
ᒪᓕᒐᓕᐅᖅᑏᑦ ᐅᐸᒃᓯᒪᔪᑦ: 
ᑑᓂ ᐋᖁᐊᖅ, ᐹᑎ ᐊᕐᓇᒃᑲᖅ, ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ, ᔫ ᐃᓄᒃ, ᔪᐊᔾ ᕼᐃᒃᔅ, ᑕᐃᕕᑦ ᔪᐊᓇᓯ, ᐸᐅᓗᓯ 
ᕿᔪᑦᑖᖅ, ᐊᖓᔪᖅᑳᖅ ᔪᐊᔾ ᖁᒃᓱᒃ, ᓯᑏᕝ ᒪᑉᓴᓚᒃ, ᐊᖓᔪᖅᑳᖅ ᔮᓂ ᒪᐃᒃ, ᓯᒥᐅᓂ ᒥᑭᓐᖑᐊᖅ, ᐊᖓᔪᖅᑳᖅ ᐹᓪ 
ᐅᑲᓕᖅ, ᐊᖓᔪᖅᑳᖅ ᑮᑦ ᐲᑕᓴᓐ, ᐊᖓᔪᖅᑳᖅ ᐹᓪ ᖁᐊᓴ, ᐊᖓᔪᖅᑳᖅ ᔪᐊᔾ ᖁᓚᐅᑦ, ᐋᓚᓐ ᕋᒻᐴᑦ, ᐋᓕᒃᓵᓐᑐ 
ᓴᒻᒧᖅᑐᖅ, ᑖᒻ ᓴᒻᒧᖅᑐᖅ, ᔫ ᓴᕕᑲᑖᖅ, ᐊᐃᓴᑭ ᓲᔪᖅ, ᓯᕗᓕᖅᑎ ᐲᑕ ᑕᑉᑐᓇ, ᐊᖓᔪᖅᑳᖅ ᔩᓂ ᐅᒡᔪᒃ. 
 

ᑐᒃᓯᐊᕐᓂᖅ 
 
ᐃᒃᓯᕙᐅᑕᖅ (ᐊᖓᔪᖅᑳᖅ ᔪᐊᔾ ᖁᓚᐅᑦ): ᐅᓪᓛᒃᑯᑦ ᓄᓇᕗᑦᒥᐅᑕᐅᖃᑎᒃᑲ, ᒪᓕᒐᓕᐅᖅᑏᑦ, ᒥᓂᔅᑕᐃᓪᓗ, 
ᐊᒻᒪᓗ ᓯᕗᓕᖅᑎ, ᐃᖅᑲᓇᐃᔭᖅᑎᕗᓪᓗ ᑕᒪᕐᒥᒃ, ᐊᒻᒪᑦᑕᐅᖅ ᐳᓛᕆᐊᖅᓯᒪᔪᓂᒃ ᑕᕝᕗᖓ ᒪᓕᒐᓕᐅᕐᕕᖕᒧᑦ 
ᐊᒻᒪᑦᑕᐅᖅ ᓄᓕᐊᕋ ᐸᑐᕆᓴ, ᑐᓐᖓᓱᑦᑎᐊᕆᑦᑎ.  
 
ᑕᐃᒪ ᐱᒋᐊᕐᓂᐊᓵᕐᓂᑦᑎᓐᓂ, ᒪᓕᒐᓕᐅᖅᑎ ᓲᔪᖅ ᑐᒃᓯᐊᓂᒃᑯᑦ ᐅᒃᑯᐃᕈᓐᓇᖅᐱᐅᒃ.  
 
>>ᑐᒃᓯᐊᖅᑐᑦ 
 

ᐊᖏᖅᑕᐅᓂᖓ ᑲᑎᒪᔾᔪᑎᒃᓴᖅ 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᓪᓛᒃᑯᑦ. ᑲᑎᒪᔾᔪᑎᒃᓴᑦ ᓵᑦᑎᓃᑦᑐᑦ ᓈᒻᒪᒋᕕᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᓵᖓᓂ ᒪᓕᒐᓂᒃ, ᓵᖔᓂ ᑎᑎᕋᖅᓯᒪᔪᖃᕐᒪᑦ ᓄᓇᕗᑦᒥ ᓯᕗᓕᖅᑎᑦ 
ᑲᑎᒪᔾᔪᑕᐅᑎᓪᓗᒋᑦ. ᑖᒃᑯᐊ ᐊᖏᖅᐱᓰ ᐱᒋᐊᕈᓐᓇᖅᓯᒐᑦᑎᒍ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᑕᐃᒪ ᑕᕝᕙᓂ ᐃᒃᓯᕙᐅᑕᐅᑎᓪᓗᖓ ᓄᓇᕗᑦ ᓯᕗᓕᖅᑎᖏᑦᑕ ᖃᐅᔨᓴᖅᑕᐅᓂᖏᓐᓄᑦ ᑕᒪᓐᓇ 
ᐅᓂᒃᑳᓚᐅᐱᓪᓚᖕᓂᐊᕋᒪ ᐅᖃᐅᓯᕆᓗᒋᑦ ᖃᓪᓗᓇᐅᔭᕐᓗᖓ.  
 
(ᑐᓵᔨᑎᒍᑦ) ᑖᒃᑯᐊ ᑲᑎᒪᓂᐅᔪᑦ ᖁᓐᖏᐊᖅᑕᐅᔪᑦ ᓄᓇᕗᑦᒥᐅᓕᒫᓄᑦ ᓄᓇᕗᑦᒥ. ᓂᕈᐊᖅᑕᐅᓯᒪᔪᑦ ᑖᒃᑯᐊ 
ᑭᒡᒐᖅᑐᐃᖕᒪᑕ ᑲᒪᒐᑦᑕ ᓇᓗᓇᐃᖅᓯᖃᑦᑕᕆᐊᖃᕋᑦᑕ ᖁᕝᕙᓯᖕᓂᖅᐹᒃᑯᑦ ᒪᓕᒐᕐᓂᒃ ᐱᑦᑎᐊᕆᐊᖃᕐᓂᕐᒧᑦ ᐊᒻᒪ 
ᐱᓕᕆᑦᑎᐊᕆᐊᖃᕐᓂᕐᒧᑦ ᒪᓕᒐᖓᓂᒃ ᒪᓕᒡᓗᑕ. ᑕᒪᒃᑯᓂᖓ ᑲᒪᒋᔭᖃᕋᑦᑕ ᑲᑎᒪᔾᔪᑎᒋᓗᑎᒍ ᓄᓇᕗᓕᒫᒥ 
ᐊᑐᖅᑕᐅᓂᐊᖅᑐᓂᒃ ᕿᒥᕐᕈᓇᒡᓗᑕ ᐱᔾᔪᑎᖓᓂᒃ ᓯᕗᓪᓕᐅᔾᔭᐅᓯᒪᔪᓂᒃ ᒥᓂᔅᑕᓄᑦ ᐊᐱᖅᓱᖃᑦᑕᕐᓗᑕ ᐊᒻᒪ 
ᐃᖅᑲᓇᐃᔭᖅᓯᒪᔭᖏᓐᓄᑦ ᑭᐅᓗᑎᒃ.  
 
ᑕᒪᓐᓇ ᑕᕝᕙᓂ ᐅᖃᐅᓯᖃᔾᔮᖏᓐᓇᑦᑕ ᓂᕈᐊᖅᑕᐅᓯᒪᓂᕐᒧᑦ ᐊᒃᓱᕉᑕᐅᔪᓂᒃ ᐊᔭᐅᕈᑕᐅᔪᓂᒃ ᐱᓕᕆᕕᖕᒥ 
ᐊᒡᓚᒡᕕᖕᒧᑦ ᑲᒪᒋᔭᐅᔪᓂᒃ ᐅᕝᕙᓘᓐᓃᑦ ᐊᑲᒃᓴᖏᖦᖢᑎᒃ ᐅᖃᐅᑕᐅᖃᑦᑕᖅᑐᓂᒃ ᓄᓇᓕᖕᓃᓐᖔᖅᑐᓂᒃ 
ᐅᖃᐅᑕᐅᔾᔮᖏᑦᑐᑦ. ᑕᐃᒪᓕ ᑎᓕᐅᖅᐸᒃᑲ ᑲᑎᒪᔩᑦ ᐃᔨᒋᓂᖅᓴᐅᖁᓪᓗᒋᑦ ᑕᒪᒃᑯᓄᖓ 
ᐃᖅᑲᓇᐃᔭᖅᓯᒪᓂᕆᔭᖏᓐᓄᑦ ᐃᒻᒥᒧᑦ ᑐᕌᖓᔪᓂᒃ ᐊᒃᑐᐊᓂᖃᖏᑦᑐᓂᒃ.  

ᐃᓘᓐᓇᖏᑦ ᑲᑎᒪᔩᑦ ᑐᓂᔭᐅᓯᒪᔪᑦ ᐊᔾᔨᖏᓐᓂᒃ ᒪᓕᒐᖏᓐᓂᒃ ᑎᑎᕋᖅᓯᒪᔪᓂᒃ ᖃᓄᐃᓕᐅᕆᐊᖃᒻᒪᖔᑦᓯ 
ᐊᑯᓐᓂᖅᓱᓕᖅᑎᓪᓗᒋᑦ ᓂᕈᐊᖅᑕᐅᓯᒪᓂᖓ ᓯᕗᓕᖅᑎ ᕿᒥᕐᕈᓇᒃᑕᐅᓂᖓ. ᑖᒃᑯᐊ ᒪᓕᒐᐃᑦ ᐊᖏᖅᑕᐅᓯᒪᔪᑦ 
ᒪᓕᒐᓕᐅᖅᑎᓕᒫᑦ ᑲᑎᒪᔨᖏᓐᓄᑦ. 
 
ᓯᕗᓕᖅᑎ ᒪᑐᐃᕈᑎᒋᓂᐊᖅᑕᖏᑦ ᐅᖃᓪᓚᖕᓂᐊᖅᑐᖅ ᑕᐃᒪ ᐅᖃᓪᓚᒌᖅᐸᑦ ᑲᑎᒪᔩᑦ 
ᐊᐱᖅᓱᖃᑦᑕᕈᓐᓇᖅᓯᓂᐊᖅᑐᑦ ᓯᕗᓕᖅᑎᒥᒃ.  
 
ᓯᕗᓕᖅᑎ ᐅᖃᓪᓚᒌᖅᐸᑦ ᓵᔅᓯᓐᓂ ᒥᓂᔅᑕᐃᑦ ᐅᖃᐅᓯᖏᓐᓄᑦ ᑐᕌᕐᓂᐊᖅᑐᒍᑦ ᐊᒻᒪ ᒪᓕᒐᓕᐅᖅᑏᑦ 
ᐊᐱᖅᓱᖃᑦᑕᓕᕐᓗᑎᒃ.  
 
ᒥᓂᔅᑕᐃᑦ ᓂᓪᓕᐅᑎᒋᔭᖏᑦ ᐅᖃᓪᓚᒃᑎᑕᐅᓂᐊᖅᑐᑦ ᐊᑎᕈᓯᖏᑕ ᐱᒋᐊᕐᓂᖏᑦ ᒪᓕᒃᑕᐅᓗᑎᒃ.  
 
ᒥᓂᔅᑕᐃᑦ ᐅᖃᓪᓚᒌᖅᐸᑕ ᐊᒻᒪᓗ ᑲᑎᒪᔨᓄᑦ ᐊᐱᖅᓱᖅᑕᐅᔭᕇᖅᐸᑕ ᓂᕈᐊᕆᐊᖅᑐᖃᑦᑕᕐᓂᐊᖅᑐᑦ.  
 
ᐃᓘᓐᓇᖏᑦ ᑲᑎᒪᔨᐅᖃᑕᐅᔪᑦ ᐱᕕᒃᓴᖃᖅᑐᑦ ᓇᓗᓇᐃᖅᓯᖁᓪᓗᒋᑦ ᓇᓗᖅᑯᔨᖕᒪᖔᑕ 
ᓇᓗᖅᑯᔨᓐᖏᒻᒪᖔᑕᓘᓐᓃᑦ ᐊᑐᓂ ᐊᐅᓚᑦᑎᔩᑦ ᑲᑎᒪᔨᖏᓐᓂᒃ ᒥᓂᔅᑕᐅᔪᓂᒃ. 
 
ᒫᓐᓇᐅᔪᖅ ᐱᕕᒃᓴᖃᕐᓂᕐᓂ ᐃᖅᑲᐃᑎᑦᑎᔪᒪᔪᖓ ᒪᓕᒐᓕᐅᖅᑎᓕᒫᓂᒃ ᒪᓕᒐᕐᓂᒃ ᐊᑐᖃᑦᑕᑦᑎᐊᕐᓂᐊᕋᒪ 
ᐱᑦᑎᐊᕆᐊᖃᖅᑐᓂᒃ ᐱᓕᕆᑦᑎᐊᖃᖅᑐᓂᒡᓗ ᐊᖏᕈᑕᐅᓯᒪᔪᓂᒃ ᑲᑎᒪᔨᓄᑦ ᐊᑐᕐᓗᒋᑦ ᒪᓕᒐᐅᓂᐊᖅᑐᓂᒃ 
ᑕᕝᕙᓂ ᑲᑎᒪᓂᕐᒥ.  
 
ᒫᓐᓇ ᓯᕗᓕᖅᑎ ᒪᑐᐃᖅᓯᖁᓪᓗᒍ ᐅᖃᐅᓯᒃᓴᖓᓐᓂᒃ ᓇᓗᓇᐃᖅᓯᕙᕋ. ᓯᕗᓕᖅᑏ, ᐅᖃᐅᑎᕙᕋ 20 ᒥᓇᓂᒃ 
ᐅᖃᓪᓚᒍᓐᓇᕐᓂᐊᕐᒪᑦ. ᐊᑏ, ᓯᕗᓕᖅᑏ ᑕᑉᑐᓇ. 
 

ᓯᕗᓕᖅᑎᐅᑉ ᒪᑐᐃᕈᑎᖓ 
 
ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᖅᐹᒥᒃ ᐱᒃᑯᒋᔪᒪᕙᒋᑦ ᐅᓪᓗᒥ 
ᐊᔾᔨᐅᖏᒻᒪᑦ ᐃᓄᖕᓄᑦ, ᓯᓚᕐᔪᐊᒥ ᐃᓕᓴᕆᔭᐅᔾᔪᑕᐅᓂᕐᒧᑦ ᐃᓄᖕᓄᑦ ᐅᓪᓗᕆᔭᐅᖕᒪᑦ.  
 
ᐅᓪᓛᒃᑯᑦ ᒪᓕᒐᓕᐅᖅᑎᐅᖃᑎᒃᑲ, ᓄᓇᕗᒻᒥᐅᑦ, ᖁᕐᓗᖅᑐᒥᐅᓪᓗ. ᖁᔭᓐᓇᒦᒃ ᐱᕕᖃᖅᑎᑕᐅᖕᒥᒐᒪ ᑕᒪᑐᒥᖓ. 
 
ᐃᒃᓯᕙᐅᑖᖅ, ᒪᓕᒐᓕᐅᖅᑎᐅᓂᕐᒧᑦ ᑎᓴᒪᒋᔭᖓᓂᒃ ᑕᕝᕙᓂ ᓂᕈᐊᖅᑕᐅᓯᒪᓂᕆᔭᑦᑕ ᓇᑉᐸᖓᓂᒃ 
ᓈᕆᓯᒪᓕᖅᐳᒍᑦ ᐊᒻᒪ ᐱᒃᑯᒍᓱᑦᑎᐊᖅᐳᖓ ᐱᔨᑦᑎᕈᓐᓇᖅᓯᒪᒐᒪ ᒐᕙᒪᒃᑯᓐᓂᒃ ᓄᓇᕗᒥᐅᓂᓪᓗ.  
 
ᖁᔭᓐᓇᒦᖅᐸᕋ ᒥᔅ ᐅᒡᔪᒃ, ᒪᓕᒐᓕᐅᖅᑎ ᓇᑦᑎᓕᖕᒧᑦ, ᓂᕈᐊᒐᒃᓴᓐᖑᖅᑎᓚᐅᖅᓯᒪᖕᒫᖓ ᓯᕗᓕᖅᑎᒃᓴᐅᓂᕐᒧᑦ 
ᐊᕐᕌᒎᓕᖅᑑᒃ ᒪᕐᕉᒃ ᐊᓂᒍᓚᐅᖅᑐᓂ. 
 
ᐊᕐᕌᒍᐃᑦ 7-ᓕᖅᑐᓂᒃ ᒥᓂᔅᑕᐅᖃᑕᐅᓯᒪᓕᖅᐳᖓ, ᓯᕗᓕᖅᑎᒧᑦ ᑐᒡᓕᕆᔭᐅᓪᓗᖓ ᐊᒻᒪᓗ ᒫᓐᓇᓗ 
ᓯᕗᓕᖅᑎᐅᓕᖅᑐᖓ ᐊᒻᒪᓗ ᐱᖓᔪᒋᔭᐅᓪᓗᖓ ᐃᓄᐃᓐᓇᖅᑐᑦ ᐅᖃᐅᓯᖃᖅᑑᓪᓗᖓ ᑕᕝᕙᓂ ᒪᓕᒐᓕᐅᕐᕕᖕᒥ. 
ᑕᒪᓐᓇ ᐊᔪᕐᓇᕋᔭᓚᐅᖅᑐᖅ ᐃᑲᔪᖅᑎᖃᓐᖏᒃᑯᒪ ᓂᕈᐊᖅᑎᖁᑎᓐᓄᑦ ᖁᕐᓗᖅᑑᒥ ᐊᒻᒪᓗ ᐅᕙᓂ 
ᒪᓕᒐᓕᐅᖅᑎᓄᑦ.  
 
ᖁᔭᓐᓇᒦᕈᒪᕙᕋ ᓄᓕᐊᕋ ᔪᐋᓐ, ᓴᓐᖏᔾᔪᑎᒋᖃᑦᑕᐃᓐᓇᓚᐅᕋᒃᑯ ᐊᐃᑉᐸᕇᖑᓪᓗᓄᒃ ᐊᒻᒪᓗ 
ᐃᑲᔪᖅᑐᐃᖏᓐᓇᖅᓯᒪᐃᓐᓇᓚᐅᖅᖢᓂ ᖃᓄᓕᒫᑦᑎᐊᖅ ᐊᕐᕌᒎᓕᖅᑐᓂ 40-ᓂᒃ. 

ᐃᒃᓯᕙᐅᑖᖅ, ᓯᕗᓕᖅᑎᐅᓂᖅ ᑲᑐᔾᔨᓂᖃᕆᐊᖃᕐᓇᖅᐳᖅ ᐃᓚᒋᓪᓗᒋᓪᓗ ᐱᓕᕆᖃᑎᒋᔭᕗᑦ 
ᐊᒃᑐᖅᑕᐅᔪᖁᑎᕗᓪᓗ ᒪᓕᒐᓕᐅᖅᑎᐅᖃᑕᐅᔪᓪᓗ ᑕᕝᕙᓂ ᐱᓕᕆᖃᑕᐅᑦᑎᐊᕐᓗᑎᒃ ᐊᓯᔾᔩᑦᑎᐊᖃᑕᐅᓪᓗᑎᒃ 
ᓄᓇᕗᒻᒧᑦ. ᐃᓄᑑᔾᔭᐅᔪᓐᓇᖏᑦᑐᖅ ᖃᔅᓰᓐᓇᑯᓗᖕᓄᓪᓘᓐᓃᑦ ᐱᓕᕆᓂᖏᓐᓅᕙᓐᖏᑦᑐᖅ, 
ᐊᑕᖏᖅᑐᐃᓐᓇᐅᒋᐊᖃᖅᐸᒃᑐᒍᑦ ᐱᖃᓯᐅᑎᑦᑎᐊᕐᓗᑕᓗ. ᖃᓄᖅᑑᖃᑦᑕᕐᓂᖅ ᐱᔭᕆᐊᖃᖅᑐᒥᒃ, ᐊᔾᔨᒌᒃᑐᒥᓪᓗ 
ᐃᓕᖅᑯᓯᖃᕋᓱᖕᓂᕐᓗ ᐱᓕᕆᐊᖑᔭᕆᐊᓕᖕᓂᒃ ᐃᖏᕐᕋᑦᑎᐊᖅᑐᐃᓐᓇᐅᕙᓐᖏᑦᑐᑦ. ᑐᑭᓕᐊᑦᑎᐊᖅᑐᒥᒃ ᑕᒪᒃᑯᐊ 
ᐃᓕᖅᑯᓰᑦ ᐊᑐᖅᑕᐅᔭᕆᐊᓖᑦ ᐱᐅᔪᕆᑦᑕᐃᓕᒪᓇᓱᒡᓗᓂ ᐋᖅᑮᓯᒪᑦᑎᐊᖅᑐᒥᒡᓗ ᑲᔪᓯᑎᑕᐅᓗᑎᒃ 
ᐱᔨᑦᑎᑦᑎᐊᕈᒪᓂᕐᒧᑦ ᓄᓇᕗᒻᒥᐅᓂᒃ. 
 
ᐃᒃᓯᕙᐅᑖᖅ, ᑕᐃᒪ ᓯᕗᓕᖅᑎᐅᓂᕐᒥᒃ ᓄᓇᕗᒻᒧᑦ ᑲᔪᓯᔪᒪᑐᐃᓐᓇᖅᑐᖓ ᐱᖃᓯᐅᑎᑦᑎᓂᕐᒥᒡᓗ ᒐᕙᒪᖃᕋᓱᒡᓗᑕ 
ᐊᒻᒪᓗ ᐊᖏᖅᓯᒪᐃᓐᓇᖅᐳᖓ ᒐᕙᒪᖃᖁᓪᓗᑕ ᓴᖅᑭᔮᑦᑎᐊᕐᓂᒃᑯᑦ ᑲᑐᔾᔨᖃᑎᒋᑦᑎᐊᕐᓗᒋᓪᓗ ᒪᓕᒐᓕᐅᖅᑎᓕᒫᑦ.  
 
ᐃᒃᓯᕙᐅᑖᖅ, ᒪᓕᒐᓕᐅᖅᑎᓕᒫᑦ ᐊᖏᖅᓯᒪᕗᑦ ᓯᕗᒧᐊᒍᒪᓪᓗᑎᒃ ᑎᓕᔭᐅᔾᔪᑎᒋᓯᒪᔭᖏᓐᓂᒃ ᑕᒪᓐᓇᓗ 
ᓴᐃᒻᒪᖅᑎᓗᐊᖁᓇᒍ ᓵᓗᐊᓐᖏᓪᓗᓂ ᑎᑭᑕᐅᔪᓐᓇᕐᓂᐊᕐᒪᑕ ᐊᒃᓱᕈᕐᓇᓗᐊᓐᖏᓪᓗᑎᒃ ᑖᒃᑯᐊ ᓴᖅᑭᓯᒪᔪᑦ ᓯᕗᒧᑦ 
ᐊᒡᒋᖅᑐᒥ. ᑖᒃᑯᐊ ᑎᓴᒪᓪᓗᐊᖑᓚᐅᖅᐳᑦ ᐱᓕᕆᔭᐅᔪᒪᔪᑦ ᐃᓕᓐᓂᐊᕐᓂᓕᕆᓂᖅ, ᐱᓕᒻᒪᒃᓴᐃᓂᖅ, 
ᐋᓐᓂᐊᖃᕐᓇᓐᖏᓪᓗᑎᒃ ᓴᐱᓕᖅᓴᕋᐃᓐᖏᓪᓗᑎᒡᓗ ᐃᓚᒌᑦ ᓄᓇᓖᓪᓗ ᑲᒪᓗᑎᒃ ᐱᕙᓪᓕᐊᑎᑦᑎᓂᕐᒥᒃ 
ᑮᓇᐅᔭᓕᐅᕋᓱᐊᕐᓂᕐᒥᒃ ᐊᒻᒪ ᒪᓕᒐᖃᑦᑎᐊᖅᑎᑦᑎᓂᕐᒥᒃ. 
 
ᑖᒃᑯᐊᓗ ᐊᖏᕈᑎᒋᓚᐅᖅᑕᕗᑦ 25-ᖑᔪᑦ ᐊᒻᒪᓗ 113-ᖑᔪᑦ ᐊᐅᓚᔾᔭᒃᑕᐅᔪᑦ ᐅᓂᒃᑳᕈᓐᓇᖅᑐᖓ ᐃᓚᖓ 
ᐅᓄᕐᓂᖅᓴᐅᔪᑦ ᐊᖏᖅᑕᐅᓯᒪᔪᑦ ᐱᔭᕇᖅᑕᐅᓯᒪᓕᕐᒪᑕ, 70 ᐳᓴᓪᓗᐊᖏᑦ. ᐱᓕᕆᐊᒃᓴᐅᓚᐅᖅᑐᑦ ᐊᔾᔨᒌᓐᖏᑦᑐᑦ 
ᐱᕙᓪᓕᐊᔭᐅᓯᒪᓕᖅᑐᑦ ᐃᓚᖏᑦ ᐃᖅᑲᓇᐃᔭᖅᑕᐅᕙᓪᓕᐊᓪᓚᕆᓕᖅᑐᑦ. ᐃᓚᖏᓪᓗ ᐊᕝᕙᕈᖅᑐᑦ 
ᐃᖅᑲᓇᐃᔭᖅᑕᐅᓂᒃᓴᖏᑦ ᐊᒻᒪ ᐃᓚᖏᑦ ᕿᑎᐸᓗᐊᓄᑦ ᑎᑭᓕᖅᑐᑦ ᐱᓕᕆᔭᐅᓂᖏᑦ. ᑕᐃᒪᓐᓇ ᑐᑭᖃᖅᑐᖅ, 
ᐃᒃᓯᕙᐅᑖᖅ, ᖃᓂᒋᔭᖓᓄᑦ 90 ᐳᓴᖏᑦ ᑎᓕᔭᐅᓯᒪᔾᔪᑎᑦᑕ ᐊᐅᓚᔾᔭᒃᓯᒪᓕᖅᑕᕗᑦ ᐱᓕᕆᒋᐊᖅᓯᒪᓕᖅᖢᑎᒍᓪᓗ. 
 
ᐅᑐᐱᕆᐅᕋᑖᖅᑐᒥ ᑎᑭᕌᕐᔪᐊᒥ ᑐᒡᓕᐊᓂ ᑲᑎᒪᔩᑦ ᕿᒪᕉᑎᓯᒪᓪᓗᑎᒃ ᒥᓂᔅᑕᐃᑦ ᑲᑎᒪᓚᐅᕐᒪᑕ ᕿᒥᕐᕈᓇᒃᓗᑎᒡᓗ 
ᓄᓇᓕᖕᓂ ᓄᑖᓐᖑᕆᐊᖅᑕᐅᓯᒪᔪᑦ ᓯᕗᒧᑦ ᐊᑉᓗᖅᑕ ᑕᐃᒃᑯᐊ ᑎᓕᔭᐅᓯᒪᔾᔪᑎᖏᑎᒍᑦ. ᐅᓪᓗᒥ, ᐃᒃᓯᕙᐅᑖᖅ, 
ᓴᖅᑭᓐᓂᐊᖅᑕᒃᑲ ᐃᓚᖏᑦ ᖃᓄᐃᓕᐅᕈᑕᐅᓯᒪᖕᒪᖔᑕ ᐱᔭᕇᖅᑕᐅᓯᒪᔪᑦ ᓂᕈᐊᖅᑕᐅᓯᒪᓂᑦᑎᓐᓂ.  
 
ᕿᒥᕐᕈᓇᒃᓯᒪᔭᒃᑲ ᑲᑎᒪᔾᔪᑎᒥᓃᑦ. ᐃᓚᖏᑦ ᑕᐃᒃᑯᐊ ᐸᔾᔭᒡᓗᖅᓯᒪᔪᑦ ᑕᐃᔭᐅᒐᔪᖕᓂᖅᐹᖅ ᐃᓕᓐᓂᐊᕐᓂᓕᕆᓂᖅ 
ᐱᓕᒻᒪᒃᓴᐃᓂᕐᓗ ᑕᒪᒃᑯᐊ ᓯᕗᓪᓕᐅᔾᔭᐅᓯᒪᖕᒪᑕ ᒐᕙᒪᑦᑎᓐᓄᑦ. 
 
ᐃᒃᓯᕙᐅᑖᖅ, ᐃᓕᓐᓂᐊᕐᓂᓕᕆᓂᖅ ᐱᓕᒻᒪᒃᓴᐃᓂᕐᓗ ᑮᓇᐅᔭᑲᓪᓚᖕᓂᒃ ᐊᑐᖅᓯᒪᒐᑦᑕ ᐃᓕᓐᓂᐊᕐᓂᓕᕆᓂᕐᒧᑦ 
ᐃᓕᓐᓂᐊᓕᓵᖅᑐᓪᓗ ᓱᕈᓯᓕᕆᔾᔪᑎᐅᖃᑦᑕᕐᓂᐊᖅᑐᑦ. ᑕᒪᒃᑯᐊ ᐅᖃᓕᒫᓕᒻᒪᒃᓴᖁᓪᓗᒋᑦ ᑎᑎᕋᓕᒻᒪᒃᓴᖁᓪᓗᒋᑦ 
ᐊᒻᒪ ᓈᓴᐅᓯᕆᔪᓐᓇᖅᓯᖁᓪᓗᒋᑦ. $20 ᒥᓕᐊᓂᒃ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᓐᓄᑦ ᐊᑐᕈᒫᖅᑕᖓᓂᒃ 
ᐃᓕᓯᓚᐅᕐᒥᔪᒍᑦ ᐊᒻᒪᓗᑦᑕᐅᖅ ᖃᐅᔨᓴᐃᓕᓚᐅᖅᑐᒍᑦ ᐃᓄᒃᑐᑦ ᐅᖃᐅᓯᖏᑦ ᐊᑐᓕᖅᑎᑕᐅᔪᓐᓇᕐᒪᖔᑕ ᑕᕝᕗᖓ 
ᐱᓕᕆᐊᒃᓴᐃᑦ ᐋᖅᑭᒃᓱᖅᓯᒪᓂᖓᑕ ᐃᓗᐊᓂ. 
 
ᐅᖃᖅᑏ, ᓵᓐᖓᑦᑎᒋᐊᓚᐅᖅᑕᕗᑦ ᐱᓕᕆᖃᑕᐅᓂᖏᑦ ᓄᓇᓕᖕᓂ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ ᐃᓚᖏᓪᓗ 
ᐱᖃᓯᐅᔾᔭᐅᖁᓪᓗᒋᑦ ᐅᓄᖅᓯᒋᐊᕐᓂᐊᕐᒪᑕ ᐃᓕᓐᓂᐊᕆᐊᖃᑦᑕᖅᑐᑦ ᐊᒻᒪ ᐃᑲᔪᖅᑐᐃᓗᑎᒃ 
ᐃᓕᓐᓂᐊᕐᓂᓕᕆᓂᕐᒧᑦ.  
 
ᑎᓕᓯᓚᐅᕐᒥᔪᒍᑦ ᖃᐅᔨᓴᐃᖁᓪᓗᑕ ᑐᑭᓯᔭᐅᑦᑎᐊᕐᓂᖅᓴᐅᓂᐊᕐᒪᑕ ᑐᑭᓯᔾᔪᑕᐅᖃᑦᑕᖅᑐᑦ 
ᐃᑲᔪᕈᑎᐅᖃᑦᑕᕐᓂᐊᖅᑐᑦ ᐃᒻᒥᓄᑐᐊᖅ ᑕᕝᕙᓂ ᓯᓚᑦᑐᖅᓴᕐᕕᔾᔪᐊᖃᕐᓗᑕ. ᐊᒻᒪᓗᑦᑕᐅᖅ 
ᐃᓕᓐᓂᐊᖅᑎᑦᑎᔾᔪᑎᒃᓴᓂᒃ ᕿᓂᖅᑐᒍᑦ ᓇᖕᒥᓂᖃᖅᑐᓂᒃ ᐊᒻᒪ ᐃᓄᓕᕆᔨᒃᑯᑦ ᐱᓕᕆᖃᑎᒋᔭᕗᑦ 
ᐃᖅᑲᓇᐃᔭᓐᖏᑦᑐᑦ ᐃᖅᑲᓇᐃᔭᓕᖅᑎᓐᓇᓱᒃᖢᑎᒍᑦ.  
 
ᑖᒃᑯᐊ ᐊᐅᓚᔾᔭᑦᑕᐅᓯᒪᔪᑦ ᐱᖃᓯᐅᔾᔨᓯᒪᓪᓗᑎᒃ ᑕᐃᕋᑖᖏᑕᒃᑲ ᓯᕕᑐᔪᒧᓪᓗ ᐊᒻᒪᓗᑦᑕᐅᖅ 
ᐃᓕᓐᓂᐊᖅᑎᑦᑎᒃᑲᓐᓂᕐᓂᕐᒥᒃ ᐱᓕᒻᒪᒃᓴᒃᑲᓐᓂᕐᓂᕐᒥᒃ ᑐᕌᖓᔪᑦ.  

ᐊᒻᒪᓗᑦᑕᐅᖅ ᑖᒃᑯᐊ ᐊᑕᐅᑦᑎᒃᑯᐸᓗᒃ ᑲᑎᒪᔨᕋᓛᖑᑲᐃᓐᓇᖅᑐᑦ ᕿᒥᕐᕈᓇᖕᓂᐊᖅᑐᑦ ᐃᓕᓐᓂᐊᕐᓂᓕᕆᓂᕐᒥᒃ 
ᐱᖁᔭᕐᔪᐊᖅ ᓴᖅᑭᑕᐅᓚᐅᖅᓯᒪᔪᖅ ᕿᒥᕐᕈᓇᑦᑎᐊᕐᓂᐊᖅᑕᕗᑦ. ᐊᑐᓕᖁᔭᓕᐊᕆᔭᐅᓚᐅᖅᑐᑦ ᑐᓴᖃᑦᑕᓚᐅᖅᑕᕗᑦ 
ᒪᓕᒐᓕᐅᖅᑏᑦ ᑲᑎᒪᑎᓪᓗᒋᑦ ᑭᐅᖁᓪᓗᒋᑦ ᐃᓕᓐᓂᐊᓕᓵᖅᑐᓂᒃ ᓱᕈᓯᓛᓕᕆᓂᕐᒥᒡᓗ. ᖁᔭᓐᓇᒦᖅᐸᒃᑲ 
ᑲᑎᒪᔨᕋᓛᖑᑲᐃᓐᓇᖅᑐᑦ ᐱᔭᕇᓚᐅᕐᒪᑕ ᕿᒥᕐᕈᓇᖕᓂᕐᒥᓂᒃ ᑐᓴᕋᓱᐊᕐᓂᕐᒥᒡᓗ ᖃᐅᔨᒪᔪᖓ ᐊᒃᓱᕈᖅᖢᑎᒃ 
ᐃᖅᑲᓇᐃᔭᓚᐅᕐᒪᑕ ᖁᔭᓕᑦᑎᐊᖅᐳᖓ. ᑲᑎᒪᔨᕋᓛᖑᑲᐃᓐᓇᖅᑐᑦ ᑕᐃᒃᑯᐊ ᐊᒃᓱᕈᖅᖢᑎᒃ ᐱᓕᕆᑦᑎᐊᕐᓚᐅᕐᒪᑕ 
ᐱᐅᓂᖅᓴᒥᒃ ᓯᕗᓂᒃᓴᑦᑎᐊᖃᖁᓪᓗᒋᑦ ᓅᑉᐸᓪᓕᐊᓗᑕᓗ. 
 
ᐃᒃᓯᕙᐅᑖᖅ, ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᓴᐱᓕᖅᑕᐃᓕᓂᕐᒧᓪᓗ ᐃᓚᒌᖕᓂᖅ ᐊᒻᒪ ᓄᓇᓕᖕᓂ. ᑲᑎᒪᑎᓪᓗᑕ 
ᒪᓕᒐᓕᐅᕐᕕᖕᒥ ᐊᖏᖃᑎᒌᒃᑐᐃᓐᓇᐅᓚᐅᖅᑐᒍᑦ ᐱᖁᔨᕗᖔᕈᑎᒃᑯᑦ ᑭᒡᒐᖅᑐᖅᑎᒥᒃ ᓱᕈᓯᕐᓄᑦ ᒪᒃᑯᒃᑐᓄᓪᓗ 
ᐊᕐᕌᒍᓄᑦ ᑕᓪᓕᒪᓄᑦ ᑭᒡᒐᖅᑐᖅᑎᖃᕐᓂᐊᕐᓕᖅᖢᑕ.  
 
ᐃᒻᒥᓃᖃᑦᑕᕐᓂᕐᓗ ᓄᓇᕗᑦᒥ ᐊᒃᓱᕈᕐᓇᕐᓂᕋᓕᓚᐅᖅᑕᕗᑦ ᑐᐊᕕᕐᓇᕐᓂᕋᖅᖢᑎᒍᑦ. ᐊᒃᑐᐃᓂᖃᕐᒪᑦ 
ᑭᒃᑯᓕᒫᑦᑎᐊᕐᓂᒃ ᓄᓇᕗᑦᒥᐅᓂᒃ. ᑎᒃᑯᐊᖅᓯᓚᐅᖅᑐᒍᑦ ᒥᓂᔅᑕᒥᒃ ᑲᒪᖃᑦᑕᕐᓂᐊᖅᑐᒥᒃ 
ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᐊᐅᓚᔾᔭᐃᖅᑕᐅᓇᓱᒃᑐᒥᒃ ᐸᕐᓇᐅᑎᒥᒃ ᑐᑭᒧᐊᒃᑎᑦᑎᓂᐊᕐᒪᑦ ᑖᓐᓇᓗ ᐸᕐᓇᐅᑎ 
ᐱᔨᑦᑎᕈᑕᐅᓂᐊᖅᑐᖅ ᐅᑭᐅᖅ ᑲᑎᒪᕐᔪᐊᓕᕈᑦᑕ. 
 
ᐃᒃᓯᕙᐅᑖᖅ, ᑕᒪᒃᑯᓂᖓ ᕿᒥᕐᕈᓇᒋᐊᓕᓚᐅᕐᒥᔪᒍᑦ ᐱᑐᖃᐅᔪᒥᒃ ᐃᓄᓕᕆᔨᒃᑯᓐᓄᑦ ᓂᖃᐃᓲᑕᐅᖃᑦᑕᖅᑐᓂ 
ᐋᖅᑭᒃᓱᐃᕙᓪᓕᐊᓕᖅᑐᒍᑦ ᐸᕐᓇᐅᑎᓂᒃ ᐋᖅᑭᒋᐊᕈᑕᐅᓂᐊᖅᑐᓂᒃ ᑲᔪᖏᖅᓴᐅᑕᐅᓂᐊᖅᑐᓂᒃ ᑕᒪᒃᑯᓄᖓ 
ᐱᓕᕆᔾᔪᑕᐅᖃᑦᑕᕐᓂᐊᖅᑐᓄᑦ. 
 
ᓴᖅᑮᓚᐅᕐᒥᔪᒍᑦ ᓄᓇᕗᑦᒥ ᓂᕿᓄᑦ ᐅᐸᓗᖓᐃᔭᐅᑎᐅᓂᐊᖅᑐᑦ ᓂᕿᓕᕆᔾᔪᑎᒧᑦ ᐸᕐᓇᐅᑎᒥᒃ 
ᐱᓕᕆᖃᑎᒋᓪᓗᑎᒍ ᓂᕿᓕᕆᓂᕐᒧᑦ ᑲᑐᔾᔨᖃᑎᒌᑦ.  
 
ᑕᒪᒃᑯᐊ ᓄᓇᕗᑦᒥ ᑲᑎᒪᔾᔪᑕᐅᖃᑦᑕᓚᐅᖅᑐᑦ ᐊᔪᖅᓴᓗᐊᖅᑕᐃᓕᒪᓂᕐᒧᑦ ᐊᖏᖅᑕᐅᓪᓗᑎᒡᓗ ᐊᕐᕌᒍᓄᑦ 
ᑕᓪᓕᒪᓄᑦ ᐊᔪᖅᓴᓗᐊᖅᑕᐃᓕᒪᓂᕐᒧᑦ ᐸᕐᓇᐅᑎ. 
 
ᐊᒻᒪᓗᑦᑕᐅᖅ ᐃᓚᒌᑦ ᐋᓐᓂᖅᓯᕆᖃᑦᑕᐅᑎᑦᑕᐃᓕᒪᓂᕐᒧᑦ ᐅᐸᓗᖓᐃᔭᐅᑎ ᓴᓇᔭᐅᕙᓪᓕᐊᓕᕐᒥᔪᖅ 
ᐊᑐᓕᖅᑎᑕᐅᓂᐊᕆᓪᓗᓂᓗ ᓂᕈᐊᖅᑕᐅᓯᒪᓂᖅᐳᑦ ᐃᓱᓕᓚᐅᖏᓐᓂᖓᓂ.  
 
ᐊᑐᓕᖅᑎᓐᓇᓱᒃᖢᑎᒍᓪᓗ ᐃᓱᒪᓕᕆᓂᕐᒧᑦ ᐊᒻᒪ ᐊᔪᓕᕈᑎᖃᖃᑦᑕᕐᓂᕐᒧᑦ ᐱᓕᕆᔾᔪᑎᐅᖃᑦᑕᖅᑐᖅ. ᒫᓐᓇ 
ᕿᒥᕐᕈᓇᒃᑕᐅᓕᖅᑐᖅ ᐱᖁᔭᕐᔪᐊᖓ ᐃᓱᒪᓕᕆᓂᕐᒧᑦ ᐱᖁᔭᕐᔪᐊᑉ.  
 
ᐱᔭᕇᕋᑖᕐᒥᔭᕗᑦ ᓯᕕᑐᔪᒧᑦ ᐸᖅᑭᒃᓯᔾᔪᑎᓄᑦ ᕿᒥᕐᕈᓇᒍᑎᐅᔪᖅ ᐅᐸᓗᖓᐃᔭᐅᑎᓄᓪᓗ ᐸᕐᓇᐅᑎᖏᑦ ᑕᒪᒃᑯᐊ 
ᕿᒥᕐᕈᓇᓕᕋᑦᑎᒍ ᐱᔨᑦᑎᕈᑏᑦ ᐃᓐᓇᑐᖃᕐᓄᑦ ᐊᖏᒡᓕᒋᐊᕈᓐᓇᕐᒪᖔᑕ.  
 
ᓄᑖᕈᕆᐊᖅᖢᑎᒍᓪᓗ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᓱᒪᓕᕆᓂᕐᒧᓪᓗ ᐱᓕᕆᔾᔪᑏᑦ. ᓄᑖᒥᒃ 
ᐋᓐᓂᐊᕕᓕᐅᕐᓂᐊᖅᖢᑎᒃ, ᐋᓐᓂᐊᕕᓕᐅᕐᓂᐊᖅᖢᑎᒃ ᐃᒃᐱᐊᕐᔪᖕᒥ ᑭᓐᖓᕐᓂᓪᓗ.  
 
ᐃᒃᓯᕙᐅᑖᖅ, ᐱᕙᓪᓕᐊᑎᑦᑎᓂᖅ ᐱᕈᖅᓴᐃᓂᖅ ᑕᒪᒃᑯᓂᖓ ᒐᕙᒪᑐᖃᒃᑯᓐᓂᑦ ᐊᔭᐅᖅᑐᐃᖏᓐᓇᖅᐳᒍᑦ. ᑕᒪᒃᑯᐊ 
ᐊᑭᓕᒃᓴᖃᐃᓐᓇᕐᒪᑦ ᓄᓇᕗᑦ ᐱᖁᑎᕐᔪᐊᓄᑦ ᐃᒪᓐᓇ ᐃᒡᓗᕐᔪᐊᓄᑦ, ᒥᑦᑕᕐᕕᖕᓄᑦ, ᑐᓚᒃᑕᕐᕕᖕᒧᑦ 
ᐊᔭᐅᖅᑐᐃᖏᓐᓇᕐᓂᐊᕐᒥᔪᒍᑦ. ᒐᕙᒪᑐᖃᒃᑯᓐᓂᒃ ᑮᓇᐅᔭᓂᒃ ᐊᑐᖁᓪᓗᒋ ᐱᖁᑎᕐᔪᐊᓂᒃ ᓴᓇᖁᓪᓗᒋᑦ 
ᓄᓇᓕᑦᑎᓐᓂ ᓲᕐᓗ ᐃᑯᒻᒪᖅᑯᑎᓄᑦ ᐊᐅᓚᑎᐊᓗᖃᕐᕕᖕᓄᑦ. ᐊᑭᓕᒃᓴᑦᑕᓗ ᐃᓱᖓ ᖁᕝᕙᕆᐊᖅᑕᐅᓚᐅᖅᑐᖅ 
ᑐᓂᓚᐅᖅᑕᕗᑦ ᑎᓴᒪᐅᓕᖅᑲᖓᔪᖅ ᑲᓇᑕᒧᑦ. ᐃᖃᓗᖕᓂ ᑐᓚᒃᑕᕐᕕᒃ, ᒍᕋᐃᔅ ᐸᐃ ᑐᓚᒃᑕᕐᕕᒃ, ᐊᖅᑯᓯᐅᕐᓂᖅ, 
ᑭᕙᓪᓕᕐᒥᓗ ᐅᑭᐅᒃᑯᑦ ᐊᖅᑯᓯᐅᕐᓂᖅ, ᒥᑦᑎᒪᑕᓕᖕᒥᓗ ᒥᑭᑦᑑᑎᓄᑦ ᐅᒥᐊᒃᑯᕕᒃᓴᖅ, ᐊᒻᒪᓗᑦᑕᐅᖅ ᑭᐅᔪᒪᓪᓗᒋᑦ 
ᓄᑖᑦ ᑕᒪᒃᑯᐊ ᒐᕙᒪᐅᓕᖅᑎᓪᓗᒋᑦ. 

ᐃᒃᓯᕙᐅᑖᖅ, ᐃᒡᓗᓕᕆᓂᖅ ᐱᔾᔪᑎᒋᓪᓗᒍ ᐊᑭᑭᓐᓂᖅᓴᓂᒃ ᐊᒻᒪᓗ ᐅᖅᓱᖅᑐᓐᖏᑦᑐᓂᒃ ᕿᒥᕐᕈᓇᖕᓂᐊᖅᑐᒍᑦ 
ᑕᒪᓐᓇ ᐃᒡᓗᓕᕆᓂᖅ ᑲᔪᓰᓐᓇᖅᑎᓪᓗᒍ ᐊᒻᒪᓗ ᐊᐅᓚᔾᔭᒃᑕᐅᕙᓪᓕᐊᓂᐊᖅᑎᓪᓗᒍ.  
 
ᐃᒃᓯᕙᐅᑖᖅ, ᒐᕙᒪᑦᑎᐊᕙᐅᓂᖅ ᐅᑯᐊ ᐱᕐᔪᐊᖑᓂᖅᐹᖑᔪᑦ ᓇᓗᓇᐃᔭᕐᓂᐊᕋᒃᑭᑦ ᒪᓕᒐᓕᐅᕐᕕᖕᒧᑦ 
ᓴᖅᑭᑕᐅᖃᑦᑕᕐᓗᑎᒃ ᒥᓂᔅᑕᐃᑦ ᑐᖏᓕᖏᑦᑕ ᑮᓇᐅᔾᔭᒃᓵᖏᑦ, ᖁᔭᓐᓇᒦᕈᓯᐊᖅᑖᕆᖃᑦᑕᖅᑕᖏᑦ ᐊᒻᒪᓗ ᑕᒪᒃᑯᐊ 
ᓴᖅᑭᑕᐅᖃᑦᑕᕐᓗᑎᒃ ᐊᐅᓪᓚᖅᑎᑕᐅᖃᑦᑕᕐᓗᑎᒡᓗ ᓱᓕᑦᑎᐊᕐᓂᕐᒧᑦ ᑲᒥᓯᓇᒧᑦ ᑖᒃᑯᐊ ᐃᒻᒥᒃᑰᕐᓗᓂ 
ᕿᒥᕐᕈᓇᖃᑦᑕᕐᓂᐊᕐᒪᒋᑦ. ᐃᒻᒥᒃᑰᖅᑐᓂᒃ ᐱᓕᕆᑦᑎᐊᕐᓂᕐᒧᑦ ᑲᒪᔨᒥᒃ ᑎᒃᑯᐊᖅᓯᓯᒪᔪᒍᑦ.  
 
ᐊᒻᒪᓗ ᑕᒪᒃᑯᐊ ᐱᓕᕆᐊᕗᑦ ᕿᒥᕐᕈᓈᓂᒃᓯᒪᓕᖅᑕᕗᑦ ᐊᒻᒪᓗ ᕿᒥᕐᕈᓂᐅᓚᐅᖅᑐᑦ ᐃᓗᐃᒃᑲᐃᑦ ᑕᒪᒃᑯᐊ 
ᐱᒋᐊᕐᓂᐊᖅᑐᑦ ᒫᑦᓯ 31-ᖑᓚᐅᖅᑎᓐᓇᒍ.  
 
ᐃᒃᓯᕙᐅᑖᖅ, ᓯᕗᓕᖅᑎᒃᓴᓄᑦ ᐊᖏᔪᖅᑲᐅᑎᒃᓴᓄᑦ ᐃᓕᓐᓂᐊᕈᑎᒃᓴᓂᒃ ᐱᒋᐊᖅᑎᑦᑎᓯᒪᓕᖅᑐᒍᑦ ᐊᖏᔪᖅᑲᐅᑏᑦ 
ᐃᓂᖏᓐᓄᑦ ᐃᓕᕙᓪᓕᐊᓂᐊᕐᒪᑕ. ᐋᖅᑭᒃᓱᒃᑲᓐᓂᓚᐅᖅᓯᒪᔭᕗᑦ ᓯᕗᒧᐊᖃᑎᒌᒃᑎᒎᖅᑐᑦ 
ᐃᖅᑲᓇᐃᔭᓕᒻᒪᒃᓴᖅᑎᑕᐅᓪᓗᑎᑦ ᐃᖅᑲᓇᐃᔭᓯᓐᓈᖅᖢᑎᒃ. 
 
ᐃᒃᓯᕙᐅᑖᖅ, ᓇᓗᓇᐃᖅᓯᔪᒪᕗᖓ ᐃᖅᑲᓇᐃᔭᖃᑎᒋᓂᐊᕋᒃᑯ ᒥᓂᔅᑕ ᖁᐊᓴ ᐱᔾᔪᑎᒋᓪᓗᒋᑦ ᐃᓄᐃᑦ 
ᐱᓕᒻᒪᒃᓴᐃᓂᕐᒧᑦ ᑎᒥᖁᑎᖏᑦ ᓴᖅᑭᑕᐅᓚᐅᖅᓯᒪᔪᑦ ᑐᓐᖓᕕᒃᑯᓐᓂ.  
 
ᐊᔭᐅᖅᑐᐃᖕᒥᔪᒍᑦ ᑮᓇᐅᔭᖅᑖᕋᓱᒃᖢᑕ ᓄᓇᖃᖅᑳᖅᓯᒪᔪᑦ ᐃᓕᓐᓂᐊᖅᑎᑕᐅᖃᑦᑕᕈᓐᓇᕐᓂᐊᕐᒪᑕ ᒐᕙᒪᒃᑯᑦ 
ᐃᓗᐊᓂ $50-ᒥᓕᐊᓐᓂᒃ ᑳᓐᑐᕌᑕᐅᓯᒪᔪᑦ ᐊᑐᓕᖅᑎᑦᑎᕙᓪᓕᐊᓂᕐᒧᑦ ᑲᓇᑕᐅᑉ ᐊᒻᒪᓗ ᑐᓐᖓᕕᒃᑯᑦ 
ᐊᖏᕈᑎᒋᓯᒪᔭᓂᒃ.  
 
ᐊᒻᒪᓗ ᑎᓕᓯᒪᖕᒥᔭᕗᑦ ᒐᕙᒪᒃᑯᑦ ᐱᓕᕆᕝᕕᖏᑦ ᑎᒃᑯᐊᖅᓯᖃᑦᑕᖁᓪᓗᒋᑦ ᐊᔪᓐᖏᑦᑐᓂᒃ ᓄᓇᑖᖃᑕᐅᓯᒪᔪᓂᒃ 
ᐃᖅᑲᓇᐃᔭᑲᐃᓐᓇᖅᑐᓂᒃ ᐊᒻᒪ ᐃᓕᓯᒪᔭᕌᖓᑕ 16 ᑕᖅᑭᑦ ᐅᖓᑖᓄᑦ.  
 
ᐃᒃᓯᕙᐅᑖᖅ, ᐃᖅᑲᓇᐃᔭᖃᑎᒋᑦᑎᐊᕐᓂᐊᖅᑕᕗᑦ ᑲᓇᑕᒥᐅᑕᐃᑦ ᐊᔾᔨᒌᓂᒃ ᑐᕌᒐᖃᕋᑦᑕ.  
 
ᓕᐳᕈᒃᑯᑦ ᒐᕙᒪᒃᑯᖏᑦ ᐊᒥᓱᐊᓗᖕᓂᒃ ᐱᕐᔪᐊᓂᒃ ᐱᓯᒪᔪᑦ ᐃᒡᓗᓕᕆᓂᕐᒥᒃ ᓂᕿᑦᑎᐊᕙᓕᕆᓂᕐᒥᒃ ᐊᒻᒪᓗ 
ᑕᐃᒃᑯᐊ ᐃᓄᐊᖅᑕᐅᓯᒪᔪᑦ ᑭᓐᖒᒪᔭᐅᔪᓪᓗ ᓄᓇᖃᖅᑳᖅᓯᒪᔪᑦ ᓱᕈᓰᓪᓗ ᐊᒻᒪᓗ ᐅᖅᓱᖓᓗᖕᓂᒃ 
ᐊᑐᓐᖏᓐᓂᖅᓴᐅᓇᓱᒡᓗᑕ ᐱᓕᕆᐊᖃᐃᓐᓇᕐᓂᐊᖅᑐᒍᑦ. ᑕᒪᒃᑯᐊ ᓄᓇᕗᒻᒧᑦ ᐱᕐᔪᐊᕌᓗᐃᑦ ᐊᒻᒪᓗ ᑕᒪᒃᑯᐊ 
ᐱᓕᕆᐊᖑᓂᐊᕐᓂᕋᖅᑕᐅᓚᐅᖅᓯᒪᔪᑦ ᑲᔪᓯᑏᓐᓇᕋᓱᖕᓂᐊᑕᒃᑲ.  
 
ᐃᒃᓯᕙᐅᑖᖅ, ᑖᓐᓇ ᓯᕗᓪᓕᖅᐹᒥᒃ ᑲᑎᒪᖃᑎᒋᓪᓗᒍ ᒥᓂᔅᑕ ᑐᑐ ᐊᔾᔨᒌᓂᒃ ᐃᓱᒫᓘᑎᒋᔭᑦᑎᓐᓂ 
ᓇᓗᓇᐃᔭᐃᓚᐅᖅᑐᒍᑦ.  
 
ᐊᒻᒪᓗ ᑲᑎᒪᖃᑎᒋᓂᐊᕐᒥᔭᕗᑦ ᒥᓂᔅᑕ ᐱᐊᓂᑦ ᓄᓇᖃᖅᑳᖅᓯᒪᔪᓕᕆᔨᒃᑯᓐᓄᑦ ᐃᖅᑲᓇᐃᔭᖅᑎ 
ᓂᕿᑦᑎᐊᕙᓕᕆᓂᕐᒧᓪᓗ. ᑖᒃᑯᐊ ᓯᕗᓪᓕᐅᔾᔭᐅᑎᓯᒪᖕᒥᒐᒃᑭᑦ ᐃᖅᑲᓇᐃᔮᑎᒍᑦ.  
 
ᐊᒻᒪᓗ ᓂᕆᐅᑉᐳᖓ ᑲᑎᒪᖃᑎᒋᓂᐊᕐᒥᒐᒃᑯ ᒥᓂᔅᑕ ᓱᕕ ᐱᖁᑎᕐᔪᐊᑦ ᐊᒥᒐᕐᓂᖏᓐᓂᒃ ᓄᓇᕗᒥ ᐱᔾᔪᑎᒋᓪᓗᒍ.  

ᐃᒃᓯᕙᐅᑖᖅ, ᒫᓐᓇ ᒪᕐᕉᒃ ᐊᕐᕌᒎᒃ ᐊᓂᒍᖅᓯᒪᓕᖅᑎᓪᓗᒋᑦ ᐊᒻᒪᓗ ᐊᕐᕌᒎ ᒪᕐᕈᒃᑲᓐᓃᒃ ᐊᒡᒋᖅᑐᓂᒃ ᓄᓇᕗᑦ 
ᓴᖅᑭᔮᖅᑎᒃᑲᓐᓂᕋᓱᓪᓚᕆᖕᓂᐊᖅᑕᕋ ᓄᓇᕐᔪᐊᕐᒥ ᐱᓗᐊᕐᓗᒍ ᐅᑭᐅᖅᑕᖅᑐᖅ ᐊᒻᒪᓗ ᐱᓗᐊᕐᓗᒍ ᓄᓇᕗᑦ.  
 
ᓂᕆᐅᒃᐳᖓ ᐳᕋᐃᒻ ᒥᓂᔅᑕ ᑐᕉᑐ ᐅᐃᕖᑦ ᓄᓇᖓᓐᓂᒃ ᑲᑎᒪᖃᑎᒋᓛᕋᒃᑯ ᑏᓯᕝᕙᐅᓕᖅᑐᒥ ᐊᒻᒪᓗ ᑕᒪᒃᑯᐊ 
ᐊᕙᑎᓕᕆᓂᕐᒧᑦ ᑐᕌᖓᔪᑦ ᓯᕗᒧᐊᒃᑎᒃᑲᓐᓂᕋᓱᓪᓚᕆᖕᓂᐊᖅᑕᒃᑲ ᑕᐃᑲᓂ ᑲᑎᒪᓕᕈᑦᑕ.  
 
ᑕᐃᑲᓂ ᐅᑭᐅᖅᑕᖅᑐᒥ ᑲᑎᒪᔾᔪᑎᖃᖅᑎᓪᓗᒋᑦ ᐱᐅᕆᔅ-ᒥ ᐅᖃᓪᓚᒃᑎᒋᔭᐅᖃᑕᐅᓂᐊᖅᑐᖓ ᐅᖃᐅᓯᖃᕐᓗᖓ 
ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᖃᓄᖅ ᐊᒃᑐᐃᓂᖃᕐᒪᖔᑦ ᓄᓇᕗᒻᒥ.  
 
ᐃᒃᓯᕙᐅᑖᖅ, ᐃᖅᑲᓇᐃᔮᓐᓂᒃ ᐅᖃᓪᓚᖃᑦᑕᖅᓯᒪᔪᖓ ᐊᑕᐅᓯᐊᕐᓇᖓ ᓄᓇᕐᔪᐊᕐᒥ ᐱᔾᔪᑎᖃᖅᑎᓪᓗᒋᑦ 
ᐅᑭᐅᖅᑕᖅᑐᒥ ᓄᓇᕗᒻᒥ ᐱᓗᐊᕐᓗᒋᑦ. ᐅᐊᓯᖕᑕᓐ ᑏᓰ-ᒥ, ᐊᑯᑭᑦᑐᓂ, ᑲᓇᑕᐅᑉ ᐃᓚᖓᓐᓂ ᑕᒪᒃᑯᐊ 
ᐱᕐᔪᐊᕌᓘᓚᐅᖅᑐᑦ ᓄᓇᕗᑦ ᖃᐅᔨᒪᔭᐅᒃᑲᓐᓂᓕᕈᓐᓇᕐᓂᐊᕐᒪᑦ ᑭᓱᓂᒡᓗ ᐊᒃᓱᕉᑎᖃᕐᒪᖔᑦᑕ.  
 
ᑲᓇᑕᐅᑉ ᓄᓇᕗᑦ ᑖᓐᓇ ᐃᑲᔪᖅᑎᒋᔭᐅᓪᓚᕆᒃᑐᖅ ᑲᑎᒪᔪᓂᑦ ᐅᐃᕖᑦ ᓯᕗᓕᖅᑏᑦ ᑲᑎᒪᔨᖏᓐᓂᒃ ᐊᒻᒪᓗ 
ᐅᑭᐅᖅᑕᖅᑐᒥ ᓯᕗᓕᖅᑏᑦ ᑲᑎᒪᔨᖏᓐᓂ.  
 
ᐱᓇᓱᐊᕈᓰᑦ ᐊᒡᒋᖅᑐᓂ ᒫᓂᑑᐸᓕᐊᕐᓂᐊᖅᑐᖓ ᐊᖏᕈᑎᕗᑦ ᑕᐃᒃᑯᐊ ᓄᑖᕈᕆᐊᒃᑲᓐᓂᕐᓂᐊᕋᑦᑎᒃᑯᑦ.  
 
ᓂᐅᕙᓪᓛᓐ ᐊᒻᒪᓗ ᓛᐸᑐᐊᕆᒥ ᐊᒻᒪᓗ ᐊᑯᑭᑦᑐᓂ ᑐᑭᒧᐊᕈᑏᑦ ᑲᑐᔾᔨᖃᑎᒌᖕᓂᐊᕐᓂᕐᒧᑦ ᑐᕌᖓᔪᑦ ᑕᒪᒃᑯᐊ 
ᐊᑎᓕᐅᕈᑎᒋᓂᐊᖅᑕᕗᑦ .  
 
ᑲᓇᑕᒥ ᓄᓇᕐᔪᐊᕐᒥᓗ ᐃᑲᔪᕈᓐᓇᑦᑎᐊᖅᑐᒍᑦ ᑕᒪᒃᑯᐊ ᐅᖃᐅᓯᕆᔭᐅᑎᓪᓗᒋᑦ ᐱᓗᐊᕐᓗᒋᑦ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓ.  
 
ᐃᒃᓯᕙᐅᑖᖅ, ᑕᒫᓂ ᐅᑭᐅᖅᑕᖅᑐᒥ ᐳᓛᕆᐊᖅᓯᒪᔭᒃᑲ ᓄᓇᕗᑦ ᐊᕝᕙᓪᓗᐊᖓᑕ ᐅᖓᑖᓄᑦ ᓄᓇᓖᑦ. ᐊᕐᕌᒍ 
ᓯᕗᓪᓕᖅᐹᖅ ᓯᕗᓕᖅᑎᐅᑎᓪᓗᖓ ᑲᑎᒪᖃᑎᒋᖃᑦᑕᖅᑕᒃᑲ ᒪᐃᔭᐃᑦ, ᕼᐋᒻᓚᒃᑯᓪᓗ ᑲᑎᒪᔨᖏᑦ, ᐱᖃᑎᒋᓪᓗᒋᑦ 
ᒪᓕᒐᓕᐅᖅᑎᐅᖃᑎᒃᑲ.  
 
ᑕᒪᓐᓇ ᑲᑎᒪᓂᖅᐳᑦ ᐱᔭᕇᖅᐸᑦ ᖁᑦᑎᒃᑐᕐᒥᐅᓄᑦ ᐳᓛᕆᐊᕐᓂᐊᖅᑐᒍᑦ ᐊᒻᒪᓗ ᓴᓂᑭᓗᐊᕐᒧᑦ. ᓄᓇᓕᓕᒫᑦᑎᐊᑦ 
ᓄᓇᕗᑦ ᐃᓗᐊᓃᑦᑐᑦ ᐃᓱᓕᑦᑎᓇᓱᖕᓂᓐᓂ ᑕᒪᕐᒥᑦᑎᐊᖅ ᐅᐸᒍᒪᓂᐊᖅᑕᒃᑲ. 
 
ᐃᒃᓯᕙᐅᑖᖅ, ᓯᕗᓕᖅᑎᐅᑎᓪᓗᖓ ᑎᑎᕋᕐᕕᒐ ᒪᑐᐃᓐᖓᐃᓐᓇᖅᑐᑦ. ᒥᓂᔅᑕᐃᑦ ᑲᑎᒪᔨᖏᑦ ᑖᒃᑯᐊ 
ᑎᒃᑯᐊᖅᑕᐅᓯᒪᓕᕐᒪᑕ ᐱᔪᓐᓇᕐᓂᖏᓐᓄᑦ ᐃᓕᐅᖅᑲᖅᓯᒪᓇᓱᒃᑕᕗᑦ. ᓱᓕᑦᑎᐊᕐᓂᕐᒥᒃ ᒪᑐᐃᖓᓂᕐᒥᓪᓗ ᓱᓕ 
ᐊᑐᐃᓐᓇᕐᓂᐊᖅᑐᒍᑦ. 
 
ᐃᒃᓯᕙᐅᑖᖅ, ᑲᑐᔾᔨᓗᑕ ᐊᒥᓱᓂᒃ ᐊᓂᒍᐃᓯᒪᓕᖅᑐᒍᑦ ᑲᔪᓯᑎᑦᑎᑎᐊᖅᓯᒪᓪᓗᑕ ᑕᒪᑐᒪᓂ ᐊᒻᒪᓗ ᓂᕆᐅᒃᐳᒍᑦ 
ᑕᒪᒃᑯᓂᖓ ᑕᑯᒃᑲᓐᓂᕐᓂᐊᖅᑐᒍᑦ. ᑕᒪᓐᓇ ᐱᒋᐊᖅᑎᓯᒪᒐᒃᑯ ᓇᓗᖅᑯᑎᓐᖏᑦᑐᖓ. ᑕᐃᒃᑯᐊ ᐱᔪᒪᓂᕆᓚᐅᖅᑕᕗᑦ 
ᓴᖅᑭᓐᓂᐊᖅᑐᑦ ᓯᕗᒧᑦ ᐊᑉᓗᑕᖅᑎᒍᑦ. 

ᐃᒃᓯᕙᐅᑖᖅ, ᓯᕗᒃᑲᖅᑕᖅᑎᓪᓚᕆᐅᓂᖅ ᑕᒪᓐᓇ ᓴᖅᑭᑦᑎᓲᖑᕗᖅ ᑲᑐᔾᔨᖃᑎᒌᖕᓂᕐᒥᒃ ᐊᒻᒪᓗ ᐊᒃᓱᕈᖅᖢᑕ 
ᐱᓕᕆᖃᑦᑕᖅᑐᒍᑦ ᑕᐃᒃᑯᐊᓗ ᐊᒃᑐᖅᑕᐅᓯᒪᔪᑦ ᓄᓇᕗᑦᒥᐅᓪᓗ ᒐᕙᒪᒃᑯᑦ ᑐᓐᖓᕕᖏᑦ. ᑕᒪᒃᑯᐊ 
ᒪᑭᒪᑦᑎᐊᕐᓂᐊᕐᒪᑕ ᐊᒻᒪᓗ ᐱᕙᓪᓕᐊᓂᖃᕐᓗᑕ ᓄᓇᕗᑦᒥᐅᓄᑦ ᐃᑲᔫᑕᐅᒃᑲᓐᓂᕋᔭᖅᑐᓂᒃ. 
 
ᐃᒃᓯᕙᐅᑖᖅ, ᒪᕐᕉᖕᓄᑦ ᓱᓕ ᐊᕐᕌᒎᖕᓄᑦ ᐱᓕᕆᓂᐊᕋᑦᑕ ᐊᒥᓱᐊᓗᖕᓂᒃ ᐊᓂᒍᐃᓯᒪᔪᒍᑦ ᑭᓯᐊᓂ 
ᐅᓄᒃᑲᓐᓂᖅᑐᓂᒃ ᑕᑯᔪᓐᓇᖅᑐᒍᑦ.  
 
ᐱᓕᒻᒪᒃᓴᐃᓂᖅ ᑕᒪᓐᓇ ᓵᖓᔭᐅᓗᐊᓐᖑᐊᖅᑎᓪᓗᒍ ᐃᓕᓐᓂᐊᕐᓂᓕᕆᓂᕐᓗ ᐊᒻᒪᓗ ᐃᖅᑲᓇᐃᔭᖅᑐᓕᕆᓂᖅ. 
ᒪᒃᑯᒃᑐᖁᑎᕗᑦ ᐅᐸᓗᖓᐃᖅᓯᒪᓂᖅᓴᐅᓂᐊᖅᑐᑦ ᐊᒻᒪᓗ ᓯᕗᒃᑲᖅᑕᖅᑎᓪᓚᕆᐅᓂᐊᖅᖢᑎᒃ ᓯᕗᓂᒃᓴᑦᑎᓐᓂ. 
ᓂᕆᐅᖕᓂᕐᒥᒃ ᑕᑯᖅᑯᔾᔨᔪᑦ ᓄᓇᕗᑦ ᐱᐅᓯᒃᑲᓐᓂᕐᓂᐊᕐᒪᑦ. ᑖᒃᑯᐊ ᓯᕗᓕᕆᓂᐊᖅᑕᕗᑦ ᓱᓖᓛᒃ ᐅᓪᓗᒥ 
ᐃᓕᕙᓪᓕᐊᒋᕗᑦ.  
 
ᖁᔭᓐᓇᒦᒻᒪᕆᐊᓗᒃ, ᒪᓕᒐᓕᐅᖅᑎᐅᖃᑎᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ, ᐱᕕᖃᑦᑎᑕᐅᓐᖑᐊᑕᖅᓯᓐᓇᕋᒪ. 
(ᑐᓵᔨᑎᒍᕈᓐᓃᖅᑐᖅ) ᖁᔭᓐᓇᒦᒃ. 
 

ᓯᕗᓕᖅᑎᒥᒃ ᐊᐱᖅᓱᕐᓂᖅ 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑏ. ᒪᓕᒐᓕᐅᖅᑎᑐᐃᓐᓇᐃᑦ ᐊᑐᓂ ᑐᒡᓕᕇᓂᒃ ᐱᖓᓱᓂᒃ 
ᐊᐱᖅᑯᑎᖃᕈᓐᓇᕐᓂᐊᖅᑐᑎᑦ ᓯᕗᓕᖅᑎᑦᑎᓐᓄᑦ. ᐊᐱᖅᑯᑎᒃᓴᖃᖅᑐᖃᖅᐸ? ᒥᔅᑐ ᓲᔪᖅ. 
 
ᓲᔪᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐲᑕ ᑕᑉᑐᓇ ᐊᐱᕆᔪᒪᒐᒃᑯ. ᐊᕐᕌᒎᖕᓄᑦ ᒪᕐᕉᖕᓄᑦ ᓯᕗᓕᐅᖅᑎᐅᓯᒪᒐᕕᑦ ᐊᒻᒪᓗ 
ᑕᐅᑐᒃᑕᒃᑯ ᐃᒃᐱᒋᓪᓗᑎᑦ ᐊᒃᓱᕈᖅᓯᒪᒐᕕᑦ ᐱᓕᕆᖃᑦᑕᕐᓃᑦ ᐱᒻᒪᕆᐅᓂᖓᓄᑦ ᐱᓕᕆᐊᕆᓪᓗᒍ. ᑕᒪᓐᓇ 
ᐱᓕᕆᐊᕆᓪᓗᒍ ᓄᓇᕘᑦ ᓯᕗᓕᖅᑎᐅᓃᑦ ᒪᓕᒃᖢᒍ ᑕᒪᓐᓇ ᖁᕕᐊᒋᑦᑎᐊᕋᑖᖅᐸᖅᑲᐃ.  
 
ᖃᓄᖅ ᐊᕐᕌᒍᓄᑦ ᑎᓴᒪᓄᑦ ᑐᑭᑖᖅᓯᒪᕕᑦ ᑕᒪᒃᑯᐊ ᐸᕐᓇᐅᑎᒋᔭᑎᑦ ᐊᒃᓱᕈᕐᓗᑎᑦ ᐱᓕᕆᐊᕆᓂᐊᖅᐱᒌᑦ? 
ᑕᒪᓐᓇᐃᓛᒃ ᐱᓕᕆᐊᕆᔭᐃᑦ ᐱᒻᒪᕆᐅᓂᖓᓄᑦ ᐱᓕᕆᐊᕆᓪᓗᒍ ᓯᕗᒧᑦ ᐊᑉᓗᖅᑕ. ᑖᓐᓇ ᐊᖅᑯᑎᒋᓪᓗᒍ 
ᑭᖑᑉᐱᐊᖃᑦᑕᖏᓪᓗᑎᑦ. ᑕᒪᓐᓇ ᐊᒃᓱᕉᑎᒋᓪᓗᒍ ᑕᕝᕙᓂ ᓯᕗᓕᖅᑎᐅᓃᑦ ᒪᓕᒡᓗᒍ ᑕᒪᓐᓇ 
ᐊᒃᓱᕉᑎᒋᑦᑎᐊᕐᓂᐊᖅᐱᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ ᑕᑉᑐᓇ. 
 
ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᑕᕋ ᑖᓐᓇ ᐊᐱᕆᖕᒪᑦ. ᑲᑎᒪᓂᑦᑎᓐᓂ 
ᐊᐱᕆᔭᐅᓚᐅᖅᓯᒪᔪᒍᑦ ᑐᓴᖅᑎᑕᐅᓚᐅᖅᓯᒪᓪᓗᑕᓗ ᐃᖅᑲᓇᐃᔮᒃᓴᖃᕋᑦᑕ ᓯᕗᓂᒃᓴᑦᑎᓐᓂ ᐊᒻᒪ ᒪᕐᕉᖕᓄᑦ 
ᐊᕐᕌᒎᖕᓄᑦ ᓱᓕ ᐃᖅᑲᓇᐃᔮᖃᕋᑦᑕ ᐱᔭᒃᓴᕗᓪᓗ ᐅᓄᖅᑐᕐᔪᐊᒻᒪᕆᐊᓘᓪᓗᑎᒃ ᒐᕙᒪᐅᓂᑦᑎᓐᓂ. ᑕᐃᒃᑯᐊ 
ᐱᔭᒃᓴᖅᑖᕆᓚᐅᖅᓯᒪᔭᕗᑦ ᐱᔭᕇᕈᒪᓂᐊᖅᑕᕗᑦ 2017-ᖑᓚᐅᖅᑎᓐᓇᒍ ᓯᕗᒧᑦ ᐊᑉᓗᖅᑕ.  
 
ᓱᓕ ᐃᖅᑲᓇᐃᔮᒃᓴᕗᑦ ᐅᓄᖅᑐᕐᔪᐊᒻᒪᕆᐃᑦ ᐱᓕᕆᔪᐃᓐᓇᐅᓂᐊᖅᑐᒍᑦ ᒐᕙᒪᒃᑯᑦ ᐱᓕᕆᕝᕕᓕᒫᖏᑦ 
ᑲᑐᔾᔨᖃᑎᒌᖕᓂᒃᑯᑦ ᐊᒻᒪᓗ ᐊᒃᓱᕉᑎᖃᕐᓂᒃᑯᑦ ᐱᔭᒃᓴᖅᑖᕆᓯᒪᔭᕗᑦ 2017 ᑎᑭᓐᓇᓱᖕᓂᖓᓂ. ᐊᒻᒪᓗ ᐅᕙᒍᑦ 
ᒪᓕᒐᓕᐅᖅᑎᐅᓪᓗᑕ ᐃᓕᓯᒪᓂᑦᑎᓐᓂ ᑕᒪᒃᑯᐊ ᐊᒃᓱᕉᑎᒌᓐᓇᕐᓂᐊᖅᑕᕗᑦ.  
 
ᓯᕗᒧᐊᒃᐸᓪᓕᐊᓗᑕ ᐱᔭᕐᓂᖏᑦᑐᓂᒃ ᑕᒪᒃᑯᐊᖑᖃᑦᑕᕋᓗᐊᖅᑎᓪᓗᒋᑦ. ᐱᔭᒃᓴᖅᑖᕆᓚᐅᖅᓯᒪᔭᕗᑦ ᑕᐃᒪᓐᓇ 
ᐃᖏᕐᕋᑦᑎᐊᕋᓗᐊᖅᐸᑕ ᐃᖏᕐᕋᑦᑎᐊᕐᓂᖏᒃᑲᓗᐊᖅᐸᑕ ᑲᔪᓯᑏᓐᓇᕋᓱᖕᓂᐊᖅᑕᕗᑦ. ᐃᓕᓐᓂᐊᕐᕕᖕᒥ 
ᐃᑭᑦᑐᖃᓚᐅᖅᑎᓪᓗᒍ ᑕᐃᓐᓇᓗ ᐊᐅᓚᐅᑎᖃᕐᕕᒃ ᐸᖕᓂᖅᑑᕐᒥ ᐃᑭᓚᐅᖅᑎᓪᓗᒍ,  

ᑕᒪᒃᑯᐊ ᑐᐊᕕᕐᓇᖅᑐᕈᓘᔭᐃᑦ ᐱᑕᖃᖅᐸᒃᑲᓗᐊᖅᑎᓪᓗᒋᓐ ᐊᒃᓱᕉᑎᒌᓐᓇᕐᓂᐊᖅᑕᕗᑦ ᐃᖅᑲᓇᐃᔭᖅᑎᑦᑎᒍᑦ, 
ᐱᓕᕆᕝᕕᑎᒍᓪᓗ. ᑕᒪᒃᑯᐊᖑᖃᑦᑕᕋᓗᐊᖅᑎᓪᓗᒋᑦ ᑲᑐᔾᔨᖃᑎᒌᖏᓐᓇᕋᓱᖕᓂᐊᖅᑐᒍᑦ ᑕᒪᒃᑯᐊᖑᒐᓗᐊᖅᑎᓪᓗᒋᑦ. 
(ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ ᑖᑦᕼᐅᒥᖓ ᐊᐱᖅᓲᑎᖃᕋᕕᑦ. (ᑐᓵᔨᒃᑰᓕᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, (ᑐᓵᔨᑎᒍᑦ) ᓯᕗᓕᖅᑏ. (ᑐᓵᔨᑎᒎᕈᓐᓃᖅᑐᖅ) ᒥᔅᑐ ᓲᔪᖅ, ᐊᐃᑉᐸᖓᓂᒃ 
ᐊᐱᖅᑯᑎᒃᓴᖃᒃᑲᓐᓂᖅᐲᑦ? ᐊᑏ, ᑲᔪᓯᒋᑦ. 
 
ᓲᔪᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᒡᓗ ᓯᕗᓕᐅᖅᑎᐅᑉ ᑐᑭᓯᑎᑉᐹᓪᓕᕐᒪᖓ. ᐆᒥᖓ ᐊᐱᕆᒃᑲᓐᓂᕈᒪᒐᒃᑭᑦ: 
ᑕᕝᕙᓂ ᐅᖃᐅᓯᖃᓚᐅᖅᑎᓪᓗᑎᑦ ᐃᒻᒥᓃᖃᑦᑕᕐᓂᖅ ᑕᒪᓐᓇ ᐊᒃᓱᕈᕐᓇᓪᓚᕆᖕᒪᑦ ᐊᒻᒪ ᐅᖃᐅᓯᖃᖅᓯᒪᓪᓗᖓ 
ᑎᑎᕋᑐᐃᓐᓇᐅᔪᓐᓃᕐᓗᓂ ᐅᖃᐅᓯᑐᐃᓐᓇᐅᔪᓐᓃᕐᓗᓂ ᑕᒪᓐᓇ ᐱᔭᕆᐊᖃᕐᒪᑦ. ᐊᒻᒪᓗ ᐆᒥᖓ ᖃᐅᔨᒪᓂᕐᓂᒃ, 
ᑕᐃᒃᑯᐊ ᐃᓅᓯᓕᕆᓪᓚᑦᑖᕈᓐᓇᖅᑐᑦ ᑕᐃᒃᑯᐊᖃᐃ ᑖᒃᑯᓄᖓ ᐸᕐᓇᐅᑎᒋᔭᕐᓄᑦ ᑕᒪᒃᑯᐊ ᐃᓐᓇᑐᖃᐃᑦ 
ᐃᒥᓐᓃᖃᑦᑕᕐᓂᖅ ᐱᔾᔪᑎᒋᓪᓗᒍ ᑕᒪᓐᓇᖃᐃ ᑕᕝᕙᓂ 2017 ᑎᑭᓐᓇᓱᖕᓂᖓᓄ ᓯᕗᒧᒃᑎᓪᓚᑦᑖᕋᓱᖕᓂᐊᖅᐱᐅᒃ? 
ᑕᒪᑐᒥᖓ ᐊᒃᓱᕈᓪᓚᑦᑖᕐᓂᐊᖅᐱᑦ ᑕᒪᑐᒧᖔ? ᑕᒪᑐᒥᖓ ᑐᑭᓯᔪᒪᕗᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᒃᑰᓕᖅᑐᖅ) ᓯᕗᓕᖅᑏ. 
 
ᓯᕗᓕᖅᑎ ᐲᑕ ᑕᑉᑐᓇ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ ᓯᕗᓕᖅᑎᓐᖑᕋᑖᖅᑎᓪᓗᖓ ᑖᕼᐅᒧᖓ ᒥᒃᕼᐋᓄᑦ 
ᐊᐱᖅᓲᑎᖃᕋᕕᑦ. ᐃᒃᐸᒃᕼᐋᓂᐅᖅᑯᑦ ᐃᓐᓇᖅᑎᒍᑦ ᖃᑉᕼᐃᒃᑭᐊᖅ ᑖᑉᕼᐅᒨᓇ ᕼᐊᒪᓂ ᑲᑎᒪᑎᓪᓗᑕ ᑖᑉᑯᐊᑦ 
ᐃᑲᔪᕐᓂᐊᖅᕼᐃᒪᔪᑦ ᐅᕙᖓ ᑎᒃᑯᐊᖅᑕᒃᑲ. ᒥᓂᔅᑕᐅᖃᑎᒐ ᒥᓂᔅᑐ ᐅᑲᓕᖅ ᐃᒃᓯᕙᐅᑕᐅᓂᐊᖅᑐᖅ ᐅᕙᖓᓗ 
ᐃᓚᐅᓗᖓ. ᒥᔅᑕ ᖁᒃᓱᒃ, ᐃᓕᑉᖁᕼᐃᓕᕆᕗᖕᒥ ᑖᒪᓂ ᐱᖅᑯᕼᐃᓕᕆᓂᖕᒧᑦ ᑲᑎᒪᖃᑕᐅᓛᖅᑐᖅ. 
ᐃᓕᖅᑯᓯᓕᕆᔨᒃᑯᓪᓗ ᑖᑉᑯᓅᓇ ᕼᐊᕙᒃᑎᕗᑦ ᓇᓗᓇᐃᔭᐃᖅᑎᕗᑦ ᐅᕙᑉᑎᓐᓄᑦ ᐅᕙᑉᑎᓐᓄᐃᓐᓇᖅ 
ᐃᓐᓂᖅᕼᐃᐅᓪᓗᑎᒃ.  
 
ᕼᐃᕗᓂᒃᕼᐊᑉᑎᓐᓂ ᓇᓗᓇᐃᑦᑎᐊᕐᓗᑕ ᐃᑲᔪᖃᑎᒌᒡᓗᑕᓗ ᕼᐊᒪᓂ ᐃᓕᑉᕕᓐᓂᒃ ᐊᒻᒪ Embrace Life Council 
ᑕᒪᐃᑕ. ᑖᑉᑯᐊᓪᓗ ᒐᕙᒪᕆᔭᒃᑯᑦ ᑲᓇᑕᒥ ᑕᒨᓇᓗ ᐃᑲᔪᖅᕼᐃᔭᐅᔪᒪᔪᒍᑦ. ᐃᓛᓐᓃᓪᓛᒃ ᐊᔪᓐᓇᖅᕼᐃᕙᒃᑐᖅ 
ᐃᓚᐅᔭᕌᖓᑉᑕ ᓄᓇᑉᑎᓐᓂ. ᑮᓇ ᑕᔾᔭ ᕼᐃᕗᓕᖅᐹᑦᑎᐊᕐᒥᒃ ᑖᑉᑯᐊᑦ ᐅᕙᑉᑎᓐᓄᑦ cabinet-ᒧᑦ 
ᒥᓂᔅᑑᖃᑎᑉᑎᓐᓄᑦ ᐅᖃᕐᓗᑎᒃ ᐃᓗᓕᒃᕼᐊᑉᑎᓐᓂᒃ ᓇᓗᓇᐃᖅᑳᖅᐱᐊᕐᓗᑕ. ᐅᑭᐅᒃᑯᖃᐃᖅ ᑲᑎᒪᓕᒥᕐᒥᒍᑦᑕ 
ᕼᐊᒪᓂ ᓇᓗᓇᐃᖅᐱᐊᕐᓗᑕ ᑖᒧᖓ ᐃᑉᐸᒻᒧᑦ ᓇᓗᓇᐃᖅᕼᐃᔪᒪᔪᒍᑦ ᐃᓕᖅᕼᐃᓐᓄᑦ. 
 
(ᑐᓵᔨᒃᑰᓕᖅᑐᖅ) ᐃᒃᓯᕙᐅᑖᖅ, ᓯᕗᓪᓕᖅᐹᓐᖑᓐᖏᑦᑐᒥᒃ ᑕᒪᓐᓇ ᐱᔾᔪᑎᒋᓪᓗᒍ ᑎᒃᑯᐊᖅᓯᓯᒪᔪᖓ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᑦ ᐃᒃᓯᕙᐅᑕᕆᔭᐅᖁᓪᓗᒍ ᑕᐃᒃᑯᓇᓂ ᑲᑎᒪᔨᕋᓛᓄᑦ. ᒥᓂᔅᑕᐃᑦ 
ᑐᖏᓕᖓᓂᓪᓗ ᑎᓕᓯᓯᒪᒋᓪᓗᖓ ᑖᔅᓱᒥᖓ ᑐᑭᒧᐊᒃᑎᒋᔭᐅᓂᐊᖅᑐᒥᒃ. 
 
ᐊᒃᑐᖅᑕᐅᔪᐃᓐᓇᐅᓪᓚᕆᖃᑦᑕᕋᑦᑕ ᓄᓇᕘᒻᒥᐅᓐ, ᐃᓄᐃᓪᓗ ᐊᒃᓱᕉᑎᒋᓪᓗᑎᒃᑯᑦ ᐱᓕᕆᐊᕆᓇᓱᖕᓂᐊᖅᑕᕗᓐ 
ᓯᕗᓂᒃᓴᒥ ᑕᒪᓐᓇ ᐊᓯᔾᔨᖅᐸᓪᓕᐊᓂᐊᕐᒪᑦ. ᐄ, ᐱᔭᒃᓴᐃᑦ ᐅᓄᖅᑐᕐᔪᐊᒻᒪᕆᐊᓗᐃᑦ ᑭᓯᐊᓂᒃᑕᐅᖅ 
ᑕᐃᒪᐃᒃᑲᓗᐊᖅᑎᓪᓗᒍ ᐃᖅᑲᓇᐃᔭᖃᑎᒌᖕᓂᖅ ᐊᖅᑯᑎᒋᓗᑎᒃᑯᑦ ᑕᒪᓐᓇ ᐃᓅᓯᕐᒥᒃ ᑭᐱᓯᖃᑦᑕᕐᓂᖅ 
ᓄᖅᑲᐅᒥᑎᓐᓇᔭᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐱᖓᔪᐊᓐᓂ ᐊᒻᒪ ᐄ, ᑕᐃᒫᖅᑐᑎᑦ? ᖁᔭᓐᓇᒦᒃ. ᑕᐃᒪ ᐊᑎᖁᑎᖃᕐᒥᒐᒪ. ᑖᓐᓇ 
ᑐᒡᓕᐊ ᓯᕗᓪᓕᖅᐹᒥ ᐊᐱᕆᔪᓐᓇᕐᓂᐊᕐᒥᔪᖅ, ᒥᔅ ᐊᕐᓇᒃᑲᖅ. 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᓪᓛᒃᑯᑦ. ᑕᐃᒪ ᓯᕗᓕᖅᑎᐅᓪᓗᑎᑦ ᓇᓗᓇᖅᑐᒻᒪᕆᖕᓂᒃ ᐱᓕᕆᖃᑦᑕᕋᕕᑦ. 
ᖃᓄᕐᓕ ᒪᓕᒐᓕᐅᖅᑏᑦ ᐃᓱᒫᓗᒋᔭᖏᑦ ᑐᓵᔭᐅᑎᖃᖅᐸᑕ ᒥᓂᔅᑕᑎᓪᓗ ᐃᑲᔪᖅᓯᕆᓪᓗᒋᑦ. ᑖᓐᓇ 
ᐊᔾᔨᒌᓐᖏᑦᑕᖃᓂᖃᐃ ᑕᐅᑐᖃᑦᑕᖅᐱᒋᑦ? ᖁᔭᓐᓇᒦᒃ  
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓕᖅᑎ ᑕᑉᑐᓇ. 
 
ᐊᖓᔪᖅᑳᖅ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᒻᒪᓗ ᐊᐱᕆᖕᒪᑦ ᖁᔭᓐᓇᒦᒃ. ᐃᒃᓯᕙᐅᑕᖅ, 
ᐱᔭᕐᓂᕐᔫᒥᖕᒪᑦ ᑕᒪᓐᓇ ᑖᒃᑯᐊ ᓄᓇᕗᓕᒫᒥ.  
 
ᑕᐃᒪ ᐅᖃᖅᑲᐅᒐᒪ ᒪᑐᐃᖅᓯᔾᔪᑎᓐᓂᑦ ᐅᖃᓪᓚᒃᑕᕐᓂᕐᓗ ᐹᒐ ᒪᑐᐃᓐᖓᐅᔭᐃᓐᓇᖅᑎᒃᑲᒃᑯ ᒪᑯᓄᖓ ᐅᓄᖅᑐᓄᑦ 
ᐃᓱᒪᒋᔭᐅᔪᓄᑦ. ᑖᒃᑯᐊ ᓄᓇᓕᕋᓛᖑᓂᖅᓴᓂᑦ ᐱᓕᕆᔭᕆᐊᖃᖃᑦᑕᕐᒥᒐᑦᑕ ᐊᒻᒪᓗ ᐃᒃᓯᕙᐅᑕᖅ ᐊᔾᔨᒌᓐᖏᑦᑐᓂᑦ 
ᐃᓱᒪᖃᖃᑦᑕᕐᒥᕐᒪᑕ ᖃᓄᖅ ᑕᒪᒃᑯᐊ ᐊᐅᓚᑕᐅᓂᖃᕐᓂᐊᕐᒪᖔᑕ ᐃᓱᒪᒋᔭᐅᔪᑦ. ᑕᐃᒪ ᐱᓕᕆᖃᑎᒌᒃᖢᑕ 
ᐊᔾᔨᒌᓐᖏᑦᑐᓂᑦ, ᐃᓱᒪᒋᔭᕗᑦ ᐃᒪᓐᓇ ᐊᖏᖃᑎᒌᒐᓱᖕᓂᐊᕈᑦᑕ ᑖᒃᑯᐊ ᐊᔾᔨᒌᓐᖏᔾᔪᑎᖏᑦ ᐃᓱᒪᒋᔭᐅᔪᑦ 
ᑲᒪᒋᔭᕆᐊᖃᖃᑦᑕᕋᑦᑕ.  
 
ᑕᐃᒪ ᐅᖃᖅᑲᐅᒐᒪ ᐹᒐ ᒪᑐᐃᖓᑏᓐᓇᐅᔭᕋᒃᑯ. ᑕᐃᒪᓐᓇ ᑭᓯᐊᓂ ᐊᔾᔨᒌᓐᖏᓐᓂᕗᑦ ᐋᖅᑭᒍᓐᓇᕋᑦᑎᒍᑦ 
ᐃᓱᒪᑦᑎᒍᑦ ᓄᓇᕗᒻᒥᐅᓄᑦ ᐱᐊᓂᒐᓱᖕᓂᐊᕈᑦᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᐱᖅᑯᑎᒃᓴᖃᖅᐱᑦ? ᒥᔅ ᐊᕐᓇᒃᑲᖅ, ᐊᑏᒎᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪ ᓯᕗᓕᖅᑎᐅᓪᓗᑎᑦ ᖃᓄᕐᓕ ᐃᓱᒪᕕᑦ ᑕᕝᕙᓂ 
ᓂᕈᐊᖅᑕᐅᓯᒪᑎᓪᓗᑎᑦ ᑭᓱᓂᑦ ᐱᑦᑎᐊᖃᑦᑕᖅᓯᒪᕕᑦ ᐊᒻᒪᓗ ᑭᓱᑦ ᐱᐅᓂᖅᓴᖅᑎᒍᑦ ᐱᓕᕆᔭᕇᔭᖅᑰᔨᕖᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᑕᑉᑐᓇ. 
 
ᐊᖓᔪᖅᑳᖅ ᐲᑕ ᑕᑉᑐᓇ: ᖁᔭᓐᓇᒦᒃ, ᐃᒃᓯᕙᐅᑕᖅ. (ᑐᓵᔨᑎᒍᑦ) ᒥᔅ ᐊᕐᓇᒃᑲᖅ ᖁᔭᓐᓇᒦᖅᐸᕋ. ᑕᐃᒪ 
ᐅᓄᖅᑐᓂᑦ ᐱᔭᕇᖅᓯᒪᒐᑦᑕ ᑕᕝᕙᓂ ᒪᓕᒐᓕᐅᕐᕕᖕᒥ ᐃᑲᔪᖅᑎᖃᖅᑐᖓ ᒪᓕᒐᓕᐅᖅᑎᐅᖃᑎᓐᓂ, ᒥᓂᔅᑕᓂᒡᓗ 
ᐃᑲᔪᖅᑕᐅᓪᓗᑕᓗ ᒪᓕᒐᓕᐅᖅᑎᑐᐃᓐᓇᕐᓂᑦ. ᐅᓄᖅᑐᓂᑦ ᐱᔭᕇᖅᓯᓯᒪᒐᑦᑕ ᐱᓕᕆᒃᑲᓐᓂᕈᒪᕕᒡᔪᐊᖅᖢᑕᓗ.  
 
ᐱᔭᕇᖅᓯᔪᒪᒐᑦᑕ ᑕᕝᕙᓂ ᐱᔭᒃᓴᖃᖅᑎᓪᓗᑕ. ᑖᒃᑯᓂᖓ ᐱᓕᕆᐊᑦᑎᓐᓂ ᕿᒥᕐᕈᓪᓗᑕ ᐱᒻᒪᕆᐅᖕᒪᑦ 
ᓄᓇᕗᒻᒥᐅᓄᑦ. ᐱᒻᒪᕆᐅᖕᒪᑦ ᓄᓇᓕᖕᓄᑦ. ᐃᒃᓯᕙᐅᑕᖅ, ᑖᒃᑯᐊ ᐱᓕᕆᐊᒃᓴᐃᑦ ᓄᓇᕗᒻᒥᐅᓄᑦ ᐃᓄᖕᓄᑦ 
ᑐᕌᖓᖕᒪᑕ ᐃᑲᔫᑎᖃᖁᓪᓗᒋᑦ ᑖᒃᑯᐊ ᑮᓇᐅᔭᖅᑎᒍᑦ, ᑮᓇᐅᔭᖃᖅᑎᑦᑕᕌᖓᑦᑎᒍ ᑕᐃᒪ ᐅᓪᓗᒥᒧᑦ 
ᐊᖏᔪᒻᒪᕆᖕᒥᑦ ᐱᔭᕇᖅᓯᓯᒪᒐᑦᑕ.  
 
ᑭᓯᐊᓂ ᐱᔭᒃᓴᐃᑦ ᓱᓕ ᑕᐃᒪ ᐅᓄᖅᑐᑦ. ᑕᐃᒪᓕ ᖃᓄᖅ ᖃᐅᔨᔪᒪᓛᕐᒥᒐᒪ ᑕᐃᒪ ᑖᒃᑯᐊ ᑮᓇᐅᔭᐃᑦ 
ᑮᓇᐅᔭᐃᕐᕕᒋᖃᑦᑕᖅᑕᕗᑦ ᐱᓕᕆᐊᒃᓴᐃᑦ ᐃᒪᓐᓇ ᐃᓄᖕᓄᑦ  

ᐃᑲᔫᑎᖃᕋᓗᐊᖅᐹᑦ, ᑖᒃᑯᐊ ᑕᐅᓇᓂ ᐱᓕᕆᔭᐃᓐᓇᐃᑦ ᐅᓄᖅᑑᖕᒪᑕ ᐱᓕᕆᐊᕗᑦ.  
 
ᐊᒻᒪᓗ ᐅᓪᓗᐃᑦ ᐃᓱᓕᑎᓪᓗᒍ ᒐᕙᒪᒃᑯᑦ ᐃᒪᓐᓇ ᐃᑲᔫᑎᒃᓴᓪᓚᑦᑖᓂ ᓴᖅᑭᔮᖁᔨᖕᒪᑕ ᑖᒃᑯᐊ ᐱᓕᕆᕙᓪᓕᐊᔭᑎᑦ 
ᐃᓗᐊᓂ. ᑕᐃᒪ ᐅᖃᖅᑲᐅᒐᒪ ᑕᒻᒪᖏᑦᑐᒥᑦ ᑮᓇᐅᔭᖅᑐᓗᐊᓐᖏᑦᑐᒥᒡᓗ ᑖᒃᑯᓂᖓ ᓴᖅᑭᑉᐸᓪᓕᐊᖁᔨᒐᑦᑕ 
ᐱᓕᕆᐊᕆᔭᑦ ᐅᓄᖅᑐᓂᑦ ᐱᓕᕆᐊᕆᕙᓪᓕᐊᓪᓗᑎᒍᓪᓗ.  
 
ᐊᒻᒪᓗ ᐃᓚᖏᑦ ᐃᓛᓐᓂᑦ ᓄᓇᕗᒻᒥ ᒪᓐᓇ ᐃᒡᓗᓕᕆᓂᖅ, ᐃᒡᓗᒥᒡᓗ ᓇᖕᒥᓂᖃᕐᓂᖅ ᐱᒻᒪᕆᐅᕕᒡᔪᐊᖑᒻᒪᑦ 
ᓯᕗᓂᒃᓴᒥ. ᑖᒃᑯᐊ ᒪᒃᑯᒃᑐᐃ, ᐃᓄᐃᑦ ᒪᒃᑯᒃᑐᑦ ᓄᓇᖃᖅᑐᑦ ᓄᓇᕗᒻᒥ ᑖᒃᑯᓂᖓ ᓇᖕᒥᓂᖅ 
ᐃᒡᓗᖃᕈᓐᓇᖅᓯᖁᓪᓗᒋᑦ ᐊᒻᒪᓗ ᐊᑐᐃᓐᓇᖅᑕᖃᖁᓪᓗᒍ ᐃᖅᑲᓇᐃᔮᒃᓴᓂᑦ.  
 
ᑕᐃᒫᒃ ᐊᒃᓱᕈᖃᑦᑕᖅᑐᒍᑦ ᑕᒪᒃᑯᓂᖓ ᐱᔭᒃᓴᓂᑦ ᐱᐅᑦᑎᐊᖅᑐᓂᑦ. ᐄ, ᑕᒪᒃᑯᐊ ᐊᑯᓂᐅᓲᖑᖕᒪᑕ 
ᐃᔨᖅᑐᐊᕆᑐᐃᓐᓇᕈᒪᓐᖏᓐᓇᒃᑭᑦ ᓈᒻᒪᖏᔾᔪᑕᐅᔪᑦ ᑕᒻᒪᖏᑦᑐᒥᒡᓗ ᐃᑲᔫᑎᖃᖅᑐᒥᒡᓗ ᓄᓇᕗᒻᒧᑦ. ᑖᓐᓇ 
ᐊᑯᓂᐅᓂᐊᕐᒪᑦ ᑭᓯᐊᓂ ᐅᓪᓗᖅ ᐃᓱᓕᑎᓪᓗᒍ ᑕᐃᒪᐃᓕᐅᕐᓂᐊᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐱᖓᔪᐊᑦ ᐊᒻᒪ ᑭᖑᓪᓕᖅᐹᖅ ᐊᐱᖅᑯᑎᒋᓂᐊᖅᑕᐃᑦ ᓯᕗᓕᖅᑎᑦᑎᓐᓄᑦ, ᒥᔅ 
ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᒻᒪᕆᒃᓯᒪᔪᒥᒃ ᑐᓴᕋᑖᓐᖏᑦᑐᖓ ᑭᓯᐊᓂ ᑲᔪᓯᓂᐊᕋᒪ 
ᐱᖓᔪᒋᔭᖓᓂᒃ ᐊᐱᖅᑯᑎᒋᔪᒪᔭᕐᓄᑦ. ᓯᕗᓕᖅᑎᐅᓪᓗᑎᑦ, ᖃᓄᖅ ᐱᓕᕆᓇᓱᓲᖑᕕᑦ ᐊᖏᖃᑎᒌᒍᑕᐅᓐᖏᑦᑐᓂᒃ 
ᐊᖅᑯᑎᒃᓴᓕᐅᕐᓂᐊᓕᕌᒐᕕᑦ ᒥᓂᔅᑕᐅᔪᓂ? ᑕᐃᒪ ᐊᔾᔨᒌᒥᒃ ᐃᓱᒪᖃᖅᑐᐃᓐᓇᐅᑎᓪᓗᒋᑦ ᐃᓚᖏᓪᓗ 
ᐋᖅᑭᒃᑕᐅᔪᐃᑦ ᒥᓂᔅᑕᐅᔪᑎᒍᑦ ᐱᒻᒪᕆᐊᓘᕙᒻᒪᑕ ᐊᖏᔪᒥᓪᓗ ᐊᑦᑐᐃᓂᖃᖅᐸᒃᑐᑎᒃ ᓄᓇᕗᒻᒥ. ᐊᐱᕆᓇᓱᒃᑐᖓ 
ᖃᓄᖅ ᐊᐅᓚᔾᔪᓯᕐᒥᒃ ᐃᓕᖅᑯᓯᖃᕋᔭᖅᐱᑦ ᐊᖏᖃᑎᒌᓐᖏᑦᑐᖃᓕᖄᖓᑦ ᒥᓂᔅᑕᐃᑦ ᐊᑯᓐᓂᖓᓂ? ᖁᔭᓐᓇᒦᒃ, 
ᐃᒃᓯᕙᐅᑖᖅ, 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᑕᑉᑐᓇ. 
 
ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᓐᖏᑦᑐᖅ ᐊᖏᖃᑎᒌᓐᖏᑦᑐᖅᑕᖃᓲᖑᖕᒪᑦ 
ᐊᑲᐅᓐᖏᓕᐅᕐᓂᖅᑕᖃᓲᖑᓪᓗᓂᓗ ᐃᒫᒃ ᐃᓱᒪᖃᑎᒌᓐᖏᓐᓂᒃᑯᑦ ᒥᓂᔅᑕᐃᑦ ᐊᑯᓐᓂᖓᓂ. ᑕᐃᒪᐃᓐᓂᖓᓄᑦ 
ᐅᖃᖅᑲᐅᕗᖓ ᒪᑐᐃᖓᐃᓐᓇᓲᖑᓇᕋᖅᑲᐅᕗᖓ ᑕᐃᒪᓐᓇᑦᑕᐅᖅ ᐹᓂ ᖁᓛᓂ ᒪᓕᒐᓕᐅᖅᑎᐅᖃᑎᒃᑲ 
ᐊᖏᖃᑎᒌᒐᓱᖃᑦᑕᕋᑦᑕ ᐅᖃᖃᑎᒌᖕᓂᒃᑯᑦ. 
 
ᐃᒃᓯᕙᐅᑖᖅ, ᓂᕈᐊᖅᑕᐅᓯᒪᔪᓕᒫᑦ ᒐᕙᒪᒃᑯᑦ ᐋᖅᑭᒃᓯᖃᑦᑕᕐᒪᑕ ᓂᕈᐊᕐᓂᒃᑯᑦ ᐋᖅᑭᒃᓯᓲᖑᒐᑦᑕ. ᐅᓄᕐᓂᖅᓴᐃᑦ 
ᐊᕝᕙᖏᓐᓂᒃ ᐋᖅᑭᒃᓯᓲᖑᖕᒪᑕ ᐅᖃᖃᑎᒌᖕᓂᒃᑯᑦ ᓂᕈᐊᕐᓂᕐᒥᒃ. ᐊᔾᔨᒌᓐᖏᓐᓂᕗᓪᓗ 
ᑲᒪᒋᕙᓪᓕᐊᖏᓐᓇᐅᔭᖅᖢᑎᒍᑦ. ᐊᔾᔨᒌᓐᖏᓐᓂᖅᑕᖃᐃᓐᓇᐅᔭᕐᒪᑦ, ᐃᓚᖏᓪᓗ ᐊᒃᓱᕈᕐᓇᓲᖑᖕᒪᑕ ᐋᖅᑮᓇᓱᒃᖢᒋᑦ. 
ᒥᓂᔅᑕᐅᖃᑎᒃᑲ ᐅᖃᖃᑎᒋᓪᓗᒋᑦ ᑕᐃᒪᐃᓲᖑᖕᒪᑕ, ᖃᓄᖅ ᓇᐅᒃᑯᑦ ᐱᐅᓂᖅᐹᖑᕙ ᐋᖅᑭᒃᓯᓂᐊᕐᓗᓂ 
ᓄᓇᕗᒻᒧᑦ ᐃᑲᔫᑎᒋᓂᐊᕐᒪᑕ ᓯᕗᒧᐊᒃᐸᓪᓕᐊᓪᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 



ᓈᑦᓰᓐᖑᔭᓛᕐᓂᐊᖅ, ᓄᕕᐱᕆ 7, 2015 ᓄᓇᕗᒥ ᓯᕗᓕᖅᑏᑦ ᑲᑎᒪᓂᖏᑦ 11 
 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᖁᑎᖃᕐᒥᔪᖅ ᑖᓐᓇ ᒥᔅᑐ ᕼᐃᒃᔅ. ᐊᐱᕆᔪᓐᓇᖅᑐᑎᑦ ᓯᕗᓕᖅᑎᑦᑎᓐᓄᑦ. 
 
Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐃᓱᒫᓘᑎᖃᖃᑦᑕᖅᓯᒪᖕᒪᑦ ᓯᕗᓕᖅᑎᒧᑦ ᐊᑐᖅᓯᒪᔭᑎᑦ 
ᖃᐅᔨᒪᓇᕐᒥᖕᒪᑦ. ᒐᕙᒪᒃᑯᓐᓄᓪᓗ ᑭᐅᔾᔪᑕᐅᖃᑦᑕᖅᑐᑦ ᒪᓕᒐᓕᐅᖅᑏᑦ ᑲᑎᒪᑎᓪᓗᒋᑦ ᑐᓴᖅᑕᐅᔪᒪᔪᓪᓗ 
ᒪᓕᒐᓕᐅᖅᑎᓂᒃ. ᖃᓄᕐᓕ ᓯᕗᓕᖅᑎᐅᓪᓗᑎᒃ ᐃᓱᒫᓗᒋᔭᑎᑦ ᑲᒪᒋᖃᑦᑕᖅᐱᒋᑦ ᒥᓂᔅᑕᐃᑦ ᐱᓕᕆᖃᑎᒋᓪᓗᒋᑦ 
ᐊᒻᒪᓗ ᐅᓪᓗᒥᓗ ᓈᒻᒪᒋᕕᒌᑦ ᑖᒃᑯᐊ ᐋᖅᑭᒃᓯᕕᐅᖃᑦᑕᖅᑐᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᑕᑉᑐᓇ. 
 
ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐃᓗᓕᖃᐅᑯᓘᔭᖅᑐᐊᓗᒃ, ᐊᐱᖅᑯᑏᑦ 
ᖁᕕᐊᒋᓪᓗᒍᓗ. ᑕᐃᒪ ᒥᓂᔅᑕᐅᓪᓗᑕ ᓯᕗᓕᖅᑎᐅᓪᓗᖓᓗ ᐅᖃᖃᑎᒌᓕᕋᐃᖓᑦᑕ ᖃᓄᓕᒫᖅ ᐅᓪᓗᑕᒫᑦ 
ᑕᑯᖃᑦᑕᖅᑕᑦᑎᓐᓂᒃ, ᑕᐃᒃᑯᐊᓗ ᐋᖅᑭᒃᑕᑦᑕ ᐃᓚᖏᑦ ᐊᒃᓱᕈᕐᓇᖃᑦᑕᖅᑐᑦ ᐅᓪᓗᖅ ᑭᓯᐊᓂ ᐃᓱᓕᓕᖅᑎᓪᓗᒍ 
ᐋᖅᑭᒃᓯᔾᔪᑎᒋᔭᕆᐊᖃᖅᑕᐅᕗᑦ ᓄᓇᕗᒻᒥᐅᑦ. ᐃᑲᔪᖃᑦᑕᐅᑎᖃᑦᑕᖅᑐᒍᑦ, ᑖᒃᑯᐊᓗ ᒪᓕᒐᓕᐅᖅᑎᖁᑎᒃᑲ 
ᐅᖃᖃᑎᒌᓲᖑᒐᑦᑕ ᐅᖃᐅᑎᒋᐊᖅᑕᐅᕙᒃᑭᓪᓗᖓᓗ ᐱᔪᓐᓇᕐᓂᓕᒫᑦᑎᓐᓂᒃ ᑕᕝᕙᓂ ᐅᓪᓗᒥ ᐋᖅᑭᒃᓯᓇᓱᖃᑦᑕᕋᑦᑕ 
ᐱᔭᕐᓂᖅᓯᕚᓪᓕᖃᑦᑕᖏᒻᒪᑦ.  
 
ᒪᓕᒐᓕᐅᖅᑏᑦ ᖃᐅᔨᒪᖕᒪᑕ ᐹᓂ ᖁᓛᓃᑦᑐᑦ ᒥᓂᔅᑕᐃᑦ ᑲᑎᒪᔨᖏᓐᓂ ᐊᒃᓱᕈᕐᓇᖃᑦᑕᕐᒪᑕ ᐃᓱᒪᒋᔭᐅᔪᑦ, 
ᐃᓛᓐᓂᒃᑯᑦ ᐊᔪᕐᓇᑦᑎᐊᒻᒪᕆᖅᑰᔨᖃᑦᑕᖅᑑᒐᓗᐊᖅ ᐋᖅᑭᓇᓱᓪᓗᒋᑦ, ᑭᓯᐊᓂ ᐅᓪᓗᖅ ᐃᓱᓕᑎᓪᓗᒍ 
ᐋᔩᖃᑎᒌᖕᓂᒃᑯᑦ. ᑕᒪᒃᑯᐊ ᐊᒃᓱᕈᕈᑎᒋᔭᕗᑦ ᐊᒃᓱᕈᕐᓇᖅᑐᑦ ᖃᐃᑕᐅᔪᑦ. ᐃᑲᔪᖅᑐᖃᑦᑕᐅᑎᓇᓱᖃᑦᑕᖅᑐᒍᑦ 
ᐃᖅᑲᓇᐃᔮᑦᑎᓐᓂᒃ ᐱᓕᕆᑦᑎᐊᖅᑐᐃᓐᓇᐅᓇᓱᒃᖢᑕ ᑭᒡᒐᖅᑐᐃᓪᓗᑕ ᓄᓇᕗᒻᒥᐅᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᒡᓕᐊ ᐊᐱᖅᑯᑏᑦ ᓯᕗᓕᖅᑎᑦᑎᓐᓄᑦ, ᒥᔅᑐ ᕼᐃᒃᔅ. 
 
Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐊᐱᕆᖅᑲᐅᒐᒪ ᒥᓂᔅᑕ ᓈᒻᒪᒃᓴᕐᒪᖔᑦ ᑭᐅᔾᔪᑕᐅᖃᑦᑕᖅᑐᓂᒃ 
ᒥᓂᔅᑕᖏᓐᓂ ᒪᓕᒐᓕᐅᖅᑎᐅᖃᑎᖏᓪᓗ. ᐃᒫᖃᐃ ᐃᓚᒋᐊᒃᑲᓐᓂᑐᐃᓐᓇᕐᓗᒍ ᐊᐱᕆᔪᓐᓇᕐᓂᓐᓂᒃ. 
ᐃᓚᓐᖓᐃᑐᐃᓐᓇᕈᒪᓐᖏᓐᓇᒪ ᑕᐃᒫᒃ ᐊᐱᕆᒃᑲᓐᓂᕐᓂᐊᕋᒪ.  
 
ᑕᐃᒪ ᑖᒃᑯᐊ ᒪᓕᒐᓕᐅᖅᑎᑐᐃᓐᓇᐃᑦ ᐅᖃᐅᓯᖃᖃᑦᑕᖅᑐᒻᒪᕆᐅᕗᑦ ᒫᓐᓇ ᐅᓪᓗᒥ ᐊᑐᖅᑕᑦᑎᓐᓂ. ᐃᒪᓐᓇ 
ᐃᖅᑲᖅᑐᐃᔨᐅᔪᒪᓐᖏᒃᑲᓗᐊᖅᑐᒍᑦ ᑭᓯᐊᓂ ᐃᖅᑲᓇᐃᔭᕐᓂᖏᑦᑎᐊᕐᓂᖏᑦ ᖃᐅᔨᒪᔭᕆᐊᖃᕋᑦᑎᒍ ᓯᕗᓕᖅᑎ 
ᒥᓂᔅᑑᔪᓪᓗ. ᐃᒪᓐᓇ ᐱᐅᒋᓐᖏᓐᓂᕋᕐᓗᑎᒃ ᐃᓕᖕᓄᑦ ᐅᖃᐅᑎᔪᓐᓇᖏᒃᑭᒃᑭᑦ ᑭᓯᐊᓂ ᐅᕙᓃᒃᑲᑦᑕ 
ᐃᖅᑲᓇᐃᔭᑦᑎᐊᕐᒪᖔᑕ ᖃᐅᔨᓴᖅᑐᑕ. ᑕᒪᓐᓇᓗ ᐱᒻᒪᕆᐅᓪᓗᓂ ᐊᖏᖃᑎᒌᖃᑦᑕᕆᐊᖃᖅᑐᑕ ᒐᕙᒪᐅᓪᓗᑕ.  
 
ᑕᐃᒪ ᐊᐱᖅᑯᑎᒃᑲᓐᓂᖃᐃ, ᑖᒃᑯᐊ ᑎᒃᑯᐊᖅᓯᖃᑦᑕᖅᓯᒪᓂᖏᑦ ᑖᒃᑯᐊ ᒥᓂᔅᑕᐃᑦ ᑖᒃᑯᐊ ᓯᕗᓕᖅᑏᑦ ᒥᓂᔅᑕᐃᑦ 
ᑲᑎᒪᔨᖏᓐᓂ ᓈᒻᒪᒋᕙᐃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᑕᑉᑐᓇ.  

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒡᒑᕈᓐᓇᖏᓐᓇᒪ ᐊᖏᖅᐳᖓ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᐱᖓᔪᐊᑦ ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑎᒋᓂᐊᖅᑕᐃᑦ ᓯᕗᓕᖅᑎᓄᑦ, ᒥᔅᑕ ᕼᐃᒃᔅ.  
 
Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓕᖅᑎᐅᓪᓗᑎᑦ ᒪᑯᓄᖓ ᐃᓐᓇᕐᓅᖓᔪᓄᑦ ᑲᒪᓇᓱᖃᑦᑕᖅᑐᑦ 
ᖃᓄᖅ ᐱᓕᕆᖃᑕᐅᔪᓄᑦ ᑎᒥᐅᔪᓄᑦ ᐱᓕᕆᖃᑦᑕᖅᓱᓂ ᒪᑯᓄᖓ ᐃᓐᓇᑐᖃᕐᓄᑦ ᑐᕌᖑᔪᓄᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᑕᑉᑐᓇ.  
 
ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᑦᑎᐊᑐᒻᒪᕆᐅᒻᒪᑦ ᒥᔅᑕ 
ᕼᐃᒃᔅ. ᑕᐃᒪ ᒪᓕᒐᓕᐅᖅᑏᑦ ᖃᐅᔨᒪᑦᑎᐊᕐᒪᑕ ᒪᑯᓄᖓ ᐃᓐᓇᕐᓄᑦ ᐃᓐᓇᑐᖃᕐᓄᓪᓗ ᐱᓕᕆᔪᒻᒪᕆᐅᖃᑦᑕᑕᒃᑲ 
ᐱᓕᕆᕕᓐᓂ ᐊᔾᔨᒌᑦ ᓇᐃᑦᑐᓂ ᐃᒪᓐᓇ ᑐᑭᒧᐊᑦᑎᑦᑎᐊᕋᓱᑦᑐᒋᑦ ᐊᔪᕐᓇᕈᔪᖃᑦᑕᖅᑑᒐᓗᐊᖅ.  
 
ᑕᐃᒪ ᒪᓕᒐᓕᐅᖅᑏᑦ ᖃᐅᔨᒪᒻᒪᑕ ᐃᓐᓇᐃᑦ ᐅᓄᖅᓯᕙᓪᓕᐊᒻᒪᑕ ᐃᓐᓇᐃᑦ ᐃᒪᓐᓇᓕ ᑐᑭᒧᐊᑦᑎᔾᔫᒥᓗᒋᑦ ᑕᒪᒃᑯᐊ 
ᐱᓕᕆᐊᔅᓴᐃᑦ ᐅᕙᒃᑰᕐᓗᑎᑦ. ᑕᐃᒪ ᐅᖃᖅᓯᒪᓚᐅᕋᒃᑯ ᐊᕐᕌᓂ ᑕᒪᒃᑯᐊ ᐱᓕᕆᐊᔅᓴᐃᑦ 
ᐃᓗᐊᓃᓐᓂᐊᕋᓗᐊᖅᑎᓪᓗᒋᑦ ᐱᓕᕆᕝᕕᖏᑦᑕ ᑖᒃᑯᐊ ᐊᑕᐅᑎᑰᖅᑎᔾᔫᒥᓇᓱᓐᓂᐊᕋᒃᑭᑦ ᐃᒪᓐᓇ. ᐃᓐᓇᕐᓂᑦ 
ᑐᒃᓯᕋᖅᑕᐅᔪᑦ ᓄᓇᓕᓐᓃᑦᑐᓂᓗ ᐱᕕᖃᖁᓪᓗᒋᑦ ᐃᓂᖃᕈᓐᓇᖁᓪᓗᒋᑦ ᑕᕝᕙᓂ ᐃᑲᔪᖅᑕᐅᓂᐊᕐᒪᑕ.  
 
ᐅᓄᖅᑑᒻᒪᑕ ᐱᓕᕆᐊᔅᓴᐃᑦ 7-ᓂᒃ ᐊᔾᔨᒌᓐᖏᑦᑐᓂᒃ ᐱᓕᕆᕝᕕᓐᓂ. ᑐᑭᓕᐅᑎᓗᖓᖃᐃ ᒪᓕᒐᓕᕆᔨᒃᑯᓐᓂ 
ᐱᑕᖃᑦᑕᖅᐳᖅ ᐊᒻᒪᓗ ᐃᒡᓗᓕᕆᔨᕐᔪᐊᒃᑯᓐᓂ. ᐅᓄᖅᑐᑲᓐᓂᒻᒪᕆᐅᒻᒪᑦ ᑕᐃᒪ ᐱᓕᕆᐊᔅᓴᐃᑦ ᑕᖅᑳᓂ.  
ᑕᐃᒪᓕ ᐅᓂᒃᑳᖅᓯᒪᔭᑦᑎᓐᓂ ᖃᓄᒃᑲᓐᓂᖅ ᐅᓂᒃᑳᖓᓂ ᑕᒪᒃᑯᐊ ᒐᕙᒪᒃᑯᓐᓄᑦ ᑐᖅᑲᑕᕐᕕᓐᓂ ᐃᖅᑲᓇᐃᔮᓂᒃ 
ᐃᓕᓯᔪᒪᓚᐅᕋᑦᑕ ᓄᓇᓕᓕᒫᓂ ᑕᐃᒃᑯᐊ ᓄᓇᖃᖅᑐᑦ ᐊᑐᐃᓐᓇᖃᕈᓐᓇᖁᓪᓗᑎᑦ 
ᑐᓴᐅᒪᔾᔪᑎᔅᓴᖃᕈᓐᓇᖁᓪᓗᒋᓪᓗ ᒐᕙᒪᒃᑯᑦ.  
 
ᓄᓇᕗᑦ ᒐᕙᒪᒃᑯᑦ ᒐᕙᒪᑐᖃᒃᑯᓐᓂᓗ ᓯᓚᑦᑐᖅᓴᕐᕕᓐᓂᓗ ᐊᓯᖏᓐᓂᓪᓗ ᖃᐅᔨᓴᒐᒃᓴᐃᑦ ᐱᓕᕆᐊᔅᓴᐅᒻᒪᑕ. ᑖᒃᑯᐊ 
ᓄᓇᓖᑦ ᓄᓇᖃᖅᑐᓪᓗ ᐊᖅᑯᑎᖃᕈᓐᓇᖁᓪᓗᒋᑦ ᑕᒪᐅᓇ ᐊᒻᒪᓗ ᑐᓴᐅᒪᔾᔪᑎᔅᓴᓂᒃ 
ᐊᑐᐃᓐᓇᖃᑦᑎᐊᕈᓐᓇᖁᓪᓗᒋᑦ ᐃᒪᓐᓇ ᓴᐃᒻᒪᖅᑎᑕᐅᖃᑦᑕᒥᒻᒪᑕ ᑕᒫᓂ ᐱᓕᕆᕝᕕᓐᓂ ᒐᕙᒪᐅᑉ ᐃᓗᐊᓂ.  
 
ᑕᐃᒪᓕ ᐋᖅᑭᑦᑎᐊᖅᓯᒪᔪᒥᒃ ᐸᕐᓇᐅᑎᑕᖃᓕᖅᐸᑦ ᑖᓐᓇ ᓴᖅᑭᓛᖅᑕᕋ ᑎᑎᖅᑲᖅ ᖃᐅᔨᒪᓂᐊᕋᑦᑕ. ᑕᐃᒪ 
ᐃᓐᓇᐃᑦ ᐅᓄᖅᑐᑦ ᐃᑲᔪᖅᑕᐅᔭᕆᐊᖃᖃᑦᑕᕐᒪᑕ ᐊᒻᒪᓗ ᐃᒃᓯᕙᐅᑖᖅ, ᑕᐃᒃᑯᐊ ᑲᑎᒪᔨᕋᓛᓂᖃᑕᐅᒻᒥᒐᒪ ᑲᓇᑕᒥ 
ᑲᑎᒪᔨᖏᓐᓂᒃ ᑕᐃᒃᑯᐊ ᑲᑎᒪᔨᐅᖃᑎᒃᑲ ᑲᑎᖃᑎᒋᔪᒪᒻᒥᒐᒃᑭᑦ ᐅᓄᖅᑐᓂᒃ ᐃᓱᒪᒋᔭᐅᔪᓂᒃ ᐋᔩᖃᑎᒌᓐᓂᐊᕋᑦᑕ 
ᖃᓄᕐᓗ ᖃᓄᖅᑑᖅᓯᒪᑦᑎᐊᖅᑐᒥᒃ ᐸᕐᓇᐅᓯᐅᓂᐊᕐᒪᖔᑕ ᑕᒪᑐᒧᖓ ᑐᕌᖓᓗᐊᖅᑐᒥ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ. ᐊᑎᖁᑎᒃᑲ ᑕᑯᓪᓗᒋᑦ ᐊᐱᕆᔪᓐᓇᖅᓯᓂᐊᓕᕐᒥᔪᖅ ᓯᕗᓕᖅᑎᓄᑦ, ᒥᔅᑕ 
ᐃᓄᒃ.  

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓛᒃᑯᑦ ᓯᕗᓕᖅᑎ, ᓄᓇᕗᒻᒥᐅᑦ ᐅᓪᓛᒃᑯᑦ ᐊᒻᒪᓗ ᐅᕙᓃᑦᑐᑦ ᐅᔾᔨᕆᓪᓗᒋᓪᓗ 
ᑖᒃᑯᐊ ᐊᖓᔪᖅᑲᐅᑕᐅᔪᑦ ᑎᒥᖁᑎᑦᑕ ᐃᓚᖏᓐᓄᑦ. ᑐᓐᖓᓱᒋᑦᑎ.  
 
ᓯᕗᓕᖅᑎ, ᐆᒥᖓ ᐊᐱᕆᖅᑳᓚᐅᕐᓚᖓ. ᑕᐃᔅᓱᒪᓂ ᖁᕐᓗᖅᑐᒥ ᐊᖏᖃᑎᒌᒃᑲᑦᑕ ᑖᔅᓱᒥᖓ ᑎᑎᕋᐅᓕᖅᑐᒥᒃ 
ᓯᕗᒧᑦ ᐊᑉᓗᖅᑕ. ᒪᓕᒐᓕᐅᖅᑎᐅᖃᑎᒌᑎᒍᑦ ᐊᖏᖃᑎᒌᓚᐅᕋᑦᑕ ᓂᕆᐅᖕᓂᖃᓚᐅᕋᑦᑕᓗ ᓄᑖᒥᒃ ᓲᕐᓗ 
ᐱᒋᐊᕐᓂᕐᒥᒃ ᓲᖃᐃᒻᒪ ᒐᕙᒪᒋᔭᕗᑦ ᓄᑖᖑᖕᒪᑦ. ᓂᕆᐅᖕᓇᓲᖑᖕᒪᑦ ᓄᑖᓂᒃ ᐱᒋᐊᕐᓂᐅᓂᐊᖅᑐᓂᒃ. 
 
ᑖᓐᓇ ᐱᒋᐊᑦᑎᐊᖁᓪᓗᑎᒍ ᐊᖏᖃᑎᒌᓚᐅᕋᑦᑕ ᑕᒪᒃᑯᐊ ᒐᕙᒪᒃᑯᑦ ᐱᓕᕆᓂᖏᑦ ᐱᓕᕆᔾᔪᑎᖏᑦ ᐱᔨᑦᑎᕈᑎᖏᑦ 
ᑕᑯᓇᒃᑕᐅᖁᓪᓗᑎᒍ. ᐊᑕᖏᑦᑎᐊᖅᖢᑕᐅᖅᑰᖅᑐᖅ ᑖᔅᓱᒥᖓ ᐊᖏᖃᑎᒌᓚᐅᕋᑦᑕ ᑕᑯᓇᒃᑕᐅᓚᐅᕐᓗᑎᒃ ᖃᓄᖅ 
ᐋᖅᑭᒋᐊᕆᐊᓖᑦ ᐋᖅᑭᒋᐊᕐᓂᐊᕐᒪᑕ. ᐊᑐᕈᓐᓃᕈᓐᓇᖂᖅᑐᓪᓗ ᐊᑐᕈᓐᓃᖅᑎᑕᐅᓂᐊᕐᓗᑎᒃ. ᒐᕙᒪᒋᔭᕗᑦ 
ᐊᐅᓚᓂᖃᓕᕐᓂᐊᕐᒪᑦ ᐊᑲᐅᓂᖅᓴᒥᒃ ᓄᓇᕗᑦᒥᐅᓄᑦ. 
 
ᑖᒃᑯᐊᖃᐃ ᑕᑯᓇᒃᑕᐅᖁᓚᐅᖅᑕᕗᑦ ᐊᖏᓗᐊᕐᓂᖏᒃᑲᓗᐊᖅᐸᑦ ᐆᒪ ᒐᕙᒪᒋᔭᑦᑕ ᐃᓅᓯᕆᔭᖓᓄᑦ? 
ᐅᓄᓗᐊᖅᑐᓂᖃᐃ ᐊᑕᐅᑦᑎᒃᑯᓗᐊᕌᓗᒃ ᑕᑯᓇᒃᑕᐅᖁᔨᓐᓂᖏᒃᑲᓗᐊᖅᑐᒍᑦ ᐱᔭᕇᓐᖏᓗᐊᕐᓂᐊᓕᖅᐹ. 
ᐊᑐᓕᖅᑐᖃᓐᖏᓗᐊᕐᓂᐊᕐᓕᖅᐸᓗ ᓱᓕ ᐃᓚᖏᑦ ᑕᑯᓇᒃᑕᐅᖏᓐᓇᕐᓗᑎᒃ ᐅᓇ ᒐᕙᒪᒋᔭᕗᑦ ᑐᖁᓛᖅᑰᕐᒪᑦ, 
ᐃᓱᓕᑦᑎᓛᖅᑰᕐᒪᑦ. ᖃᓄᕐᓕ ᑖᓐᓇ ᐃᓱᒪᒋᕕᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᑕᑉᑐᓇ. 
 
ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕐᓗᖅᑐᒦᑎᓪᓗᑕ ᖁᕕᐊᓱᕕᐅᑎᓚᐅᖅᓯᒪᔪᒍᑦ 
ᑲᑎᖃᑎᖃᕋᑦᑕ, ᐃᓛᒃ ᑲᑎᒃᑲᑦᑕ ᐊᒻᒪ ᓂᕆᐅᑦᑎᐊᖅᑐᑕ ᓯᕗᓂᕆᓂᐊᖅᑕᑎᓐᓂᒃ ᒐᕙᒪᒃᑯᑦ ᓱᓛᕐᒪᖔᑕ ᐊᒻᒪ 
ᖁᕐᓗᖅᑑᕐᒥᐅᑕᐃᑦ ᑐᓐᖓᓇᕖᓐᖓᔪᒻᒪᑕ ᑕᐃᑲᓃᑎᓪᓗᑕ.  
 
ᐊᒥᓱᐊᓗᐃᑦ ᐊᐅᓚᑦᑎᐊᖃᑦᑕᖅᑐᐃᑦ ᐱᓕᕆᐊᕆᖃᑦᑕᖅᑕᕗᑦ ᐊᒥᓱᐊᓗᐃᑦ ᐱᓕᕆᓂᕗᑦ ᐃᑲᔪᑦᑎᐊᖃᑦᑕᖅᑐᐃᑦ 
ᓄᓇᕗᑦᒥᐅᓂᒃ ᑭᓯᐊᓂ ᐋᖅᑭᒋᐊᕆᐊᓕᕕᔾᔪᐊᕌᓘᒻᒥᔪᑦ ᐃᓚᖏᑦ. ᑕᐃᒃᑯᐊ ᐊᖏᔫᑕᐅᓂᖅᓴᐃᑦ ᐃᓪᓗᓂᒃ 
ᐱᔾᔪᑎᖃᔾᔮᓲᑦ ᐃᓪᓗᕐᔪᐊᕈᓘᔭᕐᓂᒃ ᐃᓪᓗᓂᒃ.  
 
ᑕᒪᒃᑯᐊ ᐃᓪᓗᖃᕆᐊᖃᑦᑐᐃᓪᓗ ᐋᖅᑭᒋᐊᕆᐊᖃᖃᑦᑕᖅᓯᒪᒻᒪᑕ. ᑕᕝᕙᓂ ᐱᓕᕆᓂᑦᑎᓐᓂ ᖃᑦᑏᓐᓇᑯᓗᓐᓄᑦ 
ᑎᒍᔭᐅᒐᓱᖃᑦᑕᖅᓯᒪᒻᒪᑕ ᓄᓇᓕᓐᓂ ᑕᖅᑲᒃᑯᐊ ᖃᐅᔨᒪᔭᐅᔭᕆᐊᖃᓪᓚᕆᒻᒪᑕ ᒐᕙᒪᒃᑯᑦ ᐱᓕᕆᔾᔪᑎᖏᓐᓂᒃ 
ᐊᑐᐃᓐᓇᕆᔭᖏᓐᓂᒃ ᐱᔭᔅᓴᖅᑕᖃᓕᕋᐃᑉᐸᑦ ᐊᑐᕈᓐᓇᖅᑕᖏᓐᓂᒃ ᒐᕙᒪᒃᑯᑦ ᐱᓕᕆᔾᔪᑎᖏᓐᓂᒃ ᐱᖃᑦᑕᕐᓗᑎᒃ 
ᑎᒍᓯᒐᓱᖃᑦᑕᕐᓗᑎᒃ. 

ᐃᒃᓯᕙᐅᑖᖅ, ᐃᓚᖓ ᑕᕝᕙ ᖃᐅᔨᓯᒪᓪᓚᕆᑦᑕᕋᑦᑕᐅᖅ ᐱᓕᕆᐊᕐᖑᓂᐊᖅᑐᓂᒃ ᐸᕐᓇᐅᑎᓕᐅᖅᑎᓪᓗᑕ 
ᐊᑯᓂᐊᓗᒃ ᐱᓕᕆᐊᖃᑉᐸᑦᑐᒍ ᐊᑭᒋᓂᐊᖅᑕᖏᓐᓂᒃ, ᖃᓄᕐᓗ ᑮᓇᐅᔭᖃᑦᑎᓂᐊᕐᒪᖔᑦᑎᒍ ᐊᒻᒪᓗ ᖃᑦᑎᓂᒃ 
ᐃᖅᑲᓇᐃᔮᓂᒃ ᓴᖅᑮᔾᔪᑎᒋᓂᐊᕐᒪᖔᑦᑎᒍ ᐱᓕᕆᓂᕆᔪᒪᔭᕗᑦ ᑕᑯᓐᓈᖅᑐᒋᑦ. ᐅᓪᓗᕐᓕ ᑕᐃᒪ ᐃᓱᓕᒐᐃᒻᒪᑦ 
ᖃᓄᖅ ᓴᖅᑭᖅᑐᖃᑦᑎᐊᓂᕐᒪᖔᑦ ᖃᐅᔨᔭᔅᓴᐅᑦᑎᐊᖅᐸᒐᑎᒃ ᐸᕐᓇᐅᑎᓕᐅᖅᑎᐊᕈᑎᒋᑦᑕᓚᐅᕋᓗᐊᖅᑐᑎᒍ. ᑖᓐᓇ 
ᐋᖅᑭᒋᐊᕈᒪᓪᓚᕆᑦᑕᕋ.  
 
ᐊᒃᓱᕉᑎᒋᑦᑕᓚᐅᖅᑐᑎᒍ ᑐᑭᓯᒐᓱᓪᓗᑕᐃᓛᒃ ᖃᓄᖅ ᐃᑲᔫᑎᖃᕈᓐᓇᕐᒪᖔᑕ ᐱᓕᕆᓂᕆᖃᑦᑕᖅᑕᕗᑦ. ᑕᐃᒫᒃ ᑕᕝᕙ 
ᐸᕐᓇᐅᑎᓕᐅᕐᓂᕆᖃᑦᑕᑕᑎᓐᓄᑦ ᐃᓚᓕᐅᑎᒐᐃᒐᑦᑎᒍ ᑐᑭᓯᓇᕐᓂᖅᓴᕈᖃᑦᑕᖅᑐᑦ ᑕᐃᒫᒃ ᖃᐅᔨᒋᐊᓕᕋᐃᒐᑦᑎᒍ 
ᐱᑦᑎᐊᕐᓂᕋᓗᐊᕐᒪᖔᑦᑎᒍ ᑕᐃᒃᑯᓄᖓ ᓴᖅᑭᖅᑕᐅᔭᕆᐊᓕᓐᓂᒃ ᓴᖅᑮᑦᑎᐊᕐᓂᕋᓗᐊᕐᒪᖔᑦᑕ ᑮᓇᐅᔭᐃᓪᓗ 
ᐃᓕᐅᖅᑲᑦᑎᐊᕐᓂᕋᓗᐊᕐᒪᖔᑦᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᒡᓕᐊ ᐊᐱᖅᑯᑎᒋᔪᓐᓇᕐᓂᐊᕐᒥᔭᐃᑦ ᓯᕗᓕᖅᑎᑦᑎᓐᓄᑦ, ᒥᔅᑕ ᐃᓄᒃ. 
 
ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᑦᑕᐅᖅ ᑕᕝᕙᓂ ᐊᖏᖃᑎᒌᒃᓯᒪᒐᑦᑕ ᐊᒻᒪᓗ ᒐᕙᒪᒋᔭᕗᑦ ᓄᓇᕗᑦᒥ 
ᐅᖃᖅᓯᒪᓪᓗᑎᒃ ᑖᓐᓇ ᐱᒻᒪᕆᐅᓛᖑᖃᑕᐅᔭᕆᐊᖓ ᓄᓇᕗᑦ ᐃᒻᒥᒃᑯᑦ ᐊᐅᓚᑦᑎᕙᓪᓕᐊᔪᓐᓇᕆᐊᖃᕐᓂᖓ.  
 
ᐊᒻᒪ ᑎᓕᓯᓚᐅᖅᓯᒪᓪᓗᑎᒃ ᐊᖏᖃᑎᒌᒐᓱᐊᖅᑎᐅᓂᐊᓕᖅᑐᓂᒃ ᑲᓇᑕᓗ ᐊᒻᒪ ᓄᓇᕗᑦ 
ᐊᖏᖃᑎᒌᒐᓱᐊᖅᐸᓪᓕᐊᖁᓕᓕᖅᖢᒋᑦ ᓄᓇᕗᑦ ᐱᔪᓐᓇᐅᑎᑖᒃᑲᓐᓂᖅᐸᓪᓕᐊᔪᓐᓇᕈᑎᒃᓴᕆᓂᐊᖅᑕᖏᓐᓂᒃ. ᑖᓐᓇ 
ᐊᐅᓚᓂᕆᓯᒪᔭᖓ ᐱᕚᓪᓕᖅᓯᒪᕙ ᐅᕝᕙᓘᓐᓃᑦ ᓱᒃᑲᐃᓗᐊᕆᓯᒪᕕᐅᒃ, ᐅᕝᕙᓘᓐᓃᑦ ᓈᒻᒪᒋᓯᒪᕕᐅᒃ ᑕᒪᓐᓇ 
ᐅᖃᖃᑎᒌᖕᓂᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓕᖅᑎ, ᒥᔅᑕ ᑕᑉᑐᓇ. 
 
ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐱᔪᓐᓇᐅᑎᓂᒃ ᑎᒍᓯᓇᓱᓐᓂᖅ 
ᒐᕙᒪᑐᖃᒃᑯᓐᓂ ᑲᔪᓰᓐᓇᓂᐊᖅᑐᖅ ᐊᒻᒪ ᒐᕙᒪᕆᔪᔭᑦᑕ ᒐᕙᒪᐅᓚᐅᖅᑐᐃᑦ ᐃᓱᓕᒻᒪᑕ ᓂᕈᐊᓐᓂᒃᑯᑦ 
ᒐᕙᒪᑐᖃᒃᑯᓂᓛᒃ ᓄᖅᑲᑲᐃᓐᓇᕆᐊᖃᓚᐅᕐᖓᑕ. ᒫᓐᓇᓕ ᓯᕗᓕᖅᑎᐅᓗᖓ ᐱᒋᐊᖅᑎᑦᑎᑦᑕᐅᑎᒋᓵᕈᒪᒐᓗᐊᖅᑐᒍ 
ᒐᕙᒪᑐᖃᒃᑯᓐᓂ ᐊᐅᓚᔾᔭᐃᒋᐊᓪᓗᑕ ᓇᓗᓇᐃᖅᑐᐃᖁᓗᒋᓐ ᑐᕌᒐᕆᓂᐊᖅᑕᖏᓐᓂᒃ ᐊᒻᒪᑦᑕᐅᖅ 
ᐊᐃᕙᔨᒋᓂᐊᖅᑕᖓᓂ ᑎᒃᑯᐊᖅᓯᖁᓪᓗᒋᑦ ᑕᐃᒫᒃ ᐊᐃᕙᖃᑎᒌᒃᑲᓐᓂᕈᓐᓇᓛᕋᑦᑎᒍᑦ 
ᐱᔪᓐᓇᐅᑎᑖᒃᑲᓐᓂᕋᓱᐊᕐᓗᑕ ᒐᕙᒪᑐᖃᒃᑯᓐᓂ. ᑖᓐᓇ ᓯᕗᓪᓕᐅᑎᑕᕐᒪ ᐃᓚᒋᓯᒪᔭᖓ, ᑕᐃᓐᓇ 
ᒪᓕᒐᓕᐅᖅᑎᔾᔪᐊᖅᑖᕆᓚᐅᖅᑕᕗᑦ ᑲᑎᒪᔾᔪᐊᕝᕕᐊᓂ ᑲᓇᑕᒥ ᐅᖃᖃᑎᒋᓚᐅᓪᓗᒍ ᑕᐃᒃᑯᐊᓗᑦᑕᐅᖅ 
ᑕᐃᒪᐃᑦᑐᓕᕆᔨᒻᒪᕇᑦ ᐋᑐᕚᒥ ᐅᖃᖃᑎᒋᓚᐅᓪᓗᒋᑦ.  
 
ᑕᒪᓐᓇ ᓯᕗᓪᓕᐅᖃᓯᐅᑎᓯᒪᔭᕋ ᐱᓕᕆᐊᔅᓴᓐᓄᑦ ᓄᓇᕗᒻᒧᑦ ᐃᑲᔫᑎᖃᓪᓚᕆᒃᑲᔭᕐᖓᑦ 
ᐊᑎᓕᐅᕈᓗᔭᑐᐃᓐᓇᕈᒪᖏᒻᒥᒐᑦᑕ ᐃᑲᔫᑎᖃᔾᔮᖏᑦᑐᓂᒃ ᓄᓇᕘᒥᐅᓄᑦ. ᑕᐃᒫᒃ ᑕᕝᕙ 
ᐱᑦᑎᐊᖅᑕᐅᓪᓚᕆᓚᐅᓪᓗᓂ ᓄᓇᕘᒧᑦ ᐃᑲᔪᕈᓐᓇᖅᓯᑎᑕᐅᓪᓚᕆᓚᐅᓪᓗᓂ ᑭᓯᐊᓂ ᐊᖏᖃᑎᒌᒍᑎᒪᒐᑦᑕ 
ᒐᕙᒪᑐᖃᒃᑯᓐᓂ ᓄᓇᕗᒻᒧᑦ ᐱᐅᔪᒥᒃ ᓴᖅᑮᒐᓱᓪᓗᑕ. ᑕᐃᒫᒃ ᐅᖃᖃᑦᑕᖅᓯᒪᒐᒪ ᐃᒃᓯᕙᐅᑖᖅ. 
 
ᐃᒻᒥᓂᒃ ᐊᐅᓚᒍᓐᓇᖅᓯᓂᖅᓴᐅᒍᒪᔪᒍᑦ ᓄᓇᕘᖑᓗᑕ, ᓄᓇᒥᐅᑕᖁᑎᕗᑦ ᐱᖁᑎᕈᓘᔭᖅᐸᓪᓗ 
ᐊᐅᓚᒍᓐᓇᖅᓯᒍᒪᒐᑦᑎᒍᑦ ᓇᖕᒥᓂᖅ. ᑕᕝᕙ ᑖᓐᓇ ᐊᖅᑯᑎᒋᓪᓗᒍ ᐊᖏᖃᑎᒌᒍᑎᖃᕋᓱᐊᖅᐳᒍᓐ ᒐᕙᒪᑐᖃᒃᑯᑦ 
ᐱᔪᓐᓇᐅᑎᖏᓐᓂᒃ ᑎᒍᓯᓇᓱᐊᓐᓂᒻᒥᒃ. ᑕᐃᒃᑯᐊ ᒐᕙᒪᑐᖃᖅᑖᕆᓚᐅᖅᑕᑦᑕ ᓯᕗᓕᖅᑎᕆᓂᐊᓕᖅᑕᖏᑦ. 
ᓯᕗᓪᓕᐅᑎᑕᐅᖏᓐᓇᕋᓱᐊᓐᓂᐊᖅᑕᒃᑲ ᑕᐃᒃᑯᓄᖓ.  

ᐅᖃᐅᓯᐅᖃᑦᑕᓂᐊᖅᑐᖅ ᐅᖃᖃᑎᒋᓕᒐᐃᒍᒃᑯᑦ ᑕᐃᒃᑯᐊᖏᓛᒃ ᒥᓂᔅᑕᕆᔭᐅᓂᐊᓕᖅᑐᐃᓐᓇ 
ᓄᓇᖃᖅᑳᖅᑐᒥᓂᓕᕆᔨᓄᑦ ᐃᒪᒻᒥᐅᑕᓕᕆᔨᒃᑯᓪᓗ ᓯᒡᔭᒥᐅᑕᓕᕆᔨᒃᑯᓪᓗ ᒥᓂᔅᑕᖓ ᐱᖃᑕᐅᓪᓚᕆᓐᓂᐊᒻᒥᔪᖅ 
ᐱᖁᔭᓕᐅᖅᑎᒋᓂᐊᕋᑦᑎᒍᓖ.  
 
ᑕᒪᐃᓕ ᐅᓪᓘᑉ ᐃᓱᐊᓂ ᑖᓐᓇ ᒐᕙᒪᑐᖃᒃᑯᓐᓂ ᐱᔪᓐᓇᐅᑎᒥᒃ ᑎᒍᓯᓇᓱᓐᓂᖅ ᓄᓇᕘᒥ ᐃᑲᔪᕆᐊᖃᓪᓚᕆᑦᑐᖅ 
ᐅᓪᓗᒥ ᖃᐅᑉᐸᑦ ᐊᒻᒪᓗ 40 ᐊᕐᕌᒍᓄ ᓯᕗᓂᑦᑎᓐᓂ. ᓇᖕᒥᓂᖅ ᑮᓇᐅᔭᓕᐅᕈᓐᓇᖅᓯᔪᒪᒐᑦᑕ ᓄᓇᒥᐅᑕᖁᑎᓂᒃ 
ᐅᑎᕝᕕᐅᖃᑦᑕᓪᓗᑕ. ᑕᐃᒫᒃ ᑕᕝᕙ ᒐᕙᒪᑐᖃᒃᑯᓐ ᖃᐃᒍᓐᓇᑦᑕᖅᑲᑕ ᐱᓕᕆᕝᕕᔾᔪᐊᓪᓗᑕ ᐱᖁᑎᔾᔪᐊᔅᓴᓂ 
ᑭᓱᑐᐃᓐᓇᐃᓐᓂᒃ ᓇᑉᐸᖅᑎᕆᔭᕆᐊᓕᑦᑎᓐᓂ ᓇᑉᐸᖅᑎᕆᒐᓱᐊᖅᑎᓪᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᐃᓄᒃ, ᐱᖓᔪᐊᓐᓂᒃ ᐊᐱᕆᔪᓐᓇᖅᓯᕗᑎᑦ ᐊᒻᒪ ᑭᖑᓪᓕᖅᐹᖅ ᓯᕗᓕᖅᑎᑦᑎᓐᓄᑦ. 
ᒥᔅᑐ ᐃᓄᒃ. 
 
ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ ᒪᓕᒐᓕᐅᖅᑎᑐᐃᓐᓇᐅᖃᑎᓐᓄᑦ ᐊᐱᕆᓚᐅᑲᒡᓚᖓ, ᐱᖓᓱᐃᓐᓇᕐᓂᒃ 
ᐊᐱᕆᔪᓐᓇᕋᑦᑕᒎᖅ ᐊᑐᖅᑐᐊᖅᑎᑕᐅᔪᓐᓇᖅᐳᖓ ᐊᐱᕆᖏᑦᑐᖃᕐᓂᐊᕈᔅᓯ?  
 
>>ᐃᓪᓚᖅᑐᑦ 
 
ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓕᖅᑏ ᐅᓇᑦᑕᐅᖅ ᐅᖃᐅᓯᕆᖃᑦᑕᖅᓯᒪᒐᑦᑎᒍᑦ ᒐᕙᒪᐅᓪᓗᑕ ᒐᕙᒪᐅᓪᓗᓯᓗ. 
ᑭᓱᑐᐃᓐᓇᖅ ᐱᓕᕆᐊᓯ ᐅᓪᓗᒥ ᐊᑕᖏᐸᓗᒃᖢᑎᒃ ᐃᓚᐅᖃᑕᐅᔭᕆᐊᖃᕐᒪᑕ ᓄᓇᕘᒻᒥ ᐊᖏᖃᑎᒌᒍᑎᒧᑦ 
ᐃᓗᐊᓃᑦᑐᓂᒃ. 
 
ᐊᒻᒪ ᖃᐅᔨᒪᒐᕕᑦ ᓯᕗᓕᖅᑏ, ᐊᐱᖅᑯᑎᒋᖃᑦᑕᖅᓯᒪᒐᑦᑎᒍᑦ ᐃᓄᐃᑦ ᐃᖅᑲᓇᐃᔭᖃᑕᐅᔭᕆᐊᖃᕐᓂᖏᑦ ᓄᓇᕗᑦ 
ᐃᓗᐊᓂ ᐊᒻᒪᓗ ᐱᕕᖃᖅᑎᑕᐅᔭᕆᐊᖃᑦᓂᖏᑦ. ᐱᓗᐊᖅᑐᒥ ᑐᓐᖓᕕᖃᖅᖢᑕ ᑖᔅᓱᒥᖓ ᐊᖏᖃᑎᒌᒍᑎᐅᑉ 
ᐃᓗᐊᓃᑦᑐᒥᒃ ᓇᐄᓴᐅᑎᖃᖅᑐᒥᒃ 23. ᖃᐅᔨᒪᔪᒍᑦ ᐊᒻᒪᓗ ᖃᐅᔨᒪᖅᑰᖅᑐᖓ ᑭᐅᓂᐊᖅᑐᑎᑦ ᑕᒪᓐᓇᒎᖅ 
ᑲᔪᓯᑎᓐᓇᓱᐊᖏᓐᓇᖅᑕᓯ. ᑭᓯᐊᓂ, ᐅᓪᓗᒥᒧᑦ ᐅᓄᖅᑐᑎᒍᑦ ᐃᓱᒪᖃᑦᑕᕋᑦᑕ ᐃᓚᖏᑦ ᐱᓕᕆᕝᕕᐅᔪᑦ ᑕᒪᑐᒥᖓ 
ᐊᒃᓱᕉᑎᖃᓐᖏᓗᐊᕋᓱᒋᓪᓗᑎᒍᑦ.  
 
ᖃᓄᕐᓕ ᓯᕗᓕᖅᑎᐅᓪᓗᑎᑦ ᑖᒃᑯᐊ ᒥᓂᔅᑐᖁᑎᑎᑦ ᖃᓄᐃᓕᐅᖅᖢᑎᒃ ᓄᑖᒥᒡᓘᓐᓃᑦ ᖃᓄᐃᓕᐅᖁᕕᒋᓪᓕ 
ᐊᒃᓱᕉᑎᖃᕐᓂᖅᓴᐅᖁᓪᓗᒋᑦ ᑖᔅᓱᒥᖓ ᑎᑎᕋᖅᓯᒪᓂᖓ 23 ᐊᑐᖅᑕᐅᓂᖅᓴᐅᖁᓪᓗᒍ? 
ᐊᑐᖅᑕᐅᓴᕋᐃᓐᓂᖅᓴᐅᖁᓪᓗᒍᓗ ᑕᕝᕙᓂ ᒐᕙᒪᒋᔭᑦᑕ ᐃᓗᐊᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᑕᑉᑐᓇ. 
 
ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᔅᑕ ᐃᓄᒃ ᐱᒻᒪᕆᐊᓗᒻᒥᒃ 
ᐊᐱᖅᑯᑎᖃᓐᖓᑦ. ᐃᒃᓯᕙᐅᑖᖅ, ᐅᖃᖅᑲᐅᒻᒥᒐᒪ ᒥᔅᑕ ᖁᐊᓴᓗ ᑲᑎᒪᔨᐅᖃᑕᐅᒐᓐᓄᑦ ᓄᑖᖑᔪᓄᑦ 
ᑲᑎᒪᔨᐅᓂᐊᓕᖅᑐᓄᑦ ᑐᓐᖓᕕᒃᑯᓐᓄᑦ ᓴᖅᑭᖅᑕᐅᓯᒪᔪᒥᒃ.  

ᑮᓇᐅᔭᖅᑖᕆᓯᒪᔭᖓᓄᑦ ᐊᖏᖃᑎᖃᑦᑎᓪᓗᒋᑦ ᒐᕙᒪᑐᖃᒃᑯᓐᓂᑦ ᐃᖅᑲᑦᑐᐃᕕᒃᑯᓂᓛᒃ ᐱᓚᐅᖅᑕᖏᓐᓂᒃ. 
 
ᐃᒃᓯᕙᐅᑖᖅ, ᑲᔪᖏᑦᑎᐊᖅᑐᒎᑦ ᑕᑯᓛᕆᐊᔅᓴᖅ ᐊᓯᔾᔩᓛᕋᑦᑕ ᑕᐃᑲᓂ ᑲᑎᒪᓂᕐᒥ ᐃᓄᓐᓂᒃ, ᐃᓄᐃᑦ 
ᐱᓕᒻᒪᔅᓴᖅᑕᐅᓂᖏᓐᓂᒃ ᐃᖅᑲᓇᐃᔮᖅᑖᖁᓪᓗᒋᑦ ᒐᕙᒪᒥ ᐊᒻᒪ ᒐᕙᒪᒥᑐᐊᖑᖏᑦᑐᖅ, ᑲᓇᑕᐅᑉ ᒐᕙᒪᒃᑯᖏᓐᓂᓗ, 
ᐃᓄᐃᓪᓗ ᑎᒥᖁᑎᕈᓘᔭᖏᓐᓂ, ᑐᓐᖓᕕᒃᑯᓐᓂᓗ. ᑲᔪᖏᑦᑎᐊᓪᓚᕆᑦᑐᖓ ᐱᖃᑕᐅᓛᕆᐊᔅᓴᖅ ᑖᒃᓱᒧᖓ, 
ᑖᒃᑯᓄᖓ.  
 
ᐊᖏᖃᑎᒌᓛᕋᑦᑕ $50 ᒥᓕᐊᓂᒃ ᐊᑐᓕᖅᑎᑦᑎᒍᑎᔅᓴᓂᒃ ᐱᔾᔪᑎᖃᓪᓗᑕ ᑐᕌᖓᑐᐃᓐᓇᖅᑐᓂᒃ ᓈᓴᐅᑎᓕᒻᒧᑦ 
23-ᒧᑦ. ᑕᐃᒫᒃ ᑲᔪᖏᑦᑎᐊᓪᓚᕆᑦᑐᑯᓘᔪᖓ ᐅᐊᑦᑎᐊᕈᓕ $10,000-ᕌᑐᐃᓐᓇᖅᐸᓚᐅᕋᑦᑕ $10,000-
ᑖᑐᐃᓐᓇᖅᐸᓚᐅᕋᑦᑕ ᐊᕐᕌᒍᑕᒫᑦ. ᑕᐃᒫᒃ ᑕᕝᕙ ᐊᓯᔾᔩᕐᔪᐊᕈᑎᒋᔪᓐᓇᕐᓂᐊᓕᕋᑦᑎᒍ ᐊᕐᕌᒍᒧᑦ ᐊᑕᐅᓯᐅᖏᑦᑐᒧᑦ 
ᐱᓕᕆᐊᕐᕆᒍᓐᓇᕐᓗᒌᑦ ᐊᕐᕌᒍᑕᒫᑦ ᐸᕐᓇᐅᑎᕋᓛᕌᓗᓐᓂᒃ ᓴᓇᖃᑦᑕᕐᖏᖔᕐᓗᑕ. ᑕᐃᒫᒃ ᐊᕐᕌᒍᑦᑕᕋᐃᒻᒪᑦ 
ᑖᐃᒫᖑᖏᑦᑐᖅ.  
 
ᑕᐃᒪᓕ ᐋᖅᑮᓯᒪᓕᕋᑦᑕ ᑲᑎᒪᔨᕋᓛᖑᓂᐊᖅᑐᓂᒃ ᓯᕗᓕᖅᑏᓪᓗ ᒐᕙᒪᐅᖃᑎᒌᓂᓪᓗ ᐱᓕᕆᔨᖏᓐᓃᖔᖅᑐᓂᒃ, 
ᐊᖓᔪᖅᑳᐅᑎᖏᓐᓂᒃ ᑕᕝᕙᖔᖅᑐᓂ ᒐᕙᒪᐅᖃᑎᒌᓕᕆᔨᒃᑯᓐᓂᑦ ᐃᓄᓐᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ 
ᐸᕐᓇᐅᑎᓕᐅᖅᑎᐅᓂᐊᖅᑐᓂᒃ. ᐊᒥᓱᐊᓗᓐᓂᒃ ᐱᓕᕆᓂᓐᓂᒃ ᐊᒃᑐᖅᓯᖃᑦᑕᖅᑐᒍᑦ ᓴᖅᑮᖃᑦᑕᖅᓯᒪᔪᒍᓪᓗ ᑕᒪᓐᓇ 
ᐱᓪᓗᒍ. 
 
ᐃᒃᓯᕙᐅᑖᖅ, ᐱᒡᒐᓇᓐᖏᑦᑑᓂᕋᖏᑕᕋ ᐃᖅᑲᓇᐃᔭᖅᑎᖁᑎᕗᓄᑯᐊ 15,900-ᖑᒻᒪᑕ ᐃᖅᑲᓇᐃᔭᕈᓐᓇᖅᑐᖁᑎᕗᑦ 
ᐊᒻᒪᓗ 11,000-ᖑᓪᓗᑎᒃ ᐃᖅᑲᓇᐃᔭᖅᑐᐃᓂᓛᒃ ᓄᓇᕗᑦᒥ, ᐃᖅᑲᓇᐃᔭᖅᑐᑦ ᓄᓇᕗᑦᒥ. ᐊᕐᕌᒍᓂᒃ 15-ᓖᑦ 
ᐃᓕᓐᓂᐊᖅᑐᐃᓐᓇᕈᔫᒻᒪᑕ ᐃᓅᓱᑦᑐᕋᓛᑦ. ᐃᖅᑲᓇᐃᔭᕈᓐᓇᓪᓚᕆᑦᑐᐃᑦ ᑕᑯᓐᓈᖅᑐᒋᑦ 
ᐃᓄᒋᐊᓗᐊᕐᔪᐊᕌᓗᓐᖏᑎᐊᖅᑐᐃᑦ. ᓄᓇᕗᑦᒥᐅᑦ ᐃᖅᑲᓇᐃᔭᕈᓐᓇᖅᑐᓂᓛᒃ, ᐃᖅᑲᓇᐃᔭᕈᓐᓇᖅᑐᐃᑦ.  
 
ᑕᕝᕙᓂ ᓇᐃᓴᐅᑎᓕᒃ 23 ᒪᓕᔅᓴᕋᓱᓐᓂᐊᕐᓗᒍ ᓯᕗᓂᑐᖃᑦᑎᓐᓄᑦ ᐃᓄᐃᑦ ᐃᓕᓐᓂᐊᖅᑎᑕᐅᖁᓪᓗᒋᓪᓗ 
ᐃᖅᑲᓇᐃᔮᒧᓪᓗ ᐱᔪᓐᓇᖅᓯᓗᑎᒃ ᐊᔪᓐᖏᓪᓚᕆᓪᓗᑎᒃ ᐃᖅᑲᓇᐃᔮᓪᓚᕆᐊᓗᓐᓄᑦ. ᓘᑦᑖᖑᔪᓐᓇᕐᓗᑎᒃ, ᒪᓕᒐᕐᓄᑦ 
ᐃᑲᔪᖅᑎᕈᒍᓐᓇᕐᓗᑎᒃ, ᐃᓱᒪᓕᕆᔨᕈᕈᓐᓇᕐᓗᑎᒃ, ᒪᒥᓴᐃᔩᑦ, ᑕᐃᒫᒃ ᖃᐅᔨᒪᓪᓚᕆᑦᑐᓂᒃ 
ᐃᖅᑲᓇᐃᔭᖅᑎᓪᓚᕆᐊᓗᓕᓐᓂᒃ ᐱᖃᕆᐊᖃᕋᑦᑕ ᐃᓄᓐᓂᒃ. ᐊᒻᒪᑦᑕᐅᖅ ᓄᖅᑲᑎᑦᑕᐃᓕᒪᓇᓱᖃᑦᑕᕐᓂᐊᕈᑎᒍ 
ᑕᒫᓂᒥᐅᑕᐅᔭᕆᐊᓖᑦ. ᑕᒫᓂᒥᐅᑕᐅᑉᐸᑕ ᓄᖅᑲᓐᓂᐅᓴᓐᖏᓂᖅᓴᐅᒐᔭᖅᑐᑦ ᐃᓕᓴᑎᒍᓐᓇᕋᑦᑎᒍ.  
 
ᐃᓕᓐᓂᐊᖅᑎᑦᑎᐊᕈᓐᓇᕐᓂᐊᕈᑦᑎᒍ ᐃᓕᓐᓂᐊᖅᓯᒪᑦᑎᐊᖅᑐᓂᑦᑕᐅᖅ ᐃᓕᓐᓂᐊᖅᑎᑦᑎᔨᖃᕆᐊᓖᑦ ᑕᖅᑳᓂ. 
ᑖᓐᓇ ᐱᒡᒐᓇᖅᑑᒐᓗᐊᖅ ᓯᕗᓕᑐᖃᑦᑎᓐᓄᑦ ᐸᕐᓈᕆᓂᐊᖅᑕᕗᑦ ᑭᓯᐊᓂ ᐃᓄᕗᑦ ᖃᓄᐃᖏᑦᑎᐊᖁᒍᑦᑎᒍ 
ᐃᓕᓐᓂᐊᖅᓯᒪᑦᑎᐊᕆᐊᖃᕐᖓᑕ, ᐃᖅᑲᓇᐃᔭᕐᓗᑎᓪᓗ. ᐊᔪᖅᓴᓗᐊᕐᓂᐅᖃᑦᑕᖅᑐᓂᓪᓗ ᑲᒪᒋᐊᕈᓐᓇᕐᓗᑎᒃ. ᑕᕝᕙ 
ᑖᓐᓇ ᐊᖅᑯᑎᓪᓚᕆᐅᒍᓐᓇᖅᑐᖅ ᐊᔪᖅᓴᓗᐊᖃᑦᑕᖅᑐᓂᒃ ᐃᑲᔪᕋᓱᓐᓂᖅ ᐃᖅᑲᓇᐃᔭᓕᖅᑎᑦᑎᓂᖅ ᓄᓇᕗᑦᒥᐅᓂᒃ.  
 
ᐊᒻᒪᓗ ᐃᖅᑲᓇᐃᔮᔅᓴᖏᓐᓂ ᓴᖅᑮᖃᑦᑕᕐᓗᑕ ᑎᒍᒍᓐᓇᖅᑕᖏᓐᓂᒃ ᐊᑑᑎᖃᓪᓚᕆᑦᑐᓂᒃ ᐃᖅᑲᓇᐃᔮᓪᓚᕆᑯᓗᓐᓂᒃ 
ᐊᑐᐃᓐᓇᕈᖅᑎᑦᑎᖃᑦᑕᕐᓗᑕ ᑕᐃᒃᑯᓄᖓ ᐃᓚᒌᓄᑦ ᐊᑐᖅᑕᐅᖃᑦᑕᕈᓐᓇᓂᐊᖅᑐᓂᒃ ᐃᓪᓗᑭᔅᓴᖃᑦᑕᖅᑐᓂᒃ, 
ᑳᖃᑦᑕᖅᑐᓂᒃ. ᐊᒻᒪᓗ ᓄᓇᕗᑦᒥᐅᑕᐃᑦ ᐱᐅᓂᖅᓴᒦᖁᒍᒪᓛᕋᓗᐊᕋᑦᑎᒍ ᑕᒪᒃᑯᐊ ᖃᐅᑕᒫᑦ ᐱᐅᖏᑦᑐᐊᓗᐃᑦ 
ᐊᒃᓱᕈᓐᓇᖅᑐᐃᑦ ᐱᓕᕆᐊᕐᕆᒐᓱᐊᖃᑦᑕᕐᓗᑎᒍ. 

ᐃᒃᓯᕙᐅᑖᖏᓛᖅ ᑕᒪᓐᓇ ᐱᒡᒐᓇᖅᑐᖅ ᖃᐅᔨᒪᔭᕗᑦ ᑭᓯᐊᓂ ᐱᓕᕆᔾᔪᑎᔅᓴᒥᒃ ᑐᓂᓯᔭᐅᓯᒪᒐᑦᑕ. 
ᓇᓗᖅᑯᑎᓐᖏᑎᐊᖅᑯᖓᓗ ᐊᓯᔾᔩᓗᐊᑲᓪᓚᑦᑐᐊᓘᒍᓐᓇᕐᓂᐊᓕᕋᑦᑕ ᐊᒥᒐᔅᓯᓂᐅᖃᑦᑕᖅᑐᓂᒃ ᐃᓄᓐᓂᒃ 
ᐃᖅᑲᓇᐃᔭᕆᐊᓕᐅᒐᓗᐊᓂᒃ ᓄᓇᕗᑦ ᒐᕙᒪᒃᑯᑦ ᒐᕙᒪᖓᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑎ ᑕᑉᑐᓇ. ᐊᑎᖁᑎᒃᑲ ᑕᑯᒡᓗᒋᑦ, ᒥᔅᑐ ᒪᑉᓴᓚᒃ ᐊᐱᖅᓱᕈᓐᓇᖅᓯᔪᑎᑦ 
ᓯᕗᓕᖅᑎᑦᑎᓐᓄᑦ. 
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓛ ᐊᒻᒪᓗ ᐅᑉᓛᒃᑯᑦ ᐅᕙᒃᑯᑉᓕ ᐅᒡᓗᑉᑯᑦ, ᐅᑉᓗᑰᖃᒻᒥᓐᖏᓕᖅᑑᒐᓗᐊᖅ. 
ᑐᓐᖓᓱᒋᑦ ᓯᕗᓕᖅᑏᑦ ᐊᒻᒪ ᑕᐃᓐᓇ ᐊᐱᖅᑯᑎᒋᓂᐊᖅᑲᐅᔭᕋ ᑐᓴᕈᒪᒡᓗᒍ ᐃᓚᖓ ᑮᐅᕌᓂᒃᑲᓐᓂ.  
 
ᐆᒥᓐᖓᑦ ᑭᓯᐊᓂ ᓂᑉᓕᕈᒪᔪᖓ ᓄᓇᕗᒻᒥᐅᑎᒍᑦ ᐊᑭᑐᓂᖅᐹᑦᑎᐊᒻᒪᕆᒻᒥ ᓂᐅᕕᖃᑦᑕᓲᖑᒐᑦᑕ ᐱᓗᐊᖅᑐᒥᑦ 
ᓂᖀᑦ ᐊᑐᕆᐊᖃᖅᑕᕗᒡᓗ ᑕᒪᒃᑯᐊ ᓱᓇᑐᐃᓐᓇᐃᑦ ᐊᑭᑐᓂᖅᐹᑦᑎᐊᒻᒪᕆᐅᒻᒪᑕ ᓄᓇᕗᒻᒥᐅᑕᐅᑎᒡᓗᑕ. 
ᑕᐃᒪᐃᓐᓇᐃᑉᑑᑎᓪᓗᒐ ᒪᑯᐊ ᐱᓕᕆᐊᒃᓴᖃᐅᖅᑐᑦ, ᐱᓕᕆᐊᒃᓴᐃᑦ ᐃᓛ ᑕᒪᕐᒥᓗᒃᑖᑦᑎᐊᒻᒪᕆᒃ 
ᐊᖑᒻᒪᑎᓯᒪᓐᖏᑦᑐᑦ ᖃᐅᔨᒪᔭᒃᑲ ᓄᓇᓖᑦ ᐊᖏᔫᒐᓗᐊᖅᐸᑦ ᒥᑭᔫᒐᓗᐊᖅᐸᑦ ᓄᓇᓕᒃ.  
 
ᐆᒥᓐᖓᑦ ᑕᐅᑐᓐᓂᖅᐹᖑᖃᑕᐅᓲᖑᒻᒥᒐᒪ: ᓲᖃᐃᒻᒪ ᓄᓇᓕᕋᓛᑦ ᐊᒥᓲᖕᒪᑕ ᓄᓇᕗᒻᒥ ᐱᓕᕆᐊᒃᓴᖃᓐᖏᑦᑐᑦ 
ᐊᒻᒪᓗ ᐊᔪᖅᓴᓪᓚᕆᓲᖑᒡᓗᑎᑦ ᐊᒥᓱᐃᑦ ᐱᓕᕆᐊᒃᓴᖃᓐᖏᓗᐊᕐᓂᖓᓐᓄᑦ ᑕᐃᒪᑐᐊᑦᑎᐊᖑᑎᒡᓗᒍ ᒪᒃᑯᐊ 
ᐃᑲᔪᖅᑕᐅᔾᔪᑎᒐᓚᐃᑦ ᑐᓂᐅᖅᑲᖅᑕᐅᓂᖏᑦ ᒐᕙᒪᑐᖃᒃᑯᓐᓃᓐᖔᕋᓗᐊᖅᐸᑕ ᐅᕝᕙᓘᓐᓃᑦ ᓄᓇᕗᑦ 
ᒐᕙᒪᒃᑯᓐᓃᓐᖔᕋᓗᐊᖅᐸᑕ ᓂᖃᐃᑦᑑᑎᒐᓚᑐᐃᓐᓇᕐᓄᑦ ᑕᐃᒪᐃᓐᓇᐃᑦᑐᓄᑦ ᐊᓐᓂᐅᒪᔪᓐᓇᕋᑎᑦ ᐊᒃᓱᕈᖅᖢᑎᒃ 
ᐱᓲᖑᖕᒪᑕ ᐱᔾᔪᑎᒋᓪᓗᒍ ᐱᓕᕆᐊᒃᓴᖃᓐᖏᓗᐊᕐᓂᖓᓐᓄᑦ ᑕᒪᒃᑯᐊ ᓄᓇᓕᕋᓛᑦ ᐊᒥᓲᖕᒪᑕ ᓄᓇᕗᒻᒥ ᐊᒻᒪᓗ 
ᓄᓇᖃᖅᑐᑦ ᑖᑦᓱᒥᖓ ᓄᓇᓕᕋᓛᒥᑦ ᕿᒪᐃᔪᒪᔪᓐᓇᖏᓪᓚᕆᒃᐸᒃᖢᑎᒃ ᓲᖃᐃᒻᒪ ᐃᓚᖏ, ᐊᖓᔪᖅᑳᖏᑦ, ᓱᓇᖏ 
ᑐᓐᖓᒋᔭᖏᑦ ᕿᒪᒍᒪᓐᖏᓗᐊᒧᑦ ᑕᐅᑐᒍᒪᓗᐊᒧᑦ.  
 
ᑕᐃᒪᐃᓐᓇᐃᑦᑑᑎᒡᓗᒍ ᖃᓄᑭᐊᖅ ᑕᐅᑐᖅᑰᖅᑕᖃᖅᐱᓯ ᒐᕙᒪᐅᓪᓗᓯ ᑕᒪᒃᑯᐊ ᐱᕚᓪᓕᖁᑉᓗᒋᑦ ᐱᓕᕆᐊᒃᓴᓂᒡᓗ 
ᓴᖅᑭᑦᑎᕚᓪᓕᖁᓪᓗᓯᐅᒃ ᑕᒪᓐᓇ ᓯᕗᓂᒃᓴᑦᑎᓐᓂᒃᑭᐊᖅ ᑕᒪᓇ ᖃᓄᖅ ᐃᑲᔪᕋᓱᒍᓐᓇᕋᔭᖅᐱᓯ ᑖᒃᑯᓂᓐᖓᑦ 
ᐊᔪᖅᓴᓗᐊᖅᓯᒪᓪᓚᑦᑖᖅᑐᓂᑦ ᑕᒪᐃᓐᓂᐅᒐᓗᐊᖅ ᑖᒃᑯᓂᖓ ᓄᓇᕗᒻᒥᐅᑕᐅᔪᓂᑦ ᓄᓇᓕᖕᓂᑦ? ᑐᑭᓯᓇᕐᓂᕈᒪ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᔅᑕ ᓯᕗᓕᖅᑎ ᑕᑉᑐᓇ. 
 
ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒥᔅᑕ ᒪᑉᓴᓚᒃ ᖁᔭᓐᓇᒦᒃ. ᐊᐱᕆᒐᕕᑦ. ᐄ. 
ᐃᖃᓗᓐᓂ ᖁᕐᓗᖅᑐᒥᓗ, ᑲᖏᖅᖢᒑᐱᖕᒥᓪᓗ ᖃᐅᔨᒪᔪᐃᓐᓇᐅᒐᑦᑕ ᐊᒃᓱᕉᓴᖅ.  
 
ᐃᒃᓯᕙᐅᑕᖅ, ᒫᓐᓇ ᓄᓇᓕᓐᓂᑦ ᒥᑭᑦᑑᑕᐅᓂᖅᓴᓂᑦ ᑕᐃᒪᐃᓐᓇᐃᓘᑐᐃᓐᓇᖏᑦᑐᖅ ᓄᓇᕗᓕᒫᒥ 
ᑕᐃᒪᐃᓐᓇᐃᓘᖅᑐᑦ. ᐃᒃᓯᕙᐅᑕᖅ, ᖃᐅᔨᒪᑦᑎᐊᖅᑕᕋ ᑕᒪᓐᓇ ᐊᒻᒪᓗᑦᑕᐅᖅ ᐱᓕᕆᓇᓱᓕᖅᑐᒍᑦ ᖃᓄᖅ 
ᕿᓂᕋᓱᒃᑐᒍᑦ ᑕᒪᓐᓇ ᐱᓕᕆᓂᐊᕐᒪᖔᑦᑎᒍᑦ. ᓯᕗᑐᔪᒃᑯᖃᐃ ᐃᓕᓐᓂᐊᑎᑦᑎᖃᖅᑕᒡᓗᑕ 
ᐃᖅᑲᓇᐃᔭᖅᑎᑦᑎᓂᕐᒧᒡᓗ ᐊᒻᒪ ᓯᕕᑭᑦᑐᒧᑦ. ᒫᓐᓇ ᐱᓕᕆᔭᕆᐊᒃᓴᖅ ᐱᔭᕆᓂᓐᖏᒻᒪᑦ.  

ᐊᑭᑐᔪᐊᓘᓪᓗᑎᑦ ᑭᓱᓕᒫᑦᑎᐊᑦ ᐊᒻᒪ ᖃᖓᑦᑕᐅᑏᑦ, ᐅᓯᑲᖅᑕᐅᑏᑦ ᐊᑭᑐᔪᐊᓘᓪᓗᑎᒃ ᓂᖀᒡᓗ ᐊᑐᕐᓗᑎᒃ 
ᓄᓇᕗᒻᒥ.  
 
ᐃᑲᔪᖅᑕᐅᔭᕆᐊᖃᖅᑐᒍᑦ ᐱᓕᕆᖃᑎᑦᑎᓐᓂ ᒐᕙᒪᑐᖃᒃᑯᓐᓂ. ᑕᒪᒃᑯᐊ ᐱᓕᕆᖃᑎᒋᑦᑎᐊᕐᓗᑎᒍ. ᐊᒃᓱᕉᓴᖅᑐᑦ, 
ᐊᔪᖅᓴᓗᐊᖅᑐᑦ ᐃᑲᔪᖅᑕᐅᖁᓪᓗᒋᑦ. ᐅᓪᓗᖅ ᐃᓱᓕᑉᐸᑦ ᐃᒃᓯᕙᐅᑕᖅ, ᐱᓕᕆᑦᑎᐊᕐᓂᖅᓴᐅᔭᕆᐊᖃᖅᑐᑦ 
ᓄᓇᓕᖕᓂᑦ ᐱᓕᕆᐊᖃᕐᓂᖅᓴᐅᓪᓗᑎᑦ ᑭᓱᓕᕆᔨᐅᒐᔭᕐᒪᖔᑕ ᓄᓇᓕᖕᓂᑦ ᒥᑭᑦᑑᑕᐅᓂᖅᓴᓂᑦ 
ᐱᔭᕐᓂᖏᑦᑑᒐᓗᐊᖅ ᑭᓯᐊᓂᓕ ᐱᓕᕆᔾᔪᑎᑭᒃᑲᑦᑕ.  
 
ᓄᓇᕗᒻᒥ ᐊᒻᒪᓗᑦᑕᐅ ᐅᔭᕋᓐᓂᐊᒐᒃᓴᐅᒐᓗᐊᑦ ᓄᓇᕗᒻᒦᑦᑐᑦ ᐊᒃᑐᖅᑕᐅᓯᒪᓐᖏᒻᒪᑕ ᓱᓕ ᐊᒡᒍᖅᑐᖅᓯᒪᓐᓂᓕᒫᓂ 
ᒫᓐᓇ ᕿᓂᖃᑦᑕᖅᑑᒐᓗᐊᑦ ᐅᔭᕋᕐᓂᐊᖅᑏᑦ ᓄᓇᓕᖕᓂᑦ ᒥᑭᑦᑑᑕᐅᓂᖅᓴᓂᑦ ᑎᓕᐅᕆᔪᒪᓪᓗᖓ 
ᐃᓕᓐᓂᐊᖅᑎᑦᑎᔪᓐᓇᖅᐸᑕ ᓄᓇᓕᖕᓂᑦ ᐃᓕᓐᓂᐊᖅᑎᑦᑎᖃᑦᑕᕐᓗᑎᒃ ᐃᓚᒋᔭᐅᔪᓐᓇᖃᑦᑕᕐᓂᐊᕐᒪᑕ 
ᐃᖅᑲᓇᐃᔭᖅᑎᑦᑎᖃᑦᑕᕐᓂᕐᒥᑦ. ᕿᓂᖅᑎᓄᑦ ᐅᔭᕋᖕᓂᐊᕐᓂᕐᒧᑦ ᓄᓇᕗᒻᒥ.  
 
ᓈᓴᐅᑎᖏᑦ ᐱᓯᒪᓐᖏᓐᓇᒃᑭᑦ ᖃᔅᓯᐅᖕᒪᖔᑕ, ᑭᓯᐊᓂᓕ ᖃᐅᔨᒪᔪᖓ ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔾᔪᑎᓕᕆᓂᕐᒧᓪᓗ ᒥᓂᔅᑕᐃᑦ 200-ᖏᓐᓃᑦᑐᑦ ᑲᒻᐸᓃᑦ ᑕᐃᔅᓱᒪᓂ ᐅᔭᕋᖕᓂᐊᕐᓂᕐᒧᑦ 
ᕿᓂᕋᓱᐊᕈᒪᖃᑦᑕᓚᐅᕐᒪᑕ ᐊᒻᒪ ᐃᖅᑲᓇᐃᔭᖅᑎᑦᑎᕙᒃᖢᑎᑦ ᓄᓇᓕᖕᓂ ᐱᓕᕆᐊᖃᖅᑎᓪᓗᒋᑦ. ᑭᓯᐊᓂᓕ 
ᐊᑕᐅᑦᑎᒃᑯᑦ ᖃᐅᔨᒪᑦᑎᐊᖅᑐᒍᑦ ᑖᓐᓇ ᓯᕕᑭᑦᑐᒧᑦ ᑭᓯᐊᓂ ᑭᒡᒍᓯᐅᖕᒪᑦ ᓯᕕᑐᔪᒧᑦ ᑭᒡᒍᓯᐅᓐᖏᒻᒪᑦ.  
 
ᐱᔭᕐᓂᖏᒻᒪᑦ ᓄᓇᓕᖕᓂ ᒥᑭᑦᑑᑕᐅᓂᖅᓴᓂᒃ ᐅᖓᓯᒃᑐᓂ ᑭᓯᐊᓂᑦᑕᐅᖅ ᑲᓇᑕᒥ ᐊᖏᓂᖅᐹᖑᖕᒪᑦ ᓄᓇᕗᑦ 
ᐊᖏᓂᖓ ᑕᓪᓕᒪᒋᔭᐅᓪᓗᓂ ᐃᖏᕐᕋᔾᔪᑏᑦ ᓄᑦᑕᐅᑏᑦ ᐊᑭᑐᔪᐊᓘᖕᒪᑕ ᓂᖀᓪᓗ ᑎᑭᑉᐸᒃᖢᑎᑦ ᐅᒥᐊᕐᔪᐊᒃᑯᑦ 
ᐊᒻᒪ ᖃᖓᑕᓲᒃᑯᑦ. ᖃᐅᔨᒪᓪᓗᒍ ᑕᒪᓐᓇ.  
 
ᐅᖃᐅᓯᕆᓯᒪᓪᓗᑎᒍᓪᓗ ᑕᒪᒃᑯᓇᖓᑦ ᑎᒥᐅᔪᓂᒃ ᐱᓕᕆᖃᑎᒌᒡᓗᑎᒍᑦ ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧᑦ 
ᑯᐊᐳᕇᓴᑦ ᑕᒪᒃᑯᐊ ᑎᓕᔭᐅᓯᒪᖕᒪᑕ ᐃᓱᒪᒃᓴᖅᓯᐅᖁᓪᓗᑎᒋᑦ ᖃᓄᖅ ᒥᑭᑦᑑᑕᐅᓂᖅᓴᓂᒃ ᓄᓇᓕᖕᓂ 
ᑮᓇᐅᔭᓕᐅᕋᓱᐊᕐᓂᒃᑯᑦ. ᒫᓐᓇᐅᔪᕐᓕ ᐃᒻᒪᖃ ᐱᓕᕆᑦᑎᐊᖅᓯᒪᓐᖏᓗᐊᕋᑦᑎᒍ ᑕᒪᓐᓇ ᒐᕙᒪᐅᓪᓗᑕ 
ᒪᓕᒐᓕᐅᕐᕕᖕᒥ ᐊᖏᒡᓕᒋᐊᖁᓪᓗᒋᑦ ᐃᖅᑲᓇᐃᔭᖅᑎᖏᑦ ᑕᐃᒃᑯᐊ ᑯᐊᐳᕇᓴᐅᔪᑦ 
ᐱᓕᕆᐊᑦᑎᐊᕐᓂᖅᓴᐅᔪᓐᓇᕐᓂᐊᕐᒪᑕ ᒥᑭᑦᑑᑕᐅᓂᖅᓴᓂᒃ ᓄᓇᓕᖕᓂ ᓲᕐᓗ ᓇᐅᔮᕐᒥᐅᓂ ᐊᒻᒪ ᒥᑭᑦᑑᑕᐅᓂᖅᓴᓂᒃ 
ᓄᓇᓕᖕᓂ ᓄᓇᕗᒻᒥ.  
 
ᑕᐃᒪᓐᓇ ᐱᕕᒃᓴᖃᕐᓂᐊᖅᑐᒃᓴᐅᔫᒐᓗᐊᑦ ᕿᓂᐊᕆᐊᖃᕋᔭᖅᑕᕗᑦ ᑭᓯᐊᓂ, ᐃᒃᓯᕙᐅᑖᖅ, ᖃᐅᔨᒪᔪᒃᓴᐅᒐᕕᑦ 
ᓄᓇᕗᑦ ᐃᓄᒋᐊᖕᓂᖏᑦ ᒪᓕᒃᑕᐅᖃᑦᑕᕐᒪᑕ ᑭᓱᓕᒫᓄᑦ ᑲᓇᑕᓕᒫᒥ. ᑕᐃᒪᓐᓇ ᐱᕙᒃᑐᑦ ᑮᓇᐅᔭᖅᑖᖅᑎᑕᐅᓪᓗᑎᑦ 
ᐃᓄᒋᐊᖕᓂᖏᑦ ᒪᓕᒃᑕᐅᓪᓗᑎᑦ $50-ᒥᓕᐊᓐ ᐅᖓᑖᓃᑦᑐᑦ. ᑖᓐᓇ ᑮᓇᐅᔭᓕᐅᕋᓱᐊᕐᓂᕐᒧᑦ ᓴᓇᓐᖑᐊᕐᓂᕐᒥᒃ 
ᐱᔭᐅᖃᑦᑕᖅᑐᑦ. ᑕᕝᕙ ᑕᒪᓐᓇᑦᑕᐅᖅ ᐅᔾᔨᕆᑦᑎᐊᕆᐊᖃᕐᓂᐊᓕᕐᒥᔭᕗᑦ.  
 
ᑭᖑᓂᑦᑎᓐᓂ ᐊᐅᓚᔾᔭᐃᓚᐅᖅᓯᒪᖕᒥᔪᒍᑦ ᐱᓕᕆᐊᒃᓴᓂᒃ ᓇᓗᓇᐃᖅᓯᔾᔪᑕᐅᓂᐊᖅᑐᓂᒃ ᓄᓇᓕᖕᓂ 
ᐅᔭᕋᖕᓂᐊᕐᕕᐅᔪᓐᓇᖅᑐᓂᒃ ᓴᓇᓐᖑᐊᒐᒃᓴᓂᒃ ᐲᔭᐃᕝᕕᐅᔪᓐᓇᖅᑐᓂᒃ ᐅᒃᑯᓯᒃᓴᓂᒃ ᐊᒻᒪᓗᑦᑕᐅᖅ 
ᕿᓃᓐᓇᓂᐊᖅᑐᒍᑦ ᐅᒃᑯᒃᓯᓴᓂᒃ ᕿᓂᖃᑦᑕᕐᓗᑕ ᓴᓇᓐᖑᐊᒐᒃᓴᓂᒃ ᐅᔭᕋᓂᒃ ᐲᔭᐃᖃᑦᑕᕐᓂᐊᕐᒪᑕ ᐱᐅᔪᓂᒃ. 
ᐃᒃᓯᕙᐅᑖᖅ, ᑕᐃᒪᓐᓇ ᕿᓂᖃᑦᑕᕆᐊᖃᖅᑐᒍᑦ ᐅᒃᑯᓯᒃᓴᖅ ᓄᓇᓕᖕᓄᑦ ᓄᒃᑎᖅᑕᐅᔪᓐᓇᕐᒪᖔᑕ 
ᓴᓇᓐᖑᐊᖅᑕᐅᔪᓐᓇᖃᑦᑕᕐᓂᐊᕐᒪᑕ.  

ᑕᐃᒪᓕ ᐱᔭᕇᖅᐸᑦ ᐱᔭᕐᓂᖃᑦᑕᓐᖏᒻᒪᑦ ᑕᒪᓐᓇ ᐱᓕᕆᓇᓱᒃᖢᓂ ᒐᕙᒪᑐᖃᒃᑯᓐᓂ ᐱᓕᕆᖃᑎᕗᑦ ᑕᐃᒃᑯᐊ 
ᐱᓕᕆᖃᑎᒋᔭᕆᐊᖃᕋᑦᑎᒍ ᓄᓇᓕᖕᓂ ᒥᑭᑦᑑᑕᐅᓂᖅᓴᐃᑦ ᑲᒪᒋᔭᐅᑦᑎᐊᕐᓂᖅᓴᐅᖁᓪᓗᒋᑦ ᐃᖅᑲᓇᐃᔮᒃᓴᓂᒃ 
ᐊᒥᒐᖅᓯᖕᒪᑕ ᒥᑭᑦᑑᑎᓂᒃ ᓄᓇᓕᖕᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ. ᑕᐃᒫᖅᑐᑏᑦ? ᑕᐃᒪ ᐊᑎᖁᑎᒃᑲ ᑕᑯᓪᓗᒋᑦ, 
ᐊᐱᖅᓱᕈᓐᓇᖅᓯᖕᒥᔪᖅ ᓯᕗᓕᖅᑎᑦᑎᓐᓄᑦ, ᒥᔅᑐ ᓴᕕᑲᑖᖅ.  
 
ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒋᓂᐊᖅᑲᐅᔭᒃᑲ ᐊᔾᔨᒌᑲᓴᑦᑎᐊᖅᑐᒥᒃ 
ᐊᐱᖅᑯᑎᒃᓴᖃᖅᐸᓪᓚᐃᒐᑦᑕ.  
 
ᐊᐱᖅᑯᑎᒋᐊᕐᔪᒍᒪᔭᕋ ᑖᓐᓇ ᒥᓂᔅᑕᐃᑦ ᐱᓕᕆᖃᑎᒌᖕᓂᖏᑦ ᐱᓕᕆᕕᔅᓯᓐᓂ ᒥᓂᔅᑕᓂ ᐊᐱᖅᓱᑲᑕᒃᑎᓪᓗᑕ 
ᐊᐱᖅᓱᕐᓇᐅᑎᓪᓗᒍ ᒥᓂᔅᑕᒥᒃ ᐅᓄᖅᑐᐃᖅᓱᖅᖢᑕ ᑭᐅᔭᐅᔪᓐᓇᖃᑦᑕᖏᓐᓇᑦᑕ ᑭᒡᒍᓯᑦᑎᐊᕙᓪᓚᑦᑖᒥᒃ. 
ᑲᑎᒪᑐᐃᓐᓇᖅᖢᑕᓗ ᐊᐱᖅᑯᑏᑦ ᒥᓂᔅᑕ ᑭᐅᑎᑦᑎᖃᑦᑕᕐᒪᑦ ᐃᖅᑲᓇᐃᔭᖅᑎᖏᓐᓄᑦ. ᐱᔾᔪᑎᒋᓪᓗᒍ 
ᓱᖅᑯᐃᑎᐊᖅᑕᕋ ᒥᓂᔅᑕ ᐃᓗᓕᑯᓘᔭᖏᓐᓂᒃ ᖃᐅᔨᒪᔪᓐᓇᖃᑦᑕᖏᒻᒪᑦ ᐱᓕᕆᕕᖓᑕ ᖃᓄᐃᓕᐅᕐᒪᖔᑕ. 
ᐃᓛᓐᓂᑯᓪᓗ ᓇᓗᓇᕈᓐᓃᕐᒪᑦ ᐱᓕᕆᕕᖕᒧᑦ ᒥᓂᔅᑕᐅᔫᒐᓗᐊᖅ ᖃᐅᔨᒪᓗᐊᖃᑦᑕᖏᒻᒪᑎᒃ ᑭᓱᓕᕆᖃᑦᑕᕐᒪᖔᑕ.  
 
ᓯᕗᓕᖅᑎ ᐊᐱᕆᔪᒪᔭᕋ ᖃᓄᐃᓕᐅᕈᑎᖃᕐᓂᐊᕐᒪᖔᖅ ᑕᒪᓐᓇ ᒥᓂᔅᑕᐃᑦ ᐱᓕᕆᑦᑎᐊᖁᓪᓗᖏᑦ 
ᖃᐅᔨᒪᑦᑎᐊᖁᓪᓗᒋᓪᓗ ᐱᓕᕆᕕᖁᑎᖓᓐᓂᒃ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᑕᑉᑐᓇ.  
 
ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᔅᑕ ᓴᕕᑲᑖᖅ. ᐃᒃᓯᕙᐅᑖᖅ, 
ᑕᕝᕗᖓᖅᑎᑕᐅᖃᑦᑕᕋᑦᑕ ᓂᕈᐊᖅᑕᐅᓯᒪᓪᓗᑕ ᒪᓕᒐᓕᐅᖅᑏᑦ ᓂᕈᐊᓚᐅᓐᖏᓐᓇᒃᑭᑦ ᒥᓂᔅᑕᐃᑦ ᐅᕙᓐᓄᑦ 
ᑐᓂᔭᐅᓂᑰᖕᒪᑕ.  
 
ᐱᓕᕆᑦᑎᐊᕋᓱᖃᑦᑕᖅᑐᖓ ᐱᓕᕆᖃᑎᒋᓇᓱᒃᖢᒋᓐ ᒪᓕᒐᓕᐅᖅᑎᐅᖃᑎᒃᑲ, ᒥᓂᔅᑕᐅᖃᑎᒃᑲ 
ᑎᑎᕋᑦᑕᕆᐊᖃᖅᑐᓪᓗ ᓇᓗᓇᐃᖅᓯᑦᑎᐊᕆᐊᖃᖅᖢᑎᒃ ᐅᖃᐅᓯᕆᔭᖕᓂᒃ ᐊᐱᖅᑯᑎᒋᔭᐅᕕᐅᑉ ᒥᒃᓵᓄᑦ 
ᐱᔭᕐᓂᖃᑦᑕᖏᒻᒪᑦ ᐃᓛᓐᓂᒃᑯᓐ ᒥᓂᔅᑕᒃᑯᑦ ᐱᓕᕆᓇᓱᒃᖢᑎᒃ. ᑐᓴᒐᒃᓵᓗᖕᓂᒃ ᐅᓄᖅᑐᐊᓗᖕᓂᒃ 
ᐱᔭᕆᐊᖃᓲᖑᖕᒪᑕ ᐅᓄᖅᑐᐊᓗᖕᓂᒃ ᐱᔭᕐᓂᖏᑦᑐᕈᓘᓪᓗᓂᓗ ᐃᓛᓐᓂᒃᑯᓪᓗ ᐱᔭᕐᓂᓐᖏᓗᐊᖅᐸᒃᖢᓂ 
ᒪᓕᒐᓕᐅᖅᑎᐅᖃᑎᒃᑲᓄᑦ ᐅᕙᓐᓄᓪᓘᓐᓃᑦ ᒥᓂᔅᑕᐅᖃᐅᑎᖕᓄᓂᓛᒃ ᑭᓱᓕᕆᓂᐊᕐᒪᖔᑕ ᑭᖑᓪᓕᕐᒥ 
ᐃᑲᔪᕋᓱᒃᖢᒋᑦ. ᐊᒻᒪᓗᑦᑕᐅᖅ ᓯᕗᒧᐊᒃᑎᑦᑎᓇᓱᒃᖢᓂ ᐱᓕᕆᖃᑎᒋᑦᑎᐊᖁᓪᓗᒋᑦ ᐊᒻᒪᓗᑦᑕᐅᖅ ᐃᒻᒥᒧᑦ 
ᑐᕌᖓᔪᓄᑦ ᑐᓗᖅᑕᐅᑎᖃᖅᐸᒃᖢᑎᒃ.  
 
ᒐᕙᒪᖃᖅᑎᑦᑎᓂᖅ ᐅᕙᖓ ᐊᐅᓚᑦᑐᒪᒐᒃᑯᑦ ᐊᖏᖃᑎᒌᖕᓂᕐᒥᒃ ᐊᐅᓚᓂᖃᕐᓗᓂ ᑕᐃᒪᓐᓇ ᐱᐅᓂᖅᐹᒃᑯᑦ 
ᐅᒃᐱᕐᓇᕐᓂᖓ ᓇᓗᓇᕈᓐᓃᖃᑦᑕᕐᒪᑦ ᓇᓗᓇᐃᖅᓯᑦᑎᐊᕐᓗᑎᒡᓗ ᑭᒡᒍᓯᕆᔭᖏᓐᓂᒃ ᑎᑎᖅᑲᑎᒍᑦ ᒪᓕᒐᓕᐅᖅᑎᓄᑦ 
ᑎᑎᕋᑲᑕᒡᓗᑎᒃ ᓇᓗᓇᐃᖅᓯᑦᑎᐊᒃᑲᓐᓂᖃᑦᑕᖁᓪᓗᒋᓐ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᐱᖅᑯᑎᒋᓂᐊᒻᒥᔭᐃᑦ ᓯᕗᓕᖅᑎᒧᑦ, ᒥᔅᑐ ᓴᕕᑲᑖᖅ. 
 
ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐅᖃᐅᓯᕆᖅᑲᐅᔭᕋ ᐅᖃᐅᓯᐅᖅᑲᐅᔪᖅ ᒥᔅᑕ ᐃᓄᖕᒧᑦ 
ᑖᒃᑯᐊ ᐅᖃᐅᓯᕆᖅᑲᐅᔭᖏᑦ ᐅᖃᖅᑲᐅᒐᕕᑦ ᕿᒥᕐᕈᓇᖕᓂᓯᒎᖅ ᐱᔭᕇᖅᑕᐅᓕᕐᒪᑦ ᐊᕐᕌᒎᒃ ᒪᕐᕉᒃ 
ᐊᓂᒍᖅᓯᒪᓕᕐᒪᑎᒃ ᐊᕐᕌᒍᓄᑦ ᑎᓴᒪᓄᑦ ᓂᕈᐊᖅᑕᐅᓯᒪᓂᐊᖅᑎᓪᓗᑕ. ᑖᒃᑯᐊ ᐅᓂᒃᑳᓕᐊᕕᓃᑦ ᓴᖅᑭᓐᓂᐊᓕᕐᒪᑕ 
ᒫᓐᓇᐸᓗᒃ,  

ᐃᔾᔪᔪᕈᓘᓂᐊᖅᖢᑎᒡᓗ ᒐᕙᒪᒃᑯᑦ ᐱᓕᕆᔾᔪᑎᖏᑦ ᐅᓄᖅᑐᐊᓘᖕᒪᑕ ᐅᓂᒃᑳᖏᑦ ᓴᖅᑭᓐᓂᐊᓕᖅᑐᑦ. ᒐᕙᒪᒃᑯᑦ 
ᐊᑐᓕᖁᔭᓕᐊᓂᒃ ᑲᒪᓂᐊᖅᐹ? ᐅᕝᕙᓘᓐᓃᑦ ᐅᓂᒃᑳᖅ ᑖᓐᓇ ᑲᒪᒋᔭᐅᓐᖏᓪᓗᓂ ᑭᖑᓪᓕᕐᒥ ᑭᓯᐊᓂ 
ᓂᕈᐊᕐᔪᐊᓚᐅᖅᑎᓪᓗᒋᑦ ᒐᕙᒪᖃᓕᕈᑦᑕ ᐊᑐᓕᖁᔭᓕᐊᑦ ᑲᒪᒋᔭᐅᖔᓕᕋᔭᖅᐸᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᑕᑉᑐᓇ. 
 
ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᖅᐸᕋ ᒥᔅᑕ ᓴᕕᑲᑖᒃ ᐊᐱᕆᖕᒪᑦ 
ᑕᐃᔅᓱᒧᖓ. ᐃᒃᓯᕙᐅᑖᖅ ᐊᑐᓕᖁᔭᓕᐅᖅᓯᒪᔪᑦ ᐅᓄᖅᑐᐊᓘᖃᑦᑕᕐᒪᑕ ᒥᓂᔅᑕᐃᑦ ᑲᑎᒪᔨᖏᑕ ᐃᓗᐊᓂ. 
ᐊᑐᓕᖁᔭᓕᐊᓪᓗ ᐱᐅᓪᓗᑎᒃ, ᐱᐅᒃᐸᑕ ᐱᖃᓯᐅᑎᓇᓱᖃᑦᑕᖅᑕᕗᑦ ᓈᒻᒪᒃᐸᑕᓗ ᓈᒻᒪᓈᖅᐸᑕᓗ ᐱᔾᔪᑎᖏᓪᓗ 
ᓈᒻᒪᓈᖅᐸᑕ ᐱᓕᕆᓇᓱᑦᑎᐊᖃᑦᑕᖅᑕᕗᑦ ᐱᖃᓯᐅᑎᓂᐊᕐᒪᑕ. ᑕᒪᓐᓇ ᐱᔭᓐᓂᖏᑦᑐᕈᓘᖕᒪᑦ.  
 
ᐅᖃᖅᑲᐅᒐᒪ ᐅᕙᖓᓕ ᑕᒪᒃᑯᓂᖓ ᐃᒃᓯᓐᓇᐃᔪᓐᓇᖏᓐᓇᒪ ᐱᓕᕆᐊᒃᓴᓂᒃ ᐊᐱᖅᑯᑎᐅᔪᓄᑦ 
ᐃᑲᔪᕋᓱᑐᐃᓐᓇᕐᓗᖓ ᐅᕙᖓᓗ ᕿᒥᕐᕈᓇᑦᑎᐊᖃᑦᑕᕈᒪᒐᒪ ᐱᐅᓂᖅᐹᒥᒃ ᕿᒥᕐᕈᓇᖁᓪᓗᒋᑦ ᓴᖅᑭᑦᑎᖁᓪᓗᒋᓪᓗ 
ᐱᐅᓂᖅᐹᖑᔪᒥᒃ. ᐃᒪᓐᓇ ᐃᒋᑐᐃᓐᓇᕈᒪᖃᑦᑕᖏᓐᓇᒃᑭᑦ ᑕᒪᒃᑯᐊ ᐱᓕᕆᑦᑎᐊᕈᒪᖃᑦᑕᕋᒃᑭᑦ ᐊᒻᒪᓗ ᐊᑯᓂᑲᓪᓚᒃ 
ᐱᓕᕆᔭᕆᐊᖃᖅᖢᑎᒃ ᐊᕐᕌᒎᖕᓄᑦ ᓱᓕ ᒪᕐᕉᖕᓄᑦ ᓂᕈᐊᖅᑕᐅᓯᒪᕝᕕᖃᕋᑦᑕ.  
 
ᑐᒡᓕᐊᓂ ᐱᓕᕆᐊᒃᓴᕗᑦ ᐱᓕᕆᓂᐊᖅᑕᕗᑦ. ᐱᓕᕆᐊᒃᓴᖅ 1 ᐱᔭᕇᖅᓯᒪᖕᒪᑦ. ᐃᓘᓐᓇᖏᑦ ᕿᒥᕐᕈᓇᒃᑕᐅᔪᑦ 
ᐃᒪᓐᓇ ᐱᓕᕆᑦᑎᐊᖅᑕᐅᓗᑎᒃ ᕿᒥᕐᕈᓇᒃᑕᐅᔭᕆᐊᖃᕐᒪᑕ ᐊᑐᕐᓗᒋᑦ ᐱᐅᓂᖅᐹᒥᒃ ᓴᖅᑭᑎᑦᑎᓗᑎᒃ ᓄᓇᕘᒥᐅᓄᑦ 
ᐊᑲᐅᓛᖑᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐱᖓᔪᐊᑦ ᐊᐱᖅᑯᑎᒋᓂᐊᖅᑕᐃᑦ ᐊᒻᒪᓗ ᑭᖑᓪᓕᖅᐹᖅ, ᒥᔅᑕ ᓴᕕᑲᑖᖅ. 
 
ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᔭᕐᓂᖏᓐᓂᖅᐹᖑᓂᐊᖅᑐᒃᓴᐅᔪᖅ ᐊᐱᖅᑯᑎᒋᔭᕐᓂᑦ, 
ᐃᓛᓐᓂᒃᑯᑦ ᓯᕗᓕᖅᑎ ᒥᓂᔅᑕᐃᓪᓗ ᓂᕈᐊᕈᑕᐅᓂᐊᕐᒪᑕ ᓇᓗᖅᑯᑎᔭᐅᖕᒪᖔᑕ ᓇᓗᖅᑯᑎᔭᐅᓕᖏᒻᒪᖔᑕᓘᓐᓃᑦ. 
ᐃᕝᕕᑦ ᓯᕗᓕᖅᑎᐅᒐᕕᑦ ᓯᕗᒃᑲᖅᑎᐅᓪᓗᑎᒃ ᒪᓕᒐᓕᐅᖅᑎᓄᑦ ᐊᒻᒪᓗ ᒥᓂᔅᑕᐃᑦ ᑲᑎᒪᔨᖏᓐᓄᑦ.  
 
ᒥᓂᔅᑕᐃᑦ ᑲᑎᒪᔨᖓᑦ ᓇᓗᖅᑯᑎᒋᔭᐅᓗᓂ ᓂᕈᐊᖅᑕᐅᓐᓂᖅᐸᑦ ᖃᐅᔨᒪᓪᓗᖓᓗ, ᐄ, ᓴᓐᖏᓂᖃᓐᖏᑦᑐᑎᑦ 
ᐲᖅᓯᔭᕆᐊᒃᓴᖅ ᒥᓂᔅᑕᒥᒃ. ᑖᓐᓇᓕ ᐲᖅᑕᐅᖃᑦᑕᕐᒪᑦ ᒪᓕᒐᓕᐅᖅᑎᓕᒫᑦ ᑲᑎᒪᔨᖏᓐᓄᑦ. ᖃᐅᔨᒪᓪᓗᖓᓗ ᒥᓂᔅᑕ 
ᒪᓕᒐᓕᐅᖅᑎᓂᒃ ᑲᑎᒪᔨᖏᓐᓂᒃ ᓇᓗᖅᑯᑎᒋᔭᐅᓕᕐᒪᑦ ᐅᕝᕙᓘᓐᓃᑦ ᐃᒻᒥᖕᓂ ᓄᖅᑲᕐᓗᓂ ᐱᖁᔨᕗᖔᒃᑯᓪᓘᓐᓃᑦ 
ᓄᖅᑲᖅᑎᑕᐅᓗᓂ.  
 
ᒥᓂᔅᑕᐅᖃᑕᐅᔪᖅ ᓇᓗᖅᑯᑎᔭᐅᓕᖅᐸᑦ ᒪᓕᒐᓕᐅᖅᑏᑦ ᑲᑎᒪᔨᖏᓐᓄᑦ ᓄᖅᑲᖏᑉᐸᑕ, ᒥᓂᔅᑕᐅᖏᓐᓇᕈᒪᒃᐸᑦ 
ᖃᓄᕐᓕ? ᖃᐅᔨᒪᒐᓗᐊᖅᑐᖓ ᐲᕈᓐᓇᓐᖏᑕᐃᑦ ᑭᓯᐊᓂᓕ ᒥᓂᔅᑕᒥᒃ ᓇᓗᖅᑯᔾᔨᓕᕈᑦᑕ ᓄᖅᑲᖏᑉᐸᑦ 
ᖃᓄᐃᓕᒐᔭᖅᐱᓪᓕ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓕᖅᑎ ᑕᑉᑐᓇ. 
 
ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᒥᔅᑕ ᓴᕕᑲᑖᖅ. ᐄ, 
ᐱᔭᕐᓂᖏᑦᑐᕈᓗᒃ ᐊᐱᖅᑯᑎᖓ.  

ᐃᒃᓯᕙᐅᑖᖅ, ᓯᕗᓕᖅᑎᐅᓪᓗᖓ ᓂᕆᐅᒋᔭᐅᒐᒪ. ᐱᓕᕆᑦᑎᐊᕐᓂᐊᕐᓂᕐᓂᒃ ᐱᓕᕆᓗᖓ ᒥᓂᔅᑕᐃᑦ ᑕᒪᒃᑯᐊ 
ᖃᐃᑕᐅᓯᒪᔪᑦ ᐱᓕᕆᖃᑎᒋᑦᑎᐊᕐᓗᒋᑦ. ᑕᒪᒃᑯᐊ ᓯᕗᓪᓕᐅᑎᓯᒪᔭᒃᑲ. ᑕᐃᒪᓕ ᑲᓐᖑᓇᖅᑐᒃᑯᑦ ᓂᕈᐊᓚᐅᖅᑎᓪᓗᒋᑦ 
ᑕᐃᑲᓂ ᐃᓱᒪᓕᐅᖅᑕᖅ. ᒫᓐᓇ ᐃᓱᒪᓕᐅᖅᑕᐅᑎᒋᔾᔮᖏᑦᑐᖓ ᑕᐃᓐᓇ ᑎᑭᓐᓇᓱᐊᕐᓂᖓᓂ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᑯᓪᓗᒋᑦ ᐊᑎᖁᑎᒃᑲ ᐅᓇᐅᓂᐊᓕᕐᒥᔪᖅ, ᒥᔅᑐ ᐋᖁᐊᖅ. 
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓕᖅᑏ, ᓄᓇᕗᑦᒥᐅᓪᓗ ᒪᓕᒐᓕᐅᖅᑎᐅᖃᑎᒃᑲᓗ ᐊᐱᖅᑯᑎ 
ᐊᐱᕆᔭᐅᖅᑲᐅᖕᒪᑦ ᐊᐱᖅᑯᑕᐅᖅᑲᐅᖕᒪᑦ ᒪᓕᒐᓕᐅᖅᑎᐅᖃᑎᓐᓄᑦ ᓯᕗᓕᖅᑎᐅᓪᓗᑎᑦ ᖃᓄᕐᓕ 
ᓇᓗᓇᐃᕋᔭᖅᐱᐅᒃ ᓯᕗᓕᖅᑎᐅᓂᕐᓂᒃ ᐃᓕᖅᑯᓯᕆᔭᐃᑦ ᒥᓂᔅᑕᐃᑦ ᑲᑎᒪᔨᖏᑦ ᐱᓕᕆᖃᑎᒋᓗᒋᑦ. 
ᓇᓗᓇᐃᖅᓯᒍᓐᓇᖅᐲᑦ ᐃᒻᒥᓂᒃ ᓯᕗᒃᑲᑕᖅᑎᐅᔪᓐᓇᕐᓂᕐᓂᒃ. ᒥᔅᑕ ᓴᕕᑲᑖᖅ ᐅᖃᐅᓯᕆᐊᕐᔪᖅᑲᐅᔭᖓ 
ᐃᓱᒪᓕᐅᕆᐊᖃᑦᑎᓪᓗᓯ ᐊᖏᔪᒥᒃ ᐃᓱᒪᓕᐅᕆᐊᖃᑦᑎᓪᓗᑎᑦ ᐅᓪᓗᖅ ᐃᓱᓕᑦᑎᓪᓗᒍ ᓯᕗᓕᖅᑎᐅᒐᔭᖅᐱᑦ ᑖᓐᓇ 
ᐱᔾᔪᑎᒋᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᑕᑉᑐᓇ. 
 
ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍᑦ ᒥᔅᑕ ᐋᖁᐊᖅ ᑖᔅᓱᒥᖓ 
ᐊᐱᖅᑯᑎᖃᕐᒪᑦ. ᐃᒃᓯᕙᐅᑖᖅ, ᑕᕝᕗᖓ ᐃᓕᔭᐅᓚᐅᖅᓯᒪᔪᖓ ᒪᓕᒐᓕᐅᖅᑎᐅᖃᑎᓐᓄᑦ ᓯᕗᓕᖅᑎᐅᖁᔭᐅᓪᓗᖓ 
ᐊᒻᒪᓗ ᑕᐃᒪᐃᑦᑑᒻᒪᑦ ᓯᕗᒃᑲᖅᑕᖅᑎᐅᓂᖅ ᑕᒪᓐᓇ ᐃᓚᐃᓐᓈᖃᖏᓪᓗᖓ, ᓱᓕᑦᑎᐊᕐᓗᖓ, ᑕᐃᒪᐃᑦᑑᔪᒪᓯᒪᔪᖓ 
ᓯᕗᓕᖅᑎᐅᓂᕐᒧᑦ ᐃᓕᔭᐅᓚᐅᖅᓯᒪᒐᒪ. 
 
ᐃᒃᓯᕙᐅᑖᖅ, ᑕᒪᓐᓇ ᐅᓪᓗᖅ ᐃᓱᓕᑎᓪᓗᒍ ᐃᓱᒪᓕᐅᕈᑎᒋᔭᕆᐊᖃᖅᑕᕗᑦ ᒪᑯᐊ 
ᐱᔭᕐᓂᖏᑦᑐᕐᔪᐊᕐᒪᕆᐊᓘᖃᑦᑕᕐᒪᑕ ᐊᒻᒪᓗ ᓯᕗᓕᖅᑎᐅᑎᓪᓗᖓ ᐱᐅᓂᖅᐹᓂᒃ ᓴᖅᑭᑦᑎᓇᓱᖃᑦᑕᖅᑐᒍᑦ 
ᐊᖏᕈᑎᒋᔭᐅᓯᒪᓗᓂᓗ ᒪᓕᒐᓕᐅᖅᑎᓄᑦ ᓄᓇᕗᑦᒥᐅᓄᓪᓗ. ᓄᓇᕗᑦᒥᐅᑦ ᐃᓱᒪᒋᓗᑎᒃᑯᑦ 
ᐱᓕᕆᖃᑦᑕᕆᐊᖃᑦᑐᒍᑦ. ᐃᓱᒪᓕᐅᕈᑎᒋᔭᕗᓪᓗ ᐋᖅᑭᖃᑦᑕᖅᑕᕗᑦ ᐅᕙᑦᑎᓐᓄᑐᐃᓐᓇᐅᖏᑦᑐᖅ, 
ᐅᕙᑦᑎᓅᖏᑦᑐᖅ ᓄᓇᕗᑦᒥᐅᑦ ᐃᓱᒪᒋᓪᓗᑎᒃᑯ. ᑕᐃᒪᓐᓇ ᐃᓱᒪᓕᐅᖃᑦᑕᕋᑦᑕ ᐃᓛᓐᓂᒃᑯᑦ ᐱᔭᕐᓂᖃᑦᑕᖏᑦᑐᖅ.  
 
ᐃᓛᒃ ᐅᖃᖅᑲᐅᒐᒪᐃᓛᒃ ᐱᔭᕐᓂᖃᑦᑕᖏᑦᑐᖅ ᐃᓱᒪᓕᐅᕈᑏᑦ ᑕᒪᒃᑯᐊ ᐅᖁᒪᐃᑦᑐᐊᓘᖃᑦᑕᕐᒪᑕ. ᐊᒻᒪᓗ 
ᐃᓱᒪᓕᐅᕈᑎᒋᔭᕗᑦ ᑭᓱᓂᒃ ᐱᐅᓂᖅᐹᓂᒃ ᐊᑐᕋᓱᖃᑦᑕᖅᑐᒍᑦ. ᐊᒻᒪᓗ ᑕᑯᓐᓇᖃᑦᑕᕆᐊᖃᕐᒥᔪᒍᑦ ᖁᓕᓄᑦ 15-ᓄᑦ 
ᐊᕐᕌᒍᑦ, ᐃᒻᒪᖃᓘᓐᓃᑦ ᑕᓪᓕᒪᑦ ᐊᕐᕌᒍᓄᑦ ᓯᕗᓂᒃᓴᑦᑎᓐᓂ. ᐅᓪᓗᒥ ᐃᓱᒪᓕᐅᕆᓕᖅᑕᕗᑦ ᖃᓄᖅ 
ᐊᒃᑐᐃᓂᖃᕐᓂᐊᖅᐸ ᖁᓕᑦ ᐊᒻᒪᓗ 15 ᐊᕐᕌᒍᑦ ᐊᒡᒋᖅᑐᓂ. ᐃᓱᒪᓕᐅᕈᑏᑦ ᐅᓪᓗᒥᑐᐃᓐᓇᑯᓗᖕᒧᑦ 
ᑐᕌᖓᖃᑦᑕᖏᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᐃᑉᐸᖓ ᐊᐱᖅᑯᑎᒋᓂᐊᕐᒥᔭᐃᑦ ᓯᕗᓕᖅᑎᑦᑎᓐᓄᑦ, ᒥᔅᑐ ᐋᖁᐊᖅ. 
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓯᖏᓐᓂᒃ ᐃᖅᑲᓇᐃᔭᖃᑎᖃᖅᑎᓪᓗᑎᑦ ᓄᓇᕗᑦ 
ᑐᓐᖓᕕᒃᑯᓐᓂᑦ, ᐃᓄᐃᑦ ᑕᐱᕇᑦ ᑲᓇᑕᒥ ᐊᒻᒪᓗ ᐊᓯᖏᓐᓂᒃ, ᕼᐋᒻᓚᒃᑯᓐᓂᓪᓗ. ᖃᓄᖅ ᑕᐃᒃᑯᐊ 
ᐃᖅᑲᓇᐃᔭᖃᑎᒋᑦᑎᐊᖅᐱᒌᑦ ᐅᕝᕙᓘᓐᓃᑦ ᖃᓄᖅ ᐃᖅᑲᓇᐃᔭᖃᑎᒌᖕᓂᖃᑉᐱᓯ ᑖᒃᑯᓄᖓ ᑕᐃᖅᑲᐅᔭᕐᓄᑦ. ᓲᕐᓗ 
ᒪᑯᐊ ᑲᑐᔾᔨᖃᑎᒌᖕᓂᒃᑯᑦ ᐱᓕᕆᐊᕆᖃᑦᑕᖅᓯᒪᔭᑎᑦ, ᑭᓱᓪᓗ ᐱᔭᕇᖅᓯᒪᓕᕐᒪᖔᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᔅᑕ ᓯᕗᓕᖅᑎ ᑕᑉᑐᓇ. 
 
ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᖢᒍ ᒥᔅᑕ ᐋᖁᐊᖅ 
ᐊᐱᖅᑯᑎᒋᒻᒪᒍ. ᐃᒃᓯᕙᐅᑖᖅ, ᑕᐃᒃᑯᐊ ᕼᐋᒻᓚᒃᑯᑦ ᑲᑐᔾᔨᖃᑎᒌᓐᓂᒃᑰᖃᑎᒋᖃᑦᑕᖅᑕᕗᑦ  

ᐃᖅᑲᓇᐃᔭᖃᑎᒌᑦᑎᐊᖅᑕᕗᑦ ᐊᒻᒪᓗ ᐊᒃᓱᕉᑎᖃᖃᑦᑕᕐᒥᔪᒍᑦ ᑕᐃᒃᑯᐊ ᕼᐋᒻᓚᒃᑯᑦ ᐃᓱᒫᓘᑎᒋᔭᖏᑦ 
ᑲᒪᒋᔭᐅᒐᓗᐊᕐᒪᖔᑕ. ᐅᓄᖅᑐᐊᓘᖃᑦᑕᕐᒪᑕᐃᒃᑯᐊ ᐊᒃᓱᕈᖃᑎᒋᖃᑦᑕᖅᑕᕗᑦ ᐃᖅᑲᓇᐃᔭᖃᑎᒋᖃᑦᑕᖅᑕᕗᓪᓗ. 
 
ᐅᖃᖅᑲᐅᒐᒪᐃᓛᒃ ᐊᕐᕌᒍ ᐃᓗᐊᓂ ᐱᖓᓱᐊᖅᑕᖅᖢᒍ ᑐᓐᖓᕕᒃᑯᑦ ᑲᑎᒪᖃᑎᒋᖃᑦᑕᖅᑕᕗᑦ ᐊᒻᒪᓗ ᐅᖃᖅᑲᐅᒐᒪ 
ᑎᑎᕋᑦᕕᖓ ᒪᑐᓯᒪᓚᐅᖅᓯᒪᖏᑦᑐᖅ ᑕᒪᒃᑯᓄᖓ ᑎᒥᓐᖑᖅᑎᑕᐅᓯᒪᔪᓄᑦ. ᐃᑲᔪᖃᑎᒌᒍᓐᓇᕐᓂᐊᕋᑦᑕ 
ᐃᓱᒫᓘᑎᒋᔭᐅᔪᑦ ᑕᒪᒃᑯᐊ ᐱᓕᕆᐊᕆᔭᐅᓂᐊᕐᒪᑕ ᐊᒻᒪᓗ ᓄᓇᕗᑦᒥᐅᑦ ᐱᕚᓪᓕᖅᑐᐃᓐᓇᐅᔪᓐᓇᕐᓂᐊᕐᒪᑕ.  
 
ᒥᓂᔅᑕᐅᖃᑎᒋᔭᒃᑲ ᐱᓕᕆᖃᑎᒋᖃᑦᑕᖅᑕᒃᑲ ᓄᓇᓖᑦ ᐱᔾᔪᑎᒋᓪᓗᒋᑦ. ᐅᖃᖅᑲᐅᖕᒥᒐᒪ ᐃᓚᖏᓂᒃᑯᐊ 
ᐱᔭᕐᓂᖏᑐᕐᔪᐊᕐᒪᕆᐊᓗᐃᑦ ᐱᓕᕆᐊᕆᖃᑦᑕᖅᑕᕗᑦ ᖃᓄᖅᑑᕈᑎᒋᑦᑎᐊᕋᓱᖃᑦᑕᖅᑕᕗᑦ. ᐅᓇ ᐆᒃᑑᑎᒋᔪᓐᓇᖅᑕᕋ 
ᖃᐅᒻᒪᖅᑰᑦ ᒪᑯᐊ ᐆᒻᒪᖅᑯᑏᑦ, ᐆᒻᒪᖅᑯᓯᐅᕐᕖᑦ ᐃᑭᑎᓪᓗᒋᑦ ᓲᕐᓗ ᐆᒃᑑᑎᒋᑐᐃᓐᓇᕐᓗᒍ, ᐱᓕᕆᕝᕖᑦ ᐊᒪᓗ 
ᐸᖕᓂᖅᑑᒥᐅᑦ ᐃᖅᑲᓇᐃᔭᖃᑎᒋᓚᐅᖅᓯᒪᔭᕗᑦ ᐅᓗᕆᐊᓇᖅᑐᒦᑦᑐᖃᕐᓂᐊᖏᒻᒪᑦ ᑕᐃᓐᓇ ᐃᑭᑦᑐᐊᓘᓚᐅᖅᑎᓪᓗᒍ 
ᖃᐅᒻᒪᖅᑯᑎᖃᕐᕕᐊᓗᒃ ᐸᖕᓂᖅᑑᒥ.  
 
ᐃᒃᓯᕙᐅᑖᖅ, ᖁᔭᓐᓇᒦᑦᑎᐊᖅᐸᒃᑲ ᑖᒃᑯᐊ ᒐᕙᒪᒃᑯᑦ ᐱᓕᕆᕕᖏᑦ ᐸᖕᓂᖅᑑᕐᒥᐅᑦ ᑲᒪᒋᔭᐅᑦᑎᐊᓚᐅᖅᓯᒪᖕᒪᑕ 
ᑭᓐᖒᒪᔭᓕᒫᖏᓪᓗ. ᑕᒪᒃᑯᐊ ᐱᓕᕆᐊᕆᔭᐅᓇᓱᒃᖢᑎᒃ. ᕼᐋᒻᒪᓚᒃᑯᑦ ᐸᖕᓂᖅᑑᒥ ᖁᔭᓐᓇᒦᕕᒡᔪᐊᖅᐸᒃᑲ 
ᐱᔭᕐᓂᖏᑦᑐᖅᓯᐅᖅᑐᐊᓘᒐᓗᐊᖅᖢᑎᒃ ᑕᐃᒃᑯᓂᖓ ᑲᒪᑦᑎᐊᕈᓐᓇᓚᐅᕐᒪᑕ ᐱᔪᓐᓇᕐᓂᓕᒫᕐᒥᓄᑦ. ᑕᐃᒪᐃᑦᑐᓂ 
ᑕᑯᕙᓪᓕᐊᖃᑦᑕᖅᑐᒍᑦ ᐱᓐᖑᐊᖃᑎᒋᖃᑦᑕᖅᑕᕗᑦ ᐊᓯᖏᓪᓗ ᐋᖅᑭᒃᓯᒪᑦᑎᐊᓚᐅᖅᑐᑦ.  
 
ᐊᒻᒪᓗ ᐃᕐᓐᖐᓐᓇᐸᓗᑦᑎᐊᖅ ᑲᒪᒋᔭᐅᓯᒋᐊᓕᓚᐅᖅᓯᒪᓪᓗᓂ ᐆᒻᒪᖅᑯᓯᐅᕐᕖᑦ ᓲᕐᓗ ᑭᓐᖓᕐᓂ 
ᐆᒃᑑᑎᒋᔪᓐᓇᕐᒥᔭᕗᑦ ᐃᕐᖓᐃᓐᓇᐸᓗᑦᑎᐊᖅᑕᐅᖅ ᑕᐃᓐᓇ ᑲᒪᒋᔭᐅᑲᐅᑎᒋᓚᐅᖅᓯᒪᔪᖅ 
ᐅᓗᕆᐊᓇᖅᑐᒦᖁᔨᓐᖏᖦᖢᑕ. ᐃᓕᓐᓂᐊᕐᕕᖕᒥ ᓴᓇᒃᑲᓐᓂᕐᓂᐊᕐᓂᖅ ᐊᒃᓱᕉᑎᒌᓐᓈᓗᒃᖢᒍ ᑭᓯᐊᓂᐅᓲᖅ.  
 
ᐅᓄᖅᑐᓂᒃ ᓴᖅᑭᑦᑎᓯᒪᔪᒍᑦ ᕼᐋᒻᓚᒪᒃᑯᓐᓂᑦ, ᓄᓇᕗᑦ ᑐᓐᖓᕕᒃ ᑎᒥᖁᑎᖏᑦ, ᐊᒻᒪᓗ ᐃᒃᓯᕙᐅᑖᖅ 
ᒫᑦᓯᐅᓚᐅᖅᑐᒥᑦ ᐊᖏᕈᑎᑕᖃᓚᐅᖅᑐᖅ, ᐃᖅᑲᖅᑐᐃᕕᑎᒎᕈᑎᒋᓚᐅᖅᑕᖓ ᑕᐃᓐᓇ ᐊᓂᒍᕐᒪᑦ ᓵᓚᒃᓴᖅᖢᑎᒡᓗ 
ᑮᓇᐅᔭᑦ ᑕᐃᒃᑯᐊ ᑭᓱᓄᑦ ᐊᑐᕐᓂᐊᕐᒪᖔᑦ ᑕᒪᓐᓇ ᑲᑐᔾᔨᖃᑎᒌᖕᓂᒃᑯᑦ ᐱᓕᕆᐊᕆᓚᐅᖅᑕᕗᑦ.  
 
ᐊᑐᓗᐊᖅᑕᐃᓕᒪᓂᕐᒧᓪᓗ ᑲᑎᒪᔨᐅᖃᑎᒋᔭᕗᑦ, ᓂᕿᑦᑎᐊᕙᓕᕆᓂᕐᒧᓪᓗ. ᑭᒃᑯᓕᒫᑦ ᐃᓚᐅᑎᓐᓇᓱᖃᑦᑕᖅᑕᕗᑦ 
ᓄᓇᕗᑦᒥᐅᑕᐃᑦ ᐱᐅᓂᖅᐹᓂᑦ ᐃᑲᔫᑎᓂᒃ ᓴᖅᑭᕕᐅᓂᐊᕐᒪᑕ, ᐅᕙᒎᓪᓗᑕ ᒐᕙᒪᐅᓪᓗᑕ ᐊᒻᒪ 
ᑎᒥᓐᖑᖅᑎᑕᐅᓯᒪᔪᑦ ᑕᖅᑲᒃᑯᐊ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᑭᓯᔪᖓ ᒥᔅᑐ ᐋᖁᐊᖅ ᐊᐱᖅᑯᑎᖃᕈᓐᓃᖅᑐᑎᑦ. ᑖᒃᑯᐊ ᑕᑯᓪᓗᒋᑦ ᐊᑎᖁᑎᒃᑲ, ᒥᔅᑐ 
ᒥᑭᓐᖑᐊᖅ.  
 
ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. ᐅᓪᓛᑦᓯᐊᖅ ᓯᕗᓕᐅᖅᑏᑦ ᓄᓇᕗᑦᒥᐅᑕᐃᓪᓗ.  

ᒪᓕᒐᓕᐅᖅᑎᐅᖃᑎᒋᔭᒃᑲ ᐃᓚᖏᑦ ᐊᐱᖅᓱᖅᑑᒐᓗᐃᑦ, ᑭᓯᐊᓂᓕ ᓯᕗᓕᐅᖅᑎᐅᓪᓗᑎᑦ ᑕᐃᒪ ᓇᓗᓇᓐᖏᒻᒪᑦ 
ᑖᒃᑯᓂᖓ ᒐᕙᒪᑐᖃᒃᑯᓐᓂ ᐱᓕᕆᖃᑎᖃᕆᐊᖃᕐᓂᐊᕋᕕᑦ ᓂᕈᐊᖅᑕᐅᓵᓚᐅᖅᑎᓪᓗᒋᑦ ᑖᓐᓇ ᓇᓗᓇᓐᖏᒻᒪᑦ. 
ᑖᓐᓇᐅᑎᓪᓗᒍ ᓯᕗᓕᐅᖅᑎᐅᓪᓗᑎ ᒐᕙᒪᑐᖃᒃᑯᓐᓂᑦ ᑲᑎᒪᖃᑎᖃᑦᑕᕆᐊᖃᕐᓂᐊᕋᕕᑦ ᓇᓗᓇᓐᖏᒻᒪᑦ. 
ᓄᓇᕗᑦᒥᐅᑕᓗᑦᑖᑦ ᐃᓱᒪᒋᓪᓗᒋᑦ ᓱᓇᒥᑦ ᐊᑕᐅᓯᕐᓘᓐᓃᑦ, ᒪᕐᕈᒡᓘᓐᓃᒃ ᓯᕗᓪᓕᖅᐹᒥ ᓴᖅᑭᑎᓇᔭᖅᐱᑦ 
ᐱᕚᓪᓕᖁᓪᓗᒋᑦ ᓄᓇᕗᑦᒥᐅᑕᐃᑦ? ᒪ’ᓇ, ᐃᒃᓯᕙᐅᑖᖅ.  
 
ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ ᑕᑉᑐᓇ.  
 
ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᑐᒍ ᑖᓐᓇ ᒥᔅᑕ ᒥᑭᓐᖑᐊᖅ 
ᑕᒪᑐᒥᖓ ᐊᐱᖅᑯᑎᖃᕐᒪᑦ. ᓄᓇᖓᓅᕈᓐᓇᓚᐅᖅᓯᒪᒐᕕᑦ ᑕᖅᑭᐅᓚᐅᖅᑐᒥ ᖁᕕᐊᒋᕕᔾᔪᐊᓚᐅᖅᑕᕋ ᑕᐃᑲᓃᑦᑐᖓ 
ᓂᕆᑦᑎᐊᖅᑐᑕᓗ ᑐᓐᖓᓱᒃᑎᑕᐅᑦᑎᐊᓚᐅᖅᑐᑕᓗ ᑕᐃᑲᓂ. ᓂᕆᐅᑉᐳᖓ ᑕᐃᑯᖓ ᐅᑎᓛᕐᓂᐊᓂᕐᓂ.  
 
ᐃᒃᓯᕙᐅᑖᖅ, ᑕᐃᒃᑯᐊ ᐅᓄᖅᑐᐊᓗᐃᑦ ᓯᕗᓪᓕᐅᑎᓯᒪᔭᕗᑦ ᓄᓇᕗᑦᒥᐅᑦ ᐃᓱᒪᒋᓪᓗᒋᑦ. ᐃᒃᓯᕙᐅᑖᖅ 
ᐅᖃᓪᓚᖃᑎᒋᖃᑦᑕᓚᐅᖅᑐᒋᑦ ᐅᑯᐊ ᒥᓂᔅᑕᐃᑦ ᑲᑎᒪᔨᖏᑦ ᓯᕗᓪᓕᐅᑎᓯᒪᔭᕗᑦ ᓴᖅᑭᓐᓇᓱᖃᑦᑕᖅᑕᕗᑦ ᑲᓇᑕᐅᑉ 
ᒐᕙᒪᒃᑯᖏᓐᓄᑦ, ᓲᕐᓗ ᐋᖅᑭᐅᒪᕙᒌᖅᓯᒪᓪᓗᑎᒃ ᑐᑭᒧᐊᒃᑎᓯᒪᕙᒌᖅᑐᒋᑦ, ᒪᑯᐊᓗ ᐱᓕᕆᐊᔅᓴᖏᑦ ᐅᑯᐊ 
ᐅᖃᓪᓚᖃᑎᒋᓂᐊᖅᑕᒃᑲ ᐊᒻᒪᓗ ᑕᐃᒃᑯᐊ ᒪᓕᒐᓕᐅᖅᑎᐅᖃᑎᕗᑦ ᑕᐅᓇᓂ ᐋᑐᕚᒥ 
ᐸᕐᓇᐅᓯᐅᖅᓯᒪᕙᒌᕋᓱᖃᑦᑕᖅᑐᒍᑦ ᐊᒻᒪᓗ ᐱᔭᕇᖅᑕᕐᕕᔅᓴᖏᑦ ᑕᒪᒃᑯᐊ ᓇᓗᓇᐃᔭᖅᑕᐅᓯᒪᓗᑎᒃ, ᐊᔾᔨᒌᓂᒃ 
ᐅᖃᐅᓯᖃᕐᓂᐊᕋᑦᑕ. 
 
ᑲᑎᒪᖃᑎᒋᖃᑦᑕᕐᓂᐊᕋᑦᑎᒃᑯ ᒪᑯᐊᓗ ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᕖᑦ, ᐋᓐᓂᐊᖃᕐᓇᓐᖏᑦᑐᓕᕆᓂᕐᓗ 1999-
ᒥᓂᑦ ᓄᓇᕗᑦ ᓴᖅᑭᓵᓚᐅᖅᑎᓪᓗᒍ. ᐊᒃᓱᐊᓗᒃ ᐃᖅᑲᓇᐃᔭᑦᑎᐊᓚᐅᖅᓯᒪᔪᑦ ᐱᔨᑦᑎᖅᑎᓪᓗᒋᑦ ᐃᓄᖁᑎᑦᑎᓐᓂ 
ᐋᓐᓂᐊᖃᕐᓇᓐᖏᑦᑐᓕᕆᓂᖅ, ᐃᓕᓐᓂᐊᕐᓂᓕᕆᓂᕐᓗ ᐊᖅᑯᑎᒋᒡᓗᒋᑦ. ᐱᔭᕆᐊᑐᔪᒻᒪᕆᐊᓗᒃ; ᑕᐃᒪᐃᓯᒪᔪᒍᑦ. 
ᐱᓕᕆᐊᕆᔭᐅᓚᐅᖅᑐᖅ ᓄᓇᕗᑦ ᒐᕙᒪᒃᑯᑎᒍᑦ. 
 
ᑕᒪᒃᑯᐊᖑᖅᑲᐅᒐᓗᐊᖅᑎᒡᓗᒋᑦ ᐋᖅᑭᒃᓯᒪᑦᑎᐊᒡᓗᑎᒃ ᑲᓇᑕᐅᑉ ᒐᕙᒪᒃᑯᖏᓐᓅᖃᑦᑕᕆᐊᖃᖅᑐᒍᑦ 100-ᓛᓗᓐᓂᑦ 
ᐱᔪᒪᔪᒍᑦ ᑕᒪᒃᑯᐊᖑᒐᓗᐊᖅᑎᒡᓗᒋᑦ. ᑐᑭᓯᖅᑳᖃᑦᑕᕆᐊᖃᖅᑐᒍᑦ ᒐᕙᓄ ᔭᓄᕈ. ᑕᐃᒃᑯᐊ ᐅᖃᐅᓯᕆᓛᖅᑕᖏᑦ 
ᑮᓇᐅᔭᓕᕆᓐᓂᖅ ᐱᒋᐊᓕᖅᐸᑦ ᑏᓰᑉᐱᕆ 4-ᒥᐅᓂᐊᖅᑰᖅᑐᖅ. ᑕᐃᓐᓇ ᑐᓴᓚᐅᕐᓗᖅᑎᒃᑯᑦ 
ᓯᕗᓪᓕᐅᑎᓯᒪᓂᐊᖅᑕᕗᑦ ᑐᖏᓕᕇᖅᓱᕐᓂᐊᖅᑕᕗᑦ ᓯᕗᓕᖅᑎᕐᔪᐊᑦᑖᕗᑦ ᐊᒻᒪᓗ ᑖᒃᑯᐊ ᒥᓂᔅᑕᐅᖃᓂᒃᑲ 
ᑕᐅᓇᓃᖃᑎᒋᔪᒪᓛᖅᖢᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᒡᓕᐊ ᐊᐱᖅᑯᑎᒋᓂᐊᖅᑕᐃᑦ ᓯᕗᓕᖅᑎᑦᑎᓐᓄᑦ, ᒥᔅᑐ ᒥᑭᖑᐊᖅ. 
 
ᒥᑭᓐᖑᐊᖅ: ᒪ’ᓇᓪᓗᐊᕕᒃ ᐃᒃᓯᕙᐅᑕᖅ. ᓯᕗᓕᐅᖅᑎᐅᑉᓗᑎᑦ ᐊᑐᓚᐅᖅᓯᒪᓐᖏᓚᑎᑦ ᓇᓗᓇᓐᖏᒻᒪᑦ 
ᓯᕗᓕᐅᖅᑎᐅᑉᓗᑎᑦ ᐃᕼᐅᒪᓕᐅᕆᐊᖃᑉᑕᔪᒐᕕᑦ ᐃᓕᓐᓂᑦ ᑕᒪᒃᑯᐊ ᐋᖅᑭᑦᑕᐅᕼᐃᒪᔪᑦ ᓄᓇᕗᒻᒥᐅᑕᓗᑉᑖᓄᑦ 
ᐃᕼᐅᒪᒋᔭᐅᑉᓗᑎᑦ ᐃᓚᖏᑦ ᑕᒪᒃᑯᐊ ᕼᐊᖅᑭᑕᐅᕼᐃᒪᔪᑦ ᑕᒪᒋᔭᐅᒐᓂᒍᓐᓇᖏᒻᒪᑕ ᐃᓚᖏᓪᓗ 
ᐱᓕᕆᐊᖑᓗᑦᑖᕐᓂᖅ ᐊᔪᕐᒪᑕ ᓇᓗᓇᓐᖏᒻᒪᑦ. ᑖᒻᓇᐅᑎᒡᓗᒍ ᐃᓚᖏ ᕼᐊᒪᒃᑯᐊ ᕼᐊᖅᑭᑕᐅᕼᐃᒪᔪᑦ ᐅᓇᑦ 
ᐱᔭᕆᐊᑐᓂᖅᐹᖑᕼᐃᒪᕚ ᐅᕝᕙᓘᓐᓃᑦ ᕼᐅᓇ ᐃᑲᔪᖅᑕᐅᕼᐃᒪᓪᓗᐊᖅᑑᔭᓐᖏᑉᐸ ᐃᕼᐅᒪᒋᔭᑉᑯᑦ? ᒪ’ᓇᓪᓗᐊᕕᒃ 
ᐃᒃᓯᕙᐅᑕᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᑕᑉᑐᓇ. 
 
ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑕᖅ ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᒻᒪᒍ. 
ᒥᔅᑕ ᒥᑭᓐᖑᐊᖅ ᑖᓐᓇ ᐱᔭᕐᓂᖏᑦᑐᐊᓘᒻᒪ ᐊᐱᖅᑯᑎᒋᔭᖓ. ᐱᔭᕐᓂᖏᓐᓂᖅᐹᑦ ᒪᑯᐊ ᐃᓅᓯᕐᒧᑦ ᑐᕌᖓᔪᑦ. 
ᐃᒡᓗᖃᕐᓂᖅ, ᐅᖅᑰᔪᒦᓐᓂᖅ, ᓂᕿᖃᕐᓂᖅ. ᐅᓄᖅᑐᑦ ᐊᖏᕐᕋᖃᓐᖏᒻᒪᑕ ᓄᓇᕗᑦ ᐃᓗᐊᓂ ᐊᒻᒪᓗ ᐅᕙᒍᑦ 
ᓄᓇᕗᒻᒥᐅᑕᐅᒡᓗᑕ ᑕᒫᓂ 3,600-ᖏᓂᒃ ᐃᒡᓗᓂᑦ ᓴᓇᒃᑲᓐᓂᕆᐊᖃᖅᑐᒍᑦ ᐊᓐᖑᑎᓂᐊᕈᑦᑕ. ᑕᒪᓐᓇ ᐊᒃᓱᐊᓗᒃ 
ᐱᔭᕐᓂᖏᑦᑐᖅ ᑲᒪᒋᓇᓱᒃᖢᒍ ᓯᕗᒧᐊᑉᐸᓪᓕᐊᑎᓐᓇᓱᒃᖢᒍᓗ ᑲᓇᑕᐅᑉ ᒐᕙᒪᒃᑯᖏᓐᓄᑦ 
ᑮᓇᐅᔭᖅᑖᖅᑎᑕᐅᖃᑦᑕᓐᖏᑎᓪᓗᑕ.  
 
ᐊᒻᒪ ᑲᑐᔾᔨᖃᑎᒌᖃᑦᑕᕐᒥᔭᕗᑦ ᑕᐃᒃᑯᐊ ᑎᒥᓐᖑᖅᑎᑕᐅᓯᒪᔪᑦ, ᑕᖅᑲᒃᑯᐊ ᐃᖅᑲᓇᐃᔭᖃᑎᒋᖃᑦᑕᖅᑕᕗᑦ ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᑦ, ᒪᑯᐊᓗ ᑲᑐᔾᔨᖃᑎᒌᑦ ᑮᓇᐅᔭᓕᐅᕋᓱᐊᖅᑏᒡᓗ. ᓄᓇᕗᓕᒫᒥ ᓄᓇᓕᓕᒫᓂ 
ᐃᒡᓗᑭᒃᓴᖅᑐᐃᓐᓇᐃᑦ ᐊᒥᒐᖅᓯᔪᑦ. ᐊᔪᕐᓇᖅᓯᒃᑲᓐᓂᓛᖅᑐᖅ ᓯᕗᓂᒃᓴᑦᑎᓐᓂ ᐊᖑᒻᒪᑎᓇᓱᒡᓂᖅ. ᒪᓕᒐᓕᐅᖅᑏᑦ 
ᖃᐅᔨᒪᖕᒥᔪᑦ ᑲᑎᒪᑐᐃᓐᓇᖅᑎᓪᓗᑕ $26,000, $26,000 ᐃᒡᓗ ᐊᑕᐅᓯᖅ ᐊᐅᓚᑕᐅᓇᓱᒃᖢᓂ 
ᖃᐅᒻᒪᖅᑯᑎᑕᐅᓇᓱᒃᖢᓂ ᑕᐃᒪᐃᓐᓇ ᐊᑭᖃᖃᑦᑕᖅᑐᑦ ᐊᑐᓂ. ᐃᒡᓗᑖᒃᑲᓐᓂᕈᑦᑕ ᑕᐃᒪᐃᓐᓇᑎᒋ 
ᐊᑭᑦᑐᑲᓐᓂᕐᓂᐊᕆᕗᑦ ᑕᐃᒪ ᑕᖅᑭᑕᒫᖅᓯᐅᑏᑦ ᐊᑭᓕᖅᓱᖃᑦᑕᕆᐊᖃᖅᑕᕗᑦ.  
 
ᑖᒃᑯᐊ ᑮᓇᐅᔭᖅᑐᕈᑎᕐᔪᐊᒻᒪᕆᐊᓘᑎᓪᓗᒍ ᑕᐃᒪᑦᑕᐅᖅ ᐃᒥᖅ. ᐃᒃᓯᕙᐅᑕᖅ, 
ᑲᑐᔾᔨᖃᑎᒌᖕᓂᒃᑰᖃᑦᑕᕆᐊᖃᖅᑐᒍᑦ ᐊᑭᑭᓐᓂᖅᐹᖑᑎᓐᓇᓱᒡᓗᒍ. ᐃᒥᖅᑕᖅᑕᐅᓂᖅ. ᐃᒥᖅ ᐃᒡᓗᒧᑦ ᐊᑕᐅᓯᕐᒧᑦ 
ᒪᑯᓇᓐᖓᑦ ᐆᒻᒪᖅᑯᑎᓂᑦ, ᐅᖅᓱᐊᓗᖕᓂᒡᓗ ᐊᑭᑐᓂᖅᓴᖅ. ᖃᓄᖅᑑᕈᑎᒋᔭᕆᐊᖃᖅᑕᕗᑦ ᑕᐃᒃᑯᐊ ᑭᒃᑯᑐᐃᓐᓇᐃᑦ 
ᐊᑐᕈᓐᓇᖅᑕᖏᑦ ᐃᒡᓗᑦ ᑕᐃᒫᑦᑎᐊᖅ ᒪᑭᒪᑦᑎᐊᕈᓐᓇᖁᓪᓗᒋᑦ.  
 
ᒪᓕᒐᓕᐅᖅᑏᑦ ᖃᐅᔨᒪᒻᒪᑕ ᐱᐅᓯᑎᑦᑎᕚᓪᓕᕋᓱᒃᖢᒍᑦ ᓇᖕᒥᓂᖅᑖᕋᓱᕐᓂᖅ. ᑕᒪᓐᓇ ᐊᔭᐅᖅᑐᓪᓚᕆᖕᒥᔭᕗᑦ 
ᐊᒻᒪᓗ ᐃᒡᓗᓕᕆᓂᕐᒧᑦ ᒥᓂᔅᑕᕆᔭᐅᓚᐅᖅᓯᒪᑎᓪᓗᖓ ᐊᕐᕌᒎᒃ ᒪᕐᕉᖅᑰᖅᑐᖅ ᑕᐃᒃᑯᐊ ᓇᖕᒥᓂᖃᖅᑐᓄᑦ ᐃᑲᔫᑏᑦ 
ᐊᓯᔾᔨᖅᓯᒪᓕᖅᑕᕗᑦ. ᒪᑯᐊᓗ ᒪᓕᒐᐃᑦ ᑮᓇᐅᔾᔭᒃᓵᖏᑦᑕ ᑭᒡᓕᖓ $125,000-ᒧᑦ ᐋᖅᑭᒃᓯᒪᑎᓪᓗᒍ 
ᐱᐅᓚᐅᓐᖏᒻᒪᑦ. ᐱᓇᓱᒃᑐᑦ ᑕᐃᒃᑯᐊ ᐅᓄᕐᓂᖏᑦ ᑕᑯᓐᓇᕐᓗᒋᑦ ᑮᓇᐅᔭᓕᐊᑦ ᖁᕝᕙᕆᐊᒃᑲᓐᓂᖅᑕᕗᑦ.  
 
ᑕᐃᒫᑐᐃᓐᓇᕐᓗ ᐋᖅᑭᒃᖢᒋᑦ ᓄᓇᓖᑦ ᐊᔾᔨᒌᓐᖏᑐᐃᓐᓇᐅᖕᒪᑕ. ᓄᓇᓕᖕᓄᑦ ᐃᓕᖅᑭᒃᓯᒪᓪᓗᒋᑦ ᑕᒪᒃᑯᐊ 
ᐋᖅᑭᒃᓱᖅᓯᒪᔭᕗᑦ. ᐊᕐᕕᐊᓂ $125,000-ᒧᑦ ᐋᖅᑭᒃᑕᐅᓯᒪᓚᐅᖅᑐᖅ $156,000 ᖁᕝᕙᕆᐊᓚᐅᖅᑕᕗᑦ 
ᑕᒫᓂᐸᓘᒐᓗᐊᖅ ᐃᖅᑲᐅᒪᓗᐊᓐᖏᑕᕋ. ᖃᐅᓱᐃᑦᑐᒥ $125,000-ᒧᑦ ᐋᖅᑭᒃᑕᐅᓯᒪᓚᐅᖅᑐᖅ $186,000 
ᐋᖅᑭᓚᐅᖅᑕᕗᑦ ᐊᔾᔨᒌᓐᖏᒻᒪᑕ.  
 
ᑕᐃᒫᒃ ᓇᓖᕋᕐᕕᒃᓴᖃᖅᑎᒃᑲᓐᓂᕋᓱᒃᖢᑎᒃᑯᑦ ᑕᐃᒃᑯᐊ ᓇᖕᒥᓂᖃᖅᑐᓄᑦ ᐃᑲᔫᑏᑦ ᑕᐃᒫᒃ ᐋᖅᑭᒃᓯᒪᔭᕗᑦ 
ᐃᒡᓗᑭᒃᓴᓗᐊᖅᑐᐊᓘᒐᑦᑕ. ᑕᐃᒪᐃᑦᑑᖕᒪᑦ ᓇᖕᒥᓂᖃᖅᑐᓄᑦ ᐃᑲᔫᑏᑦ ᐋᖅᑭᒋᐊᖅᓯᒪᔭᕗᑦ 
ᐱᑕᖃᒃᑲᓐᓂᓕᕈᓐᓇᕐᓂᐊᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᖓᔪᐊᑦ ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑎᑦ ᓯᕗᓕᖅᑎᒧᑦ, ᒥᔅᑐ 
ᒥᑭᓐᖑᐊᖅ.  

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᓯᕗᓕᖅᑎᐅᓪᓗᑎ ᑖᒃᑯᓄᖓᓗ ᒥᓂᔅᑕᐅᖃᑎᓐᓄᑦ 
ᒐᕙᒪᐅᓪᓗᓯᓗ, ᐃᒫᒃ ᓇᓗᓇᐃᖅᓯᖃᑦᑕᕆᐊᖃᕋᑦᑕ ᐱᒻᒪᕆᐅᒋᔭᑦᑎᓐᓂ ᑖᒃᑯᐊ ᑭᒃᑯᓕᒫᓄᑦ ᐱᐅᖁᓪᓗᒍ. ᑖᒃᑯᐊ 
ᐃᓚᖏᑦ ᐱᓕᕆᖃᑎᒌᒍᓐᓇᕋᔭᕐᒥᖕᒪᑕ ᓲᕐᓗ ᐅᔭᕋᖕᓂᐊᕐᓂᖅ ᒪᓐᓇᓗ ᐊᕙᑎ ᓴᐳᒻᒥᔭᐅᔭᕆᐊᖃᕐᓂᖓ. 
ᓯᕗᓕᖅᑎᐅᓪᓗᑎᓪᓕ ᖃᓄᖅ ᑕᒪᓐᓇ ᑲᒪᒋᓯᒪᕕᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᔅᑕ ᓯᕗᓕᖅᑎ ᑕᑉᑐᓇ.  
 
ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᒥᑭᓐᖑᐊᕐᓗ ᖁᔭᒋᓪᓗᒍ ᐊᐱᕆᔪᖅ. ᓱᓖᓛᒃ 
ᒥᔅᑕ ᒥᑭᓐᖑᐊᖅ ᓱᓕᒻᒪᑦ. ᑖᒃᑯᐊ ᐊᔾᔨᒌᓕᖅᑎᑕᕐᓂᖏᒻᒪᑎᒃ. ᐃᒃᓯᕙᐅᑖᖅ, ᓱᓖᓛᒃ ᑖᓐᓇ ᐅᐱᒋᒻᒪᕆᑦᑕᕗᑦ 
ᓄᓇᕗᒻᒥ ᑖᒃᑯᐊ ᓄᓇᑖᕈᑎᒃᑯᑦ ᑖᒃᑯᐊ ᒐᕙᒪᐅᑉ ᓯᓚᑖᓃᑦᑐᑎᑦ ᑎᒥᐅᔪᑦ ᑖᒃᑯᐊ ᓇᓖᕌᒐᒃᓴᖅᑕᖃᖃᑦᑕᕐᒪᑦ 
ᐊᑐᖃᖅᑕᖅᑐᑎᒍᓗ.  
 
ᐃᒃᓯᕙᐅᑖᖅ, ᑕᐃᒪᓕ ᑭᓱᓕᕆᓂᖅᑕᖃᖅᑎᓪᓗᒍ ᑕᖅᑳᓂ ᐊᔾᔨᒌᓐᖏᑐᒻᒪᕆᓐᓂᒃ ᐊᔾᔨᒌᓐᖏᑐᐃᓐᓇᐅᖃᑦᑕᕐᒪᑕ 
ᐱᓕᕆᐊᖑᔪᑦ. ᑕᐃᒃᑯᐊᓗ ᐱᓕᕆᐊᖑᔪᑦ ᐃᒪᓐᓇ ᓴᕕᕋᔭᒃᓴᓄᓪᓘᓐᓃᑦ ᐊᔾᔨᒌᓐᖏᒻᒪᑕ ᐊᔾᔨᒌᓐᖏᑦᑐᒥᒃ 
ᐊᐅᓚᓂᖃᕐᒪᑕ. ᑖᓐᓇᓗ ᐱᔭᕆᐊᑐᔪᒻᒪᕆᐅᒻᒪᑦ ᑖᒃᑯᐊ ᑎᒥᓐᖑᖅᑎᑕᐅᓯᒪᔪᓪᓗ ᐊᔾᔨᒌᓐᖏᑦᑐᓂᒃ ᐅᔭᕋᓐᓂᐊᓂᕐᒧᑦ 
ᕿᓂᕐᓂᒥᓪᓘᓐᓃᑦ ᐊᔾᔨᒌᓐᖏᒻᒪᑎᒃ. ᐃᒪᓐᓇ ᐅᐱᓐᓇᑎᐊᖅᑐᖅ ᓄᓇᕗᒻᒥ ᓄᓇᑖᕈᑎᑎᒍᑦ ᐱᓕᕆᔾᔪᑎᖃᕋᑦᑕ 
ᑕᕝᕙᓂ ᑲᓇᑕᓕᒫᒥ. ᐃᒪᓐᓇ ᓇᓗᓇᓐᖏᑦᑑᒐᓗᐊᖅ.  
 
ᐊᔪᕐᓇᕋᓗᐊᖅᑎᓪᓗᒋᑦ ᑭᓯᐊᓂ ᐅᓪᓗᐃ ᓯᕕᑎᓪᓗᒍ ᑕᐃᒪ ᐊᖅᑯᑎᑕᖃᐅᕐᒪᑦ ᑖᒃᑯᐊ ᑭᒃᑯᓕᒫᑦ ᐃᓚᐅᔪᓐᓇᖅᑐᑎᑦ 
ᐊᒻᒪᓗ ᐊᑐᖃᑦᑕᖅᓯᒪᔪᓂᒃ ᑖᒃᑯᐊ ᓄᓇᑖᕈᑏᑦ ᐃᓗᐊᓃᒻᒪᑕ. ᐃᒪᓐᓇ ᐅᖃᕐᕕᔅᓴᖃᕈᓐᓇᓚᐅᓐᖏᒃᑲᓗᐊᕐᒪᑕᓕ 
ᐃᓄᐃᑦ ᐃᓄᑐᐃᓐᓇᐃᑦ ᑖᓐᓇ ᐊᕐᕌᒍᓄᑦ 30-ᓄᑦ ᐊᐃᕙᔾᔪᑎᒋᓚᐅᖅᑐᑎᑦ ᐃᓄᐃᑦ ᐃᓚᐅᖃᑦᑕᓕᖅᑐᑦ ᓄᓇᓖᑦ 
ᐃᓚᐅᖃᑦᑕᓕᖅᑐᑦ ᐊᒻᒪᓗ ᐃᓄᑐᐃᓐᓇᕐᓘᓐᓃᑦ ᐃᓚᐅᔪᓐᓇᖅᓯᒻᒪᑦ. ᑭᓇᑐᐃᓐᓇᑎᐊᖅ ᐱᔪᓐᓇᐅᑎᖃᕐᒪᑦ 
ᑎᑎᕋᕈᓐᓇᖅᑐᑎᒃ ᑖᒃᑯᓄᖓ ᒪᓕᑦᑕᐅᑎᑦᑎᔨᓄᑦ ᐃᓱᒫᓗᒋᔭᖏᓪᓗ ᐊᑐᖅᑕᐅᕙᒃᖢᑎᒃ 
ᑕᐃᒪᐃᖃᑦᑕᓚᐅᓐᖏᒃᑲᓗᐊᕐᒪᓪᓕ. ᐃᒪᓐᓇ ᑖᓐᓇ ᐅᔭᕋᓐᓂᐊᖅᑎᓘᓐᓃᑦ ᒐᕙᒪᑐᖃᒃᑯᓪᓗ ᑕᕝᕙᑑᓚᐅᕋᓗᐊᕐᒪᑦ.  
 
ᑕᐃᒃᑯᐊ ᐊᐃᕙᔾᔪᑎᒋᓇᓱᓚᐅᖅᑕᕗᑦ ᐊᑯᓂᐋᓘᒐᓗᐊᖅ ᑭᓯᐊᓂ ᓇᓗᓇᕈᓐᓃᕈᑎᖃᕐᒪᑦ ᑕᕝᕙᓂ. ᑕᐃᒪ 
ᐅᖃᐃᓐᓇᐅᔭᕋᒪ ᐃᒪᓐᓇ ᐱᓕᕆᔪᐊᓘᑐᐃᓐᓇᐅᓐᖏᓪᓗᑎ ᐃᓄᓐᓄᑦ ᐃᑲᔫᑎᖃᕆᐊᖃᕐᒪᑦ ᓄᓇᕗᒻᒧᓪᓗ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᖁᑎᒃᑲ ᕿᒥᕐᕈᓪᓗᒋᑦ ᐅᓇᐅᓕᕐᒥᔪᖅ, ᒥᔅᑕ ᔪᐊᓇᓯ.  
 
ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓛᓴᒃᑯᑦ ᑕᒪᔅᓯ, (ᑐᓵᔨᑎᒍᑦ) ᓯᕗᓕᖅᑎ (ᑐᓵᔨᑎᒎᕈᓐᓃᖅᑐᖅ) ᑐᓐᖓᓱᒋᑦ. 
ᓯᕗᓪᓕᖅᐹᒥ ᐊᐱᕆᖅᑳᕈᒪᔪᖓ, ᐃᓛᒃ, ᑖᓐᓇ ᓄᓇᕗᑦ ᑕᐅᑐᒃᓱᒍ ᐃᓄᖏᑦ ᓱᕈᓰᑦ ᕿᑐᕐᖓᕆᔭᐅᔪᑦ, ᒪᒃᑯᑦᑐᑦ 
ᑖᒃᑯᐊ 50 ᐳᓴᓐ ᐊᕝᕙᖏᑦ ᐃᓛᖃᐃ ᐅᖓᑖᓄᑦ ᑎᑭᑦᓱᒍ 25-ᓂᒃ ᐅᑭᐅᖃᒻᒪᑕ ᐊᒻᒪᓗ ᓄᑲᑦᑎᐅᓂᖅᓴᐅᓪᓗᑎᒃ 
ᑖᒃᑯᐊ ᓯᕗᓂᒃᓴᓕᐅᖅᐸᓪᓕᐊᒋᐊᖃᑦᓱᑎᒍᓪᓗ. ᓯᕗᓂᖅᓴᓕᐅᖏᓐᓇᖅᑕᕘᑦ.  

ᑭᓯᐊᓂ ᒐᕙᒪᐅᓪᓗᓯ ᖃᓄᑦ ᓲᕐᓗ ᓱᓇᓂᒃ ᐱᔭᕆᐊᖃᓐᓂᖅᐹᖑᓇᓱᒋᕕᒋᑦ ᒐᕙᒪᒋᔭᓯ ᑖᒃᑯᐊ ᓱᕈᓯᕆᔭᕗᑦ 
ᕿᑐᕐᖓᕆᔭᕗᑦ ᒪᒃᑯᑦᑐᑦ ᓯᕗᓂᒃᓴᖏᑦ ᐋᖅᑭᑦᑎᐊᖁᓪᓗᑎᒍ ᒫᓐᓇ ᑕᑯᔾᔭᐅᑎᒋᔾᔮᖏᒃᑲᓗᐊᖅᖢᑎᒍ ᐃᒻᒪᖄ 
ᑭᓯᐊᓂ ᖃᓄᐃᓕᐅᓪᓚᑦᑖᕆᐊᖃᖅᑭᓯ ᒐᕙᒪᐅᓪᓗᓯ ᑖᒃᑯᐊ ᐃᓅᓯᖏᑦ ᐋᖅᑭᑦᑎᐊᖁᓪᓗᑎᒍ ᓯᕗᓂᒃᓴᑦᑎᓐᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᑕᑉᑐᓇ. 
 
ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᒥᔅᑕ ᔪᐊᓇᓯ 
ᐊᐱᕆᑦᑎᐊᑐᒻᒪᕆᐅᖕᒪᑦ. ᑕᐃᒪ ᑭᒻᒥᕈᒻᒧᓪᓗ ᑭᓐᖓᓄᓪᓗ, ᑭᒻᒥᕈᑦ ᐅᐸᓚᐅᖅᓯᒪᓚᐅᖏᓇᒃᑯ 
ᖁᕕᐊᒋᒻᒪᕆᓚᐅᖅᑕᕋ. ᐃᒃᓯᕙᐅᑖᖅ, ᑕᐃᒪ ᒫᓐᓇ ᐱᔪᓐᓇᕐᓂᓕᒫᑦᑎᑦ ᓯᕗᓂᒃᓴᑦᑎᐊᕙᓕᐅᕋᓱᐊᒃᑲᓗᐊᕋᑦᑎᒍ 
ᑖᓐᓇ ᐃᓕᓐᓂᐊᕐᓂᕐᓗ ᑐᐊᕕᕆᔭᐅᖕᒪᑦ ᒐᕙᒪᒃᑯᓐᓂᑦ.  
 
ᐃᒃᓯᕙᐅᑖᖅ, ᑕᒪᒃᑯᐊ ᐃᓕᓐᓂᐊᖅᑎᐊᖅᓯᒪᔭᕆᐊᖃᒻᒪᑕ ᐃᓕᓐᓂᐊᖅᑎᐊᖅᓯᒪᔭᕆᐊᖃᕐᓂᖅ 
ᐱᓕᕆᐊᕆᔭᕆᐊᖃᕋᑦᑎᒍ ᑕᒪᓐᓇ ᐃᓅᓯᕐᒧᑦ ᐊᒃᑐᖅᓯᓇᖅᑐᖅ ᓲᕐᓗ ᐊᔪᖅᓴᓗᐊᕐᓂᖅ ᐊᑐᕐᓂᕐᓗᖃᑦᑕᕐᓂᖅ, 
ᑳᖕᓂᕐᓗ ᐱᑕᖃᕈᓐᓃᖅᑎᓐᓇᓱᓪᓗᒍ. ᑖᓐᓇ ᐱᒻᒪᕆᐅᖕᒪᑦ. ᐄ, ᓱᓕᑦᑎᐊᖅᑐᑎᑦ ᑖᓐᓇ ᐊᑯᓂᐅᔪᒥᒃ ᐱᓕᕆᐊᕆᓗᒍ 
ᑭᓯᐊᓂ ᑕᒪᒃᑯᐊ ᐊᑐᐃᓐᓇᕈᖅᑎᑦᑕᕆᐊᖃᕋᑦᑎᒍ. ᑕᐃᒪᓗ ᐅᖃᖅᑲᐅᖕᒥᒐᒪ ᒐᕙᒪᐅᓪᓗᑕ 
ᐊᑐᐃᓐᓇᕈᖅᑎᑦᑎᔭᕆᐊᖃᕋᑦᑕ ᓯᕗᓂᒃᓴᒧᑦ.  
 
ᐅᖃᖅᑲᐅᒐᒪᓗ ᑕᒪᒃᑯᐊ ᐊᒃᓱᕈᕐᓇᖅᑐᒻᒪᕆᐅᖕᒪᑕ ᒐᕙᒪᐅᓪᓗᓂ. ᑕᒫᓂᑑᖏᑦᑐᖅ ᓄᓇᕗᑦᒥᑑᖏᑦᑐᖅ, ᑲᓇᑕᒥᓗ 
ᓄᓇᕐᔪᐊᕐᒥᓗ ᒐᕙᒪᓕᒫᑦ ᐃᒪᓐᓇ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐋᓐᓂᐊᓯᐅᖅᑏᑦ, ᓘᒃᑖᑦ ᑕᒪᐅᓇᓕᒫᖅ 
ᐃᓕᓐᓂᐊᖅᓯᒪᔾᔪᐊᕆᐊᓖᓪᓗ ᑕᒪᓐᓇ ᐊᔪᓐᓇᑲᓴᖃᑦᑕᕐᒪᑦ. ᑖᒃᑯᐊ ᑕᒪᐅᖓᑎᓐᓇᓱᒃᖢᒋᑦ 
ᑕᒪᐅᖓᕈᒪᓕᖅᑎᓐᓇᓱᒃᖢᒋᑦ.  
 
ᑕᐃᒪ ᐅᓪᓗᐃᑦ ᐃᓱᓕᒃᑎᓪᓗᒍ ᐊᒃᑐᖅᓯᓂᖅᐹᕆᓇᓱᒃᑕᕗᓪᓗ ᐃᓄᖁᑎᕗᑦ ᐃᓕᓐᓂᐊᖅᑎᑦᑕᕆᖃᕋᑦᑎᒍ 
ᑕᒪᒃᑯᓂᖓ ᐱᓕᕆᔪᓐᓇᖅᓯᑯᓪᓗᒋᑦ ᐃᒪᓐᓇ ᐊᔪᕐᓇᑲᓴᖃᑦᑕᕐᒪᑦ ᖃᓄᖅ ᑲᒪᒋᖃᑦᑕᕐᓂᐊᕐᒪᖔᑦᑎᒍ. ᐃᒪᓐᓇ 
ᓯᓚᑖᓃᓐᖔᖅᑐᓂᒃ ᑎᑭᑎᑦᑎᖃᑦᑕᑐᐃᓐᓇᖏᓪᓗᑕ ᑕᐃᒃᑯᐊ ᓴᖅᑭᑎᑉᐸᓪᓕᐊᔭᕆᐊᖃᕋᑦᑎᒍᑦ ᐊᔪᓐᖏᑦᑐᑦ.  
 
ᐄ, ᑕᐃᒪ ᒫᓐᓇ ᐱᓇᓱᒃᑕᕗᑦ ᐃᓕᓐᓂᐊᕐᓂᖅ ᓯᕗᓪᓕᖅᐸᐅᑎᖦᖢᒍ ᐱᒻᒪᕆᐅᕙᒃᑐᓂᒃ. .ᐃ, ᓱᓕᑦᑎᐊᕋᕕᑦ ᑖᓐᓇ 
ᐊᑯᓂᐅᔪᒃᑰᕐᓂᐊᖅᑐᖅ ᑭᓯᐊᓂ ᐱᒋᐊᖅᑎᑦᑕᕆᐊᖃᕋᑦᑎᒍ ᐊᒻᒪᓗ ᐱᒋᐊᖅᓯᒪᓕᖅᖢᑕ. ᐃᖏᕐᕋᓕᕋᑦᑕ.  
 
ᐅᓪᓗᖅ ᐃᓱᓕᑎᓪᓗᒍ ᑕᒪᒃᑯᐊ ᐸᖅᑮᓐᓇᕆᐊᖃᕐᒥᒐᑦᑎᒍ ᑕᒪᓐᓇ ᑲᔾᔮᕐᓇᕐᓂᕗᑦ ᐊᕙᑎᕗᑦ ᓴᐳᒻᒥᔭᐅᓂᖓᒍᑦ 
ᐱᓕᕆᔾᔪᑎᖃᖅᖢᑕᓗ ᑕᕝᕙᓂ ᓄᓇᑖᕈᑎᑎᒍᑦ ᑕᐃᒪᓐᓇᐃᓕᐅᕈᑎᓂᒃ. ᐊᒻᒪᓗ ᑖᒃᑯᐊ ᑕᐃᒪᓐᓇᐃᓕᐅᕈᑏᑦ 
ᓄᓇᓖᑦ ᐃᓚᐅᑎᑉᐸᓪᓗᒋᑦ ᐅᖃᖃᑎᒌᖕᓂᖅᑕᖃᖅᑎᓪᓗᒍ ᓴᓇᒍᒪᔪᓂᒃ. 
 
ᐅᖃᐅᓯᖅᐳᓪᓗ ᐱᓯᒪᐃᓐᓇᕐᓂᐊᕈᑦᑎᒍ ᐱᖅᑯᓯᖅᐳᓪᓗ, ᐃᓕᖅᑯᓯᖅᐳᓪᓗ ᑕᐃᒪ ᐱᐅᓂᖅᐹᖑᒐᔭᕐᒪᑦ 
ᐃᓕᓐᓂᐊᖅᓯᒪᑦᑎᐊᖅᑐᓂᒃ ᐃᓄᖕᓂᒃ ᓄᓇᖃᖅᑐᓂᒃ ᐃᖅᑲᓇᐃᔮᖃᑦᑎᐊᕐᓗᑎᒃ ᑮᓇᐅᔾᔭᒃᓴᑦᑎᐊᕐᓗᑎᒡᓗ ᐃᒪᓐᓇ 
ᓱᒃᑲᓂᖅᐹᒃᑯᓪᓕ ᐊᓯᐅᔨᔪᓐᓇᕋᑦᑕ ᐊᔪᖅᓴᕐᓂᒃᑯᑦ.  

ᑕᐃᒪ ᑖᒃᑯᐊ ᒪᒃᑯᖕᓂᖅᓴᐃᑦ ᑕᒪᒃᑯᓂᖓ ᐊᑐᐃᓐᓇᖃᕆᐊᖃᕐᒪᑕ ᐅᖃᐅᓯᖅ, ᐱᖅᑯᓯᕐᓗ 
ᑎᒍᒥᐊᖏᓐᓇᕐᓂᐊᕈᑦᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᐃᑉᐹ ᐊᐱᖅᑯᑏᑦ, ᒥᔅᑕ ᔪᐊᓇᓯ. 
 
ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ ᐊᐱᖅᑯᑎᒃᑲᓐᓂᕋᓗᐊᕋ ᐃᓛᒃ ᑐᖏᓕᖓᓅᓚᐅᖏᓂᓐᓂ ᐅᕙᓐᖓ 
ᐅᐱᒋᒍᒪᑦᑎᐊᖅᖢᒍ ᓯᕗᓕᖅᑎ ᐃᓄᐃᓐᓇᖅᑐᑦ ᐅᖃᓪᓚᒍᓐᓇᖅᑲᐅᒻᒪᑦ. ᑖᓐᓇ ᐃᓄᐃᑦ ᐃᓪᓗᕆᔭᖓᓂ ᒫᓐᓇᐅᔪᖅ 
ᓄᕕᒻᐸ 7-ᖑᑎᓪᓗᒍ. ᑕᐃᓐᓇᐅᓚᐅᖅᓯᒪᔪᖅ ᐄᕙᓐ ᕼᐊᑦᓴᓐ ᐃᓄᐃᑦ ᓯᓐᓇᕐᔪᐊᒥ ᑲᑐᔾᔨᖃᑎᒌᒃᑯᓐᓂ 
ᐱᒋᐊᖅᑎᑦᓯᓚᐅᖅᓯᒪᔪᖅ. ᑖᓐᓇ ᑐᓐᖓᕕᒋᓚᐅᖅᓯᒪᒻᒪᒍ ᓄᓇᕗᑖᕈᑎᒋᔭᕗᑦ ᐅᖃᐅᓯᕗᑦ ᐃᓕᖅᑯᓯᕗᑦ 
ᑲᔪᓰᓐᓇᖁᔭᐅᓪᓗᓂ ᐊᒻᒪᓗ ᖁᔭᒋᔪᒪᕙᕋ ᐅᖃᓪᓚᒍᓐᓇᖅᑲᐅᒻᒪᑦ ᐃᓄᐃᓐᓇᖅᑐᑦ ᑖᓐᓇ ᓴᓐᖏᓂᕆᔾᔪᑎᒍᑦ 
ᐊᔾᔨᐅᖏᒻᒪᑦ ᓄᓇᕐᔪᐊᓕᒫᒥ ᓴᒃᑯᐃᑦᑕᐃᓕᒋᐊᖃᖅᑐᑎᒍᑦ. 
 
ᑭᓯᐊᓂ ᐊᐱᖅᑯᑎᓚᓅᕈᒪᑦᓱᖓ ᑖᓐᓇ, ᐃᓛᒃ ᐅᖃᐅᓯᕆᒐᓛᖅᑲᐅᔭᕋᓗᐊᖓ ᑕᒪᓐᓇ ᐃᓄᐃᑦ 
ᐃᖅᑲᓇᐃᔭᖃᑦᑕᕐᓂᖏᑕ ᒥᑦᓵᓄᑦ ᒐᕙᒪᐅᑉ ᐃᓗᐊᓂ ᑕᐃᒫᖏᓛᖅ ᐊᖑᒻᒪᑎᓯᒪᓐᖏᒻᒪᑦ ᐅᓪᓗᒥᒧᑦ. ᑕᐃᒪᐃᓛᒃ 
50 ᐳᓴᓐᑎᖓᓂ ᐃᒻᒪᖅᓯᒪᔪᑐᖃᐅᓕᕋᓗᐊᕐᒪᑦ ᐊᒻᒪᓗ ᐅᖃᐅᓯᖃᖅᑲᐅᒋᓪᓗᓂ ᖃᓄᐃᓕᐅᖅᐸᓪᓕᐊᓯᒪᒻᒪᖔᑕ 
ᓯᕗᓕᖅᑎᑦᓴᐅᓂᕐᒧᑦ ᐃᓕᓐᓂᐊᖅᑐᑦ. ᑕᒪᒃᑯᐊᖑᑎᓪᓗᒋᑦ ᐊᒻᒪᓗ ᑕᐃᓐᓇ ᓄᓇᕗᑦ ᑐᓐᖓᕕᒃᑯᓪᓗ ᓄᓇᕗᑦ 
ᒐᕙᒪᒃᑯᖏᓪᓗ ᑎᒥᖁᑎᑖᕐᓂᐊᕐᒪᑕ ᑕᒪᓐᓇ ᐱᓕᒻᒪᖅᓴᕐᓂᖅ ᐱᔾᔪᑎᒋᑦᓱᑎᒍ. ᑭᓯᐊᓂᓕ ᖃᓄᖅ ᒫᓐᓇ ᓱᓇᓂᒃ 
ᐱᓄᐃᓗᑕᖃᕐᓂᖅᐹᖑᕕᓯ ᓲᕐᓗ ᐃᓄᐃᑦ ᐊᖑᒻᒪᑎᖁᓪᓗᑎᒍ ᐃᖅᑲᓇᐃᔭᖅᑎᒥᓂᒃ 85 ᐳᓴᓐᑎᒧᑦ 
ᑎᑭᐅᑎᒐᓱᐊᖅᑎᓪᓗᑕ ᒐᕙᒪᐅᑦᓱᑕ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓕᖅᑎ ᑕᑉᑐᓇ. 
 
ᓯᕗᓕᖅᑎ ᐲᑕ ᑕᑉᑐᓇ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᒥᔅᑕ ᔪᐊᓇᓯ ᐊᐱᕆᑦᑎᐊᖅᑐᒻᒪᕆᐅᖕᒪᑦ 
ᖁᔭᓐᓇᒦᒃ. ᑕᐃᒪ ᐊᔾᔨᒌᓐᖏᑦᑐᓂᒃ ᐊᒥᓱᓂᒃ ᐃᓱᒪᒋᔭᒃᓴᖅᑕᖃᕐᒪᑦ ᑕᐃᒪ ᐅᖃᖅᑲᐅᒐᒪᓗ ᑖᒃᑯᐊ 
ᐃᖅᑲᓇᐃᔭᖅᑎᕗᑦ ᐅᓄᓐᖏᑦᑐᒻᒪᕆᑯᓘᖕᒪᑕ ᓄᓇᕗᒻᒥ, ᐃᓄᑭᑦᑑᓪᓗᓂᓗ ᓄᓇᕗᑦ 36,000 
ᐅᖓᑎᑦᑎᐊᖓᓃᖕᒪᑕ. ᐃᓄᐃᑦ ᑕᐃᒪᓐᓇ ᐃᖅᑲᓇᐃᔭᖅᑎᕗᑦ ᐅᓄᓐᖏᓚᑦ ᐊᒥᓲᓗᐊᓐᖏᑦᑐᓂᒃ 
ᐃᖅᑲᓇᐃᔭᖅᑎᖃᕋᑦᑕ.  
 
ᑕᐃᒪᓕ ᐊᑲᐅᓂᖅᐹᒃᑯᑦ ᑕᒪᓐᓇ ᐋᖅᑭᒍᑎᒐᔭᖅᑰᖅᑐᖅ ᑖᒃᑯᐊ ᐃᓄᐃᑦ ᐃᓕᓐᓂᐊᑦᑎᐊᖅᐸᒡᓗᑎᒃ 
ᐃᓱᓕᑦᑎᑦᑎᐊᖅᐸᒡᓗᑎᒃ ᐱᓕᒻᒪᒃᓴᑦᑎᐊᖅᓯᒪᖃᑦᑕᕐᓗᑎᒃ ᐃᖅᑲᓇᐃᖅᑏᑦ ᑲᔪᓯᖁᓪᓗᒋᑦ. ᐱᓕᒻᒪᒃᓴᑎᒋᐊᖃᕋᑦᑎᒍᑦ 
ᒪᑯᓄᖓ ᓯᕗᓕᖅᑎᒧᑦ ᑲᒪᔨᐅᓂᕐᒧᑦ ᐊᓯᖏᑎᒍᓪᓗ. ᐅᖃᖅᑲᐅᒐᒪ ᑕᕝᕙᓂ ᐊᑐᐃᓐᓇᖃᕋᑦᑕ ᐃᑲᔪᖅᑕᐅᓗᑕ 
ᓄᓇᕗᑦ ᑐᓐᖓᕕᒃᑯᓐᓄᑦ ᑮᓇᐅᔭᓂᒃ ᑕᐃᒃᑯᐊ ᐃᖅᑲᖅᑐᐃᕕᒃᑯᑦ ᓵᓚᒃᓴᕐᓂᐅᓚᐅᖅᑐᑦ ᓂᕆᐅᒋᑦᑎᐊᖅᑐᒍᓗ.  
 
ᑭᓯᐊᓂ ᐅᓪᓗᖅ ᐃᓱᓕᑦᑎᓪᓗᒍ ᐊᔪᓐᖏᑦᑐᓂᒃ ᐸᐃᑉᐹᖃᖅᑐᓂᒃ ᐃᓕᓐᓂᐊᖅᓯᒪᔪᓂᒃ ᐃᓄᖕᓂᒃ ᐱᖃᕆᐊᖃᕋᑦᑕ. 
ᑕᐃᒪᓕ ᐃᓕᓐᓂᐊᖅᑐᓕᕆᓂᒃᑯᑦ ᐃᓱᒪᒐᓗᐊᖅᐳᒍᑦ ᑖᒃᑯᐊ ᑎᒍᒥᐊᓕᕈᑦᑎᒍ ᐃᓂᖃᑦᑎᐊᕐᓂᖅᓴᐅᓂᐊᕋᑦᑕ ᑖᒃᑯᐊ 
ᐅᓄᖅᓯᒋᐊᖅᑎᓐᓇᓱᒃᓗᒋᑦ. ᖃᐅᔨᒪᔪᒍᑦ ᐅᑭᐅᓂᒃ 7-ᓂᒃ ᑕᕝᕙᓃᓕᕋᒪ ᒐᕙᒪᒃᑯᓐᓃᓕᕋᒪ ᐊᔪᕐᓇᑲᓴᒃᑐᒻᒪᕆᐅᖕᒪᑦ 
ᑕᕝᕙᓐᖓᑦ ᐳᓴᖓᓂᒃ ᓅᓚᐅᖅᓯᒪᖏᒻᒪᑦ.  
 
ᑭᓯᐊᓂ ᐅᓪᓗᖅ ᐃᓱᓕᑎᓪᓗᒍ ᓴᖅᑭᑦᑎᕙᓪᓕᐊᔪᒍᑦ ᐱᓕᕆᐊᒃᓴᓂᒃ ᑖᒃᑯᐊᓗ ᐱᓕᕆᕖᓪᓗ ᐃᓄᖕᓂᒃ 
ᐃᖅᑲᓇᐃᔭᓚᐅᑲᒃᑎᑕᐅᓯᒪᑐᐃᓐᓇᖅᑐᓂᒃ ᑕᖅᑭᓄᑦ 16-ᓄᑦ ᑕᕝᕙᓂᓕᕈᕕᑦ ᐱᓕᕆᑦᑎᐊᕋᕕᑦ. ᑭᓯᐊᓂ 
ᐊᔪᓐᖏᓐᓇᕕᒃ ᑕᕝᕙᓃᑉᐳᑎᑦ. ᒫᓐᓇ ᐱᓕᕆᕕᑦᑎᓐᓂ ᑕᐃᒪᐃᓕᐅᖅᑎᑦᑎᓐᓇᓱᒃᑐᒍᑦ ᑕᒪᒃᑯᓂᖓ ᐊᑐᐃᓐᓇᐅᔪᓂᒃ 
ᑎᒃᑯᐊᖅᑕᐅᑲᐅᑎᒋᔪᓐᓇᕐᓗᑎᒃ ᓄᓇᑖᖃᑕᐅᓯᒪᔪᑦ ᑖᒃᑯᓄᖓ ᐃᖅᑲᓇᐃᔮᓄᑦ.  

ᐅᓪᓗᖅ ᐃᓱᓕᑎᓪᓗᒍ ᑕᒪᒃᑯᐊ ᒪᓕᒋᐊᖃᕐᒥᒐᑦᑎᒍ ᒪᓕᒐᐃᓪᓗ ᐋᖅᑭᒃᑕᐅᓯᒪᔪᑦ ᑕᖅᑳᓐᖓᑦ ᐅᓄᖅᑑᓪᓗᑎᒃ. 
ᑕᐃᒪᓕ ᐃᖅᑲᓇᐃᔭᖅᑐᓕᕆᓂᕐᒨᕈᑦᑕ ᑭᓯᐊᓂ ᐅᓪᓗᖅ ᐃᓱᓕᑎᓪᓗᒍ, ᐃᒃᓯᕙᐅᑖᖅ, ᑕᐃᒪᓕ ᐅᐱᕈᓱᑦᑎᐊᖅᑐᖓ 
ᑖᒃᑯᓄᖓ ᐱᔭᒃᓴᓄᑦ ᐋᖅᑭᒃᓱᖅᑕᐅᓯᒪᔪᑦ ᑕᐃᓐᓇᓗ ᐃᓄᐃᑦ ᐱᓕᒻᒪᒃᓴᖅᑕᐅᓂᖏᓐᓄᑦ ᑎᒥᓐᖑᖅᑎᓚᐅᖅᑕᕗᑦ 
ᐅᑉᐱᕆᔭᕋ ᑖᒃᑯᐊ ᐃᓄᐃᑦ ᓄᓇᑖᖃᑕᐅᓯᒪᔪᑦ ᐅᓄᖅᓯᒋᐊᕈᓐᓇᖁᓪᓗᒋᑦ ᓈᒻᒪᖕᓂᖅᓴᒧᑦ ᑎᑭᐅᑎᓗᒋᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐱᖓᔪᐊᑦ ᐊᒻᒪ ᑭᖑᓪᓕᖅᐹᖅ ᐊᐱᖅᑯᑎᒋᓂᐊᖅᑕᐃᑦ ᓯᕗᓕᖅᑎᒧᑦ, ᒥᔅᑐ ᔪᐊᓇᓯ. 
 
ᔪᐊᓇᓯ: ᖁᔭᓐᓇᒦᒃ, ᐃᔅᓯᕙᐅᑖᖅ. ᒫᓐᓇᒧᑦ ᑎᑭᑦᓱᒍ ᒪᕐᕉᓐᓄᒃ ᐅᑭᐅᓄᑦ ᐃᑦᓯᕙᓯᒪᑦᑕᓕᕋᑦᑕ ᓯᕗᓕᖅᑎ 
ᐊᐱᕆᔪᒪᓕᖅᑕᕋ, ᐃᓛᖃᐃ ᐊᑕᐅᓯᕐᒥᖅᑲᐃ ᐅᖃᐅᓯᖃᕈᓐᓇᕐᒪᖔᖅ ᐱᒻᒪᕆᐅᓂᖅᐹᖑᓯᒪᔪᕆᔭᖓᓂᒃ 
ᑐᑭᑖᕈᑎᒋᔭᐅᓯᒪᔪᕐᒥᒃ ᐃᓱᒪᓕᐅᕆᖃᑦᑕᖅᑎᓪᓗᒋᑦ ᑖᒃᑯᐊ ᓯᕗᓕᖅᑎᐅᔪᑦ ᒐᕙᒪᑦᑎᓐᓂ, ᓱᓇᐅᓐᓂᕐᒪᖔᖅ ᑖᓐᓇ 
ᐊᑦᓱᕈᕐᓇᕐᓂᖅᐹᕈᑎᒋᓯᒪᔭᖓ ᐱᒻᒪᕆᐅᓂᖅᐹᖑᓇᓱᒋᓯᒪᖓ? ᖁᔭᓐᓇᒦᒃ. ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᑕᑉᑐᓇ. 
 
ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᔪᐊᓇᓯᓗ ᖁᔭᓐᓇᒦᖅᐸᕋ. ᑖᓐᓇ 
ᑭᐅᔭᕐᓂᖏᒻᒪᑦ ᑕᐃᒪ ᒪᓕᒐᓕᐅᖅᑎᐅᖃᑎᒃᑲ, ᐄ, ᐱᒻᒪᕆᖕᓂᒃ ᑕᐃᒃᑯᐊᓕ ᐅᕙᓐᓅᖓᔪᐃᓐᓇᐅᖏᑦᑑᒐᓗᐊᑦ, 
ᑭᓯᐊᓂ ᐱᓕᕆᖃᑎᒌᖕᓂᒃᑯᑦ ᒥᓂᔅᑕᐅᖃᑎᓐᓄᑦ ᐊᒻᒪ ᒪᓕᒐᓕᐅᕐᕕᖕᒧᑦ.  
 
ᑕᐃᒪᓕ ᖁᕕᐊᓇᓛᖑᖃᑕᐅᓯᒪᔪᖅ ᐱᔭᕇᖅᓯᒪᔪᓂ ᑲᑎᒪᔨᕋᓛᓂ ᑖᓐᓇ ᐃᓕᓐᓂᐊᖅᑐᓕᕆᓂᖅ 
ᐱᒻᒪᕆᐅᓕᖅᑎᓚᐅᕋᑦᑕ ᕿᒥᕐᕈᔪᒪᓚᐅᕋᑦᑎᒍᓗ ᒪᓕᒐᖓ 23-ᓂᒃ ᑕᐃᒪ ᐊᑐᓕᖁᔨᓯᒪᓕᕐᒪᑕ ᑕᕝᕙᓐᖓᑦ. 
ᓂᕆᐅᑦᑎᐊᖅᑐᖓᓗ ᑖᒃᑯᐊ ᕿᒥᕐᕈᐊᑦᑎᐊᕐᓂᐊᕋᒃᑭᑦ ᐊᑐᓕᖁᔭᐅᔪᐃᑦ ᐱᐅᓯᕚᓪᓕᖁᓪᓗᒍ 
ᐃᓕᓐᓂᐊᖅᑐᓕᕆᓂᕗᑦ ᐃᓄᖕᓄᑦ ᓄᓇᕗᒻᒥ. ᓱᕈᓯᕐᓄᑦ, ᒪᒃᑯᒃᑐᖁᑎᕗᑦ ᐃᓐᓇᐃᓪᓗ ᑕᒪᓐᓇ ᐱᑕᖃᓐᖏᑎᓪᓗᒍ 
ᐊᒃᓱᕈᕐᓇᖅᑐᒻᒪᕆᐅᖕᒪᑦ ᓯᕗᓂᒃᓴᖃᕆᐊᒃᓴᖅ ᓯᕗᓂᒃᓴᑦᑎᐊᕙᖕᒥᒃ ᐃᓄᖏᓐᓂᒃ.  
 
ᐄ, ᐱᔭᕆᑐᓚᐅᖅᑑᒐᓗᐊᖅ ᑕᐃᒃᑯᐊᓗ ᑲᑎᒪᔨᕋᓛᑦ ᖁᔭᒋᒻᒪᕆᒃᐸᒃᑲ ᐊᒃᓱᕈᓚᐅᕐᒪᑕ. ᐃᒃᓯᕙᐅᑖᖅ, 
ᐅᖃᐅᓯᕕᐅᖃᑦᑕᕐᓂᐊᖅᑐᒃᓴᐅᕗᖅ ᖃᐅᔨᒪᔪᓂᒃ ᐅᖃᓪᓚᖃᑎᖃᒃᑲᓐᓂᕈᒪᔪᓂᒃ ᑕᐃᒃᑯᐊᓗ ᖁᔭᒋᓯᒪᔭᒃᑲ ᑖᓐᓇ 
ᐱᔭᕇᖅᑎᓯᒪᔪᕐᔪᐊᒻᒪᕆᒃ ᒪᓕᒐᓕᐅᕐᕕᓕᒫᒧᑦ ᑭᓯᐊᓂ ᐱᓕᕆᐊᖑᓪᓗᓂ ᐱᔭᕇᕈᓐᓇᓕᕐᒪᑦ ᖁᔭᒋᓪᓗᒋᓪᓗ ᑕᐃᒃᑯᐊ 
ᐱᔭᕇᖅᓯᒪᔪᑦ.  
 
ᑖᓐᓇᓕ ᐱᒻᒪᕆᐅᓛᖑᖅᑰᔨᒋᔭᕋᓕ ᐅᕙᓂ ᒪᓕᒐᓕᐅᕐᕕᖕᒥ ᐱᓕᕆᖃᑎᒌᖕᓂᒃᑯᑦ ᐃᓚᐅᓂᒃᑯᓪᓗ ᑖᓐᓇ 
ᓯᕗᒧᐊᖅᐸᓪᓕᐊᔾᔪᑎᒋᒐᑦᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎᒧᑦ ᐊᐱᖅᑯᑎᒃᓴᓂᒃ ᐊᑎᖁᑎᖃᕈᓐᓃᕋᒪ. ᑖᓐᓇ ᓈᒻᒪᓈᑦᑎᐊᕐᒪᑦ ᒫᓐᓇ 
ᓄᖅᑲᖔᑲᐃᓐᓇᕐᓂᐊᕋᑦᑕ ᓂᕆᓐᓇᒧᑦ. ᑕᐃᒪ 1:30 ᑕᕝᕗᖓ ᐅᑎᕐᓂᐊᖅᐳᒍᑦ. ᖁᔭᓐᓇᒦᒃ. 

>>ᓄᖅᑲᖓᑲᐃᓐᓇᖅᑐᑦ 11:48-ᒥ ᐱᒋᐊᒃᑲᓐᓂᖅᑐᑎᓪᓗ 1:29-ᒥ 
 

ᒥᓂᔅᑕᐃᑦ ᒪᑐᐃᕈᑎᖏᑦ ᐊᒻᒪᓗ ᒥᓂᔅᑕᐃᑦ ᐊᐱᖅᓱᖅᑕᐅᓂᖏᑦ 
 
ᐃᒃᓯᕙᐅᑕᖅ: ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑯ ᐊᒻᒪᓗ ᒪᓕᒐᓕᐅᖅᑏᑦ, ᒥᓂᔅᑕᐃ ᐊᒻᒪᓗ ᓯᕗᓕᖅᑎ 
ᑐᓐᖓᓱᑦᑎᐊᕆᑦᑎ, ᐃᖅᑲᓇᐃᔭᖅᑏᒡᓗ, ᐳᓛᕆᐊᖅᓯᒪᔪᐃᒡᓗ ᑐᓐᖓᓱᑦᑎᐊᕆᑦᑎ.  
 
ᑖᓐᓇ ᒥᓂᔅᑕᐅᔪᖅ ᒥᓯᔅ ᒫᓂᑲ ᐃᐊᓪ-ᑲᓇᔪᖅ ᐅᖃᓪᓚᖁᓂᐊᓕᕐᒥᒐᒃᑯ. ᐊᒻᒪ ᐃᖅᑲᐃᑎᑦᑎᔪᒪᓪᓗᖓ 10-
ᒥᓂᔅᓯᖃᑐᐃᓐᓇᕐᓂᐊᕋᕕᑦ ᐅᓂᒃᑳᓂᐊᕐᓂᕆᓂᐊᖅᑕᓐᓂᒃ. ᑕᕝᕙᓂ ᐃᒃᓯᕙᐅᑕᕆᔭᓐᓂ ᐃᒃᓯᕚᕈᓐᓇᖅᑐᑎᑦ 
ᐊᒻᒪᓗᒃᑕᐅᖅ ᐱᔪᒪᖔᕈᕕᑦ ᑕᑲᓄᖓ ᐃᖏᑦᑕᖅᑐᕈᓐᓇᕆᓪᓗᑎᑦ ᐃᓱᒪᔅᓱᖅᐳᑎᑦ. ᐊᑏᒎᖅ, ᒥᓯᔅ ᐃᐊᓪ-ᑲᓇᔪᖅ, 
ᐱᒋᐊᕈᓐᓇᖅᓯᕗᑎᑦ. 
 
ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓐᓄᓴᒃᑯ. ᐅᓪᓗᒥ ᑖᒃᑯᐊ ᐅᖃᐅᓯᕆᓂᐊᖅᑕᒃᑲ 
ᐱᒋᐊᓚᐅᖏᓂᓐᓂ ᓱᒻᒪᑦ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᑦ ᐱᓕᕆᐊᕐᓂᒃ ᐅᓂᒃᑳᓐᓂᐊᕐᕋᒪ. ᑕᐃᒪ 
ᖁᔭᓐᓇᒦᕋᔅᓴᖃᐅᕋᒪ ᓄᓇᕗᑦᒥᐅᓂᒃ ᐊᒻᒪᓗᒃᑕᐅᖅ ᐱᓗᐊᖅᑐᒥᒃ ᑕᕝᕙᓂ ᑭᒡᒐᑐᖅᑕᒃᑲ ᐃᖃᓗᐃᑦ-ᒪᓂᕋᔭᒃ ᐊᒻᒪᓗ 
ᑖᓐᓇ ᐅᐃᒐ, ᑖᒃᑯᐊᓗ ᐃᓚᑯᓗᒃᑲ ᑕᑯᓐᓈᖅᑐᑦ ᐃᑲᔪᐃᓐᓇᓲᖑᒻᒪᑕ ᐅᕙᓐᓂᒃ ᐱᓕᕆᐊᖃᕋᓱᑦᑎᓪᓗᖓ. 
 
ᐊᒻᒪᓗᒃᑕᐅᖅ ᑕᕝᕙᓂ ᒪᓕᒐᓕᐅᖅᑎᐅᖃᑎᒃᑲ ᖁᔭᓐᓇᒦᕆᕙᒃᑲ ᓂᕈᐊᔪᒻᒪᑕ ᑕᕝᕙᓂ 
ᐊᐅᓚᑦᓯᔨᓐᓃᖃᑕᐅᖁᔨᓪᓗᑎᒃ. ᐊᒻᒪ ᑕᓐᓇ ᑐᓄᓂᕐᒧᑦ ᓂᕈᐊᕋᔅᓴᐅᑎᑦᑎᓚᐅᖅᓯᒪᔪᖅ ᒪᓕᒐᓕᐅᖅᑎ, ᓯᕗᓪᓕᕐᒥ 
ᓯᕗᓕᖅᑏᑦ ᐱᓕᖅᑎᓪᓗᒋᑦ ᖁᔭᓐᓇᒦᒃ, ᔫ. 
 
ᓄᓇᕗᑦᒥᐅᓂᒃ ᑭᒡᒐᖅᑐᕆᐊᖅ ᑕᐃᒫᒃ ᑎᓕᔭᐅᓯᒪᓂᓐᓂᒃ ᐅᐱᒍᓱᑦᑎᐊᖅᑐᖓ, ᒥᑭᓪᓕᑎᖅᓯᒪᓪᓗᖓᓗ. ᑕᒪᓐᓇ 
ᑭᒡᒐᖅᑐᐃᓂᐅᓂᐊᖅᑐᖅ ᓯᕗᓕᖅᑏᑦ ᒪᓕᒐᓕᐅᕐᕕᒥ ᑕᕝᕙᓂ ᒐᕙᒪᖃᐅᓚᖅᑳᑎᓐᓇᑕ 
ᓯᕗᓪᓕᖓᓃᖃᑕᐅᓚᐅᖅᓯᒪᒐᒪ. ᒫᓐᓇᓗ ᓯᕗᓕᖅᑎᐅᑉ ᑐᖏᓕᕆᓕᕐᒫᖓ ᑖᓐᓇᓗ ᐅᐱᒋᕙᕋ ᖁᔭᓐᓇᒦᖅᖢᒍᓗ 
ᑖᓐᓇ ᓯᕗᓕᖅᑎ ᑕᑉᑐᓇ ᑕᐃᒫᒃ ᐊᔪᓐᖏᓂᕐᒥᒃ ᓇᒻᒥᓂᖅ ᑕᑯᓐᓈᑎᓐᓇᖓ ᑕᑯᓐᓈᕐᒪᑦ ᑕᒪᑐᒥᖓ.  
 
ᑖᓐᓇᓕ ᒥᓂᔅᑕᐅᓂᕐᒧᑦ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᑦ ᒪᓕᒐᓕᐅᖅᑎᐅᖃᑎ, ᑕᐃᒫᒃ 
ᒥᑭᓪᓕᑎᖅᐳᖓ ᑕᐃᒫᒃ ᐅᐱᒍᓱᔅᓱᓯ, ᐃᑉᐱᒍᓱᔅᓱᓯ ᐋᖅᑭᒃᓯᓯᒪᒐᑦᓯ ᑕᕝᕙᓂ ᐃᒃᓯᕚᖃᑕᐅᖁᔨᓯᒪᓪᓗᓯ. ᑕᒪᓐᓇ 
ᐃᒻᒥᓐᓄᑦ ᐱᔭᕆᐊᑭᑦᑑᒎᖏᑦᑑᒐᓗᐊᖅ ᓈᒻᒪᓐᓂᖃᖃᑦᑕᖅᑐᖅ. ᐊᕐᕌᒍ ᐊᑕᐅᓯᐅᑲᓵᑦᑎᐊᖅ ᐱᕙᓪᓕᐊᔪᓕᕆᓂᕐᒧᑦ 
ᐊᒻᒪ ᐃᖏᕐᕋᔪᓕᕆᒃᑯᓐᓃᓕᕋᒪ ᑕᖅᑮᑦ ᖁᓖᓪᓗ ᐊᑕᐅᓰᑦ ᑕᕝᕙᓂ ᓱᓕᔪᔅᓴᖅᑐᖓ ᐱᓕᕆᐊᕐᕆᔭᓐᓂᒃ 
ᑲᔪᓯᕙᓪᓕᐊᓂᖃᕆᐊᖓ ᓯᕗᓕᖅᑎᐅᓂᕐᓄᑦ. ᐃᒃᓯᕙᐅᑖᖅ, ᑕᒪᓐᓇ ᑖᒃᑯᐊ ᓯᕗᓕᖅᑎᐅᖃᑎᒃᑲ ᑕᕝᕙᓂ ᑕᐃᒪ 
ᑐᓴᖃᑎᒌᑦᓱᑕ ᐱᓕᕆᖃᑎᒌᖃᑦᑕᕋᑦᑕ ᒪᓕᒐᓕᐅᖅᑎᐅᖃᑎᕗᓪᓗ ᐊᒻᒪᓗᒃᑕᐅᖅ ᑕᖅᑲᒃᑯᓇᓃᑦᑐᐃᑦ ᑕᒪᒃᑯᐊ 
ᐱᓕᕆᖃᑎᒌᓐᓂᕋᖅᑕᐅᕙᑦᑐᑦ.  
 
(ᑐᓵᔨᑎᒍᑦ) ᐃᒃᓯᕙᐅᑖᖅ, ᑭᖑᓪᓕᖅᐹᒥ ᓯᕗᓕᖅᑏᑦ ᕿᒥᕐᕈᔭᐅᑎᓪᓗᒋᑦ ᐅᖃᓚᐅᖅᓯᒪᒐᒪ ᐃᓕᒃᓯᒪᔭᓐᓂᒃ 
ᓇᒻᒥᓂᖃᑦᑎᐅᓚᐅᖅᓯᒪᓪᓗᖓ ᓇᔅᓴᕈᒪᓚᐅᕋᒃᑭᑦ ᑕᕝᕗᖓ ᑲᑎᒪᕕᒧᑦ. ᓯᕗᓪᓕᐅᑎᑦᑎᖃᑦᑕᓂᕐᒥᒃ 
ᓯᕗᓪᓕᐅᔭᕆᐊᓕᓐᓂᒃ ᐊᒻᒪᑦᑕᐅᖅ ᐱᕈᖅᓴᐃᓂᕐᒥᒃ ᐊᐅᓚᑦᑎᐊᖅᑐᓂᒃ ᑲᑐᔾᔨᖃᑎᒌᓐᓂᐅᔪᓂᒃ ᑖᕗᖓᓕᒫᒃ. 
ᑕᒪᒃᑯᐊ ᐊᑐᖅᓯᒪᔭᒃᑲ ᓇᒻᒥᓂᖃᑦᑎᐅᓪᓗᖓ ᐱᒡᒐᓇᖅᓯᒪᔪᑦ ᐊᒻᒪᓗᒃᑕᐅᖅ ᐱᔾᔪᑎᒋᔪᓐᓇᖅᓯᒪᒻᒥᔭᒃᑲ ᑕᐃᒫᑦᑕᐅᖅ 
ᖃᐅᑕᒫᓪᓚᕆᑯᓗᒃ ᐃᓱᒪᒋᖃᑦᑕᖃᒃᑲ. ᓯᕗᓕᖅᑏᑦ ᑲᑎᒪᔨᕋᓛᖏᓐᓃᓕᕋᐃᒐᒪ. ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓄᑦ ᒥᓂᔅᑕᐅᓪᓗᖓ ᐱᐅᔪᕕᔾᔪᐊᕌᓘᓯᒪᔪᖅ.  
 
ᑭᓯᐊᓂᓕ ᓇᓗᓇᕐᓂᖅᑕᖃᖃᑦᑕᕋᓗᐊᖅᑎᓪᓗᒍ ᐊᒻᒪᓗᒃᑕᐅᖅ ᓯᓚᕐᔪᐊᕐᒥ ᓂᐅᕕᕐᓂᐅᖃᑦᑕᖅᑐᐃᑦ 
ᐱᒡᒐᓇᖅᑐᖅᓯᐅᖃᑦᑕᕋᓗᐊᖅᑎᓪᓗᒋᑦ ᓄᓇᕗᑦ ᐱᕈᖅᐸᓪᓕᐊᖏᓐᓇᖅᑯᖅ ᑕᑯᕙᓪᓕᐊᑐᐃᓐᓇᖅᑐᒍᑦ 
ᐊᒥᓱᕈᖅᐸᓪᓕᐊᔪᓂᒃ ᑮᓇᐅᔭᓂᒃ ᐃᓕᐅᖅᑲᐅᔪᓂᒃ ᐅᔭᕋᓐᓂᐊᖅᑐᓂᓪᓗ ᐃᓚᖃᑦᑐᑎᒃ ᐊᒻᒪᑦᑕᐅᖅ  

ᑕᑯᕙᓪᓕᐊᒻᒥᔪᒍᑦᑕᐅᖅ ᐱᔨᑦᑎᕋᖅᑎᐅᔪᓂᒃ ᐱᕈᖅᐸᓪᓕᐊᔪᓂᒃ ᐳᓚᕋᖅᑐᓕᕆᓂᕐᒥ, ᐃᖃᓗᓕᕆᓂᕐᒥ ᐊᒻᒪᑦᑕᐅᖅ 
ᐃᓕᖅᑯᓯᕐᒧᑦ ᑐᕌᖓᔪᓂᒃ ᓂᐅᕕᐊᔅᓴᐅᖃᑦᑕᖅᑐᓂᒃ.  
 
ᑕᐃᒫᒃ ᑕᕝᕙ ᐃᓕᐅᖅᑲᐃᖃᑕᐅᖃᑦᑕᖅᑯᒍᑦ ᑳᓇᑕᒥ ᒪᑭᒪᓇᓱᐊᖅᑐᓄᑦ ᐊᕕᑦᑐᖅᓯᒪᓂᖏᓐᓄᑦ 
ᐊᕕᑦᑐᖅᓯᒪᕋᓛᖏᓐᓂᓗ. ᑕᐃᒪᐃᒃᑲᓗᐊᖅᑎᓪᓗᒍ ᐱᒡᒐᓇᖅᑐᖅᓯᐅᖏᓐᓇᖅᑯᒍ ᓯᓚᕐᔪᐊᒥ ᐊᑭᖏᑦ 
ᐊᓯᔾᔨᖃᑦᑕᖅᑐᐊᓗᐃᑦ ᐊᑦᑐᐃᖃᑦᑕᕐᖓᑕᑦᑕᐅ ᐅᕙᑦᑎᓐᓂ. ᓯᓚᕐᔪᐊᒥ ᑭᓱᒍᓘᔭᐃᑦ ᓂᐅᕕᐊᖑᖃᑦᑕᖅᑐᐃᑦ ᐊᑭᖏᑦ 
ᐊᓯᔾᔨᖃᑦᑕᑎᓪᓗᒋᑦ ᐊᑦᑐᐃᖃᑦᑕᕐᖓᑕ ᕿᓂᕐᓂᐅᖃᑦᑕᖅᑐᓂᑦ ᐅᔭᕋᓐᓂᐊᖅᑎᓄᑦ ᑕᒪᓐᓇ ᓱᒋᐊᕋᓱᑦᑐᒍ 
ᐅᔭᕋᕐᓂᐊᖅᑐᓕᕆᔨᒃᑯᑦ ᒪᓕᒐᓕᕆᔩᓪᓗ, ᒐᕙᒪᑐᖃᒃᑯᓪᓗ ᐱᓕᕆᖃᑎᒌᓐᓇᖅᑕᕗᑦ ᓄᑖᓂᑦ ᐊᖅᑯᓯᐅᖅᑐᑕ 
ᐃᖏᕐᕋᑦᑎᐊᕋᓱᐊᕐᓂᕐᒧ.  
 
(ᑐᓵᔨᑎᒎᕈᓐᓃᖅᑐᖅ) ᑕᒪᓐᓇ ᐱᕈᖅᐸᓪᓕᐊᓂᖅ ᓱᒃᑲᐃᑦᑑᓲᖑᒻᒪᑦ. ᐸᕐᓇᒋᐊᖃᕐᓂᖅ ᐊᒻᒪᓗ ᑐᕌᒐᕆᔭᐅᔭᕆᐊᓖᑦ 
ᐋᖅᑭᑦᓯᐊᖅᓯᒪᒋᐊᖃᕐᖓᑕ ᑲᔪᓯᑦᓯᐊᕐᓂᖃᕐᓂᐊᖅᑎᓪᓗᒍ. ᓇᒻᒥᓂᖃᓚᐅᖅᓯᒪᓐᓂᓐᓄᓪᓗ ᐊᒻᒪᓗᑦᑕᐅ ᑖᒃᑯᓄᖓ 
ᑲᑎᒪᔨᐅᖃᑕᐅᓕᖅᓱᖓ ᐊᐅᓚᑦᓯᔨᐅᔪᓄᑦ ᒐᕙᒪᒃᑯᓐᓂ. ᐋᔩᖃᑎᒌᓐᓂᒡᓗ ᑕᒪᒃᑯᓂᖓ ᐃᑲᔪᖃᑎᒋᒋᐊᓕᑦᑎᓐᓂ 
ᑕᒪᒃᑯᐊ ᐱᕈᖅᐸᓪᓕᐊᔾᔪᑎᐅᒋᐊᓖᑦ ᓴᖅᑭᑉᐸᓪᓕᐊᔭᕆᐊᓖᑦ ᐱᕙᓪᓕᐊᔾᔪᑎᒃᓴᐃᑦ, ᓱᓕᔪᖅᓴᖅᑐᖓ 
ᐃᖅᑲᓇᐃᔭᖃᑎᒌᑦᓯᐊᕆᐊᖃᖅᑐᒍᑦ. ᑭᒃᑯᓕᒫᓂᒃ ᓄᓇᕗᒻᒥᐅᑕᐅᔪᓂᒃ ᑲᓇᑕᒥᐅᑕᐅᔪᓂᒡᓗ ᑲᔪᓯᑦᓯᐊᖁᔨᓚᖓᒍᑦᑕ 
ᓄᑖᓂᒡᓗ ᓇᒻᒥᓂᕐᓂᑦ ᓴᖅᑭᑦᑏᒍᒪᓚᖓᒍᑦᑕ ᑭᓱᓂᒡᓗ ᐃᓛ, ᐱᕙᓪᓕᐊᔭᕆᐊᓕᒡᓂᑦ ᓴᖅᑭᑦᑐᖃᕐᓂᐊᖅᐸᑦ.  
 
ᐃᑦᓯᕙᐅᑕᖅ, ᑕᒪᒃᑯᓂᖓ ᕿᓈᖏᓐᓇᕆᐊᖃᖅᑐᒍᑦ ᓴᖅᑭᑦᑕᕆᐊᓕᓐᓂᒃ ᐃᓱᒪᕗᑦ ᒪᑐᐃᖔᑦᓯᐊᕐᓗᒍ ᐊᒻᒪᓗᑦᑕᐅ 
ᓯᕗᓂᒃᓴᒃᑎᓐᓂᒃ ᑕᑯᓐᓈᑦᓯᐊᕐᓗᑕ ᓄᓇᕗᒻᒥᐅᓕᒫᑦᓯᐊᓂᑦ ᐃᓱᒪᒋᔭᖃᕐᓗᑕ. ᑕᒪᓐᓇ ᐅᖃᐅᓯᕆᖅᑲᐅᔭᕋ ᐃᓚᖓ 
ᐋᔩᖃᑎᒌᑦᓯᐊᕆᐊᖃᖅᑐᒍᑦ ᐊᒻᒪᓗᑦᑕᐅ ᑕᑯᓐᓈᕆᐊᖃᖅᑐᒍᑦ ᓯᕗᓂᒃᓴᑎᓐᓂᒃ ᐃᖅᑲᓇᐃᔭᖃᑎᖃᕆᐊᖃᕐᓗᑕ 
ᑕᒪᒃᑯᓂᖓ ᐃᓄᓐᓂᑦ. ᑕᐃᒫᒃ ᑭᓯᐊᓂ ᑲᑐᔾᔨᓗᑕ ᓯᕗᓂᒃᓴᖃᑦᓯᐊᕈᓐᓇᖅᑐᕈᑦ ᐃᒫᒃ ᐃᓅᓯᑦᑎᓐᓂᑦ ᐱᐅᓂᖅᓴᒥᑦ 
ᐊᒻᒪᓗᑦᑕᐅ ᐊᔾᔨᒌᓐᖏᑦᑐᓂᑦ ᐱᕈᖅᐸᓪᓕᐊᔭᕆᐊᓕᓐᓂᒃ ᑕᒪᒃᑯᓂᖓ ᓄᓇᓕᑦᑎᓐᓂ ᖃᑕᓐᖑᑎᒌᓂᒃ ᐃᓚᒌᓐᓂᒃ 
ᓄᓇᓕᒻᒥᐅᑕᓂᑦ ᐃᑲᔪᑦᓯᐊᕈᒪᒍᑦᑕ.  
 
(ᑐᓵᔨᑎᒍᑦ) ᐃᒃᓯᕙᐅᑕᖅ, ᐊᕙᓐᖔᓘᖅᓯᒪᓕᖅᑐᒍᑦ ᓄᓇᕗᑦ ᓴᖅᑭᑦᑕᐅᓚᐅᖅᓯᒪᑎᓪᓗᒍ ᒐᕙᒪᒃᑯᓪᓗ 
ᐃᓐᓇᕈᖅᐸᓪᓕᐊᑎᓪᓗᒋᑦ ᑕᐃᒫᒃ ᑕᕝᕙ ᑕᑯᕙᓪᓕᐊᕗᒍᑦ ᓴᖅᑭᐸᓪᓕᐊᔪᓂᒃ ᐅᕙᒍᑦ ᑐᕌᒐᓕᐊᕆᓯᒪᔭᖏᑎᒍᑦ.  
 
ᐱᖁᑎᕐᔪᐊᓂᑦ ᓇᑉᐸᕆᐊᓕᓐᓂᑦ ᓴᖅᑮᓯᒪᔪᒍᑦ ᒐᕙᒪᑐᖃᒃᑯᓐᓄᑦ ᐃᓚᖃᖅᑐᑎᑦ ᑐᓚᑦᑕᕐᕕᓂᑦ 
ᐱᕙᓪᓕᐊᔭᐅᔭᕆᐊᓕᓐᓂ ᑖᒃᑯᐊ ᐱᕙᓪᓕᐊᔭᐅᓕᖅᑑᒐᓗᐊᑦ ᑖᓐᓇ ᓯᕗᓪᓕᐅᑎᒃᑲᒃᑯ ᐅᕙᓐᓄᑦ ᐊᒻᒪᑦᑕᐅ 
ᓯᕗᓕᖅᑎᐅᑉ ᑲᓇᑕᒥ ᐱᓕᕆᖃᑎᖃᕋᓱᐊᖅᑐᑎᑦ ᓯᕗᓪᓕᖅᐅᑎᑕᐅᒻᒥᔪᐃᑦ ᓴᖅᑭᖁᔭᐅᓪᓗᑎᑦ ᓄᓇᕘᒥ ᐊᒻᒪᓗᑦᑕᐅ 
ᐃᑲᔪᖅᓯᖅᑕᐅᒋᐊᓖᑦ ᒪᓕᒐᓕᐅᖅᑎᓄᑦ ᑕᐃᒫᒃ ᑕᕝᕙ ᐅᖃᐅᓯᕆᖃᑦᑕᓛᖅᑲᕋ ᐅᑭᐅᒃᑯᑦ ᑲᑎᒪᕕᔾᔪᐊᓕᕐᒥᒍᑦᑕ. 
ᑲᑐᔾᔩᓇᕐᓗᑕ ᐱᓕᕆᖃᑕᐅᔪᓕᒫᑦᑎᐊᓂᑦ ᐸᕐᓇᑦᑎᐊᖃᑦᑕᓂᒃᑯᓪᓗ ᑕᒪᒃᑯᐊ ᐱᒻᒪᕆᐊᓘᔪᐃᑦ ᐱᓕᕆᓂᐅᔪᐃᑦ 
ᐊᑐᐃᓐᓇᐅᑦᑎᐊᓕᖅᑯᑦ ᐃᖏᕐᕋᓯᑦᑎᐊᕈᓐᓇᕐᓗᑎᑦ.  
 
ᒥᓂᔅᑕᐅᓪᓗᖓ ᑐᓴᖃᑦᑕᖅᑐᖓ ᓂᕈᐊᖅᓯᒪᔪᓂᑦ ᓄᓇᕘᒥ ᐅᖃᐅᔾᔨᖃᑦᑕᖅᓯᒪᔪᑦ ᐅᕙᓐᓂᑦ ᐱᔭᕆᐊᑭᓐᓂᓴᒃᑯᑦ 
ᒐᕙᒪᒃᑯᑦ ᐱᓕᕆᓂᖏᓐᓄᑦ ᐱᔨᑦᑎᕋᐅᑎᖏᓐᓄᑦ ᑎᑭᐅᑎᖃᑦᑕᕈᒪᔪᑦ, ᐊᒻᒪᓗ ᒐᕙᒪᒃᑯᓐᓄᑦ 
ᐊᑐᐃᓐᓇᐅᑎᑕᐅᒍᓐᓇᖅᑐᓄᑦ. ᑭᐅᒐᓱᐊᖅᑐᒋᑦ ᒥᑭᓪᓕᒋᐊᕆᓯᒪᔪᒍᑦ ᐋᖅᑭᒋᐊᕆᓪᓗᑕ ᐊᑐᐃᓐᓇᕈᓐᓂᖅᓴᕈᕐᓗᒍ 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᑕᑕᑎᕆᐊᖃᕐᓂᕆᕙᑦᑕᖏᑦ ᐱᓕᕆᓂᖏᓐᓄᑦ ᐱᖃᑕᐅᒐᓱᐊᖅᑐᑎᑦ. 
ᐊᖏᖅᓯᒪᓂᖃᑦᑎᐊᖅᑐᒍ ᐊᒥᓱᕈᖅᐸᓪᓕᐊᑎᓪᓗᒋᑦ ᐱᑎᒐᓱᐊᖏᓐᓇᕐᓂᐊᕐᓗᑎᒍ ᓄᑖᕈᕆᐊᖅᓯᒪᔭᕗᑦ 
ᐃᖏᕐᕋᔪᓕᕆᓂᕐᒧᑦ ᐱᓕᕆᓂᐅᔪᐃᑦ ᓄᓇᓕᓐᓂᑦ ᕼᐋᒻᓚᒃᑯᑦ ᐊᑕᐅᓯᐊᕐᓗᑎᑦ ᑐᓚᑦᑕᕐᕕᕋᓛᓕᐅᕈᑎᔅᓴᓂ 
ᐊᑐᕆᐊᓕᐅᕈᑎᔅᓴᓂᓪᓗ ᑐᔅᓯᕋᖃᑦᑕᕈᓐᓇᕐᓂᐊᕐᖓᑕ.  
 
ᐱᓕᕆᖃᑎᒋᖃᑦᑕᕐᒥᔭᕗᑦ ᓇᒻᒥᓂᖃᐅᑎᓖᑦ ᑲᑐᔾᔨᖃᑎᒌᖏᑦ ᓄᑖᕈᕆᐊᖅᑎᒐᓱᐊᖅᑐᒋᑦ ᓇᒻᒥᓂᖃᐅᑎᓂᑦ 
ᐱᕙᓪᓕᐊᑎᑦᑎᓂᖅ, ᐅᖃᖃᑎᖃᖃᑦᑕᕐᓂᖅ, ᐃᓕᓴᑎᑦᑎᓂᖅ ᑮᓇᐅᔭᓕᕆᓂᕐᒥᑦ ᐊᒻᒪᑦᑕᐅ ᑲᑐᔾᔨᖃᑎᒌᓂᓪᓕᒻᒥᑦ  

ᓇᒻᒥᓂᖃᐅᑎᓕᓐᓄᑦ. ᑕᑯᖃᑦᑕᖅᑯᒍᑦ ᐱᕙᓪᓕᐊᔪᓂᑦ ᒪᑭᒪᐅᑎᓂᑦ ᐱᕈᖅᐸᓪᓕᐊᑐᓐᓇᖅᑐᓂᑦ 
ᐱᕙᓪᓕᐊᓂᐅᔪᓂᓪᓗ ᓄᓇᕗᒻᒥ.  
 
ᐊᔅᓱᕈᕋᓱᖃᑦᑕᖅᑐᒍᑦ ᓴᖅᑮᒐᓱᐊᖅᑐᑕ ᓄᓇᓕᓐᓂᑦ ᐱᕙᓪᓕᐊᔪᓕᕆᓂᕐᒥᑦ ᑲᑐᔾᔨᖃᑎᖃᖅᑐᑕ ᒥᑭᔫᑕᐅᓂᖅᓴᓂᑦ 
ᐊᑯᓐᓈᕿᔪᓂᑦ ᐊᖏᔫᑎᓂᓪᓗ ᓇᒻᒥᓂᖃᐅᑎᓕᓐᓂᑦ ᑲᑐᔾᔨᖃᑎᖃᖅᑐᒍᑦ ᖃᓂᔅᓴᖅᑐᑕ ᓄᓇᓕᓐᓂᑦ 
ᐱᕙᓪᓕᐊᔪᓕᖁᑎᑦᑎᓐᓂ ᑕᒪᒃᑯᐊ ᐱᓕᕆᔾᔪᑏᑦ ᐊᑐᐃᓐᓇᐅᒐᓗᐊᕐᒪᖔᑕ. ᐃᒃᓯᕙᐅᑖᖅ, ᑕᐃᒪᐃᓕᐅᕋᓱᓐᓂᐊᕐᓗᑕ 
ᒥᓂᔅᑕᐅᓗᑕ, ᒪᓕᒐᓕᐅᖅᑎᐅᓗᑕᓘᓐᓃᑦ ᐱᐅᓂᖅᓴᖅ ᓴᖅᑭᕋᓱᐊᕐᓗᒍ ᐊᒻᒪᓗᑦᑕᐅᖅ ᑭᒡᒐᑐᑦᑎᐊᕋᓱᓪᓗᒋᑦ 
ᓴᖅᑭᖁᔭᖏᑦ ᐃᓄᖁᑎᑦᑕ, ᐳᐃᒍᓚᐅᖅᓯᒪᑦᑕᐃᓕᑦᑎᐊᖅᑕ ᒫᓐᓇ ᑕᕝᕙ ᐊᓯᔾᔩᒍᓐᓇᕋᑦᑕ. ᑕᕝᕙ ᑖᓐᓇ ᑐᕌᒋᔭᕗᑦ 
ᓯᕗᒧᐊᕆᐊᕐᓂᐅᒐᓱᒻᒪᑦ ᐱᐅᔪᒥᑦ ᓴᖅᑮᕋᓱᐊᖅᑐᑕ.  
 
ᐃᒃᓯᕙᐅᑖᖅ, ᖁᕕᐊᓱᓪᓚᕆᑦᑐᖓ ᐊᐱᖅᑯᑎᔅᓴᓂᑦ ᑭᐅᔭᕆᐊᖃᓕᕈᒪ ᑭᐅᒐᓱᖃᑦᑕᕐᓂᐊᕆᐊᔅᓴᖅ ᐊᒻᒪᑦᑕᐅᖅ 
ᒪᓕᒐᓕᐅᕐᕕᒃ ᖁᔭᓕᕙᕋ ᐅᕙᓐᓂᑦ ᐅᑉᐱᕈᓱᒻᒪᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐱᒋᐊᕐᓂᐊᓵᖅᑲᐅᓂᒃᑎᓪᓗᑕ ᓇᓗᓇᐃᕈᒪᕗᖓ ᐃᓕᔅᓯᓐᓄᑦ ᒪᓕᒐᓕᐅᖅᑎᑐᐃᓐᓇᐃᑦ 
ᑖᓐᓇ ᐊᐱᖅᓱᕈᓐᓇᕐᓂᐊᕋᔅᓯ ᒥᓂᔅᑕᒧᑦ ᐊᒻᒪᓗ ᐊᐱᖅᓱᖅᑎᓪᓗᓯ ᑕᕝᕙᓂ ᐃᒃᓯᕚᑐᐃᓐᓇᑦᑎᐊᕐᓗᓯ ᐃᓂᒋᔭᔅᓯᓐᓂ, 
ᐊᒻᒪᓗ ᐊᐱᖅᑯᑎᔅᓴᖃᖅᑐᖃᕈᓐᓃᖅᐸᑦ ᑖᔅᓱᒧᖓ ᒥᓂᔅᑕᒧᑦ ᐅᓂᒃᑳᕌᓂᓵᖅᑐᒧᑦ ᒥᓂᔅᑕᐅᑉ ᐊᐃᑉᐸᖓᓄᑦ 
ᑲᔪᓯᓂᐊᖅᐳᖓ.  
 
(ᑐᓵᔨᑎᒍᑦ) ᒪᓕᒐᓕᐅᖅᑏᑦ ᐊᐱᕆᖃᑦᑕᕈᓐᓇᖅᑐᑦ 8-ᓂᑦ ᑲᑎᓪᓗᒋᑦ, ᖃᐅᔨᒪᓂᐊᖅᑯᓯ ᒪᓕᒐᓕᐅᖅᑎᑐᐃᓐᓇᐃᑦ 
ᐊᐱᖅᑯᑎᔅᓴᓕᒫᕌᓗᒻᒥᓂᒃ ᐊᑕᐅᓯᕐᒧᑦ ᒥᓂᔅᑕᒧᑦ ᐊᐱᖅᓱᕈᓐᓇᕐᖓᑕ, ᐅᕝᕙᓘᓐᓃᑦ ᑖᒃᑯᐊ 8 
ᐊᐱᖅᑯᑎᒋᔪᓐᓇᖅᑕᖏᑦ ᐊᒡᒍᕐᓗᒋᑦ ᒥᓂᔅᑕᕈᓘᔭᕐᓄᑦ. ᒪᓕᒐᓕᐅᖅᑎᑐᐃᓐᓇᐃᑦ ᐊᐱᖅᑯᑎᔅᓴᓕᒫᕌᓗᒻᒥᓂᒃ 
ᑐᖏᓕᕇᓪᓗᒋᑦ ᐊᐱᕆᑦᑕᐅᑎᒋᒋᐊᖃᓐᖏᑦᑐᑦ. ᑕᐃᒪᓕ ᒥᓂᔅᑕᓕᒫᕌᓗᐃᑦ ᐅᖃᐅᓯᕆᔭᖅᑐᖅᑕᒥᓂᒃ 
ᐅᖃᐅᓯᖃᕇᖅᑲᖃ ᒪᓕᒐᓕᐅᖅᑏᑦ ᓱᓕ ᐊᐱᖅᑯᑎᔅᓴᓖᑦ, ᐊᐱᖅᑯᑎᔅᓴᖃᕐᕕᓖᑦ ᓱᓕ ᓇᓕᐊᓐᓂᑐᐃᓐᓇᖅ 
ᒥᓂᔅᑕᒥᑦ ᐊᐱᖅᓱᕈᓐᓇᓂᐊᖅᑐᑦ.  
 
(ᑐᓵᔨᑎᒎᕈᓐᓃᖅᑐᖅ) ᐊᐱᕆᔪᒪᔪᖃᖅᐸ? ᒥᔅᑕ ᐊᓕᒃᓵᑐᕐ ᓴᒻᒧᖅᑐᖅ.  
 
ᓴᒻᒧᖅᑐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᑐᓐᖓᓱᒋᑦ, ᐅᓪᓗᒃᑯᑦ. (ᑐᓵᔨᑎᒍᑦ) ᑭᓱᑕᐃᒪ ᐱᖓᓲᓯᒪᕙ 
ᓴᖅᑭᖅᓯᒪᔭᑎᑦ ᐱᒻᒪᕆᐅᓂᖅᐹᖑᓱᒋᔭᑎᑦ ᐱᖓᓱᑦ ᓴᖅᑭᖅᓯᒪᔭᑎᑦ ᒥᓂᔅᑕᕈᓚᐅᖅᓯᒪᒐᕕᑦ ᑕᐃᒪᓐᖓ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑖᒻ ᒥᓂᔅᑕ, ᒥᔅ ᐃᐊᓪ-ᑲᓇᔪᖅ.  
 
ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᖅᑐᒍ ᑖᓐᓇ ᒪᓕᒐᓕᐅᖅᑎᐅᖃᑎᒐ. 
ᑕᐃᒪ ᐱᖓᓱᑐᐃᓐᓇᑯᓗᓐᓂᑦ ᐅᖃᕈᒪᑎᐊᖅᑑᔭᓐᖏᑦᑐᖓᓘᓐᓃᑦ ᓯᕗᓕᖅᑎᐅᓪᓗᑕ ᑲᑎᒪᓚᐅᖅᓯᒪᒐᑦᑕ ᑭᓱᓂᑦ 
ᒐᕙᒪᐅᓗᑕ ᑲᔪᓯᑎᑦᑎᒋᐊᖃᕐᓂᐊᕐᒪᖔᑦᑕ, ᐃᒫᒃ ᑲᑎᒪᔭᖅᑐᖅᓯᒪᓪᓗᑕ ᐋᖅᑭᒃᑎᕆᓚᐅᖅᓯᒪᒐᑦᑕ.  
 
ᑖᒃᑯᐊᓕ ᐱᕙᓪᓕᐊᔪᓕᕆᔨᒃᑯᓐᓄᑦ ᑕᕝᕙᓃᒃᓯᒪᒐᒪ ᑕᖅᑭᓂᑦ 11-ᓂᑦ ᑕᐃᒪᓐᖓᓂᑦ ᑕᕝᕙᓃᓚᐅᕋᓚ ᑕᐃᒪ 
ᐅᖃᕈᓐᓇᖅᑐᖓ ᑖᒃᑯᐊ ᓯᕗᓂᔅᓴᑎᓐᓄᑦ ᐋᖅᑭᑦᑕᐅᖁᔭᐅᓚᐅᖅᓯᒪᔪᐃᑦ ᐃᓚᖓ ᒪᑯᓂᖓ ᐊᑐᖃᑦᑕᖅᑕᑦᑎᓐᓂ 
Programs, ᑕᐃᒪ ᕿᒥᕐᕈᔭᐅᖃᑕᐅᖁᔭᐅᓚᐅᖅᓯᒪᒻᒪᑕ ᐃᓗᓕᖏᑦ ᑖᒃᑯᐊ, ᐃᓚᒋᔭᐅᒻᒪᑕ ᑕᐃᑲᓂ 
ᕿᒥᕐᕈᓇᒃᑕᐅᕙᓪᓕᐊᓪᓗᑎᒃ.  

ᑕᒪᒃᑯᐊᓗ ᒪᑯᓂᖓ ᐊᔾᔨᒌᓐᖏᑦᑐᕈᓘᔭᕐᓂᒃ ᐱᓕᕆᐊᖃᖃᑦᑕᕋᑦᑕ ᐱᖁᔭᐅᔪᐃᑦ ᑖᒃᑯᐊ ᒪᕐᕉᓗᐊᒃ 
ᑲᔪᓯᕙᓪᓕᐊᓂᖃᖅᑑᒃ ᐃᑲᔪᖅᑎᒌᓪᓗᑕᑦᑕᐅᖅ ᑲᔪᓯᕙᓪᓕᐊᓂᖃᓚᖓᔪᑦ ᐃᖏᕐᕋᔪᓕᕆᓂᕐᒧᑦ ᒪᓕᒐᐅᓂᕋᖅᑕᐅᔪᖅ, 
ᐊᒻᒪᓗ ᑕᐃᓐᓇ ᐃᖏᕐᕋᔪᓕᕆᓂᕐᒧᑦ ᐊᒻᒪ ᐳᓚᕋᒃᑐᓕᕆᓂᕐᒧᑦ ᒪᓕᒐᖅ ᑖᒃᑯᐊ ᑕᐃᒪ 
ᐱᓕᕆᐊᕆᕙᓪᓕᐊᓂᐊᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᐱᖅᑯᑎᕕᑦ ᐊᐃᑉᐹ, ᑐᖏᓕᖓ ᒥᔅᑕ ᓴᒻᒧᖅᑐᖅ.  
 
ᓴᒻᒧᖅᑐᖅ: ᒥᓂᔅᑕᐅᓕᖅᑎᓪᓗᑎᑦ ᐊᖏᕈᒪᒐᓗᐊᖅᑐᑎᒃ ᑐᒃᓯᕋᖅᑕᐅᔪᓂᑦ ᑕᒪᒃᑯᓂᖓ ᓄᓇᓕᓐᓂ, ᐃᓛᓐᓂ 
ᐋᒡᒑᕆᐊᖃᖃᑦᑕᕋᕕᑦ. ᓱᓇᓕ ᓄᓇᓕᓐᓂ ᐅᕝᕙᓘᓐᓃᑦ ᒪᓕᒐᓕᐅᖅᑎᑐᐃᓐᓇᕐᓂ ᐋᒡᒑᕆᐊᖃᓚᐅᖅᓯᒪᕕᑦ? 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑖᒻ ᒥᓂᔅᑕ, ᒥᔅ ᐃᐊᓪ-ᑲᓇᔪᖅ.  
 
ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐱᓕᕆᐊᕆᓯᒪᓪᓚᑦᑖᓐᖏᑕᕋ 
ᐋᒡᒑᖅᓯᓚᐅᕆᓚᐅᖅᓯᒪᓐᖏᑦᑐᒍᑦ ᑭᓯᐊᓂ ᓯᕗᓕᖅᑎᐅᓪᓗᑕ ᑲᑎᒪᓲᖑᒐᑦᑕ, ᑕᐃᑲᓂ ᑲᑎᒻᒪᓪᓗᑕ 
ᐋᔩᖃᑎᒌᓲᖑᔪᒍᑦ ᑭᓱ ᑲᔪᓯᒋᐊᖃᕐᒪᖔᑕ ᑕᐃᑲᓐᖓ ᐊᓂᒐᑦᑕ ᑲᑐᔾᔨᓗᑕ ᐊᖏᖅᓯᒪᓪᓗᑕ ᐊᓂᓲᖑᒐᑦᑕ, ᑖᓐᓇ 
ᑕᐃᒫᒃ ᐱᓕᕆᐊᕆᓲᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᖁᑎᒃᑲ ᑕᑯᓪᓗᒋᑦ, ᒥᔅᑕ ᐃᓄᒃ, ᐊᐱᖅᓱᕈᓐᓇᖅᓯᕗᑎᑦ.  
 
ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓐᓄᓴᒃᑯᑦ ᒥᓂᔅᑕ. ᐃᖏᕐᕋᔪᓕᕆᔨᒃᑯᓐᓄᑦ ᐊᒻᒪᓗ ᐱᕈᖅᐸᓪᓕᐊᔪᓕᕆᔨᒃᑯᓐᓄᑦ 
ᒥᓂᔅᑕᖑᒐᕕᑦ. ᐅᓇ ᓄᓇᕗᑦ ᐅᖃᐅᓯᕆᖃᓯᐅᑎᖅᑲᐅᒐᕕᐅᒃ ᑮᓇᐅᔭᖃᕋᓱᐊᕐᓂᕐᒧᑦ ᑲᓇᑕᒧᑦ ᐃᑲᔫᑎᖃᓪᓚᖕᒪᑦ 
ᓇᐅᒃᑯᑐᐃᓐᓇ.  
 
ᐊᒻᒪᓗ ᑕᐃᒪᓐᖓᑦ ᓄᓇᕗᑦᑖᕋᑦᑕ ᓇᖕᒥᓂᖅ ᐃᓄᐃᑦ ᓄᓇᕗᒻᒥᐅᑦ ᓄᓇᕗᒻᒥᐅᓪᓘᓐᓃᑦ ᓇᖕᒥᓂᖅ 
ᑮᓇᐅᔭᓕᐅᕋᓱᐊᕐᕕᖃᖅᑐᑦ ᓂᕆᐅᒋᔭᖃᖅᓯᒪᖕᒪᑕ ᓴᖅᑭᓯᒪᔭᔅᓯᓐᓂᒃ, ᒐᕙᒪᒃᑯᑦ ᓴᖅᑭᓯᒪᔭᖓᓂᒃ ᑕᕝᕘᓇ ᓄᓇᕗᒻᒥ 
ᓇᖕᒥᓂᖃᖅᑐᓄᑦ ᐃᑲᔫᑎᑦ. ᐊᒻᒪᓗ ᑐᓴᐅᒪᓪᓗᑎᒃ ᑐᓴᐅᒪᔪᐃᓐᓇᐅᓪᓗᑕ ᑕᒪᓐᓇ ᐃᑲᔫᑎᖃᖏᓪᓚᑦᑖᖃᑦᑕᖅᓯᒪᖕᒪᑦ 
ᒫᓃᓯᒪᔪᓄᑦ ᒪᑐᐃᖓᓗᐊᕐᓂᖓᓄᑦ ᓲᕐᓗ. ᑕᑯᓇᒃᑕᐅᖃᑦᑕᖅᓯᒪᓪᓗᓂ ᑕᑯᓇᒃᑕᐅᑲᓐᓂᖃᑦᑕᖅᓯᒪᓪᓗᓂ 
ᐋᖅᑭᒌᕈᓐᓇᖂᔨᓇᓂᓗ. ᑕᑯᓇᒃᑕᐅᒐᓗᐊᕌᖓᒥ ᓄᓇᕗᒻᒥᐅᓄᑦ ᓲᕐᓗ ᐱᕚᓪᓕᐅᑕᐅᔪᓐᓇᖅᑰᔨᓇᓂ. 
 
ᓄᓇᕗᒻᒥᐅᑦ ᓇᖕᒥᓂᖅ ᑮᓇᐅᔭᓕᐅᕋᓱᐊᖅᑏᑦ ᓇᖕᒥᓂᖃᖅᑐᓪᓗ ᐱᕐᔪᐊᖑᓂᖅᐹᖑᖃᑕᐅᓇᓱᒋᒐᒃᑭᑦ ᓄᓇᕗᑦ 
ᐃᓗᐊᓂ. ᐃᖅᑲᓇᐃᔭᖅᑎᑦᑎᔪᓐᓇᖃᑦᑕᕐᒪᑕ ᑮᓇᐅᔭᓕᐅᖅᑎᑦᑎᔪᓐᓇᖃᑦᑕᕐᒪᑕ, ᑕᒪᒃᑯᐊ ᑭᓱᑐᐃᓐᓈᓗᖕᓂ 
ᐊᕗᖓᑲᓪᓛᓗᒃ ᓯᐊᒻᒪᖅᑎᕈᓐᓇᕐᒪᑦ. ᖃᔅᓰᓐᓇᑯᓘᖓᓗᐊᖅᐸᑕ ᒥᑭᑦᑐᑯᓘᒐᓗᐊᖅᐸᑕ ᓇᖕᒥᓂᖅ ᐱᖏᔭᐅᔪᑦ, 
ᑮᓇᐅᔭᓕᐅᕈᑕᐅᓇᓱᐊᖅᑐᑦ. 
 
ᐆᒥᖓ ᐊᐱᕆᔪᒪᔪᖓ, ᒥᓂᔅᑕᐅᑎᓪᓗᑎᑦ ᖃᓄᖅ ᑖᓐᓇ ᓄᓇᕗᖕᒥ ᓇᖕᒥᓂᖃᖅᑐᓄᑦ ᐃᑲᔫᑦ 
ᐋᖅᑭᒍᓐᓇᖏᑦᑐᐊᓘᖅᑰᔨᖕᒪᑦ ᑭᓱᒧᓄᓇ ᐋᖅᑭᒌᕈᓐᓇᖏᓚᖅ? ᐊᒻᒪᓗ ᖃᓄᖅ ᐊᖅᑭᒐᓱᒃᐱᐅᒃ? ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕᐅᔪᖅ, ᒥᔅ ᐃᐊᓪ-ᑲᓇᔪᖅ. 
 
ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᓱᑎᓪᓗᒍ ᑕᒪᑐᒥᖓ ᐊᐱᖅᓱᕋᕕᑦ. ᑕᓐᓇ 
ᐊᐱᖅᑯᑎᒋᖅᑰᕋᕕᐅᒃ ᑕᐃᓐᓇ ᓄᓇᕗᑦ ᓇᒻᒥᓂᖅ ᐃᑲᔪᖅᑎ, ᐱᖁᔭᐅᔪᖅ. ᑕᐃᒪ ᒫᓐᓇᐅᔪᒃᑯᑦ 
ᖃᐅᔨᒪᔪᐃᓐᓇᐅᒐᑦᑕ ᑖᓐᓇ ᐱᖁᔭᖅ ᕿᒥᕐᕈᓇᒃᑕᐅᕙᓪᓕᐊᓯᒪᒻᒪᑦ ᖃᓄᖅ  

ᐊᔾᔨᒌᓐᖏᑦᑐᓂᒃ ᐋᔩᖃᑎᖃᖅᓯᒪᓪᓗᑕᓗ ᐃᓗᓕᑦᓴᕆᒋᐊᖃᖅᑕᖏᓐᓂᒃ. ᑕᐃᒪ ᐃᓪᓗᒧᑦ ᑕᕝᕗᖓ 
ᑐᓂᓯᒪᓐᖏᑦᑐᒍᑦ ᓱᓕ ᐱᓕᕆᐊᖑᒻᒪᑦ, ᒐᕙᒪᐅᓗᑕ ᐃᖅᑲᓇᐃᔭᖃᑎᖃᕆᐊᖃᓲᖑᒐᑦᑕ ᐅᓄᖅᑐᓂᒃ.  
 
ᑖᓐᓇ ᐱᖁᔭᐅᔪᖅ ᑕᐃᒪ ᓄᓇᕗᑦ ᑐᓐᖓᕕᒃᑯᓐᓂᒃ ᐃᑲᔪᖅᑎᖃᖅᓱᑕᒃᑕᐅᖅ ᐋᔩᖃᑎᖃᐃᓐᓇᐅᔭᖅᓱᑕ 
ᐊᓯᔾᔨᖅᐸᓪᓕᐊᓂᖓ ᐊᐃᕙᖃᑎᒌᑲᐃᓐᓇᖅᐸᑦᓱᑎᒡᓗ ᑭᓱᒥ ᐊᓗᓕᖓᓐᓂᒃ ᐊᓯᔾᔨᖅᑐᖃᕆᐊᖃᕐᒪᖔᖅ.  
ᓴᖅᑮᓚᐅᖅᓯᒪᓪᓗᑕᓗ ᑖᒃᑯᓂᖓ ᐃᓚᖏᓐᓂᒃ ᐊᑐᓕᖁᔭᐅᔪᓂᒃ ᑕᐃᒃᑯᓂᖓ ᑎᓕᐅᕆᐊᕈᑎᒃᓴᐅᔪᓂᒃ, ᑖᒃᑯᐊ 
ᑕᐃᒪ ᕿᒥᕐᕈᓇᒃᑕᐅᕙᓪᓕᐊᒻᒪᑕ ᓇᓪᓕᐊᑦ ᐊᖅᑭᑉᐸᑦ ᐊᑲᐅᓛᖑᒐᔭᕐᒪᖔᑦ. ᑖᓐᓇ ᐱᔭᕇᖅᐸᓪᓕᐊᓕᖅᑑᒐᓗᐊᖅ 
ᑭᓯᐊᓂ ᓴᖅᑭᓯᒪᓐᖏᓇᑦᑎᒍᑦ ᓱᓕ, ᓂᕆᐅᒃᑐᖓ ᑕᐃᑲᓂ ᐅᑭᐅᕐᒥ ᒪᓕᒐᓕᐅᖅᑎᓄᑦ 
ᕿᒥᕐᕈᓇᒃᑕᐅᑦᓯᐊᕈᓐᓇᓛᕆᐊᖓᓂᒃ. ᐊᒻᒪᓗ ᐃᑲᔪᓛᖅᑐᓯᑦᑕᐅᖅ ᑕᓐᓇ ᖃᓄᖅ ᐋᖅᑭᑦᓯᒪᓂᖓ 
ᓈᒻᒪᒋᓐᓂᖏᒻᒥᒍᑦᓯᐅᑦᑕᐅᖅ, ᐋᖅᑮᒋᐊᕈᓐᓇᓛᕐᒥᒐᑦᓯ. 
 
ᐅᖃᕈᓐᓇᓪᓚᕆᓐᖏᑦᑐᖓ ᑭᓱᑦ ᐃᓗᐊᓂ ᐊᐳᖅᑕᕈᑎᓪᓚᕆᐅᖕᒪᖔᑦ ᑭᓯᐊᓂ ᐃᓱᒪᓇᖅᑐᖅ ᑖᓐᓇ 
ᑐᓴᐅᒪᔭᐅᑦᑎᐊᓂᖅᓴᐅᒋᐊᓕᒃ ᑕᒪᒃᑯᓄᖓ ᓇᖕᒥᓂᓕᓐᓄᑦ ᖃᓄᖅ ᐊᑐᖅᑕᐅᑦᓯᐊᕈᓐᓇᕐᓂᖓ 
ᕿᒥᕐᕈᓇᒃᑕᐅᒋᐊᑦᓯᐊᕐᓗᓂ ᑐᓴᐅᒪᑦᓯᐊᓕᕐᓗᑎᒡᓗ ᑕᒪᒃᑯᐊ ᓇᒻᒥᓂᓖᑦ ᑕᕝᕙᓐᖓᑦ ᐱᖁᔭᐅᔪᒥᒃ ᖃᓄᖅ 
ᐊᑐᖅᑕᐅᒋᐊᖃᕐᓂᖓ ᖃᓄᖅ ᐊᑑᑎᒋᔭᐅᒍᓐᓇᕐᓂᖅᓴᐅᒻᒪᖔᖅ ᓇᒻᒥᓂᓕᖕᓄᑦ ᑖᓐᓇ 
ᑐᓴᐅᒪᔭᐅᑦᓯᐊᓂᖅᓴᐅᒋᐊᖃᖅᑰᔨᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᐱᖅᑯᑎᒋᔭᖏᑦ ᒥᓂᔅᑕᒧᑦ. ᐊᑎᖁᑎᒃᑲ ᑕᑯᓪᓗᒋᑦ, ᒥᔅᑐ ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒋᓂᐊᖅᑕᕋ ᑕᒡᕗᖓ ᐊᒃᑐᐊᓪᓚᖕᒪᕆᖅᑰᕐᒪᑦ ᑭᐅᔾᔪᑎᒋᓵᖅᑕᐃᑦ 
ᑕᐃᓐᓇ ᐊᐱᖅᑯᑕᐅᔪᖅ. ᑭᑎᐊᓂ, ᐊᐱᖅᓱᖅᑎᓪᓗᖓ ᓯᕗᓕᖅᑎᑦᑎᓐᓂᒃ ᖃᓂᒋᐊᓪᓚᕆᖕᒪᒍ ᑖᓐᓇ 
ᐊᐱᖅᑯᑎᒋᓂᐊᖅᑕᕋ ᐱᕙᓪᓕᐊᔪᓕᕆᓂᕐᒧᑦ ᒥᓂᔅᑑᒐᕕᑦ.  
 
ᑕᐃᒪ ᐅᖃᓚᐅᕋᒪ ᑕᒪᒃᑯᐊ ᐱᓕᕆᐊᒃᓴᖃᐅᓐᖏᑦᑐᑦ ᐊᒥᓱᕐᔪᐊᒻᒪᕆᐊᓘᖕᒪᑕ ᓄᓇᕗᒻᒥ. ᐊᖏᔫᒐᓗᐊᖅᐸᑦ 
ᓄᓇᓕᒃ ᒥᑭᔫᒐᓗᐊᖅᐸᑦ. ᒥᑭᔪᓂᒃ ᓲᖃᐃ ᓄᓇᓕᖕᓂ ᐊᔪᕐᓇᕐᓂᖅᐹᑦᑎᐊᒻᒪᕆᐅᓪᓗᓂ 
ᐱᓕᕆᐊᒃᓴᖃᓐᖏᓪᓚᑦᑖᕐᓂᖏᓐᓄᑦ ᑕᐃᒪᓐᓇ. ᑭᓯᐊᓂ, ᐱᓕᕆᐊᒃᓴᖅᑖᕈᓐᓇᑦᑎᐊᕆᓲᕆᖕᒪᔾᔪᒃ ᓇᖕᒥᓂᖅ 
ᐱᓕᕆᐊᒃᑖᕋᓱᒃᖢᓂ. ᑕᐃᒪᐃᓐᓇᐃᑦᑑᑎᓪᓗᒍ ᑕᐅᑐᓐᓇᕐᒪᑦ ᓄᓇᕗᓗᑦᑖᑦᑎᐊᒻᒪᕆᖕᒥ ᒫᓐᓇ ᑮᓇᐅᔭᖃᖅᑐᐃᓐᓇᐃᑦ 
ᑭᓯᐊᓂ ᐱᕚᓪᓕᕈᓐᓇᕐᒪᑕ. ᑮᓇᐅᔭᖃᓐᖏᑦᑐᑦ ᑕᑯᓪᓗᒋᑦ ᐱᕚᓪᓕᕈᑎᒃᓴᒥᒃ ᐊᔪᑦᑎᐊᒻᒪᕆᖕᒪᑕ 
ᐱᓇᓱᒍᒪᒐᓗᐊᖅᑎᓪᓗᒋᑦ. ᑕᐃᒪᐃᓐᓇᐃᑦᑑᑦᑎᐊᒻᒪᕆᖕᒪᑦ ᐊᒻᒪᓗ ᑕᐃᒪᓐᓇᐃᑦᑑᑎᓪᓗᒍ ᑕᑯᓯᒪᓪᓗᑕ ᐊᒥᓱᑎᒍᑦ. 
 
ᑕᐃᒪᓕ ᑕᑯᕙᓪᓕᐊᓯᒪᒐᑦᑕ ᑕᐅᓇᓐᖓᑦ ᑕᐅᓇᓐᖔᖅᑐᓂᒃ ᓄᓇᕗᒻᒦᖔᓐᖏᑦᑐᓂᒃ ᐊᖏᔪᕐᔪᐊᕌᓗᖕᓂᒃ 
ᐊᖏᔪᓪᓚᕆᖕᓂᒃ ᐱᓕᕆᐊᖃᖅᑐᓂᒃ ᐋᑦᑎᕙᓪᓕᐊᔪᓂᒃ ᐱᓕᕆᐊᖑᓂᑰᒐᓗᐊᕐᓂᒃ. ᓇᖕᒥᓂᕆᔭᐅᔪᓂᒃ 
ᓇᖕᒥᓂᖃᖅᑐᓂᒃ ᑕᒪᒃᑯᓂᖓ ᓄᖑᑉᐸᓪᓕᐊᓂᖏᓪᓗ ᑕᑯᒃᓴᐅᓪᓗᑎᑦ ᐃᓚᖏᑦ. ᑕᐃᒪᓐᓇ ᐱᓕᕆᐊᒃᓴᖅᑖᕐᓂᕐᓗ 
ᐊᔪᓕᑦᑎᐊᖅᓯᒪᕙᒃᑐᓂ ᓲᖃᐃᒻᒪ ᑮᓇᐅᔭᖅ ᐱᔾᔪᑕᐅᓲᖑᖕᒪᑦ ᒥᑭᔪᓂᒃ ᓄᓇᓕᖕᓂ ᐱᓗᐊᖅᑐᒥ.  
 
ᑮᓇᐅᔭᖃᓐᖏᑎᓪᓗᒋᑦ ᓴᐱᓕᖃᑦᑕᕐᒪᑕ ᑕᒪᒃᑯᐊ ᓄᓇᕗᒻᒥᐅᑕᑐᖃᐃᑦ ᐃᓱᒪᑦᑎᐊᕆᒃᑐᐊᓘᒐᓗᐊᖅᑎᓪᓗᒋᑦ 
ᐊᔪᓐᖏᑦᑎᐊᕋᓗᐊᖅᑎᓪᓗᒋᑦ ᐊᒻᒪ ᖃᐅᔨᒪᓇᑦᑎᐊᕋᓗᐊᖅᑎᓪᓗᒋᑦ ᑮᓇᐅᔭᖅ ᑕᒡᒐ ᐱᔾᔪᑕᐅᓪᓗᓂ 
ᐊᔪᕈᑕᐅᓪᓚᑦᑖᓲᖑᖕᒪᑦ.  
 
ᑕᐃᒪᐃᓐᓇᐃᑦᑑᕙᒃᑎᓪᓗᒍ ᖃᓄᕐᓕ ᒥᓂᔅᑑᑎᓪᓗᑎᑦ ᐱᕙᓪᓕᐊᔪᓕᕆᓂᕐᒧᑦ ᑕᕝᕙᓂ ᑕᒪᒃᑯᐊ 
ᐃᑲᔪᕋᓱᒍᓐᓇᖅᑰᖅᐱᒋᑦ  



ᓈᑦᓰᓐᖑᔭᓛᕐᓂᐊᖅ, ᓄᕕᐱᕆ 7, 2015 ᓄᓇᕗᒥ ᓯᕗᓕᖅᑏᑦ ᑲᑎᒪᓂᖏᑦ 34 
 

 

ᖁᕝᕙᖅᐹᓪᓕᖁᓪᓗᒋᑦ ᑕᒪᒃᑯᐊ ᐊᒻᒪᓗ ᐱᓕᕆᐊᒃᓴᐃᑦ ᐊᔪᕈᕐᓃᖅᐹᓪᓕᕐᓂᕐᒧᑦ? ᑐᑭᓯᓇᕐᓂᕈᒪ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑑᔪᖅ, ᒥᔅ ᐃᐊᓪ-ᑲᓇᔪᖅ.  
 
ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᑖᓐᓇ ᑐᑭᓯᓐᓂᕈᒃᑯ, ᓇᒻᒥᓂᖃᖅᐸᓪᓕᐊᓂᕐᒥᒃ 
ᐅᖃᐅᓯᖃᖅᑰᕋᕕᑦ ᓇᒻᒥᓂᖃᖅᑐᐃᑦ ᑕᒪᒃᑯᐊ ᐱᓕᕆᐊᔅᓴᓂᒃ ᓴᖅᑭᑦᑎᒍᓐᓇᓲᖑᒻᒪᑕ ᓄᓇᓕᓐᓂ. ᑕᒪᓐᓇ 
ᐊᔾᔨᒌᓐᖏᑦᑐᓂᒃ ᐃᓗᓕᖃᐅᕐᒪᑦ ᐱᕙᓪᓕᐊᔪᓕᕆᔨᒃᑯᑦ ᑮᓇᐅᔭᐃᑦ ᑐᒃᓯᕋᕐᕕᐅᓲᑦ. ᑕᓪᓕᒪᓂᓪᓗ ᐊᓪᓚᕝᕕᖃᐅᖅᓱᑕ 
ᑕᒫᓂ ᓄᓇᕗᒻᒥ. ᐊᓯᖏᓐᓂᓪᓗ ᓲᕐᓗ Partners-ᖑᓂᕋᖅᑕᐅᔪᐃᑦ ᑕᒪᒃᑯᐊ ᐱᓕᕆᓂᖃᖃᑦᑕᕐᒥᔪᐃᑦ 
ᓇᒻᒥᓂᑖᕈᒪᓂᕐᒧᑦ ᐅᓄᖅᑑᕐᒪᑕ ᑕᒫᓂ ᓄᓇᕗᒻᒥ.  
 
ᓲᖃᐃᒻᒪ, ᐃᓛᓐᓂ ᐅᐊᑦᑎᐊᕈ ᐃᓱᒪᒋᒍᒃᑯ ᓇᒻᒥᓂᖅᑖᕋᓱᓐᓂᕆᓚᐅᖅᓯᒪᔭᕋ ᐅᓄᖅᑐᓄᑦ ᐅᐸᒐᑦᓴᐃᑦ 
ᓇᓗᓇᓚᐅᖅᓯᒪᔪᒻᒪᑕ ᒫᓐᓇᓕ ᐋᖅᑭᔅᓯᒪᓂᖅᓴᐅᓕᖅᑐᖅ ᑕᒪᓐᓇ ᐅᓪᓗᒥᐅᔪᒃᑯᑦ ᐅᐸᒐᒋᔭᐅᒍᒪᔪᖅ ᓇᒻᒥᓂᓕᓐᓄᑦ. 
ᑖᒃᑯᐊ ᐃᑲᔪᖃᑎᒌᓐᓂᖓ ᑕᑯᔅᓴᐅᑦᓯᐊᓕᕐᖓᑦ ᐋᔩᖃᑎᒌᓲᖑᓪᓗᑎᓪᓗ ᑕᒪᒃᑯᐊ ᐅᐸᒐᐅᔪᐃᑦ ᑭᒃᑯᐃᑦ 
ᓇᒻᒥᓂᖅᑖᕈᒪᔪᖃᖅᑎᓪᓗᒍ. ᑕᒪᓐᓇ ᑐᑭᓯᐅᒪᖃᑎᒌᑦᑎᐊᕐᓂᖅ ᐱᑕᖃᐃᓐᓇᕆᐊᓕᒃ ᐊᒻᒪᓗ ᐊᔾᔨᒌᓐᖏᒻᒪᑕ 
ᑕᒪᒃᑯᐊ ᑐᒃᓯᕋᕐᕕᐅᒍᓐᓇᖅᑐᑦ. ᐱᒋᐊᓕᓵᕈᒪᔪᓄᑦ ᓇᒻᒥᓂᖅᑖᕈᒪᓂᕐᒧᑦ ᕿᒥᕐᕈᓇᑦᑕᐅᓯᒪᑦᑎᐊᕆᐊᖃᓲᖑᓪᓗᓂᓗ 
ᑕᒪᓐᓇ ᐃᖏᕐᕋᑎᐊᕐᓂᕆᓂᐊᖅᑕᖓ ᑕᑯᓐᓈᖅᑕᐅᓪᓗᓂ.  
 
ᐊᒻᒪᓗ ᓇᒻᒥᓂᖃᖅᑐᑐᖃᐅᓕᖅᑐᐃᑦ ᑕᒪᒃᑯᐊ ᐃᓛᓐᓂᒃᑯᑦ ᐱᕈᕐᓂᖅᓴᐅᔪᒪᓲᖑᒻᒪᑕ, ᐱᕈᕐᓂᖅᓴᐅᒍᒪᓕᕌᖓᑕ 
ᑕᐃᒪ ᑕᒪᓐᓇ ᑭᒃᑯᑐᐃᓐᓇᕐᓂᒃ ᓇᒻᒥᓂᖅᑖᖃᑎᖃᖅᐸᓪᓕᐊᒍᓐᓇᖅ ᐊᔪᕈᓐᓃᐸᓪᓕᐊᓂᖓ ᐱᓪᓗᒍ 
ᓇᒻᒥᓂᖅᑖᖃᑎᖃᕈᓐᓇᖅᐸᓪᓕᐊᓯᓲᖑᒻᒪᑕ. ᑎᒍᓯᒍᓐᓇᖅᑐᐃᑦ ᓇᒻᒥᓂᕆᔭᐅᔪᓂᑦ ᓇᑭᑐᐃᓐᓇᖅ. ᒫᓂ 
ᓄᓇᕗᑐᐃᓐᓇᐅᖏᑦᑐᒥ. ᓄᖅᑲᖓᑎᒋᐊᖃᖅᑰᖏᑕᕗᑦ ᖃᓪᓗᓈᑦ ᓄᓇᖓᓐᓂᓘᓐᓃᑦ ᑎᒍᓯᔪᒪᔪᖃᕐᓂᖅᑲᑦ 
ᓇᒻᒥᓂᕐᒥᓂᒃ ᑕᐃᒫᒃ ᐱᕈᕈᓐᓇᓕᖅᑐᒥᓂᐅᓗᓂ. ᑕᒪᒃᑯᐊ ᐊᑐᐃᓐᓇᐅᔭᕆᐊᖃᕐᒥᒻᒪᑕ.  
 
ᐃᓚᖓᒍᑦᑕᐅᖅ ᓇᒻᒥᓂᖃᑐᐃᓐᓇᓂᕐᒧᑦ ᐃᑲᔪᕐᓂᖅ ᒪᑯᓂᖓ ᓄᓇᓕᓐᓂᒃ Municipalities ᐊᒻᒪᓗ ᐃᓛᒃ 
ᕼᐋᒻᓚᑦᓂᒃ ᑕᒪᒃᑯᓂᖓ ᐅᒪᔪᓐᓂᐊᖅᑎᓂᓪᓗ ᓴᖅᑭᖅᑐᖃᖅᓯᒪᒻᒥᔪᑦ ᑕᕝᕙᓂ ᖃᓄᖅ ᓄᓇᓕᖓᓐᓂ 
ᐱᒋᐊᕈᑎᔅᓴᖃᕈᒪᓐᓂᖅᑲᑕ ᐊᓯᕙᓐᓂᑯᓪᓘᓐᓃᑦ ᒪᑯᓂᖓ ᖁᐊᒃᑯᕕᓐᓂᒃ ᐊᑐᐃᓐᓇᐅᑎᑦᑎᓕᖅᑐᒍᑦ 
ᐋᖅᑭᓚᐅᖅᑕᕗᑦ ᑖᓐᓇ. ᖁᐊᒃᑯᕕᖃᑐᐃᓐᓇᕈᒪᓐᖏᑉᐸᑕ ᐃᓛᒃ ᖁᐊᖅᑯᕕᖃᓕᕐᓗᑎᒃ ᐋᖅᑭᒋᐊᕆᐊᖃᕐᓂᖅᑲᑦ 
ᑕᕝᕙᓂ ᐊᕐᕌᒍ ᐅᖓᑖᓂᓘᓐᓃᑦ ᓴᓇᔭᐅᔭᕆᐊᖃᓕᕐᓂᖅᑲᑦ ᑖᓐᓇ ᐱᑕᖃᓚᐅᖅᓯᒪᖏᑦᑐᖅ ᒫᓐᓇ 
ᐃᓚᒋᔭᐅᓕᖅᑐᖅ.  
 
ᐊᒻᒪᓘᓐᓃᑦ ᐊᒡᒍᐃᕕᑦᑖᕈᒪᓐᓂᖅᑲᑕ ᐊᑭᑐᓗᐊᖏᑦᑐᓂᒃ ᑖᒃᑯᐊ ᓄᓇᓖᑦ ᐊᑐᓂᒃ $30,000-ᓂᑦ 
ᑐᒃᓯᕋᕈᓐᓇᓕᖅᑐᐃᑦ ᒐᕙᒪᒃᑯᓐᓂ ᓄᓇᓕᒻᒥᓂᒃ ᑭᓱᒥᒃ ᐱᕈᖅᑎᑦᓯᒍᒪᒍᑎᒃ ᐋᖅᑭᒃᓯᓐᓂᖅᐸᑕ ᐋᔩᖃᑎᒌᓪᓗᑎᒃ. 
ᑕᒪᒃᑯᓄᖓ ᐅᕙᑦᑎᓐᓄᑦ ᑐᒃᓯᕋᕈᓐᓇᓕᖅᑐᐃᑦ ᓴᖅᑭᑦᓯᒍᒪᓐᓂᖅᐸᑕ. ᓂᕿᓂᒃ ᐃᒻᒪᖄ ᑎᑭᑎᑦᑎᓂᕐᒧᑑᖏᑦᑐᖅ 
ᑖᓐᓇ ᑕᐃᒫᒃ ᑐᕌᖅᓯᒪᒻᒪᑦ ᑭᖑᓂᖅᑎᓐᓂ, ᓯᕗᒧᓪᓗᑕ ᐃᓱᒪᔅᓴᖅᓯᐅᕈᑎᒋᖔᕆᐊᖃᖅᑰᖅᑕᕗᑦ ᓱᓇᒥᒃ ᓄᓇᓖᑦ 
ᐱᕈᖃᑎᒌᒍᓐᓇᕐᒪᖔᑕ ᒫᓐᓇ ᓄᓇᓕᖓᓐᓂ ᐊᑐᐃᓐᓇᐅᔫᒥᔪᓂᒃ.  

ᓲᕐᓗ ᐃᖃᓗᓕᕆᓂᕐᒧᑦ, ᓇᑦᑎᖅᓯᐅᕐᓂᕐᒧᑦ, ᓱᓇᒧᑦ ᐃᖅᑲᒻᒥᐅᑕᒐᓚᓐᓄᑦ ᑕᒪᒃᑯᓄᖓ ᐱᑕᖃᓐᓂᖅᑲᑦ ᑖᓐᓇ 
ᓄᓇᓕᒃ ᐊᔪᕈᓐᓃᕈᑎᒋᒋᐊᖃᑦᑕᖔᖏᓐᓂᒃ ᑖᓐᓇ ᐃᓗᓕᖃᕆᐊᖃᖅᓱᒋᔭᕋ. ᑭᓯᐊᓂ ᐋᔩᖃᑎᒌᒍᓐᓇᑎᐊᕐᒥᔪᒍᑦ 
ᑕᐃᒫᒃ ᑕᒻᒪᖅᓱᒋᔭᐅᓂᕐᒥᒍᒪ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᐱᕆᒃᑲᓐᓂᕈᒪᕕᑦ? ᐊᐱᕆᒃᑲᓐᓂᕈᒪᓐᖏᒻᒪᑦ. ᑕᐃᒪ ᐊᑎᖁᑎᓐᓃᑦᑐᖅ ᑖᓐᓇ 
ᓂᓪᓕᖅᑎᓐᓂᐊᓕᕐᒥᔭᕋ, ᒥᔅᑐ ᕼᐃᒃᔅ. 
 
Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᓐᓄᐊᓚᐅᖏᓐᓂᓐᓂ. ᐃᓚᖓ ᑕᐃᒻᒪ 
ᒪᓕᒐᓕᐅᖅᑎᐅᓪᓗᑕ ᐃᓛᓐᓂᒃᑯ ᐊᑲᒃᓴᖃᑦᑕᖏᓐᓇᑦᑕ ᐃᓚᐃᓐᓇᑯᓗᖏᑦ ᐊᐱᖅᑯᑎᒋᔭᕗᑦ ᑭᐅᔭᐅᖃᑦᑕᕐᒪᑕ 
ᐊᐱᖅᓱᕐᓇᐅᑎᓪᓗᒍ. ᐃᓚᒋᐊᕈᑎᒃᓴᓂᓪᓗ ᐊᐱᖅᑯᑎᒃᓴᖃᖃᑦᑕᖏᑦᑐᑕ ᐅᓪᓗᒥ. ᐊᐱᕆᕗᖓ ᐃᒃᓯᕙᐅᑕᖅ 
ᐃᓕᓴᖅᓯᖁᓪᓗᒍ ᐃᓱᒪᒃᓱᕐᓗᓂ ᐊᐱᖅᑯᑎᕗᑦ ᑭᐅᔭᐅᓐᖏᑦᑕᕌᖓᑦ ᐊᒻᒪ ᑭᐅᔭᐅᑦᑎᐊᖏᑦᑕᕌᖓᑦ 
ᐊᐱᕆᒃᑲᓐᓂᖃᑦᑕᕈᒪᓪᓗᑕ.  
 
ᐃᒃᓯᕙᐅᑖᖅ, ᐊᐱᖅᑯᑎᒋᔪᒪᕋ ᒥᓂᔅᑕᒧᑦ ᐊᑕᐅᓯᕐᒥᒃ ᐱᔾᔪᑎᖃᕐᒪᑦ ᓯᕗᒃᑲᖅᑕᖅᑎᐅᓂᕐᒧᑦ ᐃᒻᒥᓂᒃ ᖃᐅᔨᒪᓗᓂ 
ᐃᒻᒥᓂᒡᓗ ᖃᐅᔨᒪᑦᑎᐊᕐᓗᓂ. ᖃᓄᕐᓕ ᓇᓗᓇᐃᕈᓐᓇᖅᐱᐅᒃ ᓴᓐᖏᓃᑦ, ᓴᓐᖐᓐᓂᕆᔭᐃᓪᓗ ᒥᓂᔅᑕᐅᓪᓗᑎᒃ, 
ᒥᓂᔅᑕᐃᑦ ᑲᑎᒪᔨᖏᓐᓂᒃ ᐃᓚᒋᔭᐅᑎᓪᓗᑎᑦ. ᖃᓄᕐᓗ ᓇᓗᓇᐃᕈᓐᓇᕋᔭᖅᐱᐅᒃ ᐱᓕᕆᑦᑎᐊᕐᓂᕆᔭᐃᑦ ᑕᒪᑐᒧᖓ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᒫᓂᑲ ᐃᐊᓪ-ᑲᓇᔪᖅ. 
 
ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᐊᐱᕆᖓ 
ᐱᔭᕐᓂᖏᑦᑐᕈᓗᒃ ᑭᐅᔭᕆᐊᔅᓴᖅ. ᐃᒻᒥᓂᒃ ᐃᖅᑲᓇᐃᔮᒃᑲ ᓱᓕ ᐱᐅᔅᓴᖏᓐᓇᒪ ᖃᓄᑎᒋ ᐱᐅᒻᒪᖔᒻᒪ 
ᖃᐅᔨᓴᕆᐊᔅᓴᖅ.  
 
ᐃᒃᓯᕙᐅᑖᖅ, ᓴᓐᖏᓂᕆᔭᒃᑲᓕ ᐅᓇ ᐱᓕᕆᓂᑰᒐᒪ ᓇᒻᒥᓂᖅ ᐱᓕᕆᕕᖃᕐᓂᕐᒥᒃ ᐊᒻᒪᓗᒃᑕᐅᖅ ᐊᔾᔨᒌᖏᑦᑐᓂᒃ 
ᑲᑎᒪᔨᐅᖃᑕᐅᓯᒪᔪᖓ ᑮᓇᐅᔭᓕᐅᕈᑎᖃᕋᓱᐊᕐᓂᕐᒥᒃ ᐱᕙᓪᓕᐊᑎᑦᑎᓂᕐᒥᒃ ᐃᒃᓯᕙᐅᑕᐅᖃᑦᑕᖅᓯᒪᓪᓗᖓ 
ᐊᑐᖅᑐᐊᕕᒃ ᑯᐊᐳᕋᐃᓴᓐᑯᓐᓂᑦ ᐃᒃᓯᕚᖃᑕᐅᓂᑰᓪᓗᖓ ᑲᑎᒪᔨᐅᓪᓗᖓ, ᐊᒻᒪᓗᒃᑕᐅᖅ ᑕᒪᒃᑯᐊ ᑕᒪᐅᖓ 
ᐅᕙᓐᓄᑦ ᐃᑲᔪᖅᓯᐅᔾᔨᔪᑦ ᐊᒻᒪᓗᒃᑕᐅᖅ ᐃᓚᖏᓐᓂᒃ ᑕᒪᐅᖓ ᑎᑭᐅᔾᔨᓯᒪᔪᖅ ᐅᕙᓐᓄᑦ.  
 
ᑭᓯᐊᓂ ᒪᓕᒐᓕᐅᖅᑎᐅᑉ ᐅᖃᐅᑎᒍᓐᓇᖅᐹᖓ ᑭᓱᓂᒃ ᓴᓐᖐᓐᓂᖃᒻᒪᖔᒻᒪ ᐊᒻᒪᓗᒃᑕᐅᖅ ᖃᐅᔨᒪᑦᑎᐊᖏᑦᑐᖓ 
ᑭᐅᔪᓐᓇᕐᒪᖔᒃᑯ ᒫᓐᓇᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᕼᐃᒃᔅ, ᐊᐱᕆᒃᑲᓂᕐᓂᐊᖅᐲᑦ?  
 
Hᐃᒃᔅ (ᑐᓵᔨᑎᒍᑦ): ᓄᖑᑦᑐᒪᓐᖏᓇᒃᑭᑦ ᐊᐱᖅᓲᑎᒋᓂᐊᖅᑕᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᐱᕆᓂᐊᓕᕐᒥᔪᖅ ᒥᔅᑐ ᓴᕕᑲᑖᖅ. 
 
ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᐅᔪᓕᒫᑦ ᐅᖃᐅᓯᖃᕆᐊᖅᓯᒪᖕᒪᑕ ᐱᓕᕆᐊᒃᓴᐃᑦ 
ᕿᒥᕐᕈᓇᒃᑕᐅᓂᖓᓂᒃ ᖃᐅᔨᓴᖅᑕᐅᓕᖃᑦᑕᕐᓂᖏᓐᓂᒃ ᑕᒪᒃᑯᐊ ᑭᒡᒍᓯᐊᖏᓐᓇᐅᔭᕐᒪᑕ ᕿᒥᕐᕈᔭᐅᖕᒪᑕᒎᖅ. 
ᐊᒻᒪᓗᒃᑕᐅᖅ ᑭᓱᓕᒫᓄᑦ ᑐᕌᖓᓪᓗᑎᒃ ᑭᐅᒐᔪᒻᒪᑕ. ᒥᓂᔅᑕ ᐊᑕᐅᓯᕐᒥᒃ ᓇᓗᓇᐃᖅᓯᔪᓐᓇᕐᒪᖔᑦ ᐱᓕᕆᐊᕐᒥᒃ 
ᕿᒥᕐᕈᓇᒃᑕᐅᓯᒪᔪᒥᒃ,  

ᐊᓯᔾᔨᖅᑕᐅᓯᒪᔪᒥᓪᓗ ᐊᑕᐅᓯᑯᓗᖕᒥᒃ, ᐃᓘᓐᓈᓗᖏᓐᓄᑦ ᑐᕌᖓᖏᑦᑐᓂᒃ. ᑭᓯᐊᓂ ᐊᑕᐅᓯᕐᒥᒃ ᐱᓕᕆᐊᕐᒥᒃ 
ᕿᒥᕐᕈᓇᒃᑕᐅᓯᒪᔪᒥᒃ ᐊᓯᔾᔨᖅᑕᐅᓯᒪᔪᒥᒃ ᑕᐃᓯᔪᓐᓇᕐᒪᖔᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑖᒻ ᒥᓂᔅᑕ, ᒥᔅ ᐃᐊᓪ-ᑲᓇᔪᖅ. 
 
ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒃᑯᐊ ᐱᓕᕆᐊᓐᖑᖅᑎᓯᒪᔭᕗᑦ 
ᐊᕐᕌᓂᓂ ᐊᒻᒪᓗ ᑕᐃᓐᓇ ᕿᒥᕐᕈᓇᒃᑕᐅᓚᐅᖅᑐᖅ ᐃᓘᓐᓇᑎᓐᓄᑦ ᐅᐱᕐᖔᖅ, ᐆᑦᑑᑎᒋᑐᐃᓐᓇᕐᓗᒍ ᑕᐃᒃᑯᐊ 
ᐳᓚᕋᒃᑐᓕᕆᓂᕐᒧᑦ ᑐᕌᖓᔪᑦ ᐊᒻᒪᓗ ᑕᒪᓐᓇ ᑲᔪᓯᓂᖃᑦᑎᐊᓚᐅᖅᑐᓂ ᑮᓇᐅᔭᖁᑎᖏᓪᓗ 
ᐊᖏᓪᓕᒋᐊᖅᑕᐅᓚᐅᖅᓯᒪᓪᓗᑎ, ᐃᓚᔭᐅᒃᑲᓐᓂᖅᑐᑎᒃ ᐃᖅᑲᓇᐃᔭᖅᑎᔅᓴᖏᑦ ᐃᖅᑲᓇᐃᔭᖅᑎᖏᑦ 
ᓈᒻᒪᓂᖅᓴᐅᒍᓐᓇᓂᐊᕐᒪᑕ ᑮᓇᐅᔭᖏᑦ ᐃᓚᒋᐊᖅᑕᐅᓚᐅᖅᓯᒪᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.   
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᐱᕆᒃᑲᓐᓂᕈᒪᒍᓐᓃᕐᒪᑦ ᑖᓐᓇ ᐊᐱᕆᓂᐊᖅᑐᒧᑦ ᐊᐃᑉᐸᖓᓄᑦ, ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ ᐊᒻᒪᓗ ᐅᓐᓄᓴᒃᑯᑦ. ᓄᓇᕗᒻᒥ ᒪᑯᓂᖓ ᑐᓚᑦᑕᕐᕕᓐᓂᑦ 
ᐱᖃᐅᕆᐊᖃᕐᒪᑦ ᐅᓄᖅᓯᒃᑲᓐᓂᖅᐸᑕ ᑕᐃᒃᑯᐊ ᑐᓚᑦᑕᕐᕖᑦ ᑮᓇᐅᔭᓕᐅᕋᓱᐊᕈᑏᑦ ᑕᒪᒃᑯᐊ ᓴᖅᑭᒃᑲᓐᓂᕋᔭᖅᑐᑦ 
ᑮᓇᐅᔭᓕᐅᕋᓱᐊᕈᑎᒃᓴᒃᑲᓐᓃᒡᓗ. ᖃᓄᐃᑦᑐᓂᑦ ᐱᕙᓪᓕᐊᔪᓕᕆᓂᕐᒧᑦ ᒥᓂᔅᑕᕆᔭᐅᒡᓗᑎᑦ ᖃᓄᐃᑦᑐᑦ, ᑭᓱᑦ 
ᓴᖅᑭᑕᐅᔪᓐᓇᖅᐸᑦ ᒪᑯᐊ ᐱᕈᒃᑲᓐᓂᕈᓐᓇᖅᑐᑦ ᐱᕈᒃᑲᓐᓂᕈᓐᓇᖏᑦᑐᒡᓗ ᓄᓇᒥᐅᑕᐃᑦ ᑕᒪᒃᑯᐊ ᐊᑐᕐᓗᑎᒃᑯ 
ᐊᒻᒪᓗ, ᖃᓄᐃᓕᐅᕐᓂᐊᖅᐱᑦ ᑕᒪᒃᑯᐊ ᑮᓇᐅᔭᓕᐅᕋᓱᐊᕋᑕᐅᔪᓐᓇᖅᑐᑦ ᓴᖅᑭᒡᓚᕆᓐᓂᐊᕐᒪᑕ ᓄᓇᕗᑦ ᐃᓗᐊᓄᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕᐅᔪᖅ, ᒥᔅ ᐃᐊᓪ-ᑲᓇᔪᖅ. 
 
ᐊᖓᔪᖅᑳᖅ ᐃᐊᓪ-ᑲᓇᔪᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ ᐊᖏᔪᒻᒪᕆᐊᓗᒃ ᐊᐱᖅᑯᑎᒋᔭᖓ ᑖᑦᓱᒪ 
ᒪᓕᒐᓕᐅᖅᑎᐅᑉ. ᑭᓯᐊᓂ ᐃᒫᒃ ᑭᐅᒍᓐᓇᖅᑕᕋ ᐃᒃᓯᕙᐅᑕᖅ, ᐃᑲᔪᖃᑎᒌᓪᓗᑕ ᑭᓯᐊᓂ ᑲᔪᓯᑎᑦᓯᒍᓐᓇᓲᖑᒐᑦᑕ 
ᑕᒪᓐᓇ ᑐᓚᑦᑕᕐᕕᓕᕆᓂᖅ ᑕᐃᒪ ᐃᑲᔪᖃᑎᒌᑦᓱᑕ ᑭᓯᐊᓂ ᑲᔪᓯᕙᓪᓕᐊᓂᐊᕐᒥᒻᒪᑦ ᐋᔩᖃᑎᖃᖅᓯᒪᓗᑕ ᑲᓇᑕᐅᑉ 
ᒐᕙᒪᒃᑯᖏᓐᓂᒃ ᐱᒍᒪᔭᑦᑎᓐᓂ ᑐᒃᓯᕋᐅᑎᑦᑎᓐᓂᒃ ᑕᐃᒪ ᖃᓄᐃᒻᒪᓪᓗ ᑐᑦᓯᕋᕆᐊᖃᕐᒪᖔᑦᑕ ᑖᒃᑯᓂᖓ 
ᐋᖅᑭᒃᓯᒪᓗᒋᑦ ᑭᓯᐊᓂ ᑲᔪᓯᒍᓐᓇᕐᒥᒐᑦᑕ.  
 
ᑕᒪᓐᓇᑦᑕᐅ (ᑐᓵᔨᑎᒍᑦ) ᐱᕈᒃᑲᓐᓂᕈᓐᓇᖏᑦᑐᓪᓗ (ᑐᓵᔨᑎᒎᕈᓐᓃᖅᑐᖅ) ᐃᒪᐃᓘᕋᑖᖅᑕᖓ ᑕᒪᓐᓇ ᒪᑯᓂᖓ 
ᓄᓇᑦᑎᓐᓃᓐᖔᖅᑐᓂᒃ ᐊᑐᕐᓂᖅ. ᓯᕗᓂᒃᓴᑦᑎᓐᓂ ᐋᔩᖃᑎᒌᑦᓯᐊᕐᓗᑕᑦᑕᐅ ᐸᕐᓇᓯᒪᑦᓯᐊᕐᓗᒍ ᑭᓯᐊᓂ 
ᑲᔪᓯᓂᖃᑦᓯᐊᕐᓂᐊᕐᒥᒻᒪᑦ.  
 
ᒫᓐᓇ ᐆᑦᑑᑎᒋᓗᒍ ᐱᓕᕆᐊᕆᕙᓪᓕᐊᔪᐃᑦ ᑭᕙᓪᓕᕐᒥᓪᓗ ᐃᓛᒃ ᕿᑭᖅᑖᓗᒻᒥᓪᓗ ᒫᓂ ᐅᔭᕋᕐᓂᐊᕐᓂᖅ ᑕᒪᓐᓇ 
ᐊᖏᔪᒻᒪᕆᐊᓘᒍᒫᕐᓂᐊᖅᓯᒪᔫᔮᕐᒪᑦ. ᐃᓚᒋᔭᐅᒥᓗᑕ ᑭᓯᐊᓂ ᐃᓕᓐᓂᐊᖅᑎᒻᒥᒡᓗᒋᑦ ᐃᓄᐃᑦ 
ᐃᓚᒋᔭᐅᒍᓐᓇᑦᓯᐊᕐᓂᐊᕐᒪᑕ ᐃᖅᑲᓇᐃᔮᓂᒃ ᑕᕝᕙᓂ ᑕᒪᓐᓇ ᐃᓚᒋᔭᐅᒍᑎᒋᔪᓐᓇᖅᑕᕗᑦ ᑲᔪᓯᕙᓪᓕᐊᒍᑎᒋᓗᒍ 
ᐃᖅᑲᓇᐃᔮᖅᓴᖅᑕᖃᐅᑦᓯᐊᕐᓂᐊᕐᒪᑦ.  
 
ᐃᖃᓗᒐᓱᓐᓂᒡᓗ ᑕᐃᒪ ᑕᐃᒫᑦᑕᐅ ᐱᒻᒥᔪᖅ ᐊᔪᕈᓐᓃᖅᑎᒍᓐᓇᕆᐊᓕᕗᑦ ᑕᒪᒃᑯᐊ ᓇᒻᒥᓂᖅᑖᕈᒪᔪᐃᑦ ᑕᕝᕘᓇ. 
ᑭᓱᒥᑦ ᐃᖅᑲᕐᒥᐅᑕᒐᓚᓐᓂᒃ ᐱᓇᓱᒍᒪᓐᓂᖅᑲᑕ.  

ᐊᒻᒪᓗ ᐃᖅᑲᓇᐃᔭᖅᑎᒋᒋᐊᖃᖅᑕᖏᑦ ᐃᑲᔪᕆᐊᖃᕐᒥᔭᕗᑦ ᐊᔪᕈᓐᓃᖅᓴᖅᐸᓪᓕᐊᓂᐊᕐᒪᑕ. ᐅᔭᕋᕐᓂᐊᕐᓂᕐᒥᑦ 
ᑖᓐᓇ ᐆᑦᑑᑎᒋᓗᒍ ᐃᖅᑲᓇᐃᔭᖅᑎᑖᖅᐸᓪᓕᐊᓂᖅ ᑖᒃᑯᐊ ᐊᖏᖃᑎᒋᖃᑦᑕᖅᓯᒪᒻᒥᒐᑦᑎᒍ ᐃᓛᓐᓂᒃᑯᑦ ᑭᕙᓪᓕᕐᒥᑦ 
ᐆᑦᑑᑎᒋᓗᒍ ᑕᐃᒃᑯᐊ ᐅᔭᕋᕐᓂᐊᖅᑐᐃᑦ ᒎᓗᓯᐅᖅᑐᑦ ᐃᖅᑲᓇᐃᔭᖅᑎᒥᓂᒃ ᐱᓕᕆᖃᑎᖃᑦᓯᐊᕐᓂᖓ 
ᑕᑯᑦᓴᐅᓚᐅᖅᓯᒪᒻᒥᒻᒪᑦ. ᓲᕐᓗ ᓴᓗᒻᒪᖅᓴᐃᔨᖃᓚᐅᕐᒪᑕ ᑖᓐᓇ ᓴᓗᒻᒪᖅᓴᐃᔨ ᐃᓕᓐᓂᐊᕈᓐᓇᖅᑎᑕᐅᓚᐅᖅᓯᒪᔪᖅ 
ᐅᖁᒪᐃᑦᑐᓕᕆᕙᓪᓕᐊᒍᓐᓇᖅᑎᑕᐅᒡᓗᓂ. ᑭᖑᓂᐊᒍᑦ ᑕᐃᑲᓂ ᐃᓕᓐᓂᐊᖏᓐᓇᖅᓱᓂ ᐊᕐᕌᒎᑦ ᐃᓚᖓᓂ 
ᐅᖁᒪᐃᑦᑐᓕᕆᔨᕈᕈᓐᓇᓚᐅᖅᑐᖅ. ᑕᒪᒃᑯᐊ ᐃᓱᒪᒋᕙᓪᓕᐊᒋᐊᖃᖅᑕᕗᑦ ᐊᔪᕈᓐᓃᕈᓐᓇᖅᑎᑦᓯᓂᖅᐳᑦ ᑕᕝᕘᓇ 
ᐃᑲᔪᖃᑎᒌᒡᓗᑕ ᑕᐃᒫᒃ ᓴᖅᑭᐅᒪᑎᑦᓯᓗᑕᓗ ᑭᓱᓂᑦ ᐊᔪᕈᓐᓃᕈᑎᒃᓴᓂᑦ ᓄᓇᕗᑦ ᐃᓗᐊᓂ 
ᓴᖅᑭᐅᒪᑎᑦᓯᒋᐊᖃᕐᓂᕗᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐊᑎᖁᑎᖃᕈᓐᓃᕋᒪ ᐊᐱᖅᓱᕈᒪᔪᓂᑦ. ᒥᔅᑐ ᒥᑭᓐᖑᐊᖅ. 
 
ᒥᑭᓐᖑᐊᖅ: ᒪ’ᓇᓪᓗᐊᕕᒃ ᐃᒃᓯᕙᐅᑕᖅ. ᒥᓂᔅᑕ ᐅᑉᓗᑦᓯᐊᖅ. ᐅᓇᓕ ᐊᐱᖅᑯᑎᒋᓂᐊᒐᕋ, ᒥᓂᔅᑕᐅᓪᓗᑎᑦ ᑕᐃᒪ 
ᓇᓗᓇᓐᖏᒻᒪᑦ ᐱᓕᕆᖃᑎᖃᖃᑦᑕᕆᐊᖃᕋᕕᑦ ᐅᖃᓪᓚᖃᑎᖃᖃᑦᑕᕆᐊᖃᕋᕕᑦ, ᖃᓄᕐᓕ ᐃᑉᐱᒋᕕᐅ 
ᒪᓕᒐᓕᐅᖅᑎᑐᐃᓐᓇᕐᓂ ᑕᕝᕙᓂ ᒪᓕᒐᓕᐅᕐᕕᒻᒥ ᐱᓕᕆᖃᑎᖃᕐᓂᖅ? ᒪ’ᓇ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᓕᒐᓕᐅᖅᑎ ᒥᔅ ᐃᐊᓪ-ᑲᓇᔪᖅ.  
 
ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᖅᑐᒍᓗ ᑖᓐᓇ. 
ᐃᖅᑲᓇᐃᔭᖃᑎᒌᑦᑎᐊᕐᓗᑕ ᑭᓯᐊᓂ ᐱᓕᕆᖃᑎᒌᓪᓗᑕ ᑲᔪᓯᒍᓐᓇᑦᑎᐊᕋᑦᑕ ᑕᒪᓐᓇ ᐃᑉᐱᓇᖅᑐᖅ. ᑕᐃᒪ 
ᐃᑲᔪᖃᑎᒌᖏᓐᓇᐅᔭᕐᓗᑕ ᑭᓯᐊᓂ ᐃᓛᓐᓂ ᐊᖏᖃᑎᒌᒃᑐᔅᓴᐅᕙᓐᖏᒃᑲᓗᐊᖅᑐᒍᑦ ᑲᔪᓯᕙᓪᓕᐊᓗᑕ ᑭᓯᐊᓂᐅᒻᒪᑦ 
ᐋᔩᖃᑎᒌᖃᑦᑕᕐᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᒻᒪᓗ ᒪᒥᐊᕕᒋᕙᒋᑦ ᒥᓂᔅᑕᓚᕋᑖᖏᓐᓇᒪ ᒥᓂᔅᑕᐅᑎᓪᓗᑎᑦ. ᖁᔭᓐᓇᒦᒃ. ᐊᑎᖁᑎᒃᑲ 
ᑕᑯᓪᓗᒋᑦ ᐊᐱᕆᓯᒪᒍᒪᒻᒥᔪᖅ, ᒥᔅᑐ ᔪᐊᓇᓯ.  
 
ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᑐᓐᖓᓱᓪᓕ ᒥᓂᔅᑕ ᐃᐊᓪ-ᑲᓇᔪᖅ. ᐊᐱᕆᑐᐃᓐᓇᕈᒪᔪᖓᐃᓛᒃ ᐃᓛᖃᐃ 
ᐅᖃᐅᓯᖃᕈᓐᓇᕐᒪᖔᖅ ᒪᕐᕉᓐᓂᓗᐊᖃᐃ ᑐᑭᑖᕈᑎᒋᔭᐅᓯᒪᓚᐅᖅᑐᕕᓂᕐᓂ ᐊᕐᕌᒍᐃ ᒪᕐᕉᒃ ᑭᖑᓂᕆᔭᑦᑎᓐᓂ 
ᐃᓱᒪᓕᐊᕆᓯᒪᔭᓯ ᒥᓂᔅᑕᐅᓃᑦ ᐊᑐᖅᑐᒍ, ᐊᒻᒪᓗ ᒥᓂᔅᑕᐅᖃᑎᑎᑦ ᐃᑲᔪᖅᑎᒋᓪᓗᒋᑦ ᑖᓐᓇ ᐃᖏᕐᕋᔪᓕᕆᓂᖅ 
ᐱᕙᓪᓕᐊᔪᓕᕆᓂᕐᓗ ᒥᔅᓵᓄᑦ, ᐊᒻᒪ ᖃᓄᕐᓗ ᐃᓛᖃᐃ ᑕᐃᒃᑯᐊ ᑐᑭᑖᕈᑎᒋᓚᐅᖅᓯᒪᔭᓯ ᓲᕐᓗ 
ᐱᓕᕆᐊᕆᒋᐊᑦᑎᐊᑲᓐᓂᕈᓐᓇᖅᑕᕕᓂᕋᓗᐊᓯᖃᐃ ᐃᒫᒃ ᐃᓱᒋᔭᖃᕐᒪᖔᖅᐱᑦ ᐊᑕᐅᓯᕐᒥᓘᓐᓃᑦ, ᒪᕐᕉᓂᓪᓘᓐᓃᒃ? 
ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑖᒻ ᒥᓂᔅᑕ, ᒥᔅ ᐃᐊᓪ-ᑲᓇᔪᖅ.  
 
ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖄ ᑐᑭᓯᑦᑎᐊᓐᖏᑕᕋ ᑖᓐᓇ ᖃᓄᖅ 
ᐊᐱᕆᓪᓚᕆᒐᓱᒻᒪᖔᖅ, ᐊᐱᕆᑦᑎᐊᑲᓐᓂᕈᓐᓇᖅᐸᒍ ᑐᑭᓯᒃᑎᐊᕐᓂᐊᕋᒪ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᑭᖃᑦᑎᐊᖅᑐᒥᑦ ᐊᐱᕆᑦᑎᐊᓚᐅᕆᑦ, ᒥᔅᑐ ᔪᐊᓇᓯ.  
 
>>ᐃᓪᓚᖅᑐᑦ 
 
ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᐅᓃᖅᑲᐃ ᐊᑐᖅᑐᒍ ᐊᒻᒪᓗ ᑖᒃᑯᐊ ᒥᓂᔅᑕᐅᖃᑎᑎᑦ, ᑖᓐᓇ 
ᐱᕙᓪᓕᐊᔪᓕᕆᓂᖅ ᐃᖏᕐᕋᔪᓕᕆᓂᖅ ᐱᔾᔪᑎᒋᓪᓗᒍ ᑐᑭᑖᕈᑎᒋᓯᒪᔭᓯ ᐃᓱᒪᓕᐅᕆᓯᒪᔭᓯ ᐊᑕᐅᓯᕐᒥᓘᓐᓃᑦ 
ᒪᕐᕉᓐᓂᒃ ᐆᑦᑑᑎᖃᕈᓐᓇᕐᒪᖔᖅ ᑕᐅᑐᑦᑐᒍ ᒪᕐᕉᒃ ᐊᕐᕌᒍᐃ ᑭᖑᓂᑦᑎᓐᓂ ᐊᑐᖅᓯᒪᔭᖏᓐᓂᑦ, ᐃᓛᖃᐃ  

ᐅᑯᐊ ᐊᑕᐅᓯᕐᓘᓐᓃᑦ ᒪᕐᕉᓘᓐᓃᒃ ᐱᓕᕆᐊᒋᐊᑎᐊᑲᓐᓂᕈᓐᓇᖅᑕᕕᓂᕋᓗᐊᕗᑦ ᐃᒪᐃᓕᖓᔪᒥᒃ ᐱᑕᖃᕐᓂᕐᒪᖔᖅ 
ᐊᐱᕆᒐᓱᐊᖅᑕᕋ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕᐅᔪᖅ ᒥᔅ ᐃᐊᓪ-ᑲᓇᔪᖅ.  
 
ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ ᓯᕗᓕᖅᑎᐅᓪᓗᑕ ᑕᒫᓂ 
ᑲᑎᒻᒪᖃᑦᑕᓲᖑᒐᑦᑕ ᐋᔩᖃᑎᒌᑦᑐᑕ ᑕᕝᕙᓂ cabinet solitary-ᓂᕋᖅᑕᐅᒻᒪᑦ ᑖᓐᓇ ᑐᑭᓕᒃ ᑕᐃᑲᓂ 
ᐋᖅᑭᓱᖅᑕᒥᓂᖅᐳᑦ ᐊᑕᐅᓯᐅᓗᑕ ᑭᓯᐊᓂ ᓴᖅᑭᑦᑐᓐᓇᕋᑦᑎᒍ ᐃᓗᐊᓂ ᐊᐃᕙᔪᑎᒥᓂᕋᓗᐊᖅᐳᑦ 
ᐊᖏᖃᑎᒌᓐᓂᖏᒃᑲᓗᐊᕈᑦᑕ ᐅᖃᐅᓯᕆᕙᓐᖏᓇᑦᑎᒍ. ᑲᔪᓯᓲᖑᔪᒍᑦ ᑭᓯᐊᓂ ᐊᖏᖅᑕᒥᓂᖅᑎᓐᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᐱᕆᒃᑲᓐᓂᕈᒪᕕᑦ ᒥᔅᑕ ᔪᐊᓇᓯ? ᖁᔭᓐᓇᒦᒃ. ᑕᐃᒪ ᐊᑎᖁᑎᒃᑲ ᑕᑯᓪᓗᒋᑦ 
ᐊᐱᕆᔪᒪᓂᐊᓕᕐᒥᔪᖅ, ᒥᔅᑕ ᐋᓕᒃᓵᓐᑐᕐ ᓴᒻᒧᖅᑐᖅ. ᒪᒥᐊᓇᖅ. ᒥᔅᑐ ᑖᒻ ᓴᒻᒧᖅᑐᖅ.  
 
ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐊᑎᖅᐳᑦ ᐅᐃᒻᒪᒋᔭᐅᖏᓐᓇᓲᖑᒻᒪᑕ.  
 
ᐃᓛᒃ ᐆᒥᖓ ᐊᐱᖅᑯᑎᖃᕈᒪᔪᖓ, ᐃᓛᓐᓂ ᑕᕝᕙᓂ ᐃᓪᓘᑉ ᐃᓗᐊᓂ ᐊᐱᖅᓱᓕᕌᖓᑦᑕ, ᐃᓛᒃ ᐅᓇ 
ᐊᐱᖅᑯᑕᐅᖅᑲᐅᔫᒐᓗᐊᖅ ᐃᓚᖓ, ᑭᓯᐊᓂ ᐃᓛᔪᒍᒪᑐᐃᓐᓇᖅᑐᒍ. ᐃᓪᓘᑉ ᐃᓗᐊᓂ ᐊᐱᖅᓱᕌᖓᑦᑕ ᒥᓂᔅᑕᐅᔪᓂᑦ 
ᐊᐱᖅᓱᑐᐃᓐᓇᖅᖢᑕ ᐱᓲᖑᓐᖏᓇᑦᑕ ᐃᒪᓐᓇᑦᑕᐅᖅ ᐃᓱᒪᔅᓴᖅᓯᐅᕈᑎᔅᓴᒥᒃ ᑕᐃᓐᓇ ᐊᐱᖅᑯᑎᒋᔭᖅᐳᑦ 
ᐃᓱᒪᔅᓴᖅᓯᐅᕈᑎᔅᓴᐅᔪᓐᓇᖁᓪᓗᒍ ᐃᑲᔪᕋᓱᒃᖢᑕ ᐱᓕᕆᐊᕆᔭᖏᓐᓂᒃ ᐊᐱᖅᓱᓲᖑᒐᑦᑕ.  
 
ᑕᐃᒪ ᐊᐱᖅᑯᑎᒋᔪᒪᓗᐊᖅᑕᕋ ᓲᕐᓗ ᑖᒃᑯᐊ ᒥᓂᔅᑕᐅᖃᑎᒋᔭᑎᑦ ᓲᖃᐃᒻᒪᑦ ᐃᓛᓐᓂ ᐅᖃᖃᑎᒋᓗᒋᑦ 
ᓱᓇᑐᐃᓐᓇᖅ ᓯᕗᒧᑉᐸᓪᓕᐊᔪᓐᓇᕐᒪᑦ. ᖃᓄᖅ ᑖᓐᓇ ᒥᓂᔅᑑᖃᑎᒋᔭᑎᑦ ᐅᖃᖃᑎᒋᕙᑉᐱᒋᑦ ᐃᕝᕕᑦ ᓇᒻᒥᓂᖅ 
ᓇᓗᓕᕌᖓᕕᑦ ᐅᓇᑐ ᖃᓄᖅ ᐋᖅᑭᓚᐅᕐᓚᒍ? ᑭᐊᑭᐊ ᐃᑲᔪᕈᓐᓇᖅᐹᖓ? ᑕᐃᒪᓐᓇ ᐅᖃᖃᑎᖃᓲᖑᕕᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕᐅᔪᖅ, ᒥᔅ ᐃᐊᓪ-ᑲᓇᔪᖅ.  
 
ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᓱᒍ ᑖᓐᓇ. ᐅᖃᐅᓯᕆᖅᑲᐅᔭᒃᑲ 
ᑕᐃᒃᑯᐊ ᐋᔩᖃᑎᒌᓐᓂᒃ ᐊᑐᖅᑐᒻᒪᕆᐅᓂᕋᖅᓱᒍ. ᑕᐃᒫᒃ ᑖᒃᑯᐊᑦᑕᐅᖅ ᓯᕗᓕᖅᑎᐅᖃᑎᒃᑲ ᖃᖓᑐᐃᓐᓇᖅ 
ᒪᑐᐃᖓᖃᑦᑕᕐᒥᔪᐃᑦᑕᐅᖅ ᐊᐱᕆᔭᐅᒍᒪᒍᑎᑦ ᑕᐃᒪᐃᒻᒥᒐᒪ. ᐅᐸᑦᑕᐅᒍᒪᒍᒪ ᖃᖓᑐᐃᓐᓇᖅ 
ᒪᑐᐃᖓᑦᓯᐊᕆᓪᓗᖓᑦᑕᐅᖅ ᐅᖃᖃᑎᒋᔭᐅᒍᒪᒐᐃᒍᒪ. ᑕᒪᓐᓇ ᓯᕗᒧᐊᑉᐸᓪᓕᐊᓃᓐᓇᕐᒨᑦ ᑭᓯᐊᓂ ᑐᕌᕐᖓᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᐱᕆᒃᑲᓂᕐᓂᐊᖅᐱᑦ, ᒥᔅᑕ ᓴᒻᒧᖅᑐᖅ? ᐊᑎᖁᑎᒃᑲ ᑕᑯᓪᓗᒋᑦ, ᒥᔅᑐ ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᓄᓇᕗᑦ ᒐᕙᒪᒃᑯᓄᑯᐊ ᖃᐅᔨᓵᕕᒻᒥᒃ 
ᐅᒥᐊᕐᔪᐊᖃᕐᒪᑕ ᑕᓪᓕᒪᓄᐸᓗᖃᐃ ᐊᕐᕌᒍᓄᑦ ᑕᐃᓐᓇ ᐊᑐᖅᑕᐅᓕᖅᖢᓂ ᑕᒫᓂ ᕿᑭᖅᑖᓗᒻᒥ. ᕿᑭᖅᑖᓗᒻᒥᐅᑦ 
ᐅᒥᐊᕐᔪᐊᖓᓚᕙᑦᑕᕗᑦ.  
 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ ᒥᓂᔅᑕᖓᑦ ᐅᖃᓪᓚᖃᑎᖃᖃᑦᑕᖅᓯᒪᕚ ᐊᕙᑎᓕᕆᔨᒃᑯᑦ 
ᒥᓂᔅᑕᖓᓐᓂᒃ ᓄᓇᓕᓐᓂᓘᓐᓃᑦ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᐊᓯᖏᓐᓂᒃ ᕿᑭᖅᑖᓘᑉ ᐊᓯᐊᓂᒃ ᐃᖃᓗᓕᕆᓂᕐᒥᒃ  

ᑮᓇᐅᔭᓕᐅᕋᓱᐊᕈᑎᑖᕋᓱᒍᓐᓇᕐᒪᖔᑦ? ᑕᐃᒪᐃᓕᐅᓚᐅᓐᖏᒃᑯᕕᑦ ᑭᓱᒥᒃ ᐱᔾᔪᑎᖃᖅᖢᑎᒃ ᑕᒪᓐᓇ 
ᐅᖃᐅᓯᕆᔭᐅᓚᐅᖅᓯᒪᓐᖏᓚᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕᐅᔪᖅ, ᒥᔅ ᐃᐊᓪ-ᑲᓇᔪᖅ.  
 
ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᓱᒍᓗ ᑖᓐᓇ ᑕᒪᑐᒥᖓ ᐊᐱᖅᓱᕐᒪᑦ. 
(ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ, ᐃᖃᓗᓕᕆᓂᖅ ᑕᒪᓐᓇ ᐱᕙᓪᓕᐊᔪᓕᕆᓂᕐᒧᑦ ᐱᕚᓪᓕᐅᑎᒋᔭᐅᓪᓚᕆᑦᑐᖅ 
ᑕᒫᓂ ᓄᓇᕗᒻᒥ ᐊᒻᒪᓗ ᐅᓄᖅᓯᒋᐊᒃᑲᓐᓂᕈᒪᒍᓐᓇᖅᑕᔅᓴᓚᕆᒃᑯᑎᒃᑯᑦ ᑕᒫᓂ.  
 
ᑕᐃᓐᓇ ᐃᑭᓚᐅᕋᒃᑯ ᑕᐃᓐᓇ ᖃᐅᔨᓴᐅᑎᒋᔭᐅᖃᑦᑕᖅᑐᖅ ᐅᒥᐊᕐᔪᐊᖅ ᑕᒪᐅᖓ ᑐᓚᒻᒪᑦ. 
ᕿᒥᕐᕈᓇᒍᓐᓇᑦᑎᐊᓚᐅᖅᓯᒪᔭᕋ ᐊᒻᒪᓗ ᐱᕚᓪᓕᐅᑎᔅᓴᓪᓛᓗᓐᓂᒃ ᖃᐅᔨᓴᐃᔪᖅ 
ᐱᕚᓪᓕᐅᑎᒋᔭᐅᒃᑲᓐᓂᕈᓐᓇᓂᐊᖅᑐᓂᒃ ᑕᒫᓂ ᕿᑭᖅᑖᓗᒻᒥ. ᑕᐃᒃᑯᐊᓗ ᕿᑭᖅᑖᓗᒃ ᑯᐊᐳᕇᓴᒃᑯᑦ 
ᐃᖅᑲᓇᐃᔭᖅᑎᖏᑦ ᑕᐃᑯᓐᖓᖃᑎᒋᓚᐅᖅᓯᒪᒐᒃᑭᑦ.  
 
ᐅᖃᓪᓚᖃᑎᒋᖃᑦᑕᖅᓯᒪᔭᕋ ᐊᕙᑎᓕᕆᔨᒃᑯᑦ ᒥᓂᔅᑕᖓᑦ ᑭᓯᐊᓂ ᐃᖅᑲᓇᐃᔭᖅᑎᕗᑦ ᐃᖅᑲᓇᐃᔭᖅᑎᖔᖅᐳᑦ ᐊᒻᒪ 
ᐅᕙᒍᑦ ᐃᒪᐃᓕᐅᕐᓂᐊᖅᐳᓰᓚᓯᒪᑐᐃᓐᓇᖅᑎᓪᓗᑕ ᐃᖅᑲᓇᐃᔭᖅᑎᑦᑎᓐᓄᑦ ᑕᐃᒃᑯᐊ ᑐᑭᒧᐊᕈᑏᑦ 
ᐱᕚᓪᓕᐅᑕᐅᔪᓐᓇᖅᑐᓪᓗ ᑕᒪᒃᑯᐊ ᐱᓕᕆᐊᕆᔭᐅᖔᓲᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᐱᖅᓱᕈᒪᔪᓂᒃ ᐊᑎᖁᑎᖃᕈᓐᓃᕋᒪ. ᐃᓵᑦᑐᒥᒃ ᑕᑯᓐᓂᖏᒃᑯᒪ ᒫᓐᓇ 
ᐱᕕᖃᑎᓚᐅᑲᑉᐸᕋ. ᐃᓵᑦᑐᒥᒃ ᑕᑯᓐᖏᓐᓇᒪ, ᑖᓐᓇ ᖁᔭᓐᓇᒦᑦᑎᐊᖅᑕᕋ ᒥᓯᔅ ᐃᐊᓪ-ᑲᓇᔪᖅ.  
 
ᑕᐃᒪ ᒥᓂᔅᑕ ᐅᓂᒃᑳᖅᑎᓐᓂᐊᓕᕐᒥᔭᕋ ᐱᕕᖃᖅᑎᒻᒥᓗᒍ 10 ᒥᓂᔅᓯᒥᒃ, ᒥᔅᑐ ᔪᐊᔾ ᖁᒃᓱᒃ.  
 
ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ ᐊᒻᒪᓗ ᐅᑉᓗᒃᑯᑦ ᓄᓇᕗᒻᒥᐅᖃᑎᒃᑲ ᐊᒻᒪᓗ 
ᒪᓕᒐᓕᐅᖅᑎᐅᖃᑎᒃᑲ.  
 
ᐃᒃᓯᕙᐅᑖᖅ, ᓯᕗᓪᓕᖅᐹᒥ ᖁᔭᓐᓇᒦᕈᒪᓪᓗᒍ ᑖᓐᓇ ᓯᕗᓕᖅᑎᒋᔭᕗᑦ ᒐᕙᒪᒋᔭᑉᑎᓐᓂ. ᒥᓂᔅᑕᐅᑎᓪᓗᖓ 
ᑖᒃᑯᓇᓂ ᐃᒡᓗᓕᕆᔨᕐᔪᐊᑯᓐᓂᓪᓗ ᐊᒻᒪᓗ ᐃᓕᖅᑯᓯᓕᕆᔨᒃᑯᓐᓂ ᐊᒻᒪᓗ ᐊᓯᖏᑦ ᑖᒃᑯᐊ ᐅᖃᐅᓯᓕᕆᓂᕐᒧᑦ 
ᐊᒻᒪᓗ ᓄᓇᕗᑦ ᐃᓗᐊᓂ ᑖᒃᑯᐊ ᐃᒥᐊᓗᓕᕆᓂᕐᒧᑦ ᓚᐃᓴᓕᕆᔩᑦ ᑖᒃᑯᐊ ᑲᒪᒋᑎᑦᑐᒃᑭᑦ. ᐅᑉᐱᕆᑦᑎᐊᓚᐅᕐᖓᑦ 
ᑕᒪᓐᓇ ᖁᔭᒋᓪᓚᕆᒃᐸᕋ ᓯᕗᓕᖅᑎᒋᔭᕗᑦ ᑕᒪᓐᓇ ᐱᔾᔪᑎᒋᓪᓗᒍ ᒥᓂᔅᑕᐅᓂᕋ ᐊᑐᖅᖢᒍ 
ᐱᓕᕆᖃᑎᒌᓪᓗᐊᑦᑕᓚᐅᕋᒃᑭᑦ ᑖᒃᑯᐊ cabinet ᐃᓗᐊᓂ.  
 
ᐊᒻᒪᓗᒃᑕᐅᖅ ᓯᕗᓕᖓᒍᑦ ᑖᒃᑯᐊ ᐅᖃᐅᓯᕆᔭᕐᒪᑦ ᒥᓂᔅᑕᐅᕕᖃᓚᐅᕆᓪᓗᖓ ᑖᒃᑯᐊ cabinet-ᖑᖃᑎᒋᔭᕐᒪ 
ᓯᕗᓕᖅᑎᐅᒃ ᐱᓕᕆᖃᑎᒋᑎᓪᓗᓂᒋᑦ, ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᑖᓐᓇ cabinet shuffle-
ᖃᓚᐅᖏᑎᓪᓗᒍ ᑖᒃᑯᐊ ᑲᒪᒋᖃᑕᐅᓚᐅᓂᒃᑲ ᐅᒃᐱᕆᔭᐅᑦᓯᐊᓚᐅᕐᓂᓂ ᐱᓕᕆᔫᓪᓗᐊᓂᕐᓂᑦ ᑖᒃᑯᐊ 
ᖁᔭᓐᓇᒦᖅᖢᒋᑦ. 
 
ᐊᒻᒪᓗᒃᑕᐅᖅ ᐃᒃᓯᕙᐅᑖᖅ, ᑕᒃᑯᐊ ᑲᑎᒪᔨᐅᖃᑎᒋᒃᑲ ᑲᑎᒪᔨᑐᐃᓐᓇᐅᔪᑦ ᐅᕙᓂᒃ ᐃᓕᓯᓚᐅᖅᓯᒪᖕᒪᑕ ᑖᒃᑯᓄᖓ 
ᒐᕙᒪᐅᑉ ᒥᓂᔅᑕᖁᑎᒋᓂᐊᕋᑉᑎᓐᓄᑦ  ᐃᓕᓯᓚᐅᖅᓯᒪᒐᑉᓯ, ᐅᒃᐱᕆᓪᓗᖓ ᑕᒪᑉᓱᒥᖓᑦᑕᐅᖅ 
ᖁᔭᓐᓇᒦᓪᓚᕆᒃᑭᕗᖓ ᑖᒃᑯᓇᓂ ᐅᑭᐅᓂᒃ ᒪᕐᕉᓂᒃ ᒪᕐᕉᓕᖅᑐᓂᒃ. ᐊᒻᒪᓗ ᐱᓕᕆᖃᑎᒋᑦᓯᐊᑐᐃᓐᓇᕐᓂᐊᕆᕙᑉᓯ 
ᓯᕗᓂᕐᒥ ᑲᔪᓯᑐᐃᓐᓇᑦᓯᐊᖃᑎᒋᓗᑕ. 

(ᑐᓵᔨᑎᒍᑦ) ᑕᐃᒪ ᒥᓂᔅᑕᐃᑦ ᑲᑎᒪᔨᖏᓐᓄᑦ ᑎᒃᑯᐊᖅᑕᐅᓚᐅᖅᑎᓪᓗᒍ ᓄᓇᕗᒻᒥᐅᓄᑦ ᐱᑦᑎᐊᕈᓱᓐᓂᐊᖅᐳᖓ 
ᓯᕗᓕᑦᑎᐅᑦᑎᐊᕐᓗᖓᓗ, ᐱᔭᕐᓂᖅᑐᐃᓐᓇᑯᓘᖃᑦᑕᖏᒻᒪᑦ ᑖᒃᑯᐊ ᒪᓕᒐᓕᐅᖅᑏᓕᒫᑦ ᖃᐅᔨᒪᖕᒪᑕ ᐃᓛᓐᓂᒃᑯᑦ 
ᐊᖏᖃᑎᒌᖃᑦᑕᖏᓐᓇᑦᑕ ᑭᓯᐊᓂ ᐅᓪᓗᐃᑦ ᓱᓕᑎᓪᓗᒍ ᐱᓕᕆᖃᑎᒌᒋᐊᖃᕋᑦᑕ ᑖᒃᑯᐊ ᓄᓇᕗᒻᒥᐅᑦ 
ᐃᓱᒪᒋᓗᒋᑦ.  
 
ᑕᕝᕙᓂ ᐱᓕᕆᔭᑦᑎᓐᓂ ᓈᒻᒪᒐᓱᖃᑦᑕᖅᓯᒪᕗᖓ ᓄᓇᓖᓪᓗ ᐅᖃᓪᓚᒍᑎᓗᒋᑦ ᐊᖏᔪᑦ ᒥᑭᑦᑑᑕᐅᓂᖅᓴᐃᓪᓗ. 
ᐊᑐᓂ ᑖᒃᑯᐊ ᓄᓇᓖᑦ ᐃᓱᒪᓇᖅᑐᐃᓐᓇᐅᒻᒪᑕ ᐅᑉᐱᕈᓱᒃᑲᒪᓗ ᑖᓐᓇᓗ ᐃᓱᒪᓐᓃᖏᓐᓇᐅᔭᖅᖢᓂ, ᐅᒃᐱᕈᓱᒃᑲᒪ 
ᑖᒃᑯᐊ ᓄᓇᕗᒻᒥᐅᑦ ᓂᕈᐊᖅᑕᐅᓚᐅᕋᑦᑕ ᐊᓯᔾᔩᖁᔭᐅᓪᓗᑕ ᓈᒻᒪᑦᑎᐊᖅᑐᒥᓪᓗ ᐱᕙᓪᓕᐊᖁᔭᐅᓪᓗᑕ ᑖᓐᓇ 
ᐱᐅᓯᒋᐊᖅᑎᓐᓇᓱᓪᓗᒍ ᓄᓇᕗᒻᒥ. ᑕᓐᓇ ᐅᒃᐱᕈᓱᓐᓂᕋ ᑕᐃᒪᐃᑦᑐᒥᒃ ᐅᓪᓗᑕᒫᖅ ᐊᔭᐅᖅᑐᐃᕗᖅ. 
 
ᐃᒃᓯᕙᐅᑖᖅ, ᑕᒪᓐᓇ ᐃᒡᓗᖃᖅᑎᑦᑎᓂᖅ ᑕᒫᓂ ᐊᒃᓱᕈᓐᓇᕐᒪᖅ ᐃᒡᓗᖃᕆᐊᖃᒃᑲᓐᓂᖅᑐᒻᒪᕆᐅᒐᑦᑕ ᐊᒻᒪᓗ 
ᒐᕙᒪᑐᖃᒃᑯᓐᓄᑦ ᑐᓐᖓᔭᕆᐊᖃᖅᐸᖦᖢᑕ ᐃᑲᔪᖅᓱᐃᓂᕐᒧᑦ. ᑖᓐᓇ ᐊᔭᐅᖅᑐᐃᔾᔪᑎᒋᓇᓱᒃᑕᕋ ᒫᓐᓇ 
ᒥᓂᔅᑕᐅᓕᖅᑐᒧᓪᓗ ᑎᑎᕋᓚᐅᖅᐳᖓ ᐊᑕᑐᕕᓂᖅ ᑲᓇᑕᒥ ᐃᒡᓗᓕᕆᔨᕐᔪᐊᒃᑯᓐᓄᑦ ᐊᒻᒪᓗ 
ᒪᓕᒐᓕᐅᖅᑎᕐᔪᐊᑦᑎᓐᓂᒃ ᓂᕆᐅᒃᑎᐊᖅᐳᖓ.  
 
(ᑐᓵᔨᑎᒎᕈᓐᓃᖅᑐᖅ) ᐃᒃᓯᕙᐅᑖᖅ, (ᑐᓵᔨᑎᒍᑦ) ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᐊᕗᓐᖓᕆᐊᖅᓯᒪᔪᖕᒪᕆᐅᖕᒪᑦ 
ᐊᕐᕌᒎᖃᑖᖅᑐᓂᒃ ᒥᓂᔅᑕᐅᓕᖅᑎᓪᓗᖓ, ᒫᓐᓇ ᐃᖏᒃᕋᑦᓯᐊᖅᑐᖅ ᐱᐅᓯᕙᓪᓕᐊᓪᓗᓂᓗ ᐊᐅᓚᓂᖓ ᒫᓐᓇᐅᔪᑦ 
ᓄᑖᓄᑦ ᐃᒡᓗᓄᑦ ᓄᑦᑎᖅᑎᖅᐸᓪᓕᐊᔪᑦ ᓄᑖᓄᑦ ᐃᒡᓗᓄᑦ ᑕᒫᓂ ᓄᓇᕗᒻᒥ. 
 
ᑕᐃᒪᓕ ᑖᒃᑯᐊ ᑲᑎᓐᖓᔪᓂᒃ ᐃᒡᓗᓕᐅᖅᐸᓪᓕᐊᖃᑦᑕᓕᖅᑐᒍᑦ ᐅᓄᕐᓂᖅᓴᓂᒃ ᑮᓇᐅᔭᖁᑎᑦᑎᓐᓄᑦ, 
ᓯᓚᑐᓂᖅᓴᒃᑯᑦ ᐊᐅᓚᑎᑦᑎᓂᖅ ᓄᑖᓂᖕᓗ ᑎᑎᕋᐅᔭᖅᓯᔪᓂᒃ 45-ᑲᓐᓂᒻᒪᕆᓐᓂᒃ ᖄᒃᑲᓐᓂᐊᒍᑦ ᑕᕝᕙᓂ 
ᐱᕙᓪᓕᐊᓂᕐᒧᑦ ᐸᕐᓇᐅᑎᒋᔪᔭᕐᓄᑦ ᓄᓇᕗᑦ ᒐᕙᒪᒃᑯᓪᓗ ᑮᓇᐅᔭᖁᑎᖏᓐᓂᒃ. 
 
ᐅᐱᒃᐳᖓᓗᑦ ᑕᐃᒪ ᒫᓐᓇ ᑳᓐᑐᕌᒃᑖᑎᑦᑎᓂᐊᕐᒥᒐᑦᑕ 140-ᓂᒃ ᐃᒡᓗᓂᒃ ᑕᐃᒪᓐᖓᑦ ᒥᓂᔅᑕᐅᓕᖅᑎᓪᓗᖓ. 
ᐃᒡᓗᐃᓪᓗ ᒫᓐᓇ ᓴᓇᔭᐅᕙᓪᓕᐊᓪᓗᑎᒃ ᑖᓐᓇ ᑳᓐᑐᕌᒃᑖᖅᑎᑕᐅᓯᒪᓕᒡᓗᑎᒃ ᑕᒪᓐᖓᑦ ᑕᕝᕙᓂ 
ᐱᓕᕆᐊᖃᓕᖅᑎᓪᓗᖓ ᐊᕐᕌᒍᑦ ᐱᔭᕇᕐᕕᒃᓴᐅᑎᖃᖅᓱᑎᒃ ᓈᒻᒪᓈᖅᑐᑎᒃ ᑮᓇᐅᔭᖏᓪᓗ ᖄᖏᐅᑎᓇᑎᒃ. 
 
ᐃᒃᓯᕙᐅᑖᖅ, ᖃᐅᔨᒪᔪᐃᓐᓇᐅᖕᒪᑕ ᐱᔭᕐᓂᖅᑐᑯᓗᒻᒥ ᑕᒫᓂ ᒥᐊᓂᖅᓯᔭᕆᐊᖓ ᐅᑭᐅᑕᖅᑐᒥᒃ ᖃᓪᓗᓈᑦ ᓄᓇᖓᑦ 
ᑕᐅᑐᒡᓗᒍ. ᑕᓐᓇ ᐃᓕᓴᕆᓪᓗᒍ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᐱᐅᓯᕙᓪᓕᐊᑎᑦᑎᒪᐅᖅᑐᑦ ᐱᓕᕆᐊᒥᓂᒃ 
ᓄᓇᕗᒻᒥᐅᓂᒃ ᑭᒡᒐᖅᑐᐃᑎᐊᒃᑲᓐᓂᕈᒪᓪᓗᑎᒃ.  
 
ᑖᓐᓇᓕ ᐃᒡᓗᒥᒃ ᑭᖑᓪᓕᖅᐹᒥᒃ ᐃᒡᓗᓕᕆᓂᕐᒧᑦ ᐅᖃᐅᓯᖃᕈᒪᒐᒪ ᐱᒋᐊᖅᑎᓚᐅᖅᑕᓂᒃ ᖁᕕᐊᒋᔭᖕᒪᕆᓐᓂ, 
ᑖᒃᑯᐊ ᐃᒡᓗᓕᐅᖃᑎᒌᓚᐅᖅᑕᑦ ᑖᒃᑯᐊ ᐸᕐᓇᐅᑕᐅᓯᒪᔪᑦ ᒫᓐᓇ ᐊᑐᐊᒐᓕᕆᔨᒃᑯᓐᓂᑦ ᐱᓕᕆᐊᖑᔪᖅ. 
ᐃᒃᓯᕙᐅᑖᖅ, ᑖᒃᑯᓄᖓ ᑎᑎᕋᐅᔭᖅᓯᒪᓂᒃᑯᑦ ᐸᕐᓇᐅᑎᓂᒃ ᓴᓇᕐᕈᑎᖃᑦᑎᐊᕐᓂᐊᕋᑦᑕ ᑕᒪᒃᑯᐊ ᐊᒃᓱᕈᓐᓇᖅᑐᑦ 
ᑐᓗᖅᑕᐅᑕᐅᖃᑦᑕᖅᑐᓪᓗ ᑖᓐᓇ ᐃᒡᓗᓕᕆᓂᖅ ᐊᑲᐅᓐᖏᔾᔪᑎᒋᓪᓗᒍ.  
 
ᑕᐃᒪ ᒥᓂᔅᑕᐅᖃᑦᑕᖅᓯᒪᒐᒪ ᐱᖅᑯᓯᓕᕆᓂᕐᒧᑦ ᐃᑦᑕᕐᓂᓴᓕᕆᓂᕐᒧᓪᓗ ᐊᕐᕌᒎᕋᑖᖅᑐᒥ, ᑕᐃᒪᓐᖓᓪᓕ 
ᐱᒋᐊᓚᖅᖢᒍ ᐃᓚᐅᓯᒪᓗᖓ ᒪᕐᕉᓐᓂᒃ ᒐᕙᒪᑐᖃᒃᑯᓐᓂᑦ ᐊᕕᑦᑐᖅᓯᒪᔪᓂᓗ ᑲᑎᒪᓂᕐᓂ, ᑕᒫᓂᓗ ᓄᓇᕗᑦ 
ᐃᓗᓂ ᐅᓄᖅᑐᓂᒃ. 
 
ᐃᒃᓯᕙᐅᑖᖅ, ᑕᐃᒪᓕ ᐱᒻᒪᕆᐅᓛᖑᔫᑎᒋᒐᒃᑯ ᐃᓚᖓᑦ ᑖᓐᓇ ᐱᖅᑯᓯᓕᕆᓂᕐᒧᑦ ᐃᒡᓗᑖᕋᓱᖕᓂᖅ. ᒫᓐᓇ 
ᐃᖅᑲᓇᐃᔭᖅᑎᖕᓂᒃ ᐱᓕᕆᖃᑎᖃᖅᑐᖓ. ᒫᓐᓇ ᐋᔩᖃᑎᒌᒃᑲᓐᓂᕐᓂᐊᕋᑦᑕ ᐊᖏᖃᑎᒌᒎᑎᕗᑦ ᓄᓇᑦᓯᐊᕐᒥᐅᓄᑦ  

ᑕᑯᒃᓴᐅᖏᑦᑑᒐᓗᐊᒃᑯᓪᓗ ᐊᒃᓱᕈᖃᑦᑕᖅᓯᒪᒐᒪ ᐱᓕᕆᕝᕕᒐ ᓯᕐᓗᐊᖅᑖᕋᓱᖃᑦᑕᖅᓯᒪᖕᒥᒐᑦᑕ ᑕᒪᑐᒧᖓ 
ᐃᑦᑕᕐᓂᓴᕐᓄᑦ ᐃᑦᑕᕐᓂᓴᖁᑎᑦᑎᓐᓄᑦ. ᑖᓐᓇᓗ ᑲᔪᓯᑏᓐᓇᕐᓂᐊᖅᑐᒍ ᓯᕗᓂᒃᓴᒥ.  
 
ᒥᓂᔅᑕᐅᓪᓗ ᐱᖅᑯᓯᓕᕆᓂᕐᒧᑦ ᐃᑦᑕᕐᓂᓴᓕᕆᓂᕐᒧᓪᓗ ᐃᑲᔪᖅᓱᐃᑦᑎᐊᖃᑦᑕᕋᒪ ᐊᔭᐅᖅᑐᐃᓪᓗᖓᓗ ᑕᒪᒃᑯᐊ 
ᑲᔪᓯᑎᑕᐅᑦᑎᐊᖁᓪᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ, ᐃᓄᐃᑦ ᐃᖏᕐᕋᓂᖏᑦᑎᒍᑦ ᐱᓕᕆᖃᑎᒋᔪᒪᐃᓐᓇᐅᔭᖅᑕᒃᑲ. 
ᒪᓕᒐᓕᐅᖅᑎᐅᖃᑎᒃᑲ ᑲᑎᒪᖃᑎᖃᖃᑦᑕᖅᓯᒪᔪᑦ ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔩᑦ ᐊᒻᒪᓗ ᓈᓚᒃᐸᒃᑐᒋᑦ 
ᐱᔪᒪᔭᖏᑦ.  
 
ᑕᐃᒪ ᐃᒃᓯᕙᐅᑖᖅ ᑖᓐᓇ ᐱᒻᒪᕆᐅᑏᓐᓇᕋᒃᑯ ᒪᑐᐃᖓᐃᓐᓇᕈᒪᓪᓗᖓ ᒪᓕᒐᓕᐅᖅᑎᐅᖃᑎᓐᓂᒃ ᐃᓅᓂᔅᓯᓐᓄᓪᓗ 
ᐊᐅᓚᖃᑦᑕᕈᓐᓇᖅᑐᖓ ᐊᔪᓐᖏᑦᑕᕌᖓᒪ. ᑕᐃᒪᓕ ᐅᐱᒋᓯᒪᔭᕋ ᑖᓐᓇ ᑕᓯᐅᔭᕐᔪᐊᕐᒥ ᐊᒻᒪᓗ 
ᓂᐱᖃᖃᑕᐅᓲᖓᖅᖢᖓ ᑖᓐᓇ ᒫᓂᑑᕙᒥ ᐆᒻᒪᖅᑯᑎᓄᑦ ᐅᐊᔭᓕᖅᑕᐅᔪᒪᓂᖓ ᐊᒻᒪᓗ 
ᐱᓕᕆᖃᑎᒋᓐᓇᕐᓂᐊᖅᐸᒃᑕᑲ ᑕᐃᒃᑯᐊ ᑕᐃᒪᐃᑦᑑᖃᑎᒃ.  
 
ᑕᐃᒪ ᐱᒻᒪᕆᐅᓱᒋᔭᒃᑲ ᒥᓂᔅᑕᐅᓪᓗᖓ ᓄᓇᕗᑦᒥᐅᓂᒃ ᑐᓴᐅᒪᖃᑎᖃᖃᑦᑕᐃᓐᓇᕋᒪ ᓄᓇᕗᑦᒥ ᑕᕝᕙᓂ 
ᐊᕕᒃᑐᖅᓯᒪᔪᓂ ᐱᖓᓱᓂ. ᐊᕐᕌᒎᖕᓂᒃ ᒪᕐᕉᕌᑖᖅᑑᖕᓂᒃ ᒥᑦᑎᒪᑕᓕᓕᐊᖅᓯᒪᔪᖓ, ᑭᓐᖓᕐᓄᑦ, ᓇᐅᔮᑦ, ᐃᒡᓗᓕᒃ, 
ᑲᖏᖅᖠᓂᖅ, (ᑐᓵᔨᑎᒎᕈᓐᓃᖅᑐᖅ) ᖃᒪᓂᑦᑐᐊᖅ, ᐅᖅᓱᖅᑑᖅ, (ᑐᓵᔨᑎᒍᑦ) ᐊᒻᒪᓗ ᖁᕐᓗᖅᑐᖅ. ᖃᖓᑦᑎᐊᑯᓗᒃ 
ᐅᖃᖅᓯᒪᒋᓪᓗᖓ ᐳᓛᕆᐊᕈᒪᓪᓗᒋᑦ ᑲᑎᒪᖃᑎᒋᒋᐊᖅᑐᕐᓗᒋᓪᓗ ᐹᓂ ᖁᑦᑎᒃᑐᒥ ᑲᖏᖅᑑᒐᐱᒃ, ᐃᒃᐱᐊᕐᔪᒃ, 
ᖃᐅᓱᐃᑦᑐᖅ, ᐊᒻᒪ ᐊᐅᓱᐃᑦᑐᖅ. ᑖᓐᓇ ᑲᑎᒪᓂᖅ ᐱᔭᕇᑐᐊᖅᐸᑦ. 
 
ᐃᒃᓯᕙᐅᑖᖅ, ᒥᓂᔅᑕᐅᖃᑎᒌᑦ ᖁᕐᓗᖅᑑᒥ ᑲᑎᑎᓪᓗᒋᑦ ᑕᐃᒪ ᐊᑕᐅᓯᕐᒥᒃ ᑕᐅᑐᒐᖃᕈᒪᓕᓚᐅᕋᑦᑕ ᑕᕝᕙᓂ 
ᐅᖃᐅᓯᕆᓯᒪᓪᓗᓂᐅᒃ ᓯᕗᒧᑦ ᐊᑉᓗᖅᑕᕐᒥ. ᑕᐃᒪ ᐅᑎᕐᕕᒋᓚᐅᑲᖃᑦᑕᕋᒃᑯ ᐃᖅᑲᐅᒪᓪᓗᒍ ᐱᔭᒃᓴᕗᑦ 
ᓇᓃᓕᕐᒪᖔᑦᑕᓗ ᐊᒻᒪᓗ ᓇᒧᓐᖓᕆᐊᖃᕐᒪᖔᑦᑕ ᓯᕗᓂᒃᓴᓕᐅᑦᑎᐊᒃᑲᓐᓂᕈᒪᓪᓗᑕ ᕿᑐᓐᖓᑦᑎᓐᓄᑦ.  
 
ᑕᐃᒪᓕ ᐃᓱᓕᓚᐅᖏᓐᓂᓐᓂ, ᐃᒃᓯᕙᐅᑖᖅ. ᑕᐃᒃᑯᐊᑦᑕᐅᖅ ᖁᔭᓐᓇᒦᓪᓚᕆᒍᒪᔭᒃᑲ ᐱᓕᕆᔨᖁᑎᒋᔭᒃᑲ ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᖏᓐᓂ ᐊᒻᒪᓗ ᐊᕼᐃᖏᓐᓂ ᑖᒃᑯᐊ ᐱᓕᕆᕖᑦ ᑲᒪᒋᔭᓐᓂ. ᐊᒻᒪᓗᑦᑕᐅᖅ ᐱᓗᐊᖅᑐᒥᒃ ᑕᐃᒃᑯᐊ 
ᐃᒡᓗᓕᕆᔨᕋᓛᒃᑯᑦ ᐱᓕᕆᖃᑎᒋᔪᓐᓇᑦᑎᐊᖅᑕᕋᑉᑭᑦ ᑕᒪᒃᑯᓂᖓ ᐱᓕᕆᖃᑎᒌᓪᓗᑕ ᑭᕼᐃᐊᓂ 
ᐋᖅᑭᒃᕼᐅᐃᕙᓪᓕᐊᑦᑎᐊᕐᓂᐊᕋᑉᑕ ᐅᕙᒍᑦ ᒐᕙᒪᓃᑦᑐᒍᑦ ᐊᒻᒪ ᑖᒃᑯᐊ ᓄᓇᓕᖁᑎᒋᔭᑉᑎᓃᑦᑐᑦ. (ᑐᓵᔨᑎᒍᑦ) ᐄ, 
ᖃᐅᔨᒪᔪᖓ ᐱᔭᕐᓂᖏᑦᑐᐃᓐᓇᐅᖃᑦᑕᖏᒻᒪᑕ ᐱᔭᒃᓴᖏᑦ ᐊᒻᒪᓗ ᐅᓂᒃᑳᕐᕕᐅᖃᑦᑕᖅᓯᒪᓪᓗᖓ ᐱᔭᒃᓴᖏᑕ 
ᖄᒃᑲᓐᓂᐊᒍᑦ ᐱᓕᕆᖃᑦᑕᖅᓯᒪᔪᓂᒃ ᐱᑦᑎᐊᕋᓱᓐᓂᕐᒧ. (ᑐᓵᔨᑎᒎᕈᓐᓃᖅᑐᖅ) ᑕᕝᕗᖓ ᐃᕼᐅᓕᑉᐳᖓ, 
ᐃᑦᓯᕙᐅᑖᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᓕᒐᓕᐅᖅᑎᑐᐃᓐᓇᐃᑦ ᐊᐱᖅᓱᕈᓐᓇᖅᓯᒪᖕᒪᑖᓯᑦ (ᑐᓵᔨᑎᒍᑦ) ᒥᓂᔅᑕ ᔪᐊᔾ ᖁᒃᓱᒃᒧᑦ. 
(ᑐᓵᔨᑎᒎᕈᓐᓃᖅᑐᖅ) ᐊᑎᖁᑎᒃᑲ ᑕᑯᓪᓗᒋᑦ ᓯᕗᓪᓕᖅᐹᖑᓂᐊᖅᑐᖅ, ᒥᔅᑐ ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐱᖅᓱᕐᓂᐊᖅᑕᕗᑦ ᒪᕐᕉᖕᓂᒃ ᒥᓂᔅᑑᕕᖃᕐᒪᑦ ᖃᓄᑭᐊᖅ 
ᐊᐱᕆᓚᐅᕐᓚᒋᓇᐃᑦ ᓯᕗᓪᓕᖅᐸᒥ. ᐊᐱᕆᒍᒪ ᐃᒡᓗᓕᕆᔨᒃᑯᑦ ᒥᓂᔅᑑᓂᖓᓄᑦ ᐊᒻᒪ ᐱᖃᑖᓄᑦ 
ᐃᓕᖅᑯᓯᓕᕆᓂᕐᒥᒃ ᐊᐱᕆᒍᒪ ᒪᕐᕉᓐᖑᕋᔭᖅᐸᒃ? 
 
>>ᐃᓪᓚᖅᑐᑦ 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᕐᕈᓐᖑᕋᔭᖅᑐᖅ. 
 
>>ᐃᓪᓚᖅᑐᑦ 
 
ᒪᑉᓴᓚᒃ: ᐃᒡᓗᓕᕆᔨᒃᑯᑦ ᒥᓂᔅᑕᖓᓐᓄᑦ ᐊᐱᕆᖔᕐᓂᐊᓕᖅᐳᖓ.  
 
>>ᐃᓪᓚᖅᑐᑦ 
 
ᐃᒃᓯᕙᐅᑖᖅ, ᐃᓛᒃ ᐅᖃᖅᖢᓂᓪᓘᖃᐅᖕᒥᖕᒪᑦ ᑕᒪᒃᑯᐊ ᐃᒡᓗᕐᔪᐊᑦ ᐃᓛᒃ ᓲᖃᐃ ᑐᓴᓚᐅᖅᓯᒪᓪᓗᑎᒍ ᐃᒡᓗᕐᔪᐊᑦ 
ᑕᒪᒃᑯᐊ ᐊᑭᑐᔫᖕᒪᑕ ᐃᖏᕐᕋᑎᓇᓱᒃᖢᒋ. ᐃᒡᓗᓕᕆᔨᕐᔪᐊᒃᑯᑦ ᐊᑐᖅᑐᐊᒐᒃᓴᐅᕕᒋᖃᑦᑕᖅᑕᖏᑦ ᐊᒻᒪᓗ ᓲᖃᐃᒻᒪᓗ 
ᓂᕆᐅᖕᓇᖅᖢᓂ ᐊᓐᖑᑎᓚᐅᖅᓯᒪᔾᔮᖏᑦᑐᑦ ᐃᒡᓗᕐᔪᐊᑭᒃᓴᖅᑐᓄᑦ ᓄᓇᕗᒻᒥ. ᑕᐃᒪᓐᓇᐃᑦᑑᑎᓪᓗᒍ, ᐊᑭᑐᔫᖕᒪᑦ 
ᓲᖃᐃᒻᒪ ᐃᒡᓗᕐᔪᐊᖅ ᐊᑕᐅᓯᖅ ᐊᑭᑐᔫᖕᒪᑦ ᐊᕗᖓ ᐊᑭᓕᖅᑐᐃᕐᔪᐊᕐᓂᖃᑦᑕᕐᒪᑕ ᑮᓇᐅᔭᑲᓪᓚᖕᒥᒃ ᐊᑐᕐᓇᕐᒪᑦ 
ᐃᖏᕐᕋᑎᓐᓇᓱᒃᖢᒋᑦ ᐃᒡᓗᕐᔪᐊᖅ ᐊᑕᐅᓯᖅ. ᑐᓴᓚᐅᖅᖢᑎᒍᓪᓗ ᐊᒻᒪᓗ ᐊᒥᓲᓪᓗᑎᑦ ᐱᕕᕆᓐᖏᑦᑐᑦ ᐊᒥᓲᓪᓗᑎᑦ 
ᓄᓇᕗᒻᒥ ᐊᒥᓱᓪᓚᕆᐅᒃᖢᑎᒃ ᑕᐃᒪᓐᓇᐃᑦᑑᖕᒪᑦ.  
 
ᑕᒪᒃᑯᐊ ᐃᒡᓗᕐᔪᐊᖅᑖᕋᓱᒃᑐᑦ ᓇᖕᒥᓂᖅ ᓄᓇᕗᒻᒥ ᓄᓇᕗᒻᒥᐅᑕᑐᖃᐃᑦ ᐊᒻᒪ ᐊᒥᓱᑦ ᐊᔪᖃᑦᑕᕐᒥᖕᒪᑕ 
ᐱᓕᕆᐊᖃᑦᑎᐊᕋᓗᐊᖅᖢᑎᒃ ᐃᑲᔪᖅᑕᐅᓂᖅ ᐊᔪᖅᖢᑎᒃ. ᑕᐃᒪᓐᓇ ᐱᔾᔪᑎᖃᖅᑑᔮᓲᖑᖕᒪᑦ. ᑕᐃᒪᓐᓇᐃᑦᑑᑎᓪᓗᒍ 
ᒥᓂᔅᑕᖃᐃ ᖃᓄᖅ ᑕᕝᕙᓂ ᐅᑭᐅᓄᑦ ᒪᕐᕉᖕᓄᒃ ᖃᐃᔪᓂᒃ ᓱᓕ ᖃᓄᖅ ᐃᓱᒪᒐᓚᖃᕐᓚᖅᓯᒪᕙᑦ ᓄᑖᕐᓂᒃ ᖃᓄᖅ 
ᐃᑲᔪᒃᑲᓐᓂᕈᓐᓇᕋᔭᕐᒪᖔᖏᒥᓂᒃ ᑕᒪᒃᑯᓂᖓ ᐃᒡᓗᕐᔪᐊᓂ ᐃᒡᓗᕐᔪᐊᖅᑖᕈᒪᔪᓂᒃ ᓇᖕᒥᓂᖅ ᓄᓇᕗᒻᒥᐅᑕᓂ 
ᓄᓇᕗᒻᒥᐅᑕᑐᖃᕐᓂᑦ?  
 
ᓲᖃᐃᒻᒪ ᐃᑲᔪᖅᐸᑕ ᐃᒡᓗᓕᔨᕐᔪᐊᒃᑯᑦ ᑕᐃᒪᓗ ᑮᓇᐅᔭᕐᒥ ᐊᑐᕐᕕᒋᒃᑲᓐᓂᕈᓐᓃᕐᔪᓂᒃᑐᖅ? ᑕᐃᒪᓐᓇ 
ᑕᑯᒍᒪᓲᖑᒐᑦᑕ ᒪᓕᒐᓕᐅᖅᑎᑎᒍ ᐃᒡᓗᕐᔪᐊᖅᑕᖃᖅᑐᖅ ᑕᒪᒃᑯᐊ ᓲᖃᐃᒪ ᐊᓐᖑᑎᖁᒧᑦ ᑕᒪᒃᑯᐊ ᓇᖕᒥᓂᖅ 
ᐃᒡᓗᕐᔪᐊᖅᑖᕐᓂᖅ ᐊᔪᖅᑐᓄᑦ. ᑕᒪᓐᓇ ᖃᓄᐃᑦᑐᒥᒃ ᑕᐅᑐᑕᖃᖅᐴᑦ ᐃᕝᕕ ᓯᕗᓂᖕᓂ ᑕᒪᒃᑯᐊ 
ᐃᑲᔪᖅᐹᓪᓕᕈᒪᓗᒋᑦ. ᓇᖕᒥᓂᖅ ᐃᒡᓗᕐᔪᐊᖅᑖᕐᓂᕐᒧᑦ ᐊᔪᕐᓇᖏᔾᔫᒥᖁᓗᒍ ᑕᒪᒃᑯᓄᖓ ᓄᓇᕗᒻᒥᐅᓄᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ, ᒥᔅᑐ ᖁᒃᓱᒃ.  
 
ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ ᐊᐱᖅᑯᑎᒋᔭᖓᓂᒃ, ᐊᐱᖅᑯᑎᑦᑎᐊᖅ ᑖᓐᓇ. ᐃᒃᓯᕙᐅᑖᖅ. ᑖᒃᑯᐊ 
ᓇᖕᒥᓂᖅ ᐃᒡᓗᑖᕈᐊᖅᐸᓪᓕᐊᔪᑦ ᐱᔾᔪᑎᒋᓪᓗᒋᑦ ᓇᖕᒥᓂᖃᖅᑐᓪᓘᓐᓃᑦ. ᑕᒪᒃᑯᐊ ᐊᒥᓲᖕᒪᑕ 
ᑲᒪᒋᕙᓪᓕᐊᓯᒪᓚᐅᒃᑲᕗᑦ. ᓲᕐᓗ ᐱᓕᕆᐊᕆᔭᕗᑦ ᐃᒡᓗᖃᕐᓂᕐᒧᑦ ᓇᖕᒥᓂᖃᖅᑑᔪᓄᑦ ᐊᒻᒪᓗ ᑕᒪᒃᑯᓄᖓ 
ᐊᓯᖏᓐᓄᑦ.  
 
ᑖᓐᓇ ᐱᕚᓪᓕᖅᑑᓪᓗᐊᓕᕈᑕᐅᖁᑉᓗᒍ ᑕᒪᒃᑯᐊ ᐃᒡᓗᑖᕈᐊᖅᓯᒪᔫᒐᓗᐊᑦ ᑮᓇᐅᔭᓕᐊᖓ 
ᖁᑦᑎᒋᔭᐅᓗᐊᖅᖢᓂᓘᕝᕙ ᐊᔪᕈᑎᒃᓯᖃᖅᑕᓚᐅᕐᒥᖕᒪᑕ ᑖᓐᓇ ᑮᓇᐅᔭᓕᐊᖓᑕ ᑭᒡᓕᒋᔭᖓ. ᑖᓐᓇ 
ᐊᖏᒡᓕᒋᐊᖅᓯᒪᓕᖅᖢᓂ ᑖᓐᓇ ᑮᓇᐅᔭᓕᐊᖓ ᐊᖏᓂᖅᓴᐅᒐᓗᐊᖅᑎᓪᓗᒍ ᐃᒡᓗᑖᕐᓂᕐᒧᑦ ᐃᑲᔫᑎᓄᑦ. 
ᐃᓚᐅᓕᖅᑑᓪᓗᐊᕐᓂᕐᓕᖅᑎᒋᐊᖅᓯᒪᓕᕐᒪ ᑕᒪᓐᓇ ᐱᕚᓪᓕᕈᑕᐅᓯᒪᔪᖅ. ᑖᓐᓇ ᐆᒃᑑᑎᒋᔪᓐᓇᖅᐸᕋ ᒫᓐᓇ.  
 
ᐊᒻᒪᓗ ᑖᒃᑯᐊ ᐊᓯᖏᑦ ᐃᓱᒪᐅᑎᒋᔭᕗᑦ ᐃᒡᓗᑖ ᓇᖕᒥᓂᓕᖕᓄᑦ ᓲᕐᓗ ᐅᖅᓱᐊᓘᖃᐅᑕᐅᒃᐸᑦ ᐅᕝᕙᓘᓐᓃᑦ ᐃᒡᓗ 
ᓴᓇᔭᐅᔭᕆᐊᖃᕐᓂᖓ. ᐊᔾᔨᒌᓐᖏᑦᑐᑦ ᐊᒥᓱᑦ ᑖᒃᑯᐊ ᐊᖏᒡᓕᒋᐊᖅᓯᒪᓕᖅᑎᓪᓗᒍ. ᑕᒪᓐᓇ ᐃᑲᔫᑕᐅᓇᔭᖅᑐᖅ  

ᓇᖕᒥᓂᖃᖅᑐᒧᑦ ᐱᕚᓪᓕᕈᑕᐅᑦᑎᐊᖅᑐᖅ ᐊᒻᒪᓗ ᓇᓗᓇᓐᖏᑦᑎᐊᖅᑐᖅ ᐱᔫᒥᒋᔭᐅᓂᖓᓄᑦ ᑕᒪᓐᓇ 
ᓯᕗᒻᒧᐊᒃᐹᓪᓕᒍᑕᐅᓯᒪᓕᖅᑐᖅ ᓇᖕᒥᓂᖅ ᐃᒡᓗᖃᕈᐊᕐᓂᕐᒥᒃ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᐃᑉᐸᖓ ᐊᐱᕆᔪᒪᓕᕐᒥᔪᖅ, ᒥᔅᑐ ᓴᕕᑲᑖᖅ.  
 
ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒡᓗᓕᕆᓂᕐᒧᑦ ᒥᓂᔅᑕ ᓇᖕᒥᓂᖃᕐᓂᕐᒥᒃ ᐊᐱᕆᔪᒪᒐᒃᑯ. 
ᑕᒪᓐᓇ ᐱᒻᒪᕆᐅᖅᑰᕐᒪᑦ ᓄᓇᕗᒻᒥ ᓇᖕᒥᓂᖅ ᐃᒡᓗᑖᕆᐊᖃᕐᒪᑕ ᑖᒃᑯᐊ ᐊᑐᖅᑐᐊᒐᐃᑦ ᑲᔪᓰᓐᓇᕈᓐᓇᖏᒻᒪᑕ.  
 
ᑕᐃᒪᓕ ᐊᑐᖅᑕᐅᖃᑦᑕᓚᐅᖅᓯᒪᔪᓂ ᐃᒪᓐᓇ ᐃᒡᓗᑖᓪᓚᑦᑖᖃᑦᑕᓚᐅᖅᓯᒪᔪᑦ ᑕᐃᓐᓇ ᓇᖕᒥᓂᖃᕐᓂᕐᒧᑦ HAP 
Program. ᐃᒪᓐᓇ ᐃᒡᓗᑖᓪᓚᑦᑖᓲᖑᓚᐅᕐᒪᑦ.  
 
ᒫᓐᓇ ᐃᑲᔪᖅᑕᐅᔪᓐᓇᖅᓯᒪᑕ ᑭᓯᐊᓂ ᐃᒡᓗᓕᕆᔨᕐᔪᐊᒃᑯᑦ ᑮᓇᐅᔭᖅᑎᒍᑦ. ᑖᓐᓇᓗ ᐅᓄᕐᓂᖅᓴᖅ ᑕᒫᓂ 
ᓄᓇᓕᖕᓂ ᐊᖏᔫᑕᐅᓂᖅᓴᐅᔪᓂᒃ ᐊᑐᖃᑦᑕᕐᒪᑦ. ᑖᒃᑯᐊ ᐊᕕᒃᑐᖅᓯᒪᔪᓂᑦ ᑐᖅᑲᖅᑕᕐᕕᐅᔪᑦ ᑮᓇᐅᔭᓂᑦ 
ᐅᓄᕐᓂᖅᓵᓗᖕᓂᑦ ᐱᖃᑦᑕᕐᒪᑕ.  
 
ᒥᓂᔅᑕ ᐸᕐᓇᐅᑎᖃᖅᓯᒪᕚ ᓇᖕᒥᓂᖃᕐᓂᕐᒧᑦ ᐃᒪᓐᓇ ᐃᒡᓗᑖᓪᓚᑦᑖᕈᓐᓇᕐᓗᓂ ᑖᓐᓇ ᒪᓕᒐᓕᐅᕐᕕᒃ 
ᐃᓱᓕᓚᐅᓐᖏᓐᓂᖓᓂ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕᐅᔪᖅ, ᒥᔅᑐ ᖁᒃᓱᒃ.  
 
ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ ᐊᒻᒪᓗ ᒪ̀ᓈᖅᑐᒍ ᐊᐱᖅᑯᑎᖓᓂᑦ. ᐃᒃᓯᕙᐅᑖᖅ. ᑖᒃᑯᐊ 
ᐅᖃᐅᓯᕆᔭᖓ ᑕᐃᒪᓐᓇᐃᑦᑑᖕᒪᑦ. ᐃᑲᔫᑎᒋᔭᕗᑦ ᑖᒃᑯᐊ ᓇᖕᒥᓂᖃᖅᑐᓄᑦ, ᓇᖕᒥᓂᖅᑖᕈᐊᖅᐸᒃᑐᓄᑦ. ᑖᒃᑯᐊ 
ᐅᕙᒍᑦ ᒐᕙᒪᒃᑯᓐᓂᑦ ᑖᔅᓱᒧᖓ ᓇᖕᒥᓂᕆᓂᐊᒐᕐᒥᓄᑦ ᐃᑲᔫᑎᒋᔭᐅᑦᑕᖅᑐᑦ. ᑕᐃᔅᓱᒪᓐᖓᑦ 
ᑕᑯᒋᐊᓚᐅᖅᓯᒪᑎᓪᓗᑎᒍ ᐊᖏᒡᓕᒋᐊᖅᓯᒪᓕᕐᓂᖅᑎᓪᓗᒋᑦ ᐱᕚᓪᓕᕈᑕᐅᓯᒪᓕᕐᒪᑦ ᐅᖃᐅᓯᕆᓚᐅᕋᒃᑯ ᐅᐊᑦᑎᐊᖅ.  
 
ᑭᓯᐊᓂ ᑖᓐᓇ ᐊᐱᖅᑯᑎᒋᔭᖓ ᒪᑯᓄᖓ ᐃᒡᓗᕐᓗᐊᕕᖕᓂ ᐃᑲᔫᑎᒃᑯᑦ ᐱᑕᖃᑦᑕᕐᒪᖔᑦ, ᑖᓐᓇ ᑕᐃᑲᓂ 
ᐃᓚᒋᔭᐅᖕᒪᑦ. ᑕᒪᓐᓇᐃᓛᒃ ᐃᒡᓗᓕᕆᓂᖅ ᐊᖏᔫᖕᒪᑦ. ᓇᖕᒥᓂᕆᔭᐅᒃᐸᓪᓘᓐᓃᑦ ᐅᕝᕙᓘᓐᓃᑦ ᑭᒃᑯᑐᐃᓐᓇᕐᓄᑦ 
ᐃᒡᓗᖁᑎᐅᔪᑦ ᐅᕝᕙᓪᓘᓐᓃᑦ ᐃᒡᓗᓕᕆᔨᕐᔪᐊᒃᑯᓐᓄᓘᓐᓃᑦ ᐃᒡᓗᓕᕆᔨᐊᓛᒃᑯᓪᓄᓪᓘᓐᓃᑦ ᐊᑐᖅᑐᐊᖅᑕᐅᒃᐸᑦ 
ᑖᓐᓇ. ᑕᒪᒃᑯᐊ ᕿᒥᕐᕈᐊᖅᑕᐅᖕᒪᑕ ᑲᑎᒪᔨᕋᓛᓂ ᕼᐃᐅᖅᑎᖅᑐᖓ ᐅᖃᐅᓯᕆᕋᑖᓚᐅᕐᒥᒐᒃᑯ ᑕᒪᓐᓇ 
ᖃᖓᐅᓚᐅᖅᑐᖅ. ᑕᒪᓐᓇ ᐃᒡᓗᓕᕆᓂᖅ ᖃᓄᐃᑦᑑᒐᓗᐊᖅᐸᑦ ᐃᒡᓗ ᐊᑐᖅᑕᐅᓂᐊᖅᑐᖅ ᐅᕝᕙᓘᕝᕙ ᑕᒪᒃᑯᐊ 
ᓇᖕᒥᓂᖃᖅᐸᓪᓕᐊᓂᕐᒧᑦ ᓯᕗᓂᒃᓴᒧᑦ ᑕᒪᒃᑯᐊᓗᒃᑖᖅ ᑲᒪᒋᕙᓪᓕᐊᒐᑦᑎᒍ.  
 
ᑕᐃᑲᓂ ᑖᓐᓇ ᐅᖃᐅᓯᕆᔭᕋ Blueprint for Action on Housing. ᑕᒪᓐᓇ ᐱᔾᔪᑎᒋᓪᓗᒍ ᑕᐃᑲᓂ 
ᐊᖏᓂᖅᓴᒥᑦ ᐃᓗᓕᓗᒃᑖᖏᑦ ᑖᒃᑯᐊ ᐃᒡᓗᑦ ᖃᓄᐃᑦᑑᒐᓗᐊᖅᐸᑦ ᐃᒡᓗᓕᕆᔨᕐᔪᐊᒃᑯᑦ ᐃᒡᓗᓕᕆᔨᐊᓛᖁᑎᕗᓪᓗ 
ᑲᒪᒋᔭᕗᑦ ᑕᑯᖃᓯᐅᑎᓂᐊᕐᒪᑕ ᑖᒃᑯᐊ ᐊᐱᖅᑯᑎᒋᔭᖏᑦ. ᑕᐃᑲᓂᓗ 2017 ᐅᑭᐊᖓᓂᑦ ᐱᐊᓂᒃᓯᒪᔪᒧᑦ ᐅᓂᒃᑳᒥᒃ 
ᐅᕗᖓ ᑐᓂᓯᔫᓪᓗᐊᓕᖅᓯᒪᒋᐊᕈᐊᖅᑐᖓ. ᑕᒪᓐᓇ ᐸᕐᓇᐃᒍᑎᒋᒐᑦᑎᒍ, ᑭᐅᔪᓐᓇᓐᖏᑕᕋ ᒫᓐᓇ. ᑖᒃᑯᓇᓂ 
structure-ᓗᐊᕕᖕᒥᒃ ᖃᓄᖅ ᐃᓱᒪᒋᔭᖃᕐᒪᖔᕐᒪ ᒫᓐᓇ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᖁᑎᒃᑲ ᑕᑯᓪᓗᒋᑦ, ᒥᔅᑐ ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒥᓂᔅᑕ ᐅᖃᖅᑲᐅᖕᒪᑦ ᒪᑐᐃᖅᓯᒍᑎᒥᓂᒃ  

ᐅᖃᐅᓯᖏᓐᓂ ᑖᒃᑯᐊ ᐱᓕᕆᖃᑎᒌᓐᓂᖏᓐᓂᑦ ᐃᒡᓗᓕᕆᔨᕐᔪᐊᒃᑯᑦ ᒐᕙᒪᑐᖃᒃᑯᓪᓗ ᐱᒻᒪᕆᐊᓘᖕᒪᑕᒎᖅ. 
ᐃᓱᒪᒋᓪᓗᒍ ᐊᒥᒐᕐᓂᖏᑦ ᐃᒡᓗᓕᕆᔨᒃᑯᑎᒍᑦ ᐃᒡᓗᑖᖑᒍᓐᓇᖅᑐᐃᑦ ᓄᓇᕗᑦᒥ 1,000-ᒐᓚᒻᒪᕆᐊᓗᓐᓂ 
ᐃᒡᓗᓕᐅᕆᐊᖃᓛᖅᑐᒍᑦ ᐊᕐᕋᒍᓂ ᖃᑦᑏᓐᓇᕈᓗᖕᓂ ᐊᒡᒋᖅᑐᓂ. ᐅᖃᐅᓯᖃᖅᑲᐅᒻᒥᔪᖅᑕᐅᖅ ᒪᓕᒐᓕᐊᖏᓯᒪᔪᓂᑦ 
ᐃᒡᓗᓕᐅᕐᓂᐅᒐᓱᖕᓂᐊᖅᑐᓄᑦ, ᑭᓱᓂ ᓴᖅᑮᒐᓱᓐᓂᐊᖅᑭᓯ ᓄᑖᖑᓕᖅᑎᓪᓗᒋᑦ ᒐᕙᒪᑐᖃᒃᑯ ᐊᕐᕌᒍᓂᐊᖅᑐᒥᑦ? 
ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᕆᔭᐅᔪᖅ, ᒥᔅᑐ ᖁᒃᓱᒃ.  
 
ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ ᐊᒻᒪᓗ ᒪ̀ᓈᖅᑐᒍ ᐊᐱᖅᑯᑎᖓᓂᑦ ᒪᓕᒐᓕᐅᖅᑎᐅᖃᑎᒐ. 
ᐃᒃᓯᕙᐅᑖᖅ, ᐅᐊᑦᓯᐊᕐᖏᓛᒃ ᐅᖃᓚᐅᕋᒪ ᐊᒻᒪᓗ ᐊᖏᖃᑎᒋᓪᓚᕆᒃᐸᒋᑦ. ᑖᒃᑯᐊ ᒐᕙᒪᑖᓵᕆᔭᕗᑦ 
ᓂᕈᐊᖅᑕᐅᓵᖅᑐᑦ ᐊᒻᒪᓗ ᓇᓗᓇᐃᖅᑕᐅᓵᖅᑎᓪᓗᒋᑦ ᑕᐃᒃᑯᐊᓗ cabinet-ᒋᔭᐅᓂᐊᖅᑐᑦ ᐋᑐᕚᒥ ᑲᓇᑕᐅᑉ 
ᒐᕙᒪᒃᑯᖏᓐᓂ. ᐅᖃᐅᑎᔪᓐᓇᒐᕋ ᒫᓐᓇ ᑎᑎᕋᕐᕕᒋᓯᒪᓕᖅᐸᕋ. ᑖᓐᓇ CMHC-ᑯᓐᓂᑦ ᒥᓂᔅᑕᕆᔭᐅᓂᐊᖅᑐᖅ 
ᑕᐃᑲᓂ ᑲᑎᒪᕕᒡᔪᐊᕐᒥ ᑲᓇᑕᒥ ᑐᐊᕕᕐᓇᖅᑐᒥᑦ. ᐊᔪᕐᓇᕈᓐᓃᑐᐊᖅᐸᑦ ᑕᐃᒃᑯᓄᖓ ᑲᑎᖃᑎᒋᔪᒪᓪᓗᒋᑦ 
ᐱᓕᕆᔨᒃᑲᓗ ᑕᒪᓐᓇ ᐃᒡᓗᖃᓐᖏᓐᓂᖅ ᐃᒡᓗᓕᐅᕐᓂᖅ ᓄᓇᕗᑦᒥ ᐱᓪᓚᕆᐅᖕᒪᑦ ᐅᕙᖓ ᐱᒻᒪᕆᐅᒋᒐᒃᑯ. ᑕᒪᓐᓇ 
ᐱᔾᔪᑎᒋᓪᓗᒍ ᑕᐃᓐᓇ ᑭᒡᒐᖅᑐᖅᑎᒋᓂᐊᖅᑕᕗᓪᓗ ᑕᑲᓇᓂ ᐋᑐᕚᒥ ᕼᐊᓐᑐ ᑑᑐ ᓇᓗᓇᐃᕐᕕᒋᕙᓪᓕᐊᔭᕗᑦ 
ᑲᑎᖃᑎᒋᔪᒫᕈᐊᖅᓯᒪᓪᓗᒍ. ᑕᒪᓐᓇ ᐃᒡᓗᑭᒃᓴᕐᓂᖅ ᑮᓇᐅᔭᖃᑦᑎᐊᖏᓐᓂᑦ ᑮᓇᐅᔭᓂᑦ ᑐᒃᓯᕋᕐᓂᖅ ᐃᒡᓗᓕᕆᓂᖅ 
ᐱᔾᔪᑎᒋᓪᓗᒍ. ᑕᕝᕙ ᑖᒃᑯᐊ ᑎᐊᓐᓇ ᒫᓐᓇ ᑲᒪᒋᕙᓪᓕᐊᒐᒃᑯ ᓂᕆᐅᒃᓯᒪᓕᖅᐳᒍᑦ ᖃᖓᒍᒧᑦ ᑕᒪᓐᓇ 
ᐃᒡᓗᓕᕆᓂᖅ ᐱᔾᔪᑎᒋᓪᓗᒍ ᐅᕙᖓ CMHC-ᑯᑦ ᐊᖓᔪᖅᑳᓪᓚᕆᖓ ᑲᑎᖃᑎᒋᔪᓐᓇᕋᔭᕐᒪᖔᒃᑯ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᖁᑎᒃᑲ ᑕᑯᓪᓗᒋᑦ, ᒥᔅᑐ ᕼᐃᒃᔅ.  
 
Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᕇᖅᑲᐅᒐᓗᐊᕐᒥᔪᖓ ᐱᒻᒪᕆᐊᓘᓱᒋᒐᒃᑯ 
ᓯᕗᓕᖅᑎᑦᑎᐊᕙᐅᓂᐊᕐᓗᓃ ᐃᒻᒥᓂᒃ ᕿᒥᕐᕈᐊᑦᑎᐊᖃᑦᑕᕐᓂᖅ, ᐃᒻᒥᓂᒃ ᐃᓱᒪᒋᖃᑦᑕᕐᓂᖅ ᖃᓄᖅ, 
ᖃᓄᐃᓕᐅᕐᒪᖔᖅᐲ. ᑭᐅᑎᓪᓗᒍ ᐅᖃᖅᑲᐅᒻᒪᑦ ᐱᒡᒐᓇᖅᑐᐊᓘᒻᒪᒡᒎ ᐃᖅᑲᓇᐃᔮᖓ, ᐃᒻᒥᓂᒃ 
ᕿᒥᕐᕈᐊᑲᐃᓐᓇᖁᔭᕋ, ᐃᒻᒥᓂᒃ ᕿᒥᕐᕈᐊᕆᐊᔅᓴᖅ ᐱᒡᒐᓇᕐᓂᕋᖅᑲᐅᒻᒪ. ᐃᒻᒥᓂᒃ ᐅᓂᒃᑳᕆᔪᓐᓇᖅᑮᑦ ᑭᓱᒥᑦ 
ᓴᓐᖏᓂᖃᖅᑭᑦ, ᑭᓱᓂᑦ ᓴᓐᖐᓐᓂᖃᖅᑭᓪᓗ ᒥᓂᔅᑕᐅᓪᓗᑎᑦ ᓯᕗᓕᖅᑏᑦ ᑲᑎᒪᔨᕋᓛᖏᓐᓄᑦ ᐃᓚᒋᔭᐅᓪᓗᑎᑦ? 
ᐅᓪᓗᒥᒧᑦ ᖃᓄᖅ ᐱᓕᕆᑦᑎᐊᖅᓯᒪᓱᒋᕖᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ, ᒥᔅᑐ ᖁᒃᓱᒃ. 
 
ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ ᐃᒃᓯᕙᐅᑕᖅ ᐊᒻᒪᓗ ᒪ’ᓇᖅᖢᒍ. ᐅᖃᕈᓐᓇᖅᑐᖓ ᒥᓂᔅᑕ, 
ᒪᓕᒐᓕᐅᖅᑎᓐᖑᖅᑎᒡᓗᖓ ᑕᐃᑲᓂ 2013-ᒥ ᐊᕼᐃᖏᓐᓂ ᑲᑎᒪᔨᐅᕙᒃᓯᒪᒐᓗᐊᖅᖢᖓ.  
 
ᑭᕼᐃᐊᓂ ᐅᕙᓂ ᕼᐅᕐᓗ ᒫᓂ ᐊᕙᑎᓂ ᐃᒃᕼᐃᕚᖅᑐᑦ ᐃᓚᖏᑦ ᑎᐊᑦᓇᑐᒡᓕ ᐊᑯᓂᐅᑎᒋᔪᒥᒃ ᒥᓂᔅᑕ 
ᐱᖃᓚᐅᖅᕼᐃᒪᓐᖏᑦᑐᖓ ᕼᐃᕗᓪᓕᖅᐹᕆᓚᐅᖅᕼᐅᖅᖢᒍᓗ. ᐃᓕᓐᓂᐊᕈᑎᒋᔾᔪᐊᓚᐅᕋᑉᑯ ᑖᒻᓇ ᐃᒃᕼᐃᕙᐅᑕᖅ, 
ᐅᑭᐅᓂᒃ ᒪᕐᕉᓐᓂᒃ. ᑖᑉᑯᐊ ᐱᓕᕆᖃᑎᒌᓐᓇᒃᑲᒃᑲ ᒥᓂᔅᑕᐅᖃᑎᒋᔭᒃᑲ ᒐᕙᒪᐅᑉ ᐃᓗᐊᓂ, ᐅᐊᑦᓯᐊᖅ 
ᐅᖃᐅᕼᐃᓚᐅᕐᒪᕐᓘᓐᓃᑦ ᐊᖏᖃᑎᒌᖃᑎᒋᓐᖏᓚᐅᖅᐸᒃᑲᓗᐊᖅᖢᑕ ᑭᕼᐃᐊᓂ ᐃᑲᔪᖅᑎᒌᒃᖢᑕ 
ᐃᓕᑦᓯᕚᓪᓕᕈᑎᒋᔾᔪᐊᕋᒃᑯᑦ ᑕᒪᓐᓇ ᑕᒡᕘᓇ ᑭᓯᐅᔪᓐᓇᖅᐸᕋ, ᐃᒃᕼᐃᕙᐅᑕᖅ.  
 
ᐅᖃᕈᓐᓇᖏᑦᑐᖓ ᕼᐊᓐᖏᓂᖃᕐᔪᐊᖅᐳᖓ ᐅᕙᓂ ᐃᑲᓂᓗ ᕼᐊᓐᖐᓐᓂᖃᖅᖢᖓ. ᐊᔾᔨᒌᓐᖏᑦᑐᓂ 
ᕼᐊᓐᖐᓐᓂᖃᒃᑲᑉᑕ ᓇᓗᓇᓐᖏᒻᒪᑦ ᐅᕙᖓᑦᑕᐅ ᕼᐊᓐᖐᓐᓂᖃᕋᒪ ᑕᐅᑐᑦᑕᐅᕙᓐᓂᕆᐊᖅᑐᒥ ᑭᕼᐃᐊᖅ ᐅᕙᖓ 
ᓇᒻᒥᓂᖅ ᓇᑦᓕᐊᖑᒻᒪᖔᖅ ᑭᐅᔪᓐᓇᖏᓐᓇᑉᑯ. ᐄᑯᓘᖅᐳᖓ ᑭᕼᐃᐊᓂ ᐊᔪᓐᖏᓂᓕᒫᕋ ᐊᑐᖅᖢᒍ.  

ᑖᑉᑯᐊ ᐱᓕᕆᐊᖃᑎᒋᔭᒃᑲ ᓯᕗᓕᖅᑏᑦ ᐃᓗᐊᓂ ᐃᑲᔪᖅᑎᒋᑉᓗᒋᑦ ᐃᓕᑦᓯᕚᓪᓕᔪᐊᖅᕼᐃᒪᓕᕋᒪ ᐃᒻᒪᖄ 
ᕼᐊᓐᖐᓐᓂᕆᓚᐅᖅᓯᒪᔭᑉᑲ ᐅᑉᓗᒥᒧᑦ ᑕᑯᓇᔭᕈᓐᓂ 2013-ᒥ ᐅᑉᓗᒥᒧᑦ ᐱᕚᓪᓕᕐᓂᕼᐅᕼᐃᒪᓕᒋᑦᑐᖓ 
ᐅᖃᕈᓐᓇᕋᓗᐊᖅᐳᖓ. ᖁᔭᓐᓇᒦᒃ, ᐃᒃᕼᐃᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᕼᐃᒃᔅ. ᐊᑎᖁᑎᒃᑲ ᑕᑯᓪᓗᒋᑦ, ᐊᑎᖃᕐᒥᔪᖅ ᒥᔅ ᐊᕐᓇᒃᑲᖅ.  
 
ᐊᕐᓇᒃᑲᖅ (ᑐᓵᑎᔨᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒥᓂᔅᑕ ᐊᐱᕆᒍᒪᔭᕋ. ᒪᑯᐊᓕ ᐱᔭᐅᔭᕆᐊᓖᑦ 
ᐃᓪᓗᑖᖑᔭᕆᐊᓖᑦ ᐊᒥᓱᐊᓘᒻᒪᑕ ᓄᓇᕗᒻᒥ, ᒥᓂᔅᑕᐅᓪᓗᑎᓪᓕ ᐃᓪᓗᓕᕆᓂᕐᒧᑦ. ᖃᓄᕐᓕ ᐃᓱᒪᕕᑦ, 
ᐃᓱᒪᖃᖅᑭᑦ? ᑭᓱᑦ ᑕᐃᒪ ᐱᖓᓱᑦ ᖁᑦᑎᓂᖅᐹᖑᕙᑦ ᓯᕗᓪᓕᔭᕆᐊᖃᕐᓂᖅᐹᖑᕙᑦ ᓱᒋᐊᖅᑕᐅᔭᕆᐊᓖᑦ, 
ᑲᒪᒋᔭᐅᔭᕆᐊᓖᑦ ᐃᓪᓗᓕᕆᓂᖅ ᐱᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ, ᒥᔅᑐ ᖁᒃᓱᒃ. 
 
ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, ᐃᒃᕼᐃᕙᐅᑕᖅ ᐊᒻᒪᓗ ᑖᒻᓇ ᐊᐱᖅᑯᑎᑦᓯᐊᓪᓚᕆᐅᒻᒪᑦ 
ᖁᕕᐊᕼᐅᑉᐳᖓ ᐊᐱᖅᑯᑎᒋᒐᓐᓂ. ᐱᒻᒪᕆᐅᒻᒪᓂᓛᒃ ᑕᒪᓐᓇ ᐃᓪᓗᑭᓪᓕᐅᓐᓂᖅ ᐅᖃᐅᕼᐃᕆᕼᐃᒪᐃᓐᓇᕋᑉᑎᒍ 
ᓇᓗᓇᐃᖅᕼᐃᒪᒡᓗᓂᓗ ᐃᒃᕼᐃᕙᐅᑕᖅ. 3,000 ᐅᖓᑖᓂ ᑕᒪᒃᑯᐊ ᐃᓄᖁᑎᒋᔭᕗᑦ ᑎᐊᑦᓇ ᐊᒥᒐᖅᑎᒋᔪᓂᑦ 
ᐃᒡᓗᓐᓂᑦ ᐅᕙᒍᑦ ᑮᓇᐅᔭᖁᑎᒋᔭᕗᑦ ᒐᕙᒪᒃᑯᑎᒍᑦ ᕼᐊᓈᓂᓚᓐᖏᑦᑐᑦ ᑖᑉᑯᓂᖓ ᑎᐊᑦᓇ ᐊᒥᕼᐅᑎᒋᔪᓂᑦ.  
 
ᑭᕼᐃᐊᓂ ᑖᑉᑯᐊ ᒐᕙᒪᑐᖃᒃᑯᑦ ᐅᕙᑦᑎᓐᓂᑦ ᑮᓇᐅᔭᓂᒃ ᐃᓕᕼᐃᓐᓇᕆᐊᖃᖅᑐᑦ ᐊᖑᒻᒪᑎᓕᖅᐸᒡᓕᐊᓂᐊᕈᑉᑕ. 
ᑕᐃᓐᓇ ᐆᑦᑑᑎᒋᔪᓐᓇᕋᑉᑯ $100 ᒥᓕᐊᓐ ᐊᑐᓚᐅᖅᕼᐃᒪᔭᕗᑦ ᐱᕚᓪᓕᕈᑕᐅᕐᔪᐊᓚᐅᖅᑐᖅ ᑭᕼᐃᐊᓂ ᓄᑖᒥᑦ 
ᑮᓇᐅᔭᖃᓐᖏᑎᒡᓗᒍ ᒐᕙᒪᒃᑯᑦ ᑖᒃᑯᐊ ᐋᑐᕚᒥ ᒐᕙᒪᑐᖃᑉᑯᑦ ᐃᒡᓗᓕᕆᓂᕐᒧᑦ ᑭᓇᐅᔭᖃᖅᑎᑦᓯᔪᖅᑕᖅᑐᑦ ᑕᕝᕙ 
ᑖᒃᑯᐊ ᐅᐊᑦᓯᐊᖅ ᐅᖃᐅᕼᐃᓚᐅᕋᑉᑯ ᕼᐃᕗᓪᓕᖅᐸᐅᖃᑕᐅᒋᐊᖃᕐᓂᕐᕼᐅᒋᔭᕋ ᑮᓇᐅᔭᒥᑦ 
ᑐᑦᓯᕋᕐᕕᒋᓪᓚᕆᒋᐊᖃᕐᓂᐊᕋᑉᑎᒍ.  
 
ᐊᒻᒪᓗ ᑖᕼᐅᒪᑉ ᐃᓚᒋᑐᐃᓐᓇᕐᒪᒍ ᑕᒪᒃᑯᐊ ᐃᒡᓗᖃᓐᖏᑦᑐᒡᓗᐊᕖᑦ, ᐃᒡᓗᖃᓐᖏᑉᓚᕆᑦᑐᑦ ᒥᕼᐃᐊᓚᓐᖏᑦᑐᖓ 
ᑕᒪᑦᓱᒥᖓ ᕼᐅᓕᔪᖅ ᑕᒪᒻᓇ ᐅᕙᒍᑦ ᑮᓇᐅᔭᕗᑦ ᓄᓇᕗᑦ ᒐᕙᒪᒃᑯᑦ  ᑮᓇᐅᔭᖁᑎᕗᑦ ᐊᖑᒻᒪᑎᓚᓐᖏᑦᑐᑦ 
ᐋᑐᕚᒥ ᑭᕼᐃᐊᓂ CMHC-ᑯᓐᓂ ᐃᑲᔪᖅᑕᐅᒍᑉᑕ. ᑕᒪᓐᓇ ᐃᒡᓗᑭᑦᑎᐊᕐᓂᖅ ᐊᒥᕼᐅᓂᒃ 
ᕼᐃᕗᓪᓕᖅᐹᖃᑦᑑᓪᓗᐊᖅᑐᖓ ᓇᓗᓇᐃᕐᕕᒋᔪᒡᓗᐊᖅᐸᒃᑲ ᐃᒡᓗᐃᓕᐅᖅᑐᑦ ᐃᒡᓗᖃᓐᖏᓪᓚᕆᑉᑐᑦ ᑕᕝᕙ ᑖᑉᑯᐊ 
ᐃᑲᔪᕈᓪᓗᐊᓪᓚᕆᒃᑲᑉᑭ, ᐃᑲᔪᕆᐊᖃᑉᓚᕆᒃᑲᑉᑎᒍ ᒐᕙᒪᑐᖃᒃᑯᓐᓂ ᑭᕼᐃᐊᓂ ᑮᓇᐅᔭᒥᑦ ᐃᑲᔪᖅᑕᐅᒍᑎᒃ ᑕᒪᒃᑯᐊ 
ᐊᓐᖑᑎᓕᖅᐸᓪᓗᐊᕐᔫᓐᖓᓇᔭᕐᒪᑕ.  
 
ᑕᕝᕘᓇ ᐅᖃᕈᓐᓇᖅᐳᖓ. ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᖁᑎᒃᑲ ᑕᑯᓪᓗᒋᑦ, ᒥᔅᑐ ᓲᔪᖅ. 
 
ᓲᔪᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓄᐃᑦ ᖃᐅᔨᒪᔭᑐᖃᖏᓐᓄᑦ, ᖃᐅᔨᒪᔭᑐᖃᖏᓐᓂᒃ ᐊᐱᕆᓂᐊᕋᒃᑭᓐ 
ᐊᐱᖅᑯᑎᔅᓴᖃᑦᑐᖓ. ᑖᓐᓇ ᐱᓕᕆᐊᕐᕆᓯᒪᐃᓐᓇᕋᒃᑯ ᐃᓄᐃᑦ ᖃᐅᔨᒪᔭᑐᖃᖓᑦ ᑕᒪᓐᓇ ᑭᐅᖃᑦᑕᖅᓯᒪᒐᕕᑦ 
ᐊᐱᖅᓱᑎᓪᓗᖓ ᑕᒪᓐᓇᒎᖅ ᐱᒻᒪᕆᐅᒋᒐᕕᐅᒃ ᐊᒻᒪᓗ ᖁᕕᐊᒋᓪᓗᒍ. ᑕᒪᓐᓇᓕᖃᐃ ᑕᕝᕙᓂ ᐃᓄᐃᑦ 
ᖃᐅᔨᒪᓂᑐᖃᖏᓐᓂᒃ ᐃᓛᒃ ᑕᕝᕗᖓ ᐊᕐᕌᒍᒧᑦ ᑎᑭᐅᑎᑎᓪᓗᑕ,  

ᐃᑲᔪᖅᑐᑎᐊᕐᓂᐊᖅᐸᖅᑲᐃ ᑕᒪᓐᓇ ᑕᕝᕙᓂ ᐅᕙᒍᑦ ᒪᓕᒐᓕᐅᖅᑎᐅᔪᑎᒍᑦ ᑕᒪᓐᓇ ᐃᓅᓯᓕᕆᔾᔪᓯᐅᔪᖅ ᑕᒪᓐᓇ 
ᑭᓐᖒᒪᒋᓪᓚᑦᑖᖃᑦᑕᖅᑕᕗᑦ ᓄᓇᕗᑦᒥᐅᑎᒍᑦ ᓴᒃᑯᐃᓯᒪᔪᒍᑦ. ᑕᓐᓇᖃᐃ ᑕᕝᕗᖓ ᐃᓕᓇᓱᓪᓚᑦᑖᓐᓂᐊᖅᐸᐃᑦ 
ᑕᕝᕙᓂ ᒥᓂᔅᑕᐅᓂᓐᓂ. ᖃᓄᕐᓕ ᑕᒪᓐᓇ ᑐᕌᒐᖃᑉᐸ ᐱᓕᕆᐊᕐᕆᔭᐃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑑᔪᖅ, ᒥᔅᑐ ᖁᒃᓱᒃ. 
 
ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. ᐊᒻᒪᓗ ᒪ’ᓈᒃᖢᒍ ᑖᒃᓱᒥᖓ ᒪᓕᒐᓕᐅᖅᑎᐅᖃᑎᒐ. 
ᐃᒃᓯᕙᐅᑖᖅ, ᑕᒪᓐᓇᐃᓛᒃ, ᐊᖏᖃᑎᒋᓪᓚᕆᑉᐸᒋᑦ ᐅᑎᕆᐊᐱᓪᓚᑦᑑᓗᐊᕋᒪ ᑭᐅᓚᐅᖏᓂᓐᓂ ᑖᓐᓇ ᐅᑭᐅᖅ 
ᐊᑐᒃᑲᕗᑦ ᐊᑐᓕᕼᐋᖅᑎᓪᓗᒍᓗᑭᐊᖅ ᑕᒪᓐᓇ ᐅᖃᐅᕼᐃᕆᒋᐊᓚᐅᖅᓯᒪᒐᑉᑎᒍ ᐊᒻᒪᓗ ᑭᖑᓂᖓᒍᑦ 
ᖃᓄᖅᑑᖃᑎᒌᒋᐊᕐᓂᕐᒥᒃ ᐱᓕᕆᐊᕐᓂᖃᑦᑎᐊᖅᑑᔭᓚᐅᕋᑉᐸ ᑕᒪᓐᓇ ᑕᐃᓐᓇᐃᑉᐳᖅ ᐅᓪᓗᒥ.  
 
ᑭᕼᐃᐊᓂ ᑖᓐᓇ ᐃᓄᐃᑦ ᖃᐅᔨᒪᔭᑐᖃᖓ ᐊᐱᖅᑯᑎᒋᑎᓪᓗᓂᐅᒃ, ᖃᓄᖅ ᐅᕙᖓ ᐆᒪᑎᒋᐊᒃᑲᓂᓐᓂᐊᖅᐱᒍ 
ᒐᕙᒪᐅᑉ ᐃᓗᐊᓂ ᐅᐱᒋᔭᐅᑦᑎᐊᕐᓗᓂ ᐊᑐᖅᑕᐅᑦᑎᐊᕐᕆᐊᑎᑐᐃᓐᓇᓂᐊᖅᐱᒎ. ᐅᕙᖓ ᐊᐱᖅᑯᑎᖓ 
ᑐᑭᕼᐃᔫᔭᕋᑉᑯ ᑎᐊᓐᓇ. ᐃᒃᓯᕙᐅᑖᖅ, ᐄᓚᕆᒃ, ᐅᖃᕈᓐᓇᖅᐳᖓᓘᓐᓃᑦ ᐱᓕᕆᕕᑦᑕ ᑲᒪᒋᔭᕐᒪᑦ ᐃᓚᖓ ᑖᓐᓇ 
ᐃᓪᓗᓕᕆᔨᕐᔪᐊᒃᑯᑦ ᐱᒋᐊᖅᑎᑦᑎᕼᐃᒪᓕᖅᑐᒍᑦ ᑕᒪᑦᓱᒧᖓ ᐃᓄᐃᑦ ᖃᐅᔨᒪᔭᑐᖃᖓᓂᒃ ᐃᓐᓇ ᒐᕙᒪᒃᑯᑦ 
ᐃᓗᐊᓂ ᑕᐃᒃᑯᐊ ᑲᑎᒪᔨᕋᓛᑦ ᑕᒫᒃᑯᓂᖓ ᒐᕙᒪᐅᑉ ᐃᓗᐊᓂ ᐃᓄᐃᑦ ᖃᐅᔨᒪᔭᑐᖃᖓ ᐊᑐᖅᑕᐅᔭᕆᐊᖃᕐᓂᖓ 
ᐱᔾᔪᑎᒋᓪᓗᒍ ᑲᑎᒪᕋᓛᑦ ᐃᖅᑲᔪᐃᕋᒃᑯᐃᓛᒃ ᐊᑎᖓ ᐄᑯᓗᒃ.  
 
ᑕᐃᒃᕼᐅᒥᖓ ᒐᕙᒪᑦ ᐃᓗᐊᓂ ᐃᒡᓗᓕᕆᔨᕐᔪᐊᒃᑯᑦ ᐅᕙᖓ ᐱᓕᕆᕕᒋᔭᕋ ᐊᒻᒪᓗ ᓇᓗᓇᓐᖏᑦᑐᖅ ᑖᒃᑯᐊ 
ᐱᓕᕆᕕᒋᔭᕗᑦᑕᐅᖅ ᐊᕼᐃᕗᑦ ᑭᕼᐃᐊᓂᓕ ᐅᖃᕈᑎᓂᕐᓕ ᐊᔪᕋᒃᑭᑦ. ᐱᓕᕆᕕᕗᑦ ᐃᓪᓗᓕᕆᔨᕐᔪᐊᒃᑯᑦ 
ᐆᑦᑑᑎᒋᔫᓪᓗᐊᖅᐸᕋ ᐱᒋᐊᖅᓯᒪᓕᖅᑐᒍᑦ ᒫᓐᓇᕼᐋ. ᖃᓪᓗᓈᑐᑦ ᑕᐃᓐᓇ ᑕᐃᔭᐅᔪᖅ ᐃᓄᐃᑦ 
ᖃᐅᔨᒪᔭᑐᖓᖏᓐᓂᒃ ᑐᑭᒧᐊᑦᑎᑦᑎᔨᐅᓂᐊᖅᑐᒥᒃ ᓄᓇᕗᑦ ᐃᓗᐊᓂ. ᑕᒪᓐᓇ ᐊᐱᖅᑯᑎᒋᔭᐃᑦ ᐱᔾᔪᑎᒋᓗᒍ 
ᑲᒪᒋᔭᐅᑦᓯᐊᖁᑉᓗᒍ ᑕᐃᑲᓃᖏᓐᓇᖅᑐᒥᒃ ᐅᓂᒃᑳᐸᓪᓗᓂᓗ ᐅᕙᑦᑎᓐᓄᑦ ᐱᓕᕆᕕᒃ ᖃᓄᐃᓕᐅᕐᓂᖓ ᐃᓄᐃᑦ 
ᖃᐅᔨᒪᔭᑐᖃᖓ.  
 
ᑖᓐᓇ ᐱᔾᔪᑎᒋᓪᓗᒍ ᑖᓐᓇ ᐅᖃᐅᑎᔪᓐᓇᖅᐸᕋ ᑕᒪᓐᓇ ᒥᓂᔅᑕᐅᑎᓪᓗᖓ ᐃᓕᖅᑯᓯᓕᕆᓂᖅ ᐱᔾᔪᑎᒋᓪᓗᒍ 
ᐱᓗᐊᖅᑐᒥᓂᓛᒃ ᐃᓄᐃᑦ ᖃᐅᔨᒪᔭᑐᖃᖓ ᐊᑐᖅᑕᐅᖁᔭᐅᓂᖓ ᐱᔾᔪᑎᒋᓪᓗᒍ ᐃᑲᔪᖅᑐᖅᑎᐊᕐᒥᐊᕋᒃᑯᑦ ᑕᒪᓐᓇ 
ᑲᔪᓯᔪᑦ ᖁᕕᐊᒋᒐᒃᑯ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓲᔪᖅ. 
 
ᓲᔪᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑕᒪᓐᓇ ᑕᑯᔪᒪᖃᑦᑕᖅᑕᕋ ᑭᐅᔾᔪᑎᒋᑦᑎᐊᕋᕕᐅᒃ. ᐆᒥᖓ 
ᐊᐱᕆᒃᑲᓂᐊᕐᔪᓪᓗᖓ ᓇᐃᓈᕐᓗᒍ ᒥᓂᔅᑕᐃᑦ ᐊᐱᖅᓱᖅᑐᒋᑦ ᑕᒪᑐᒧᖓ ᐅᖃᓲᖑᒻᒪᑕ ᐃᓕᓴᕆᔭᐅᓯᒪᖏᒪᒡᒎᖅ. 
ᑎᑎᖅᑲᒥᒃ ᑎᑎᕋᑐᐃᓐᓇᕉᖅ ᐅᖃᐅᓯᖅᑐᐃᓐᓇᕉᖅ ᑕᐃᒫᒃ ᑭᐅᔭᐅᖃᑦᑕᖅᓯᒪᒐᒪ.  
 
ᑖᓐᓇ ᐱᖅᑯᓯᓕᕆᔩᑦ ᒪᓕᒃᖢᒋᑦ ᐱᓕᕆᐊᖑᓪᓚᑦᑖᕐᒪᑦ ᑕᒪᒃᑯᐊ ᐃᓄᐃᑦ ᖃᐅᔨᒪᓂᑐᖃᖏᑦ ᓄᓇᓕᓕᒫᓂ ᑕᒫᓂ 
ᑲᑎᖅᓱᖅᑕᐅᓪᓗᑎᒃ ᑖᒃᓱᒥᖓ ᐸᓐᓇᖃᑦᑕᒻᒪᑕ. ᐸᓐᓇᒌᒃᓯᒪᑦᑎᐊᓕᒻᒪᑕ ᑕᒪᓐᓇᖃᐃ ᑕᕝᕙᓂ ᒥᓂᔅᑕᐅᑎᓪᓗᑎᑦ 
ᑕᒪᓐᓇ ᑎᑎᕋᐃᑦ ᑕᐃᒃᑯᐊ ᖃᐅᔨᓴᖃᑦᑕᕐᓗᓯᐅᒃ, ᑭᓱᑦ ᑕᐃᒃᑯᓇᓐᖓᑦ ᑭᓐᖒᒪᒋᔭᐅᓂᖅᐹᖑᔪᖅ. ᑕᒪᓐᓇᖃᐃ 
ᐸᓐᓇᐅᑎᒋᑦᑎᐊᓐᓂᐊᖅᐱᓯᐅᒃ ᑕᐃᒃᑯᐊᓗ ᐃᖅᑲᓇᐃᔭᖅᑎᒋᔭᑎᑦ. ᑕᒪᑐᒥᖓ ᑐᑭᓯᑎᒃᑲᓐᓂᕈᓐᓇᖅᐱᖔ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕᐅᔪᖅ, ᒥᔅᑐ ᖁᒃᓱᒃ. 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ ᐃᒃᓯᕙᐅᑖᖅ. ᒪᓕᒐᓕᐅᖅᑎᐅᖃᑎᒐ ᑐᑭᓕᐅᕆᐊᑦᓯᐊᒃᑲᓐᓂᕈᓐᓇᖅᐸᒍ 
ᓇᓕᐊᑦᓄᓪᓗᐋᕕᒃ ᐊᐱᖅᑯᑎᖃᕐᒪᖔᑦ ᑎᑎᖅᑲᓂᒃ. ᑐᑭᓯᑦᓯᐊᖏᓐᓇᒃᑯ, ᐄᑯᓘᒐᓗᐊᖅ. ᐊᐱᖅᑯᑎᒋᔮ 
ᑐᕼᐊᑦᓯᐊᒃᑲᓐᓂᕈᐊᕋᓗᐊᖅᐸᕋ ᑐᑭᓯᑦᓯᐊᒃᑲᓐᓂᕈᐊᖅᖢᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒥᐊᓇᐅᒐᓗᐊᖅ ᒥᓂᔅᑕ ᑐᑭᓯᓐᖏᒻᒪᑦ ᐊᐱᖅᑯᑎᒋᔭᓐᓂᒃ, ᐊᐱᕆᒃᑲᓐᓂᕈᓐᓇᖅᐳᑎᑦ, 
ᒥᔅᑐ ᓲᔪᖅ. 
 
ᓲᔪᖅ: ᖁᔭᓐᓇᒦᒃ, ᐃᒃᓯᕙᐅᑖᖅ, ᓇᐃᓈᓐᓂᖅᓴᐅᓗᒍᖃᐃ. ᐃᓛᒃ, ᒥᓂᔅᑕᐅᑎᓪᓗᑎᑦ ᐱᓕᕆᖃᑦᑕᕋᒪ ᑕᒪᑐᒥᖓ. 
ᑕᐃᒃᑯᐊ ᑲᖏᖅᖢᒑᐱᒻᒥᐅᓐ ᐸᓐᓇᒌᖅᓯᒪᒻᒪᑕ ᑕᒫᓐᖓᑦ ᓄᓇᓂᒃ ᑲᑎᖅᓱᐃᖃᑦᑕᖅᖢᑎᒃ. ᐅᖃᖅᑐᖃᓲᖑᒻᒪᑦ 
ᐃᓄᐃᒡᒎᖅ ᖃᐅᔨᒪᓂᑐᖃᖓᓐ ᑎᑎᖅᑲᓃᖏᒻᒪᑦ, ᓲᓪᓗ ᐃᒪᓐᓇ ᐃᓛᒃ ᐃᓕᓴᕆᔭᐅᓯᒪᖏᒻᒪᓐ ᑕᐃᒪᐃᑦᑑᑎᓪᓗᒍ 
ᑕᐃᒃᑯᐊ ᐸᓐᓇᐅᑏᑦ ᕿᒥᕐᕈᖃᑦᑕᓐᓂᐊᕋᑦᑎᒍ, ᐃᓛᒃ ᕿᒥᕐᕈᔭᐅᖃᑦᑕᓐᓂᐊᒻᒪᑕ ᑭᓱ ᑭᓐᖒᒪᒋᔭᐅᒻᒪᖔᑦ 
ᐃᓅᓯᓕᕆᔾᔪᓯᖅ. ᑕᒪᓐᓇᖃᐃ ᒪᓕᒃᐸᓪᓕᐊᕕᓯᐅᒃ? ᑕᐃᒃᑯᐊ ᑭᓐᖒᒪᔭᐅᓪᓚᑦᑖᖅᑐᑦ ᑕᐅᕗᖓ 
ᓯᕗᒧᒃᑎᑉᐸᓪᓕᐊᓂᐊᖅᐸᓯᖃᐃ? ᑐᑭᓯᓇᖅᐹᓪᓕᖅᐳᖃᐃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕᐅᔪᖅ, ᒥᔅᑐ ᖁᒃᓱᒃ. 
 
ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ ᐃᒃᓯᕙᐅᑖᖅ. ᑐᑭᓯᑦᓯᐊᓕᖅᑯᖓ ᖁᔭᓐᓇᒦᒃ ᓇᓗᓇᐃᑦᓯᐊᖅᖢᒍ 
ᐊᐱᖅᑯᑎᒋᓕᒻᒪᒍ. ᐃᒃᓯᕙᐅᑖᖅ, ᐄᓚᕆᒃ ᑖᒃᑯᐊ ᐅᕙᑦᓯᐊᖅ ᐃᖅᑲᐃᓂᖅ ᐊᔪᓕᐊᓚᓚᐅᒃᑲᒃᑲ ᑖᒃᑯᐊ ᒐᕙᒪᑦ 
ᐱᓕᕆᕕᖁᑎᒋᔭᑦᑕ  ᐃᓗᐊᓂ ᐊᑎᖃᖅᑐᑦ ᑖᒃᑯᐊ “ᑐᑦᑕᕝᕖᑦ”. ᑕᒪᒃᑯᐊ ᑐᑦᑕᕝᕖᑦ 
ᐱᓕᕆᖃᑎᖃᕈᓐᓇᑦᓯᐊᓐᓂᐊᒻᒪᑕ ᑖᒃᑯᐊ ᑲᑎᒪᔨᖁᑎᒋᔭᑉᑎᓐᓂᑦᑕᐅᖅ ᑖᑉᓱᒧᖓ ᐃᓕᖅᑯᓯᓕᕆᓂᐅᑉ ᐃᓗᐊᓂ.  
 
ᐃᓄᐃᑦ ᖃᐅᔨᒪᔭᑐᖃᖏᑕ ᑲᑎᒪᔨᖏᑦ ᐅᕝᕙᓘᓐᓃᑦ ᑎᐊᒃᑯᐊ ᐃᓄᐃᑦ ᐅᖃᐅᕼᐃᓕᕆᓂᒻᒧᑦ ᑕᐅᒎᓯᓕᐅᖅᑏᓐ, 
ᑕᒪᒃᑯᐊ ᐊᔾᔨᒌᓐᖏᑦᑐᑦ ᐱᓕᕆᕝᕕᒋᔭᒻᒪ ᐅᕙᖓ ᐃᓗᐊᓂ ᑕᒪᓐᓇ ᐃᓄᐃᑦ ᖃᐅᔨᒪᔭᑐᖃᖓᓄᑦ 
ᐊᒃᑐᐊᓂᖃᓗᒃᑖᒻᒪᑕ ᑖᒃᑯᐊ. ᑖᒃᑯᐊ ᑐᑦᑕᕝᕕᐅᓂᕋᒃᑲᒃᑲ ᒐᕙᒪᑦ ᐃᓗᐊᓂ ᐱᓕᕆᕝᕕᐅᑉ ᐃᓗᐊᓂ ᑲᑎᒪᔨᕋᓛᖑᔪᑦ 
ᑖᒃᑯᓄᖓ ᑲᒪᓂᖃᑎᖃᕐᓂᐊᖅᑎᓪᓗᒋ ᐅᕙᒍᑦ ᐱᓕᕆᕝᕕᐅᔪᒍᑦ ᒥᓂᔅᑕᐅᔪᖓ ᑕᒪᑦᓱᒧᖓ 
ᖃᐅᔨᒪᐃᓐᓇᕆᐊᖃᖃᑕᐅᓂᐊᖅᑎᓪᓗᖓ ᐊᖅᑯᑎᒋᓗᒋᑦ ᑲᑎᒪᔨᖏᓪᓗ ᑕᐃᒃᑯᐊ ᐃᓄᐃᑦ ᖃᐅᔨᒪᔭᑐᖃᖏᓄᑦ 
ᐅᕝᕙᓘᓐᓃᑦ IUT-ᑯᑦ ᐊᖅᑯᑎᒋᓗᒋ ᐱᓕᕆᖃᑎᒋᔪᓐᓇᑦᓯᐊᖃᑦᑕᓐᓂᐊᕋᑦᑎᒍᑦ ᑕᒪᓐᓇ.  
 
ᐊᐱᖅᑯᑎᒋᔭᐃᑦ ᖃᓄᖅ ᐆᒪᑎᑕᐅᑦᓯᐊᒃᑲᓐᓂᕆᐊᖃᓐᓂᖓ ᐃᓅᑉ ᐃᓕᖅᑯᕼᐃᕆᔭᖓ ᑐᑭᓯᓐᓂᕈᒃᑭᓐ, 
ᐸᓐᓇᑦᓯᒪᑦᑎᐊᖅᑐᒍᑦ ᒐᕙᒪᐅᓪᓗᑕ ᐃᓗᐊᓂ ᑲᑎᒪᔨᕋᓛᖃᖅᖢᑕᓗ IQ-ᑯᓐᓂᓪᓗ IUT-ᑯᓐᓂᓪᓗ 
ᐱᓕᕆᖃᑎᖃᕈᓐᓇᓐᓂᐊᖅᑐᖓ. ᑐᑭᕼᐃᓐᓇᖅᐳᖓᖄ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᖁᑎᒃᑲ ᑕᑯᓪᓗᒋᑦ, ᒥᔅᑐ ᐋᖁᐊᖅ. 
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓐᓄᑦ ᐃᒡᓗᓕᕆᔨᔾᔪᐊᒃᑯᓐ.  
 
ᒥᓂᔅᑕ ᐊᑭᑦᑐᕋᐅᑎᖃᑎᒌᖃᑦᑕᒻᒪᑕ ᒥᓂᔅᑕᐃᑦ ᒐᕙᒪᒃᑯᑦ ᑮᓇᐅᔭᑭᒃᓴᖅᑐᕈᓘᑎᓪᓗᒍ ᑮᓇᐅᔭᓂᒃ ᓲᓪᓗ 
ᒥᖕᓂᓗᕋᐅᑎᓪᓗᑎᒃ. ᐱᓕᕆᕝᕕᓯ ᐊᑐᕈᒫᖅᑕᖓ ᓈᒻᒪᒃᐹᓐ ᐱᓕᕆᐊᒃᓴᖓᓂ ᑲᒪᔪᓐᓇᖁᓪᓗᒍ? ᐅᕝᕙᓘᓐᓃᑦ 
ᐊᓯᖏᓐᓄᑦ ᐱᓕᕆᕕᓐᓄᑦ ᑐᒃᓯᕋᖃᑦᖅᓯᒪᕕᓐ ᐊᑐᕈᒫᖅᑕᖏᑦ ᒥᒃᖠᒋᐊᖁᓪᓗᒋᓐ ᐊᑐᕈᓐᓇᓐᓂᐊᕋᔅᓯᐅᒃ ᑮᓇᐅᔭᐃᑦ 
ᐃᓕᔅᓯ ᐱᓕᕆᕕᐊᑕ ᐃᓗᐊᓂ. ᖁᔭᓐᓇᒥᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᐅᔪᖅ, ᒥᔅᑕ ᖁᒃᓱᒃ. 
 
ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ ᐃᒃᓯᕙᐅᑖᖅ. ᑖᓐᓇ ᐱᓕᕆᕝᕕᒋᔭᕋ ᐃᒡᓗᓕᕆᔨᔾᔪᐊᒃᑯᑦ ᐃᓗᐊᓂ 
ᑮᓇᐅᔭᖅᑐᕈᑎᕗᑦ ᐃᓚᖏᑦᓄᑦ ᐃᓛᒃ ᐱᓗᐊᖅᑐᒥᖏᓛᒃ ᐃᒡᓗᖃᖅᑎᑦᑎᓂᒻᒧᑦ ᐃᒡᓗᓕᐅᖅᑎᑦᑎᓂᕐᒧᑦ ᑕᒪᒃᑯᓄᖓ 
ᐃᒡᓗᑦ ᐊᑐᖅᑐᐊᖅᑕᐅᔪᓄᑦ ᑮᓇᐅᔭᖅ ᑖᓐᓇ ᐊᖏᓂᖅᓴᐅᖁᓐᓇᐃᓇᖅᐸᑦᑑᒐᓗᐊᖅ ᑭᓯᐊᓂᑦᑕᐅᖅ ᑖᒃᑯᐊ 
ᒐᕙᒪᒋᔭᕗᑦ ᐅᕙᒍᑦ ᐃᓗᐊᓂ ᐱᓕᕆᕕᒃᑲ ᐊᒻᒪᑦᑕᐅᖅ ᑖᒻᓇᐅᒐᓗᐊᖅᑎᓪᓗᒍ ᐃᒡᓗᑭᔅᓴᕐᓂᖅᐳᑦ ᐅᕙᒍᑦ 
ᑮᓇᐅᔭᖃᕆᐊᖃᓪᓚᕆᓐᓂᖅᐳᑦ ᐊᓯᖏᑦᑕᐅᖅ ᐱᓕᕆᕕᑎᒍ ᐃᒻᒥᑎᒍ ᑲᒪᒋᔭᖃᖅᐸᒥᒻᒪᑕ. ᓇᐃᓈᕐᓗᒍ 
ᐊᐱᖅᑯᑎᒋᔭᖓ, ᓇᓕᐊᓐᓂ ᑐᒃᓯᕋᕐᓗᖓ ᐱᓗᐊᖅᓯᒪᓐᖏᑦᑐᖓ ᑭᓯᐊᓂ Appropriation-ᖑᓂᕋᖅᑕᐅᖑᔪᓂᒃ 
ᑕᐃᒃᑯᑎᒎᓇᖅ ᑖᓐᓇ ᐊᑐᕐᓗᒍ ᑐᒃᓯᕋᖅᐸᔅᓯᒪᒻᒥᔪᒍᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᖁᑎᒃᑲ ᑕᑯᓪᓗᒋᑦ, ᒥᔅᑐ ᔪᐊᓇᓯ.  
 
ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᖁᒃᓱᒃ ᐊᐱᕆᔪᒪᔭᕋ ᐱᒻᒪᕆᐅᒻᒪᐃᓛᒃ ᒥᓂᔅᑑᓪᓗᓂ ᓲᕐᓗ 
ᐃᖅᑲᓇᐃᔭᖅᑎᖁᑎᒋᔭᓯ ᐊᐱᖅᓱᕈᓐᓇᕆᐊᖃᕋᕕᒋᑦ ᐊᐱᖅᓱᖃᑦᑕᑐᔅᓴᐅᒐᓗᐊᖅᑐᖅ ᐃᓛᒃ ᒥᓂᔅᑑᓪᓗᓯ ᑖᒃᑯᐊ 
ᐃᖅᑲᓇᐃᔭᖅᑏᑦ ᓲᕐᓗ ᑐᓂᓯᒐᐃᒻᒪᑕ ᐊᖏᑐᐃᓐᓇᖃᑦᑕᖏᓪᓗᓯᐅᒃ ᑕᐃᒪᐃᑦᑐᔅᓴᐅᓐᖏᒃᑲᓗᐊᕐᒪᑦ. 
 
ᐃᓛᒃ, ᐊᐱᕆᒍᒪᔪᖓ ᐊᑐᓚᐅᖅᓯᒪᒻᒪᖔᖅ ᒥᓂᔅᑕᕈᓚᐅᕐᓇᓂ ᓲᕐᓗ ᓈᒻᒪᓴᓐᖏᑦᑑᓚᐅᖅᓯᒪᕖᑦ ᐊᑐᓕᖁᔭᐅᔪᓂᒃ 
ᐃᖅᑲᓇᐃᔭᖅᑎᖁᑎᓐᓅᕕᑦ ᓇᓕᐊᓐᓂᑐᐃᓐᓇᖅ ᐃᒡᓗᓕᕆᔨᒃᑯᓐᓂ ᐃᓕᖅᑯᓯᓕᕆᔨᒃᑯᓐᓂ ᐊᑐᓕᖁᔭᐅᔪᓂᒃ 
ᓈᒻᒪᓴᓐᖏᑦᑑᓯᒪᕕᑦ ᐊᒻᒪᓗ ᑕᐃᒪᐃᓯᒪᒍᕕᑦ ᖃᓄᐃᓕᐅᖅᓯᓐᓂᖅᐱᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑑᔪᖅ, ᒥᔅᑐ ᖁᒃᓱᒃ.  
 
ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. ᒪ’ᓇᒃᖢᒍᓗ ᐊᐱᖅᑯᑎᒋᔭᖓᓂᒃ. ᐃᖅᑲᓇᐃᔭᖅᑎᒋᔭᕗᑦ 
ᐱᔾᔪᑎᒋᓪᓗᒍ ᓇᓕᐊ ᐊᐱᕆᓐᓇᖅᐸᒍ ᓈᒻᒪᒋᓐᖏᒃᖢᒍᓘᕝᕙ ᖃᓄᖅ ᑐᑭᓯᑦᑎᐊᓂᖏᒃᑯᒪ ᒪᒥᐊᓇᖅ ᑭᓯᐊᓂ 
ᑐᑭᓯᖅᑰᕋᒃᑯ ᑭᐅᔫᓪᓗᐊᕐᓂᕈᒃᑯ ᑭᐅᓂᐊᖅᐸᕋ ᑐᑭᓯᓂᕋ ᒪᓕᓪᓗᒍ ᑭᐅᓂᐊᖅᐸᕋ. ᐊᐱᖅᑯᑎᒋᓪᓕᐊᔾᔮᕆᖓᓄᑦ 
ᑎᐊᑦᓇ ᐅᕙᖓ ᓇᒻᒥᓂᖅ ᐃᓕᖅᑯᓯᖃᓚᐅᖅᓯᒪᓐᖏᑦᑐᖓ ᖃᓄᖅ ᓇᒻᒥᓂᖅ ᐊᖏᓐᖏᓪᓗᖓᓘᕝᕙ ᓇᒥ 
ᖁᕕᐊᒋᓐᖏᑕᓐᓂᒃ ᐱᔪᖃᓚᐅᕐᓂᖅᐸᑦ ᐃᖅᑲᓇᐃᔭᖅᑎᑦᑎᒋᔭᓐᓂ. ᑐᑭᓯᕙᒋᖅᑳ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᐱᕆᒃᑲᓐᓂᕈᒪᕕᑦ, ᒥᔅᑕ ᔪᐊᓇᓯ?  
 
ᔪᐊᓇᓯ: ᐊᐱᖅᑯᑎᒃᑲ ᓄᖑᑉᐸᓪᓕᐊᔾᔮᓐᖏᒃᑯᑎᒃ.  
 
>>ᐃᓪᓚᖅᑐᑦ 
 
ᑐᑭᓯᑦᑎᐊᕐᒪᖔᕐᒪ ᑐᑭᓯᓐᖏᑦᑐᖓ.  
 
>>ᐃᓪᓚᖅᑐᑦ 
 
ᐊᐱᖅᑯᑎᒃᑲ ᐃᓚᓐᖓᕋᔭᖅᑳ ᐊᐱᕆᒃᑲᓐᓂᕈᒃᑯ ᐊᐱᖅᑯᑎᒋᔭᕋᓂᒃ? ᓲᕐᓗ ᐃᖅᑲᓇᐃᔭᖅᑎᖁᑎᖃᕐᒪᑕ 
ᐱᓕᕆᕕᐅᔪᓂᒃ ᖃᓄᑐᐃᓐᓇᕐᓗ ᑐᓂᓯᕙᔅᓱᑎᑦ ᐊᑐᓕᖁᔭᐅᔪᓂᒃ  

ᒥᓂᔅᑑᓂᕐᒥᓂᒃ ᐊᑐᖅᓱᑎᑦ. ᓲᕐᓗ ᐊᖏᑐᐃᓐᓇᖃᑦᑕᑐᔅᓴᐅᑎᖏᑦᑑᒐᓗᐊᑦ ᑐᓂᔭᐅᔪᓂᒃ ᐊᐱᖅᓱᖃᑦᑕᖅᑭᓰ 
ᐅᕝᕙᓘᓐᓃᑦ ᓈᒻᒪᒋᔭᖃᓚᐅᖅᓯᒪᓐᖏᓪᓚᑏᑦ ᐊᑐᓕᖁᔭᐅᓯᒪᔪᒻᒥ ᐃᖅᑲᓇᐃᔭᖅᑎᒧᑦ? ᐊᓱᐃᓛᒃ ᑕᐃᒪᐃᓯᒪᒍᕕᑦ 
ᖃᓄᐃᓕᐅᓯᕐᓂᖅᐱᓯ? ᑐᑭᓯᓇᖅᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᑭᓯᐅᒪᖃᑦᑕᐅᑎᑦᑎᐊᕐᓂᐊᕋᑦᑕ ᒥᓂᔅᑕ ᐊᐱᕆᔭᐅᑎᓪᓗᒍ ᑐᑭᓯᑦᑎᐊᓐᖏᑐᐊᖅᐸᑦ 
ᓇᓗᓇᐃᔅᓴᐃᑲᐅᑎᒋᖃᑦᑕᕐᓕ ᑖᒃᑯᐊ ᐊᐱᕆᔪᑦ ᑭᐅᔭᐅᑦᑎᐊᖃᑦᑕᓂᐊᕐᒪᑕ. ᒥᔅᑕ ᖁᒃᓱᒃ.  
 
ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. ᓇᐃᓈᕐᓂᐊᖅᐸᕋ ᓇᐃᓈᕐᓗᒍ ᑭᐅᔫᓪᓗᐊᓂᐊᒐᕋ. ᓇᐅᒃ, 
ᐃᖅᑲᐅᒪᓐᖏᑉᐳᖓ ᐊᐱᖅᑯᑎᒋᔭᓐᓄᑦ ᑎᐊᑦᓇᐃ ᐊᑐᓚᐅᖅᓯᒪᕐᒪᖔ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᖁᑎᒃᑲ ᑕᑯᓪᓗᒋᑦ, ᒥᔅᑕ ᒥᑭᓐᖑᐊᖅ.  
 
ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. ᐅᑉᓗᑦᓯᐊᖅ ᒥᓂᔅᑕ. ᑖᓐᓇ ᐊᐱᖅᑯᑎᒋᓂᐊᕋᒐ ᑕᐃᒪ ᐅᒃᑯᐃᕈᑎᓐᓂᒃ 
ᓇᓗᓇᐃᔭᐃᓚᐅᕋᕕᑦ ᓱᓇᓂᒃ ᒥᓂᔅᑑᕝᕕᖃᕐᒪᖔᖅᐲᑦ. ᑐᑭᓯᑦᑎᐊᓚᐅᕋᒪ ᐃᒡᓗᓕᕆᔨᕐᔪᐊᒃᑯᑦ ᐃᓕᖅᑯᓯᓕᕆᓂᖅ 
ᐱᖅᑯᓯᓕᕆᓂᖅ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᖏᓐᓂᒃ ᐊᒻᒪᓗ ᐃᒥᐊᓗᓕᕆᓂᖅ. ᑖᒃᑯᓄᖓ ᒥᓂᔅᑑᒐᕕᑦ 
ᑎᓴᒪᐃᓄᑦ.  
 
ᑖᒃᑯᐊ ᒪᓕᒐᓕᐅᕐᕕᖕᒥ ᒪᓕᒐᓕᐅᖅᑎᐅᔪᑎᒍᑦ ᑲᔪᓯᑎᑕᐅᓇᔭᕐᓂᕈᕕᑦ ᐅᒃᐱᕆᔭᐅᑐᐃᓐᓇᕋᔭᕐᓂᕈᕕᑦ ᑕᕝᕙᓂ 
ᒥᓂᔅᑑᓂᕐᓂᑦ. ᕼᐅᓇᑦ ᐱᖓᓱᑦ ᐱᒻᒪᕆᐅᓛᖑᔪᑦ ᒥᓂᔅᑑᑐᐃᓐᓇᕋᔭᕈᕕᑦ ᕼᐅᓇ ᐱᖓᓱᑦ ᐱᒻᒪᕆᐅᑎᓐᓇᔭᖅᐱᒋᑦ 
ᐱᓕᕆᐊᕆᒋᐊᓪᓚᓯᓐᓇᒫᕐᓗᒋᑦ. ᒪ’ᓇ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᐅᔪᖅ, ᒥᔅᑕ ᖁᒃᓱᒃ. 
 
ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ, ᓇᐃᓐᓈᕐᓗᒍ ᑭᐅᓂᖅ ᑖᓐᓇ ᐊᔪᕋᒃᑯ. ᐄᑯᓗᒃ 
ᐊᒥᕼᐅᖕᒪᑕ ᐱᓕᕆᐊᕐᕆᔪᒃᑕᕗᑦ ᐱᓗᐊᖅᑐᒥᒃ ᐱᓕᕆᕕᒃ ᐊᑕᐅᓰᕐᓇᒥᐅᖏᑦᑐᖅ ᒪᕐᕉᓂᓪᓗ ᐊᒻᒪ ᐊᕼᐃᖏᓐᓂᒃ 
ᑲᒪᒋᔭᖃᑉᑐᓂ. ᓇᓗᓇᐃᕆᕈᐊᕋᔭᕋᓗᐊᖅᑐᖓ ᕼᐅᓇᑦ ᐱᖓᕼᐅᑦ ᖁᓪᓕᖅᐹᖑᕙᑦ ᐅᕙᖓ ᐱᓕᕆᕕᒋᔭᕐᒪ 
ᐃᓗᐊᓂ. ᑕᒪᕐᒥᒃ ᐱᒻᒪᕆᒋᒐᒃᑭᑦ ᐊᐅᓛᑦᓯᐊᖁᓗᑉᑖᖅᖢᒋᓪᓗ ᐱᒐᒃᑭᑦ. ᑕᕝᕘᓇ ᑭᕼᐃᐊᓂ ᑭᐅᒍᓐᓇᖅᐸᕋ 
ᓇᓕᐊᓂᓪᓘᓐᓃᑦ ᒥᑭᓂᖅᕼᐅᑎᑦᑎᖏᓐᓇᒪ ᐱᓕᕆᐊᕆᔭᓐᓂᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᖁᑎᒃᑲ ᑕᑯᓪᓗᒋᑦ, ᒥᔅᑐ ᐃᓄᒃ. 
 
ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓐᓄᓴᒃᑯᑦ ᒥᓂᔅᑕ. ᐃᓛᑎᒍᑦ ᒪᓕᒐᓕᐅᖅᑎᑎᒍᑦ ᐊᒻᒪᓗ ᓄᓇᕗᑦᒥᐅᑦ ᐃᓚᖏᑦ 
ᐃᓱᒪᓲᖑᒐᑦᑕ ᑖᒃᑯᐊ ᐃᓄᐃᑦ ᖃᐅᔨᒪᔭᑐᖃᖏᑦ ᒐᕙᒪᒋᔭᑦᑎᓐᓄᑦ ᐅᒃᐱᕆᔭᐅᒐᓗᐊᕐᒪᖔᑦᑕ. ᓇᓗᓕᕈᔪᓲᖑᒐᑦᑕ 
ᐃᓛᑎᒍᑦ. ᐃᓱᒪᓲᖑᓪᓗᑕ ᑕᑯᒥᓇᕐᓂᑐᐃᓐᓇᖓᓄᑦ ᑎᑎᕋᖅᑕᐅᓯᒪᓇᓱᒋᓪᓗᑎᒍ ᐊᑐᖅᑕᐅᖏᑦᑎᐊᖅᖢᑎᒃ. 
ᑕᐃᒪᓐᓇ ᐃᓛᑏᒍᑦ ᐃᓱᒪᖃᓲᖑᒐᑦᑕ.  

ᑕᐃᔅᓱᒪᓂ ᑲᓇᓂ ᖃᐃᖅᑯᓯᒪᒐᑦᑎᒍ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᑲᑎᒪᔨᖏᑦ ᐅᖃᖃᑎᒋᓚᐅᖅᓯᒪᒐᑦᑎᒍ 
ᐅᓪᓗᓕᒫᖅ. ᐅᖃᓚᐅᖅᓯᒪᖕᒪᑕ ᓇᓗᓇᐃᖅᓯᓪᓗᑎᒡᓗ ᐊᑐᓕᖁᔭᒥᖕᓂᒡᒎᖅ ᑐᓂᓯᖃᑦᑕᖅᑐᑦ ᒐᕙᒪᒋᔭᑦᑎᓐᓄᑦ. 
ᑕᒪᒃᑯᓄᖓ ᐊᔾᔨᒌᖏᑦᑐᓄᑦ ᐱᓕᕆᕕᐅᔪᓄᑦ, ᐱᓕᕆᕝᕕᐅᔪᓄᑦ. ᐊᑕᐅᓯᕐᒥᒡᒎᖅ, ᐃᓛᒃ ᐃᖅᑲᐅᒪᑦᑎᐊᕈᒪ 
ᑭᐅᔾᔪᑎᒋᓚᐅᖅᑕᖏᓐᓂᒃ. ᐊᑕᐅᓯᕐᒥᒡᒎᖅ ᑭᐅᔭᐅᓯᒪᔪᑦ ᐱᓕᕆᕝᕖᑦ ᐅᓄᖅᑐᐊᓘᒐᓗᐊᕐᒪᑕ.  
 
ᐊᒻᒪᓗ ᑕᐃᒃᑯᐊ ᐊᑐᓕᖁᒐᔭᓐᖑᐊᖅᑕᖏᑦ ᖃᓄᐃᒻᒪᒃᑭᐊᖅ ᐅᖃᕈᒪᕗᖓ 38-ᖑᓯᒪᓕᕋᓗᐊᕐᒪᑕ. ᐃᓄᐃᑦ 
ᖃᐅᔨᒪᔭᑐᖃᖏᑕ ᑲᑎᒪᔨᖏᑦ ᐊᑐᓕᖁᔭᖏᑦ. ᑖᒃᑯᐊ ᑭᐅᔭᐅᔪᓐᓇᖏᒻᒪᑕ ᐃᓱᒪᓇᒃᑲᓐᓂᓕᓚᐅᕐᒪᑦ ᐄᓛᖑᑯᐊ 
ᐅᒃᐱᕈᓱᖅᑰᖏᑦᑐᑦ ᐃᓄᐃᑦ ᖃᐅᔨᒪᔭᑐᖃᖏᑕ ᒥᒃᓵᓄᑦ. ᐊᑐᓕᖁᔭᐅᔫᒐᓗᐊᕐᓘᓐᓃᒡᒎᖅ 
ᑭᐅᔭᐅᖑᔭᕈᓗᓚᐅᖅᓯᒪᔪᓐᓇᖃᑦᑕᖏᑦᑐᑦ. ᐊᓯᐊᓂᒃ ᖃᓄᖅ ᐃᓱᒪᔪᓐᓇᖏᓐᓇᒪ ᑕᐃᒪᐃᑎᓪᓗᒍ.  
 
ᒥᓂᔅᑕᐅᒐᕕᑦ ᐃᓕᖅᑯᓯᓕᕆᓂᕐᒧᑦ ᐊᒻᒪᓗ ᑕᒪᒃᑯᐊ ᑲᑎᒪᔨᖁᑎᖕᓂᒃ ᐊᑐᓕᖁᔭᐅᔪᑦ ᐊᔭᐅᖅᑐᖃᑦᑕᖅᓴᕆᒐᕕᒋᑦ 
ᐊᖏᖃᑎᒋᒍᕕᒋᑦ ᑲᑎᒪᔨᖁᑎᑦᑎ. ᑕᒪᒃᑯᐊ ᐱᓕᕆᕝᕖᑦ ᐅᕝᕙᓘᓐᓃᑦ ᒥᓂᔅᑕᐅᖃᑎᑎᑦ ᑕᒪᒃᑯᓂᖓ 
ᑭᐅᖑᔭᕈᓗᖃᑦᑕᖏᑎᓪᓗᒋᓪᓘᓐᓃᑦ ᐊᑐᓕᖁᔭᐅᔫᒐᓗᐊᓂᒃ ᒐᕙᒪᒋᔭᕗᑦ ᑭᐅᔪᓐᓇᖏᑎᓪᓗᒋᓪᓘᓐᓃᑦ. 
ᒥᓂᔅᑕᐅᖃᑎᑎᑦ ᖃᓄᖅ ᐅᖃᖃᑎᒋᓇᓱᖃᑦᑕᖅᐱᒌᑦ ᐅᕝᕙᓘᓐᓃᑦ ᐊᔭᐅᖅᑐᖃᑦᑕᕋᓗᐊᖅᐱᒌᑦ ᐅᑯᐊ 
ᐊᑐᓕᖁᔭᐅᔪᑦ ᖃᓄᐃᓕᐅᕐᓂᐊᓕᖅᐱᓯᐅᒃ, ᐃᒪᐃᓕᐅᖃᑦᑕᕋᓗᐊᖅᐱᓯᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑑᔪᖅ, ᒥᔅᑐ ᖁᒃᓱᒃ. 
 
ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. ᓇᐃᑦᑐᒥᒃ ᑖᒃᑯᐊ ᑲᒪᒋᔭᖃᑦᑎᐊᖅᑐᖅ ᓇᓗᒋᖏᑕᒃᑲ 
ᐱᓕᕆᕕᖑᔪᑦ, ᐱᓕᕆᕕᒋᔭᕋ. ᐅᖃᐅᕼᐃᕆᒍᓐᓇᕋᓗᐊᖅᖢᒍ ᐅᑯᐊᑦᑕᐅᖅ ᐱᓕᕆᕖᑦ ᐊᕼᐃᖏᑦ ᑕᒪᓐᓇ IQ-
ᓕᕆᓂᖅ ᐱᔾᔪᑎᒋᓪᓗᒍ ᑲᑎᒪᔨᕋᓛᖅᑕᖃᕐᒪᓂᓛᒃ. ᑖᒃᑯᐊ ᐅᖃᐅᕼᐃᕆᓚᐅᒃᑲᒃᑲ ᐅᐊᑦᑎᐊᕼᐋᖅ ᑐᑦᑕᕐᕖᑦ. 
ᑐᑦᑕᕐᕕᓂᒃ ᑕᐃᔭᐅᔪᑦ interdepartmental ᐃᓗᐊᓂ ᑖᒃᕼᐅᒪ. ᑖᒃᑯᐊᑦ ᐅᒃᐱᕆᑦᓯᐊᕋᒃᑭᑦ ᑖᓐᓇ ᐊᑐᖅᖢᒍ 
ᐱᓕᕆᖃᑎᒌᑉᓯᐊᕋᑉᑕ ᐅᑉᓗᒥᒧᑦ. ᐅᖃᕈᓐᓇᖏᑦᑐᖓ ᑖᒃᑯᐊ ᓇᓕᐊᑦᓄᑦ ᐊᑏ ᐅᓇ ᐋᖅᑭᒋᐊᒃᑲᓐᓂᓚᐅᖅᕼᐃᐅᒃ. 
ᑖᓐᓇ ᑐᑦᑕᕐᕖᑦ ᐊᑐᖅᖢᒍ ᒐᕙᒪᒃᑯᑦ ᐃᓗᐊᓂ ᑲᒪᔪᖅ ᑕᒪᒃᑯᓂᖓ IQ-ᑯᓪᓗ ᐅᕙᒍᑦ ᐃᓄᒃᑎᒍᑦ department-
ᒦᓐᖔᖅᑐᒥᒃ ᑲᒪᒋᔭᖃᖅᑎᑉᓗᒋᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᖁᑎᖃᕈᓐᓃᕋᒪ ᑕᑯᓐᓂᖏᒃᑯᒪ ᐃᓵᖅᑐᒥᒃ ᐃᓵᒃᑐᖃᕈᒪᕙ? ᐃᓵᒃᑐᖃᓐᖏᒻᒪᑦ ᑕᐃᒪ 
ᒫᓐᓇ ᒥᓂᔅᑑᑉ ᐃᓚᖓᓐᓅᕐᓂᐊᓵᖅᑎᑦᑎᓂ ᐊᐱᖅᓱᖅᑕᐅᓂᐊᓵᕐᓂᖓᓂᒃ 15 ᒥᓂᑦᒥᒃ ᓄᖅᑲᖓᑲᐃᓐᓇᓐᓂᐊᕋᑦᑕ 
ᑕᖃᐃᖅᓯᑲᐃᓐᓇᕐᓂᐊᕋᑦᑕ. 15 ᒥᓂᑦᓯ ᐊᓂᒍᖅᐸᓐ ᐅᑎᓐᓂᐊᕆᕗᓯ.  
 
ᐊᒻᒪᓗ ᐅᐊᑦᑎᐊᕈᐊᐃ. ᑖᒃᑯᐊ ᐳᓛᕆᐊᖅᓯᒪᔪᓪᓗ ᑭᒃᑯᑐᐃᓐᓇᐃᑦ ᑕᐅᕙᓂ ᓱᕐᓗᑯᑖᕐᒥᑦ ᑲᑎᕈᓘᔭᕈᓐᓇᕋᑦᑕ 
ᑕᐃᑲᓂ ᑲᑎᑦᑐᓐᓇᕐᓂᐊᕐᒥᔪᒍᒡᒎᖅ. ᖁᔭᓐᓇᒦᒃ. 
 
>>ᓄᖅᑲᖓᑲᐃᓐᓇᖅᑐᑦ 15:01-ᒥ ᐱᒋᐊᒃᑲᓐᓂᖅᑐᑎᓪᓗ 15:22-ᒥ 
 
ᐃᒃᓯᕙᐅᑕᖅ: ᐅᓐᓄᓴᒃᑯᑦ ᑲᔪᓯᓂᐊᓕᕐᒥᒐᑦᑕ ᒥᓂᔅᑕᐃᑦ ᐅᓂᒃᑳᖏᑦ ᐊᒻᒪᓗ ᐊᐱᖅᓱᖅᑕᐅᓂᕆᓂᐊᖅᑕᖏᑦ. ᑖᓐᓇ 
ᐅᓂᒃᑳᖁᓕᕐᒥᔭᕋ (ᑐᓵᔨᑎᒍᑦ) ᐊᖓᔪᖅᑳᖅ ᒥᓂᔅᑕ ᔮᓂ ᒪᐃᒃ.  

ᐊᖓᔪᖅᑳᖅ ᔮᓂ ᒪᐃᒃ: ᐅᓐᓄᓴᒃᑯᑦ. ᖁᔭᓐᓇᒦᒃ. ᓯᕗᓪᓕᖅᐹᒥ ᓇᓗᓇᐃᖅᓯᔪᒪᓪᓗᖓ ᓄᓕᐊᕋ ᐊᑯᓂ 
ᑲᑎᒪᔪᓐᓃᕋᒃᑯ ᐋᓐᓂᐊᕕᓕᐊᖅᓯᒪᒻᒪᑦ ᐊᑖᑕᒥᓂᒃ ᒪᓕᔅᓯᒪᓪᓗᓂ ᑕᑯᓐᓇᑳᓪᓚᓂᖅᑲᑦ ᓇᓪᓕᒋᕙᒃᑲ, ᐃᓚᒃᑲᓗ, 
ᕿᑐᓐᖓᒃᑲᓗ ᑲᑎᒪᓐᖏᒻᒥᒐᒃᑭᑦ ᑕᐃᒃᑯᐊᓗ ᑕᒪᒃᑭᖅᑐᒋᑦ. ᐅᓐᓄᓴᒃᑯᑦ. ᑕᐃᒪ ᓇᓗᓇᐃᖅᑳᕈᒪᔪᖓ ᓄᓗᐊᕐᒪ 
ᐃᑲᔪᖅᑐᓚᐅᖅᓯᒪᒻᒪᖓ ᒪᓕᒐᓕᐅᖅᑎᐅᓂᕐᒧᑦ ᐱᓇᓱᐊᕈᒪᓕᕋᒪ, ᐊᒻᒪ ᑕᐃᒃᑯᐊ ᐸᓐᓂᖅᑑᒥᐅᑦ ᐃᓕᓯᓚᐅᖅᑐᑎᒃ 
ᒪᓕᒐᓕᐅᖅᑎᐅᓂᕐᒧᑦ ᐅᕙᓐᓂ ᑕᒪᓐᓇ ᖁᔭᓐᓇᒦᖅᓯᒪᒋᓪᓗᒍ. 
 
ᐊᒻᒪᑦᑕᐅᖅ ᐃᓕᔅᓯ ᐅᕙᓂ ᒪᓕᒐᓕᐅᖅᑎᐅᔪᓯ ᑲᑎᒪᔨᐅᔪᓯ ᓯᕗᓕᖅᑎᐅᓂᕐᒧᑦ ᐃᓕᔪᒪᓕᕋᒪ ᐃᓱᒪᖃᓕᕋᒪ 
ᐃᓕᓯᓚᐅᕋᔅᓯ ᖁᔭᓐᓇᒦᖅᑲᔅᓯ, ᑕᐃᒫᒃ ᐃᓕᔅᓯ ᓵᖓᓂᑦ ᑭᓯᐊᓂ ᐅᖃᓪᓚᓐᖑᓱᑉᐳᖓ. ᑖᒃᑯᓄᖓ ᒥᓂᔅᑕᐅᑎᓪᓗᖓ 
ᐅᕙᑎᓕᕆᓂᕐᒧᓪᓗ ᐊᒻᒪᓗ ᒥᓂᔅᑕᐅᑲᐃᓐᓇᑎᓪᓗᖓ ᓄᓇᓕᓐᓂ ᐊᒻᒪᓗ ᒐᕙᒪᒃᑯᓐᓂᑦ ᐱᔨᑦᑎᖅᑐᓕᕆᔨᒃᑯᓐᓄᑦ.  
ᑕᐃᒪ ᑕᕝᕙᓂ ᐅᖃᐅᓯᖃᕐᓂᐊᑎᓪᓗᖓ ᑕᒪᓐᓇ ᐱᔾᔪᑎᒋᓪᓗᒍ ᑕᒪᒃᑯᐊ ᑲᔪᓯᓚᐅᖅᑐᐃᑦ, ᑲᔪᓯᔪᓐᓇᓚᐅᖅᑐᐃᓪᓗ 
ᑲᒪᒋᓪᓗᒋᑦ ᑕᕝᕙᓂ ᐊᕙᑎᓕᕆᔨᒃᑯᓐᓂᑦ ᐊᒻᒪ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑐᓕᕆᔨᒃᑯᓐᓂᑦ 
ᓇᓗᓇᐃᕆᐊᓂᐊᕋᒃᑭᑦ ᐱᒋᐊᕈᑎᖃᕐᓗᖓ ᐊᕙᑎᓕᕆᔨᒃᑯᓐᓂᑦ.  
 
ᑕᐃᒪ ᑖᓐᓇᐃᓛᒃ ᓇᔪᖅᑕᕋ ᑖᓐᓇ ᓄᓇᕗᑦ ᒐᕙᒪᖓ ᖁᕕᐊᒋᔭᕋ ᐱᔾᔪᑎᒋᓪᓗᒍ ᐊᖏᖃᑎᒌᒍᑎᓂᑦ 
ᓄᓇᑖᕈᑎᒥᓂᕐᓂ ᑲᒪᖃᑦᑕᕐᖓ ᑐᑭᑖᖅᑎᑦᑎᔨᐅᒐᓱᐊᖅᑐᓂ ᐊᒻᒪᓗ ᑖᓐᓇ ᓯᕗᒧᑦ ᐊᑉᓗᖅᑕ ᐱᔾᔪᑎᒋᓪᓗᒍ ᑖᓐᓇ 
ᑐᑭᒧᐊᕈᑎᒋᓂᐊᕋᑦᑎᒍ ᑎᓕᔭᐅᔪᑎᒋᓯᒪᓪᓗᑎᒍ. ᑕᐃᒪ ᑕᒫᓂ ᐱᓗᐊᖅᑐᒥ ᓄᓇᕗᑦ ᐃᓗᐊᓂ ᑖᒃᑯᐊ 
ᓇᓗᓇᐃᕋᑖᖅᑕᒃᑲ ᐱᓪᓗᒋᑦ, ᐆᒪᔪᓕᕆᔪᑏᑦ ᒪᓕᒐᐅᔪᑦ ᐋᖅᑭᒃᓯᒪᑦᑎᐊᕆᐊᖃᕐᖓᑕ 
ᐱᕚᓪᓕᕈᑕᐅᔭᕆᐊᖃᖅᑐᑎᓪᓗ ᓄᓇᕗᑦᒥᐅᓄᑦ. ᑕᐃᒪ ᐊᕐᕌᒍ 16 ᑕᐃᒪᓐᖓᑦ ᓄᓇᕗᑦ ᒐᕙᒪᒃᑯᖏᑦ 
ᓴᖅᑭᔮᓕᖅᑐᖅ, ᑕᐃᒪ ᑕᒪᑐᒪᓂ ᐊᕐᕌᒎᓚᐅᖅᑐᒥᑦ ᒪᓕᒐᕐᒥᒃ ᐆᒪᔪᓕᕆᓂᕐᒧᑦ ᐊᑐᓕᖅᑎᑦᑎᕙᓪᓕᐊᓚᐅᖅᑐᒍᑦ 
ᓄᑖᒥᒃ ᑕᐃᒪᓐᖓᑦ ᓄᓇᕗᑦ ᒐᕙᒪᖓ ᓴᖅᑭᖅᓯᒪᓕᖅᑎᓪᓗᒍ.  
 
ᐋᖅᑭᑐᖃᑕᐃᓐᓇᖅᑐᖅ ᓇᒻᒥᓂ ᐅᕙᒍᑦ ᒐᕙᒪᐅᓪᓗᑕ ᓴᓇᔭᑦᑎᓐᓂᒃ ᑕᒪᒃᑯᓄᖓ ᐆᒪᔪᓄᑦ 
ᐊᐅᓚᑎᔪᑎᒋᓂᐊᖅᑕᑎᓐᓄ. ᐱᔭᕆᐊᑐᔫᓚᐅᖅᑐᖅ ᖃᐅᔨᒪᓇᖅᑐᖅ ᑖᒃᑯᐊ ᑭᓯᐊᓂ ᐱᓕᕆᖃᑎᒋᕕᔾᔪᐊᖅᑐᒋᑦ 
ᓄᓇᕗᑦ ᑐᓐᖓᕕᒃᑯᓪᓗ, ᐆᒪᔪᓕᕆᔨᕐᔪᐊᒃᑯᓪᓗ, ᑲᓇᑕᐅᓪᓗ ᒐᕙᒪᒃᑯᖏᑦ ᐱᓗᐊᖅᑐᒥᒃ. ᑕᐃᒪ ᑕᒪᓐᓇ ᒪᓕᒐᕐᓂᒃ 
ᐆᒪᔪᓕᕆᓂᕐᒧᑦ ᓇᒻᒥᓂᖅ ᐱᒋᔭᑦᑎᓐᓂᒃ ᐊᐅᓚᐅᖃᓕᖅᑯᖅ, ᑕᒪᓐᓇ ᑕᐃᒪ ᓇᓗᓇᖏᓚᖅ ᓄᓇᕗᒻᒥᐅᑦ 
ᑕᑯᔪᒪᓯᒪᔭᖓ ᑕᕝᕙᓂ ᐊᐅᓚᓕᖅᑐᖅ, ᐊᖏᖃᑎᒌᒍᑏᑦ ᒪᓕᓪᓗᒋᑦ. ᐆᒪᔪᓕᕆᓂᖅ ᐃᖅᑲᓇᐃᔭᖃᑎᒌᑦᑎᐊᓂᒃᑯᑦ 
ᑭᓯᐊᓂ ᑲᔪᓯᔪᓐᓇᖅᑐᖅ ᑕᒪᓐᓇ ᐱᓕᕆᖃᑎᖃᑦᑎᐊᕐᓂᖅ ᑖᒃᑯᓂᖓ ᑎᒥᐅᔪᓂᒃ ᐆᒪᔪᓕᕆᓂᕐᒧᑦ ᐊᑦᑐᐊᔪᓂᒃ 
ᐊᒻᒪᓗ ᑖᓐᓇ ᐊᖏᖃᑎᒌᒍᑦ ᐱᔾᔪᑕᐅᓪᓗᓂ ᓄᓇᑖᕈᑎᒥᓂᖅ, ᐃᓗᓕᖃᖅᑐᖅ ᐅᔾᔨᒌᓐᖏᑦᑐᓂᒃ. ᑕᐃᒪ ᐊᕐᕌᒎᑉ 
ᐃᓗᐊᓂ ᑕᕝᕙᓂ ᒥᓂᔅᑕᐅᑎᓪᓗᖓ ᐊᕐᕌᒎᓐᓂᒃ ᒪᕐᕉᓐᓂᒃ ᑕᐃᒪ ᑕᒪᓐᓇ.  
 
ᑖᒃᑯᐊ ᐊᕙᑎᓕᕆᔨᒃᑯᑦ ᓯᕗᓕᐅᖃᑕᐅᓚᐅᖅᑐᑦ ᐆᒪᔪᐃᑦ ᐊᐅᓚᑕᐅᔭᕆᐊᖃᕐᓂᖏᑦ ᒪᓕᒐᖅᑎᒍ ᑕᕝᕙᓂ ᓄᓇᕘᑦ 
ᐃᓗᐊᓂ. ᐊᒻᒪᑦᑕᐅᖅ ᒪᓕᖃᑦᑕᕋᑦᑕ ᑕᒪᒃᑯᓂᖓ ᖃᐅᔨᓴᖁᑎᒥᓂᕐᓂᒃ ᐱᔭᕇᖅᓯᒪᔪᓂᒃ ᐊᒻᒪᓗ 
ᖃᐅᔨᒪᔭᑐᖃᖏᓐᓂᑦ ᖃᓄᖅ ᑕᒪᒃᑯᐊ ᑐᑭᑖᕈᑎᒋᔪᓐᓇᕐᒪᖔᑖ ᐆᒪᔪᐃᑦ ᐊᐅᓚᑕᐅᓂᖏᓐᓂᒃ. ᑖᒃᑯᐊ ᐊᑐᖅᑐᒋᑦ 
ᑕᒪᒃᑯᐊ ᓇᓄᐃᑦ ᐆᑦᑑᑎᒋᓗᒍ ᑕᓐᓇ ᓇᓄᖅ, ᐅᓄᖅᓯᒋᐊᖅᓯᒪᔪᑦ ᑕᒫᓂ ᐊᒥᑦᑐᒥᓗ, ᐊᒥᑦᑐᒥ ᐊᒻᒪ ᑕᓯᐅᔭᕐᔪᐊᖅ 
ᐱᖓᓐᓇᖔᖓᓂ, ᖃᒡᒋᐅᔭᒥᓗ ᑖᕚᓂ ᕿᑎᕐᒥᐅᓂᒃ, ᓇᓐᓄᒐᔅᓴᐃᑦ ᐅᓄᖅᓯᒋᐊᖅᓯᒪᔪᑦ.  
 
ᑕᐃᒪᓕ ᐅᓇ ᐱᔭᕆᐊᑐᔪᑦ ᐊᐅᓚᓚᐅᕐᒥᔭᕗᑦᑕᐅᖅ, ᑐᑦᑐᓕᕆᓂᖅ ᕿᑭᖅᑖᓗᒻᒥ ᑕᒪᓐᓇ ᐱᔭᕆᐊᑐᔫᓚᐅᖅᑐᖅ. 
ᑕᐃᒪ ᐱᔭᕆᐊᑐᒐᓗᐊᖅᑎᓪᓗᒍ ᑐᑦᑐᑦᑕᐃᓕᓂᖅ ᐊᓂᒍᓚᐅᕐᒥᔪᑦ, ᑕᐃᒪ ᑕᒪᒃᑯᐊ ᐱᔾᔪᑎᒋᓪᓗᒋᑦ ᐆᒪᔪᒧᑦ 
ᒪᓕᒐᐃᑦ ᐱᓗᐊᖅᑐᒥᒃ ᐊᑐᑦᑎᐊᕆᐊᖃᕐᓂᖏᑦ ᐊᒻᒪᓗ ᐆᒪᔪᓂ ᑲᒪᑦᑎᐊᕆᐊᖃᓂᖅ. ᐊᒻᒪᓗᑦᑕᐅᖅ ᑕᒪᓐᓇ 
ᕿᒥᕐᕈᓂᐊᓚᐅᖅᓯᒪᔪᖅ, ᑖᔅᓱᒥᖓ ᐊᖑᓇᓱᑦᑎᓄᑦ ᐃᑲᔫᑕᐅᖃᑦᑕᖅᑐᖅ ᑖᓐᓇ ᕿᒥᕐᕈᓂᕆᓯᒪᔭᖓ ᐱᔭᕇᖅᓯᒪᔪᖅ 
ᐊᓯᔾᔨᕆᐊᕈᑎᒋᓂᐊᖅᑐᑦ ᒫᓐᓇᐅᔪᑦ ᕿᒥᕐᕈᔭᐅᔪᑦ ᑐᒃᑯᓄᐊ ᓄᓇᓕᓐᓂ ᐆᒪᔪᕐᓂᐊᖅᑎᒃᑯᓐᓄᑦ ᑲᑎᒪᔨᖏᓐᓄᑦ 
ᐅᕝᕙᓘᓐᓃᑦ ᑖᒃᑯᓄᖓ ᐆᒪᔪᓕᕆᖃᑎᒋᖃᑦᑕᑕᑦᑎᓐᓄᑦ. ᖁᓚᓐᖏᑦᑐᖓ ᑖᓐᓇ ᐊᖅᑭᒋᐊᕆᐊᖃᖅᓯᒪᒻᒪ ᑕᐃᒃᑯᐊ 
ᐃᓱᒫᓗᒋᔭᐅᓯᒪᔪᑦ ᐋᖅᑭᑦᑐᓴᕆᐊᕐᓂᐊᖅᑐᑦ ᑖᓐᓇ ᐱᔭᕇᖅᓯᒪᑦᑎᐊᓕᖅᑲᑦ ᓄᓇᓕᓐᓄᑦ ᑐᓴᑦᑎᐊᑲᓐᓂᓚᐅᖅᑕ.  
 
ᓱᓕᑦᑕᐅᖅ ᑕᓯᕐᒥᐅᑕᓂᒃ ᑕᕆᐅᕐᒥᐅᑕᓂᓪᓗ ᐳᐃᔨᓂᓪᓗ ᐱᓕᕆᖃᑦᑕᕐᓂᖅ ᑖᓐᓇ ᐱᒻᒪᕆᐅᔪᑦ ᓄᓇᕘᒥ, 
ᖁᔭᓐᓇᒦᕈᒪᔭᒃᑲᑦ ᑖᒃᑯᐊ ᕿᑭᖅᑖᓗᒃ ᑯᐊᐳᕇᓴᓐ, ᕿᑭᖅᑖᓗᒻᒥ ᐃᖃᓗᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᐊᒻᒪᓗ Arctic 
Fisheries Alliance, ᐃᖃᓗᒐᓱᑦᑏᓪᓗ ᐊᒻᒪᓗ ᐊᓯᕙᖅᑏᑦ, ᒥᑭᒋᐊᕐᓂᐊᖅᑏᓪᓗ. ᑕᒪᓐᓇ ᑕᒪᐅᓇ 
ᓂᐅᕕᐊᔅᓴᖃᖃᑦᑕᕐᓂᖅ ᐃᖃᓗᓕᕆᓂᕐᒥᒃ ᐊᑕᐅᓯᒥᒃ $80 ᒥᓕᐊᓐᓂᒃ ᐊᑭᖃᖃᑦᑕᖅᑐᖅ ᑮᓇᐅᔭᑎᒍ 

ᓴᖅᑮᒍᓐᓇᖃᑦᑕᖅᑐᖅ. ᑕᒪᓐᓇ ᐃᖃᓗᓕᕆᓂᖅ ᐱᕙᓪᓕᐊᑲᓐᓂᕆᐊᓕᒃ, ᑲᔪᓯᒃᑲᓐᓂᕆᐊᓕᒃ ᑕᐃᒪᐃᒻᒪᑦ ᑕᒃᑯᐊ 
ᐱᓕᕆᖃᑎᒌᑦᑐᑎᒃ ᑲᔪᓯᑦᑎᐊᖃᑦᑕᖅᑐᑦ. ᐊᒻᒪᑦᑕᐅᖅ ᐃᓪᓗᓕᒻᒥ, ᓴᓪᓕᓂᓪᓗ, ᖁᓪᓗᖅᑐᒥᓗ, ᒥᑦᑎᒪᑕᓕᒻᒥᓗ 
ᑕᓯᕐᒥᐅᑕᓂᒃ ᐃᖃᓗᓐᓂᒃ ᖃᐅᔨᓴᕐᓂᖃᖅᑎᓪᓗᒋᑦ ᑕᒪᒃᑯᐊᑦ ᐃᑲᔫᑎᖃᑦᑎᐊᖅᓯᒪᓪᓚᕆᑦᑐᑦ ᐸᕐᓇᕐᓂᐅᔪᓄᑦ 
ᓯᕗᓂᔅᓴᒧᑦ.  
 
ᐊᒻᒪ ᓱᓕ ᓄᓕᐊᔪᖅ ᐱᓕᖃᑦᑕᕐᓂᕆᔭᖓ ᑖᓐᓇ ᐊᐅᓚᖃᑦᑕᕐᓂᕆᔭᖓ ᐱᒋᐊᓕᕋᑖᖅᑲᒻᒥᐅᔪᖅ 
ᑲᔪᓯᑦᑎᐊᕆᐊᖃᕐᓂᐊᖅᑐᖅ ᑕᒪᓐᓇ ᓄᓇᕘᑦ ᐃᒪᖁᑎᖓ ᐊᖏᔪᒻᒪᕆᐅᒻᒪᑦ, ᑕᐃᒪ ᐃᔭᕆᐊᑐᓂᐊᕋᓗᐊᖅᑎᓪᓗᒍ 
ᐃᑲᔪᕇᖅᓯᒪᓕᖅᑐᖅ. ᐊᒻᒪ ᓱᓕ ᓇᑦᑎᓕᕆᓂᖅ ᕿᓯᓕᕆᓂᖅ ᒥᖅᑯᓕᕆᔾᔪᑏᓪᓗ ᑖᒃᑯᐊ 25 ᐳᓴᓐᑎᖓᓂᒃ ᕿᓰᑦ 
ᐊᑭᑦᑎᕆᐊᓚᐅᖅᑐᑦ ᕿᓯᒐᔭᐃᑦ. ᑖᒃᑯᐊ ᐃᑲᔪᖅᓯᒪᓪᓚᕆᑦᑐᑦ ᓄᓇᓕᓐᓂ ᓇᓗᓇᖏᑦᑐᖅ ᐊᓯᕙᖅᑎᐅᔪᓂᒃ ᑕᒫᓂ 
ᓄᓇᕘᑦ ᐃᓗᐊᓂ. ᓱᓕᑦᑕᐅᖅ ᓇᑦᑎᓕᕆᓂᖅ ᑕᕆᐅᑉ ᐊᑭᐊᓂ ᒐᕙᒪᒃᑯᓐᓄᑦ ᒪᑐᔭᐅᓯᒪᓚᐅᖅᑐᖅ ᑕᐃᒪ 
ᐱᔪᓐᓇᐅᒻᒥ ᓄᓇᕗᑦ ᒐᕙᒪᒃᑯᑦ ᐱᑎᑕᐅᓯᒪᓕᕐᒥᔪᑦ ᑕᒪᓐᓇ ᐱᔾᔪᑎᒋᓪᓗᒍ, ᑕᐃᒪ ᓯᕗᓂᔅᓴᖃᑦᑎᐊᖂᔨᒻᒥᔪᑦ 
ᑕᕝᕘᓇ ᑕᒪᓐᓇ ᓇᑦᑎᓕᕆᓂᐅᔪᖅ. 
 
ᒥᕐᖑᐃᖅᓯᕐᕕᓕᕆᓂᖅ ᐱᔭᕆᐊᑐᔫᒐᓗᐊᖅ ᑭᓯᐊᓂᑦᑕᐅᖅ ᐊᑑᑎᖃᑦᑎᐊᓪᓚᕆᔅᓯᒪᔪᖅ ᑕᒪᒃᑯᐊ 
ᑲᔪᓯᕙᓪᓕᐊᓕᖅᑎᓪᓗᒋᑦ ᐋᖅᑭᓱᖅᓯᒪᓂᖏᑦ ᐃᖃᓗᓐᓂ ᐱᓗᐊᖅᑐᖅ, ᑲᖏᖅᓯᓂᕐᒥ, ᖁᓪᓗᖅᑐᒥᓗ. ᐊᒻᒪᓗ ᑖᒃᑯᐊ 
ᑲᑐᔾᔨᖃᑎᒌᖏᑦ ᐱᓕᕆᖃᑎᒋᖃᑦᑕᖅᑕᕗᑦ ᐊᒡᒍᖅᑐᖅᓯᒪᔪᓂᒃ ᓄᑖᓂᒃ ᒥᕐᖑᐃᖅᓯᕐᕕᔅᓴᓂᒃ 
ᓴᖅᑭᐸᓪᓕᐊᓂᐊᖅᑐᓂᒃ ᑲᖏᖅᑐᒑᐱᒻᒥ, ᓴᓂᑭᓗᐊᕐᒥ, ᐊᕐᕕᐊᕐᒥᓗ ᐊᒻᒪᓗ ᐊᐅᓱᐃᑦᑐᒥᓗ. ᐄ, ᑕᒪᓐᓇ 
ᐱᔾᔪᑎᒋᓪᓗᒍ ᖁᕕᐊᓱᓪᓚᕆᑉᐳᖓ ᐊᕙᑎᓕᕆᓂᖅ ᐱᕙᓪᓕᐊᓯᒪᔪᖅ ᐱᔭᕆᐊᑐᒐᓗᐊᖅᑎᓪᓗᒍ.  
 
ᓂᓪᓕᑲᐃᓐᓇᓐᖑᓱᓕᕐᒥᔪᖓ ᑖᔅᓱᒧᖓ ᒥᓂᔅᑑᕕᒋᑲᐃᓐᓇᖅᓯᒪᔭᓐᓄ. ᒫᓐᓇ ᑎᓕᔭᐅᔾᔪᑎᒋᓯᒪᓪᓗᒍ ᓯᕗᓕᖅᑎᒧ 
ᓄᓇᓕᓐᓂᑦ ᐊᒻᒪᓗ ᒐᕙᒪᒃᑯᓐᓂ ᐱᔨᖅᑎᑦᑐᓕᕆᔨᒃᑯᑦ ᐱᔭᕆᐊᑐᒐᓚᑦᑐᒥᑦ ᑕᕝᕙᓂ ᐱᓕᕆᓯᒪᔪᑦ ᓇᓗᓇᓐᖏᑦᑐᖅ 
ᖁᔭᓐᓇᒦᕈᒪᓪᓗᒍ ᒥᓂᔅᑑᓚᐅᖅᑐᖅ ᑖᒻ ᓴᒻᒧᖅᑐᖅ ᑕᒪᒃᑯᐊ ᐊᐅᓪᓚᔾᔭᒋᐊᓚᐅᖅᑕᖏᑦ ᐅᓪᓗᒥᒧᑦ ᑲᔪᓯᒻᒪᑕ. 
ᑕᒪᒃᑯᐊᓗ ᕿᒥᕐᕈᓃᑦ ᐊᑐᓕᖅᐸᓪᓕᐊᓕᖅᑐᑎᑦ ᖃᓄᒃᑲᓐᓂᖅ ᐊᑑᑎᖃᑦᑎᐊᒃᑲᓐᓂᕈᓐᓇᕐᒪᖔᖅ ᐱᔨᑦᑎᕐᓂᖓ 
CGS-ᑯᑦ ᑖᒃᑯᓇᓐᖓᑦ ᒐᕙᒪᒃᑯᓐᓄᑦ ᓄᓇᓕᓐᓂᓪᓗ, ᓄᓇᓕᓐᓂᓪᓗ ᕼᐋᒻᓚᐅᔪᓄᑦ.  
 
ᐊᒻᒪᑦᑕᐅᖅ ᑕᒪᓐᓇ ᓄᓇᐃᑦ ᒥᔅᓵᓄᑦ ᓂᕈᐊᕐᓂᐅᓂᐊᖅᑐᖅ ᑕᒪᓐᓇ ᓇᓗᓇᐃᖅᑕᐅᓚᐅᖅᓯᒪᔪᖅ ᓯᕗᓪᓕᕐᒥ 
ᐊᐃᐳᓗ 10, ᐊᐃᐳᓗ ᓇᓗᓇᐃᖅᑕᐅᓂᐊᖅᑐᖅ ᐃᓛᒃ ᓇᓗᓇᐃᖅᑕᐅᒍᑎᒋᓚᐅᖅᑕᕗᑦ CGS-ᑯᑦ ᑲᒪᔨᐅᓂᐊᕐᓗᑎᑦ 
ᐊᐃᐳᓗ 10, 2015-ᖑᑎᓪᓗᒍ ᑖᒃᑯᓂᖓ ᓂᕈᐊᕐᓂᐅᓂᐊᖅᑐᓂᑦ ᓄᓇᓖᑦ ᕼᐋᒻᓚᐅᔪᐃᑦ ᓄᓇᖁᑎᖏᓐᓂ. ᒫᓐᓇᓕ 
ᐊᑐᐃᓐᓇᕈᖅᐸᓪᓕᐊᔪᒍᑦ ᐊᑐᐃᓐᓇᐅᓂᐊᖅᑐᑕᓗ ᓂᕈᐊᕐᓂᕐᓗ ᑲᔪᓯᓂᐊᖅᑐᓂ. ᒪᐃ 9, 2016 ᑕᐃᒪ 
ᐃᖅᑲᓇᐃᔭᖃᑎᖃᖅᑯᒍᑦ ᑖᒃᑯᓂᖓ, Premier ᐊᓪᓚᕕᖓᓂ, NTI-ᑯᓂᓪᓗ, ᓂᕈᐊᖅᑐᓕᕆᔨᒃᑯᓂᓪᓗ ᓄᓇᕗᑦ 
ᐃᓗᐊᓂ ᑕᒪᓐᓇ ᐱᔾᔪᑎᒋᓪᓗᒍ ᓂᕈᐊᕐᓂᖅ ᖃᐅᔨᒪᔭᐅᑦᑎᐊᖁᓪᓗᒍ ᓄᓇᕗᒻᒥᐅᑕᕐᓄᑦ.  
 
ᓱᓕᑦᑕᐅ ᑕᒪᓐᓇ ᐱᔭᕆᐊᑐᔫᒐᓗᐊᖅ ᑐᓴᐅᑎᓕᕆᓂᖅ ᑕᒫᓂ ᓄᓇᕗᑦ ᐃᓗᐊᓂ CGS-ᑯᓐᓄᑦᑕᐅ ᑲᒪᒋᔭᐅᒻᒪᑦ 
ᖃᓄᖅᑑᖅᑕᐅᒋᐊᖃᖅᑐᓂᓗ ᑕᒪᓐᓇ ᑕᐃᒪᐃᓕᖓᔪᖅ ᒫᓐᓇᐅᔪᖅ. ᕿᓂᕆᐊᖃᖅᑐᒍᑦ ᐊᑲᐅᓂᖅᓴᓂᑦ ᖃᖓᓕᒫᖅ 
ᓄᖅᑲᐅᑎᒋᐊᖃᔾᔮᖏᑦᑐᖅ ᑕᒪᓐᓇ ᐊᑲᐅᓯᒃᑲᓐᓂᖁᓪᓗᒍ. ᓇᓗᓇᓐᖏᑦᑐᖅ ᒫᓐᓇ ᑲᔪᓯᑦᑎᐊᖃᑦᑕᖅᓯᒪᓐᖏᓐᓂᖓ 
ᖃᐅᔨᓯᒪᔭᕗᑦ. ᑕᒪᓐᓇ ᐱᔾᔪᑎᒋᓪᓗᒍ ᑕᐃᒪ ᑖᒃᑯᐊ CGS-ᑯᑦ ᑕᐃᒪ ᐃᖅᑲᓇᐃᔭᖃᑎᖃᑦᑎᐊᕈᒪᕗᑦ 
ᑭᒃᑯᑐᐃᓐᓇᑦᑎᐊᓂᑦ ᑕᒪᓐᓇ ᐱᓪᓗᒍ ᑐᓴᐅᒪᔾᔪᑎᓕᕆᓂᖅ ᑕᒫᓂ ᓄᓇᕗᑦ ᐃᓗᐊᓂ. ᑕᒪᓐᓇ 
ᐊᑑᑎᖃᓪᓚᕆᒍᓐᓇᕐᖓᑦ ᒐᕙᒪᒃᑯᓄᓪᓗ ᐊᒻᒪᓗ ᓄᓇᕗᒻᒥᐅᓄᑦ.  
 
ᐃᓱᓕᔾᔪᑎᒋᓗᒍ ᖁᔭᓐᓇᒦᕈᒪᕙᒃᑲ ᐃᖅᑲᓇᐃᔭᖅᑎᒋᔭᒃᑲ, ᓯᕗᓕᖅᑎᐅᖃᑎᒃᑲᑦ, ᓄᓇᕗᑦ ᑐᓐᖓᕕᒃᑯᑦ, 
ᐆᒪᔪᓕᕆᔨᕐᔪᐊᒃᑯᑦ, ᐃᓄᐃᑦ ᑲᑐᔾᔨᖃᑎᒌᖏᑦ, ᓄᓇᕘᒥ ᕼᐋᒻᓚᐅᔪᑦ ᑲᑐᔾᔨᖃᑎᒌᓐᓂᖓ ᐊᒻᒪᓗ ᑕᐃᒃᑯᐊ ᑎᒥᐅᔪᑦ 
ᑕᒪᒃᑯᐊ ᐊᖏᖃᑎᒌᒍᑎᒃᑯᑦ ᓴᖅᑭᖅᓯᒪᔪᐃᑦ ᐊᕙᑎᓕᕆᔨᒃᑯᑦ, (ᑐᓵᔨᑎᒍᑦ) ᐃᒪᕐᒥᐅᑕᓕᕆᔨᒃᑯᑦ 
(ᑐᓵᔨᑎᒎᕈᓐᓃᖅᑐᖅ) ᐊᒻᒪᓗ ᐸᕐᓇᐃᔨᒃᑯᑦ ᑕᒪᒃᑯᐊ ᑲᑎᒪᔩᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᐱᖅᑯᑎᒃᑲ ᐊᐱᖅᓱᕈᒪᔪᓄᑦ, ᒥᔅᑐ ᕿᔪᒃᑖᖅ. 
 
ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓯᕗᓪᓕᖅᐹᒥ ᐊᐱᕆᔪᒪᔭᕋ ᑖᓐᓇ ᒥᓂᔅᑑᔪᖅ ᐅᖃᐅᓯᕆᕋᑖᖅᑕᖏᑦ ᑕᐃᒪ 
ᖃᐅᔨᒪᔪᐃᓐᓇᐅᒐᑦᑕ  

ᐱᒻᒪᕆᐊᓘᒻᒪ ᑕᒪᓐᓇ ᒥᓂᔅᑐᐃᑦ ᐱᓕᕆᓂᕆᖃᑦᑕᖅᑕᖓ. ᑕᐃᒪᓕ ᑖᓐᓇ ᒥᓂᔅᑑᔪᖅ ᖃᓄᖅ 
ᖃᐅᔨᒪᓇᓱᐊᖃᑦᑕᖅᑲ ᑕᒪᒃᑯᐊ ᐱᓕᕆᐊᖑᔪᑦ ᐊᓯᖏᑦ ᑐᓴᖅᑕᐅᑲᓐᓂᕆᐊᖃᖅᑐᓄᑦ ᑕᒪᒃᑯᓄᖓ ᑭᒡᒐᑐᖅᑕᑎᓐᓄᑦ 
ᑖᒃᑯᓄᖓ ᒥᓂᔅᑑᖃᑎᖏᓐᓄᑦ ᖃᓄᖅ ᐱᓕᕆᖃᑎᖃᓲᖑᕙᑦ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᐅᔪᖅ, ᒥᔅᑕ ᒪᐃᒃ. 
 
ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ ᑖᔅᓱᒥᖓ ᐊᐱᕆᒻᒪᑦ. ᑖᒃᑯᐊ ᐱᓕᕆᖃᑎᒋᓪᓚᕆᑉᐸᑦᑕᒃᑲ ᒥᓂᔅᑑᖃᑎᒃᑯᑦ 
ᑕᒪᒃᑯᐊ ᐱᓪᓗᒋᑦ ᓱᓇᑐᐃᓐᓇᐃᑦ ᑲᔪᓯᒋᐊᓖᑦ. ᑕᕝᕙᓐᖓᑦ ᒐᕙᒪᒃᑯᓐᓂ ᐊᓂᓂᐊᖅᑐᑦ 
ᐃᓱᒪᖅᓴᖅᓯᐅᕈᑕᐅᒋᐊᖃᖅᑲᑦ ᓯᕗᓕᖅᑏᑦ ᑲᑎᒪᓂᖓᒍᑦ. ᑕᕝᕗᖓᕐᓗᒍ ᑭᓯᐊᓂᐅᑦᑕᖅᑯᖅ ᑭᓯᐊᓂ ᖃᖓᓕᒫᖅ 
ᒪᑐᐃᖓᖃᑦᑕᕐᒥᒐᒪ ᐊᒻᒪᓗ ᐅᑉᐱᕆᓪᓗᒋᑦ ᑖᒃᑯᐊ ᒥᓂᔅᑑᖃᑎᒃᑲ ᐱᓕᕆᔪᓐᓇᕐᖓᑕ.  
 
ᐆᑦᑑᑎᖃᕈᓐᓇᖅᑐᖓ ᐊᑕᐅᓯᕐᒥᑦ ᑕᒪᒃᑯᐊ ᐅᓇ ᐆᒪᔪᓕᕆᓂᖅ ᐱᑐᐃᓐᓇᐅᓐᖏᑦᑐᕈᓘᒻᒪᑦ ᐊᒥᓱᓄᑦ 
ᐊᑦᑐᐊᔭᐅᓂᖓ ᑲᒪᒋᔭᐅᒋᐊᖃᕐᓂᖓᓗ ᐱᓪᓗᒍ ᑖᒃᑯᐊ ᐃᖅᑲᖅᑐᐃᕕᓕᕆᔨᒃᑯᑦ ᐊᒥᓱᐃᖅᑐᒋᑦ 
ᐱᓕᕆᖃᑎᒋᓯᒪᔭᒃᑲ ᑕᒪᒃᑯᐊ ᐆᒪᔪᑦ ᒥᔅᓵᓄᑦ, ᐊᕙᑎᓕᕆᓂᐅᑉ ᒥᔅᓵᓄᑦ ᐱᓗᐊᖅᑐᒥᑦ ᐊᒻᒪᓗ ᑐᑭᑖᕆᐊᓖᑦ 
ᖃᓄᑐᐃᓐᓇᖅ ᐱᕙᓪᓕᐊᓃᑦ ᓱᒐᓱᑉᐸᓪᓕᐊᓃᑦ ᑖᓐᓇ ᓯᕗᓕᖅᑎᒋᔭᕗᑦ ᐅᖃᖃᑎᒋᒐᓚᓲᕆᓪᓗᒍ ᐊᒻᒪᓗ ᑖᓐᓇ 
ᑮᓇᐅᔭᐅᑉ ᒥᔅᓵᓅᑉᐸᑦ ᑮᓇᐅᔭᓕᕆᓂᕐᒧᑦ ᑖᒃᑯᐊ ᒪᓕᑦᑐᒋᑦ ᐱᕙᓪᓕᐊᔪᓕᕆᓂᕐᓗ ᑕᒪᒃᑯᐊᕈᔪᐃᑦ ᒪᓕᑦᑐᒋᑦ 
ᓱᓇᐅᒻᒪᖔᖅ ᐱᓕᕆᖃᑎᖃᕋᓱᐊᓲᖑᔪᖓ ᑐᓴᐅᒪᖃᑎᖃᕋᓱᑦᑐᖓᓗ ᑕᐃᒻᒫᑦᑎᐊᖅ ᐊᐅᓚᔪᓐᓇᖁᓪᓗᒍ ᑖᓐᓇ 
ᑲᒪᒋᔭᕗᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᖁᑎᒃᑲ ᑕᑯᓪᓗᒋᑦ, ᒥᔅᑐ ᔪᐊᓇᓯ. 
 
ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᒋᑦ ᒥᓂᔅᑕ ᒪᐃᑦ. ᓯᕗᓪᓕᕐᒥ ᐊᐱᕆᒍᒪᔭᕋ. ᑕᒪᓐᓇ ᒥᓂᔅᑕᐅᓂᖅ 
ᐱᒻᒪᕆᐅᑎᓪᓗᒍ ᖃᐅᔨᒪᑦᓯᐊᕆᐊᖃᓲᖑᒻᒪᑕ ᐱᓕᕆᕝᕕᒋᔭᖓᑕ ᖃᓄᐃᓕᐅᕐᓂᕆᓯᒪᔭᖏᓐᓂᒃ. ᑕᒪᒃᑯᐊ 
ᐃᖅᑲᓇᐃᔭᖅᑎᖏᑦ ᑐᓂᓯᕙᑦᑎᓪᓗᒋᑦ ᑐᑭᓯᒋᐊᕈᑎᓂᒃ ᖃᓄᐃᓕᐅᖅᐸᒻᒪᖔᑕ ᑖᒃᑯᐊ ᖄᒃᑲᓐᓂᐊᒍᑦ 
ᖃᓄᐃᓕᐅᖃᑦᑕᕐᒪᖔᑦ ᒥᓂᔅᑕ ᑐᑭᓯᒐᓱᐊᖃᑦᑕᑎᓪᓗᒍ ᐱᓕᕆᕕᖓᑕ ᖃᓄᐃᓕᐅᕐᓂᕆᓯᒪᔭᖏᑦ. ᐃᓛᖃᐃ 
ᐆᑦᑑᑎᒋᓗᒍ ᐱᓇᓱᐊᕈᓯᑕᒫᑦ ᖃᑦᓯᓂᒃ ᐃᑲᕐᕋᓂᒃ ᕿᒥᕐᕈᖃᑦᑕᕐᒪᖔᑦ, ᐅᖃᓕᒫᖃᑦᑕᕐᒪᖔᑦ 
ᑎᑎᖅᑲᐅᓯᐊᕆᖃᑦᑕᖅᑕᖏᓐᓂᒃ ᐅᓂᒃᑳᓕᐊᕆᔭᐅᓯᒪᔪᓂᒃ ᑕᒪᒃᑯᓇᓐᖓᑦ ᓲᕐᓗ ᐊᖑᒻᒪᑎᒍᓐᓇᕐᓂᐊᕐᕋᒥ ᐅᓪᓗᒥᒧᑦ 
ᖃᓄᐃᓕᐅᕐᓂᕆᔭᐅᖃᑦᑕᖅᑐᓂᒃ ᐱᓕᕆᕝᕕᒻᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᐅᔪᖅ, ᒥᔅᑕ ᒪᐃᒃ. 
 
ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ. ᐅᓪᓗᒦᓛᒃ ᑐᓴᐅᒪᖃᑦᑕᐅᑎᓕᕆᔾᔪᑏᑦ ᖃᕆᓴᐅᔭᒃᑰᑐᓪᓗ ᑎᑎᖅᑲᐃᑦ 
ᖃᓄᑐᐃᓐᓇᖅ ᐱᓕᕆᖃᑎᒌᓐᓂᒃᑯᑦ ᐅᓪᓗᒥ ᑕᒪᓐᓇ ᐱᒃᑯᓇᓪᓚᕆᓕᓐᖓᑦ. ᑖᒃᑯᐊ ᑎᑎᖅᑲᑎᒍᑦ 
ᑲᒪᒋᒋᐊᖃᑉᐸᑕᒃᑲ 20 ᐊᑖᓃᒐᓚᑦᑎᐊᖏᑦᑐᑦ ᖃᕋᓴᐅᔭᒃᑯᑦ ᑎᑎᖅᑲᐅᓯᐅᒥᓂᒃᑲ ᕿᒥᕐᕈᒋᐊᓕᒃᑲ ᑕᒫᓐᖓᑦ ᒫᓐᓇ 
ᒥᓂᔅᑕᐅᕕᒋᔭᖏᓐᓂᒃ ᑕᕝᕙᓂ ᓄᓇᓕᓐᓂ ᒐᕙᒪᒃᑯᓄᓪᓗ ᐱᔨᑦᑎᖅᑎᑯᓐᓂᓗ ᐊᕙᑎᓕᕆᔨᒃᑯᓐᓂᓗ. ᐃᓛᓐᓂᒃᑯᑦ 
ᐅᖃᐅᓯᒃᑯᑦ ᐅᕝᕙᓗ ᐅᓇ ᖃᓄᖅ ᐃᓱᒪᒋᕕᐅᒃ ᐃᒪᐃᓕᔭᐅᓂᖅ ᑖᒃᑯᐊᑦᑕᐅᖅ ᒪᓕᒐᐃᑦ ᓄᓇᕗᑦ ᒐᕙᒪᒃᑯᑦ 
ᒪᓕᒐᕆᔭᖏᑦ ᑕᒪᒃᑯᓄᖓ ᐱᓗᐊᖅᑐᒥᖅᑲᐃ Protocols ᐊᒻᒪᓗ Regulations ᐅᕝᕙᓗ ᐊᓯᖏᑦ ᑕᒪᒃᑯᐊ 
ᐃᓱᒪᒋᒋᐊᖃᖅᑲᑕ.  
 
ᑖᓐᓇ ᖃᓄᖅᑑᖃᑎᖃᓪᓚᕆᓪᓗᖓ ᑭᓯᐊᓂ ᑕᒪᒃᑯᓂᖓ ᒥᓂᔅᑕᐅᖃᑎᒋᔭᓐᓂᒃ ᑖᒃᓱᒧᖓ ᐊᑦᑐᖅᑕᐅᓯᒪᔪᒥᒃ 
ᐅᕝᕙᓘᓐᓃᑦ ᒪᓕᒐᓕᐅᑐᐃᓐᓇᕐᒥᒃ ᐅᕝᕙᓘᓐᓃᑦ ᑎᒥᐅᔪᒥᒃ ᓄᓇᕗᑦ ᑐᓐᖓᕕᒃᑯᓐᓂᑦ, ᐆᒪᔪᓕᕆᔨᕐᔪᐊᑯᓐᓂᓘᓐᓂᑦ, 
ᓄᓇᕘᒥᓘᓐᓃᑦ ᓄᓇᕗᑦ ᐸᕐᓇᐃᔨᒃᑯᑦ, ᐃᒪᓕᕆᔨᒃᑯᑦ ᐅᕝᕙᓘᓐᓃᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 
ᐊᓯᖏᑉᐸᒋᑦ. ᑕᐃᒪ ᐅᓇ ᐱᔭᕆᐊᑐᓈᓗᐊᖃᑦᑕᖅᓯᒪᔭᕋ ᐱᔾᔪᑎᒋᓪᓗᒍ ᐱᔭᔅᓴᐃᑦ ᐃᓛᓐᓂᒃᑯᑦ 
ᐊᖑᒻᒪᑎᒐᓱᐊᒡᒐᓐᓇᓲᖑᒻᒪᑕ ᑕᐃᒪᐃᒃᑲᓗᐊᖅᑎᓪᓗᒍ ᐃᓛᓐᓂᒃᑯᑦ ᐃᑲᔪᖅᑕᐅᑦᑎᐊᖃᑦᑕᖅᑐᖓ ᑖᒃᑯᓇᓐᖓᑦ 
ᒥᓂᔅᑕᐅᖃᑎᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᔪᐊᓇᓯ. 

ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᓇᓗᓇᐃᖅᓯᒍᓐᓇᑐᔅᓴᐅᕚ ᐃᓛᖃᐃ ᐆᑦᑑᑎᖃᓪᓗᓂ ᐊᑕᐅᓯᕐᒥᓘᓐᓃᑦ 
ᒪᕐᕉᓂᓪᓘᓐᓃᑦ ᐱᒋᐊᖅᑎᓯᒪᔭᖏᓐᓂᒃ ᒥᓂᔅᑕᐅᓂᖓ ᐊᑐᖅᖢᓂᐅᒃ ᐅᕝᕙᓘᓐᓂᑦ ᐊᓯᔾᔨᖅᓯᓯᒪᒻᒪᖔᑦ 
ᓇᓕᐊᓐᓂᑐᐃᓐᓇᖅ ᐱᓕᕆᐊᕐᕆᔭᒥᓐᓂᒃ ᐊᕐᕌᒍᐃᑦ ᒪᕐᕉᒃ ᖄᖏᖅᑐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕᐅᔪᖅ, ᒥᔅᑐ ᒪᐃᒃ. 
 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᖅᐹᒥ ᒥᓂᔅᑕᕈᕋᒪ ᐱᓇᓱᐊᕈᓰᒃ ᒪᕐᕉᒃ ᐃᓗᐊᓂ 
ᐸᕐᓇᐃᓂᕐᒥᒃ ᐊᕙᑎᓕᕆᓂᕐᒻᒥᒃ ᐱᓕᕆᓚᐅᖅᓯᒪᓪᓗᖓ ᐊᒻᒪ ᐱᓇᓱᐊᕈᓰᕐ ᒪᕐᕉᒃ ᑕᐃᒃᑯᐊ ᐊᑐᓕᖅᑎᓪᓗᒋᒃ 
ᒥᓂᔅᑕᕈᕋᑖᒥᓂᐅᓪᓗᖓ ᑕᕆᐅᑉ ᐊᕗᖓ ᐊᑭᐊᓅᑦᑕᐅᑎᒋᒋᐊᖃᓚᐅᖅᓯᒪᒐᒪ ᕋᔅᓯᐊ (Russia) ᓄᓇᖓᓄᑦ 
ᒫᔅᑲᐅᒧᑦ (Moscow). ᑕᐃᑲᓂ ᑕᐃᒪ ᐱᔭᔅᓴᖃᑦᑕᐅᑎᒋᓚᐅᖅᓯᒪᒐᑦᑕ ᓇᓗᓇᓚᐅᖅᓯᒪᖏᒻᒪᑦ ᑕᒪᓐᓇ ᐃᓄᐃᑦ 
ᖃᐅᔨᒪᔭᑐᖃᖓ ᐊᑐᓕᖅᑎᖁᔭᐅᓪᓗᓂ ᖃᓄᓕᒫᑦᑎᐊᖅ ᓇᐅᒃᑯᑐᐃᓐᓇᖅ ᓂᓪᓕᐅᑎᒋᖃᑦᑕᖁᔭᐅᓪᓗᓂ. ᑕᐃᒃᑯᐊ 
ᓯᓚᕐᔪᐊᕐᒥ ᓇᓄᓕᕆᑎᓪᓗᒋᑦ ᑕᐃᑲᓂ ᒫᔅᑲᐅᒥ 2013-ᖑᑎᓪᓗᒍ ᒥᓂᔅᑕᕈᕋᑖᑦᑎᐊᑎᓪᓗᖓ. ᑕᐃᓐᓇ 
ᖁᕕᐊᒋᓪᓚᕆᓚᐅᖅᓯᒪᔭᕋ ᑕᒪᓐᓇ ᑲᓇᑕᐅᓪᓗ ᒐᕙᒪᒃᑯᖏᑦ ᐃᓚᐅᑦᑎᐊᓚᐅᕐᖓᑕ ᐊᕙᑎᓕᕆᔨᒃᑯᑦ ᓇᓅᑉ 
ᒥᒃᓵᓄᑦ. ᑕᐃᒪ ᑕᐃᑲᓂ ᐃᓄᐃᑦ ᖃᐅᔨᒪᔭᑐᖃᖓ ᑕᐃᑲᓂ ᐃᑉᐱᓇᓪᓚᕆᓚᐅᖅᓯᒪᔪᖅ ᖃᓄᖅ 
ᐃᓚᐅᔪᓐᓇᕐᓂᖓᓂᒃ ᐃᓚᐅᑎᑕᐅᓕᕐᓂᖓᓂᓪᓗ ᑖᒃᑯᓄᖓ ᒐᕙᒪᐅᔪᓄᑦ ᑕᓪᓕᒪᓄᑦ, ᓯᓚᕐᔪᐊᕐᒥ 
ᓇᓄᓕᕆᖃᑦᑕᖅᑐᓄᑦ.  
 

ᐊᒻᒪᓗ ᑕᒪᓐᓇ ᓇᓗᓇᐃᕈᓐᓇᖅᑕᕋ ᐱᓕᕆᐊᖑᓯᒪᓚᐅᖅᑐᖅ ᐊᑯᓂ ᑖᓐᓇ ᓄᓇᕗᑦ ᒐᕙᒪᑦ ᓇᒻᒥᓂᖅ 
ᓴᓇᐅᒐᕐᒥᓂᒃ ᒪᓕᒐᖅᑖᕐᓂᖅ ᐆᒪᔪᓕᕆᓂᕐᒧᑦ Regulations ᑖᒃᑯᐊ ᑕᐃᔭᐅᖃᑦᑕᖅᑐᑦ ᑕᐃᒫᒃ. ᐊᕐᕌᒍᓂ 16-ᓂᒃ 
ᓄᓇᕗᑦ ᒐᕙᒪᑦ ᓴᖅᑭᔮᓕᕋᓗᐊᕐᖓᑦ ᓱᓕ ᐱᔭᕇᒻᒪᐃᑦᑑᓚᐅᕐᖓᑦ. ᑖᓐᓇ ᐱᓕᕆᖃᑎᖃᑦᑎᐊᕈᓐᓇᓚᐅᕋᒪ 
ᑖᒃᑯᓂᖓ ᓄᓇᕗᑦ ᑐᓐᖓᕕᒃᑯᓐᓂ ᐱᓗᐊᖅᑐᒥ. ᑲᑎᖃᑎᖃᓚᐅᖅᓯᒪᒐᒪ ᒥᓂᔅᑕᕈᕋᑖᒥᓂᐅᓪᓗᖓ ᑕᒪᓐᓇ 
ᐃᖅᑲᓇᐃᕈᒪᓪᓗᒍ ᐅᕝᕙᓘᓐᓃᑦ ᓈᒻᒪᓯᒻᒪᕆᐊᓘᓐᖏᒃᑲᓗᐊᕐᓗᓂ ᐊᑐᓕᕈᓐᓇᓚᐅᓱᖓᖅᑲᑦ. ᑕᐃᒪᓕ ᔪᓚᐃ 1-
ᖑᑎᓪᓗᒍ ᐊᑐᓕᕆᐊᓚᐅᕐᖓᑦ ᑕᒪᓐᓇ ᖁᕕᐊᒋᓚᐅᖅᑐᒍ.  
 

ᐊᒻᒪᑦᑕᐅᖅ ᑕᐃᓐᓇ ᐊᓯᕙᖅᑎᓄᑦ ᐃᑲᔫᑕᐅᖃᑦᑕᖅᑐᑦ ᑕᐃᒪ ᑕᐃᓐᓇ ᐱᔭᕆᐊᑐᓚᐅᕐᒥᔪᖅ ᑲᒪᒋᒋᐊᓕᖅᑎᓪᓗᒍ 
ᓄᓇᕗᑦ ᑐᓐᖓᕕᒃᑯᑦ ᐃᓚᐅᓪᓗᑎᑦ ᑕᐃᒪ ᓇᓗᓇᐃᖅᓯᒻᒪᑕᒎᖅ ᐃᓚᐅᔾᔮᒍᓐᓃᓂᕐᒥᓂᒃ ᑕᕝᕙᓂ ᑖᓐᓇ 
ᐱᔭᕆᐊᑑᑎᒋᓪᓚᕆᓚᐅᕐᖓᑦ. ᑕᒪᓐᓇ ᐃᑲᔫᓯᐊᖑᖃᑦᑕᖅᑐᐃᑦ ᐊᓯᕙᖅᑎᓄᑦ ᐱᔾᔪᑎᒋᓪᓗᒍ ᑖᓐᓇ 
ᐱᔭᕆᐊᑐᒐᓚᔅᓯᒪᔪᖅ ᓄᓇᕗᑦ ᑐᓐᖓᕕᒃᑯᑦ ᐱᖃᑎᒋᒍᓐᓇᐃᓪᓕᓚᐅᕋᑦᑎᒍ ᕿᒥᕐᕈᓂᐊᕐᓂᕋᖅᓯᒪᒻᒪᑕ ᑖᓐᓇ 
ᑕᐃᒪᐃᓕᖓᔾᔪᑎᒋᓪᓗᒍ. ᑭᓯᐊᓂᑦᑕᐅᖅ ᑖᓐᓇ ᐱᔭᕆᐊᑭᓪᓕᕖᓐᖓᖅᑐᖅ ᑕᕙᓂᓗ ᒪᓕᒐᓕᐅᕐᕕᒻᒥ ᖃᓄᑎᒋ 
ᐱᔭᕆᐊᑭᑎᒋᓕᕐᒪᖔᖅ ᓇᓗᓇᐃᓚᐅᖅᑐᒍ ᐊᒻᒪ ᓈᒻᒪᓂᖅᓴᐅᓂᐊᕐᕙᓗᓪᓚᕆᓕᖅᑐᖅ ᒪᓕᒐᐅᓚᐅᖅᑐᒥᒃ 
ᓄᑕᐃᕐᔪᔅᓯᒪᓕᖅᑲᑦ ᐊᑐᓕᖅᑲᑦ ᖃᐅᔨᑦᑎᐊᓛᖅᑕᔅᓴᕆᔭᕋᓗᐊᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᔪᐊᓇᓯ.  
 

ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᓪᓕᖅᐹᒥ ᐊᐱᕆᓯᕙᕋ ᐆᒥᖓ, ᐃᖅᑲᐅᒪᒋᔭᖃᕐᒪᖔᑦ ᒥᓂᔅᑕ ᐊᕐᕌᒍᐃᑦ 
ᒪᕐᕉᒃ ᐊᓂᒍᖅᑐᓂᒃ ᑐᑭᑖᕈᑎᒋᓯᒪᔭᕕᓂᕐᒥᓂᒃ ᐃᓱᒪᓕᐅᕆᓯᒪᔭᒥᓂᖓᓂᓪᓘᓐᓃᑦ ᐃᓛᖃᐃ ᓲᕐᓗ ᐃᖅᑲᐅᒪᕚ 
ᐱᓕᕆᐊᕆᒋᐊᑦᓯᐊᕈᓐᓇᖅᑕᕕᓂᕋᓗᐊᕗᑦ ᐃᒫᒃ ᐃᓱᒪᒋᔭᖃᖅᑲ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕᐅᔪᖅ, ᒥᔅᑐ ᒪᐃᒃ.  
 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ ᑖᔅᓱᒥᖓ ᐊᐱᕆᒻᒪᑦ. 
ᐆᑦᑑᑎᖃᕈᓐᓇᖅᑐᖓ ᐊᑕᐅᓯᕐᒥᒃ, ᑕᒪᓐᓇ ᐅᓂᐅᖅᓯᒪᒐᓱᐊᕆᐊᖃᓪᓚᕆᒻᒪᑦ ᐃᒫᒥᓂᐅᒐᓗᐊᕐᓕ 
ᖃᐅᔨᒋᐊᑦᑎᐊᕐᓂᕈᒃᑯ ᐃᒫᖑᑲᓴᓐᖏᑦᑐᖅ. ᐃᒪᐃᓕᖓᓇᖅᑐᐊᓘᒻᒪᑦ ᑕᒪᓐᓇ ᐃᓱᒪᔅᓴᖅᓯᐅᕈᔾᔨᔭᕆᐊᖃᕐᓂᖅ 
ᒐᕙᒪᒃᑯᑦ ᐊᐅᓚᓂᖓᑦᑕ ᐃᓗᐊᒎᖓᔪᒥᒃ. ᑕᐃᒪ ᐆᑦᑑᑎᖃᕈᓐᓇᖅᑐᖓ ᐊᑕᐅᓯᕐᒥᒃ, ᓂᕆᐅᒋᓐᖏᓂᖅᐹᒃᑯᑦ 
ᑕᐃᒫᑦᑎᐊᖅ ᐱᓯᒪᓱᒋᔭᕐᓂᑦ ᑕᒻᒪᕐᓂᒥᓂᕐᒥ ᓇᓗᓇᐃᖅᓯᓚᐅᕐᒥᔪᖓ ᑕᕝᕙᓂ ᑕᒻᒪᕐᓂᕋᒪ ᓇᓗᓇᐃᖅᓯᓪᓗᖓ 
ᐋᖅᑭᒋᐊᕈᑎᖓᓂᒃ ᒪᓕᒐᓕᐅᕐᕕᐅᑉ ᐃᓗᐊᓂ.  
 

ᐊᒻᒪ ᓱᓕ ᐊᐃᑉᐸᖓ ᑲᔪᓯᕙᓪᓕᐊᔫᒐᓗᐊᖅ ᓈᒻᒪᑦᑑᔮᓪᓚᕆᓕᖅᑑᒐᓗᐊᖅ ᐃᒫᖑᓐᖏᑦᑑᕈᑎᔅᓴᖏᓐᓂ 
ᐱᑕᖃᖅᑑᔮᕈᓐᓃᕋᓗᐊᖅᑎᓪᓗᒍ ᖃᒪᖓᑦ ᐃᓗᓐᓂ ᐃᑉᐱᒍᓱᒃᑲᒪ ᐅᓇ ᐅᑎᖅᑎᑲᐃᓐᓇᕆᐊᖃᓪᓚᕆᑦᑕᕋ 
ᓈᒻᒪᑦᑑᔮᓕᕋᓗᐊᖅᑎᓪᓗᒍ ᖃᒨᓇᓪᓚᕆᒃ ᐃᑉᐱᒋᒐᒪ ᓇᒻᒥᓂᖅ ᐊᑦᑐᐃᓐᖑᓱᒻᒪᑦ ᓄᓇᕗᒻᒥᐅᓕᒫᓂᒃ ᓄᓇᓕᓕᒫᓂᒃ 
ᐊᒻᒪ  

ᐊᓯᕙᖅᑎᓕᒫᓂᒃ ᐅᑎᖅᑎᓚᐅᖅᑕᕋ. ᐅᑎᖅᑲᑦ ᑕᐃᒪ ᓈᒻᒪᒋᓕᕐᓂᐊᑕᔅᓴᕆᓕᖅᑲᕋ ᑕᐃᒪ ᓇᓗᓇᕈᓐᓃᓂᐊᕐᖓᑦ 
ᐅᕙᒃᑯᑦ ᐆᒻᒪᑎᒃᑯᓘᓐᓃᑦ ᓈᒻᒪᓂᖅᓴᐅᓂᐊᓕᖅᑐᖅ. ᑕᐃᒫᒃ ᑕᕝᕙ ᐱᓕᕆᓇᕐᖓᑦ ᑕᐃᒪᐃᓯᒪᔪᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᖁᑎᒃᑲ ᑕᑯᓪᓗᒋᑦ, ᒥᔅᑐ ᐋᖁᐊᖅ.  
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᓕᓐᓂ ᒐᕙᒪᓂᓪᓗ ᐱᔨᑦᑎᕋᖅᑎᑯᓐᓄᑦ ᒥᓂᔅᑕᒧᑦ, 
ᐅᐊᑦᑎᐊᕉᓗᐊᓐᖏᑦᑑᒐᓗᐊᖅ ᐱᒋᐊᓚᐅᖅᑕᕋᓗᐊᖓ ᐱᖓᓱᑦ ᐱᒻᒪᕆᐅᓛᖑᓯᒪᕙᑦ ᐱᔭᕇᖅᓯᒪᔭᕐᓂ 
ᒥᓂᔅᑕᐅᓕᖅᑎᓪᓗᑎᑦ ᑕᕝᕙᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕᐅᔪᖅ, ᒥᔅᑐ ᒪᐃᒃ.  
 
ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ ᓂᐱᖓ ᐅᖓᕙᖅᓯᒪᔪᕕᔾᔪᐊᕌᓘᕋᑦᑕᕐᖓᑦ 
ᒪᒥᐊᓇᐅᒐᓗᐊᖅ ᑕᐃᓐᓇ ᐊᐱᖅᑯᑎᓪᓚᕆᖓ ᐊᓪᓗᐃᑲᐃᓐᓇᕋᑖᕐᖓᑦ ᐅᖃᒃᑲᓐᓂᕈᓐᓇᖅᑲᒍ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᓐᓇ ᐃᑭᑉᐸᑦ ᓂᓪᓕᓕᕐᓂᐊᖅᐳᑎᑦ ᐊᖑᖅᑲᐅᖏᓐᓇᕐᓂ ᑖᓐᓇ ᐊᐱᖅᑯᑎᒋᔭᐃᑦ 
ᐅᖃᐅᓯᕆᒃᑲᓐᓂᕈᒃ.  
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇᑦᑕᐃᓇᐅᓂᐊᖅᑐᖅ ᓱᓕ ᐊᐱᖅᑯᑎᒐ ᐊᑕᐅᓯᖅ? ᖁᔭᓐᓇᒦᒃ.  
 
>>ᐃᓪᓚᖅᑐᑦ 
 
ᑖᒃᑯᓄᖓ ᓄᓇᓕᓐᓂᑦ ᒐᕙᒪᓂᓗ ᐱᔨᑦᑎᕋᖅᑐᓄᑦ ᐱᖓᓱᑦ ᑭᓱᑦ ᐱᒻᒪᕆᐅᓛᖑᓯᒪᕙ ᐋᖅᑭᒃᓯᒪᔭᑕᑦ 
ᒥᓂᔅᑕᓕᖅᑐᑎᑦ ᓄᓇᓕᓐᓂ ᒐᕙᒪᑯᓂᓪᓗ ᐱᔨᑦᑎᖅᑎᒃᑯᑦ ᐱᔨᑦᑎᕋᖅᑎᒃᑯᓐᓄ, ᖃᐅᔨᒪᒐᓗᐊᖅᑐᖓ 
ᐱᒋᐊᕋᑖᓚᐅᖅᑐᑎᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᐅᔪᖅ, ᒥᔅᑕ ᒪᐃᒃ. 
 
ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᔪᓇᒦᒃ. ᐃᓛᒃ ᑕᒪᐅᓇᕈᔪᖅ ᒥᓂᔅᑕᕈᖅᑐᓂᑦ ᑲᒪᒋᑦᑕᐅᑎᒋᓯᒪᔭᒍ ᓄᓇᓕᓐᓂ 
ᒐᕙᒪᒃᑯᓂᓪᓗ ᐱᔨᑦᑎᖅᑎᑯᑦ ᐱᓕᕆᐊᖓ ᐊᖏᔪᒻᒪᕆᐊᓘᑎᓪᓗᒍ ᑖᓐᓇ ᓯᕗᓪᓕᖅᐹᕆᔪᓐᓇᖅᑕᕋ ᐱᔭᕆᐊᑐᓂᖓ 
ᐱᓕᕆᓂᑯᖓᓄᑦ, ᐱᔭᔅᓴᖃᕐᓂᑯᖓᓄᑦ ᑖᓐᓇ ᐱᔭᕆᐊᑐᒋᓯᒪᔭᕋ ᑕᕝᕙᓂ ᐃᓕᕋᑖᒥᓂᐅᓪᓗᖓ. ᑖᓐᓇ 
ᐊᖏᔫᓂᑐᐃᓐᓈᓗᐊ ᐱᔭᕆᐊᑐᓂᐊᓗᐊ ᐅᕙᖓᓗ ᓱᖅᑯᐃᒻᒪᕆᓐᖏᓪᓗᒍ ᐱᓕᕆᕝᕕᒋᓪᓗᒍ ᐅᕙᖓ ᓇᒻᒥᓂᖅ 
ᑕᖅᑭᓂᑦ 6-ᓂᑦ ᐃᓗᐊᓂ ᐅᕙᖓᓕ ᓇᒻᒥᓂᖅ ᐃᓗᓕᒫᖏᑦ ᖃᓄᓕᒫᖅ ᖃᐅᔨᒪᓕᖅᓯᒪᒍᓐᓇᖏᑦᑎᐊᓪᓚᕆᒃᑲᒃᑭᑦ.  
ᑖᓐᓇ ᐱᔭᕆᐊᑐᓈᖅᓯᒪᔭᕋᓗᐊᕋ.  
 
ᑭᓯᐊᓂ ᐅᑯᓂᖓ ᑖᒃᑯᐊᖃᐃ ᓄᓇᕘᒥ ᕼᐋᒻᓚᐅᔪᑦ ᑲᑐᔾᔨᖃᑎᒌᓐᓂᖓᐅᓇ ᓴᓐᖏᔪᐊᓘᒻᒪ ᑎᒥᐅᓪᓗᓂ 
ᑲᑐᔾᔨᖃᑎᒌᓕᒫᓂᑦ ᓇᒥᓕᒫᖅ ᓴᓐᖏᓂᖅᐹᖑᕙᓪᓚᐃᖃᑕᐅᒻᒪᑦ ᑕᒫᓂ ᓄᓇᕗᑦ ᐃᓗᐊᓂ, ᓄᓇᕘᒥ ᕼᐋᒻᓚᐅᔪᑦ 
ᑲᑐᔾᔨᖃᑎᒌᓐᓂᖓᐅᓇ. ᑖᒃᑯᓄᖓ ᐱᓕᕆᖃᑎᖃᑦᑎᐊᕈᒪᓂᖅ ᐱᔪᒪᑦᑕᐅᑎᒋᓚᐅᖅᓯᒪᒐᒃᑯ ᐊᒻᒪᓗ ᑕᒪᓐᓇ 
ᖃᓄᒃᑲᓐᓂᖅ ᐋᖅᑭᒋᐊᖅᓯᒪᓂᖅᓴᒥᑦ ᑐᓴᕐᓇᐃᓐᓇᓲᖑᒻᒪ ᖃᓄᑐᐃᓐᓇᖅ ᐱᓐᖏᓕᐅᖅᑐᒥᓂᐅᔮᖅᑐᓂ ᑕᕝᕗᖓ 
ᑎᑭᓯᒪᕙᓪᓚᐃᓕᖅᑐᒍᑦ ᒫᓐᓇᐅᔪᖅ ᑖᒃᑯᐊ ᕼᐋᒻᓚᐅᔪᖅ ᑲᑐᔾᔨᖃᑎᒌᓐᓂᖓ ᓄᓇᕘᒥ ᖃᓄᖅᑑᖃᑎᒋᓪᓗᒋᑦ ᐊᒻᒪ 
ᑲᑎᒪᖃᑎᒋᓪᓗᒋᑦ ᒫᓐᓇ ᐅᑭᐅᔅᓵᖅ ᐃᖃᓗᑦᑑᑦᑎᐊᕐᒥ ᓇᓗᓇᐃᖅᑐᖃᓚᐅᖅᑐᖅ ᑕᕝᕙᓂ ᐱᓕᕆᖃᑎᒌᑦᑎᐊᕐᓂᕐᒥᑦ 
ᓯᕗᓂᔅᓴᖃᑐᐊᖅᑲᑦ ᑖᓐᓇᓗ ᐅᕙᖓ ᓇᒻᒥᓂᖅ ᒥᓂᔅᑕᐅᓗᖓ ᓯᕗᓂᕆᒐᒃᑯ. ᐅᑯᐊ ᑭᒡᒐᑐᖅᑐᒋᑦ ᓯᕗᓕᖅᑎᓗ 
ᑭᒡᒐᑐᖅᑐᒍ ᐱᒐᒃᑯ ᑖᓐᓇ ᑕᕝᕙ ᓯᕗᓪᓕᖅᐹᖑᓪᓗᒍ ᖃᐅᔨᓪᓚᕆᔅᓯᒪᔭᕋ.  
 
ᐊᒻᒪ ᑖᓐᓇ ᑎᓕᔭᐅᔾᔪᑎᒋᓚᐅᕐᒥᒐᑦᑎᒍ ᓄᓇᓕᓐᓂ ᒐᕙᒪᑯᓂᓪᓗ ᐱᔨᑦᑎᖅᑎᒃᑰᓪᓗᑕ ᓄᓇᐅᑉ, ᓄᓇᓂᑦ 
ᓂᕈᐊᕐᓂᖅ ᑲᒪᒋᔭᐅᖁᔭᐅᓪᓗᓂ ᓄᓇᓕᓐᓂ ᒐᕙᒪᑯᓂᓪᓗ ᐱᔨᑦᑎᖅᑎᒃᑯᓐᓄᑦ ᑖᓐᓇ ᑲᔪᓯᕙᓪᓕᐊᑦᑎᐊᕐᓂᖓ 
ᐱᓕᕆᖃᑎᖃᖅᑐᑕ ᑖᒃᑯᓇᓐᖓᑦ ᓄᓇᕗᑦ  

ᑐᓐᖓᕕᒃᑯᓐᓂ, ᓯᕗᓕᖅᑎᓗ ᐊᓪᓚᕕᖓᓂ ᐊᒻᒪᓗ ᓄᓇᕗᑦ ᓂᕈᐊᖅᑐᓕᕆᔨᒃᑯᓐᓂᑦ. ᑕᒪᓐᓇ ᑕᐃᒫᒃ ᐱᓕᕆᓂᖓ 
ᐅᕙᖓᓕ ᓇᓗᓇᐃᕈᓐᓇᖅᑕᕋ ᖁᓚᕐᓇᖏᑦᑎᐊᖅᑐᖅ ᐊᐅᓚᑦᑎᐊᓐᖑᓱᑦᑐᖅ ᑕᐃᑯᖓ ᓂᕈᐊᕐᓇᖅ 
ᑎᑭᒐᓱᓐᓂᖓᓄᑦ.  
 
ᐊᒻᒪ ᑖᓐᓇ ᐱᖓᔪᐊᑦ ᑕᕝᕙᓂ ᐃᖅᑲᓇᐃᔭᖃᑎᖃᕐᓂᖅ ᐊᓪᓚᕕᖏᓐᓂ ᒥᓂᔅᑕᐅᖃᑎᒪ ᑖᓐᓇ ᓄᓇᓕᓐᓂ 
ᒐᕙᒪᒃᑯᓂᓪᓗ ᐱᔨᑦᑎᖅᑎᒃᑯᑦ ᐱᓕᕆᔪᒻᒪᕆᐅᒻᒪᑦ ᐊᑭᑐᔫᑏᑦ ᐱᔾᔪᑎᒋᓪᓗᒋᑦ ᐊᓯᖏᓪᓗ ᓴᓇᒋᐊᕆᐊᓖᑦ 
ᐊᒥᓱᒻᒪᕆᐅᒻᒪᑕ ᑕᒪᓐᓇ ᑲᔪᓯᑎᑦᑎᒐᓱᖃᑦᑕᕐᓂᖅ ᑕᒪᐅᓇ ᑐᑭᓯᐅᒪᖃᑎᖃᑦᑎᐊᕐᓗᓂ ᑭᓯᐊᓂ ᐅᑯᐊ ᐃᓚᖏᑦ 
ᓯᕗᓕᖅᑎᐅᖃᑎᒪ ᐃᓚᖏᑦ ᑐᑭᓯᐅᒪᒌᖅᑐᓂᓪᓕ ᑐᑭᓯᐅᒪᒌᖅᑕᒥᓂᓪᓕ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑎᒃᑯᑦ  
ᒥᔅᓵᓄᑦ ᐱᓕᕆᖃᑦᑕᕐᖓᑕ ᐅᕙᖓ ᑐᑭᓯᕙᓪᓕᐊᓯᒪᓪᓗᒍ ᐊᑯᓐᓂᖓᒍᑦ ᑕᕝᕗᖓ ᐃᓯᖅᓯᒪᓂᑰᓂᓐᓄᑦ ᑕᐃᒪ 
ᑕᒪᓐᓇ ᐊᑲᐅᓯᒪᓪᓚᕆᑦᑐᖅ ᐱᓕᕆᖃᑦᑎᐊᕐᓂᖅ ᑖᒃᑯᓇᓐᖓᑦ ᒥᓂᔅᑕᐅᖃᑎᓐᓂ ᐊᒻᒪ ᐃᖅᑲᓇᐃᔭᖅᑎᓂᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᐋᖁᐊᖅ. 
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪ ᐱᒻᒪᕆᐅᒻᒪᑦ ᒥᓂᔅᑕ ᐃᓕᓴᖅᓯᓂᖅ ᐱᐅᓂᖅᓴᒃᑯᑦ 
ᐊᓯᐊᒍᓪᓘᓐᓃᑦ ᐱᒐᔭᓚᐅᖅᑕᕋᓗᐊᒥᓂᑦ ᐃᒪᓐᓇ ᑭᐅᔭᐅᔪᒪᓪᓗᑕ ᐊᐱᕆᓇᓱᓲᖑᒐᑦᑕ. ᑭᓱ ᐊᑕᐅᓯᐅᕙ 
ᐊᔾᔨᒋᓐᖏᑕᖓᓂ ᐱᓕᕆᒐᔭᓚᐅᖅᑕᕋᓗᐊᑦ ᒥᓂᔅᑕᐅᓪᓗᑎ ᑕᐃᒪᓐᖓᑦ ᒥᓂᔅᑕᕈᕋᕕᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕᐅᔪᖅ, ᒥᔅᑐ ᒪᐃᒃ. 
 
ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ. “ᐊᑕᐅᓯᕐᒥᑦ ᒥᓂᔅᑕᐅᕕᖃᑦᑕᓚᐅᕈᒥᓇᖅ” ᐃᒪᐃᓕᓯᒪᔪᖓ.  
 
>>ᐃᓪᓚᖅᑐᑦ 
 
ᑖᓐᓇ ᐱᔾᔪᑎᒋᓪᓗᒍ ᐃᓛ ᐅᓇᖃᐃ ᑐᑭᓯᐅᒪᑦᑎᐊᕆᐊᖃᕐᓂᖅ ᑐᑭᓯᑎᑕᐅᑦᑎᐊᕋᓱᒃᑲᓗᐊᖅᑐᓂ 
ᐃᒫᖑᓈᖅᓯᒪᔪᒥᓂᐅᓪᓗᓂ ᑐᑭᖓ ᐅᓂᐅᖅᑕᒥᓂᕆᓪᓗᒍ ᑕᕝᕙ ᑖᓐᓇ ᐅᕙᓐᓄᑦ ᐊᔅᓱᕈᓐᓇᖅᓯᒪᔪᖅ ᑕᕝᕙᓂ 
ᓄᓇᓕᓐᓂ ᒐᕙᒪᒃᑯᓄᓪᓗ ᐱᔨᑦᑎᖅᑎᖏᓐᓂᒃ. ᐆᒃᑑᑎᖃᕈᓐᓇᖅᑐᖓ ᑕᒪᒃᑯᐊ ᐱᔾᔪᑎᒋᓪᓗᒋᑦ ᑭᖑᒧᑦ ᑭᓯᐊᓂ 
ᑐᑭᓯᓪᓗᒍ ᐅᖃᐅᓚᐅᕋᓗᐊᖅᑐᒍ, ᑕᒪᓐᓇ ᒪᓐᓇ ᐅᕙᓐᓄᓪᓕ ᐱᔭᕆᐊᑐᓯᒪᔪᖅ.  
 
ᑭᓯᐊᓂ ᑕᒪᓐᓇ ᑕᒪᓐᓇᑦᑕᐅᖅ ᑕᖅᑲᒃᑯᓇᖓᑦ ᐅᕝᕙᓘᓐᓃᑦ ᐊᓯᖏᓐᓂᒃ ᒐᕙᒪᐅᒃ ᓯᓚᑖᓃᑦᑐᓂᒃ 
ᐃᓱᒫᓘᑕᐅᓯᒪᔪᓂᒃ ᖃᓄᑐᐃᓐᓇᖅ ᐅᕙᖓᑦ ᐅᓪᓚᕝᕕᖓᓄᑦ ᐊᑦᑐᐊᔪᒥᓂᐅᒐᓗᐊᓂᒃ ᐃᓛᓐᓂᒃᑯᑦ 
ᑐᑭᓯᓐᓂᖏᒐᐃᒐᒪ ᑕᕝᕘᓇ ᐅᕙᓐᓄᑦ ᑭᖑᒧᑦ ᐊᔅᓱᖁᓐᓇᖅᓯᒪᔪᖅ ᐊᒻᒪᓗ ᑕᓐᓇ ᑕᐃᒪᐃᒡᒋᐊᕐᔭᐃᖅᓯᒪᓕᖅᑐᒍ 
ᒫᓐᓇᐅᓕᖅᑐᖅ. ᑕᕝᕙ ᑕᒃᑯᐊ ᓇᓗᓇᐃᕈᓐᓇᖅᑖᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᖁᑎᒃᑲ ᑕᑯᓪᓗᒋᑦ, ᒥᔅᑐ ᕼᐃᒃᔅ. 
 
Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᕆᐊᑐᓐᖏᑦᑐᖃᐃ? 
 
>>ᐃᓪᓚᖅᑐᑦ 
 
ᑕᐃᒪ ᒪᕐᕈᐊᑎᖅᑐᖓ ᐅᖃᓕᕋᒪ ᑕᒪᓐᓇ ᐱᒻᒪᕆᐅᓱᕆᒐᒃᑯ ᓯᕗᓕᖅᑎᑦᑎᐊᕙᐅᓂᖅ ᐃᓚᒋᒻᒪᒍ ᐃᒻᒥᓂᖅ 
ᑕᑯᓐᓈᖃᑦᑕᕐᓂᖅ. ᑖᓐᓇ ᐊᔪᕐᓇᖏᑦᑑᖏᒻᒪ.  

ᖃᓄᕐᓕ ᐅᖃᐅᓯᕆᒍᓐᓇᖅᐱᐅᒃ ᐃᒪᓐᓇ ᓱᓕᑦᑎᐊᕐᓗᑎᒃ ᐊᔾᔨᒌᑦᑎᑦᑎᓗᑎᓪᓗ ᑖᒃᑯᐊ ᓴᖏᓐᓂᕆᕕᒋ 
ᓴᓐᖐᓐᓂᕆᕕᖏᓪᓗ ᒥᓂᔅᑕᐅᖃᑕᐅᔪᓂᒃ, ᐊᒻᒪᓗ ᖃᓄᕐᓕ ᐃᓱᒪᒋᕕᐅᒃ ᓇᖕᒥᓂᖅ ᐱᓕᕆᓂᕆᓯᒪᔭᐃᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᐅᔪᖅ, ᒥᔅᑕ ᒪᐃᒃ. 
 
ᐊᖓᔪᖅᑲᖅ ᔮᓂ ᒪᐃᒃ: ᖁᔭᓐᓇᒦᒃ. (ᑐᓵᔨᑎᒍᑦ) ᑕᑯᓴᓕᓐᖓ! 
 
>>ᐃᓪᓚᖅᑐᑦ 
 
ᐋᒡᒐᓕᐊᓯᑦ.  
 
ᐃᓛᒃ, ᐱᔭᕆᐊᑐᔪᐊᓗᒃ ᑖᓐᓇ ᑭᐅᒋᐊᖓᑦ ᐱᔭᕆᐊᑐᒌᓐᓇᓲᕋ. ᐆᒥᖓ ᑐᓐᖓᕕᖃᕐᓂᐊᕋᒪᐃ. ᐃᑦᑐᖃᓚᐅᖅᓯᒪᒐ 
ᐱᔭᕆᐊᑐᔪᒥᒃ, ᐱᔭᕆᐊᑐᖓᓚᑦᑐᒥᒃ ᐃᒫᑐᐃᓐᓈᕋᔅᓴᐅᖏᑦᑐᒥᑦ ᐃᒫᑐᐃᓐᓈᖁᔨᖏᑦᑐᒥᒃ. ᓯᖁᒥᓯᒪᔭᕋ ᑖᓐᓇ 
ᐊᒥᓱᐊᖅᑎᑦᑐᒍ.  
 
ᑭᓯᐊᓂᓕ ᒫᓐᓇᐅᓕᖅᑐᖅ ᐅᓪᓗᒥ ᒫᓐᓇ ᐱᓕᕆᖃᑕᐅᓕᖅᑎᓪᓗᖓ ᓴᓐᖐᓂᒃᑲ ᖃᐅᔨᕙᑦᑕᒃᑲ 
ᓴᓐᖏᓂᖅᑖᕆᒍᒪᓪᓗᒋᑦ. ᓴᓐᖐᓐᓂᖃᖃᑦᑕᖅᑐᖓ ᐃᓛᓐᓂᒃᑯᑦ ᐱᓗᐊᖅᑐᓂᒃ ᑕᒪᓐᓇ ᐃᓛᒃ ᓴᓐᖐᓐᓂᐊᒋᐊᖓ 
ᖃᐅᔨᖏᑕᕋᓗᐊ ᑭᓯᐊᓂ ᓇᓗᓇᖏᑦᑐᖅ ᐊᑦᑐᐃᓯᒪᔪᖅ ᐃᓛᓐᓂᒃᑯᑦ ᐃᖅᑲᓇᐃᔭᖅᑎᖏᓐᓂᖅᑲᐃ ᐅᕙᖓ 
ᐃᓛᓐᓃᒃᑯᑦ ᐃᑯᖓᐅᓗᐊᖅᑐᖅ ᐱᔪᓐᓇᖅᑐᒋᑦᑎᓪᓗᖓ ᑕᕝᕙᓴᐃᓐᓇ ᓴᖅᑮᖁᔨᔫᔮᖅᑐᖓ ᓴᓐᖐᓐᓂᕆᓯᒪᔭᕋ 
ᓇᓗᓇᐃᖅᑳᑕᖅᑲᕋ.  
 
ᐊᒻᒪᓗ ᓴᖅᑭᑕᐅᒻᒥᒻᒪᑦ ᐅᕙᓐᓄᑦ ᑕᐃᒪ ᐅᖃᐅᔾᔭᐅᒐᓗᐊᖅᑎᓪᓗᖓ ᐃᒫᖑᔪᓐᓇᔾᔮᖏ ᒪᒥᐊᓇᐅᒐᓗᐊᖅ. ᑖᓐᓇ 
ᑕᕝᕙ ᐅᕙᖓ ᓴᓐᖐᓐᓂᕆᓯᒪᔭᕋ, ᑖᓐᓇ ᓲᔪᕆᓯᒪᓪᓚᕆᓕᖅᑕᕋ ᓴᓐᖐᓐᓂᕆᓚᐅᖅᑕᕋ ᑕᕝᕘᓇ.  
 
ᐊᒻᒪ ᑕᒪᒃᑯᐊ ᓴᓐᖏᓂᕆᔭᒃᑲ ᐅᖃᐅᓯᕋᖃᐃ ᐃᓅᓯᕋᓗ ᖃᓄᐃᑦᑑᒻᒪᖔᖅ ᑖᔅᓱᒧᖓ ᒥᓂᔅᑕᐅᓂᕐᓄᑦ ᐃᓂᖏᔭᓐᓄᑦ 
ᑲᒪᑦᑎᐊᕆᐊᖃᕐᓂᖅ, ᑕᕝᕙᓃᑦᑎᐊᕆᐊᖃᕐᓂᖅ ᓇᓗᓇᐃᖅᓯᒪᑦᑎᐊᕆᐊᖃᕐᓂᖅ, ᐊᑐᐃᓐᓇᐅᑦᑎᐊᕆᐊᖃᕐᓂᖅ. 
ᑖᓐᓇ ᓴᓐᖏᔫᔾᔪᑎᒋᓱᒋᕙᕋᓕ ᑕᕝᕙᓂ ᒥᓂᔅᑕᐅᓂᕐᓂ ᑐᕝᕗᖓ ᐊᑐᐃᓐᓇᐅᔪᓐᓇᕋᒪ ᓯᕗᓕᖅᑎᒧᓪᓗ ᐊᒻᒪᓗ 
ᐅᑯᓄᖓ ᐊᑐᐃᓐᓇᐅᔪᓐᓇᕋᒪ ᒥᓂᔅᑕᐅᖃᑎᖏᓐᓄᑦ ᐅᕙᖓ, ᐅᕙᖓᓗ ᐃᖅᑲᓇᐃᔭᖅᑎᖏᓐᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᖁᑎᒃᑲ ᑕᑯᓪᓗᒋᑦ, ᒥᔅᑐ ᓴᕕᑲᑖᖅ. 
 
ᓴᕕᑲᑖᖅ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ ᓯᕗᓕᖅᑎᐅ ᒪᑐᐃᖅᓯᒍᑎᒋᖅᑲᐅᔭᖏᓐᓂᒃ 
ᐅᖃᐅᓯᖏᓐᓂᒃ ᓴᖅᑮᔮᑦᑎᐊᕆᐊᖃᕋᑦᑕᒎᖅ ᒪᑐᐃᖓᑦᑎᐊᕐᓗᑕ, ᒥᓂᔅᑕᓕᒫᕌᓗᐃᑦ ᑕᐃᒫᒃ 
ᐅᖃᐅᑎᓯᒪᔭᔅᓴᕆᓐᓂᕋᓗᐊᖅᑲᐃᖃᐃ ᓴᖅᑭᔮᖅᑐᐃᓐᓇᐅᒋᐊᖃᕐᖓᑕ.  
 
ᑕᒪᓐᓇ ᐊᐱᖅᑯᑎᒋᔪᒪᔭᕋ ᐊᕙᑎᓕᕆᔨᒃᑯᑦ ᒥᓂᔅᑕᐅᔪᖅ. ᓇᓗᓇᓐᖏᒻᒪᑦ ᒥᓂᔅᑕᓗ 
ᑭᐅᖃᑦᑕᐅᑎᕈᓘᔭᖃᑦᑕᖅᓯᒪᒐᓐᓄᒃ . . . 
 
ᐃᒃᓯᕙᐅᑕᖅ: ᒪᒥᐊᓇᐅᒐᓗᐊᖅ. ᑐᓵᑦᑎᐊᖂᖏᒻᒪᑕ ᐃᓚᖏᑦ ᐊᖅᑭᑦᑕᐅᑲᐃᓐᓴᕐᓕᑦ.  

ᑐᓴᖅᓴᐅᓕᖅᐹᑦ? ᒥᔅᑐ ᓴᕕᑲᑖᖅ, ᐱᒋᐊᒃᑲᓐᓂᖁᓐᓇᕈᕕᑦ ᒪᒥᐊᓇᐅᒐᓗᐊᖅ ᑖᓐᓇ ᓈᒻᒪᓈᓵᖏᒻᒪᑦ 
ᐱᒋᐊᒃᑲᓂᐊᓪᓚᒋᑦ. 
 
ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓕᖅᑎ ᑕᕝᕙᓂ ᐅᖃᐅᓯᕆᖅᑲᐅᔭᖏᓐᓂ 
ᒪᑐᐃᖓᑦᑎᐊᕆᐊᖃᕋᑦᑕᒎᖅ ᑕᖅᑲᐅᖓ ᐅᖃᐅᓯᖃᖅᑲᐅᒻᒪᑦ. ᒥᓂᔅᑕᖏᓐᓂᒃ ᐅᖃᐅᔾᔨᓯᒪᓱᒋᖅᑲᐅᒐᓗᐊᕋᒃᑯᓪᓕ, 
ᒐᕙᒪᒃᑯᓐᓂ ᒥᓂᔅᑕᐅᔪᓂᒃ ᑕᖅᑲᐅᖓ ᓴᖅᑭᔮᑦᑎᐊᕆᐊᖃᓐᖓᑕ. ᒥᓂᔅᑕ ᐊᐱᕆᒍᒪᔭᕋ, ᐊᕙᑎᓕᕆᔨᒃᑯᑦ ᒥᓂᔅᑕᖓ 
ᑖᒃᓱᒥᖓ. 
 
ᑕᐃᒪ ᐅᖃᖅᑲᐅᒐᒪ ᐅᐊᑦᑎᐊᕈ ᒥᓂᔅᑐᓗ ᑕᕝᕙᓂ ᑭᐅᖃᑦᑕᐅᑎᕈᓘᔭᖃᑦᑕᖅᓯᒪᒐᓐᓄᒃ ᓇᓄᐃᑦ ᐱᓪᓗᒋᑦ ᑕᐅᓇᓂ 
ᑕᓯᐅᔭᕐᔪᐊᕐ ᓇᓄᖏᑦ. ᐊᑕᐅᓯᐊᕐᓇᖓᓗ ᖃᓄᖅ ᐋᖅᑮᓂᕐᒪᖔᑦ ᐊᐱᕐᕆᖃᑦᑕᖅᓯᒪᒐᒃᑯ 
ᓇᓐᓄᒃᑕᐅᒍᓐᓇᖅᑐᓕᒫᓂᒃ ᓇᓄᕐᓂᒃ ᑕᐅᓇᓂ ᑕᓯᐅᔭᕐᔪᐊᑉ ᐱᖓᓐᓇᖓᓂ. ᑭᐅᓚᐅᖅᓯᒪᓚᐅᖏᒻᒪᑦ, ᑭᓯᐊᓂᓗ 
ᑭᖑᓂᑦᑎᐊᖓᒍᑦ ᑎᑎᕋᕐᕕᒋᓕᔪᖔᖓ ᓇᓗᓇᐃᖅᓯᕕᒋᓪᓗᓂᖓ ᖃᓄᖅ ᑕᐃᒫᒃ ᐋᖅᑮᓂᕐᒪᖔᑦ.  
 
ᐅᕙᓂᓗ ᐊᐱᖅᓱᑎᓪᓗᑕ, ᐅᕙᑦᑎᓐᓄᑐᐊᖅ ᐊᐱᖅᓱᐸᖏᓇᑦᑕ ᓄᓇᕗᑦᒥᐅᓄᑦ ᑐᓴᖁᔨᓪᓗᑕ ᖃᐅᔨᓂᐊᕐᖓᑕ 
ᒐᕙᒪᑦᑎᓐᓂ ᓴᖅᑭᔮᑦᑎᐊᖅᑐᒥᒃ ᑐᓴᖁᔨᓲᖑᒐᑦᑕ. ᑎᑎᕋᑐᐃᓐᓇᕋᐃᒐᕕᑦ ᑭᐅᔾᔪᑎᒋᓗᒍ ᐊᑕᐅᓯᑐᐊᕐᒧᑦ 
ᒪᓕᒐᓕᐅᕐᕕᒻᒧᑦ ᓴᖅᑭᕈᓐᓇᕋᔭᓐᖏᒻᒪᒍᖃᐃ. ᑕᐃᒫᒃ ᓴᖅᑭᔮᑦᑎᐊᕋᓱᓐᓂᐊᕈᑦᓯᓕ ᑭᐅᔾᔪᑏᑦ ᐅᕙᓂ ᒪᓕᒐᓕᐅᕐᕕᒻᒥ 
ᑭᐅᔾᔪᑎᒋᔭᕆᐊᓕᒐᓗᐊᑦ ᓄᓇᕗᑦᒥᐅᓄᑦ ᑕᑯᔭᐅᒍᓐᓇᓂᐊᕐᖓᑦ ᑐᓴᖅᑕᐅᒍᓐᓇᕐᓗᓂᓗ.  
 
ᒥᓂᔅᑕ ᐊᐱᕆᒍᒪᑐᐃᓐᓇᖅᑕᕋ ᓱᒻᒪᑦ ᐅᓪᓗᒥ ᑕᐃᒫᒃ ᐃᓱᒪᑖᕐᓂᕐᒪᖔᒥᓐᓂᒃ ᑕᖅᑲᒃᑯᓄᖓ 
ᑐᓴᖅᑕᐅᖁᓐᓂᖏᓚᐅᒃ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑑᔪᖅ, ᒥᔅᑐ ᒪᐃᑦ. 
 
ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ ᑕᒪᓐᓇ, ᑕᐃᒪ ᐃᓱᒪᑖᖅᐹᓗᒃᑲᑦᑕ ᑕᒪᓐᓇ 
ᐱᔾᔪᑎᒋᓪᓗᒍ ᐃᓱᒪᑖᖅᓯᒪᓕᖅᑎᓪᓗᑕ ᑕᐃᒪ ᐆᒪᔪᓕᕆᔨᕐᔪᐊᑯᓐᓄᓗ ᐊᒻᒪᓗ ᑭᕙᓪᓕᕐᒥ ᐆᒪᔪᓕᕆᕐᓂᒧᑦ 
ᑲᑎᒪᔨᖏᓐᓄᑦ ᑎᑎᕋᐅᑎᒋᒋᐊᖃᓚᐅᕐᖓᑦ. ᑖᓐᓇ ᑕᓯᐅᔭᕐᔪᐊᒥ ᐱᖓᓐᓇᖔᖓᓂ ᓇᓄᐃᑦ 
ᐅᓄᖅᓯᒋᐊᖅᑕᐅᓂᖓᑕ ᒥᒃᓵᓄᑦ. ᑕᐃᒪ ᑕᐃᒃᑯᐊ ᓇᓗᓇᐃᓚᐅᖅᑕᒃᑲ ᑕᕝᕙᓂ ᐃᓪᓗᒥ ᓇᓗᓇᓐᖏᑦᑐᖅ ᑕᕝᕙᓂ 
ᐃᓪᓗᒥ ᓈᒻᒪᓚᐅᖅᑐᖅ ᓇᓗᓇᐃᕐᓗᒋᑦ. ᑭᓯᐊᓂᑦᑕᐅᖅ ᑕᒫᓂ ᑕᕝᕙᓂ ᐃᓪᓗᒥᑦᑕᐅᖅ ᐅᖃᓚᐅᕋᒪ ᑎᑎᖅᑲᑎᒍᑦ 
ᑕᒪᓐᓇ ᓇᓗᓇᐃᒃᑲᓂᕐᓗᒍ, ᓇᓗᓇᐃᑦᑎᐊᑲᓐᓂᕐᓗᒍ ᐅᖃᓕᒫᕋᔅᓴᐅᓗᒍ ᐅᖃᐅᓯᑐᐃᓐᓇᐅᖏᓪᓗᒍ. ᑕᐃᒃᑯᐊᓕ 
ᑎᑎᖅᑲᒃᑲ ᑭᓇᑐᐃᓐᓇᕐᒧᑦ ᑕᑯᔭᐅᒍᓐᓇᖅᑐᑦ ᑲᓐᖑᓇᖅᑑᓚᐅᖏᒻᒪᑕ. ᑭᓇᑐᐃᓐᓇᑦᑎᐊᒧᑦ ᑕᑯᔭᐅᒍᓐᓇᖅᑐᑦ, 
ᐊᑐᐃᓐᓇᑦᑎᐊᖑᔪᑦ. ᑕᐃᒪ ᑕᕝᕘᓇ ᐅᖃᕈᓐᓇᖅᑐᖓ ᑕᒪᓐᓇ ᓴᖅᑭᔮᖏᑦᑐᒥᓂᐅᒻᒪᖔᑦ ᑐᑭᑖᕈᑎᒥᓂᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓴᕕᑲᑖᖅ. 
 
ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᔪᖓ ᐊᐱᖅᑯᑎᔅᓴᓕᕕᔾᔪᐊᕌᓘᒐᓗᐊᕋᑦᑕ. ᐃᓛᒃ 
ᐃᓱᓕᒃᑕᕐᕕᖃᕐᖓᑕ ᐊᐱᖅᑯᑎᔅᓴᕗᑦ, ᑭᓯᐊᓂ ᐊᐱᕆᒃᑲᓐᓂᕈᒪᒻᒥᒐᒃᑯ.  
 
ᒥᓂᔅᑕ ᐋᖅᑮᓯᒪᓕᕇᓐᓂᔪᕚ ᐃᓱᒪᑖᖅᓯᒪᓕᕇᓐᓂᔪᕚ ᑕᖅᑲᐅᖓ ᓴᖅᑭᔮᑦᑎᐊᕐᓗᓂ ᑭᒃᑯᓕᒫᓄᑦ ᑕᑯᔭᐅᓂᐊᕐᖓᑦ. 
ᓱᒻᒪᑦ ᑕᐃᒫᒃ ᐋᖅᑮᓂᕐᒪᖔᑦ ᐊᐱᕆᓚᐅᖅᓯᒪᒐᒃᑯ. ᑕᐃᒫᒃ ᖃᐅᔨᒍᒪᑐᐃᓐᓇᓚᐅᖅᓯᒪᔪᖓ ᓱᓖ ᑭᐅᓚᐅᖏᒃᑳᖓ 
ᓱᒻᒪᑦ ᐋᖅᑭᒃᑕᒥᓂᖓ ᑕᖅᑲᐅᖓ ᑕᑯᔭᐅᖁᓐᓂᖏᒻᒪᖔᒍᑦ ᓱᒻᒪᐅᓂᕐᒪᖔᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᐅᔪᖅ, ᒥᔅᑕ ᒪᐃᒃ. 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᓚᐅᖅᓯᒪᖅᑰᖏᓐᓇᒪ ᐃᒫᒃ ᑕᑯᒃᓴᐅᖁᔨᓐᖏᑦᑐᖓ 
ᑖᒃᓱᒪᓐᖓᑦ ᑭᐅᔾᔪᑎᖓᓂᒃ. ᐃᒪᐃᓕᓚᐅᖅᓯᒪᖏᓐᓇᒪ ᑖᒃᓱᒥᖓ ᖃᐅᔨᒪᔭᐅᒍᒪᔪᖓ. ᐅᖃᓚᐅᖅᓯᒪᖏᑎᐊᖅᑐᖓ 
ᑕᑯᒃᓴᐅᖁᔨᓇᖓ ᐱᔾᔪᑎᒋᔭᖓᓂᒃ. ᐃᒪᐃᓕᓚᐅᖅᓯᒪᖏᓐᓇᒪ ᑭᓇᓕᒫᒧᑦ ᐅᕝᕙᓘᓐᓃᑦ ᑕᕝᕙᓂ ᐃᓪᓗᒥ. 
ᖃᐅᔨᒪᑦᑎᐊᖅᑕ ᑖᒃᓱᒥᖓ ᐅᖃᐅᓯᕆᔭᖓᓂᒃ. 
 
ᐆᒥᖓᓕ ᐅᖃᕋᑖᖅᑐᖓ ᑖᒃᑯᐊ ᑐᑭᑖᕈᑎᒋᓯᒪᔪᐃᑦ ᑕᕝᕗᖓ Cabinet ᐱᓕᕆᖃᑎᒋᓕᕋᒃᑭᑦ ᑕᐃᒫᒃ ᑖᓐᓇ 
ᑐᑭᑖᕈᑎᐅᔪᖅ ᑕᕝᕘᓇ ᑲᔪᓯᓪᓗᓂ ᐊᒻᒪ ᑎᑎᖅᑲᑎᒍᑦ ᐆᒪᔪᓕᕆᔨᕐᔪᐊᒃᑯᓐᓄᑦ ᑕᑯᒃᓴᕈᕆᓪᓗᓂ ᐊᒻᒪᓗ ᑭᕙᓪᓕᕐᒥ 
ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓄᑦ ᑕᑯᒃᓴᕈᕆᓪᓗᓂ ᐊᒻᒪᓗ ᒪᓕᒐᓕᐅᖅᑎᐅᖃᑎᓐᓄᑦ ᑎᑎᖅᑲᒥᒃ ᓴᖅᑮᒋᓪᓗᖓ 
ᐊᒻᒪᓗ ᑕᒪᓐᓇ ᑲᓐᖑᓇᖅᑑᒐᓂ. ᑕᐃᒪ ᑕᒪᓐᓇ ᓄᓇᓖᑦ ᓇᓗᓇᐃᓚᐅᕆᓪᓗᒍ ᑕᕝᕙᓂ ᐃᓪᓗᒥ ᓯᕗᓂᖓᒍᑦ 
ᑖᒃᑯᐊ ᓯᓚᕐᔪᐊᒥ CITES-ᖑᓂᕋᖅᑕᐅᖃᑦᑕᖅᑐᐃᑦ ᑲᑎᒪᔨᕋᓛᖏᑦ ᐆᒪᔪᓕᕆᓂᕐᒧᑦ Animal Committee of 
CITES.  
 
ᑕᐃᒪ ᑕᕝᕙᓂ ᐆᒪᔪᐃᑦ ᒥᔅᓵᓄᑦ. ᑕᒪᓐᓇ ᓇᓄᓕᕆᔾᔪᑎᒋᔭᐅᖃᑦᑕᖅᑐᖅ ᒪᓕᒐᐅᔪᖅ ᐆᒪᔪᓕᕆᔨᔾᔪᐊᑯᓐᓄᓪᓗ 
ᐊᓯᖏᓄᓪᓗ ᑎᒥᐅᔪᓄᑦ ᐱᓕᕆᐊᖑᖃᑦᑕᖅᑐᖅ. ᓄᓇᕗᓪᓗ ᐃᓗᐊᓂ ᓇᓄᓕᕆᔾᔪᑏᑦ ᑕᐃᒃᑯᓄᖓ 
ᐃᓱᒪᖃᑦᑕᖅᓯᒪᔪᓄᑦ ᓇᓐᓄᒐᓱᓐᓂᖅ ᒪᑐᔭᐅᔪᒪᓪᓗᓂ ᐅᕝᕙᓘᓐᓃᑦ ᓇᓄᕋᐃᔭᖃᑦᑕᕐᓂᖅ ᑕᐃᒃᑯᐊ ᐃᓱᒪᒋᔭᖓ 
CITES Animal Committee. ᑕᒪᔅᓱᒥᖓ ᐊᐅᓚᑦᑎᔾᔪᓯᕆᔭᑦᑎᓐᓂ ᐅᕙᒍᑦ ᒫᓐᓇᐅᔪᖅ ᒐᕙᒪᐅᔪᑎᒍᑦ ᓈᒻᒪᓴᖅᑐᑦ. 
ᓯᕗᓪᓕᖅᐹᒥ ᑖᓐᓇ ᓇᓗᓇᐃᖅᑕᐅᓯᒪᔪᖅ ᑕᐃᒫᒃ ᐊᒻᒪᓗ ᐅᖃᕇᔪᓪᓗᖓ ᑕᒪᓐᓇ ᓴᒃᑯᓕᐅᑎᒍᒪᓪᓗᒍ. ᑕᕝᕙ ᑖᓐᓇ 
Western Hudson’s Bay ᑕᑯᒍᑦᑎᒍ ᐊᓯᖏᓐᓄᓘᓐᓃᑦ ᓇᓄᓕᕆᕕᐅᖃᑦᑕᖅᑐᑦ ᑕᐃᒪ ᑎᓴᒪᓂᒃ 
ᐊᖏᓪᓕᒋᐊᕐᓂᖅ 2016-ᒥ. ᓇᓄᐃᑦ ᓯᓚᕐᔪᐊᕐᒥ ᑲᑎᒪᒍᑕᐅᓕᖅᑲᑕ ᐅᕙᖓ ᐅᓗᕆᐊᓲᑎᒋᓐᖏᑕᕋ 
ᐅᓄᖅᓯᒋᐊᕈᑎᖓ ᐱᔾᔪᑎᒋᓪᓗᒍ ᑖᒃᑯᐊ CITES-ᑯᑦ Animal Committee-ᖏᑦ ᑖᔅᓱᒥᖓ ᓄᓇᕗᒻᒥ 
ᑕᑯᓐᓇᓪᓚᕆᓐᖑᓱᒻᒪᑕ ᐊᐅᓚᑎᑦᑎᐊᕋᓗᐊᕐᒪᖔᑦᑕ ᓈᒻᒪᒋᔭᐅᔪᓐᓇᖅᑐᒥ. ᐅᓇ ᐅᓗᕆᐊᓇᕈᑎᖃᕐᖓᑦ.  
 
ᐅᖃᖅᑲᐅᒐᒪ ᑖᒃᑯᐊ ᓇᓄᐃᑦ ᐅᓄᖅᓯᒋᐊᖅᓯᒪᔪᑦ ᖃᒡᒌᔭᒥ, ᐊᒥᑦᑐᒥ, ᐊᒻᒪᓗ ᑕᓯᐅᔭᕐᔪᐊ ᐱᖓᓐᓇᖔᖓᓂ. 
ᑖᒃᑯᐊ ᐅᓄᖅᓯᒋᐊᖅᓯᒪᔪᑦ. ᑕᐃᒪᐃᓕᕋᓗᐊᖅᑎᓪᓗᒋᑦ ᑕᐃᒃᑯᐊ ᓯᓚᕐᔪᐊᕐᒥ ᐆᒪᔪᓄᑦ ᐅᔾᔨᓱᖅᑏᑦ 
ᓂᕿᔅᓴᓄᓪᓘᓐᓃᑦ ᓂᐅᕕᐊᔅᓴᐅᓂᐊᖅᑲᓘᓐᓃᑦ ᑐᓴᕐᕕᒋᓚᐅᓐᖏᑕᒃᑲ ᓱᓕ ᓈᒻᒪᖏᑦᑐᒥ ᐊᐅᓚᑦᑎᓕᖅᑐᓯ. 
ᑕᐃᒪᐃᒻᒪᑦ ᓄᓇᕗᒻᒥ ᒥᓂᔅᑑᓪᓗᖓ ᐊᕙᑎᓕᕆᓂᕐᒧᑦ ᐃᓱᒪᔅᓴᖅᓯᐅᕈᑎᔅᓴᒃᑲ ᐆᒪ ᓯᓚᑖᓅᖓᖃᑦᑕᕐᖓᑕ. 
ᓱᓕᔪᕆᔭᐅᔾᔮᖏᑦᑐᖅ ᑖᓐᓇ ᐃᓚᖏᓐᓄᑦ ᑭᓯᐊᓂ ᑕᐃᒪᐃᑦᑑᔪᖅ.  
 
ᐅᓇ ᐱᔾᔪᑎᒋᓪᓗᒍ: ᓄᓇᕗᒻᒥᐅᓂ ᓇᓄᕋᐃᔭᖃᑦᑕᕐᓂᖅ ᑲᔪᓯᑦᑎᐊᖁᔭᕋ ᐃᑲᔪᖅᑐᖅᑕᕋ. ᑕᐃᒪᐃᒻᒪᑦ ᑕᒪᒃᑯᐊ 
ᐊᓯᖏᓪᓗ ᐃᓱᒪᔅᓴᖅᓯᐅᕈᑕᐅᖃᑦᑕᖅᑐᐃᑦ ᑕᕝᕘᓇ ᓇᓄᐃᑦ ᒥᔅᓵᓄᑦ ᖁᕕᐊᓱᓪᓚᕆᑦᑐᖓ ᐊᒻᒪᓗ ᑖᓐᓇ 
ᐅᖃᐅᓯᕆᓪᓗᐊᑕᖅᑕᕋ Western Hudson’s Bay ᓇᓐᓄᒐᔅᓴᖃᓕᓚᐅᖅᓯᒪᔪᑦ 8-ᓂᑦ. ᒫᓐᓇᑦᑎᐊᕈᓗᒃ 2011, 8-
ᑐᐃᓐᓇᐅᓚᐅᖅᑐᑦ. ᐅᓪᓗᒥᒧᑦ ᑎᑭᑦᑐᒍ 20 ᐅᓄᖅᓯᒋᐊᖅᓯᒪᔪᑦ, 20. ᑕᒪᓐᓇ ᓱᓕ ᖃᓄᐃᒋᔭᐅᓐᖏᑎᐊᖅᑐᖅ 
ᒫᓐᓇᐅᔪᖅ. 2016-ᒥ ᖃᐅᔨᓴᕐᓂᐊᖅᑕᕗᑦ ᑕᒪᓐᓇ. ᓇᓗᓇᓐᖏᑎᐊᖅᑐᕐᓗ ᑕᕝᕙᓂ ᐃᓪᓗᒥ ᓇᓗᓇᐃᓚᐅᕋᒃᑯ.  
 
ᑕᐃᒪᐃᒻᒪᑦ, ᐃᒃᓯᕙᐅᑖᖅ, ᖁᔭᓐᓇᒦᑦᑎᐊᖅᑕᕋ ᑖᓐᓇ ᒪᓕᒐᓕᐅᖅᑎᐅᖃᑎᒐ ᑕᒪᐅᓇ ᐊᐱᖅᓱᕈᓐᓇᕋᑖᕐᖓᑦ. 
ᖁᔭᓐᓇᒦᒃ.  

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᖁᑎᒃᑲ ᑕᑯᓪᓗᒋᑦ, ᒥᔅᑐ ᒥᑭᓐᖑᐊᖅ.  
 
ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᒻᒪᕆᐊᓘᒻᒪᓂᓛᒃ ᒥᓂᔅᑕᐃᑦ ᐊᐱᖅᓱᖃᑦᑕᕈᓐᓇᖅᑲᑕ 
ᐃᖅᑲᓇᐃᔭᖅᑎᒥᓂᒃ ᐅᖃᐅᓯᑐᐃᓐᓇᕐᒥᓂᒃ ᐅᑉᐱᕈᓱᑐᐃᓐᓇᖃᑦᑕᖏᓪᓗᑎᑦ ᑐᓴᖅᑕᑐᐃᓐᓇᕐᒥᓂᒃ 
ᐅᑉᐱᕈᓱᖃᑦᑕᖏᓪᓗᑎᑦ. ᖃᖓᑐᐃᓐᓇᒃᑯᑦ ᖃᓄᐃᓐᓂᖅᑕᖃᖅᓯᒪᕙ ᒥᓂᔅᑕᕈᓚᐅᖅᑎᓪᓗᑎᑦ 
ᐊᖏᖃᑎᖃᓚᐅᖅᓯᒪᓐᖏᓚᑎᑦ ᐃᕝᕕᑦ ᐃᖅᑲᓇᐃᔭᖅᑎᖏᓐᓄᑦ? ᐊᖏᖃᑎᓐᖏᓐᓇᕕᑦ ᑕᐃᒪ ᖃᓄᐃᑦᑐᖃᕐᓂᖅᑲ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ:  ᖁᔭᓐᓇᒦᒃ. ᒥᓂᔅᑑᔪᖅ, ᒥᔅᑐ ᒪᐃᒃ.  
 
ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ. ᐃᖅᑲᓇᐃᔭᐅᓯᕋ ᐃᓕᖅᑯᓯᕆᔭᕋ ᒥᓂᔅᑑᓕᖅᑐᖓ 
ᐊᓯᕈᓗᐊᖅᓯᒪᕙᓪᓚᐃᓐᖏᒻᒪᑦ ᐱᓕᕆᖃᑎᖃᑦᑎᐊᕈᒪᓂᖅ ᓯᕗᓪᓕᐅᑎᓲᕆᒐᒃᑯ. ᐅᕙᓐᓂᑐᐊᖅ 
ᐃᖅᑲᓇᐃᔭᖅᑎᒪᓘᓐᓃᑦ ᐱᔪᒪᔭᖓᑦ ᑖᓐᓇᑑᓐᖏᒻᒪᑦ ᑖᓐᓇᑐᐊᖑᓐᖏᒻᒪᓪᓗ ᑖᓐᓇᑐᐊᕐᓗ ᐃᓱᒪᒋᔾᔮᓇᒍ ᐅᕙᖓ 
ᑕᖅᑲᒃᑯᓂᖓᖔᖅ ᖃᓄᖅ ᐃᓱᒪᒐᔭᕐᒪᖔᑕ ᐃᓱᒪᔅᓴᖅᓯᐅᕐᓂᐅᓴᑐᐃᓐᓇᓲᖑᒐᒪ ᑕᒪᓐᓇ ᓴᓇᓯᒪᑦᑎᐊᖁᓪᓗᒍ 
ᑕᖅᑲᒃᑯᓄᖓ ᐅᕙᓄᑦ ᓈᒻᒪᓐᖏᒃᑲᓗᐊᖅᑲᑦ ᐊᒻᒪᓗ ᖃᓄᖅᑑᖃᑎᖃᐃᓐᓇᓲᖑᔪᖓ ᐃᖅᑲᓇᐃᔭᖅᑎᓐᓂᒃ ᓇᐅᒃᑯᑦ 
ᖃᓄᖅ ᐋᖅᑭᔅᓯᒪᓂᖅᐹᒃᑯᑦ ᖃᐅᔨᔭᑦᑎᒍᑦ ᑭᓯᐊᓂ ᖃᐅᔨᓐᖏᑕᖃᕈᑦᑕ ᑖᓐᓇ ᐅᓂᐅᕈᓐᓇᒥᒪᑦ. ᑕᐃᒪ ᑖᓐᓇ 
ᑕᐃᒪᐃᓕᖓᕝᕕᒋᓲᕆᔭᕋ ᐊᒻᒪᓗ ᑖᓐᓇ ᐊᑐᕆᐊᖓ ᑕᐃᒫᒃ ᐅᐃᕆᓇᖅᑐᖅ ᓯᕗᓕᖅᑎᐅᓪᓗᓂ 
ᐃᖅᑲᓇᐃᔭᖅᑎᑐᐃᓐᓇᐅᓪᓗᓂᓘᓐᓃᑦ. ᐊᖐᓐᓇᖏᑦᑎᐊᖅᑐᖓ ᓴᖅᑭᑕᐅᔪᓂᑦ ᐃᖅᑲᓇᐃᔭᖅᑎᓐᓄᑦ ᐊᒻᒪᓗ 
ᐋᒡᒑᖏᓐᓇᕐᒥᓇᖓ ᑭᓯᐊᓂ ᖃᓄᖅᑑᖃᑎᖃᐃᓐᓇᓲᖑᔪᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᖁᑎᒃᑲ ᑕᑯᓪᓗᒋᑦ, ᒥᔅᑐ ᑖᒻ ᓴᒻᒧᖅᑐᖅ. 
 
ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐊᐱᖅᑯᑎᒋᓂᐊᖅᑕᕋ ᑖᒃᑯᓄᖓ ᒥᓂᔅᑑᖑᔪᓗᑦᑖᓄ 
ᐊᐱᖅᑯᑎᒋᔪᓐᓇᖅᑕᕋᓗᐊᕋ, ᓯᕗᓕᖅᑎᓗ, ᑭᓯᐊᓂ ᒫᓐᓇ ᐊᐱᖅᑯᓯᕆᓂᐊᖅᐸᕋ. (ᑐᓵᔨᑎᒍᑦ) ᒥᓂᔅᑕᐅᓪᓗᑎᑦ 
ᑕᐃᒪᓕ ᐊᖓᔪᖅᑳᖑᒐᕕᑦ ᑕᐃᒃᑯᓄᖓ ᐱᓕᕆᕕᔅᓯᓐᓄ ᐊᖓᔪᖅᑳᖑᕕᑦ? ᐅᕝᕙᓘᓐᓃᑦ ᐋᖅᑭᑦᑕᐅᓯᒪᔪᓂᑦ 
ᑕᐃᒃᑯᓄᖓ ᐱᓕᕆᕕᔅᓯᓐᓄ ᒪᓕᒃᓴᑐᐃᓐᓇᐸᑉᐱᑦ ᐊᖏᔪᖅᑲᐅᑎᔅᓯᓐᓄ ᐃᖅᑲᓇᐃᔭᕐᕕᖏᑕ  ᐊᖏᔪᖅᑲᐅᑎᓄᑦ 
ᐋᖅᑭᑦᑕᐅᓯᒪᔪᓂᑦ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ, ᒥᔅᑐ ᒪᐃᒃ. 
 
ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑕᖅ, ᐄ, ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒻᒪᑦ ᒪᓕᒐᓕᐅᖅᑎᐅᖃᑎᒐ. 
ᐃᓛᒃ ᑕᐃᒪ ᑖᓐᓇ ᐅᖃᕇᖅᑲᐅᔪᖓ ᑕᒪᒃᑯᐊ ᐃᓱᒪᒋᖃᑦᑕᕆᐊᖃᖅᐸᑦᑎᒍ ᒥᓂᔅᑑᓪᓗᑕ ᑕᒪᒃᑯᐊ ᒪᓕᒐᐅᔪᑦ 
ᐊᒻᒪᓗ ᐊᑐᖅᑕᐅᒋᐊᓕᓐᓄᑦ ᒪᓕᒐᐅᔪᑦ ᒪᑯᐊᕈᔪᐃᑦ. ᐃᒪᐃᓕᖃᑦᑕᕋᒪ ᑖᒃᑯᓄᖓ ᐅᕙᓐᓄᑦ ᑐᖏᓕᕆᔭᖏᓐᓄᑦ, 
ᑐᖏᓕᕆᔭᕋ ᖃᐅᔨᒪᖃᑦᑎᒋᑦᑎᐊᕈᒪᒧᑦ ᒥᓂᔅᑑᑉ ᐊᓪᓚᕕᖓᓐᓃᒃᑲᒪ, ᒥᓂᔅᑕᐅᑉ ᐊᓪᓚᕕᖓᓐᓃᑦᑐᖓ, ᐃᕝᕕᑦ 
ᐃᖅᑲᓇᐃᔭᕐᕕᒻᒥ ᐊᓪᓚᕕᖃᕋᕕᑦ ᑖᒃᑯᐊ ᑲᒪᒋᔪᓐᓇᖅᑕᑎᑦ ᑲᒪᒋᑦᑎᐊᒃᑭᑦ. ᑕᐃᑯᓐᖓ ᐊᓪᓗᓂᐊᓐᖏᓐᓇᒪ.  
 
ᐊᒻᒪᓗ ᑖᓐᓇ ᐊᐱᖅᑯᑎᒋᔭᐃᑦ ᐊᐅᓚᑕᐅᒻᒪᖔᕐᒪ ᐃᖅᑲᓇᐃᔭᖅᑎᓄᑦ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᒻᒪ 
ᐃᒫᖑᓈᖅᑕᖏᓐᓄ ᖄᖅᑯᖅᑎᑐᐃᓐᓇᖅᑐᖓ ᐃᑯᓐᖓᐸᒻᒪᖔᕐᒪ? ᐋᒡᒐ, ᑕᐃᒪᐃᓐᖏᒻᒥᔪᖓ 
ᐃᓱᒪᖅᓴᖅᓯᐅᕈᑎᒋᑦᑎᐊᖃᑦᑕᖅᑕᒃᑲ ᑕᒪᒃᑯᐊ ᑕᒪᒃᑭᖅᑐᒋᑦ. ᐱᓗᐊᖅᑐᒥᓪᓗ ᑖᒃᑯᐊ ᒥᓂᔅᑕᐅᖃᑎᒋᔭᒃᑲ ᐃᓛ 
ᒪᓂᑑᓕᒪᑎᓐᓇᖓᓕ ᐃᑲᔪᖅᑕᐅᓪᓚᕆᖅᐸᓚᐅᖅᑐᖓ ᑕᕝᕙᓃᓯᒪᔪᓄᑦ ᖃᐅᔨᒪᔭᐅᒍᒪᔪᖓ. ᑕᒪᒃᑯᐊ ᖃᓄᖅ 
ᐊᐅᓚᑦᑎᐊᕈᓐᓇᕐᒪᖔᑕ.  

ᐊᒻᒪᓗ ᐅᓇ ᒫᓐᓇᐅᔪᖅ ᒥᓂᔅᑐᕈᖅᓯᒪᑎᓪᓗᖓ ᐅᖃᓚᐅᕋᑦᑕ ᐊᖏᖃᑕᐅᓪᓗᖓ ᐃᖅᑲᓇᐃᔭᖅᑎᓄᑦ 
ᐊᐅᓚᑕᐅᔾᔮᖏᓐᓇᑦᑕ ᐅᕙᒍᖔᖅ ᐊᐅᓚᑦᑎᓂᐊᕋᑦᑕ. ᑖᓐᓇ ᑕᐃᒪᐃᓕᖓᕕᒋᓪᓗᒍᓗ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᖁᑎᖃᕈᓐᓃᕋᒪ ᑕᑯᓐᓂᖏᒃᑯᒪ ᐃᓵᒃᑐᖃᕈᓐᓇᖅᑐᖅ. ᖁᔭᓐᓇᒦᒃ. ᑕᐃᒪ ᒥᓂᔅᑕᓂᒃ 
ᐊᐱᖅᓱᖅᑕᐅᔪᒃᓴᓂᒃ ᐃᖅᑲᐃᑎᑦᑎᒃᑲᓐᓂᕈᒪᓪᓗᖓ ᐃᑲᕐᕋ 10 ᒥᓂᑦᔅ-ᒥ ᐅᓂᒃᑳᕈᓐᓇᕐᓂᐊᕋᔅᓯ. ᑖᓐᓇ 
ᐊᑎᖁᑎᒋᓕᕐᒥᔭᕋ (ᑐᓵᔨᑎᒍᑦ) ᒥᓂᔅᑑᔪᖅ, ᒥᔅᑕ ᐹᓪ ᖁᐊᓴ. ᒪᒥᐊᓇᖅ, ᒥᔅᑕ ᐹᓪ ᐅᑲᓕᖅ. 
 
ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᑎᖃᖅᑎᑕᐅᕙᒃᑭᕕᓄᑦ ᐊᔾᔨᒌᓐᖏᑦᑐᐊᓗᓐᓂᑦ.  
 
ᓂᕈᐊᖅᑕᐅᖃᑎᒋᓯᒪᔭᒃᑲ ᖁᔭᓖᓐᓇᖅᑐᖓ ᑕᒫᓂ ᒐᕙᒪᒃᑯᓐᓄᑦ ᐃᓚᒋᔭᐅᓕᖅᑎᑕᐅᓚᐅᕋᒪ. ᐊᒻᒪᓗ 
ᑐᓐᖓᓵᕆᔪᒪᑦᑎᐊᖅᑯᖓ ᑖᒃᑯᓂᖓ ᐱᓇᓱᑦᑕᑎᓐᓂ ᕿᒥᕐᕈᕙᓪᓕᐊᑎᓪᓗᓯ.  
 
ᓯᕗᓪᓕᖅᐹᒥᒃ ᖁᔭᓐᓇᒦᖅᑳᕈᒪᔭᕋ ᑖᓐᓇ ᐊᐃᑉᐸᑯᓗᒐ ᐊᓗᑭ ᐅᕙᓐᓂᑦ ᐃᑲᔪᖅᑎᐊᖅᓯᒪᒻᒪᑦ ᓯᓚᑐᓪᓗᓂ ᐊᒻᒪᓗ 
ᐃᓄᑦᑎᐊᕙᐅᓂᖓ ᐅᕙᓐᓄᑦ ᐊᑦᑐᖅᓯᒪᑦᑎᐊᕐᖓᑦ. ᖁᔭᓐᓇᒦᕈᒪᒻᒥᔭᒃᑲ ᕿᑐᕐᖓᑯᓗᒃᑲ ᓵᑕ, ᔪᐊᑕᓐ ᐊᒻᒪᓗ 
ᐱᐊᑐᕋᔅ, ᐃᕐᖑᑖᓗᒐᓗ ᐱᐊᓐ. ᐅᕙᓐᓂ ᐃᓄᑦᑎᐊᕙᕈᖅᑎᑦᑎᑲᓐᓂᖅᓯᒪᓪᓚᕆᒻᒪᑕ.  
 
ᐃᕐᓂᕆᔭᐅᔪᖓ ᐊᓂ ᐊᒻᒪ ᐊᐅᔭᕐᓗᒃ ᐅᑲᓕᒃᑯᓐᓄᑦ ᒪᒃᑯᓂᖅᓴᐅᓪᓗᖓ ᐊᓯᐅᖅᑲᕙᓚᐅᖅᑯᖓ ᑭᓯᐊᓂ ᑖᒃᑯᐊ 
ᐊᖓᔪᖅᑳᒃᑲ ᐅᕙᓐᓂ ᐱᔪᒥᓇᖅᑐᒥ ᑕᑯᔅᓴᐅᑎᑦᑏᓐᓇᓚᐅᕐᖓᑕ.  
 
ᑖᒃᑯᐊ ᐃᓕᓐᓂᐊᕈᑎᑦᑎᐊᕙᐅᓚᐅᖅᑐᑦ ᑕᒫᓃᒍᓐᓃᕋᓗᐊᖅᑎᓪᓗᒋᑦ. ᐃᓚᖃᓚᐅᕐᒥᒐᒪᑦᑕᐅᖅ ᐅᕙᓐᓂᒃ 
ᐅᖃᐅᔾᔪᐃᖏᓐᓇᖅᑐᒥᒃ ᐊᒃᓱᕈᓐᓇᖅᑐᒥᑎᓪᓗᖓ ᐅᓪᓗᐃᑦ ᑕᐃᒪ ᖃᐃᕙᓪᓕᐊᔪᑦ ᑲᔾᔮᓇᕐᓂᖅᓴᐅᓛᖅᑐᑦ.  
 
ᑕᐃᒫᒃ ᑖᓐᓇ ᐊᑐᖅᑐᒍᑦ ᒫᓐᓇᒫᖑᓂᖅᓴᖃᐃ ᓄᓇᕗᑦᒥᐅᑕᐅᒐᓗᐊᖅᑐᖓ ᖃᓄᕐᓕ ᑕᒫᓂ 
ᐃᑲᔪᒃᑲᓐᓂᕈᓐᓇᕐᓂᐊᕋᓗᐊᖅᑯᖓ ᓇᓗᓕᓚᐅᕋᒪ. ᑕᒫᓂ ᐃᓐᓇᑯᓗᒻᒧᑦ ᐳᓛᕇᐊᓚᐅᖅᓯᒪᕗᖓ. ᐃᒫᒃ 
ᐅᖃᐅᔾᔪᔪᒻᒪᖓ, ᐃᓅᒐᕕᑦ ᐃᓕᓐᓂᐊᕇᖅᓯᒪᓪᓗᑎᒃ ᑖᒃᑯᓂᖓ ᐃᓱᒪᒋᒐᔭᓚᐅᖏᑕᑦᑎᓐᓂ ᐅᖃᐅᓯᖃᑉᐸᒃᑲᕕᑦ. 
ᑖᓐᓇ ᐅᑉᐱᕆᑦᑎᐊᓚᐅᖅᑕᕋ. ᐊᓈᓇᒪ ᐅᖃᐅᔾᔪᐃᓇᖅᐸᔪᒻᒫᖓ ᐃᓕᓐᓂᐊᕇᕋᓱᒋᑦ ᓯᕗᓂᒃᓴᐃᑦ 
ᐊᑲᐅᓈᖅᓯᒪᑦᑎᐊᓛᕐᖓᑦ. ᑖᓐᓇ ᐊᑐᖅᑐᒍ ᐱᔭᕇᕋᓱᒡᒐᓚᐅᖅᐳᖓ.  
 
ᑖᒃᑯᐊ ᑲᑎᑦᑐᒋᑦ ᓴᓐᖏᔾᔪᑎᒋᒐᒃᑭᑦ ᐅᓪᓗᒥ ᓄᓇᕗᑦᒧᓪᓗ ᐊᑑᑎᖃᒃᑲᓐᓂᖁᓪᓗᒋᑦ. ᓂᕈᐊᖅᑕᐅᖃᑎᒋᓯᒪᔭᒃᑲ 
ᑕᐃᒪ ᐱᐅᓂᖅᐹᒥᒃ ᒐᕙᒪᒥᒃ ᐃᓕᓯᓇᓱᒋᐊᖃᕋᑦᑕ. ᖃᓄᑐᐃᓐᓇᖅ ᑕᕝᕙ ᐋᖅᑭᓱᖅᑕᓯ ᐃᑲᔪᕐᓂᐊᕐᒥᒐᒃᑭᑦ. ᑕᕝᕙᓂ 
ᐃᓚᒋᔭᐅᓪᓗᖓ ᐊᐅᓚᑦᑎᔨᓂ ᐃᓕᒃᓯ ᑭᒡᒐᑐᖅᑕᖏᓐᓂ, ᑭᒡᒐᖅᑐᖃᑕᐅᕙᒃᑲᒪ. ᑖᓐᓇ ᐅᐱᒋᕕᔾᔪᐊᖅᑕᕋ ᐊᒻᒪᓗ 
ᐊᒃᓱᕈᑎᒌᓐᓇᖅᑐᒍᑦ.  
 
ᑖᒃᑯᐊ ᑭᒡᒐᑐᖅᑕᓕᒫᕗᑦ ᑕᑯᓐᓈᖅᑐᒋᑦ ᐃᓕᔭᐅᓚᐅᖅᓯᒪᒻᒥᒐᒪ ᑕᕝᕗᖓ ᖃᐅᒻᒪᖅᑯᑎᓕᕆᔨᒃᑯᓐᓄᑦ. 
ᖃᐅᔨᒪᓇᖅᓯᓚᐅᖅᓯᒪᒻᒪᑦ ᑖᒃᑯᐊ ᐃᖅᑲᓇᐃᔭᖅᑎᖏᑦ ᖃᒪᓂᑦᑐᐊᕐᒥ, ᐃᖃᓗᓐᓂ 
ᐊᔅᓱᕈᖅᑎᑕᐅᕕᔾᔪᐊᖃᑦᑕᑎᓪᓗᒋᑦ ᐊᖓᔪᖅᑳᖏᓐᓂᒃ. ᑕᐃᑲᓂ ᐋᖅᑭᒋᐊᓚᐅᖅᓯᒪᔭᕗᑦ ᐅᓪᓗᒥ ᑕᐃᒃᑯᐊ 
ᐃᖅᑲᓇᐃᔭᖅᑐᑦ ᐃᓱᒫᓗᓗᐊᕈᓐᓂᕐᔪᒥᓯᒪᔪᑦ ᐊᒻᒪᓗ ᐃᖅᑲᓇᐃᔭᑦᑎᐊᓂᖅᓴᐅᓕᖅᑐᑎᒃ. ᑐᓴᕋᓱᐃᓐᓇᐸᒃᑲᒪᐃᓛᒃ 
ᖃᓄᒃᑲᓐᓂᖅ ᐃᓱᒫᓗᒋᔭᖏᓐᓂᒃ ᑭᒡᒐᑐᖅᑕᓕᒫᑦᑎᐊᓯᓐᓂᒃ ᑭᐅᑦᑕᐅᑎᒋᓇᓱᑉᐸᑦᑐᖓ.  
 
ᑕᒫᓂ ᐋᓐᓂᐊᖃᑦᑕᐃᓕᕆᔨᒃᑯᓐᓄᑦ ᐃᓕᔭᐅᓕᔪᒻᒥᒐᒪ ᑎᓯᐱᕆᒥ. ᐃᒫᒃ ᓇᓗᓇᕈᓐᓃᑦᑕᐅᑎᒋᓚᐅᖅᓯᒪᒻᒪᑦ ᑖᒃᑯᐊ 
ᐃᓐᓇᖅᐳᑦ ᐃᓄᑑᑎᑕᐅᓪᓗᑎᒃ ᖃᓪᓗᓈᑎᑑᕈᓐᓇᖏᑦᑐᑦ ᐊᐅᓚᖅᑎᑕᐅᕙᓚᐅᕐᖓᑕ. ᐃᓕᒃᓯᓐᓄᑦ 
ᐅᖃᐅᔾᔪᒋᐊᖅᑕᐅᑲᓐᓂᓚᐅᖅᑐᖓ ᑖᓐᓇ ᐋᖅᑭᒋᐊᓚᐅᖅᑕᕗᑦ.  

ᑕᒪᓐᓇᓗᖃᐃ ᓄᑖᖑᓂᖅᓴᖅ ᑲᒪᒋᕋᑖᓚᐅᖅᑕᕗᑦ ᑕᒪᒃᑯᐊ ᐃᖅᑲᓇᐃᔭᕋᓱᑉᐸᑦᑐᑦ ᑮᓇᐅᔭᓕᐅᖏᓗᐊᖅᐸᒻᒪᑕ. 
ᖃᐅᔨᓴᕆᐊᖅᑐᑕ  ᑕᕝᕘᓇ ᐃᓄᓕᕆᔨᒃᑯᑎᒍᑦ ᑖᒃᑯᐊᒎᖅ ᓂᖃᐃᓱᖅᐸᑦᑐᑦ ᓱᒃᑯᐊᕿᕙᑦᑐᑦ 
ᑮᓇᐅᔭᓕᐅᓐᓂᖅᓴᐅᓕᕐᓂᕐᖓᑕ ᑖᒃᑯᓂᖓ ᐃᖅᑲᓇᐃᔭᕋᓱᒃᑐᓂᒃ. ᑖᓐᓇ ᖃᐅᔨᒋᐊᖅᑐᒍᑦ ᐋᖅᑭᒋᐊᕈᑎᔅᓴᓂᒃ 
ᐃᓕᓯᑦᑕᐅᑎᒋᓚᐅᖅᑯᒍᑦ. ᖁᔭᓕᕕᔾᔪᐊᖅᑐᖓ ᐃᓕᒃᓯᓐᓄᑦ ᑕᒪᓐᓇ ᑲᔪᓯᑎᑕᐅᒍᓐᓇᓚᐅᕐᖓᑦ ᐊᒻᒪᓗ ᑖᒃᑯᐊ 
ᐃᖅᑲᓇᐅᔭᕋᓱᑦᑐᑦ ᓯᕗᓂᒃᑎᓐᓂ ᑕᐃᒫᒃ ᐱᔪᒥᓇᕐᓂᖅᓴᓂᒃ ᐃᖅᑲᓇᐃᔮᖃᓐᓂᐊᓕᖅᑐᑦ. 
 
ᑐᓴᕋᓱᐃᓐᓇᐸᒃᑲᒪᐃᓛᒃ ᐊᓪᓚᕕᒻᒦᐸᑦᑐᖓᓗ ᐊᑯᓂᒃ ᑎᑎᖅᑲᓕᕆᓪᓗᖓ ᐱᖏᓐᓇᐃᑲᓐᓂᕋᓱᒃᑐᖓ ᖃᓄᒃᑲᓐᓂᖅ 
ᐃᑲᔪᕈᓐᓇᕐᒪᖔᒻᒪ. ᐊᓪᓚᒡᕕᑐᐃᓐᓇᐅᖏᑦᑐᒥᒃ ᐃᖅᑲᓇᐃᔭᖅᐸᒻᒥᔪᖓ. ᐃᓇᑕᐅᓐᖑᐊᑕᔅᓯᓐᓇᕋᐃᒐᒪ 
ᐳᓛᖁᔭᐅᓪᓗᖓ ᓯᓚᑎᑦᑎᓐᓄᑦ, ᐄ, ᐊᖏᖅᐸᑦᑐᖓ ᐊᒻᒪᓗ ᖁᔭᒋᕕᔾᔪᐊᐸᑦᑕᒃᑲ ᑕᒪᒃᑯᐊ ᑲᑎᖃᑎᒋᕙᑦᑕᒃᑲ 
ᑲᑎᒪᔨᕋᓛᑦ ᒪᓕᒐᓕᕆᔨᒃᑯᑦ ᐋᓐᓂᐊᖃᑦᑕᐃᓕᕆᓂᕐᒧᑦ, ᒪᒃᑯᑦᑐᑦ, ᐃᖅᑲᑦᑐᐃᔨᕋᓛᑦ, ᑐᖁᖓᔪᓕᕆᔩᑦ, ᐸᓖᓯᒃᑯᑦ, 
ᐋᓐᓂᐊᓯᐅᖅᑏᑦ, ᐃᓱᒪᓕᕆᔩᑦ ᐊᒻᒪᓗ ᑕᐃᒃᑯᐊ ᖃᐅᒻᒪᖅᑯᑎᓕᕆᔨᒃᑯᓐᓂ ᐃᖅᑲᓇᐃᔭᖅᐸᔪᔪᑦ.  
 
ᑲᑎᑦᑐᒋᑦ 15 ᓄᓇᓖᑦ ᐅᐸᔅᓯᒪᓕᖅᑕᒃᑲ ᐃᓚᖏᑦ ᐊᑕᐅᓯᐊᕐᓇᒋᑦ. ᑕᐃᒪᓗ ᑕᒫᓂ ᑕᖅᑭᐅᓂᐊᖅᑐᒥ ᑎᓴᒪᓂᒃ 
ᓄᓇᓕᓐᓅᑲᓐᓂᓂᐊᕐᒥᔪᖓ. ᑕᒫᓃᓛᒃ ᐳᓚᕋᖅᐸᓕᐊᓪᓗᖓ ᐅᖃᐅᔾᔪᖅᑕᐅᒋᐊᖏᓐᓇᖅᑐᒍᑦ ᓱᓕ ᓄᓇᕗᒡᒎᖅ 
ᑎᑭᓐᖏᓇᑦᑎᒍ, ᐱᓇᓱᒡᒐᕆᐊᖃᑦᑐᒍᑦ ᓱᓕ. ᑖᓐᓇᖃᐃ ᐱᒻᒪᕆᒋᔭᐅᕙᑦᑐᖅ ᐊᖏᕈᑎ ᓇᒻᒪᖓ 23, ᐃᓄᐃᑦ 
ᐃᖅᑲᓇᐃᔭᖅᑐᑦ.  
 
ᒐᕙᒪᒋᔭᑦᑎᓐᓂ ᐊᓐᖑᑎᓇᓱᒋᐊᖃᕋᓗᐊᕐᖓᑕ ᑭᒡᒐᑐᖅᑕᓕᒫᑦᑎᓐᓄᑦ. ᑕᐃᒪᐃᒻᒪᑦ ᑖᓐᓇ 
ᐃᖅᑲᓇᐃᔭᖃᑎᒋᕕᔾᔪᐊᓚᐅᖅᑲᕋ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒥᓂᔅᑑᔪᖅ ᑖᒃᑯᓂᖓ ᒪᓕᒐᓕᕆᔨᓄᑦ 
ᐃᓕᓐᓂᐊᖅᑎᑦᑎᑲᓐᓛᓕᖅᑐᑕ ᑕᒫᓂ. ᑕᐃᒪ ᐊᓪᓛᓘᓐᓃᑦ ᐃᖅᑲᓇᐃᔭᖅᑎᖃᖏᓐᓇᒪ ᒪᓕᒐᓕᕆᓂᕐᒧᑦ 
ᒪᓕᒐᓕᕆᔨᒃᑯᓐᓃᒃᑲᓗᐊᖅᑐᖓ. ᖃᐃᔨᒪᔪᖓ ᐃᓱᒪᑯᓗᐃᑦ ᑕᐃᒪ ᐃᓕᓐᓂᐊᕋᓱᑦᑐᑦ ᖃᓪᓗᓈᓂ, ᑖᓐᓇ 
ᐊᑑᑎᖃᕕᔾᔪᐊᖁᓐᓇᖓᑦ ᓄᓇᕗᓕᒫᒧᑦ ᐊᒻᒪᓗ ᐊᓪᓚᕝᕕᑎᓐᓄᑦ.  
 
ᑕᒫᓂᖃᐃ ᓄᑖᖑᓂᖅᓵᕐᔪᒃ ᑖᓐᓇ ᐊᑐᓕᕐᒥᔭᕗᑦ ᐅᓂᒃᑳᕆᒋᐊᒃᑲᓐᓂᕈᓐᓇᕐᒥᔭᕋ. ᑕᒪᒃᑯᐊ ᑭᓪᓕᖑᐊᖑᕙᑦᑐᑦ 
ᓄᖅᑲᖓᔾᔪᑕᐅᕙᑦᑐᑦ ᐃᓄᓐᓄᑦ, ᐃᖅᑲᓇᐃᔭᕋᓱᑦᑐᓄᑦ. ᒫᔅᓯᒥ ᐊᖏᕈᓐᓇᒪᐅᕋᔅᓯ ᖁᔭᓐᓇᒦᕕᔾᔪᐊᖅ, ᑖᒃᑯᐊ 
ᑐᓵᔨᐅᖃᑦᑕᖅᑐᑦ ᐋᓐᓂᐊᕕᑦᑎᓐᓂᒃ ᐃᓕᓯᒪᑐᐃᓐᓇᓚᐅᕋᓗᐊᖓᑕ ᐃᖅᑲᓇᐃᔭᖅᑎᐅᓪᓚᕆᓐᓇᑎ, ᑖᓐᓇ 
ᐊᖅᑭᒋᐊᓚᐅᖅᑐᖅ ᐃᖅᑲᓇᐃᔭᖅᑎᓪᓚᕆᐅᓕᖅᑐᑦ, ᐊᑕᓪᓚᕆᑦᑐᑎᒃ ᐃᓚᒋᔭᐅᑦᑎᐊᓕᖅᑐᑎᒃ ᐋᓐᓂᐊᕕᑦᑎᓐᓂᒃ. 
 
ᒥᓂᔅᑕᐅᖃᑕᐅᓪᓗᖓᐃᓛᒃ ᑲᑎᒪᖃᑕᐅᕙᑦᑐᒍ ᐊᔾᔨᒌᓐᖏᑦᑐᓄᑦ ᐃᓄᓐᓄᑦ ᑲᑐᔾᔨᖃᑎᒌᓄᑦ, ᒐᕙᒪᓄᓪᓗ 
ᓯᓚᑎᑦᑎᓐᓃᑦᑐᓄᑦ ᓯᕗᓕᖅᑎᐅᔪᓄᓪᓗ, ᑭᒡᒐᑐᑦᑎᐊᕖᖓᕋᓱᑦᑐᖓ ᑕᒪᒃᑯᓂᖓ ᓄᓇᕗᒻᒥᐅᑕᓕᒫᓂᒃ ᐊᓪᓚᕝᕕᒐ 
ᐊᑐᖅᑐᒍ. ᑕᐃᒪ ᓂᕈᐊᕐᓂᕐᒥᒃ ᐊᓂᒎᔾᔨᓯᒪᓕᕐᒥᒐᑦᑕ ᒐᕙᒪᑐᖃᒃᑯᑦ ᐃᒫᒃ ᐱᔪᒥᓇᖅᑐᓂᒃ ᑲᒪᔪᒪᓪᓗᑎᒃ, 
ᐃᓱᒪᓕᕆᓂᕐᒧᑦ, ᓄᓇᖃᖅᑳᖅᓯᒪᔪᓄᑦ ᐊᒻᒪᓗ ᒪᓕᒐᓄᑦ ᐊᑐᓕᑦᑎᐊᒃᑲᓐᓂᖁᓪᓗᒋᑦ ᐅᕙᑦᑎᓐᓄᑦ. 
 
ᓂᕈᐊᖅᑕᐅᖃᑎᒋᓯᒪᔭᒃᑳ, ᑕᒫᓂ ᓄᑖᖑᖏᓐᓇᒪ ᐱᒋᐊᓚᐅᖅᓯᒪᔪᖓ ᐊᐃᕙᔨᐅᖃᑕᐅᓪᓗᖓ ᑐᓐᖓᕕᒃᑯᓐᓄᑦ 
ᐊᖏᖃᑎᒌᒐᓱᑦᑎᓪᓗᑕ 1985-ᒥᑦ. 30-ᓗᐊᓕᖓᑕ ᐊᕐᕌᒍᑦ ᑕᒪᑐᒥᖓ ᑲᒪᓇᓱᑦᑐᖓ, ᑕᕝᕙᓂᓗ ᑲᑎᒪᕕᑦᑎᓐᓂ 
ᓇᒥᓕᒫᑦᑎᐊᖅ ᐃᔅᓯᕚᖅᓯᒪᓪᓗᖓ. ᑕᐃᒫᒃ ᑖᒃᑯᐊ ᐊᑐᖅᑐᒋᑦ ᖃᐅᔨᒪᔪᖓ ᑕᒪᓐᓇ ᐱᓇᓱᑦᑕᕗᑦ ᐅᐸᒍᒪᔭᕗᑦ 
ᐃᓛᓐᓃᒃᑯᑦ ᖁᓚᓕᖅᑑᔮᑲᐃᓐᓇᐸᑦᑑᒐᓗᐊᖅ ᑭᓯᐊᓂᓕ ᐅᑉᐱᕈᓱᒍᒪᑦᑎᐊᖅᑯᖓ ᐃᓅᓪᓗᑕ ᑲᔾᔮᓇᕐᓂᖅᓴᒧᑦ 
ᑐᕌᖅᐸᓪᓕᐊᒍᓐᓇᖅᑐᒍᑦ ᐃᑲᔪᖃᒌᓪᓗᑕ ᑕᒫᓂ ᐃᓄᐃᑦ ᓄᓇᖓᓃᒃᑲᑦᑕ ᑕᕝᕙᓂ.  
 
ᖁᔭᓐᓇᒦᑲᐃᓐᓇᕈᒪᓕᖅᑲᔅᓯ ᐊᒻᒪᓗ ᐃᖅᑲᓇᐃᔭᑎᒋᑦᑎᐊᕈᒪᓂᐊᕆᕝᕙᔅᓯ ᑕᒫᓂ ᓂᕈᐊᖅᑕᐅᓯᒪᓂᑦᑎᓐᓂᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᖁᑎᖃᔮᖏᑦᑎᐊᖅᑐᖓ. ᒥᔅᑐ ᒥᑭᓐᖑᐊᖅ. 
 
ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᖃᓄᕐᓕ ᓇᓗᓇᐃᖅᓯᔭᒐᖅᐱᑦ ᐃᖅᑲᓇᐃᔭᖃᑎᖃᖅᑎᓪᓗᑎᑦ 
ᑲᑎᒪᔨᕋᓛᖑᔪᓂᒃ ᒪᓕᒐᓕᐅᖅᑏᑦ ᑲᑎᒪᔨᕌᖁᑎᖏᑦ ᐅᓂᒃᑳᓕᐅᖅᑎᓪᓗᓯ ᖃᓄᕐᓕ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᐅᔪᖅ, ᒥᔅᑕ ᐅᑲᓕᖅ. 
 
ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᕕᐊᓱᑦᑎᐊᖃᑦᑕᖅᓱᖓ ᒪᓕᒐᓕᐅᖅᑎᓕᒫᓄᑦ 
ᐃᖅᑲᓇᐃᔭᖃᑎᖃᕆᐊᒃᓴᖅ ᐊᒻᒪ ᑲᑎᒪᔨᕋᓛᓂᒃ ᑕᐃᒃᑯᓂᖓ ᑕᐃᒃᑯᐊ ᐃᑲᔪᖅᑐᐃᓪᓚᕆᐊᑦᑕᕐᒪᑕ 
ᑐᓴᐅᒪᑎᒃᑎᑦᑎᐊᖃᑦᑕᖅᖢᑎᒃ ᐅᕙᓐᓂᒡᓗ ᐅᖃᐅᔾᔨᒋᐊᖃᑦᑕᖅᖢᑎᒃ ᖃᓄᐃᓕᐅᕆᐊᖃᕐᒪᖔᕐᒪ. 
ᐊᓕᐊᓇᐃᒍᓱᐃᓐᓇᐅᔭᐃᓐᓇᖃᑦᑕᖅᑐᒍᑦ ᓵᖓᓅᕆᐊᒃᓴᖅ ᑲᑎᒪᔨᕋᓛᖑᔪᑦ ᐅᓂᒃᑳᕆᐊᖅᑐᕐᓗᖓ 
ᐱᕙᓪᓕᐊᓂᕆᔭᑦᑎᓐᓂᒃ ᖃᓄᐃᓕᐅᕈᒪᖕᒪᖔᑦᑕᓗ. ᖁᔭᓐᓇᒦᖅᐸᒃᑲ ᑲᑎᒪᔨᕋᓛᖑᔪᑦ ᐃᑲᔪᖃᑦᑕᕐᒪᑕ ᐱᓕᕆᕕᕗᑦ 
ᐊᐅᓚᑎᓪᓗᒍ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᖁᑎᒃᑲ ᑕᑯᓪᓗᒋᑦ, ᒥᔅᑐ ᕼᐃᒃᔅ. 
 
Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒃᓴᕋ ᐅᖃᓕᒫᖅᑕᐅᔪᕕᓂᐅᓂᕋᕐᓗᒍ 
ᑎᑎᕋᖅᑕᐅᖁᔭᕋᓗᐊᕋ. 
 
>>ᐃᓪᓚᖅᑐᑦ 
 
ᐊᕗᓐᖓᐅᒃᑲᓐᓂᐊᕐᔪᓐᓂᐊᖅᐳᖓ, ᐃᒃᓯᕙᐅᑖᖅ, ᑕᐃᒪᓐᓇ ᕿᒥᕐᕈᓇᒋᐊᖃᕋᑦᑕ ᓴᓐᖏᓂᕐᓂᖅ ᓴᓐᖐᓂᕐᓗ 
ᑕᒪᒃᑯᐊ ᓴᓇᔭᕆᐊᖃᕋᑦᑕ ᐱᐅᓯᒋᐊᕋᓱᒡᓗᑕ ᐃᖕᒥᓂᒃ. ᑕᐃᒪᐃᓕᐅᖏᖦᖢᑕ ᖃᓄᕐᓕ ᐃᖅᑲᓇᐃᔭᖃᑎᒌᒍᓐᓇᖅᐱᑕ 
ᐊᑐᕈᓐᓇᕐᓗᑎᒍ ᑕᒪᒃᑯᐊ ᓴᓐᖏᓂᖅᐳᑦ ᓴᓐᖐᓃᖅᐳᓪᓗ ᑕᒪᒃᑯᐊ ᓴᓐᖓᖅᑎᒋᐊᕐᓗᒋᑦ.  
 
ᐊᐱᕆᓂᐊᖅᐸᕋ ᒥᓂᔅᑕ ᑖᓐᓇ: ᖃᓄᕐᓕ ᓱᓕᑦᑎᐊᖅᑐᒃᑯᑦ ᑐᕌᒐᒃᓴᖃᕐᓗᑎᒃ ᓇᓗᓇᐃᕈᓐᓇᖅᐱᒋᑦ ᓴᓐᖏᓂᖅᑎᑦ 
ᓴᓐᖐᓂᖅᑎᓪᓗ ᒥᓂᔅᑕᐅᖃᑕᐅᓪᓗᑎᒃ ᖃᓄᕐᓕ ᓇᓗᓇᐃᕈᓐᓇᐱᐅᒃ ᐅᓪᓗᒥ ᐱᓕᕆᓯᒪᓂᕆᔭᐃᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕᐅᔪᖅ, ᒥᔅᑐ ᐅᑲᓕᖅ. 
 
ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᐱᓕᕆᐊᖃᖃᑦᑕᖅᓯᒪᒐᒪ ᐱᓕᕆᔪᓐᓇᕐᓂᓕᒫᓐᓂᒃ ᐱᓕᕆᔪᒪᓪᓗᖓ 
ᕙᒪᒃᑯᓐᓂ ᐃᓕᓐᓂᐊᖅᓯᒪᓪᓗᖓ ᒪᓕᒐᓕᕆᓂᕐᒧᓪᓗ ᐃᓕᓐᓂᐊᖅᓯᒪᓪᓗᖓ ᐃᓚᒃᑲᓗ 
ᐃᓕᓐᓂᐊᖅᑎᑕᐅᑦᑎᐊᖅᓯᒪᓪᓗᑎᑦ ᐅᕙᓐᓄᑦ ᖃᓄᖅ ᐃᓄᑦᑎᐊᕙᐅᓂᖅᓴᐅᔪᓐᓇᕐᒪᖔᕐᒪ. ᑕᐃᒃᑯᐊ ᐃᓕᓯᒪᔭᒃᑲ 
ᐊᑐᖅᖢᒋᑦ ᐅᕙᓐᓂᒃ ᐃᖅᑲᓇᐃᔭᖅᖢᖓ ᐱᓕᕆᕙᑦᑐᖓ.  
 
ᑕᒻᒪᖃᑦᑕᖅᓯᒪᔪᖓ ᐊᒃᓱᓪᓗᑭᐊᖅ ᑭᓯᐊᓂ ᐃᓕᖃᑦᑕᖅᑐᖓ ᑕᒻᒪᖅᓯᒪᔭᓐᓂᒃ. ᐱᓕᕆᔪᓐᓇᕐᓂᓕᒫᕋ 
ᐱᑦᑎᐊᕈᓐᓇᕐᓂᓕᒫᕋ ᐊᑐᖅᖢᒍ ᐱᓕᕆᓇᓱᒃᑐᖓ ᐅᕙᓐᓄᑐᐊᖅ ᐃᓱᒪᒋᔭᑐᐊᕆᓗᒍ ᐱᓕᕆᔪᓐᓇᕐᓂᕋᕐᓗᖓ 
ᐅᖃᓐᖏᑦᑐᖓ ᑭᓯᐊᓂ ᐅᒡᒍᐊᕈᑎᖃᓐᖏᑦᑐᖓ ᐊᕐᕌᒍ ᐱᖓᓱᑦ ᐃᓗᐊᓂ ᒥᓂᔅᑕᐅᖃᑕᐅᓪᓗᖓ 
ᐃᖅᑲᓇᐃᔭᕐᓂᕆᔭᒃᑲ.  

ᑭᓯᐊᓂ ᐊᖏᕐᓂᐊᑕᒃᑲ ᒪᓕᒐᓕᐅᖅᑎᐅᖃᑎᒪ ᐃᓱᒪᓕᐅᕈᑎᒋᔭᖏᑦ ᖃᓄᓕᒫᑦᑎᐊᖅ ᐊᒻᒪᓗ 
ᐱᓕᕆᓇᓱᑦᑎᐊᕐᓂᐊᖅᐳᖓ ᒥᓂᔅᑕᐅᓂᖅᐳᑦ ᓄᖑᓐᓇᓱᓐᓂᖓᓂ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᖁᑎᒃᑲ ᑕᑯᓪᓗᒋᑦ, ᒥᔅ ᐊᕐᓇᒃᑲᖅ.  
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᔾᔨᒌᓂᒃ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᓅᓕᓴᖅᑕᐅᓂᕐᒧᑦ 
ᐱᓂᐊᕐᓂᖃᕐᕕᐅᖁᓪᓗᑕ ᐃᓐᓇᑐᖃᐃᑦ ᐃᓚᖏᑦ ᓇᓪᓕᐅᒃᑯᒫᖃᓐᖏᒻᒪᑕ. ᐊᑭᓕᖅᓱᐃᔾᔪᑎᔅᓴᖏᓐᓂ 
ᐊᐅᓪᓚᓕᕋᓗᐊᕌᖓᒥ ᖃᓪᓗᓈᑦ ᓄᓇᖓᓐᓄᑦ ᐃᓅᓕᓴᖅᑕᐅᔭᖅᑐᕐᓗᑎᑦ. ᖃᓄᕐᓕ ᓄᓇᕗᒻᒥᐅᓕᒫᑦᑎᐊᑦ 
ᐱᓗᐊᖅᑐᒥ ᐃᓐᓇᑐᖃᐃᑦ ᐃᓅᓕᓴᖅᑕᐅᔾᔪᑎᔅᓴᖏᓐᓂ ᐃᑲᔪᖅᑕᐅᔾᔪᑎᑕᖃᕈᓐᓇᖅᐸᑦ ᑮᓇᐅᔭᓂᒃ ᓇᒻᒥᓂᖅ 
ᐊᑭᓖᓐᖏᓪᓗᑎᑦ ᑕᐃᒪᓐᓇ ᐱᒍᓐᓇᓂᐊᕐᒪᑕ ᖃᓄᐃᓕᐅᕈᑎᒋᒐᔭᖅᐱᒋᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ, ᒥᔅᑐ ᐅᑲᓕᖅ.  
 
ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐃᖅᑲᓇᐃᔭᖅᑎᒃᑲ ᖃᐅᔨᒪᔭᒃᑲ ᑕᒪᑐᒥᖓ 
ᐱᓕᕆᒻᒪᑕ ᐊᑐᐊᒐᓕᒫᑦᑎᐊᕐᓗ ᕿᒥᕐᕈᓇᑦᑕᐅᓪᓗᑎᑦ. ᕿᒥᕐᕈᓇᒃᑐᑎᓪᓗ ᐊᑐᐊᒐᕐᓂᒃ ᐱᐅᓂᖅᐹᒥᒃ 
ᐸᕐᓇᐅᑎᓕᐅᕈᒪᒻᒪᑕ ᓄᓇᕗᒧᑦ ᐊᐅᓚᓂᖃᕈᓐᓇᓂᐊᕐᒪᑦ ᓯᓚᕗᑦ ᒪᓕᓪᓗᒋᑦ ᐅᖓᓯᑦᑐᐊᓗᒻᒧᑦ 
ᐊᐅᓪᓚᖃᑦᑕᕆᐊᖃᕋᑦᑕ ᐃᓅᓕᓴᖅᑕᐅᔭᖅᑐᕐᓗᑎᑦ. ᐱᐅᓂᖅᐹᒥᒃ ᕿᓂᕆᐊᖃᕋᑦᑕ ᐃᓐᓇᑐᖃᕐᓄᑦ 
ᐊᑐᖅᑕᐅᔪᓐᓇᓂᐊᖅᑐᓂ ᐃᓄᓕᓴᖅᑕᐅᔭᖅᑐᓂᒃ ᑭᓇᐅᒐᓗᐊᖅᐸᑕ. ᐱᔾᔪᑎᒋᓪᓗᒍ ᐊᒡᒋᖅᑐᓂ ᐊᕐᕌᒍᒥ 
ᐊᑐᐊᒐᖅᑖᕈᒪᕗᒍᑦ ᐃᓗᐃᑦᑑᓈᑦᑎᐊᕐᓗᓂ ᑭᒃᑯᓕᒫᓄᓪᓗ ᑐᕌᖓᓗᓂ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᖁᑎᒃᑲ ᑕᑯᑉᓗᒋᑦ, ᒥᔅᑐ ᐊᓕᒃᓵᓐᑐ ᓴᒻᒧᖅᑐᖅ.  
 
ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᒥᓂᔅᑕᕆᔭᐅᔪᑦ ᑐᒃᓯᕋᕌᖓᑕ ᐊᖏᕈᒪᒐᓗᐊᖅᖢᑎᒃ 
ᐃᓛᓐᓂᒃᑯᑦ ᐋᒡᒑᕆᐊᖃᓲᖑᒻᒪᑕ. ᓄᓇᓕᖕᓂ ᑐᒃᓯᕌᕆᔭᐅᔪᑦ ᐃᓕᓐᓂᒃ ᒪᓕᒐᓕᐅᖅᑎᓂᓘᓐᓃᑦ 
ᐋᒡᒑᕆᐊᖃᖃᑦᑕᖅᓯᒪᕕᑦ ᐊᒻᒪᓗ ᑭᓱᒥᒃ ᐱᔾᔪᑎᖃᖅᖢᑎᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑑᔪᖅ, ᒥᔅᑐ ᐅᑲᓕᖅ.  
 
ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᕿᒥᕐᕈᓇᖃᑦᑕᖅᑕᓕᒫᒃᑲ ᑕᐃᒃᑯᐊ 
ᑐᒃᓯᕌᕆᔭᐅᔪᑦ ᕿᒥᕐᕈᓇᕐᓂᖅ ᐃᓛᒃ ᐋᒡᒑᕈᓗᑐᐃᓐᓇᖃᑦᑕᖏᑦᑐᖓ. ᑕᒪᒃᑯᐊ ᖃᓄᖅᑑᕈᑎᒋᓚᐅᖅᖢᒋᑦ 
ᕿᒥᕐᕈᓇᓚᐅᖅᖢᒋᑦ ᑐᒃᓯᕌᓕᒫᑦ ᐋᒡᒑᑐᐃᓐᓇᖃᑦᑕᓐᖏᑕᒃᑲ. ᐄ, ᑖᓐᓇ ᒪᓕᒐᓕᐅᖅᑎ ᖃᐅᔨᒪᑦᑎᐊᖅᑐᖅ 
ᕿᒥᕐᕈᓇᑦᑕᕗᑦ ᑕᒪᒃᑯᐊ ᐃᓐᓇᐃᑦ ᑲᒪᒋᔭᐅᔾᔪᓯᖏᑦ ᑕᐃᒪᓗ ᑕᐃᓐᓇᓗ ᐊᑯᓂᒃᑲᓐᓂᖅ ᑲᒪᒋᔭᕆᐊᖃᖅᖢᑎᒃᑯᑦ 
ᐱᔭᕇᖅᐸᑦ ᕿᒥᕐᕈᓇᓕᕋᔭᖅᑕᕗᑦ ᑕᐃᒃᑯᐊ ᑐᑭᓯᔭᕕᓂᖅᐳᑦ.  
 
ᐋᒡᒑᑐᐃᓐᓇᖃᑦᑕᖏᑦᑐᖓ. ᐋᒡᒑᕆᐊᖃᖃᑦᑕᖅᓯᒪᔪᒍᑦ ᒪᕐᕈᐃᓐᓇᑯᓘᓚᐅᖅᓯᒪᒻᒪᑦ ᑕᐃᒃᑯᐊ ᐊᐅᖕᒥᑦ ᐃᕐᕈᖅᑑᑎᓂᒃ 
ᐱᔪᒪᔪᖃᕋᓗᐊᖅᑎᓪᓗᒍ ᒪᕐᕈᐃᓐᓇᑯᓘᖕᒪᑎᒃ ᑕᐃᓐᓇ ᐋᒡᒑᕆᐊᖃᓚᐅᖅᓯᒪᔭᕋ. ᑕᐃᒪᓐᓇ ᐅᓄᓐᖏᑦᑑᑎᓪᓗᒋᑦ 
ᐊᐅᖕᒥᒍᑦ ᐃᕐᕈᑐᖅᑕᐅᔭᕆᐊᓖᑦ ᒪᑭᒪᐅᑎᖏᑦ ᑕᒪᒃᑯᐊ ᐊᑭᑐᓗᐊᕋᔭᖅᑐᑦ.  
 
ᑭᓯᐊᓂᑦᑕᐅᖅ ᐊᔾᔨᒌᓐᖏᑦᑑᖃᑦᑕᕐᒪᑕ ᑕᐃᒃᑯᐊ ᑐᒃᓯᕌᕆᔭᐅᔪᑦ ᕿᒥᕐᕈᓇᑦᑎᐊᕐᓗᒋᐅᖃᑦᑕᕆᐊᓖᑦ. ᐃᓛᓐᓂᓗ 
ᐋᒡᒑᖃᑦᑕᕆᐊᖃᖅᖢᑕ. ᒪᑯᐊ ᓴᓇᕐᕈᑎᕗᑦ ᐅᓄᓐᖏᑦᑑᑎᓪᓗᒋᑦ ᑕᐃᒪᓐᓇ ᐃᓱᒪᓕᐅᕈᑎᒋᖃᑦᑕᕆᐊᖃᖅᑕᕗᑦ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᖁᑎᒃᑲ ᑕᑯᓪᓗᒋᑦ, ᒥᔅᑐ ᓴᕕᑲᑖᖅ.  
 
ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ 
ᐊᐱᖅᑯᑎᒋᔪᒪᔭᕋ.  
 
ᖃᐅᔨᒪᔪᐃᓐᓇᐅᖅᑰᖅᑐᒍᑦ ᑕᐃᒃᑯᐊ ᐃᖅᑲᓇᐃᔭᖅᑏᑦ ᓄᓇᑦᑎᓐᓂ ᐃᓄᓕᕆᕙᑦᑐᑦ ᐊᒻᒪᓗ 
ᐊᑲᐅᓐᖏᓕᐅᕈᑎᖃᕐᓂᑦᑎᓐᓂ ᖃᐅᔨᒪᖕᒥᔪᒍᑦ. ᒪᑯᐊ ᑎᑭᑲᐃᓐᓇᖃᑦᑕᑐᐃᓐᓇᕐᒪᑕ ᐋᓐᓂᐊᓯᐅᖅᑏᑦ ᐅᓄᖅᑐᑦ. 
ᑖᔅᓱᒥᖓᔅᓴᐃᓇᕐᓗ ᑕᑯᕙᓐᖏᖦᖢᑎᒃ ᑕᐃᒃᑯᐊ ᐋᓐᓂᐊᕕᓕᐊᖃᑦᑕᕆᐊᓖᑦ ᐊᑯᓂᒃ ᑕᐃᑲᓃᒃᑯᓂ ᑐᑭᓯᐅᒪᓇᔭᕐᒪᑦ 
ᑭᓱᒥᒃ ᐋᓐᓂᐊᖃᒻᒪᖔᑦ ᖃᓄᐃᓕᐅᕐᒪᖔᓪᓗ.  
 
ᐊᒻᒪᓗ ᑖᓐᓇ ᒥᓂᔅᑕ ᐊᒃᓱᕉᑎᖃᖅᖢᓂ ᑕᒫᓃᑯᑖᒡᔪᒥᓂᐊᖅᑐᓂᒃ ᐋᓐᓂᐊᓯᐅᖅᑎᓂᒃ ᐱᓇᓱᖕᓂᕐᒥᒃ. 
ᖃᓄᐃᓕᐅᖅᓯᒪᓕᖅᐱᓯ ᑕᒪᑐᒪ ᒥᒃᓵᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᐅᔪᖅ, ᒥᔅᑕ ᐅᑲᓕᖅ. 
 
ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐃᒪᐃᓕᐅᖅᓯᒪᔪᒍᓇᐃ. ᐋᖅᑭᒃᓱᐃᓯᒪᓕᖅᑐᒍᑦ 
ᐃᓅᓕᓴᐃᔨᓂᒃ. ᓲᕐᓗ ᐊᑕᐅᓯᖅ ᐃᓅᓕᓴᐃᔨ ᐊᑐᐃᓐᓇᐅᒍᓐᓃᖅᐸᑦ ᐊᓯᐊᓄᓪᓘᓐᓂᑦ ᓄᑦᑎᖅᐸᑦ ᐊᓯᐊᓂᖔᖅ 
ᐃᓇᖏᖅᑕᐅᒐᔭᖅᑐᖅ. ᑖᓐᓇ ᐃᓅᓕᓴᖅᑕᐅᔭᕆᐊᓕᒃ ᑲᒪᒋᔭᐅᖏᓐᓇᕈᓐᓇᓂᐊᕐᒪᑦ ᑲᑑᒥᓯᒪᖏᓪᓗᑎᒃ. ᑕᐃᒫᒃ 
ᑐᖏᓕᕇᖅᓱᓯᒪᔪᓂᒃ ᐋᖅᑭᒃᓱᐃᓯᒪᖃᑦᑕᖅᑐᒍᑦ ᖃᐅᔨᒪᔭᐅᖏᓐᓇᓂᐊᕐᒪᑦ ᑖᓐᓇ ᐋᓐᓂᐊᕕᒃ 
ᐃᓅᓕᓴᖅᑕᐅᒋᐊᖃᑦᑐᓘᓐᓃᑦ.  
 
ᐅᖃᖅᓯᒪᒐᒪ ᐊᒃᓱᕉᑎᖃᖅᓯᒪᔪᒍᑦ ᐃᓕᓐᓂᐊᖅᑎᑦᑎᓂᕐᒥᒃ ᐅᓄᖅᓯᑲᓐᓂᕈᓐᓇᓂᐊᕐᒪᑕ ᓄᓇᕗᑦᒥᐅᑕᐃᑦ 
ᐋᓐᓂᐊᓯᐅᖅᑏᑦ ᐱᓕᒻᒪᐸᓪᓕᐊᓗᑎᓪᓗ. ᓂᕆᐅᒃᐳᖓ ᑕᐃᒃᑯᐊ ᐃᓕᓐᓂᐊᖅᑐᑦ ᐋᓐᓂᐊᓯᐅᖅᑎᐅᓂᕐᒥᒃ 
ᑕᒫᓃᖏᓐᓇᕈᒥᓇᖅᐳᑦ ᐃᑲᔪᖅᓱᑎᐊᕐᓗᑎᒃᑯ ᑲᒪᒋᑦᑎᐊᕐᓗᑎᒃᑯᓪᓗ ᑕᒫᓂ ᐃᖅᑲᓇᐃᔭᕈᓐᓇᓂᐊᕐᒪᑕ. 
 
ᑕᐃᒃᑯᐊ ᐱᔭᕇᖅᐸᓪᓕᐊᔪᑦ ᓄᓇᕗᑦᒦᑎᓐᓇᕈᒪᔭᕗᑦ ᑕᐃᒃᑯᐊ ᐃᓕᓐᓂᐊᕌᓃᑦᑐᑦ ᑭᖑᓂᑦᑎᓐᓂ ᐊᕐᕌᒎᓐᓄᑦ 
ᒪᕐᕉᖕᓄᑦ ᖃᓪᓗᓈᑦ ᓄᓇᖏᓐᓂ ᐃᖅᑲᓇᐃᔭᕆᐊᖃᑉᐸᓚᐅᖅᓯᒪᔪᑦ. ᑕᒪᓐᓇ ᐊᓯᔾᔨᖅᓯᒪᓕᖅᑕᕗᑦ ᐊᑐᐊᒐᖅ 
ᒫᓃᖏᓐᓇᕈᓐᓇᓂᐊᕐᒪᑕ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᖁᑎᒃᑲ ᑕᑯᓪᓗᒋᑦ, ᒥᔅᑕ ᓲᔪᖅ. 
 
ᓲᔪᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᓐᓂᐊᖃᕐᓇᓐᖏᑦᑐᓕᕆᓂᖅ ᐊᐱᖅᑯᑎᒋᓂᐊᖅᑕᕋ.  
 
ᐃᓛᒃ ᑕᐃᒪ ᐊᐱᖅᓱᖃᑦᑕᖅᑎᓪᓗᑕᓗ ᐅᖃᐃᓐᓇᖃᑦᑕᖅᓯᒪᒐᕕᑦ ᑕᒪᓐᓇᒎᖅ ᖃᔨᓴᖅᑕᐅᓂᖅ 
ᐊᒃᓱᕉᑎᒋᓪᓚᕆᒃᑕᐃᓪᓗ ᖃᐅᔨᒪᓪᓗᒍ ᐋᖅᑭᒃᐸᓪᓕᐊᓇᓱᖕᓂᐊᖅᑕᐃᑦ. ᑕᐃᒪᐃᒃᑲᓗᐊᖅᑎᓪᓗᒍ ᑖᒃᑯᐊ ᐊᕐᕌᒎᒃ 
ᒪᕐᕉᒃ ᑕᒪᒃᑯᐊ ᐋᓐᓂᐊᒧᑦ ᖃᐅᔨᓴᖅᑕᐅᔭᕆᐊᖃᖃᑦᑕᖅᑐᑦ ᐃᓚᖏᑦ ᓇᒡᓕᖕᓇᖅᓯᖕᒪᑕ ᑕᒫᓂ ᓄᓇᕘᒥ. 
ᐋᓐᓂᐊᕕᓕᐊᖅᖢᑎᒃ ᑕᐃᒪ ᐊᐱᖅᓱᖅᑕᐅᑐᐃᓐᓇᖅᖢᑎᒃ ᐱᓲᖑᖕᒪᑕ ᐃᓚᖏᑦ. ᐃᒪᓐᓇ ᐋᓐᓂᐊᓪᓚᑦᑖᖅᑎᓪᓗᒋᑦ 
ᖃᐅᔨᓴᖅᑕᐅᖏᑦᑎᐊᒻᒪᕆᒃᖢᑎᒃ. ᑕᒪᓐᓇ ᐃᓗᐊᓐᖏᓚᑦᑖᕐᒪᑦ ᐱᔭᕆᑦᑐᕈᔾᔨᖃᑦᑕᕐᒪᑕ 
ᖃᐅᔨᓴᖅᑕᐅᓪᓚᑦᑖᓕᑕᐃᓐᓇᕋᒥᒃ ᑕᒪᒃᑯᓄᖓ ᖃᐅᔨᒪᔪᓄᑦ ᓲᕐᓗ ᑕᒪᑐᒧᖓ ᐃᑲᔪᖅᑕᐅᕕᒃᓴᖃᕈᓐᓃᖅᑐᒡᒎᖅ.  

ᑖᓐᓇ ᖃᐅᔨᓴᖅᑕᐅᓴᕋᐃᖃᑦᑕᕐᓂᖅᓴᐅᒍᑎᒃ ᐋᓐᓂᐊᕕᓕᐊᖃᑦᑕᖅᑐᓄᑦ ᑕᒪᒃᑯᐊ ᐱᓗᐊᖅᑐᒥᒃ ᐃᓐᓇᑐᖃᐃᑦ 
ᐃᒃᐱᒋᔭᐅᒋᐊᒃᑲᓐᓂᕆᐊᖃᓪᓚᑦᑖᖅᑐᑦ. ᐊᒻᒪᓗ ᐃᒪᐃᑦᑑᖕᒪᑦ ᑕᒪᒃᑯᐊ ᐋᓐᓂᖅᓯᒪᔪᑦ ᓄᓇᑦᑎᓐᓂ ᐱᑕᖃᓚᐅᕐᒥᔪᖅ 
ᐋᓐᓂᖅᓯᒪᔪᒥᒃ ᐋᓐᓂᐊᕕᓕᐊᕋᒥ ᖃᓄᐃᖏᑦᑐᕉᖅ. ᑭᖑᓂᖓᒍᑦ ᓘᒃᑖᒥᒃ ᖃᐅᔨᓴᖅᑕᐅᓕᕋᒥ ᑕᒪᓐᓇ 
ᐋᓐᓂᖅᓯᒪᓪᓚᑦᑖᖅᖢᓂ ᑕᐃᒪ ᓱᓕ ᖃᐅᔨᓴᖅᐹ. ᖃᑦᓯᓂᑭᐊᖅ ᑕᖅᑭᓂᒡᓗᑭᐊᖅ, ᐊᕐᕌᒍᓕᒫᕐᓗᑭᐊᖅ ᑕᐃᒪᓐᓇ 
ᐅᑕᖅᑭᓚᐅᖅᑐᖅ ᐃᒪᓐᓇ ᐱᓕᕆᐊᖃᓪᓚᑦᑖᖅᑐᐊᓘᓪᓗᓂ ᐅᓪᓗᒥ ᓱᓕ ᑕᐃᒪ ᐱᔭᕆᐅᖏᒻᒪᑕ. ᑕᒪᑐᒧᖓ 
ᐱᓕᕆᐊᖑᑲᐅᑎᒋᓚᐅᖏᓐᓂᖓᓄᑦ .  
 

ᑕᒪᒃᑯᐊᖃᐃ ᑎᓕᐅᕈᑎᒋᒃᑲᓐᓂᕈᓐᓇᖅᐱᒋᑦ ᐋᓐᓂᐊᕕᑦᑎᓐᓄᑦ ᑕᒪᒃᑯᐊ ᐱᔭᕆᐊᖃᓪᓚᑖᖅᑐᑦ ᐋᓐᓂᖅᓯᒪᔪᑦ 
ᖃᐅᔨᓴᖅᑕᐅᑦᑎᐊᒃᑲᓐᓂᖃᑦᑕᖁᓪᓗᒋᑦ. ᖃᓄᕐᓕ ᑕᒪᓐᓇ ᑐᑭᑖᖅᓯᒪᕕᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᐅᔪᖅ, ᒥᔅᑐ ᐅᑲᓕᖅ. 
 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒥᒃ, ᐃᒃᓯᕙᐅᑖᖅ. ᐄ, ᑕᒪᒃᑯᐊᖏᓛᖅ ᐋᓐᓂᐊᖃᖃᑦᑕᖅᑐᑦ 
ᓇᓗᓇᓐᓂᖅᐹᖑᖃᑕᐅᒻᒪᑕ ᐃᓚᖏᑦ. ᐃᓚᖏᑦ ᓱᓕ ᖃᐅᔨᔅᓴᐅᖏᒻᒪᑕ ᑕᕝᕘᓇ ᐊᐳᕈᑎᒋᕙᑦᑕᕗᑦ ᐃᓚᖓᒍᑦ. 
ᑭᓯᐊᓂ ᑕᒪᒃᑯᐊ ᖃᐅᔨᒪᔭᐅᕙᓪᓕᐊᓕᖅᑐᑦ ᖃᓄᒃᑲᓐᓂᖅ ᓇᓂᔭᐅᒍᓐᓇᕐᒪᖔᑕ ᑐᑭᒧᐊᑦᑎᕕᔾᔪᐊᕋᓱᑦᑕᕗᑦ 
ᐊᔭᐅᖅᑐᑎᒍ ᑖᓐᓇ ᓱᓕ ᐃᓚᖏᑦ ᐱᔭᕇᓐᖏᑦᑐᑦ ᑭᓯᐊᓂ ᐊᔭᐅᕖᓐᖓᖅᑕᕗᑦ ᑖᒃᑯᓂᖓ ᓄᓇᓕᓕᒫᓂ ᑖᒃᑯᐊ 
ᐋᓐᓂᐊᓲᖅᑎᕗᑦ ᖃᐅᔨᒪᑦᑎᐊᕐᔫᒥᓂᐊᕐᖓᑕ ᐋᓐᓂᐊᑖᖅᐸᓪᓕᐊᔪᓄᑦ ᑖᓐᓇ ᓄᖅᑲᔾᔮᖏᑦᑐᖅ. ᑖᒃᑯᐊᓕ 
ᓇᓕᐊᑐᐃᓐᓇᖅ ᐋᓐᓂᖅᓯᒪᔪᒥᓂᖅ ᖃᐅᔨᔭᐅᓐᖏᑦᑐᑦ ᖃᐅᔨᒃᑲᖅᑕᐅᒐᐃᒐᒪ ᐄ, 
ᖃᐅᔨᓴᖅᑕᐅᑎᑦᑕᐅᑎᒋᓪᓚᕆᑉᐸᑦᑕᒃᑲ ᐊᒻᒪᓗ ᑖᒃᑯᐊ ᖃᓄᖅ ᑕᒻᒪᓂᕐᒪᖔᑕ ᖃᐅᔨᔪᒪᓪᓗᖓ ᑕᒻᒪᓂᖅᑲᑕ. ᑖᓐᓇ 
ᐊᑐᕆᐊᖃᓐᖏᓇᑦᑎᒍ ᑭᒃᑯᓕᒫᑦ ᑖᒃᑯᓄᖓ ᑲᒪᒋᔭᐅᓂᐊᖅᑲᑕ ᖃᐅᔨᓴᖅᑕᐅᑦᑎᐊᕆᐊᖃᕐᖓᑕ. ᑖᓐᓇ ᑕᕝᕙ 
ᑭᓪᓕᒐ, ᑭᓪᓕᒐᓕ ᑕᕝᕙ. ᓄᓇᕗᒻᒥᐅᑕᓕᒫᑦ ᑭᒃᑯᑐᐃᓐᓇᐃᑦ ᐋᓐᓂᐊᔪᑦ ᑲᒪᒋᔭᐅᑦᑎᐊᕆᐊᖃᕐᖓᑕ. ᑕᕝᕗᖓ 
ᑐᕌᕈᑎᒌᓐᓇᖅᑐᑎᒍ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓲᔪᖅ. 
 

ᓲᔪᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᑐᑭᓯᕚᓪᓕᕋᓗᐊᖅᑐᖓ ᑕᒪᑐᒥᖓ ᓱᓕ ᑐᑭᓯᑦᑎᐊᓐᖏᓐᓇᒪ. 
ᐊᐱᖅᑯᑎᒋᔭᕐᓂᑦ ᑭᐅᓐᖏᒻᒪᑦ.  
 

ᐋᓐᓂᐊᓲᖅᑏᑦ ᑕᒪᒃᑯᐊ ᓄᓇᑦᑎᓐᓂ ᐱᑕᖃᐅᕐᒪᑦ ᐃᓚᖏᓪᓗ ᑕᐃᑲᓂ ᓄᓇᓕᖕᓂᑦ ᐊᑯᓂ ᑕᐃᑲᓃᓲᖑᓪᓗᑎᑦ. 
ᑕᒪᓐᓇᓗ ᐋᓐᓂᐊᒧᑦ ᐱᔨᑦᑎᕐᓂᖅ ᐅᕙᖓᓕ ᑕᐅᑐᒃᑕᒃᑯᑦ ᓈᒻᒪᖏᒻᒪᑦ, ᓈᒻᒪᖏᓪᓚᑦᑖᖅᑐᖅ. ᒪᓐᓇᖃᐃ 
ᐋᓐᓂᐊᓲᖅᑎ ᑕᒪᒃᑯᐊ ᓄᓇᓕᖕᓂᑦ ᐃᖅᑲᓇᐃᔭᖅᑐᑦ ᑕᒪᒃᑯᓂᖓ ᐱᓕᕆᐊᒥᖕᓂᒃ ᐱᔭᕆᐊᖃᖅᑐᓂᒃ 
ᐱᓕᕆᓪᓚᑦᑖᕈᓐᓇᖁᓪᓗᒍ ᒥᓂᔅᑕᐅᓃᑦ ᒪᓕᒡᓗᒍ. ᑕᒪᒃᑯᐊ ᑕᐃᒪᓐᓇ ᐅᖃᐅᔾᔭᐅᖃᑦᑕᓕᕈᑎᖅᑲᐃ ᑕᒪᑐᒥᖓ 
ᐱᓕᕆᑦᑎᐊᕈᓐᓇᕐᓂᖅᓴᐅᕗᑦ ᑕᒪᓐᓇ ᑕᐃᒪᓐᓇ ᐱᓕᕆᐊᕆᓯᒪᕕᓯᐅᒃ ᐅᕝᕙᓘᓐᓃᑦ ᐱᓕᕆᐊᕆᖃᑦᑕᕋᓗᐊᖅᖢᓯᐅᒃ 
ᖃᐅᔨᒪᕖᑦ ᑕᒪᑐᒥᖓ ᓲᕐᓗ ᓱᓕ ᐱᔨᑦᑎᖅᑕᐅᑦᑎᐊᓐᖏᑦᑐᑦ? ᑕᒪᑐᒥᖓ ᑐᑭᓯᑎᒃᑲᓐᓂᕈᓐᓇᖅᐱᓐᖓ? ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑑᔪᖅ, ᒥᔅᑐ ᐅᑯᓕᖅ. 
 
ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇᐃᓛᒃ ᐋᖅᑭᒋᐊᕆᐊᓕᒃ ᖃᐅᔨᒪᔪᖓ. ᐅᓪᓗᒥ 
ᐊᑐᖅᑕᕗᑦ ᑕᑯᓐᓇᖑᐊᕐᓗᑎᒍ, ᑖᒃᑯᐊ ᐋᓐᓂᐊᖃᑦᑕᐃᓕᓕᕆᔨᒃᑯᑦ ᐃᖅᑲᓇᐃᔭᖅᑎᑖᕈᓐᓇᖅᑐᑦ ᐋᓐᓂᐊᓲᖅᑎᓂᑦ 
ᑭᓯᐊᓂ ᐃᓂᖅᑎᕆᔪᓐᓇᖏᑦᑐᑦ ᓱᓕ ᐊᓪᓚᕕᕗᑦ ᐊᓪᓛᓘᓐᓃᑦ ᐲᖅᓯᔪᓐᓇᖏᑦᑐᑦ ᑖᒃᑯᓂᖓ. ᑖᒃᑯᐊ ᑭᓯᐊᓂ 
ᐃᖅᑲᓇᐃᔭᖅᑐᓕᕆᔨᒃᑯᑦ ᐅᐸᓚᐅᕐᓗᑎᒍ ᑕᐃᒃᑯᓄᖓ ᐃᑲᔪᖅᑕᐅᓗᑕ ᑕᒪᒃᑯᐊ ᑲᒪᒋᔭᐅᔪᓐᓇᖅᑎᓪᓗᑎᑦ. ᑖᓐᓇ 
ᑕᕝᕙ ᐅᓪᓗᒥ ᐊᑐᖅᑕᕗᑦ. ᐅᕙᑦᑎᓐᓄᑦ ᓵᒐᓱᒃᑲᓗᐊᕈᕕᑦ ᑕᕝᕙᑑᖏᓇᑦᑕ, ᑖᓐᓇ ᐋᖅᑭᒋᐊᕆᐊᖃᕐᓂᖓ 
ᓇᓗᓇᕈᓐᓃᖅᑐᑦ. ᑖᒃᑯᐊ ᕿᒥᕐᕈᔭᐅᕙᓪᓕᐊᓯᒪᒻᒪᑕ ᐊᒻᒪᓗ ᑲᒪᒋᔭᐅᕙᓪᓕᐊᓂᐊᖅᑐᑎᑦ. ᑕᒪᓐᓇ 
ᐋᖅᑭᒋᐊᕆᐊᖃᕐᓂᖓ ᓇᓗᓇᕈᓐᓃᖅᓯᒪᓕᕐᖓᑦ.  
 
ᑕᐃᒪᓕ ᑭᓯᐊᓂ ᖃᐅᔨᑎᑕᐅᓚᐅᖅᑎᓪᓗᖓ ᓇᓪᓕᐊᑐᐃᓐᓇᖅ ᐃᓄᒃ ᑭᒡᒐᑐᖅᑕᕗᑦ ᑕᒻᒪᕈᑕᐅᓐᓂᕈᓂ 
ᑲᒪᒋᔪᓐᓇᖅᓯᕙᒻᒥᒐᒃᑯ ᖃᐅᔨᓴᖅᑕᐅᑎᓕᖅᑐᒍ. ᖃᓄᖅ ᑕᒻᒪᖅᑐᖃᕐᓂᕐᖔᑦ? ᖃᐅᔨᓴᓕᖅᑐᑎᒍ ᑕᐃᒃᑯᐊ ᕿᒥᕐᕈᔩᑦ 
ᕿᒥᕐᕈᓕᖅᑐᑎᑦ ᖃᓄᕐᓗ ᐋᖅᑭᒋᐊᕈᑎᔅᓴᓂᑦ ᑕᑯᔪᒪᕙᑦᑐᖓ. ᑕᐃᒫᒃ  

ᑕᒻᒪᖁᔨᕙᓐᖏᑦᑎᐊᕋᒪ ᑕᒫᓂ ᓄᓇᕗᒻᒥ. ᖁᔭᓐᓇᒦᒃ ᐅᖃᖅᑎᑦᑎᔩ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᖁᑎᒃᑲ ᑕᑯᒡᓗᒋᑦ ᐊᐱᖅᑯᑎᖃᕈᓐᓃᕋᒪ ᑕᑯᓐᓂᖏᒃᑯᒪ ᐱᕕᖃᖅᑎᑉᐸᒋᑦ. 
ᐱᑕᖃᓐᖏᒻᒪᑦ. ᑖᓐᓇ ᒥᓂᔅᑑᔪᖅ ᐅᖃᓪᓚᖕᓂᐊᓕᕐᒥᔪᖅ, ᒥᓂᔅᑐ ᑮᑦ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᕈᒪᕙᒃᑲ ᑕᐃᒃᑯᐊ ᒪᓕᒐᓕᐅᖅᑎᓕᒫᒃᑲ 
ᐊᒻᒪᓗ ᒥᓂᔅᑕᐃᑦ ᑲᑎᒪᔨᖏᑦ ᕿᒥᕐᕈᓇᑦᑕᐅᒍᓐᓇᕐᒪᑕ ᐊᒻᒪᓗ ᒥᓂᔅᑕ ᒥᑭᓐᖑᐊᖅ ᖁᔭᓐᓇᒦᕈᒪᒋᓪᓗᒍ 
ᓂᕈᐊᕋᔅᓴᓐᖑᖅᑎᓚᐅᖅᓯᒪᒻᒫᖓ ᓅᕖᑉᐱᕆ 2013-ᒥ ᐊᒻᒪᓗ ᖁᔭᓐᓇᒦᕈᒪᒻᒥᔭᕋ ᓯᕗᓕᖅᑎ ᑕᑉᑐᓇ 
ᓇᓗᖅᑯᑎᒋᓚᐅᓐᖏᓐᓇᒥᖓ ᐊᒻᒪᓗ ᑎᒃᑯᐊᕈᓐᓇᖅᖢᓂᖓ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓄᑦ, ᖁᓪᓕᒃᑯᓐᓄᑦ, 
ᐊᒻᒪᓗ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᔪᓕᕆᓂᕐᒧᑦ ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ.  
 
ᐊᒻᒪᓗ ᖁᔭᓕᕗᖓ ᓄᓇᕗᑦ ᓯᕗᓕᖅᑎᖃᕐᒪᑦ ᐲᑕᒥᑦ, ᑖᓐᓇ ᐊᖏᖅᓯᒪᑦᑎᐊᖢᓂ ᐱᓕᕆᔪᖅ ᑎᑎᕋᕐᕕᖓ 
ᒪᑐᓚᐅᖅᓯᒪᓐᖏᑦᑐᖅ ᐊᒻᒪᓗ ᐃᑲᔪᖅᓱᐃᖃᑦᑕᖅᖢᓂ ᐅᕙᑦᑎᓐᓂ ᐱᕐᔪᐊᖑᓂᖅᐹᖑᔪᑦ ᑕᒪᒃᑯᐊ ᐱᔭᕇᖅᓯᒪᔪᑦ.  
 
ᐊᒻᒪᓗ ᓯᕗᒧᐊᑉᐸᓪᓕᐊᕗᒍᑦ ᓄᑖᒥᒃ ᑲᓇᑕᐅᑉ ᒐᕙᒪᒃᑯᖏᓐᓂᒃ ᒪᓕᒐᓕᐅᖅᑎᖃᓕᖅᑎᓪᓗᒍ ᕼᐊᓐᑐ ᑐᑐᒥᒃ. ᒥᔅᑕ 
ᑐᑐ ᑐᑭᓯᐅᒪᔪᖅ ᖃᓄᐃᑦᑐᓂᒃ ᐱᔭᕐᓂᖏᑦᑐᓂᒃ ᓵᖓᖃᑦᑕᕐᒪᖔᑦᑕ ᐊᒻᒪᓗ ᐋᑐᕚᒦᓕᖅᖢᓂ.  
ᐊᓯᔾᔨᓯᓪᓚᕆᒍᓐᓇᖅᑐᑦ ᑲᑐᔾᔨᖃᑎᒌᓐᓂᕐᒥᒃ ᐊᑐᑐᐊᕈᑦᑕ.  
 
ᐃᒃᓯᕙᐅᑖᖅ, ᐊᕐᕌᒍ ᒪᕐᕉᓕᖅᑑᒃ ᑲᑎᒪᕐᔪᐊᓕᓚᐅᖅᓯᒪᒍᑦ ᓯᕗᓕᖅᑏᑦ ᑎᒃᑯᐊᖅᑕᐅᔪᓐᓇᓂᐊᕐᒪᑦ ᒥᓂᔅᑕᐃᓪᓗ 
ᑲᑎᒪᔨᖏᑦ ᐊᒻᒪᓗ ᐱᔭᔅᓴᖅᑖᖅᖢᑕ ᓴᖅᑭᑐᓐᓇᑕᑦᑎᓐᓂᒃ. ᐊᕐᕌᒎᒃ ᒪᕐᕉᓕᖅᑑᒃ ᑕᐃᒃᑯᐊ ᐊᖏᕈᑎᒋᓚᐅᖅᑕᕗᑦ 
ᑲᔪᓯᑎᓐᓂᓇᓱᓐᓂᐊᖅᑕᕗᑦ.  
 
ᑮᓇᐅᔭᓕᕆᔩᑦ ᑲᑎᒪᔨᖏᑦ ᑲᑎᒪᒋᐅᖅᖢᑎᒃ ᑎᓯᐱᕆ 2008-ᖑᑎᓪᓗᒍ ᑮᓇᐅᔭᓕᕆᔨᒃᑯᑦ ᒥᓂᔅᑕᖏᑦ 
ᑲᑎᒪᔾᔪᑎᖃᓚᐅᖅᓯᒪᔪᑦ ᐱᔭᕐᓂᖏᑦᑑᓂᖓᓂᒃ ᑮᓇᐅᔭᖅ ᑲᑕᒃᓯᒪᓕᖅᑎᓪᓗᒋᑦ. ᓯᕗᒧᐊᑦᑎᐊᖅᓯᒪᓚᐅᖅᓯᒪᔪᒍᑦ 
ᑕᐃᒃᓱᒪᓂ ᐱᕙᓪᓕᐊᖏᓐᓇᖅᖢᑕᓗ. 
 
ᑕᐃᒃᑯᐊ ᒐᕙᒪᒃᑯᑦ ᑮᓇᐅᔭᖅᑐᕈᑎᕕᓂᖏᑦ ᓴᖅᑭᓚᐅᖅᓯᒪᔭᕗᑦ ᑭᖑᕙᓐᖏᒃᖢᑎᒃ ᐊᒻᒪᓗ ᑕᒪᓐᓇ 
ᐱᕚᓪᓕᖅᓯᒪᔪᕐᔪᐊᒻᒪᕆᐊᓘᓕᖅᑐᖅ 2009-ᒥᓂᒃ, ᐊᓐᖑᑎᓯᒪᔪᓐᓇᖃᑦᑕᓚᐅᖅᓯᒪᖏᒃᑲᓗᐊᕋᑦᑕ ᐊᒻᒪᓗ 
ᑕᒻᒪᖅᓯᒪᔪᖅᓯᐅᖅᑎᐅᑉ ᑎᑎᕋᕐᕕᖓ ᖁᕕᐊᑦᑐᖅ ᑕᐃᒪᐃᓕᖓᒍᓐᓇᖅᓯᒐᑦᑕ.  
 
2012-ᒥᓂᑦ ᐊᒥᐊᒃᑯᓂᒃ ᓯᕗᒧᐊᒃᓯᖃᑦᑕᕈᓐᓇᖅᓯᔪᒍᑦ ᐊᒥᐊᒃᑯᑖᖃᑦᑕᖅᓯᒪᔪᒍᓪᓗ ᒥᑭᔫᒐᓗᐊᓂᒃ ᑮᓇᐅᔭᓂᒃ 
ᐊᑐᓗᐊᖅᑕᐃᓕᒪᓂᖅ ᐊᖅᑯᑎᒋᓪᓗᑎᒃᑯᓐ. ᑕᐃᒪᐃᑦᑑᓂᖓᓄᑦ ᑮᓇᐅᔭᒃᑯᕕᒻᒥᒃ ᐊᑐᖅᑐᐊᓂᖅᐳᑦ ᑕᐃᒃᑯᐊ 
ᓇᓗᓇᐃᒃᑯᑕᕗᑦ ᖁᕝᕙᐹᓪᓕᖅᓯᒪᓕᖅᑐᑦ.  

ᐃᖅᑲᓇᐃᔮᕗᑦ ᐊᒻᒪᓗ ᓯᕗᓕᖅᑎᐅᑉ ᐊᒃᓱᕉᑎᒋᓯᒪᔭᖏᑦ ᐱᓪᓗᒋᑦ ᐊᑐᕈᓐᓇᖅᑕᕗᑦ ᐊᖏᓪᓕᒋᐊᓚᐅᖅᑐᖅ $400 
ᒥᓕᐊᓐᒥᒃ $650 ᒥᓕᐊᓐᒧᑦ.  ᒥᑦᑎᒪᑕᓕᒃᒥ ᐃᖃᓗᓐᓂᓗ ᑐᓚᒃᑕᕐᕕᒃ ᐊᖏᕈᑏᓪᓗ ᓴᖅᑭᑕᐅᓚᐅᖅᓯᒪᓪᓗᑎᒃ 
ᐊᕐᕌᓐᓂ ᑮᓇᐅᔭᕗᑦ ᓱᕐᕋᓗᐊᕐᔭᐃᖅᓯᒪᓪᓗᑎᒃ 2019-ᒧᑦ ᑎᑭᒃᖢᒍ. 
 
ᐃᖅᑲᓇᐃᔭᖅᑐᓕᕆᓂᖅ ᐋᖅᑭᒋᐊᖅᑕᐅᓯᒪᓕᖅᑐᑦ ᑕᐃᒃᑯᐊ ᒐᕙᒪᒃᑯᑦ ᐃᖅᑲᓇᐃᔭᖅᑏᑦ ᐱᖁᔭᕐᔪᐊᖏᑦ. ᓄᑖᓂᒃ 
ᑐᓐᖓᕕᒋᓂᐊᖅᑕᑎᓐᓂᒃ ᐅᑉᐱᓇᕐᓂᑎᓐᓂᓪᓗ ᑐᕌᖓᔪᓂᒃ ᐱᖁᔭᕐᔪᐊᕐᒥᒃ ᓴᖅᑭᑦᑎᓯᒪᓕᖅᑐᒍᑦ ᐊᒻᒪᓗ 
ᐃᓱᒫᓘᑎᒋᔭᐅᔪᑦ ᓂᕈᐊᖅᑎᓃᓐᖔᖅᑐᑦ ᑕᒪᒃᑯᐊ ᓈᓚᖃᑦᑕᑕᒃᑲ ᐊᔾᔨᒌᑐᐃᓐᓇᐸᓗᑦᑎᐊᖑᒻᒪᑕ ᓄᓇᕗᑦᒥ 
ᓇᓃᒃᑲᓗᐊᕈᕕᑦ. ᓴᐳᒻᒥᐅᑎᔅᓴᓂᒃ ᑕᒪᒃᑯᓂᖓ ᐱᑕᖃᐅᑦᑎᐊᓚᐅᖅᓯᒪᖏᒻᒪᑦ ᐃᖅᑲᓇᐃᔭᖅᑏᓪᓗ ᑕᒪᒃᑯᐊ 
ᓴᐳᒻᒥᐅᑎᖃᐅᖏᒃᖢᑎᒃ ᐃᓱᒫᓘᑎᒋᔭᒥᓐᓂᓪᓗ ᓂᓪᓕᐅᑎᖃᕈᓐᓇᐸᓚᐅᖅᓯᒪᖏᑦᑑᒐᓗᐊᑦ ᑕᐃᒪᐃᓕᖓᔪᓐᓃᖅᑐᑦ. 
ᒫᓐᓇ ᓵᑕᔅᓴᐅᔪᓐᓇᓂᖅᐳᑦ ᑕᒪᒃᑯᐊ ᐋᖅᑭᑎᐊᖅᓯᒪᓂᖅᓴᐅᓕᖅᑐᑦ, ᕿᒥᕐᕈᓇᒃᖢᑎᒃᑯ ᐃᖅᑲᓇᐃᔭᖅᑏᑦ 
ᑐᓐᖓᕕᒋᔭᖏᑦ. 
 
ᐃᒃᓯᕙᐅᑖᖅ, ᑖᓐᓇ ᐆᒪᖅᑯᑎᓕᕆᔨᒃᑯᑦ ᐊᒃᓱᕈᓐᓇᑐᒃᑰᖃᑦᑕᖅᓯᒪᒻᒪᑕ ᐊᓯᔾᔩᓯᒪᓪᓗᑕ. ᒫᓐᓇ ᓱᓕ 
ᐊᓯᔾᔩᕙᓪᓕᐊᓪᓗᑕ ᑕᒪᓐᓇ ᓵᑕᐅᔪᓐᓇᕐᓂᖓ ᑮᓇᐅᔭᓕᕆᔾᔪᓯᖓᓗ ᓴᓐᖏᓂᖅᓴᒥᒃ ᐃᒃᓯᕙᐅᑕᖃᓕᖅᑐᑎᒃ ᔪᓕᐊᓐ 
ᒥᓗᕐ ᑐᖏᓕᖓ ᐃᓚᐃᔾᔭ ᐃᕙᓗᐊᕐᔪᒃ. ᐊᐅᔭᐅᓚᐅᖅᑐᒥ ᑖᓐᓇᓗ ᓇᐅᑦᓯᑐᖅᑕᐅᑦᑎᐊᕈᓐᓇᓂᖅᓴᐅᓕᖅᑐᑎᓪᓗ 
ᕿᑲᓐᓂᖅᓴᐅᓕᖅᑐᓂ. ᒫᓐᓇ ᑕᐃᒪ ᑖᒃᓱᒧᖓ ᐊᖓᔪᖅᑳᒥᒃ ᐊᒻᒪᓗ ᐊᐅᓚᑦᑎᔨᒻᒪᕆᒻᒥᒃ ᒫᓐᓇ ᐊᐱᖅᓱᐸᓪᓕᐊᔪᒍᑦ.  
 
ᑖᒃᑯᐊ ᐃᖅᑲᓇᐃᔭᖅᑎᕗᑦ ᐃᓗᐊᕆᒐᑦᑎᒍ. ᑖᒃᑯᐊᓗ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ ᐊᑎᓕᐅᕋᑖᓚᐅᕐᒥᒻᒪᑕ 
ᑖᒃᑯᐊ ᕿᑲᔾᔫᒥᔭᕆᐊᖃᒻᒥᒪᑕᑦᑕᐅᖅ ᐃᖅᑲᓇᐃᔭᖅ, ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓪᓗ ᐅᖃᐅᓯᕆᓯᒪᔪᒪᓪᓗᒋᑦ 
ᑲᒪᔨᓐᖑᖅᐸᓪᓕᐊᖁᓪᓗᒋᑦ ᑕᒫᓂ ᒐᕙᒪᒃᑯᑦ ᐃᖅᑲᓇᐃᔭᖅᑎᓕᒫᖏᓐᓂ. ᑖᓐᓇ ᐃᓚᐅᒻᒥᒪᑦ ᖁᓪᓕᕐᒥ 
ᐆᒪᖅᑯᑎᓕᕆᔨᒃᑯᑦ ᐱᓕᒻᒪᔅᓴᐃᓂᕐᒥᒃ ᐊᔭᐅᕆᖃᑦᑕᕐᒥᔪᑦᑕᐅᖅ ᑖᒃᑯᐊ ᐃᖅᑲᓇᐃᔭᖅᑎᕗᑦ ᓯᕗᓕᖅᑎᐅᓂᕐᒥᓂᒃ 
ᓴᖅᑭᔮᖅᑎᑦᑎᖃᑦᑕᖅᓯᒪᒻᒪᑕ.  
 
ᐃᖅᑲᓇᐃᔭᖅᑎᕗᑦ ᓯᕗᓕᖅᑎᐅᓂᕐᒥᓂᒃ ᑕᑯᒃᓴᐅᑎᑦᑎᖃᑦᑕᖅᑐᑦ, ᐱᓗᐊᖅᑐᒥᒃ ᐸᖕᓂᖅᑑᒥ ᐃᑯᒻᒪᖅᑯᑎᖏᑦ 
ᐃᑭᑎᓪᓗᒋᑦ. ᑕᐃᒃᑯᐊ ᐱᓕᕆᑦᑎᐊᑐᒻᒪᕆᐅᓚᐅᕐᒪᑦᑕ ᐊᒻᒪᓗ ᖁᔭᓐᓇᒦᖅᖢᒋᑦ ᐱᓕᕆᑦᑎᐊᓚᐅᕐᓂᖏᓐᓂᒃ.  
 
ᑮᓇᐅᔭᓕᕆᓂᕐᒧᑦ ᐊᒻᒪᓗ ᖁᓪᓕᖅ ᐆᒪᖅᑯᑎᓕᕆᔨᒃᑯᓐᓄᑦ ᒥᓂᔅᑕᐅᓪᓗᖓ ᑖᓐᓇ ᓯᕗᓕᖅᑎᕗᑦ 
ᐱᓕᕆᖃᑎᒌᓐᓇᕐᓂᐊᖅᑕᕋ ᐊᔭᐅᕆᖃᑎᒋᓗᒍ ᑲᔪᓰᓐᓇᕈᓐᓇᖅᑐᒥᑦ ᐆᒻᒪᖅᑯᑎᖃᕐᓗᑕ ᑕᐃᒫᒃ, ᑕᒪᒃᑯᐊ 
ᐱᑐᖃᓐᖑᓗᐊᓕᕐᒪᑕ ᐃᒡᓗᕐᔪᐊᖁᑎᕗᑦ ᐊᒻᒪᓗ ᐅᖅᓱᐊᓗᑦᑐᖏᓐᓂᖅᓴᓂᑦ ᐆᒻᒪᖅᑯᑎᖃᕆᐊᖃᕐᓂᕗᑦ ᑖᓐᓇᓗ 
ᒐᕙᒪᑐᖃᒃᑯᓐᓂ ᐃᑲᔪᖅᓯᖅᑕᐅᒻᒪᑦ.  
 
ᐊᒻᒪᓗ ᑕᐃᒃᑯᐊ ᐊᑦᑕᓐᓇᖅᑐᓕᕆᓂᕐᒧᑦ ᐃᖅᑲᓇᐃᔭᖅᑏᓪᓗ ᐋᓐᓂᖅᓯᒪᔪᓕᕆᔩᓪᓗ ᑖᒃᑯᐊ ᐃᖅᑲᓇᐃᔭᖅᑏᑦ 
ᐋᓐᓂᖅᓯᒪᔪᓕᕆᔩᑦ ᑲᑐᔾᔨᖃᑎᒋᒐᑦᑎᒍ ᓄᓇᑦᑎᐊᑉ ᒥᓂᔅᑕ ᓛᐳᑎᓗ ᐱᓕᕆᖃᑎᒌᑦᑐᒻᒪᕆᐅᖃᑦᑕᕋᓐᓄ ᑕᐃᓐᓇᓗ 
ᐊᖓᔪᖅᑳᖓᑦ ᓰᑏᑉ ᐅᐊᓚᔅ ᑖᒃᑯᐊ ᐋᓐᓂᐊᖅᓯᒪᔪᓕᕆᔨᒃᑯᓐᓄᑦ ᐱᒻᒪᕆᐅᒻᒪᑕ. ᐱᖁᔭᐃᓪᓗ 
ᖄᖏᖅᑎᑕᐅᕋᑖᓚᐅᖅᑐᑦ ᐋᓐᓂᖅᓯᒪᔪᓄᑦ ᑮᓇᐅᔭᖅᑖᕐᕖᑦ 2014-ᒥᑦ ᐊᒻᒪᓗ ᐊᑦᑕᓐᓇᖅᑐᓕᕆᓂᕐᒧ 
ᖃᖓᑦᑎᐊᕋᑖᑯᓘᓚᐅᖅᑐᖅ ᖄᖏᖅᑎᑕᐅᓚᐅᖅᑐᑦ. 

ᑎᒃᑯᐊᖅᓯᓯᒪᔪᖓ ᒪᕐᕉᓐᓂᒃ ᓄᓇᕗᒻᒥᐅᑕᕐᓂᒃ, ᔮᓂᑦ ᐳᕉᔅᑐ ᐊᒻᒪᓗ ᐹᑉ ᑕᒍᕐᓈᖅ, ᑖᒃᑯᓄᖓ 
ᐋᓐᓂᖅᓯᒪᔪᓕᕆᔨᒃᑯᓐᓄ ᑲᑎᒪᔨᖏᓐᓂ ᑭᒡᒐᖅᑐᐃᖁᒡᓗᒋᑦ ᐅᕙᑦᑎᓐᓂ ᐃᖅᑲᓇᐃᔭᖅᑎᕗᑦ ᐱᒡᓗᒋᑦ. ᐊᒻᒪᓗ 
ᐊᖏᓂᖅᓴᒥᑦ ᑕᒫᓂ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐊᑦᑕᓇᖅᑐᓕᕆᓂᕐᒧᓪᓗ ᑖᒃᑯᐊ ᑮᓇᐅᔭᓕᕆᔨᒃᑰᓪᓗᑎᑦ 
ᐃᖅᑲᓇᐃᔭᖅᑎᕗᑦ ᐋᓐᓂᖅᑐᖃᕐᓂᖅᐸᑦ ᐃᖅᑲᓇᐃᔭᖅᑐᒥᑦ ᓄᓇᕗᑦ ᒐᕙᒪᒃᑯᓄᒡᓗ ᐊᑕᖏᖅᑐᒧᑦ. 
ᐱᔭᒃᓴᖅᑕᖃᒃᑲᓂᕐᒪᑦ ᓱᓕ ᑖᒃᑯᐊ ᐱᔭᕇᕋᓱᒡᓗᑎᒍ ᒪᓕᒐᓕᐅᕐᕕᒻᒥ ᑖᒃᑯᐊ ᒥᓂᔅᑕᐅᔪᓕᒫᑦ.  
 
ᐅᒡᓗᒥᒧᑦ ᑕᐃᒪ ᑎᑎᕋᖅᓯᒪᔪᓂᑦ ᐱᑎᓚᐅᕐᒥᒐᑦᑕ ᑖᒃᑯᐊ ᓯᕗᓕᖅᑎᕗᑦ ᐱᓕᕆᖃᑎᓐᓄᓪᓗ ᓄᓇᕗᒻᒥᐅᓄᒡᓗ 
ᐱᔭᕆᖃᑎᒌᒋᐊᖅᑐᖅᓯᒪᒐᑦᑕ. ᐊᖏᖃᑎᒌᖑᔭᐃᓐᓇᖏᒃᑲᓗᐊᖅᑐᒍᑦ ᑭᓯᐊᓂ ᐸᕐᓇᒃᓯᒪᒐᑦᑕ ᐊᔾᔨᒌᓐᖏᑦᑐᓂᑦ 
ᐅᖃᓪᓚᒍᓐᓇᕐᓗᑕ ᓄᓇᕗᒻᒥᐅᓕᒫᑦ ᐱᔪᒪᔭᖏᓐᓂ ᐱᓇᓱᒡᓗᑕ. ᑖᓐᓇᓗ ᐅᑉᐱᕆᔭᐅᓂᕋ 
ᓂᕆᐅᒋᔭᖃᑦᑎᐊᕐᓂᐊᖅᐳᖓ ᐊᕐᕌᒎᓂᐊᖅᑑᒃ ᒪᕐᕉᓐᓂᒃ ᓄᓇᕗᒻᒥᐅᓂ ᒐᕙᒪᒃᑯᓂᓪᓗ ᐱᔨᑦᑎᕋᕐᓂᕐᒥᑦ.  
 
ᐃᒃᓯᕙᐅᑕᖅ, ᒪᑐᕙᓪᓕᐊᓗᓂ ᐃᖅᑲᓇᐃᔭᖅᑎᓕᒫᒃᑲ ᓄᓇᕗᓕᒫᒥ ᑕᐃᒃᑯᐊ ᐱᔨᑦᑎᕋᖃᑦᑕᕐᓂᖏᓐᓄᑦ 
ᑭᒃᑯᑐᐃᓐᓇᕐᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᐃᒪ ᐊᐱᖅᓱᓂᕐᒧᑦ ᓵᓐᓂᐊᓕᕐᒥᒐᑦᑕ. ᑖᓐᓇ ᓯᕗᓪᓕᖅᐹᖅ ᐊᑎᖁᑎᒋᔭᕋ, ᒥᔅᑐ ᕼᐃᒃᔅ. 
 
Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ ᐊᔾᔨᒋᓐᖏᑕᖓᓂ ᐊᐱᕆᓂᐊᕋᒃᑯ.  
 
ᑕᐃᒪ ᐊᑯᓂᐅᔪᒥᑦ ᐃᖅᑲᓇᐃᔭᖃᑦᑕᖅᓯᒪᔪᓂᑦ ᑐᓂᔭᐅᔪᑦ 425-ᖑᖅᑰᖅᑐᑦ ᐃᓕᑕᕆᔭᐅᓚᐅᕐᖓᑕ ᐅᑭᐅᑦ ᑕᓪᓕᒪᑦ 
ᐅᖓᑖᓄᑦ ᐃᖅᑲᓇᐃᔭᕇᖅᓯᒪᔪᑦ ᑕᕝᕗᖓ, ᑖᔅᓱᒧᖓ ᒐᕙᒪᒃᑯᓐᓄ.  
 
ᐃᒪᓐᓇ ᐸᓯᓯᔪᖃᖃᑦᑕᖅᓯᒪᒻᒪᑦ ᑲᖐᓱᑦᑐᖃᖃᑦᑕᖅᓯᒪᒻᒪᑦ ᐃᖅᑲᓇᐃᔭᖅᑎᓂᑦ ᐱᑦᑎᐊᖅᑕᐅᖏᑦᑐᕕᓂᕐᓂᑦ ᐃᒪᓐᓇ 
ᑕᑯᒃᓴᐅᔪᓐᓇᖅᑲᐅᔪᖓ ᐃᒪᓐᓇ ᐊᑭᕋᖅᑑᑎᑐᐃᓐᓇᕐᓂᕐᒥ ᐃᖅᑲᓇᐃᔭᕐᕕᒻᒥ, ᐱᔭᕐᓂᓂᒃᓴᒃᑯᖅᑲᐃ 
ᑲᒪᒋᔭᐅᔪᓐᓇᖅᑐᒃᓴᐅᔫᒐᓗᐊᖅ ᐃᒪᓐᓇ ᐳᔫᖅᐸᑦ ᑕᐃᒪ ᐃᑭᑦᑐᖃᖅᐳ ᐃᒪᓐᓇ ᐱᖃᑐᐃᓐᓇᕆᐊᖃᖅᑰᔨᒻᒪᑦ 
ᐃᓱᒫᓘᑎᓪᓚᑦᑖᓂ ᐃᖅᑲᓇᐃᔭᖅᑎᓂ ᐃᑉᐱᒍᓱᑦᑐᓂᑦ ᑕᒪᓐᓇ ᑲᖐᒋᔭᐅᑐᐃᓐᓇᕋᓗᐊᖅᐸᑦ ᐱᓪᓚᑦᑖᖑᑉᐸᓪᓘᓐᓃᑦ 
ᐃᒪᓐᓇ ᐃᒻᒥᓂᑐᐊᖅ ᓴᐳᒻᒥᓇᓱᑦᑐᓂᑦ.  
 
ᒥᓂᔅᑕ ᖃᐅᔨᒪᓯᒪᑦᑎᐊᖅᑑᒐᓗᐊᖅ ᑕᒪᕝᕙᓂᓗ ᒪᓕᒐᓕᐅᕐᕕᒻᒥ ᐅᖃᐅᓯᐅᖃᑦᑕᖅᓯᒪᓪᓗᓂ ᒐᕙᒪᒃᑯᓐᓄ 
ᐃᖅᑲᓇᐃᔭᖅᑎᓂᑦ ᐊᑕᖏᖅᖢᑕᓗ. ᑐᓴᕐᕕᒋᔪᒪᔭᕋᓕᖃᐃ ᖃᓄᐃᓕᐅᕆᐊᖅᓯᒪᓕᖅᐱᓯ ᑕᒪᒃᑯᐊ ᐃᓱᒫᓘᑕᐅᔪᑦ 
ᐋᖅᑭᒐᓱᑦᑐᒋᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂ ᑕᒪᒃᑯᐊᓗ ᐃᓱᒫᓗᒋᔭᐅᔪᑦ ᐋᖅᑭᒍᑎᒋᓇᓱᒡᓗᒋᑦ? ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᐅᔪᖅ, ᒥᔅᑕ ᐲᑕᓴᓐ. 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒡᓗ ᒥᓂᔅᑕ. ᑖᒃᑯᐊ ᐃᓱᒫᓘᑎᒋᔭᓯ 
ᑐᓴᖃᑦᑕᖅᑐᒋᑦ ᑕᐃᒃᑯᐊᓗ ᓂᕈᐊᖅᑕᐅᕕᒋᓯᒪᔭᓐᓂ ᐱᑕᖃᐅᕐᒥᒻᒪᑦ ᒪᓕᒐᓕᐅᑎᐅᒻᒥᒐᒪᑦᑕᐅᖅ ᐊᔾᔨᒌᓐᓂ 
ᐃᓱᒫᓘᑎᖃᖃᑦᑕᕋᑦᑕ.  
 
ᐃᒃᓯᕙᐅᑕᖅ, ᒥᓂᔅᑕᕈᕋᒪ ᕿᒥᕐᕈᐊᖅᐸᓪᓕᐊᓕᓚᐅᖅᓯᒪᒐᒪ ᐊᓯᔾᔩᔾᔪᑎᓇᓱᒋᓕᓚᐅᖅᓯᒪᔭᕋ ᑕᐃᑲᓂᓗ ᑖᓐᓇ 
ᓈᒻᒪᑦᑐᓕᕆᔨ ᑖᒃᑯᐊ ᐃᖅᑲᓇᐃᔭᖅᑐᓕᕆᓂᕐᒧᓪᓗ ᖃᓄᖅᑑᕈᑎᑦᑎᓐᓂ ᐸᕐᓇᑦᓯᒪᔪᓂᑦ ᐊᕐᕌᓂ 
ᐃᑲᔫᑎᒋᓂᐊᖅᑐᓂᑦ ᐃᖅᑲᓇᐃᔭᖅᑎᑦᑎᓐᓄᑦ. ᑖᒃᑯᐊᓗ ᓈᒻᒪᓈᑦᑎᐊᑐᒃᑰᕈᑕᐅᔪᑦ ᐃᒃᐱᒋᔭᐅᔪᓄᓪᓗ 
ᐃᖅᑲᓇᐃᔭᖅᑎᑦᑎᓂᓐᓄᑦ ᑕᒪᒃᑯᐊᓗ ᐊᑯᓐᓂᖅᓱᖅᑐᑦ ᐊᖓᔪᖅᑳᖑᔪᑦ.  
 
ᑕᐃᒪ ᑐᑭᓯᔪᐃᓐᓇᐅᔭᕆᖃᕋᓗᐊᕋᑦᑕ ᑕᒪᓐᓇ ᐱᓂᕐᓗᖃᑦᑕᕐᓂᖅ ᐃᖅᑲᓇᐃᔭᕐᕕᐅᑉ ᐃᓗᐊᓂ 
ᓄᖑᓚᐅᖅᓯᒪᔾᔮᖏᑦᑑᒐᓗᐊᖅ ᑭᓯᐊᓂ ᐱᓕᕆᑦᑎᐊᓂᖅᓴᐅᔭᕆᐊᖃᕋᑦᑕ. ᑕᐃᒃᑯᐊᓗ ᑮᓇᐅᔭᓕᕆᓂᕐᒧᑦ 
ᐃᖅᑲᓇᐃᔭᖅᑎᒃᑲ ᐱᓕᕆᖃᑎᖃᐃᓐᓇᖁᔭᒃᑲ ᐱᓕᕆᕝᕕᐅᔪᓂᒃ. ᑖᒃᑯᐊᓗ ᒥᓂᔅᑕᐃᑦ ᑐᖏᓕᑦᑕ ᑲᑎᒪᔨᕋᓛᖏᑦ 
ᑕᒪᒃᑯᐊ ᑖᓐᓇ ᐃᖅᑲᓇᐃᔭᕐᕕᒻᒥ ᐱᓂᕐᓗᖃᑦᑕᕐᓂᖅ ᐱᑯᑦᑐᖃᑦᑕᕐᓂᖅ.  
 
ᐃᓕᓐᓂᐊᕈᑕᐅᔪᓐᓇᖅᑐᓂᓪᓗ ᓴᖅᑭᑦᑎᕙᓪᓕᐊᓪᓗᑕ ᐱᒋᐊᖅᑎᑦᑎᕙᓪᓕᐊᒋᓪᓗᒍᓗ ᐃᖅᑲᓇᐃᔭᖅᑎᓕᒫᑦ 
ᐊᖏᕐᓂᕐᒥᓂᒃ ᐊᑎᓕᐅᕆᐊᖃᕐᓂᐊᖅᑐᒥ ᑐᑭᓯᐅᒪᖁᓪᓗᒋᑦ ᑕᒪᒃᑯᐊ ᐃᖅᑲᓇᐃᔭᕐᕕᒻᒥ ᐊᑐᐊᒐᐃᑦ ᐸᕝᕕᓴᓐᓂᒧᓪᓗ 
ᐊᑐᐊᒐᐃᑦ ᓇᓗᓇᐃᔭᖅᓯᒪᔪᒻᒪᑕ ᓄᓇᕗᑦ ᒐᕙᒪᒃᑯᑦ ᐃᕿᐊᒃᑭᕕᖓᓃᒻᒪᑕ ᑕᒫᓂᓗ ᐃᖅᑲᓇᐃᔭᕐᕕᒻᒥ 
ᒪᓕᑦᑕᐅᔭᕆᐊᓕᓐᓂᑦ. ᑖᓐᓇ ᐊᔭᐅᖏᓐᓇᓂᐊᖅᑕᕗᑦ.  
 
ᖃᐅᔨᒪᒐᓗᐊᖅᑐᖓ ᐋᖅᑭᓯᓯᒪᒻᒥᒐᑦᑕ ᐃᖅᑲᓇᐃᔭᕐᕕᒻᒥ ᐊᑭᕋᖅᑑᑎᔪᖃᖅᑎᓪᓗᒍ ᑲᑎᒪᖃᑎᒋᓲᕆᒐᑦᑎᒍ 
ᖃᐅᔨᓇᓱᓪᓗᑎᒍ ᐃᒪᓐᓇ ᑭᒡᒐᑐᖅᑕᐅ ᑲᑐᔾᔨᖃᑎᒌᓐᓂᐅᑉᐸᑕ ᐃᖅᑲᓇᐃᔭᕐᓂᕐᒧᑦ. ᑕᐃᒫᒃ ᑲᑐᔾᔨᖃᑎᒌᓐᓂᒃ 
ᐃᓚᒋᔭᐅᓐᖏᑉᐸᑕ ᐃᒪᓐᓇ ᐱᖃᓐᓇᕆᔭᖓᓂᒃ ᐅᖃᓪᓚᐅᔾᔨᔨᖓᓂᓪᓘᓐᓃᑦ ᐱᖃᑎᖃᕈᓐᓇ. ᐃᒪᓐᓇ 
ᖃᐅᔨᒋᐊᕐᓂᐊᕕᔅᓴᐅᖃᑦᑕᕐᒪᑕ ᐃᒪᓐᓇ ᐊᑎᓕᐅᕈᑎᒋᓯᒪᒍᕕᒋᑦ ᐱᐅᓯᕚᓪᓕᖅᑎᓐᓇᓱᓗᒋᑦ.   
 
ᑕᐃᒪᓕ ᐃᖅᑲᓇᐃᔭᖅᑎᖃᓕᕌᖓᑦᑕ ᑎᒍᒥᐊᖏᓐᓇᕈᒪᓲᕆᒐᓗᐊᕋᑦᑕ ᑮᓇᐅᔭᖅᑐᕝᕕᒋᓯᒪᕙᑦᑐᑎᒋᓗᒋ. ᒪᑯᐊᓕ 
ᐃᖅᑲᓇᐃᔭᓚᐅᑲᑐᐃᓐᓇᖃᑦᑕᖅᑐᑦ ᑕᒪᒃᑯᐊᓕ ᐃᖅᑲᓇᐃᔭᐃᓐᓇᖅᑐᑦ ᐅᕙᑦᑎᓐᓄᑦ ᐱᐅᓂᖅᓴᒧᑦ ᐊᑦᑕᕐᓇᓐᖏᑦᑐᒥᒃ 
ᐃᖅᑲᓇᐃᔭᕐᕕᖃᕋᓱᓪᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᕼᐃᒃᔅ. 
 
Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑕ ᑭᐅᒻᒪᑦ ᑖᔅᓱᒥᖓ. ᑕᐃᒪᓐᓇᑦᑕᐅᖅ 
ᐃᓱᒫᓘᑕᐅᔪᓂᒃ ᐋᖅᑭᓯᒐᓱᑐᐃᓐᓇᐅᔭᖃᑦᑕᖅᑐᔅᓴᐅᒐᓗᐊᖅᐳᒍ ᐃᖅᑲᓇᐃᔭᖅᑎᓄᑦ.  
 
ᐅᑎᕈᒪᒐᒪ ᑕᐃᒪ ᓯᕗᓕᖅᑎᐅᑉ ᓴᖅᑭᖅᑲᐅᔭᖓ ᑕᒪᒃᑯᐊ ᓄᓇᕗᑦ ᐃᓗᐊᓂ ᐃᖅᑲᓇᐃᔭᓚᐅᑲᑐᐃᓐᓇᖅᑐᓂᒃ 
ᐃᖅᑲᓇᐃᔭᖅᑎᖃᖃᑦᑕᕐᓂᖅ ᒥᓂᔅᑕᓗ ᐅᖃᖃᑎᒋᖃᑦᑕᖅᓯᒪᓪᓗᒍ ᐊᒻᒪᓗ ᑐᑭᓯᓇᖅᓯᕙᓪᓕᐊᓯᒪᖅᑰᔨᒻᒪᑦ ᒐᕙᒪᒃᑯᑦ 
ᓯᕗᒧᐊᑉᐸᓕᐊᔾᔪᑎᒋᓂᐊᖅᑕᖏᑦ ᒪᑯᓄᖓ ᐃᖅᑲᓇᐃᔭᖅᑐᓕᕆᓂᕐᒥ.  

ᑕᐃᒪᓐᓇᑦᑕᐅᖅ ᐃᓚᖏᖅᑲᐃ ᐅᑭᐅᓂᑦ ᑕᓪᓕᒪᑦ ᐅᖓᑖᓄᑦ ᐱᑖᖅᑎᑕᐅᔭᕆᐊᖃᖅᑰᓕᖅᑐᑦ.  
 
>>ᐃᓪᓚᖅᑐᑦ 
 
ᐃᒪᓐᓇᖃᐃ ᑐᓴᐅᒪᔾᔪᑎᖃᒃᑲᓐᓂᕈᒪᔪᓇᑐ ᒥᓂᔅᑕᖓᓂᒃ ᑮᓇᐅᔭᓕᕆᔨ ᐃᖅᑲᓇᐃᔭᖅᑐᓕᕆᓂᕐᒧᑦ ᖃᓄᖅ 
ᓱᒃᑲᑎᒋᔪᒥᒃ ᖃᓄᕐᓗ ᐊᔭᐅᖅᑕᐅᑎᒋᕙ ᑕᒪᓐᓇ ᒪᓕᑦᑕᐅᓇᓱᓐᓂᖓ ᑕᒪᒃᑯᐊ ᐋᖅᑮᒍᑎᓇᓱᓪᓗᒋᑦ 
ᐃᖅᑲᓇᐃᔭᓚᐅᑲᑐᐃᓐᓇᖅᑐᑦ ᐅᓄᖅᓯᕙᓪᓕᐊᑐᐃᓐᓇᕐᓂᖏᓐᓂ ᒐᕙᒪᒃᑯᓐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.   
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᐅᔪᖅ, ᒥᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᕼᐃᒃᔅ ᖁᔭᓐᓇᒦᒃ ᐊᐱᕆᒻᒪᑦ. ᐃᒃᓯᕙᐅᑖᖅ, 
ᑐᓴᐅᒪᒻᒥᔪᖓᑦᑕᐅᖅ ᐃᖅᑲᓇᐃᔭᓚᐅᑲᑐᐃᓐᓇᖃᑦᑕᖅᑐᑦ ᐅᓄᕐᓂᖏᓐᓂᒃ ᐅᑭᐅᓂᖃᐃ ᖁᓕᐅᕋᑖᖅᑐᓂ. 
ᑕᐃᒪᓐᓇᑦᑕᐅᖅ ᐊᔾᔨᑦᑎᐊᖓᓂ ᒪᓕᒐᓕᐅᖅᑎᑐᐃᓐᓇᐅᓪᓗᖓ ᐊᐱᖅᓱᖅᐸᓚᐅᕐᒥᒐᒪ.  
 
ᐃᖅᑲᓇᐃᔭᓚᐅᑲᑐᐃᓐᓇᖅᑐᑦ ᐱᔾᔪᑎᖃᕐᒪᑕ ᐅᓄᕐᓂᖏᑦ ᒪᑯᓂᖓ ᑭᖑᕝᕖᓯᒪᖃᑦᑕᕐᒪᑕ 
ᐃᖅᑲᓇᐃᔮᓪᓚᑦᑖᖑᒐᓗᐊᓂᒃ. ᑭᓯᐊᓂ ᐃᓐᓄᒍᓐᓇᐃᓕᔪᓂᒃ ᐅᕝᕙᓘᓐᓃᑦ ᐋᓐᓂᐊᖃᕐᓇᓐᖏᑦᑐᓕᕆᓂᒃ 
ᐃᖅᑲᓇᐃᔭᓚᐅᑲᑐᐃᓐᓇᖅᑐᓂᒃ ᐃᖅᑲᓇᐃᔭᖓᔮᖑᓚᐅᑲᑐᐃᓐᓇᖅᑐᓂᒃ. ᑕᐃᒪ ᐃᖅᑲᓇᐃᔭᓚᐅᑲᖃᑦᑕᖅᑐᑦ 
ᐅᓄᕐᓂᖏᑦ ᐱᓕᕆᕕ ᑕᖅᑭᑕᒫᖅ ᐅᓂᒃᑳᓕᐅᖅᑕᐅᖃᑦᑕᖅᑐᑦ ᐃᖅᑲᓇᐃᔭᖅᑎᒃᑲᓗ ᑐᓴᕋᓱᑦᑎᓲᒃᑲ ᐱᓕᕆᕝᕕᓐᓂ 
ᖃᓄᐃᒻᒪᑦ ᑖᓐᓇ ᐊᕐᕌᒍᓂ ᒪᕐᕉᓂᓘᓐᓃᑦ ᐃᖅᑲᓇᐃᔭᖅᑎᐅᓚᐅᑲᑐᐃᓐᓇᕐᓂᕋᖅᖢᒍ 
ᐱᔾᔪᑎᖃᓪᓚᑦᑖᕆᐊᖃᖃᑦᑕᖅᑐᑦ. ᑖᒃᑯᐊᓗ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ ᐊᖏᖃᑦᑕᕐᒥᔪᑦ 
ᐃᖅᑲᓇᐃᔭᓚᐅᐱᓪᓚᓐᓂᐊᖅᑐᓂᒃ ᐊᕐᕌᒍ ᐊᓂᒍᕋᐃᒻᒪᑦ.   
 
ᐃᒪᓐᓇᑐᐃᓐᓇᐅᖏᒻᒪᑦ ᐃᒪᓐᓇ ᐃᖅᑲᓇᐃᔭᓚᐅᑲᑐᐃᓐᓇᖅᑐᑎ ᐃᖅᑲᓇᐃᔭᖅᑎᓪᓚᑦᑖᖑᖅᑎᓪᓗᒍ. ᐃᒪᓐᓇ 
ᐃᓚᐃᓐᓇᖏᓐᓂ ᐱᓕᕆᖃᑦᑕᕐᒪᑕ ᐃᖅᑲᓇᐃᔭᖅᑎᑎᐅᖏᓐᓇᖅᑐᑦ ᐊᔾᔨᒋᓐᖏᑕᖏᓐᓂᒃ ᐃᒪᓐᓇ 
ᐱᔭᒃᓴᑭᓐᓂᖅᓴᐅᓪᓗᑎᓪᓗ. ᐃᒪᓐᓇ ᐃᖅᑲᓇᐃᔭᓚᐅᑲᑐᐃᓐᓇᖅᑐᒥᑦ 
ᐃᖅᑲᓇᐃᔭᐃᓐᓇᖅᑐᒨᖅᑎᑦᑎᑐᐃᓐᓇᕈᓐᓇᖏᓐᓇᑦᑕ ᐃᒪᓐᓇ ᐱᔪᓐᓇᐅᑎᖃᖏᑐᐃᓐᓇᕆᐊᖃᒻᒪᑕ ᑕᒪᓐᓇᓗ 
ᓇᐅᓯᑐᖅᑎᐊᕆᐊᖃᖃᑦᑕᕋᑦᑎᒍ ᑕᐃᒪ ᐃᖅᑲᓇᐃᔭᖅᑎᑦᑎᓚᐅᑲᑐᐃᓐᓇᖅ ᖃᓄᕐᓗ ᐳᖅᑐᑎᒋᓕᕐᒪᖔᑦ.  
 
ᐃᒪᓐᓇ ᐃᖅᑲᓇᐃᔭᕈᓐᓇᓕᒻᒪᒍᕕᑦ ᐃᖅᑲᓇᐃᔭᖅᑎᐅᓚᐅᑲᑐᐃᓐᓇᐸᓪᓗᑎᑦ ᐱᓕᒻᒪᔅᓴᔭᐅᕙᓪᓗᑎᓪᓗ. ᑕᐃᒪ 
ᓴᖅᑭᔮᖅᑎᓕᕈᑦᑎᒍ ᐱᓇᓱᒍᓐᓇᕐᒪᑦ ᐅᕝᕙᓘᓐᓃᑦ ᐱᓕᕆᕝᕕᒻᒥ ᑮᓇᐅᔭᓕᕆᔨᒃᑯᓐᓄᑦ ᐅᖄᓚᒐᔭᒃᒪᑕ ᐃᒪᓐᓇ 
ᑎᒃᑯᐊᖅᓯᖃᐅᑎᒋᑦ ᑖᓐᓇ ᐱᒋᐊᖅᑎᑕᐅᔭᕆᐅᖃᒻᒪᑦ ᐱᓕᕆᕝᕕᒻᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᖁᑎᒃᑲ ᑕᑯᓪᓗᒋᑦ, ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᓂᐊᕋᒃᑯ ᐃᒪᓐᓇ ᐱᑯᑦᑐᓂᐅᖏᑦᑐᒥᒃ ᑖᓐᓇ 
ᐅᖃᐅᓯᕆᔪᒪᖃᑦᑕᖅᑕᕋᓗᐊᕋ ᑭᖑᓪᓕᕐᒥᒃ ᑲᑎᒪᑎᓪᓗᑕ.  
 
ᓄᓇᕐᔪᐊᕐᒥ ᑮᓇᐅᔭᓕᐅᕋᓱᓐᓂᖅ ᐊᒃᓱᕈᓐᓇᐅᑎᖃᒻᒪᑦ ᓄᓇᕗᑦᒥᓗ ᑲᓇᑕᒥᓗ ᒐᕙᒪᑐᖃᒃᑯᓐᓂ 
ᑐᒑᕋᖃᑐᐃᓐᓇᑦᑎᐊᖃᑦᑕᕐᒪᑦ.  

ᑕᐃᒪ ᐅᖃᐅᓯᖃᑦᑐᖃᖃᑦᑕᖅᓯᒪᒻᒪᕆᒻᒪᑦ ᒪᑐᒧᖓ ᑕᒪᒃᑯᐊ ᑮᓇᐅᔭᕆᔭᕗᑦ ᐃᒪᓐᓇ ᐊᑐᓗᐊᖃᑦᑕᖁᓇᒋᑦ 
ᖄᖏᐅᑎᓯᒪᖁᓇᒋᑦ ᐊᑭᓕᒃᓴᓂᒍᒪᖏᓇᑦᑕ. ᑕᐃᒪ ᑕᑯᔪᒪᔪᐃᓐᓇᐅᒐᑦᑕ ᑮᓇᐅᔭᓂᒃ ᐊᒥᐊᒃᑯᖃᖃᑦᑕᕐᓂᖅ 
ᓇᓪᓕᐅᒃᑯᒫᔅᓴᑎᓐᓂᒃ ᐃᒪᓐᓇ ᐊᑐᓐᖏᓂᕐᓗᒃᑕᖃᑦᑕᕆᐊᖃᓐᓂᖓ ᖃᐅᔨᒪᔭᕋᓗᐊᕗᑦ ᑭᓯᐊᓂ ᐃᒪᓐᓇ 
ᐊᔪᖅᓴᓇᖅᑐᒃᑰᒐᔪᔅᓯᒐᑦᑕ ᑕᐃᒪ ᐅᖃᐅᓯᖃᕌᖓᑦᑕ ᐃᓪᓗᖃᖏᓗᐊᕐᓂᕐᒥᒃ ᐊᔪᖅᓴᓗᐊᕐᓂᕐᒥᒃ ᐃᓪᓗᓂᒃ, 
ᐃᓪᓗᕐᔪᐊᖃᖏᓗᐊᕐᓂᖓᓂᒃ.  
 
ᑕᐃᒪᓕ ᒥᓂᔅᑕᖃᐃ ᐊᐱᕆᔪᒪᓕᖅᑕᕋ ᑮᓇᐅᔭᓕᕆᓂᕐᒧᑦ ᒥᓂᔅᑕᐅᓪᓗᓂ ᓇᐅᒃᑯᑦ ᓇᓗᓇᐃᔭᑦᑎᐊᕐᓗᒋᑦ ᒐᕙᒪᒃᑯᑦ 
ᑮᓇᐅᔭᖅᑐᖏᓐᓂᖅᓴᐅᒐᔭᓐᖑᐊᕐᒪᖔᑕ ᑮᓇᐅᔭᓂᒃ ᐊᑐᕈᓐᓃᖅᑐᓂᒃ ᑐᐊᕕᓐᓇᕆᓂᖅᓴᐅᔪᒧᑦ 
ᐃᓕᓐᓂᐊᖅᑐᓕᕆᓂᕐᒧᓘᓐᓃᑦ ᐃᓪᓗᖃᕐᓂᕐᒧᑦ, ᐊᔪᖅᓴᓗᐊᕐᓂᕐᒧᓘᓐᓃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒎᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓯᔅ ᐊᕐᓇᒃᑲᕐᓗ ᑐᓴᕈᒥᓇᖅᑐᒥᒃ ᐊᐱᕆᒻᒪᑦ. 
ᒐᕙᒪᒃᑯᓐᓂ ᐅᕙᓐᓂ ᐃᒪᓐᓇ ᐱᒻᒪᕆᐅᖏᓂᖅᓴᖅᑕᖃᖏᒻᒪᑦ ᐱᒻᒪᕇᓐᓇᐅᒻᒪᑕ. ᐃᒪᓐᓇ ᓇᑲᑎᕆᔭᕆᐊᔅᓴᖅ 
ᐊᒃᓱᕉᓐᓇᕋᔭᕐᒪᑦ. ᑕᐃᒪ ᐊᕐᕌᒎᒐᓴᐅᓚᐅᖅᑐᓂᒃ $110 ᒥᓕᐊᓐ ᓴᖅᑭᑎᓐᓇᓱᒋᐊᖃᕐᓂᖅ ᑖᓐᓇᓗ 
ᐊᒃᓱᕈᓐᓇᑲᓐᓂᐅᔭᓚᐅᕐᒪᑦ.  
 
ᐃᒪᓐᓇ ᓇᑲᑎᕆᓕᕈᕕᑦ ᐱᔨᑦᑎᕋᓐᓂᕐᓂᒃ ᐃᖅᑲᓇᐃᔭᕈᓐᓃᑎᑦᑎᓪᓗᑕᓗ ᐃᖅᑲᓇᐃᔮᖅᑕᖃᕈᓐᓃᕐᓗᓂ ᑕᒪᒃᑯᐊ 
ᐃᓱᒪᒋᔭᐃᓐᓇᕆᔭᕆᐊᖃᕋᒃᑭᓐ. ᑕᐃᒪᓕ ᓇᑲᑎᕆᕙᓪᓕᐊᓕᕈᕕᑦ ᐃᒪᓐᓇ ᐊᓂᑦᑎᑐᐃᓐᓇᕈᒪᓲᖑᖏᓐᓇᒪ ᐃᒪᓐᓇ 
ᐃᓪᓗᒥᓄᓪᓘᓐᓃᑦ ᐃᓚᒥᓄᑦ ᑮᓇᐅᔭᖃᕆᐊᖃᓲᖑᒻᒪᑕ.  
 
ᑕᐃᒪᓕ ᑭᓯᐊᓂ ᐊᔭᐅᕐᔪᒥᖃᑦᑕᖅᑕᕋᓗᐊᒃᑲ ᐱᓕᕆᕝᕖᑦ ᑮᓇᐅᔭᕆᓂᐊᖅᑕᒥᓂᒃ ᐋᖅᑭᒃᓱᐃᔭᕌᖓᒥᒃ. ᐃᒪᓐᓇ 
ᐱᑕᖃᕆᐊᑐᓐᖏᑦᑐᓂᒃ ᐊᐅᓚᑕᐅᖏᑦᑐᓂᓪᓗ ᑮᓇᐅᔭᖅᑐᖅᑐᓂᒃ. ᐃᒪᓐᓇ ᖃᐅᔨᓴᖅᑎᐊᒻᒪᕆᓲᕆᒐᑦᑎᒍ 
ᐋᒡᒑᕈᓐᓇᖅᑐᑎᒍᓗ ᐃᒪᓐᓇ ᐃᖅᑲᓇᐃᔮᔅᓴᑲᓐᓂᑐᐃᓐᓇᕐᓂᒃ ᓴᖅᑭᑦᑎᒍᒪᓲᖑᖏᓇᑦᑕ ᐃᓐᓄᔾᔮᖏᑦᑐᓂᒃ.  
 
ᑕᐃᒪᓕ ᑕᒪᐅᖓ ᑎᑭᐅᑎᓐᓂᖅᐸᑦ ᐊᑐᓗᐊᕐᓂᐊᕐᓂᕈᑦᑕᓘᓐᓃᑦ ᐃᒪᓐᓇ ᓇᑲᑎᕆᔭᕆᐊᖃᓕᕋᔭᕋᑦᑕ 
ᐱᔨᑦᑎᕋᑎᓂᓪᓗ ᑕᐃᒪᓗ ᐃᖅᑲᓇᐃᔮᓂᒃ ᓇᑲᑎᕆᓕᕋᔭᕐᒥᒐᑦᑕ ᑕᐃᒪᐃᑐᒥᒃ.  
 
ᑕᐃᒫᒃ ᑮᓇᐅᔭᓂᒃ ᐊᒥᐊᒃᑯᑦ ᐊᒥᓲᓗᐊᖏᑦᑐᓂᒃ ᐊᒥᐊᒃᑯᒐᓗᐊᕐᓗᓂ ᑐᐊᕕᓐᓇᖅᓯᑳᓪᓚᑉᐸᑦ ᑭᓐᖓᕐᓂ ᓲᕐᓗ 
ᐃᓕᓐᓂᐊᕐᕕᖓ $30-$40 ᒥᓕᐊᓐ ᑕᐅᑐᒃᑲᑦᑕ. ᑖᓐᓇ ᑕᕝᕙ ᐱᑕᖃᓯᑳᓪᓚᓚᐅᖅᓯᒪᒻᒪᑦ ᑕᐃᒪ ᑮᓇᐅᔭᓂᒃ 
ᑲᒪᑦᑎᐊᕋᓱᒋᐊᖃᑉᐳᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓯᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐊᖏᖃᑎᒋᔭᕋ ᑕᒪᓐᓇ ᐱᒡᒐᓇᖅᑐᐊᓗᒃ 
ᐱᓕᕆᐊᕐᕆᒐᓱᒋᐊᖓ. ᐅᖃᐅᓯᖃᕋᑖᕋᕕᑦ AA-ᒥᑦ ᖁᑦᑎᓂᖅᐹᖓᓂᒃ ᐱᐅᓂᖅᐹᖑᑎᒐᓱᓐᓂᐊᕐᓗᒍ. ᑕᐃᒫᓪᓕ 
ᑕᕝᕙ ᐱᐅᓂᖅᐹᖑᓇᓱᓐᓂᐊᖅᑲᑦ ᐊᑭᓕᖅᑕᐅᒋᐊᖃᕋᔭᕐᒥᒻᒪᑦ. ᑕᐃᒫᒃ ᑕᕝᕙ ᐊᒥᐊᒃᑯᑦᑎᐊᕙᓕᑯᓘᕙᑦᑐᒍ 
ᐃᓪᓗᓕᐅᓐᖏᓗᐊᕋᐃᒐᑦᑕ ᐊᔪᖅᓴᓗᐊᖅᑐᓂᓪᓗ ᐃᑲᔪᓐᖏᓗᐊᕋᐃᒐᑦᑕ ᐊᒥᐊᒃᑯᕙᑦᑐᒍᑦ.  



ᓈᑦᓰᓐᖑᔭᓛᕐᓂᐊᖅ, ᓄᕕᐱᕆ 7, 2015 ᓄᓇᕗᒥ ᓯᕗᓕᖅᑏᑦ ᑲᑎᒪᓂᖏᑦ 73 
 

 

ᑕᐃᒪᓕ ᑕᐃᒪ ᐅᖃᖅᑐᖃᕆᐊᖃᖅᑯᖅ ᐃᓪᓗᖃᓐᖏᒃᑯᒪ ᖃᓄᐃᓐᖏᑦᑐᖅ ᑕᐃᒪᐃᑦᑐᖃᕈᓐᓇᕋᓂᓗ. 
ᐊᖏᖃᑎᒋᒐᓗᐊᕆᒃᑭ ᐊᒥᐊᒃᑯᖃᑦᑕᕆᐊᖃᖅᑐᑦ ᓄᓇᕗᑦ ᒐᕙᒪᒃᑯᖏᑕ ᑮᓇᐅᔭᖏᑦ ᐊᕐᕌᒍ ᐃᓱᓕᒐᐃᑉᐸ 
ᑭᓯᐊᓂᓕ ᖃᓄᑎᒋ ᐊᒥᐊᒃᑯᖃᑦᑕᕆᐊᖃᖅᑭᑕ ᐃᓱᒪᒋᒋᐊᓚᐅᖅᓯᒪᕕᐅᒃ ᖃᓄᑎᒋ ᐊᒥᐊᒃᑯᖃᑦᑕᕆᐊᖃᖅᑲᑦ 
ᑮᓇᐅᔭᖏᑦ? ᑕᐃᒫ ᑲᔪᓰᓐᓇᕈᓐᓇᕐᓂᐊᕋᑦᑕ ᐊᓂᒍᐃᑦᑎᐊᖅᑐᑯᓘᖃᑦᑕᓂᑦᑎᓐᓂ ᑮᓇᐅᔭᑎᒍᑦ ᓄᓇᕘᓗ 
ᐱᔭᕆᐊᓕᖏᑦ ᓴᖅᑭᕋᓱᖃᑦᑕᕆᓪᓗᑎᒍ.  
 
ᓇᑲᑎᕆᓂᕐᓗ ᐃᓱᒪᒋᓗᒍ ᑕᐃᒃᑯᐊ ᐊᑭᑐᔪᖅᑐᕈᑎᔅᓴᐃᑦ ᑎᑎᖅᑲᑐᐃᓐᓇᕐᒥ ᓴᖅᑭᔮᖅᓯᒪᔪᑦ ᓴᖅᑭᓚᐅᖅᓯᒪᒐᑎᑦ 
ᑕᐃᑰᓇᖃᐃ ᓴᖅᑭᖅᑎᒐᓱᐊᕐᓗᒋᑦ ᐱᐅᒐᔭᖅᑐᖅ? ᖃᓄᑭᐊᖅ ᑭᐅᑦᑕᓂᐊᖅᑭᓐᖓ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ ᒥᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇᐃᓛ ᐱᒡᒐᓇᖅᑐᖅ ᑮᓇᐅᔭᓕᕆᔨᐅᓪᓗᓂ, 
ᑮᓇᐅᔭᓕᕆᔨᕈᕋᑖᑦᑎᐊᖅᑎᓪᓗᖓ. ᖃᖓᑐᐃᓐᓇᒃᑯᑦ ᐊᑭᓕᔅᓴᓂᐅᑎᖃᓐᖑᐊᖅᑎᑖᓘᔪᒋᔭᐅᓚᐅᖅᓯᒪᒐ 
ᑐᔅᓯᕋᕐᕕᐅᖏᓐᓇᕐᓂᐊᕐᓗᖓᓗ ᐃᒫᓪᓗ ᐅᖃᖃᑦᑕᕆᐊᖃᕐᓗᖓ ᐄᖃᐃ ᑕᕝᕙᓂ ᐊᕐᕌᒍᑦᑎᓐᓂ ᐋᒡᒐ, 
ᐊᕐᕌᒎᓛᖅᑐᒥᖃᐃ ᑕᐃᒫᑐᐃᓐᓇᖅ.  
 
ᓄᓇᕘᒥ ᒪᑯᐊ ᑎᒥᖁᑎᕈᓘᔮᓗᖏᓪᓗ ᑮᓇᐅᔭᓂᑦ ᑐᔅᓯᕋᖅᑐᐃᓐᓈᓘᒻᒪᑕ ᕼᐋᒻᓚᒃᑯᓪᓗ, 
ᐱᖁᑦᑎᕐᔪᐊᖅᑖᕆᐊᓖᓐᓚᐅᓪᓗᑎᑦᑕᐅ ᑕᒫᓂ 3,500-ᓂᑦ 4000-ᓄᑦ ᐃᓪᓗᑖᕆᐊᖃᓪᓚᕆᑦᑐᐊᓘᔪᒍ 
ᖃᐅᒪᓕᐅᕐᕖᑦ, ᐆᒻᒪᖅᑯᑎᓕᐅᕐᕖᑦ ᓄᑖᕈᕆᐊᓕᒐᓚᕐᔪᐊᕌᓘᒋᕗᑦ ᐊᑯᓂᐊᓗᒃ ᓯᓂᒍᓐᓇᐃᖃᔾᔪᑎᒋᖃᑦᑕᖅᓯᒪᔭᒃᑲ.  
 
ᑕᒪᒃᑯᐊ ᐊᕐᕌᒍᓄᑦ ᑕᓪᓕᒪᓄᑦ ᐸᕐᓇᐅᑎᓕᐅᖃᑦᑕᖅᑐᑕ ᐊᑭᑐᔪᖅᑐᕈᑎᔅᓴᓂᑦ ᑲᔪᓯᒍᑏᑦ. 
ᑲᔪᓯᑎᑦᑏᓐᓇᕋᓱᖃᑦᑕᕋᓗᐊᖅᑐᒎ ᖄᖏᐅᑎᓗᐊᓐᖏᓪᓗᑎᓪᓗ ᑮᓇᐅᔭᓂᑦ ᐊᑐᓗᐊᓐᖏᓪᓗᑎᓪᓗ 
ᐱᔭᕇᖅᑕᐅᑎᒐᓱᑉᐸᑦᑐᑎᒍ ᓄᓇᓕᓐᓄᑦ ᐱᒻᒪᕆᐊᓘᒻᒪᑕ ᐃᖅᑲᓇᐃᔮᓄᑦ ᓴᖅᑮᒍᑕᐅᖃᑦᑕᕐᖓᑕ.  
 
ᑕᐃᒪᓕ ᐊᕙᑎᓕᕆᔨᑐᖃᒃᑯᑦ ᑲᓇᑕᒥ ᓴᖅᑭᕐᔫᒥᑦᑕᕆᕗᐃ ᓴᐳᔾᔨᖁᔨᔪᐊᓘᓪᓗᑎᑦ ᑭᓱᑐᐃᓐᓇᕐᓂᑦ ᒪᑯᓂᖓ 
ᐅᐊᑦᑕᑯᖃᕐᕕᓂᓪᓘᓐᓃᑦ, ᐃᒥᖅᑕᕕᓐᓂᓪᓘᓐᓃᑦ, ᓴᓂᒃᑯᕕᓐᓂᓘᓐᓃᑦ ᓱᒋᐊᖁᔨᔪᐊᓘᓪᓗᑎᑦ ᐊᓯᔾᔩᖁᔨᓪᓗᑎᒃ 
ᑕᐃᒃᑯᐊ ᐊᕙᑎᒧᑦ, ᐊᕙᑎᓕᕆᓂᕐᒧᑦ ᓵᖓᔭᐅᒍᓐᓇᕋᑦᑕ ᐱᕈᓇᖅᓴᐃᖁᔭᐅᒍᓐᓇᖅᑐᑕᓗ 
ᐸᕐᓇᐅᑎᓕᐅᕆᐊᖃᖃᑦᑕᖅᓯᒪᔪᒍ ᐊᑭᓖᓐᓇᐅᓪᓗᑎᓪᓗ.  
 
ᑕᐃᒫ ᑕᕝᕙ ᐅᖃᕋᑖᖅᑯᖓ ᑲᒪᑦᑎᐊᕋᓱᒋᐊᖃᖅᑐᒍᑦ ᓯᓚᑐᔪᐊᓘᒐᓱᓪᓗᑕ ᑮᓇᐅᔭᕗᑦ ᐱᓪᓗᒋᑦ. ᐃᒫᒃ 
ᐱᑦᑕᑎᐊᓐᖏᑦᑐᕈᓗᑦᑎᑐᑦ ᐊᒥᐊᒃᑯᒐᓱᐊᒡᒐᖃᑦᑕᕆᐊᖃᓐᖏᑦᑐᒍ ᑕᒫᓂ $25 ᒥᓕᐊᓐ-$30 ᒥᓕᐊᓐ 
ᐊᒥᐊᒃᑯᒐᓱᐊᒐᓱᖃᑦᑕᖅᑐᒍᑦ. ᐊᒻᒪᓗ ᖁᕕᐊᓱᑉᐸᑦᑐᒍᑦ $20 ᒥᓕᐊᓐ $30 ᒥᓕᐊᓐ ᐊᒥᐊᒃᑯᒐᑦᑕ ᑕᐃᒪ 
ᓯᓚᑐᓂᒃᑰᖅᓯᒪᕗᒍ. ᐊᒻᒪ ᐊᑭᓕᔅᓴᓐᓂᒍᓐᓇᖃᑦᑕᕆᐊᖃᕐᒥᒐᑦᑕ. ᒐᕙᒪᑐᖃᒃᑯᓪᓗ ᖃᐅᔨᒪᒋᐊᖃᕐᖓᑕ 
ᐊᐅᓚᑦᑎᑦᑎᐊᕐᓂᑎᓐᓂ. 85 ᐳᓴᓐᑎᖓᓂ ᑮᓇᐅᔭᖏᓐᓂ ᑮᓇᐅᔭᑦᑎᓐᓂ ᐱᕙᒃᑲᑦᑕ ᑕᐃᑲᓐᖓ. ᑕᐅᓇᓐᖓᑦ 
ᐋᑐᕚᒥ ᓇᒻᒥᓂᖃᐅᑎᓕᓐᓄᑦ ᒐᕙᒪᒃᑯᓐᓄᓪᓗ ᑲᑐᔾᔨᔨᐅᔪᓂᑦ ᓴᖅᑭᖅᑐᖃᕋᔪᑦᑎᐊᓐᖏᑦᑐᖅ 
ᐊᑐᓗᐊᖏᓐᓇᖃᑦᑕᕐᓂᕈᑦᑕ.  
 
ᐊᒻᒪᓗ ᐊᑐᕈᓐᓇᖅᑕᕗᑦ $200 ᒥᓕᐊᖑᓚᐅᖅᑐᖅ 2012-ᒥ ᐊᖏᓪᓕᒋᐊᖅᑕᐅᓚᐅᖅᑐᖅ ᑕᕝᕙᓂ ᐊᕐᕌᒍᑦᑎᓐᓂ 
$650 ᒥᓕᐊᓐᒧᑦ ᓇᑉᐸᖅᑎᕆᔾᔪᑎᔅᓴᐅᓂᐊᖅᑑᒐᓗᐊᖅ ᓄᓇᕘᒥ. ᑕᐃᒫᒃ ᐊᒥᐊᒃᑯᓪᓗᐊᕌᕐᔪᒐᓱᖃᑦᑕᖅᓯᒪᔪᒍᑦ 
ᑮᓇᐅᔭᕗᓪᓗ ᐊᑐᑦᑎᐊᕋᓱᖃᑦᑕᖅᓯᒪᓪᓗᑎᒍ. ᒪᑯᐊ ᐊᑐᓗᐊᕐᓂᑯᐃᑦ ᐊᑭᓕᔅᓴᒨᕐᓂᑯᐃ  

ᐊᖅᑯᑎᐅᕙᒻᒥᒻᒪᑕ ᐱᐅᓐᖏᑦᑑᒻᒪᑕ ᐊᖅᑯᑎᒋᒋᐊᖏᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᖁᑎᒃᑲ ᑕᑯᓪᓗᒋᑦ, ᒥᔅᑐ ᕿᔪᒃᑖᖅ. 
 
ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪᓕ ᒪᓕᒐᓕᐅᕐᕕᒻᒥ ᒥᓂᔅᑕᐅᒐᕕᑦ, ᒥᓂᔅᑕᐅᓂᓐᓄᑦ ᐅᐱᒋᔭᐅᓃᑦ 
ᐊᖏᖅᑕᐅᑉᐸᑦ ᑭᓱ ᑕᕝᕙᓂ ᐱᓕᕆᐊᕆᔭᓐᓂᑦ ᑐᐊᕕᕐᓇᓂᖅᐹᕆᓂᐊᖅᐱᒋᑦ ᐃᓱᓕᓚᐅᓐᖏᓐᓂᖓᓂ 
ᓂᕈᐊᖅᑕᐅᕕᒋᓯᒪᔭᐃᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕᐅᔪᖅ, ᒥᔅᑐ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᑦᑕᐅ ᒥᔅᑕ ᕿᔪᒃᑖᖅ ᐊᐱᕆᒻᒪᑦ. ᐱᖓᓱᓪᓕ 
ᓯᕗᓪᓕᐅᖁᔭᒃᑲ ᑖᒃᑯᐊᖑᓐᐃᓇᓂᐊᖅᑐᐃᑦ ᐊᐅᓪᓚᑦᑎᑦᑎᐊᕐᓗᖓ ᑮᓇᐅᔭᑦᑎᓐᓂᒃ ᑲᒪᒋᑦᑎᐊᖃᑦᑕᕐᓗᒋᑦ. 
ᐊᒥᐊᒃᑯᒐᓛᒐᓱᐊᖏᓐᓇᕆᐊᖃᑦᑐᒍᑦ ᑮᓇᐅᔭᖁᑎᑦᑎᓐᓂᒃ ᑖᒃᑯᐊᓗ ᑮᓇᐅᔭᓕᕆᔨᕗᑦ ᒐᕙᒪᓕᒫᒥ 
ᑲᒪᑦᑎᐊᓂᖅᓴᐅᖁᒐᓱᖃᑦᑕᑕᒃᑲ.  
 
ᐱᒻᒪᕆᐅᔪᖅ ᒪᑐᐃᖓᑦᑎᐊᖅᑐᒥᒃ ᓴᖅᑭᔮᑦᑎᐊᖅᑐᒥᒃ, ᐊᐅᓚᑦᑎᑦᑎᐊᖅᑐᒥᓪᓗ ᒐᕙᒪᖃᕆᐊᖃᕐᓂᕗᑦ. ᒐᕙᒪᑎᑐᑦ 
ᒪᓕᒐᓕᐅᕐᕕᒻᒧᑦ ᐅᓂᒃᑳᖃᑦᑕᕆᐊᖃᒻᒥᒐᑦᑕ ᓄᓇᕗᑦᒥᐅᑕᕐᓄᓪᓗ. ᐊᒻᒪᑦᑕᐅᖅ ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓ 
ᐅᕙᑦᑎᓐᓂᒃ ᑕᒻᒪᖅᓯᒪᔪᖅᓯᐅᕆᐊᖅᑐᓲᖑᒻᒪᑦ ᐅᖃᐅᔾᔨᖃᑦᑕᓲᖑᒻᒪᑦ. ᐅᖃᐅᔾᔨᖃᑦᑕᓲᖑᓪᓗᓂᓗ 
ᐊᐅᓚᑦᑎᑎᐊᕆᐊᖃᕋᑦᑕ.  
 
ᑕᐃᒫᓪᓗ ᒐᕙᒪᑐᖃᒃᑯᓐᓂᑦ ᐱᖁᑎᕐᔪᐊᓂᒃ ᓇᑉᐸᐃᒍᑎᔅᓴᓂᒃ ᓄᓇᕗᑦᒨᑎᑦᑎᒐᓱᐊᖏᓐᓇᖅᑐᑕ 
ᑮᓇᐅᔭᖅᑖᕆᐊᖃᕋᑦᑕ ᐃᓪᓗᓕᐅᕈᑎᔅᓴᑲᓐᓂᕐᓂᒃ ᐆᒪᖅᑯᑎᓕᐅᕈᑎᔅᓴᓂᒃ ᐱᖁᔨᕗᖔᓕᐅᕋᑖᓚᐅᕐᒥᔪᒍᑦᑕᐅᖅ 
ᐅᖅᓱᐊᓗᒃᑐᖏᑦᑐᓂᒃ  ᐆᒪᖅᑯᑎᓕᐅᕈᑎᔅᓴᓂᒃ ᓴᖅᑮᒐᓱᐊᕈᒪᓪᓗᑕ.  
 
ᑕᒪᔾᔭ ᐊᔭᐅᖏᓐᓇᓂᐊᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᖁᑎᒃᑲ ᑕᑯᓪᓗᒋᑦ, ᒥᔅᑐ ᒥᑭᓐᖑᐊᖅ. 
 
ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᖃᑎᒌᓐᓂᖏᑦ ᓄᓇᕘᑦ ᒐᕙᒪᒃᑯᖏᑦᑕ ᒐᕙᒪᑐᖃᒃᑯᓪᓗ 
ᐱᒻᒪᕆᐊᓘᒻᒪᑦ ᖃᐅᔨᒪᒐᒪ. ᓄᑖᓂᒃ ᑕᐃᒪ ᐃᖅᑲᓇᐃᔭᖃᑎᑖᕆᐊᖃᕐᓂᐊᕐᕋᑦᓯ ᑕᐃᒃᑯᓂᖓ ᓄᑖᓂᒃ 
ᓂᕈᐊᖅᑕᐅᕋᑖᓚᐅᖅᑐᓂᒃ ᒐᕙᒪᑐᖃᒃᑯᓐᓂ. ᑕᐃᒪᓕ ᖃᓄᐃᑦᑐᓂᒃ ᑭᓱᓂᒃ ᓄᑖᑦ ᒐᕙᒪᑐᖃᒃᑯᑦ ᐱᓪᓗᒋᑦ ᑭᓱᓂᒃ 
ᓴᖅᑮᖃᑎᒋᔪᒪᓂᐊᖅᑭᓯᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᐅᔪᖅ, ᒥᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓴᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᔅᑕ ᒥᑭᓐᖑᐊᖅ. 
ᑲᓇᑕᒥᐅᑕᒐᓛᓗᑦᑎᑐᑦ ᓄᓇᕗᑦᒥᐅᑕᑎᑐᓪᓗᑦᑕᐅᖅ ᖁᕕᐊᓱᕕᐅᑎᓚᐅᕐᒥᔪᖓ ᓂᕈᐊᖅᑐᖃᑦᑎᓪᓗᒍ ᑖᒃᑯᐊ 
ᓕᕗᕈᒃᑯᑦ ᒐᕙᒪᒋᓂᐊᓕᕋᑦᑎᒍ ᐊᒻᒪ ᖁᕕᐊᒋᓪᓚᕆᓚᐅᖅᑕᕋ ᕼᐊᓐᑐ ᑐᑑᑦᑕᐅᖅ ᒪᓕᒐᓕᐅᖅᑎᕈᓚᐅᕐᖓᑦ 
ᓄᓇᕘᒧᑦ. ᐊᒻᒪ ᖁᕕᐊᓱᓪᓚᕆᓚᐅᖅᑐᖓ ᒪᓕᒐᓕᐅᖅᑎᕈᓚᐅᕐᖓᑦ ᒥᓂᔅᑕᕈᖅᑐᓂᓗ ᐅᑭᐅᖅᑕᖅᑐᒧᑦ ᑖᓐᓇ 
ᐱᐅᓪᓚᕆᓐᓂᐊᖅᑐᖅ.  
 
ᕼᐊᓐᑐ ᐊᐅᓪᓚᓚᐅᓐᖏᓐᓂᖓᓂᒃ ᑕᐅᓄᖓ ᐅᖃᖃᑎᒋᔪᒐᒃᑯ ᖃᖓᑕᓲᒧᑦ ᐊᐅᓚᕆᐊᖅᑐᓕᖅᑎᓪᓗᒍ 
ᐅᖃᖃᑎᒋᓚᐅᕋᒃᑯᑦ  

ᐋᑐᑦᕚᓕᐊᕐᓂᖅᓴᐅᖃᑦᑕᓂᐊᓕᕐᖓᑦ. ᑕᐅᓇᓂ ᒪᑐᐃᖅᑎᕆᔾᔪᔾᔨᖃᑦᑕᕐᓂᐊᕐᓕᕐᖓᑦ ᐅᕙᑦᑎᓐᓄᑦ 
ᒥᓂᔅᑕᐅᖃᑎᒥᓂᒃ ᐅᕙᑦᑎᓄᓪᓗ ᑕᑯᔭᐅᒍᒪᔭᐅᔪᓃᒃ. ᓂᕆᐅᑦᑎᐊᖅᑐᖓ ᒪᑐᐃᖓᓗᓂ 
ᐱᓕᕆᖃᑎᖃᕐᓂᐊᕐᕆᐊᔅᓴᖅ ᓄᑖᖑᔪᓂᒃ ᒐᕙᒪᐅᓂᐊᖅᑐᓂᒃ. ᑕᒪᒃᑯᐊ ᐱᓕᕆᐊᔅᓴᕗᑦ ᐱᓕᕆᐊᕐᕆᑎᓪᓗᑎᒍ 
ᐊᒻᒪᑦᑕᐅᖅ ᑮᓇᐅᔭᓂᒃ ᐱᔪᒪᔭᑦᑎᓐᓂᒃ ᑐᒃᓯᕐᕕᒋᓂᐊᕐᒥᒐᑦᑎᒍ.  
 
ᓯᕗᓪᓕᖅᐹᑦᑎᐊᕐᒥᒃ ᓄᑖᖅ ᑮᓇᐅᔭᓕᕆᔨᒃᑯᑦ ᒥᓂᔅᑕᖓ ᑲᑎᒪᖃᑎᒋᔪᓐᓇᓛᕋᒃᑯᑦ ᑕᖅᑭᕆᓛᖅᑕᑎᓐᓂ. 
ᑎᑎᕋᕐᕕᒋᓯᒪᓪᓗᒍ ᑐᓐᖓᓱᑦᑎᓪᓗᒍ ᑮᓇᐅᔭᓕᕆᔨᐅᓂᐊᕐᓕᕐᖓᑦ. ᐅᖃᐅᓯᕆᓪᓗᒋᓪᓗ ᒫᓂ ᓇᖅᐸᑎᖅᑕᐅᒋᕆᐊᓖᑦ 
ᐱᓕᕆᕕᔾᔪᐊᖅᓴᕈᓘᔭᐃᑦ ᐅᖃᐅᓯᕆᓪᓗᒋᑦ ᑕᐃᒃᓱᒧᖓ. ᖁᔭᓐᓇᒦᒃ, ᐃᒃᓯᐅᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᖁᑎᒃᑲ ᑕᑯᓪᓗᒋᑦ, ᒥᔅᑐ ᐊᓕᒃᓵᓐᑐ ᓴᒻᒧᖅᑐᖅ. 
 
ᓴᒻᒧᖅᑐᖅ (ᑐᓵᔨᑎᖑᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒐ ᑖᒃᓱᒧᖓ ᑮᓇᐅᔭᓕᕆᔨᒧᑦ ᐊᒻᒪᑦᑕᐅᖅ 
ᐃᖅᑲᓇᐃᔭᖅᑐᓕᕆᔨᒧᑦ ᒥᓂᔅᑕᒧᑦ ᑖᒃᑯᐊ ᑐᕌᖅᑎᑕᒃᑲ. ᒐᕙᒪᐅᓪᓗᓯ ᓯᕗᓪᓕᐅᑎᑕᐅᒻᒪᒡᒎᖅ 
ᐊᒥᓲᓂᖅᓴᕈᖅᑎᑕᐅᒍᒪᓪᓗᑎᒃ ᐃᓄᐃᑦ ᐃᖅᑲᓇᐃᔭᖅᑐᑦ. ᐃᓛᒃᑯᑦ ᒐᕙᒪᒃᑯᑦ ᐱᓕᕆᕕᖏᑦ 
ᐃᖅᑲᓇᐃᔭᖅᑐᓕᕆᖅᑲᐅᕐᖓᑕ. ᐊᒻᒪ ᐃᓛᒃᑯᑦ ᒐᕙᒪᒃᑯᑦ ᐱᓕᕆᕕᖏᑦ ᒪᑯᐊ ᐊᖓᔪᖅᑳᖏᑦ ᐊᐅᓚᑦᑎᔨᖏᑦ 
ᐃᖅᑲᓇᐃᔭᑲᐃᓐᓇᓂᐊᖅᑐᓂᒃ ᐃᖅᑲᓇᐃᔭᖅᑖᖅᑎᑦᑎᓲᖑᒻᒪᑕ.  
 
ᐊᒻᒪᓗ ᒥᓂᔅᑕᐅᓪᓗᑎᑦ ᐃᓚᖏᑦ ᒪᑯᐊ ᐃᖅᑲᓇᐃᔭᑲᐃᓐᓇᓕᖅᑎᑕᐅᓲᑦ ᐱᓕᕆᕕᓐᓂ ᖃᐅᔨᒪᖏᔾᔮᓲᖑᒻᒪᑕ 
ᑭᓱᓕᕆᔨᐅᓂᐊᕐᒪᖔᕐᒥᓂ. ᑭᓯᐊᓂ ᖃᐅᔨᒪᔭᑐᐃᓐᓇᖏᓐᓄᑦ ᐃᖅᑲᓇᐃᔮᖅᑖᖅᑎᑕᐅᓲᖑᒻᒪᑕ 
ᐃᖅᑲᓇᐃᔭᑲᐃᓐᓇᖃᑦᑕᖅᓯᒪᔪᖃᑦᑐᖅ ᐊᕐᕌᒍᓄᑦ ᑕᓪᓕᒪᐅᓗᐊᖅᑐᓄᑦ. ᑕᐃᒫᒃ ᐃᖅᑲᓇᐃᔭᐃᓐᓇᖅᑐᑎᒃ 
ᓄᖅᑲᖓᑲᐃᓐᓇᖅᑎᑕᐅᓚᐅᖅᑐᑎᒃ ᐃᖅᑲᓇᐃᔭᓕᒃᑲᓐᓂᖅᑎᑕᐅᑦᑕᕆᕘᑦ ᐊᒻᒪ ᐃᖅᑲᓇᐃᔮᒥᒃ 
ᒪᑐᐃᖅᑐᖃᓪᓚᕆᒐᐃᒻᒪᑦ ᐃᖅᑲᓇᐃᔮᖅᑖᖅᑎᑕᐅᔾᔭᓐᖏᓚᑦ.  
 
ᑕᐃᒃᑯᐊ ᐱᓕᕆᕕᓕᒫᕌᓗᐃᑦ ᐅᖃᐅᑎᒍᓐᓇᖅᑭᒌᑦ ᖃᐅᔨᒋᐊᕈᓐᓇᕐᒪᖔᑕ ᐃᖅᑲᓇᐃᔭᑲᐃᓐᓇᑎᑉᐸᑦᑕᖏᓐᓂ 
ᐃᖅᑲᓇᐃᔭᑲᐃᓐᓇᑐᓕᕆᔾᔪᑎᒋᕙᑦᑕᖏᓐᓂ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕᐅᔪᖅ, ᒥᔅᑐ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᐋᓕᒃᓵᓐᑐ ᓴᒻᒧᖅᑐᖅ ᖁᔭᓐᓇᒦᖅᑕᕋ 
ᐊᐱᕆᒻᒪᑦ ᐅᖃᖃᑎᒋᖃᑦᑕᖅᓯᒪᒐᒃᑯ ᐊᑕᐅᓯᐊᓐᖏᒻᒪᕆᑦᑐᒍ ᐃᖅᑲᓇᐃᔭᖅᑐᓕᕆᓂᖅ ᐱᓪᓗᒍ.  
 
ᐃᒃᓯᕙᐅᑖᖅ, ᑕᕝᕙᓂ ᐃᖅᑲᓇᐃᔭᖅᑐᓕᕆᓂᐅᑉ ᐅᖃᓕᒫᒐᖏᓐᓂ ᐊᔪᕆᖅᓱᐃᔾᔪᑎᖏᓐᓃᓛᒃ ᐱᓕᕆᕖᑦ 
ᐃᖅᑲᓇᐃᔭᖅᑎᑦᑎᑲᐃᓐᓇᓂᕆᖃᑦᑕᖅᑕᖏᓐᓂ ᐊᔪᕆᖅᓱᐃᔾᔨᓯᒪᒻᒪᑕ ᒪᓕᒋᐊᖃᖅᑐᑎᓪᓗ. ᑕᕝᕙᓂᓗ 
ᐱᔨᑦᑎᕋᕐᓂᕐᒧᑦ ᐱᖁᔭᖓᓂ ᓇᓗᓇᐃᖅᑐᐃᓯᒪᑦᑎᐊᖅᑐᒍᑦ ᐃᖅᑲᓇᐃᔮᖅᑖᖅᑎᑕᐅᖃᑦᑕᕆᐊᖃᕐᖓᑕ 
ᐱᒍᓐᓇᕐᓂᖏᑦ ᒪᓕᓪᓗᒋᑦ ᖁᕝᕙᕆᐊᖅᑎᑕᐅᕙᓪᓗᑎᓪᓗ ᐱᒍᓐᓇᕐᓂᖏᑦ ᒪᓕᓪᓗᒋᑦ. ᑖᒃᑯᐊ ᐃᖅᑲᓇᐃᔭᖅᑐᓕᕆᔩᑦ 
ᑐᑭᓯᑎᑕᐅᒐᓱᐊᖅᓯᒪᔫᒐᓗᐊᑦ ᐊᒻᒪᑦᑕᐅᖅ ᑎᑎᕋᖅᑕᐅᓯᒪᔪᖅ 23 ᓄᓇᑖᕈᑕᐅᓯᒪᔪᓂᒃ ᓯᕗᓪᓕᒻᒪᕆᐅᑎᒻᒥᔭᕗᑦ 
ᐅᕙᓂ ᒐᕙᒪᑎᓐᓂ ᓄᓇᕗᑦ ᒐᕙᒪᒃᑯᖏᑕ ᐸᕐᓇᐅᑎᖃᒻᒪᕆᑦᑐᐃᑦ ᐃᖅᑲᓇᐃᔭᖅᑐᓕᕆᔾᔪᑎᔅᓴᓂᒃ.  
 
ᑕᐃᒪ ᒥᔅᑕ ᓴᒻᒧᖅᑐᕐᒧᑦ ᐅᖃᑦᑎᐊᒻᒪᕆᒍᓐᓇᕈᒪ, ᐃᖅᑲᓇᐃᔭᖅᑎᒃᑲ ᐅᖃᐅᑎᓛᕋᒃᑭᑦ ᐱᓕᕆᖃᑎᖃᐃᓐᓇᖁᓪᓗᒋᑦ 
ᒐᕙᒪᒃᑯᑦ ᐱᓕᕆᕕᕈᓘᔭᖏᓐᓂ ᑕᐃᒃᑯᐊ ᐃᖅᑲᓇᐃᔭᖅᑐᓕᕆᓂᕐᒧᑦ ᐊᑐᐊᒐᕗᑦ  

ᒪᓕᑦᑕᐅᖁᔭᕗᑦ ᒪᓕᑦᑕᐅᕙᒃᑲᓗᐊᕐᒪᖔᑕ. ᐃᖅᑲᓇᐃᔭᖅᑐᓕᕆᔨᒃᑰᕋᓗᐊᖅᑐᑕ ᐱᓕᕆᕕᓕᒫᕌᓗᓐᓂ 
ᐅᐊᑦᑎᖃᓐᖏᓇᑦᑕ. ᐱᒋᐊᖃᕐᒪᖔᑕᓗ ᑕᑯᓐᓈᑦᑕᐅᑎᒋᕙᓐᖏᓇᑦᑎᒍ ᐱᒋᐊᓕᒻᒥᓂᒃ ᐱᕙᒃᑲᓗᐊᕐᒪᖔᑕ ᑭᓯᐊᓂ 
ᐅᓂᒃᑳᖏᑎᒍᑦ ᐅᓂᒃᑳᓕᐊᒥᓂᖏᑎᒍᑦ ᑕᑯᒐᐃᒐᑦᑎᒍ ᖃᐅᔨᕙᑦᑐᒍ ᒪᓕᓐᓂᕐᒪᖔᑕ.  
 
ᑕᐃᒫᓪᓕ ᑕᕝᕙ ᖃᐅᔨᒪᑦᑎᐊᕋᓱᓐᓂᐊᖅᑯᖓ ᐃᖅᑲᓇᐃᔭᖅᑎᕗᑦ ᖃᐅᔨᒋᐊᑦᑎᐊᖃᑦᑕᕋᓗᐊᕐᒪᖔᑕ ᐱᓕᕆᕕᐅᔪᓂᒃ 
ᐃᖅᑲᓇᐃᔭᖅᑐᓕᕆᓂᕆᔭᖏᓐᓂ ᑕᒪᒃᑯᐊ ᐃᖅᑲᓇᐃᔭᑲᐃᓐᓇᖃᑦᑕᖅᑐᐃᑦ ᐱᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᖁᑎᒃᑲ ᑕᑯᓪᓗᒋᑦ, ᒥᔅᑐ ᐃᓄᒃ.  
 
ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓐᓄᓴᒃᑯᑦ ᒥᓂᔅᑕ. ᑖᔅᓱᒥᖓ ᐃᖅᑲᓇᐃᔭᖅᑐᓕᕆᔨᐅᓂᕐᓄᑦ ᒥᓂᔅᑕᐅᓂᕐᓄᑦ 
ᐊᐱᕆᖅᑳᕈᒪᔪᖓ. ᐅᖃᕋᑖᑦᑎᐊᖅᑐᑎᓪᓗ ᒫᓐᓇ ᐃᓛᓐᓂᒡᒎᖅ ᑖᒃᑯᐊ ᐱᓕᕆᕝᕕᐅᔪᑦ ᐊᑐᓂ 
ᐃᖅᑲᓇᐃᔭᖅᑐᓕᕆᔨᖃᖅᑐᐃᓇᐅᒻᒪᑕ. ᐅᖃᕋᑖᑦᑎᐊᕋᕕᒃ ᑐᓴᓐᖏᑐᐊᕈᔅᓯᒎᖅ ᖃᐅᔨᓐᖏᑦᑎᐊᖃᑦᑕᕐᒥᒐᔅᓯ 
ᖃᓄᐃᓕᐅᖅᑐᖃᓕᕋᓗᐊᖅᑐᕕᓂᐅᒻᒪᖔᑦ.  
 
ᐆᒥᖓ ᐊᐱᕆᓚᐅᕐᓚᒋᑦ, ᑕᕝᕙᓂ ᒥᓂᔅᑕᐅᑎᓪᓗᑎᑦ ᐃᖅᑲᓇᐃᔭᖅᑐᓕᕆᓂᕐᒧᑦ, ᑭᓱ ᐊᒃᓱᕈᕐᓇᓛᖑᓯᒪᕙ 
ᐃᓕᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕᐅᔪᖅ, ᒥᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᔅᑕ ᐃᓄᒃ ᐊᐱᕆᒐᕕᑦ. 
ᐃᒃᓯᕙᐅᑖᖅ, ᐃᒻᒪᖃ ᐃᖅᑲᓇᐃᔭᖃᑎᖃᕋᑦᑕ ᐃᓄᓐᓂᒃ ᑭᒃᑯᓕᒫᓂᒃ ᐊᔾᔨᒌᓐᖏᑦᑐᓂᒃ ᐊᔾᔨᒌᓐᖏᑐᐃᓐᓇᐅᒻᒪᑕ 
ᐊᒻᒪ ᐃᓕᖅᑯᓯᖏᑦ ᐱᐅᓯᖏᑦ ᐊᔾᔨᒌᓐᖏᑦᑑᓪᓗᑎᑦ ᐊᒻᒪ ᐃᑉᐱᓐᓂᐊᓂᖏᑦ ᐊᔾᔨᒌᖃᑦᑕᖏᒃᖢᑎᒃ. 
ᐃᖅᑲᓇᐃᔭᕐᕕᒦᑦᑐᑦ ᑕᒪᒃᑯᐊ ᖃᓄᐃᑦᑐᖃᓕᕌᖓᑕ ᑐᑭᓯᓐᖏᑎᓪᓗᒋᓪᓘᓐᓃᑦ ᐅᕝᕙᓘᓐᓃᑦ 
ᐃᓕᓐᓂᐊᖅᑎᑕᐅᓯᒪᓐᖏᑎᓪᓗᒋᑦ ᑕᐃᒪᓐᓇ ᐊᐳᖃᑦᑕᐅᑎᖃᑦᑕᕐᒪᑕ ᐃᓅᓯᕐᒥ.  
 
ᐊᒃᓱᕉᓴᕐᓇᓕᖃᑦᑕᖅᑐᖅ ᐅᕙᓐᓄᑦ, ᐅᖃᖅᑲᐅᒐᒪᓗ ᒪᑐᐃᕈᑎᓐᓂ, ᓴᐳᒥᒃᖠᕈᑎᔅᓴᓂᒃ ᐱᑕᖃᕐᓂᖅᓴᐅᓗᑎᑦ 
ᐃᖅᑲᓇᐃᔭᖅᑎᓄᑦ ᒪᓕᒐᖃᕐᓗᑎᓪᓗ ᐱᓂᐊᕐᓂᕆᖃᑦᑕᖅᑕᖏᑦ ᐊᒻᒪ ᐅᐊᔅᓯᔨᖃᕐᓗᑎᑦ ᑕᒪᒃᑯᓂᖓ ᐊᒻᒪᓗᑦᑕᐅᖅ 
ᓇᐅᑎᖅᓱᖃᑦᑕᕐᓗᒋᑦ ᖃᐅᔨᒋᐊᓪᓚᑦᑖᖃᑦᑕᕐᓗᑕ ᐃᖅᑲᓇᐃᔭᖃᑎᖃᕐᓗᑕᓗ ᑲᑐᔾᔨᖃᑎᒌᓂᒃ ᑕᒪᒃᑯᓂᖓ. ᑕᒪᒃᑯᐊ 
ᐱᔭᕐᓂᖏᓐᓂᖅᐹᖑᖃᑦᑕᖅᑐᑦ ᐅᕙᓐᓄᑦ ᑐᓴᕌᖓᒃᑭᑦ ᑕᒪᒃᑯᐊᕈᓘᔮᓗᐃᑦ.  
 
ᐊᐱᕆᖃᑦᑕᖅᑐᖓ ᐅᕙᓐᓄᑦ ᐃᖅᑲᓇᐃᔭᖅᑏᑦ ᑐᓴᒐᒃᓴᓂᒃ ᑐᓂᔭᐅᕚᑦ ᖃᐅᔨᒪᑦᑎᐊᕋᓗᐊᖅᐸᑦ 
ᐃᖅᑲᓇᐃᔭᒃᓴᒥᓐᓂᒃ? ᐃᖅᑲᓇᐃᔭᖅᑏᑦ ᐃᒻᒥᓂᒃ ᓇᒻᒥᓂᖅ ᐊᑐᕆᐊᖃᕐᒪᑕ ᓴᐳᒻᒥᒃᖠᕈᑎᓂᑦ ᓴᓇᔭᐅᓯᒪᔪᓂᒃ 
ᒐᕙᒪᒃᑯᓐᓄᑦ ᐃᒃᓯᕚᑐᐃᓐᓇᖏᓪᓗᑎᑦ. ᐊᖓᔪᖅᑳᖑᔪᑦ ᑕᒪᒃᑯᐊ ᐊᑐᕆᐊᖃᕐᒪᑕ ᓴᓇᕐᕈᑎᓂᒃ ᑐᓂᔭᐅᓯᒪᔪᓂᒃ 
ᑲᑉᐱᐊᓱᓐᖏᓪᓗᑎᑦ ᐊᑭᒋᐊᖅᑕᐅᑐᐃᓐᓇᕆᐊᖃᕐᓂᕐᒥᒃ. ᐃᖅᑲᓇᐃᔭᕐᕕᒻᒥᓗ ᐸᕝᕕᓴᐃᔭᕆᐊᖃᓐᖏᓐᓇᒪ 
ᐊᑐᐊᒐᖃᕋᑦᑕ ᑕᒪᒃᑯᐊ ᐊᑐᖅᑕᐅᖃᑦᑕᕐᓗᑎᒃ.  
 
ᐃᓛᓐᓂᒃᑯᑦ ᐊᒃᓱᕈᓐᓇᖃᑦᑕᕐᒪᑦ ᐊᑲᐅᓐᖏᓕᐅᕈᑎᐅᓪᓗᓂ ᓄᓇᕗᑦ ᒐᕙᒪᒃᑯᖏ ᑕᐅᑐᒃᑕᐅᖁᒐᑦᑎᒍ 
ᐃᖅᑲᓇᐃᔭᖅᑎᑦᑎᔨᐅᓪᓗᑎᒃ. ᐃᖅᑲᓇᐃᔮᒃᓴᓪᓗ ᐅᓄᖅᑐᐊᓘᖕᒪᑦ ᐱᓕᕆᔭᐅᔪᓐᓇᖅᑐᑦ ᑭᒃᑯᓕᒫᓄᑦ. ᖁᔭᓐᓇᒦᒃ,  

ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᐃᓄᒃ. 
 
ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᐅᓇ ᐊᐱᖅᑯᑎᒋᔪᒪᔭᕋ  ᐅᔾᔨᕈᓱᒃᑲᒪ ᑖᒃᑯᐊ ᖃᔅᓯᓄᒃᑭᐊᖅ 
ᒥᓂᔅᑕᐅᕕᖃᕋᓗᐊᕋᕕᑦ ᑭᓯᐊᓂ ᒪᕐᕉᒃ ᑖᒃᑯᐊ ᐊᖏᔪᕐᔪᐊᕐᒪᕇᐊᓘᖕᒪᑎᒃ. ᐃᖅᑲᓇᐃᔭᖅᑐᓕᕆᓂᖅ ᐊᒻᒪᓗ 
ᑮᓇᐅᔭᓕᕆᓂᖅ. ᐊᖏᓂᖅᐹᖑᖃᑕᐅᖅᑰᖅᖢᑎᒡᓗ ᓄᓇᕗᑦ ᐃᓗᐊᓂ ᐱᓕᕆᐊᒃᓴᐅᔪᓕᒫᓂ. ᑖᒃᑯᐊ 
ᑲᑎᓐᖓᑎᓪᓗᒋᒃ ᐅᑯᐊᖃᐃ ᐊᑕᐅᓯᕐᒧᑦ ᒥᓂᔅᑕᐅᔪᒧᑦ ᓲᕐᓗ ᒫᓐᓇ ᒥᓂᔅᑕᐅᒐᕕᑦ 
ᐱᓕᕆᑦᑎᐊᕐᕕᒋᔪᓐᓇᖅᑕᐃᓐᓇᕋᓗᐊᒃᑭᒃ, ᐊᖏᔪᕐᔪᐊᕌᓘᑎᓪᓗᒋᒃ ᑕᒪᕐᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ, ᒥᔅᑐ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒥᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᔅᑕ ᐃᓄᒃ. ᐋᒡᒐ, 
ᐱᔭᒃᓴᖃᓗᐊᕌᓗᖅᑰᖏᑦᑐᖓ ᑕᒪᒃᑯᓄᖓ ᐃᖅᑲᓇᐃᔭᖅᑐᓕᕆᓂᖅ ᑕᒪᓐᓇ ᐲᖅᑕᐅᖕᒪᑦ. ᐊᕐᕌᒎᒃ ᒪᕐᕉᒃ ᐊᕝᕙᖓ 
ᐃᓚᖓ ᐊᐅᓚᑦᑎᔨᓕᕆᔨᒃᑯᓐᓄᑦ ᒐᕙᒪᐅᖃᑎᒌᒃᑐᓕᕆᔨᒃᑯᓐᓄᓪᓗ ᑐᓂᔭᐅᓪᓗᓂ. ᐃᓄᐃᓪᓗ 
ᐃᖅᑲᓇᐃᔭᑎᑕᐅᕙᓪᓕᐊᓂᖏᓐᓄᑦ ᐃᖅᑲᓇᐃᔭᖅᑎᑖᖅᐸᓪᓕᐊᓂᖅ ᑕᒪᓐᓇ ᐃᖅᑲᓇᐃᔭᖅᑐᓕᕆᓂᕐᓗ. ᑖᒃᑯᐊ 
ᐃᖅᑲᓇᐃᔭᖅᑐᑦ ᑕᐃᑲᓂ ᑕᐃᒪᐃᑦᑐᓕᕆᓂᕐᒧᑦ ᐃᖅᑲᓇᐃᔭᖃᑎᒌᑦᑎᐊᖅᑐᑦ. ᐊᐅᓚᑕᐅᓪᓗᓂᓗ ᑮᓇᐅᔭᓕᕆᔨᒃᑯᑦ 
ᐱᓕᕆᕕᖓᑦ, ᑮᓇᐅᔭᓕᕆᔨᒃᑯᓪᓕ ᐱᓕᕆᐊᒃᓴᖏᑦ ᑕᒪᒃᑯᐊ ᑮᓇᐅᔭᓕᕆᓂᖅ ᑐᖏᓕᐅᕕᖓᑕ ᒥᓂᔅᑕᐅᑉ 
ᓴᓐᖏᔫᓪᓗᓂᓗ ᑎᒍᒥᐊᕐᒪᒋᑦ ᐱᓕᕆᖃᑎᒌᑦᑎᐊᖅᖢᑎᒃ ᒪᕐᕉᒃᑲᓐᓂᖕᓃᓪᓗ ᐃᖅᑲᓇᐃᔭᖅᑎᑖᖅᖢᑕ.  
 
ᐃᓛᓐᓂᒃᑯᑦ ᑐᓗᖅᑕᕈᑎᖃᖃᑦᑕᕋᑦᑕ ᐃᖅᑲᓇᐃᔭᖅᑎᒃᓴᓂᒃ ᕿᓂᕋᓱᒃᖢ.ᑕ ᐃᖅᑲᓇᐃᔭᖅᑎᐅᓚᐅᑲᐱᓪᓚᒃᑐᓂᓪᓗ 
ᐱᔭᕆᐊᖃᓕᖅᐸᒃᖢᑕ. ᑭᓯᐊᓂ ᓯᕗᒧᐊᑦᑎᐊᖅᑐᖓ ᐅᖃᖅᑲᐅᒐᒪᐃᒪᓛᒃ ᒪᕐᕉᒃ ᑖᒃᑯᐊ ᒪᕐᕉᖕᓂᒃ 
ᐋᖅᑭᒃᓯᓯᒪᓪᓚᕆᓕᕋᑦᑕ 2013-ᖑᓚᐅᖅᑎᓪᓗᒍ. ᐅᕙᖓᓕ ᑕᒪᒃᑯᐊ ᐱᔭᒃᓴᒃᑲ ᐅᓄᓗᐊᕐᒪᖔᑕ ᖃᐅᔨᒪᑦᑎᐊᕋᒃᑭᑦ 
ᑮᓇᐅᔭᓕᕆᓂᖅ ᒥᓂᔅᑕᐅᖃᑦᑕᖅᓯᒪᒐᒪ ᑮᓇᐅᔭᓕᕆᓂᕐᒧᑦ ᐊᕐᕌᒍᓄᑦ 7-ᐸᓄᑦ. ᐃᓕᓐᓂᐊᕐᓂᖅ ᑕᒪᓐᓇ 
ᐃᖅᑲᓇᐃᔭᖅᑐᓕᕆᓂᖅ ᐱᔭᕐᓂᖏᑦᑑᒐᓗᐊᖅ. ᐃᖅᑲᓇᐃᔭᖅᑐᓂᒃ ᐅᓄᖅᑐᓂᒃ ᐱᔾᔪᑎᖃᖅᑐᓂᒃ 
ᐱᓕᕆᐊᖃᕐᓂᐊᖅᑎᓪᓗᑕ ᑕᐃᒪᓐᓇ ᑲᒪᒋᕙᒃᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᖁᑎᒃᑲ ᑕᑯᓪᓗᒋᑦ, ᒥᔅᑐ ᓴᕕᑲᑖᖅ. 
 
ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒥᒃ, ᐃᒃᓯᕙᐅᑖᖅ. ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ ᐊᐱᕆᒍᒪᔭᕋ.  
 
ᒪᓕᒐᓕᐅᖅᑎᐅᖃᑎᒃᑲ ᐅᖃᖃᑦᑕᑲᐃᓐᓇᕐᒪᑕ ᐃᖅᑲᓇᐃᔭᖅᑎᐅᓚᐅᑲᐱᓪᓚᒃᑐᓂᒃ ᐱᓕᕆᕖᓪᓗ ᐊᖏᔫᓂᖓᓄᑦ 
ᐊᑕᐅᓯᐊᖅᖢᑎᒃ ᐃᖅᑲᓇᐃᔭᖅᑐᓕᕆᓂᖅ. ᑕᒪᓐᓇ ᐃᒻᒥᒃᑯᑦ ᐱᓕᕆᕕᐅᓚᐅᖅᓯᒪᖕᒪᑦ ᑮᓇᐅᔭᓕᕆᔨᒃᑯᓐᓄᑦ 
ᓄᒃᑎᖅᑕᐅᓚᐅᖅᓯᒪᖕᒪᑦ. ᖃᐅᔨᒪᓪᓗᑕᓗ ᓄᓇᑦᑎᐊᕐᒥᐅᑦ ᑕᐃᒪᓐᓇ ᐱᓚᐅᖅᓯᒪᔪᑦ ᑭᓯᐊᓂ ᐱᓕᕆᕕᖕᒧᑦ 
ᐅᑎᖅᑎᑦᑎᓚᐅᖅᓯᒪᔪᑦ ᐃᖅᑲᓇᐃᔭᖅᑐᓕᕆᓂᕐᒧᑦ. ᐅᖃᖃᑎᒋᓯᒪᖕᒪᖔᑦᓯᐅᒃ ᐊᔾᔨᒌᖏᓐᓂᕆᔭᖏᑦ ᑕᐃᒃᑯᐊ 
ᐃᒻᒥᒃᑰᕐᓗᓂᓘᓐᓃᑦ ᑮᓇᐅᔭᓕᕆᔨᒃᑯᓐᓂᒃ ᐃᖅᑲᓇᐃᔭᖅᑐᓕᕆᔨᐅᓗᓂ ᐅᕝᕙᓘᓐᓃᑦ ᐃᒻᒥᒃᑰᕐᓗᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᐅᔪᖅ, ᒥᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓴᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᐃᒻᒥᓂᒡᓕ ᐅᕙᖓ 
ᐅᖃᖃᑎᒋᓯᒪᓐᖏᑕᕋᓗᐊᒃᑲ ᐊᕐᕌᒍᑦ ᐱᖓᓱᑦ ᐃᓗᐊᓂ ᒐᕙᒪᒃᑯᓐᓂᒃ. ᓄᓇᑦᑎᐊᕐᒥ ᐊᓯᔾᔩᖏᓐᓇᐅᔭᕐᒪᑕ 
ᐋᖅᑭᒃᓱᖅᑕᐅᑎᐊᒃᑲᓐᓂᖅᐸᒃᑐᑎᒃ ᐱᓕᕆᕖᑦ ᓄᑦᑕᖅᑕᐅᕈᓘᔭᖃᑦᑕᖅᖢᑎᒃ. ᑕᐃᒪᓐᓇ ᑕᑕᒥᒃᑲᔭᓐᖏᑦᑐᖓ  

ᑮᓇᐅᔭᓕᕆᔨᒃᑯᑦ ᐱᓕᕆᕕᖓᓂᑦ ᐃᖅᑲᓇᐃᔭᖅᑐᓕᕆᓂᖅ ᐊᓂᑕᐅᓗᓂᖃᐃ ᐃᒻᒥᒃᑰᓕᕐᓗᓂ ᐱᓕᕆᕕᒃ. ᑕᒪᓐᓇ 
ᐱᓕᕆᔭᐅᒐᔪᖕᒪᑦ ᑕᐃᒪᐃᒍᔪᖕᒪᑕ ᒐᕙᒪᒃᑯᓐᓂ.  
 
ᓄᓇᑦᑎᐊᕐᒥᓗ ᑕᐃᒪᐃᓕᓚᐅᕐᒪᑕ. ᑕᐃᒪᓐᓇᐃᓕᓯᒪᓕᖅᑐᑦ ᒪᕐᕈᐊᖅᑎᑦ ᐊᕐᕌᒎᑦ 30 ᐃᓗᐊᓂ. ᐄ, ᐃᒻᒥᒧᓪᓕ 
ᐅᖃᖃᑎᖃᖅᓯᒪᖏᑦᑐᖓ ᓄᓇᑦᑎᐊᕐᒥᐅᑦ ᒐᕙᒪᒃᑯᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᖁᑎᒃᑲ ᑕᑯᓪᓗᒋᑦ, ᒥᔅ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒐ ᐱᖓᔪᒋᓕᖅᑕᖓᑦ. ᐅᖃᐅᓯᖄᔾᔪᒍᒪᒐᒪ 
ᐃᖅᑲᓇᐃᔭᖅᑎᐅᓚᐅᐱᓪᓚᖃᑦᑕᖅᑐᓂᒃ. ᐅᖃᕈᒪᓪᓗᖓ, ᑐᓴᖅᑲᐅᒐᓗᐊᖅᑕᒋᑦ ᐅᖃᓪᓚᒃᑎᓪᓗᑎᑦ 
ᓂᓪᓕᐅᑎᖃᑦᑐᑎᒃ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᒃ ᐱᖁᔭᕐᔪᐊᖏᑦ ᐅᖃᖅᓯᒪᖕᒪᑦ 
ᐃᖅᑲᓇᐃᔭᖅᑎᐅᓚᐅᑲᐱᓪᓚᒃᑐᖅ ᐱᔭᐅᔭᕆᐊᖃᕐᒪᖔᑖ. ᓲᕐᓗ ᑲᑐᔾᔨᖃᑎᒌᑦ ᐃᓚᐅᔭᕆᐊᓖᑦ ᑕᖅᑮᒡᓗ ᑎᓴᒪᑦ 
ᐃᒪᓐᓇ ᐱᔭᕆᐊᓖᑦ.  
 
ᓂᕈᐊᖅᑎᒋᔭᒃᑲ ᐅᓄᑲᓪᓚᒃᑐᑦ ᐅᕙᓐᓄ ᐅᖃᖃᑦᑕᖅᓯᒪᒻᒪᑕ ᐅᕙᓐᓄ. ᐊᒡᓚᒡᕕᒻᒥ ᐱᑦᑎᐊᖅᑕᐅᖏᓐᓂᕐᒥᐅᖏᑦᑐᖅ 
ᑭᓯᐊᓂᓕ ᐃᖅᑲᓇᐃᔭᖅᑎᐅᓚᐅᑲᐱᒡᓚᒃᓯᒪᖕᒪᑕᒎᖅ ᐋᕐᕌᒎᒃ ᒪᕐᕉᒃ ᐅᖓᑖᓄᑦ, ᐊᕐᕌᒍᓄᑦ ᐱᖓᓱᓄᓪᓘᓐᓃᑦ ᐊᒻᒪ 
ᐅᖄᓚᓪᓗᖓ ᒥᓂᔅᑕᒧᑦ ᐅᖃᖅᖢᖓ ᐅᖄᓚᔪᖓ ᐃᒃᓱᒧᖓ ᑭᒡᒐᖅᑐᖅᖢᒍ ᐃᖅᑲᓇᐃᔭᖅᑎᐅᓚᐅᑲᐱᓪᓚᒃᓯᒪᖕᒪᑦ 
ᐃᒪᓐᓇ ᐊᑯᓂᐅᑎᒋᔪᒥᑦ ᖃᓄᐃᓕᐅᕈᑎᒋᓂᐊᓕᖅᐱᐅᒡᓕ? ᐅᖃᐅᑎᔭᐅᓕᖅᖢᖓ, ᐃᒻᒪᖄ 
ᑎᒃᑯᐊᑲᐅᑎᒋᔪᒪᔭᕋᓗᐊᕗᑦ ᑎᒃᑯᐊᑲᐅᑎᒋᔪᓐᓇᖏᓐᓇᑦᑎᒍ ᐅᖃᐅᑎᔭᐅᓯᒪᒐᑦᑕ 
ᑎᒃᑯᐊᑲᐅᑎᒋᓯᖃᑦᑕᕆᐊᖃᕈᓃᕐᒪᑕ.  
 
ᖃᐅᔨᒪᓐᖏᑦᑐᖓ ᑎᓴᒐᒃᓴᓐᓂᑦ ᓇᑭᓐᖔᕐᒪᖔᖅ ᖃᓄᕐᓗ ᐅᖃᐅᓯᕆᓂᐊᕐᒪᖔᖅᐱᐅᒃ. ᖃᓄᐃᓕᐅᕈᓐᓇᖅᐱᑕᓕ 
ᐃᑲᔪᖅᑐᐃᓗᑕ ᑕᐃᒃᑯᐊ ᐅᕙᑦᑎᓐᓄᑦ ᖃᐃᖃᑦᑕᖅᑐᓄᑦ ᐊᑲᐅᓐᖏᓕᐅᕈᑎᖃᖅᑐᓄᑦ 
ᐃᖅᑲᓇᐃᔭᓚᐅᑲᐱᓪᓚᖃᑦᑕᕋᓗᐊᖅᖢᑎᑦ ᑭᓯᐊᓂ ᐊᕐᕌᒍᓄᑦ ᐊᒥᓱᓄᑦ. ᐱᓕᕆᓇᓱᒃᑎᓪᓗᒋᑦ. ᑕᐃᓐᓇ 
ᐃᖅᑲᓇᐃᔭᖅᑐᖅ ᐃᓕᔪᒪᒐᓗᐊᖅᖢᓂ ᐃᖅᑲᓇᐃᔮᒃᓴᒧᑦ ᑕᕝᕗᖓ ᑭᓯᐊᓂ ᓱᖅᑯᐃᑦᑎᐊᕈᒪᒐᒃᑯ ᑕᒪᓐᓇ. ᑕᐃᓐᓇ 
ᐱᐅᓂᖅᐹᖅ ᐅᖃᒡᓚᒍᓐᓇᖅᑐᖅ ᑕᑦᓱᒪᒥᓂᑦ. ᖃᓄᐃᓕᖃᑦᑕᖅᐸᑦ ᑎᒃᑯᐊᖅᓯᖃᐅᑎᒋᖃᑦᑕᕐᓂᖅ 
ᐃᖅᑲᓇᐃᔭᖅᑎᒥᑦ? ᐊᑲᐅᓐᖏᓕᐅᕈᑎᖃᕐᒫᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕᐅᔪᖅ, ᒥᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᔅᓯᐅᖕᒪᖔᑕ ᐊᐱᕆᓚᖓ ᑐᓴᕋᑖᖅᑕᒃᑲ ᒥᔅ 
ᐊᕐᓇᑲᕐᒥᑦ, 6-ᓗᑭᐊᑦ, 7-ᓗᑭᐊᑦ ᐊᐱᕆᕋᑖᕋᒪ.  
 
>>ᐃᓪᓚᖅᑐᑦ 
 
ᐃᓚᖓᑦ ᑕᐃᒃᑯᐊ ᒪᓕᒐᓕᐅᖅᑎᓂᑦ ᐱᓕᕆᕕᖕᒧᑦ ᑐᕌᑲᐅᑎᒋᖃᑦᑕᖏᓪᓗᑕ ᐊᖓᔪᖅᑳᖓᓄᑦ 
ᐅᖃᖃᑎᖃᖃᑦᑕᕐᓗᓯ ᑐᖏᓕᖏᓐᓄᓪᓗ ᒥᓂᔅᑕᐅᑉ. ᑎᓕᐅᕆᖃᑦᑕᖏᑦᑐᒍᑦ ᐃᒪᓐᓇ ᐅᕙᓐᓅᕐᓗᓯ ᐅᕝᕙᓘᓐᓃᑦ 
ᐃᖅᑲᓇᐃᔭᖅᑐᓕᕆᔨᒃᑯᓗᐊᕐᓗᑎᑦ ᒥᓂᔅᑕᖓᓐᓄᑦ ᐃᖅᑲᓇᐃᔭᖅᑐᓕᕆᔨᒃᑯᑦ, ᐃᖅᑲᓇᐃᔭᖃᑎᒋᖔᕐᓂᕈᕕᒋᑦ 
ᒥᓂᔅᑕᖓᓐᓄᑦ ᑕᑯᔭᖅᑐᓚᐅᕆᑦ ᑕᐃᒪᓐᓇᐃᓕᓐᓂᕈᕕᑦ ᐅᕙᓐᓄᑦ ᑕᑯᑐᖁᒐᔭᖅᑕᓯ ᐃᖅᑲᓇᐃᔭᖅᑎᕗᑦ 
ᐱᓕᕆᕕᖓᓐᓂ ᑮᓇᐅᔭᓕᕆᔨᒃᑯᑦ ᖃᐅᔨᒋᐊᕈᓐᓇᕋᔭᕐᒪᑕ. ᑕᐃᒃᑯᐊ ᑭᒡᒐᖅᑐᕐᓗᒋᑦ ᐅᓐᓂᕐᓗᖅᑐᕕᓃᑦ 
ᐊᑯᓂᐊᓘᔾᔮᖏᑦᑐ, ᐊᑯᓂᐅᒐᔪᓐᖏᑦᑐᕈᓘᒐᓗᐊᑦ ᐃᖅᑲᓇᐃᔭᖅᑎᖃᕋᑦᑕ, ᐱᓕᕆᕙᒃᑐᓂᑦ.  

ᑭᓯᐊᓂ ᑎᒃᑯᐊᖅᓯᖃᑦᑕᕐᓂᖅ ᓄᖅᑲᖅᑎᑕᐅᓚᐅᖅᓯᒪᓐᖏᑦᑐᕐᓘᓐᓃᑦ ᑎᒃᑯᐊᖅᓯᖃᑦᑕᕐᓂᖅ ᐃᖅᑲᓇᐃᔮᒃᓴᒧᑦ 
ᑕᒪᒃᑯᐊ ᐱᒋᐊᖅᑕᐅᔭᕆᐊᖃᕐᒪᑕ ᐱᓕᕆᕕᖕᒧᑦ. ᐊᒻᒪᓗᑦᑕᐅᖅ ᐊᖑᒻᒪᑎᒋᐊᒃᓴᕐᓕ ᒪᓕᒐᕐᓄᑦ ᑭᓯᐊᓂ 
ᐃᖅᑲᓇᐃᔮᒃᓴᒥᑦ ᓴᖅᑭᑦᑎᓪᓗᑎᑦ ᐃᖅᑲᓇᐃᔮᒃᓴᕐᓗ ᑭᓱᓕᕆᔨᐅᖕᒪᖔᑕ ᐃᖅᑲᓇᐃᔭᕐᓂᕆᔭᖓᓗ ᖃᓄᐃᒻᒪᖔᑦ. 
ᑕᒪᒃᑯᐊᓗ ᐊᑎᓕᐅᖅᑕᐅᖃᑦᑕᕆᐊᖃᖅᖢᑎᑦ ᒥᓂᔅᑕᐅᑉ ᑐᖏᓕᕆᔭᖓᓐᓄᑦ ᐱᓕᕆᕕᖕᒥ ᐊᒻᒪᓗ ᑐᖏᓕᕆᔭᖓ 
ᐃᑲᔪᖅᑎᖓ ᑮᓇᐅᔭᓕᕆᔨᒃᑯᑦ ᐊᑎᓕᐅᕐᓗᓂ ᐊᒻᒪᓗᑦᑕᐅᖅ ᐊᐅᓚᑦᑎᔨᒃᑯᑦ ᑲᑎᒪᔨᖓᓅᑦᑕᖅᑯᖅ 
ᕿᒥᕐᕈᓇᒃᑕᐅᒡᓗᓂ ᐊᑐᓕᖁᔭᓕᐅᖅᖢᑎᒡᓗ ᐊᒻᒪᓗᑦᑕᐅ ᒥᓂᔅᑕᐃᑦ ᑲᑎᒪᔨᖏᓐᓅᖦᖤᖅᐳᖅ. ᐊᖏᖅᑕᐅᓪᓗᓂ 
ᑎᒃᑯᐊᖅᑕᐅᓂᐊᖅᑐᖅ ᑖᓐᓇ.  
 
ᑎᓕᓯᒪᔪᓂᑦ ᖃᓄᐃᓕᐅᖁᔨᔪᓂᑦ ᓄᖅᑲᖅᑎᑦᑎᔪᓂᑦ ᑎᒃᑯᐊᖅᓯᖃᑦᑕᕐᓂᕐᒥᑦ ᐃᖅᑲᓇᐃᔭᖅᑎᐅᓂᐊᖅᑐᒥᑦ 
ᐱᑕᖃᓐᖏᑦᑐᖅ. ᑖᓐᓇ ᐅᕙᓐᓂᒃ ᑐᓴᖅᐸᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᑯᓐᓂᖏᒃᑯᒪ ᐱᕕᖃᖅᑎᑉᐸᔅᓯ ᐱᑕᖃᓐᖏᒪᑦ. ᑖᓐᓇ ᐅᓂᒃᑳᕐᓂᐊᓕᕐᒥᔪᖅ ᒥᓂᔅᑑᔪᖅ, 
ᒥᔅᑐ ᐹᓪ ᖁᐊᓴ. 
 
ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓯᕗᓪᓕᖅᐹᒥᖃᐃ ᑖᓐᓇᑦᑕᐅ ᓄᓇᕐᔪᐊᒥ ᐃᓄᐃᑦ 
ᐅᓪᓗᕆᖕᒪᒍ ᑕᒪᓐᓇ ᐅᐱᒋᑦᑎᐊᖅᐸᕋ ᒪᓕᒐᓕᐅᖅᑎᐅᖃᑎᒃᑲ ᐅᐱᒍᓱᖃᑎᒋᑦᑎᐊᖅᐸᒃᑲ ᐅᓪᓗᒥ ᐃᓄᐃᑦ 
ᐅᓪᓗᕆᖕᒪᒍ.  
 
ᐃᒃᓯᕙᐅᑕᖅ, ᖁᕕᐊᓱᑦᑎᐊᕐᒥᔪᖓᐃᓛᒃ ᐅᓪᓗᒥ ᑕᕝᕙᓂ ᓯᕗᓕᐅᖅᑏᑦ ᕿᒥᕐᕈᐊᖅᑕᐅᑎᓪᓗᒋᑦ ᐃᓚᒋᔭᐅᔪᓐᓇᕋᒪ. 
ᐊᒻᒪᓗ ᓯᕗᓪᓕᖅᐹᕆᑦᓯᐊᖅᑐᒍᐃᓛᒃ ᑕᐃᒪᐃᓐᓇᐃᓘᖅᑎᓪᓗᒋᑦ ᐊᒻᒪᓗ ᓯᕗᓪᓕᖅᐹᒥ ᖁᔭᓐᓇᒦᕈᒪᖕᒥᔪᖓᑦᑕᐅᖅ 
ᑕᐃᑦᓱᒪᓂ ᐊᑎᕋ ᓴᕐᕙᖅᑕᐅᑎᓪᓗᒍᐃᓛᒃ ᒥᓂᔅᑐᓄᑦ ᑐᕌᖓᔪᓄᑦ. ᑖᓐᓇ ᒥᔅᑕ ᕼᐃᒃᔅ 2013-ᖑᑎᒡᓗᒍ 
ᖁᔭᓐᓇᒦᖅᑕᕋ ᓯᕗᓪᓕᖅᐹᒥ.  
 
ᐊᒻᒪᓗ ᖁᔭᓐᓇᒦᕈᒪᒻᒥᔪᖓᐃᓛᒃ ᑖᒃᑯᐊ ᐃᓅᖃᑎᒃᑲ ᑕᐃᑲᓂ ᐊᒡᒍᒥ ᐃᒡᓗᓕᒻᒥ ᑖᒃᑯᐊ ᐃᑲᔪᖅᑐᐃᓐᓇᖅᓯᒪᒻᒪᑕ 
ᒪᓕᒐᓕᐅᖅᑎᐅᑎᓪᓗᖓ ᑕᕝᕗᖓ ᓄᓇᑦᑎᓐᓄᑦ ᐊᒻᒪ ᓲᖃᐃᒻᒪᑦᑕᐅᖅ ᑖᓐᓇ ᐊᐃᑉᐸᕋ, ᐃᓕᓴᐱ ᕿᑐᕐᖓᕗᓪᓗ 
ᐃᑲᔪᖅᑐᐃᓇᕐᒥᒻᒪᑕ ᐅᕙᑦᑎᓐᓂ.  
 
ᐊᒻᒪᓗ ᐅᐱᒍᓱᑦᑎᐊᓚᐅᖅᓯᒪᕗᖓᐃᓛᒃ ᑖᔅᓱᒪ ᓯᕗᓕᐅᖅᑎᑦᑕ ᐊᐱᕆᒻᒪᖓ ᑕᒪᑐᒧᖓ ᒥᓂᔅᑕᒧᑦ 
ᐃᓕᓐᓂᐊᖅᑐᓕᕆᓂᕐᒧᑦ ᐊᒻᒪᓗ ᓄᓇᕗᑦ ᓯᓚᑦᑐᖅᓴᕐᕕᖏᓐᓄᑦ ᑕᕝᕗᖓ ᒥᓂᔅᑑᖁᓕᕐᒪᖓ ᐊᒻᒪᓗ 
ᑎᓕᔭᐅᒃᑲᓐᓂᖅᑎᓪᓗᖓ ᐅᐱᒍᓱᑦᑎᐊᓚᐅᕆᕗᖓ ᑕᕝᕗᖓ ᒐᕙᒪᒃᑯᑦ ᐃᓪᓗᐊᑕ ᐃᓗᐊᓂ 
ᓯᕗᓕᐅᖅᑎᐅᖁᔭᐅᑎᓪᓗᖓ.  
 
ᐃᒃᓯᕙᐅᑖᖅ, ᑕᐃᔅᓱᒪᓂ ᐃᖅᑲᐅᒪᒍᑦᑕ ᑖᓐᓇ ᐋᔩᖃᑎᒌᑎᓪᓗᑕ ᓄᓇᑖᕋᓱᑦᑎᓪᓗᑕ ᑕᒪᓐᓇ ᓄᓇᕗᑦ 
ᓴᖅᑭᑕᐅᓚᐅᖅᓯᒪᒻᒪᑦ ᑕᒪᓐᓇ ᐅᐱᒋᑦᑎᐊᕋᒃᑯ ᐊᒻᒪᓗ ᑖᓐᓇ ᓇᓗᓇᐃᔭᑦᑎᐊᓚᐅᖅᓯᒪᒻᒪᑦ ᐃᓄᐃᑦ ᑕᕝᕙᓂ 
ᒐᕙᒪᒋᓂᐊᖅᑕᑦᑎᓐᓂ ᐃᓚᐅᑎᑕᐅᑦᑎᐊᖁᔭᐅᓪᓗᑎᑦ ᐊᒻᒪᓗ ᐃᑲᔪᕈᓐᓇᑎᐊᓂᐊᕐᒪᑕ ᒐᕙᒪᒋᔭᑦᑎᓐᓂ. ᑖᓐᓇ ᑕᕝᕙ 
ᐊᖏᕈᑎᑦᑎᓐᓂ ᓄᓇᕗᑖᕈᑎᒥᒃ 23, ᑖᓐᓇ ᓇᓗᓇᐃᔭᑦᑎᐊᖅᓯᒪᒻᒪᑕ ᑖᔅᓱᒧᖓ.  
 
ᐅᓪᓗᒥ ᑕᐃᒪ ᑕᕝᕙᓂ ᒪᓕᒐᓕᐅᖅᑎᐅᖃᑕᐅᑎᓪᓗᖓ ᐊᒻᒪᓗ ᒥᓂᔅᑑᑎᓪᓗᖓ ᐃᓕᓐᓂᐊᖅᑐᓕᕆᓂᕐᒧᑦ ᑕᒪᓐᓇ 
ᖁᕕᐊᓲᑎᒋᑦᑎᐊᖅᐸᕋ ᐊᒻᒪᓗ ᖃᐅᔨᒪᓪᓗᖓ ᐃᑲᔪᕈᓐᓇᑦᑎᐊᕐᒪᑦ ᑕᕝᕙᓂ ᑎᓴᒪᒋᓕᖅᑎᓪᓗᒍ ᒪᓕᒐᓕᐅᕐᕕᒻᒥ. 
ᐅᕙᒍᑦ ᓴᓇᖃᑎᒌᒍᓐᓇᕋᑦᑕ ᐊᓯᔾᔨᖅᑎᑦᑎᔪᓐᓇᖅᖢᑕᓗ ᐊᒻᒪᓗ ᓇᓗᓇᓐᖏᑦᑐᖅ. ᑕᒪᒃᑯᐊ ᐃᓕᓐᓂᐊᕐᕕᖁᑎᕗᑦ 
ᓄᓇᕗᒻᒥ ᑕᒪᒃᑯᐊᓗ ᓄᓇᕗᑦ ᓯᓚᑦᑐᖅᓴᕐᕕᖁᑎᖏᓐᓂ ᓄᓇᕗᒻᒥᐅᑕᓕᒫᓪᓗ ᐃᑲᔪᕈᓐᓇᑦᑎᐊᓕᕋᑦᑎᒍᑦ. 
ᐃᓕᓐᓂᐊᓂᕐᒧᓪᓘᓐᓃᑦ ᒐᕙᒪᐅᑉ ᐃᓗᐊᓂ ᐅᕝᕙᓘᓐᓃᑦ ᓯᓚᑖᓂ ᑕᒫᓂ ᐃᓕᓐᓂᐊᕐᕕᑦᑎᓐᓂᓗ ᐊᒻᒪᓗ 
ᓯᓚᑦᑐᖅᓴᕐᕕᖁᑎᑦᑎᓐᓂ.  
 
ᐃᒃᓯᕙᐅᑖᖅ, ᒥᓂᔅᑕᐅᑎᓪᓗᖓ ᐃᓕᓐᓂᐊᖅᑐᓕᕆᓂᕐᒧᑦ ᐊᒻᒪᓗ ᒥᓂᔅᑕᐅᑎᓪᓗᖓ ᑖᒃᑯᓄᖓ ᓄᓇᕗᑦ 
ᓯᓚᑦᑐᖅᓴᕐᕕᖏᓐᓄᑦ ᑕᐃᒪ ᐊᒃᓱᕈᑦᑎᐊᖅᑐᖓᐃᓛᒃ ᒪᑐᐃᖓᑦᑎᐊᕋᓱᑉᐳᖓ ᓴᓇᖃᑎᖃᑦᑎᐊᕋᓱᒃᖢᖓᓗ 
ᐃᓕᔅᓯᓐᓄᑦ ᑖᒃᑯᐊ ᐃᑲᔪᑦᑎᐊᕐᓂᐊᕋᑦᑎᒍᑦ  



ᓈᑦᓰᓐᖑᔭᓛᕐᓂᐊᖅ, ᓄᕕᐱᕆ 7, 2015 ᓄᓇᕗᒥ ᓯᕗᓕᖅᑏᑦ ᑲᑎᒪᓂᖏᑦ 80 
 

 

ᐃᓕᓐᓂᐊᖅᑎᖁᑎᕗᑦ ᐃᓕᓐᓂᐊᕐᕖᓪᓗ ᓯᓚᑦᑐᖅᓴᕐᕕᒻᒥᓪᓗ ᓴᓇᔩᑦ ᓇᓂᑐᐃᓐᓇᖅ ᑕᒫᓂ ᓄᓇᕗᒻᒥ. ᑕᒪᓐᓇᐃᓛᒃ 
ᓲᖃᐃᒻᒪ ᐃᓕᓐᓂᐊᖅᑐᓕᕆᓂᖅ ᐊᒻᒪᓗ ᓴᓇᓂᕐᒧᑦ ᐃᓕᓐᓂᐊᓂᕐᒧᑦ ᓯᕗᓪᓕᐅᑎᑕᐅᖏᓐᓇᕆᐊᖃᕐᒪᑦ ᑕᕝᕙᓂ 
ᒐᕙᒪᒋᔭᑦᑎᓐᓂ.  
 

ᐊᒻᒪᓗ ᑕᕝᕙᓂ ᒐᕙᒪᐅᑉ ᐃᒡᓗᖓᑕ ᐃᓗᐊᓂ ᓯᕗᓕᐅᖅᑎᐅᑎᓪᓗᖓ ᑕᒪᓐᓇᑦᑕᐅᖅ ᐅᐱᒋᑦᑎᐊᖅᐸᕋ 
ᓴᓇᖃᑎᖃᕈᓐᓇᓂᑦᑎᓐᓂᒃ ᒪᓕᒐᓕᐅᖅᑎᑦᑎᓐᓂᒃ ᐊᒻᒪᓗ ᑖᒃᑯᓂᖓ ᓯᕗᓕᐅᖅᑎᐅᔪᓂᒃ. ᑕᒪᓐᓇᓗ ᐅᕙᓐᓄᑦ 
ᒪᒃᐱᖅᓯᑲᓐᓂᕐᒪᑦ ᖃᓄᖅ ᑕᒪᓐᓇ ᒐᕙᒪᐅᑎᓪᓗᑕ ᑕᕝᕙᓂ ᐃᒡᓗᕐᔪᐊᖁᑎᑦᑎᓐᓂᒃ ᖃᓄᖅ ᑕᒪᓐᓇ ᓱᓇᐃᑦ 
ᐊᐅᓚᕙᒻᒪᖔᑕ ᐃᓕᑉᐹᓪᓕᕈᑎᒋᑦᑎᐊᖅᑕᕋ.  
 

ᐊᒻᒪᓗ ᑕᐃᒪ ᒥᓂᔅᑕᐅᑎᓪᓗᖓ ᑖᒃᑯᐊ ᓄᓇᓖᑦ ᐳᓚᕋᖃᑦᑕᖅᓯᒪᒐᒃᑭᑦ ᑭᕙᓪᓕᕐᒥ ᓄᓇᓕᒫᖏᑦ ᑕᒪᕐᒥᒃ 
ᑕᒪᒃᑭᖅᓯᒪᓕᖅᑕᒃᑲ ᐊᒻᒪᓗ ᑕᒫᓂ ᕿᑭᖅᑖᓗᒻᒥ ᑭᓐᖓᐃᑦ, ᓴᓂᕋᔭᒃ, ᐃᒡᓗᓕᒃ, ᑲᖏᖅᑐᒑᐱᒃ, ᒥᑦᑎᒪᑕᓕᒃ. 
ᑕᒪᒃᑯᐊ ᑕᕝᕙ ᐳᓚᕋᖃᑦᑕᖅᓯᒪᔭᒃᑲ ᒥᓂᔅᑕᐅᓂᕋ ᐊᑐᖅᑐᒍ ᐊᒻᒪ ᕿᑎᕐᒥᐅᓂ ᑕᓗᕐᔪᐊᖅ, ᖁᕐᓗᖅᑑᖅ, 
ᐃᖃᓗᒃᑑᑦᑎᐊᕐᓗ ᐊᒻᒪ ᑕᐃᒪ ᑕᒫᓂ ᑲᑎᒫᓂᓚᐅᖅᑎᓪᓗᑕᐃᓛᒃ ᓂᕆᐅᑦᑎᐊᕐᒥᔪᖓ 
ᐳᓚᕋᒃᑲᓐᓂᕈᓐᓇᓂᐊᕐᓂᑦᑎᓐᓂᒃ ᐃᓕᓐᓂᐊᕐᕕᑦᑎᓄᓪᓗ ᐃᓕᓐᓂᐊᖅᑎᖁᑎᕗᓪᓗ ᑕᑯᔭᖅᑐᕐᓗᒋᑦ ᐊᒻᒪᓗ ᓄᓇᕗᑦ 
ᓯᓚᑦᑐᓴᕐᕖᑦ ᑕᑯᔭᖅᑐᕐᓗᒋᑦ ᑕᑉᐱᑲᓂ ᐃᒃᐱᐊᕐᔪᒻᒥ ᐊᐅᓱᐃᑦᑐᕐᒥᓗ ᐊᒻᒪ ᖃᐅᓱᐃᑦᑐᒥ. ᑖᒃᑯᐊ ᑕᕝᕙ ᓂᕆᐅᒋᔭᒃᑲ. 
 

ᐃᒃᓯᕙᐅᑖᖅ, ᑕᐃᔅᓱᒪᓂ ᐃᖅᑲᐅᒪᒍᑦᑕ ᖁᕐᓗᖅᑑᒥ ᑲᑎᒪᓚᐅᖅᑎᓪᓗᑕ ᓇᓗᓇᐃᔭᑦᑎᐊᓚᐅᖅᓯᒪᒐᑦᑕ ᑖᓐᓇ 
ᐃᓕᓐᓂᐊᖅᑐᓕᕆᓂᖅ ᐊᒻᒪᓗ ᓴᓇᓂᕐᒧᑦ ᐃᓕᓐᓂᐊᕈᓰᑦ ᑕᒪᓐᓇ ᓯᕗᓪᓕᖅᐸᐅᑎᑕᐅᑦᑎᐊᑎᓪᓗᒍ ᑕᕝᕙᓂ 
ᒐᕙᒪᒋᔭᑦᑎᓐᓂ. ᐊᒻᒪ ᑖᒃᑯᐊ ᐱᔾᔪᑎᒋᓪᓗᒋᑦ ᑎᓴᒪᓗᐊᓂᒃ ᑕᐃᒪ ᓴᖅᑭᑎᑦᑎᓯᒪᒐᒪ ᐱᒋᐊᖅᑎᑦᑎᓯᒪᓪᓗᖓᓗ 
ᐃᓕᓐᓂᐊᕐᓂᖅ ᑕᒪᓐᓇ ᐱᕚᓪᓕᖁᓪᓗᒍ ᓄᓇᕗᒻᒥ. ᐅᑯᐊᖑᔪᐃᑦ ᐅᖃᓕᒫᕆᐅᒃᓴᕐᓂᖅ, 
ᐅᖃᓕᒫᕈᓐᓇᑦᑎᐊᕆᐊᖃᕐᓂᖅ. ᑕᒪᒃᑯᐊᓗ ᐃᓕᓐᓂᐊᕐᕕᑦᑎᓐᓂ ᐃᑲᔪᖅᑕᐅᒃᑲᓐᓂᕆᐊᖃᕐᒪᑕ ᒪᑯᓂᖓ 
ᐃᓕᓐᓂᐊᕈᑎᖏᓐᓂᒃ ᐊᒻᒪᓗ ᑖᓐᓇᑦᑕᐅᖅ ᑕᒫᓂ ᓄᓇᕗᑦᒥ ᐃᓕᓐᓂᐊᕐᕕᓕᒫᕗᑦ ᐊᔾᔨᒌᒃᔫᒥᔪᒥᒃ ᐃᓕᓐᓂᐊᕈᓯᓂᒃ 
ᐱᑕᖃᕆᐊᖃᕐᓂᖓᓂᒃ ᐊᒻᒪ ᑕᒃᑯᐊ ᐃᓕᓐᓂᐊᖅᑎᖁᑎᕗᑦ ᓇᓃᓪᓚᕆᓕᕐᒪᖔᑕ ᖃᐅᔨᓴᖅᑕᐅᔾᔪᑏᑦ ᑕᒪᒃᑯᐊ 
ᓇᓃᓪᓚᕆᓕᕐᒪᖔᑕ ᖃᐅᔨᒍᑎᒃᓴᓂᒃ ᓴᖅᑭᑎᑦᑎᓯᒪᕗᖓ. 
 

ᑕᐃᒪᑦᑕᐅᖅ ᓇᓗᓇᖏᑦᑐᖅ ᑖᒃᑯᐊ ᑮᓇᐅᔭᐃᑦ ᐊᖏᒡᓕᒋᐊᖅᓯᒪᖕᒪᑕ ᐃᓕᓐᓂᐊᖅᑐᓕᕆᓂᕐᒧᑦ ᑕᒪᒃᑯᐊ 
ᓄᑖᖑᔪᐃᑦ ᓴᖅᑭᑎᕙᓪᓕᐊᔭᕗᑦ ᐱᔾᔪᑎᒋᓪᓗᒋᑦ ᒪᑯᐊᑦᑕᐅᖅ ᖃᐅᔨᓴᖅᓯᒪᓕᕐᒥᔭᕗᑦ ᑕᒪᓐᓇ ᑎᑎᕋᐅᓯᖅᐳᑦ 
ᐃᓄᒃᑎᑐᑦ ᖃᓄᖅ ᑕᒪᓐᓇ ᐋᖅᑭᑦᑎᐊᖅᓯᒪᓂᖅᓴᒥᒃ ᐊᑐᕈᓐᓇᖅᐱᑎᒍᑦ ᓇᓂᑐᐃᓐᓇᖅ ᓄᓇᕗᑦᒥ. ᐊᒻᒪᓗ 
ᐃᖅᑲᐅᒪᒍᑦᓯ ᑕᒪᓐᓇᑦᑕᐅᖅ ᐱᒋᐊᖅᑎᓯᒪᒋᕙᕗᑦ ᐃᓱᒪᒃᓴᖅᓯᐅᕈᑎᒋᕙᓪᓕᐊᓕᖅᖢᑎᒍᑦ 
ᖃᓄᖅᑑᕈᑎᒋᕙᓪᓕᐊᓕᖅᖢᑎᒍᓪᓗ ᑕᓐᓇ ᐃᓕᓐᓂᐊᕐᕕᔾᔪᐊᒃᓴᖅ ᓄᓇᕗᑦᒥ. 
 

ᑕᐃᒪᑦᑕᐅᖅ ᐃᓕᓐᓂᐊᖅᑎᖁᑎᕗᑦ ᑕᐃᒪᓐᖓᑦ ᐃᓕᓐᓂᐊᖅᑎᒃᑲᓐᓂᕋᓱᐃᓐᓇᕋᑦᑎᒍᑦ ᐱᔾᔪᑎᖃᖅᑐᒍ ᑕᒪᒃᑯᐊ 
ᐃᓕᓐᓂᐊᖅᑎᑦᑎᑦᑎᐊᕐᓂᐊᖅᐸᑕ ᐃᓕᓴᐃᔨᕗᑦ ᖃᐅᔨᒪᑦᑎᐊᕆᐊᖃᕐᒪᑕ ᐃᓕᓐᓂᐊᕈᑎᒥᓂᒃ. ᐊᔾᔨᖏᖏᑦᑐᓂᒃᓗ 
ᐃᓕᓐᓂᐊᖅᑎᑦᑎᖃᑦᑕᖅᓯᒪᓂᖅᓴᐅᓕᖅᐳᒍᑦ ᒪᑯᐊ ᓄᓇᓕᖕᓂ ᐃᓅᓯᓕᕆᔩᑦ ᐃᓕᓐᓂᐊᕐᕕᑦᑎᓐᓂ, ᐃᓕᓐᓂᐊᕐᕕᖕᒥ 
ᐃᓅᓯᓕᕆᔩᑦ ᑖᒃᑯᐊ ᐃᓕᓐᓂᐊᖅᑎᑦᑎᒃᑲᓐᓂᖅᓯᒪᔭᕗᑦ ᐃᓕᓐᓂᐊᖅᑐᖁᑎᑦᑎᓐᓄᑦ ᐃᑲᔪᑦᑎᐊᒃᑲᓐᓂᕐᓂᐊᕐᒪᑕ 
ᓄᑖᓂᒃᓗ 43-ᓂᒃ ᓴᖅᑭᑎᑦᑎᓯᒪᕗᒍᑦ ᐃᓕᓴᐃᔨᓄᑦ. ᑕᒪᒃᑯᐊ ᐃᑲᔪᖅᑎᒃᓴᓂᒃ ᑕᒪᒃᑯᐊ ᓄᑖᑦ ᓴᖅᑭᑎᓯᒪᔭᕗᑦ 
ᐱᔾᔪᑎᒋᓪᓗᒋᑦ.  
 

ᐊᒻᒪᓗ ᑕᐃᒪᓐᖓᑦ ᑕᒪᒃᑯᐊ ᐃᓕᓐᓂᐊᕈᑎᒃᓴᐃᑦ ᐱᕚᓪᓕᖅᑎᑦᑎᓯᒪᕙᕗᑦ ᓴᖅᑭᑎᑦᑎᒃᑲᓐᓂᖅᓯᒪᓪᓗᑕ ᐃᓄᒃᑎᑐᑦ 
ᑎᑎᕋᖅᓯᒪᔪᓂᒃ ᐃᓕᓐᓂᐊᕐᕕᑦᑎᓐᓂᒃ ᓴᖅᑭᔮᖅᑎᑦᑎᒃᑲᓐᓂᕋᑦᑕ.  
 

ᑕᒡᕘᓇᓗ ᓄᓇᕗᑦᒥ ᓯᓚᑦᑐᖅᓴᕐᕕᒃᑯᓐᓂ ᑕᐃᒪ ᓯᕗᓪᓕᖅᐸᑦᑎᐊᒥᒃ ᐊᕙᑎᓕᕆᓂᕐᒧᑦ ᐃᓕᓐᓂᐊᕈᑏᑦ 
ᐃᖃᓗᒃᑑᑦᑎᐊᕐᒥ ᓴᖅᑭᑎᑦᑎᓯᒪᕗᒍᑦ. 
 
ᐊᒻᒪᓗ ᓴᖅᑭᑎᑦᑎᓯᒪᒋᕗᒍᑦ ᐃᓄᐃᑦ ᐅᖃᐅᓯᖓ ᐱᖅᑯᓯᖓᓗ ᑕᒪᓐᓇ ᐱᒻᒪᕆᐅᑎᓪᓗᒍ ᑕᒪᒃᑯᓂᖓ 
ᐅᖃᓕᒫᒐᒃᓴᓂᒃ ᓴᖅᑭᑎᑦᑎᕙᓪᓕᐊᒃᑲᓐᓂᕈᒪᓯᒪᕗᒍᑦ.  
 
ᑖᒃᑯᐊᓗ ᑕᐅᕙᓂ ᕿᑎᕐᒥᐅᓂᒃ ᐅᖃᐅᓯᖅ ᑕᒪᓐᓇ ᐃᓕᓐᓂᐊᕈᑕᐅᑦᑎᐊᒃᑲᓐᓂᖅᓯᒪᕗᖅ ᑖᒃᑯᓂᖓ ᕕᒃᑐᐊᕆᐊ 
ᐃᓕᓐᓂᐊᕐᕕᔾᔪᐊᒥ ᓴᓇᖃᑎᖃᖅᑐᑕ ᑕᒪᓐᓇ ᐃᓄᐃᓐᓇᖅᑐᖅ ᐅᖃᐅᓯᖅ ᐊᑐᖅᑕᐅᒃᑲᓐᓂᕆᐊᖃᕐᓂᖓ 
ᐱᔾᔪᑎᒋᓪᓗᒍ.  

ᐊᒻᒪ ᑕᒪᓐᓇ ᐅᖃᐅᓯᐅᖃᑦᑕᖅᓯᒪᖕᒥᔪᖅ ᓄᓇᕗᑦ ᑐᓐᖓᕕᒃᑯᓐᓂ ᑎᓕᔭᐅᓯᒪᖕᒥᒐᑦᑕ ᑕᒡᕙᓂ ᓄᑖᒥ 
ᐃᓕᓐᓂᐊᕈᑎᓄᑦ ᑮᓇᐅᔭᓂᒃ ᐊᐅᓚᑦᑎᔨᐅᓂᐊᖅᑐᓂᒃ ᐃᓚᒋᔭᐅᓂᐊᕋᒪ ᑖᒃᑯᓄᖓ ᐃᓛᒃ ᑖᓐᓇᐃᓛᒃ 
ᓯᕗᓕᖅᑎᕗᑦ ᐱᖃᑎᒋᓗᒍ, ᑕᐃᒪ ᐅᖃᐅᓯᕆᓗᐊᖅᑕᒃᑲ ᐃᒪᓐᓇᐃᓕᖓᔪᑦ ᓄᑖᖅ ᑖᓐᓇ ᐃᓕᓐᓂᐊᖅᑐᓕᕆᓂᕐᒧᑦ 
ᒪᓕᒐᒃᓴᖅ ᓴᖅᑭᑕᐅᕙᓪᓕᐊᓕᖅᑎᓪᓗᒍ ᓇᓗᓇᖏᑦᑐᖅ ᑕᐃᑰᓇᑦᑕᐅᖅ ᑕᐃᒪ ᐃᓕᓐᓂᐊᖅᑐᓕᕆᓂᖅ 
ᐊᓯᔾᔨᖅᐸᓪᓕᐊᓂᐊᖅᑐᖅ ᐱᐅᓯᕚᓪᓕᖅᑎᒃᑲᓐᓂᕆᐊᖅᑐᑎᒍᑦ ᓄᓇᕗᑦᒥᐅᑕᓄᑦ ᐃᓕᓐᓂᐊᖅᑎᖁᑎᕗᑦ 
ᐊᔪᖏᑦᑎᐊᕆᐊᖃᕐᒪᑕ ᐃᓄᒃᑎᑐᓪᓗ ᖃᓪᓗᓈᑎᑐᓪᓗ. ᐊᒻᒪᓗ ᓇᓗᓇᖏᑦᑐᖅ ᑕᒪᓐᓇ ᐃᓕᓐᓂᐊᕐᓂᖅ 
ᐱᒻᒪᕆᐅᖕᒪᑦ ᓯᕗᒧᐊᒃᑎᑦᑎᒃᑲᓐᓂᕈᓐᓇᕐᒪᑦ ᓄᓇᕗᑦᑎᓐᓂᒃ ᒪᒃᑯᒃᑐᖁᑎᕗᑦ ᓄᑕᖅᑲᕗᑦ ᐃᓕᓐᓂᐊᑦᑎᐊᖅᓯᒪᒃᐸᑕ 
ᓄᓇᕗᑦ ᑕᐅᕗᖓ ᓯᕗᒧᐊᑦᑎᐊᒃᑲᓐᓂᕈᓐᓇᑦᑎᐊᓇᕐᒪᑦ ᐃᓕᓐᓂᐊᕐᓂᖅ ᑕᒪᓐᓇ ᓴᓐᖏᑦᑎᐊᕈᓂ.  
 
ᑕᕝᕗᖓ ᖁᔭᓐᓇᒦᑐᐃᓐᓇᖅᑐᖓ ᐊᒻᒪᓗ ᑕᒡᕙᓂ ᐊᖏᕈᑕᐅᓯᒪᒐᒪ ᑕᒡᕙᓃᖁᔭᐅᓪᓗᖓ ᐃᓕᔅᓯᓐᓂᒃ 
ᖁᔭᓐᓇᒦᑐᐃᓐᓇᖅᐳᖓ ᐃᓕᔅᓯᓐᓂᒃ. ᐊᐱᖅᑯᑎᖃᕈᓐᓇᑦᑎᐊᖅᐳᓯ ᐅᕙᓐᓄᑦ ᖃᓄᑐᐃᓐᓇᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᖁᑎᖃᕋᒪ, ᒥᔅᑐ ᓲᔪᖅ. 
 
ᓲᔪᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒥᓂᔅᑕ ᑐᓐᖓᓱᒡᓕ.  
 
ᑖᔅᓱᒥᖓ ᐃᓕᓐᓂᐊᕐᓂᐅᑉ ᒥᒃᓵᓄᑦ ᐊᐱᖅᑯᑎᒃᓴᖃᕋᒪ. ᑕᐃᒪ ᑕᒪᓐᓇ ᐃᓕᓐᓂᐊᕐᓂᖅ ᐱᕐᔪᐊᖑᓪᓚᑦᑖᕐᒪᑦ ᑕᒫᓂ 
ᓄᓇᕘᒥ ᐅᓇ ᑐᓴᖃᑦᑕᕋᑦᑎᒍᑦ ᐃᓕᓐᓂᐊᑦᑎᐊᖅᓯᒪᖏᓐᓂᕉᖅ ᑕᒪᓐᓇ ᐃᖅᑲᓇᐃᔮᒃᓴᒧᑦ ᓲᕐᓗ ᐊᑦᑎᒍᑕᐅᖕᒪᑦ. 
ᑕᐃᒪᐃᑦᑑᑎᓪᓗᒍ ᑕᕝᕙᓂ ᒥᓂᔅᑕᒧᑦ ᐃᖏᑎᓪᓗᑎᑦ ᑕᒪᓐᓇ ᖃᐅᔨᓴᕋᕕᐅᒃ ᑕᒪᓐᓇᖃᐃ 
ᐊᒃᓱᕉᑎᒋᒃᑲᓐᓂᓕᓚᐅᖅᐱᐅᒃ ᐃᓄᐃᑦ ᐅᖃᐅᓯᖓᑦ ᐊᒻᒪᓗ ᖃᓪᓗᓈᑐᑦ ᐃᓕᓐᓂᐊᕐᓂᖓ ᑕᒪᓐᓇ 
ᑲᔪᓯᓂᖅᓴᐅᑦᑎᐊᖁᓪᓗᒍᖃᐃ ᑕᒪᓐᓇ ᐃᓱᒪᑖᕈᑎᒋᓚᐅᖅᐱᐅᒃ ᑕᕝᕙᓂ ᐃᒃᓯᕚᓕᖅᑎᓪᓗᑎᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᐅᔪᖅ, ᒥᔅᑕ ᖁᐊᓴ. 
 
ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ, ᑕᒪᑐᒥᖓ ᐊᐱᖅᑯᑎᖃᑦᑎᐊᕋᕕᑦ. ᐄ, 
ᑕᐃᒪᓐᓇ ᑕᕝᕗᖓ ᐃᒃᓯᕚᓕᖅᑎᓪᓗᖓᐃᓚᒃ ᐊᒻᒪᓗ ᐃᓕᓐᓂᐊᕆᐊᖃᑦᑕᓚᐅᖅᓯᒪᖕᒥᒐᒪ ᓇᖕᒥᓂᖅ ᖃᓄᖅ 
ᐃᓕᓐᓂᐊᕐᓂᖅ, ᑕᒪᓐᓇ ᐊᑐᖅᓯᒪᒐᒃᑯ.  
 
ᑕᒫᓂ ᐃᓄᓐᓂᒃ ᑐᓴᖃᑦᑕᖅᓯᒪᓪᓗᑕᓗ ᓇᑭᑐᐃᓐᓇᖅ ᑐᓴᖃᑦᑕᖅᓯᒪᑎᓪᓗᑕ ᐃᓕᓐᓂᐊᕐᓂᖅ ᑕᒪᓐᓇ ᓄᓇᓖᑦ ᓱᕐᓗ 
ᐊᔾᔨᒌᖏᑦᑐᑦ, ᐊᔾᔨᒌᖏᑦᑑᑎᐅᓗᐊᖃᑦᑕᕐᒪᑕ ᓲᕐᓗ ᓄᑕᕋᕋ ᐅᕙᓐᖓᑦ ᓲᕐᓗ ᐊᔾᔨᓯᓐᖑᐊᑐᐃᓐᓇᕐᓗᒍᖃᐃ 
ᐃᒡᓗᓕᕐᒦᖔᕐᓗᖓ ᐊᓯᐊᓄᑦ ᓅᒃᑯᒪ ᓄᑕᕋᕋ ᐃᓕᓐᓂᐊᕆᐊᖅᑎᑲᓐᓂᕈᒃᑯ ᐊᔾᔨᒌᖏᔾᔪᑎᖃᓐᓂᖏᓐᓂᒃ 
ᑕᑯᖃᑦᑕᖅᓯᒪᓚᐅᕐᕋᑦᑕ. ᑖᓐᓇ ᑕᕝᕙ ᐱᔾᔪᑎᒋᓗᐊᖅᖢᒍ ᖃᓄᖅ ᑖᓐᓇ ᓄᓇᕗᓕᒫᒥ ᐃᓕᓐᓂᐊᖅᑐᐃᑦ 
ᐃᓕᓐᓂᐊᕈᓰᓪᓗ ᐊᔾᔨᒌᔾᔫᒥᒋᐊᖃᒻᒪᑕ ᑭᒃᑯᑐᐃᓐᓇᐃᑦ ᓇᒧᑐᐃᓐᓇᖅ ᓅᒃᑯᑎᒃ ᕿᑐᕐᖓᕗᑦ 
ᐃᓕᓐᓂᐊᕆᐊᒃᑲᓐᓂᕈᓂ ᐊᔾᔨᑦᑎᐊᖓᓂᒃ ᑕᐃᑲᓂ ᐃᓕᓐᓂᐊᕈᓐᓇᕋᓗᐊᕐᒪᑦ.  
 
ᐊᒻᒪᓗ ᑕᒪᓐᓇ ᑕᕝᕙᓂ ᒪᓕᒐᑦᑎᓐᓂᒃ ᐅᖃᑦᑎᐊᖅᓯᒪᖕᒥᖕᒪᑦ ᐊᒻᒪ ᒪᓕᒋᐊᖃᒃᖢᑎᒍ ᐊᒻᒪ ᒪᓕᒐᓱᑦᑎᐊᖅᑐᑎᒍᑦ, 
ᐃᓄᒃᑎᑐᓪᓗ ᖃᓪᓗᓈᑎᑑᓪᓗ ᓴᓐᖏᓂᖏᑦ ᐊᔾᔨᒌᑦᑎᐊᕆᐊᖃᕐᒪᑎᒃ. ᑖᓐᓇ ᑕᕝᕙ ᐱᔾᔪᑎᒋᓪᓗᒍ ᑕᐃᒪ ᒫᓐᓇ 
ᐅᖃᖅᑲᐅᑎᓪᓗᒍ ᒪᑯᓂᖓ ᐅᖃᓕᒫᒐᒃᓴᕐᓂᒃ ᐃᓄᒃᑎᑑᖅᑐᓂ ᐃᓕᓐᓂᐊᕐᕕᖕᒥ 
ᓴᖅᑭᑎᑦᑎᕙᓪᓕᐊᒃᑲᓐᓂᕐᓂᖅᓴᐅᓯᒪᓕᖅᐳᒍᑦ ᑕᐃᒪᓐᖓᑦ ᑕᕝᕗᓐᖓᕋᒪ ᐱᔾᔪᑎᒋᓪᓗᒍ ᐃᓄᒃᑎᑐᑦ 
ᐅᖃᓕᒫᕈᓐᓇᑦᑎᐊᕐᒥᓗᑎᒃᑕᐅᖅ ᖃᓪᓗᓈᑎᑐᓪᓗ. ᐊᒻᒪ ᐅᖃᓕᒫᕈᑎᒃᓴᓂᒃ ᐱᖃᑦᑎᐊᕐᓗᑎᒃ ᑕᒪᔾᔭᐅᒻᒪᑕ. 
ᑕᐃᒪᓐᖓᓕ ᑕᕝᕙ ᒥᓂᔅᑐᓐᖑᕋᒪ ᑖᒃᑯᐊ ᑕᕝᕙ ᐊᒃᓱᕉᑎᒋᔾᔪᐊᖅᓯᒪᔭᒃᑲ ᓱᓇᖃᐅᑦᑎᐊᕆᐊᖃᕐᒪᑕ 
ᐃᓕᓐᓂᐊᕐᕕᒃᐳᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ. ᖁᔭᓐᓇᒦᒃ. ᒥᔅᑐ ᓲᔪᖅ. 

ᓲᔪᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᐊᒃᓱᕈᓐᓇᕆᔭᐃᑦ ᑕᒪᑐᒧᖓ ᑐᑭᓯᑦᑎᐊᖅᐸᒋᑦ ᐊᒻᒪ ᖁᔭᓕᓪᓗᖓ.  
 
ᑖᓐᓇᐃᓛᒃ ᐅᖃᓕᒫᕆᐅᖅᓴᓂᖅ ᐱᕐᔪᐊᖑᖕᒪᑦ ᐃᓄᐃᑦ ᐅᖃᐅᓯᖓ ᒪᓕᒃᖢᒍ. ᑖᓐᓇ ᓲᕐᓗ ᓂᐱᑦᑕᐱᕈᓘᔭᖅᖢᑎᒃ 
ᐅᕙᖓ ᐱᐅᒋᖏᓐᓇᒃᑯ. ᑕᒪᓐᓇ ᐃᓄᐃᑦ ᑎᑎᕋᕆᐅᖅᓴᓂᖓ ᑕᕝᕙᓂ ᒥᑭᑦᑐᑯᓘᑎᓪᓗᒋᑦ. ᒥᑭᑎᓪᓗᑕ 
ᐃᓕᑦᑐᓪᓚᑦᑖᕋᑦᑕ. ᑕᕝᕗᖓ ᑕᐃᒪᐃᑦᑐᐃᓐᓇᐅᖅᑰᖅᑐᒍᑦ ᑐᑭᓯᐊᑦᑎᐊᓲᖑᒐᑦᑕ ᐅᖃᐅᓯᕐᓂᒃ. ᑖᒃᑯᐊ ᒥᑭᑦᑐᐃᑦ 
ᐱᒋᐊᕈᑎᖃᓕᓵᖅᑐᑦ ᑕᒪᒃᑯᓂᖓ ᐃᓕᓐᓂᐊᕐᓂᕐᒧᑦ. ᖃᑦᓯᓂᒃᑭᐊᖓᐃ ᑭᒡᓕᖃᖅᐸᑦ. ᐃᓄᒃᑎᑐᑦ 
ᐅᖃᓕᒫᕆᐅᖅᓴᓂᕐᒥᒃ ᑭᒡᓕᖃᖅᑎᑕᐅᕚᑦ ᑕᒪᑐᒥᖓ ᐊᕐᕌᒍᓄᑦ ᖃᑦᓯᓄᑦ ᑕᒪᓐᓇ ᑭᒡᓕᖃᕐᒪᖔᑦ ᑖᒃᓱᒥᖓ 
ᑐᑭᓯᑎᓚᐅᖓ ᖃᓄᖅ ᑕᒪᓐᓇ ᑭᒡᓕᖃᕐᒪᖔᑦ ᐱᕐᔪᐊᖑᓂᖓ ᒪᓕᒃᖢᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᐅᔪᖅ, ᒥᔅᑕ ᖁᐊᓴ. 
 
ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐃᒻᒪᖃ ᓱᕈᓯᓛᓄᑦ ᒪᑯᓄᖓ ᐃᓕᓐᓂᐊᕐᕕᖕᒥ 
ᐃᓯᓐᖏᐊᕐᔪᒃᑐᓄᑦ ᓱᓕ ᑕᐃᑲᓐᖓᑦ ᑕᕝᕙ ᐱᒋᐊᖅᑎᑦᑎᖃᑦᑕᖅᑯᒍᑦ. ᐊᒡᓛᑦ ᑕᕝᕙᓃᓕᖅᑎᓪᓗᖓ ᑕᐃᒪ ᑕᒪᒃᑯᐊ 
ᐃᓕᓐᓂᐊᕐᕕᖕᒧᑦ ᓱᓕ ᐃᓯᓐᖏᐊᕐᔪᒃᑐᐃᑦ. ᐅᖃᓕᒫᒐᒃᓴᓂᒡᓗ ᐱᓐᖑᐊᕈᑎᒃᓴᖏᓐᓂᒡᓗ ᓲᕐᓗ ᐃᓄᒃᑎᑐᑦ 
ᐅᖃᕆᐅᖅᐸᓪᓕᐊᓕᖅᑎᓪᓗᒋᑦ. ᑕᐃᒪᓐᓇᐃᑦᑐᓂᒃ ᑕᕝᕙ ᓴᖅᑭᑎᑦᑎᓯᒪᕗᒍᑦ ᐃᓕᓐᓂᐊᕐᕕᖕᒧᑦ ᓱᓕ 
ᐃᓯᓐᖏᐊᕐᔪᒃᑎᓪᓗᒋᑦ. ᑕᐃᑲᓐᖓᑦ ᓲᕐᓗ ᐱᒋᖓᒻᒪᕆᒃᖢᒍ. ᐃᓕᓐᓂᐊᕐᕕᖕᒧᑦ ᐃᓯᓕᓵᖅᑎᓪᓗᒋᑦ 
ᖃᐅᔨᒪᑦᑎᐊᕐᓂᐊᕐᒪᑕ ᓂᕆᐅᑦᑎᐊᕐᓂᐊᕐᒪᑕ ᓱᓇᓂᒃ ᐃᓕᓐᓂᐊᕈᓯᖃᖃᑦᑕᕐᒪᖔᑕ.  
 
ᑕᐃᒪᐃᓛᒃ ᐃᓕᓐᓂᐊᕐᕕᖕᒧᑦ ᓱᓕ ᐃᓯᓐᖏᑎᓪᓗᒋᑦ ᑕᒪᒃᑯᐊ ᐸᐃᕆᕝᕖᓪᓗ ᐊᒻᒪᓗ ᒪᑯᐊ ᐃᓕᓐᓂᐊᕐᕕᖕᒧᑦ 
ᐃᓯᓐᖏᐊᕐᔪᒃᑎᓪᓗᒋᑦ ᓱᓕ ᐃᓕᓐᓂᐊᕐᕕᖃᐅᕐᒥᒐᑦᑕ ᑕᒪᒃᑯᓄᖓ ᑕᐃᑲᓐᖓᑦ. ᑕᕝᕙ ᐱᒋᐊᖅᓯᒪᓪᓗᑕ ᐃᓄᒃᑎᑐᑦ 
ᐅᖃᐅᓯᖅ ᓲᕐᓗ  ᐅᖃᓕᒫᕆᐅᖅᓴᓂᕐᒥᒃ ᑕᒪᔾᔭ ᐱᒋᐊᖃᑦᑕᖅᑕᕋᔅᓯᒍᑦ ᐊᒡᓛᑦ ᓴᖅᑭᑎᑦᑎᓯᒪᓕᕐᒥᔪᒍᑦ ᒪᑯᐊ 
ᐊᓈᓇᐅᔪᐃᑦ ᒪᒃᑯᒃᑐᑦ ᕿᑐᓐᖏᐅᖅᐸᓪᓕᐊᓕᓵᖅᑐᑦ. ᑕᐃᒪ ᓇᒃᓯᐅᔾᔨᖃᑦᑕᕐᓂᐊᓚᐅᖅᓯᒪᒐᑦᑕ 
ᓇᒃᓯᐅᔾᔨᖃᑦᑕᓕᖅᖢᑕᓗ ᑕᒪᒃᑯᓂᖓ ᐅᖃᓕᒫᒐᒃᓴᓂᒃ. ᖃᐅᔨᒪᒐᑦᑕ ᐃᓄᑯᓗᒃ ᐃᓅᑐᐊᕋᒥ ᑕᕝᕙ 
ᐃᓕᓐᓂᐊᖅᐸᓪᓕᐊᓕᖅᐳᖅ. ᑖᓐᓇ ᑕᐅᑐᖑᐊᖅᖢᑎᒍᑦ ᑕᒪᒃᑯᐊ ᐊᓈᓇᐅᔪᐃᑦ ᕿᑐᕐᖏᐅᓕᓵᖅᑐᐃᑦ ᑕᐃᒪ 
ᓇᒃᓯᐅᑎᖃᑦᑕᕐᓂᐊᓚᐅᕋᑦᑎᒍᑦ ᐅᖃᓕᒫᒐᒃᓴᓂᒃ. ᑖᓐᓇ ᐅᐃᕆᓴᑦᑎᐊᕐᓂᐊᕐᒪᒍ ᖃᓄᖅ ᐅᖃᓕᒫᕈᓐᓇᕐᓂᕐᒥᒃ 
ᓄᑕᕋᑯᓘᒐᓗᐊᖅᑎᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓲᔪᖅ. 
 
ᓲᔪᖅ: ᖁᔭᓐᓇᒦᒃ, ᐃᒃᓯᕙᐅᑕᖅ ᐊᒻᒪᓗ ᖁᔭᓐᓇᒦᒃ ᓱᓖᓛᒃ ᒥᓂᔅᑕᐅᒐᕕᑦ ᐊᒻᒪ ᒥᓂᔅᑕᐅᓃᑦ ᒪᓕᒃᖢᒍ 
ᐱᔪᓐᓇᕐᓂᖃᖅᑐᑎᑦ ᖃᐅᔨᒪᔪᖓ ᑕᒪᒃᑯᓄᖓ ᐱᔭᕆᐊᖃᓪᓚᑦᑖᖅᑐᓄᑦ. ᑖᓐᓇ ᐱᕐᔪᐊᖑᓂᖓᓄᑦ ᐃᓄᐃᑦ 
ᐅᖃᐅᓯᖓᑦ ᓴᐳᒻᒥᓇᓱᓪᓚᑦᑖᕐᓂᐊᖅᐱᐅᒃ ᓲᕐᓗ ᐊᓯᐅᔨᓯᒪᒐᑦᑕ ᑕᒪᓐᓇ ᐃᓄᐃᑦ ᐱᖅᑯᓯᕆᖕᒪᒍ ᔭᒐᖁᖏᖦᖢᑎᒍᓗ. 
ᑕᕝᕙᓂ ᐃᒃᓯᕚᖅᑎᓪᓗᑏᑦ ᒥᓂᔅᑕᐅᓃᑦ ᑕᒪᓐᓇ ᐃᓄᐃᑦ ᐅᖃᐅᓯᖓᑦ ᓴᐳᒻᒥᓪᓚᑦᑖᕐᓗᒍ ᑕᐅᕗᖓ 
ᓯᕗᒧᒃᑎᓐᓇᓱᖕᓂᐊᖅᐱᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ, ᒥᔅᑐ ᖁᐊᓴ. 
 
ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃ ᐃᒻᒪᖄ ᐅᖃᕈᓐᓇᒻᒪᕆᒃᑐᖓᓘᓐᓃᑦ ᐅᕙᒍᑦ ᒐᕙᒪᐅᓪᓗᑕ 
ᑕᒪᑦᑕᑦᑎᐊᖅ ᑖᓐᓇ ᑕᕝᕙ ᑐᕌᒐᕆᒋᐊᖃᕋᑦᑎᒍᑦ ᐱᔾᔪᑎᒋᓪᓗᒍ ᒪᓕᒐᖅᑕᖃᕐᒪᑦ. ᑕᐃᒪ ᐃᓄᐃᑦ ᐅᖃᐅᓯᖓᓐᓂᒃ 
ᐸᐸᑕᐅᑦᑎᐊᕆᐊᖃᕐᓂᖓᓂᒃ ᐃᓄᐃᑦ ᐅᖃᐅᓯᖏᓐᓂᒃ ᐸᖅᑭᑦᑎᓂᕐᒧᑦ ᒪᓕᒐᖅ ᓲᕐᓗ ᑖᓐᓇ ᓯᕗᓪᓕᖅᐹᖑᖕᒪᑦ 
ᐊᒻᒪ ᑖᓐᓇ ᐃᓕᓐᓂᐊᕐᕕᖕᒥ ᒪᓕᒐᖅ ᑖᓐᓇ ᑖᔅᓱᒥᖓ ᑐᓐᖓᕕᖃᑦᑎᐊᕐᒪᑦ ᐃᓄᐃᑦ ᖃᐅᔨᒪᔭᑐᖃᖓᓗ ᐃᓄᐃᓪᓗ 
ᐅᒃᐱᕆᔭᖏᑦ ᐅᖃᐅᓯᖓᓗ ᑕᒡᕙᓂ ᐃᓕᓐᓂᐊᕐᕕᑦᑎᓐᓂ. ᑖᓐᓇ ᐊᑐᖅᑕᐅᑦᑎᐊᕆᐊᖃᕐᒪᑦ ᓲᖃᐃᒻᒪ 
ᓄᓇᕗᑦᒦᓐᓇᑦᑕ ᐅᖃᐅᓯᕆᓪᓗᑎᒍᓪᓗ.  
 
ᐊᒻᒪᓗ ᑖᒃᑯᐊ ᐃᓕᓴᐃᔨᒃᓴᐃᑦ ᐊᒻᒪ ᐃᓕᓐᓂᐊᖅᑎᖃᑦᑕᕐᒥᒐᑦᑎᒍᑦ ᓄᓇᕗᑦ ᓯᓚᑦᑐᖅᓴᕐᕕᖕᒥ ᑕᐃᑰᓇᑦᑕᐅᖅᑕᕝᕙ 
ᐃᓕᓴᐃᔨᒃᓴᐃᑦ ᐃᒪᓐᓇ ᐅᓇ ᓂᕆᐅᒋᒐᑦᑎᒍᑦ ᐊᒻᒪ ᐊᔭᐅᖅᑐᑦᑎᐊᖅᐸᒃᖢᑎᒍᑦ ᓄᓇᓕᖕᓄᐊᕌᖓᑕ ᐊᑏ 
ᐃᓕᓴᐃᔨᒃᓴᒧᑦ ᐆᒃᑐᖃᑦᑕᕆᑦᑎ ᐃᓕᓐᓂᐊᕐᕕᖕᒥ 



ᓈᑦᓰᓐᖑᔭᓛᕐᓂᐊᖅ, ᓄᕕᐱᕆ 7, 2015 ᓄᓇᕗᒥ ᓯᕗᓕᖅᑏᑦ ᑲᑎᒪᓂᖏᑦ 83 
 

 

ᑕᒡᕙᓂ ᐊᔪᖏᓐᓇᑦᑕ ᐃᓕᓴᐃᔪᓐᓇᖅᖢᑕ ᐃᓄᒃᑎᑐᓪᓗ ᖃᓪᓗᓈᑎᑐᓪᓗ ᐅᖃᓪᓚᒍᓐᓇᑦᑎᐊᖅᑐᓂᒃ 
ᐃᓕᓴᐃᔨᖃᕆᐊᖃᕋᑦᑕ. ᑖᓐᓇ ᑕᒡᕙ ᐊᔭᐅᕈᑎᒋᓗᐊᖃᑦᑕᖅᑕᕋ ᓄᓇᓕᖕᓄᐊᕌᖓᒪ ᓯᓚᑦᑐᖅᓴᕐᕕᖃᐅᕋᑦᑕ 
ᓄᓇᓕᓕᒫᓂ ᑖᒃᑯᐊ ᑕᒡᕙ ᓄᓇᓖᑦ ᐊᔭᐅᖅᑐᑦᑎᐊᖃᑦᑕᖅᑕᒃᑲ ᐃᓕᓴᐃᔨᒃᓴᒧᑦ ᐆᒃᑐᕆᐊᕈᒪᒍᑦᓯ 
ᑲᔪᓯᑎᑦᑎᔪᓐᓇᕋᑦᑕ ᐊᒥᓲᔪᓐᓇᑦᑎᐊᕈᔅᓯ ᐃᓄᒃᑎᑐᓪᓗ ᖃᓪᓗᓈᑎᑐᓪᓗ ᐅᖃᕈᓐᓇᑦᑎᐊᖅᑐᓂᒃ 
ᐃᓕᓴᐃᔨᖃᕆᐊᖃᕋᑦᑕ ᑕᒫᓂ ᓄᓇᕗᑦᒥ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᐱᖅᑯᑎᒃᑲ ᑕᑯᓪᓗᒋᑦ, ᒥᔅᑐ ᒥᑭᓐᖑᐊᖅ. 
 
ᒥᑭᓐᖑᐊᖅ: ᒪ’ᓇᓪᓗᐊᕕᒃ ᐃᒃᓯᕙᐅᑖᖅ. ᑖᓐᓇᓗ ᒥᓂᔅᑕᐅᔪᖅ ᐃᓕᓐᓂᐊᖅᑐᓕᕆᓂᕐᒧᓪᓗ ᓯᓚᑦᑐᖅᓴᕐᕕᖕᒧᓪᓗ 
ᑖᒻᓇ ᐱᒻᒪᕆᐅᖕᒪᑦ ᓇᓗᓇᖏᒻᒪᑦ ᓄᑕᖅᑲᑉᑎᒃᓄᑦ ᐊᒃᑑᔪᓄᓪᓗ ᐃᓕᓐᓂᐊᒐᓂᓪᓗᐊᕕᓚᐅᖏᑦᑐᓄᑦ ᑭᓯᐊᓂ 
ᓯᓚᑦᑐᖅᓴᕐᕕᖕᒥ ᓯᓚᑦᑐᖅᐸᓪᓕᐊᔫᓪᓗᐊᕐᒥᖕᒪᑕ ᐃᓅᖃᑎᕗᑦ ᓄᓇᕗᑦᒥᐅᑕᐅᖃᑎᒋᔭᖅᐳᑦ ᑖᒻᓇᐅᑎᓪᓗᒍᓕ.  
ᑕᐃᒪ ᒥᓂᔅᑕᐅᑉᓗᑎᑦ ᓇᓗᓇᖏᒻᒪᑦ ᐅᔾᔨᕈᓱᑦᑎᐊᕆᐊᖃᕋᕕᑦ ᐱᒻᒪᕆᐅᑎᒋᔭᕆᐊᖃᕋᖕᓂ ᑖᑉᑯᐊ ᑲᒪᒋᔭᑎᑦ.  
 
ᑖᒻᓇᐅᑎᓪᓗᒍ ᑖᑉᑯᐊᓗᑦᑕᐅᖅ ᐃᖅᑲᓇᐃᔭᖅᑎᑎᑦ ᐃᓕᖕᓂᒃ ᑐᓴᐅᒪᑎᑦᓯᑦᑎᐊᕆᐊᖃᖅᖢᑎᒃ 
ᑐᑭᓯᐅᒪᑎᑦᑎᑦᑎᐊᕆᐊᖃᖅᖢᑎᒃ ᑲᒪᒋᔭᕐᓂᒃ ᒥᓂᔅᑑᕝᕕᒋᔭᕐᓂᑦ ᑖᒻᓇᐅᑎᓪᓗᒍ ᐃᑲᕐᕋᓂᒃ ᖃᑉᓯᓂᒃ ᓴᓇᑦᑕᐃᓕᐅᑉ 
ᐊᑯᓐᓂᖓᓂ ᖃᐅᔨᓴᖅᐸᒃᐱᑦ ᐅᕝᕙᓘᓐᓃᑦ ᑎᑎᖅᑭᕆᕙᒃᐱᑦ ᑕᒪᒃᑯᓂᖓ ᒥᓂᔅᑑᕝᕕᒋᔭᕐᓂᑦ 
ᑐᑭᓯᐅᒪᔭᕆᐊᖃᒃᑲᖕᓂᑦ ᓄᑖᓐᖑᖅᐸᓪᓕᐊᔪᓂᒃ ᓄᑖᑦ ᓴᖅᑭᑉᐸᓪᓕᐊᔪᑦ ᑎᑎᖃᑦ ᑎᑎᖅᑭᕆᔭᕆᐊᖃᖅᑐᑦ 
ᑐᓴᐅᒪᔭᕆᐊᖃᒃᑲᖕᓂᑦ ᒪ’ᓇᓪᓗᐊᕕᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ, ᒥᔅᑐ ᖁᐊᓴ. 
 
ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒃ ᑕᒪᑐᒥᖓ ᒪᓕᒐᓕᐅᖅᑎᐅᖃᑎᒐ ᐊᐱᕆᖕᒪᑦ 
ᑕᐃᒪ ᐃᑲᕐᕋᐃᑦ ᐊᔾᔨᒌᖃᑦᑕᖏᒻᒪᑕ ᐃᒪᓐᓇ ᐊᑕᐅᓯᑯᓗᖕᒥᑦ ᐊᔾᔨᒌᒍᓐᓇᖏᒻᒪᑕ. ᐊᒻᒪᓗ ᑕᕝᕙᓂ 
ᑎᑎᕋᕐᕕᑐᐃᓐᓇᕐᒦᖏᒃᑲᓗᐊᖅᑎᓪᓗᑕ ᑕᐃᒪ ᐱᓕᕆᖃᑦᑕᕐᒥᒐᑦᑕ ᖃᕋᓴᐅᔭᒃᑯᑦ ᐊᔪᕐᓇᕈᓐᓃᑦᑎᐊᕐᒪᑦ 
ᓇᓃᑐᐃᓐᓇᕋᓗᐊᖅᖢᑕ ᐊᖏᕐᕋᖅᓯᒪᒐᓗᐊᖅᑎᓪᓗᖓᓘᓐᓃᑦ ᐅᕝᕙᓘᓐᓃᑦ ᓇᓃᒃᑲᓗᐊᕈᒪ ᓄᓇᓕᖕᓂ 
ᖃᕆᓴᐅᔭᒃᑯᑦ. ᑕᒪᔾᔭ ᐱᔭᒃᓴᕗᑦ ᑕᕝᕙᓂᔅᓴᐃᓐᓇᖅ ᐊᔪᕐᓇᕈᓐᓃᕐᒪᑦ ᐱᓕᕆᓗᒋᑦ ᓇᓂᒃᑲᓗᐊᕈᒪᓘᓐᓃᑦ ᐅᕙᓂ 
ᑎᑎᕋᕐᕕᒻᒦᓐᖏᒃᑲᓗᐊᕈᒪ. ᑕᒪᔾᔭ ᑖᒃᑯᐊ ᒪᓕᖃᑦᑕᕋᑦᑎᒍᑦ.  
 
ᐄᑦᑎᐊᖅ, ᓱᓕᑦᑎᐊᖅᐳᑎᑦ ᐅᖃᓕᒫᒐᒃᓴᕗᑦ ᐊᒥᓱᕐᔪᐊᖑᖃᑦᑕᖅᑐᐃᑦ ᖃᐅᑕᒫᑦ ᐊᔾᔨᒌᓐᖏᑦᑐᓂᒃ ᓄᑖᓂᒃ 
ᐱᓕᕆᔨᑦᑎᓐᓂ ᑐᓴᖅᑎᑕᐅᖃᑦᑕᖅᐳᒍᑦ. ᐅᑯᐊ ᑕᕝᕙ ᐃᓱᒪᓕᐅᕆᐊᖃᖅᑕᑎᑦ 5-ᒧᐊᕌᖓᑦ ᓄᖅᑲᖃᑦᑕᖏᓐᓇᑦᑕ. 
ᐊᒡᓛᑦ ᖃᖓᑐᐃᓐᓇᖅ ᐱᓕᕆᖃᑦᑕᖅᐳᒍᑦ. ᓇᓗᓇᓐᖏᑦᑐᖅ ᑖᒃᑯᐊᑦᑕᐅᖅ ᒥᓂᔅᑕᐅᖃᑎᒃᑲ ᓇᓗᓇᓐᖏᑦᑐᖅ 
ᑕᐃᒪᐃᓐᓇᐃᑐᔅᓴᐅᒻᒥᔪᑦ ᑭᓯᐊᓂ ᐄ ᐃᑲᕐᕋᕐᓕ ᒪᓕᓐᖏᓇᑦᑎᒍ ᐊᒻᒪ ᖁᕕᐊᓱᑐᐃᓐᓇᖃᑦᑕᖅᑐᖓᓕ 
ᖃᖓᑐᐃᓐᓇᖅ. ᑖᒃᑯᐊ ᑐᒡᓕᕆᔭᒃᑲ ᐅᕝᕙᓘᓐᓃᑦ ᐊᖓᔪᖅᑳᖑᔪᖅ. ᑖᓐᓇ ᓯᓚᑦᑐᖅᓴᕐᕕᖕᒥ ᖃᖓᑐᐃᓐᓇᖅ 
ᐅᕙᓐᓄᑦ ᖃᐃᑦᑎᔪᓐᓇᖃᑦᑕᕐᒪᑕ ᓱᓇᒥᒃ ᐃᓱᒪᓕᐅᕆᐊᖃᕌᖓᒪ ᖃᖓᐅᒐᓗᐊᖅᐸᓪᓘᓐᓃᑦ 
ᖃᔅᓯᒧᐊᕋᓗᐊᖅᐸᓪᓘᓐᓃᑦ. ᑕᒪᓐᓇᓕ ᖃᔅᓯᒧᐊᕐᓂᖓ ᑕᐅᑐᖃᑦᑕᖏᓐᓇᑦᑎᒍᑦ ᖁᕕᐊᒋᑐᐃᓐᓇᖅᖢᒍᓗ ᑕᐃᒪᓐᓇ 
ᐱᔭᒃᓴᕆᒐᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᖁᑎᒃᑲ ᑕᑯᓪᓗᒋᑦ, ᒥᔅ ᐊᕐᓇᒃᑲᖅ.  
 
ᐊᕐᓇᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐊᐱᕆᒍᒪᔭᕋ ᐸᐃᕆᕕᐅᑉ ᒥᔅᓵᓄᑦ. ᐊᒥᓱᑦ ᐊᑯᓂᐊᓗᒃ 
ᐅᑕᖅᑭᖃᑦᑕᕐᖓᑕ ᐃᖃᓗᓐᓂ ᐱᓗᐊᓐᖑᐊᖅᑐᓂᖃᐃ. ᐃᖅᑲᓇᐃᔭᕈᒪᒋᐊᖅᑑᒐᓗᐊᑦ ᐅᕝᕙᓘᓐᓃᑦ 
ᐃᓕᓐᓂᐊᕆᐊᕈᒪᔪᑦ. ᑖᓐᓇ ᖃᓄᖅ ᖃᓄᖅᑑᕈᑎᒋᓯᒪᒻᒪᖔᖅ ᐅᓂᒃᑳᕆᑲᐃᓐᓇᕈᓐᓇᖅᑭᐅᒃ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑑᔪᖅ, ᒥᔅᑐ ᖁᐊᓴ.  
 
ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᑦ ᑕᒪᑐᒥᖓ ᐊᐱᖅᑯᑎᖃᕋᕕᑦ. ᐄᓛᒃ ᑕᒪᓐᓇ 
ᐸᐱᕆᕖᑦ ᓄᓇᓕᖕᓂ ᐃᓛᓐᓂᑦ ᐊᒥᒐᖅᓯᖃᑦᑕᕐᒪᑕ ᐊᒡᓛ ᓄᓇᑦᑎᓐᓂ ᓄᓇᒋᔭᓐᓂ ᐃᒡᓗᓕᖕᒥ. ᑕᒪᓐᓇ 
ᑕᑯᑦᑎᐊᖅᓯᒪᔭᕋ.  

ᑕᐃᒪ ᒫᓐᓇᒧᑦ ᐋᖅᑭᓯᒪᓂᖓ ᒪᓕᒃᖢᒍ ᑕᒪᒃᑯᐊ ᓄᓇᓖᑦ ᐃᒻᒥᓂᒃ ᐃᒡᓗᖁᑎᑖᓚᐅᖅᑎᓪᓗᒋᑦ ᐅᕙᒍᓪᓕ 
ᐊᐅᓚᔾᔪᑎᒃᓴᖓᓂ ᐸᐃᕆᕝᕕᐅᑉ ᑖᔅᓱᒪ ᑮᓇᐅᔭᓂᒃ ᑐᓂᓯᔪᓐᓇᖃᑦᑕᕋᑦᑕ. ᐊᒻᒪᓗ, ᐅᖃᑦᑎᐊᖅᓯᒪᓪᓗᑕ ᐊᒻᒪ ᑖᓐᓇ 
ᐋᖅᑭᒃᓯᒪᓕᖅᖢᑎᒍᓂᓛᒃ ᐊᒻᒪ ᑐᓴᖅᓯᒪᓪᓗᓯᐅᒃ. ᑕᒪᒃᑯᐊ ᓄᑖᑦ ᐃᓕᓐᓂᐊᕐᕖᑦ ᓴᓇᖃᑦᑕᕐᓂᐊᖅᑕᕗᑦ 
ᐸᐱᕆᕝᕕᖃᖃᑦᑕᕆᐊᖃᕐᓂᐊᓕᖅᑐᑦ ᐅᕝᕙᓘᓐᓃᑦ ᐃᓕᓐᓂᐊᕐᕖᑦ ᓯᓚᑦᑐᖅᓴᕐᕖᓪᓘᓐᓃᑦ ᓴᓇᐅᔭᒃᑲᓂᕐᓂᐊᖅᐸᑕ 
ᓴᓇᔭᐅᒃᑲᓐᓂᖅᑕᐅᓂᐊᖅᐸᑕ ᑕᐃᒪ ᐸᐃᕆᕝᕕᖕᒥᒃ ᐃᓚᑖᒃᑲᓐᓂᕆᐊᖃᖅᑐᑦ ᐃᓕᕝᕕᐅᒋᐊᖃᖅᑐᐃᑦ.  
ᑖᒃᑯᐊᓗ ᐃᓕᓐᓂᐊᕐᕕᐅᓪᓗ ᐊᒻᒪᓗ ᓯᓚᑦᑐᖅᓴᕐᕕᒃᑯᓐᓂ ᐃᒡᓗᖁᑎᖏᓐᓂ ᐸᐃᕆᕖᑦ ᑖᒃᑯᐊ ᓴᖅᑭᑎᑦᑐᓐᓇᖅᑕᕗᑦ.  
 
ᑕᒫᓂᓕ ᓄᓇᓕᓐᓂ ᓯᓚᑖᓃᓐᓂᐊᕈᓂ ᑖᒃᑯᓇᖓ ᓄᓇᓕᖕᓃᖔᖅᑐᓂᒃ ᐃᒡᓗᖁᑎᑖᕐᓗᑎᑦ. ᑕᒪᓐᓇᐃᓛᒃ 
ᐃᓱᒪᒃᓴᖅᓯᐅᕈᑎᒋᕐᔪᐊᖅᓯᒪᖃᑦᑕᖅᑕᕋ ᖃᓄᖅᑐᖅ ᐸᐃᕆᕝᕕᖕᓂᒃ ᓄᓇᓕᖕᓂ ᐃᒪᓐᓇ ᐊᔪᕐᓇᖏᔾᔫᒥᓚᐅᕐᓕ. ᑖᓐᓇ 
ᑕᕝᕙ ᖃᓄᖅᑑᕈᑎᔅᓴᒥᒃ ᓲᕐᓗ ᐃᓱᒪᒃᓴᖅᓯᐅᕈᑎᒋᕙᓪᓕᐊᓕᖅᑕᕋ ᖃᓄᖅᑑᑲᓐᓂᕆᐊᖃᕋᑦᑕ. ᒪᒃᑯᒃᑐᖁᑎᕗᑦ ᐃᓛᒃ 
ᓄᓇᕗᒻᒥᐅᑕᐅᖃᑎᕗᑦ ᕿᑐᕐᖏᐅᓪᓚᕆᒻᒪᑕ ᐊᒻᒪᓗ ᐃᓕᓐᓂᐊᕐᕕᖕᒦᖏᓐᓇᖁᓪᓗᑎᒍᑦ. ᑕᒪᒃᑯᐊ ᒪᒃᑯᒃᑐᑦ 
ᕿᑐᕐᖓᖃᓕᕋᓗᐊᖅᑎᓪᓗᒋᑦ ᑕᕝᕙ ᑖᓐᓇ ᖃᓄᖅᑑᕈᑎᒋᑲᓐᓂᕈᒪᓯᒪᔭᕋ.  
 
ᓄᓇᓕᖕᓂ ᓲᕐᓗ ᐃᒡᓗᓕᒃ ᑕᐅᑐᓐᖑᐊᑐᐃᓐᓇᕐᓗᒍ ᐅᑭᐅᓂᒃ ᖃᔅᓯᓂᑭᐊᖅ ᐅᑕᖅᑭᓯᒪᓕᕋᑦᑕ. ᐅᖃᐃᓐᓇᖅᖢᑕᓗ 
ᑲᑎᒪᔪᒃᓴᑦᑎᓐᓂ ᕿᓃᓐᓇᖅᑐᒍᑦ. ᑕᒪᔾᔭ ᐊᔪᕈᑎᐅᖃᑦᑕᕐᒪᑕ ᐃᓛᓐᓂ ᑲᑎᒪᔨᑖᕆᐊᖃᖅᖢᑎᓘᖕᒪᑕ Non-profit-
ᒧᑦ ᓲᕐᓗ ᑲᑎᒪᔨᐅᒋᐊᖃᕐᒪᑕ Society Status. ᒪᑯᐊ ᑕᐃᒪᓐᓇᐃᑦᑐᖅᑖᕆᐊᖃᕐᒪᑕ. ᐃᓛᓐᓂ 
ᐊᔪᕐᓇᖅᓯᖃᑦᑕᖅᑐᖅ ᓄᓇᓕᖕᓂ ᓇᓂᓯᔪᓐᓇᐃᓪᓕᒑᖓᑦᑕ ᑲᑎᒪᔨᒃᓴᖏᓐᓂ. ᑖᓐᓇ ᑕᕝᕙ 
ᖃᓄᖅᑑᕈᑎᒋᒃᑲᓐᓂᕈᒪᑦᑎᐊᖅᑕᕋ ᑕᒫᓂ ᒥᓂᔅᑕᐅᑎᓪᓗᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᖁᑎᒃᑲ ᑕᑯᓪᓗᒋᑦ, ᒥᔅᑐ ᒪᑉᓴᓛᒃ.  
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑕᐅᓯᕐᒥ ᐊᐱᖅᑯᑎᖃᕐᓂᐊᖅᑐᖓᖃᐃ. ᐅᑯᐊ ᒥᓂᔅᑑᔪᕐᓗ ᒫᓐᓇ 
ᖃᐅᔨᒪᓪᓗᓂ ᑕᒪᑐᒥᖓ ᐃᓕᓐᓂᐊᕐᓂᖅ. ᖁᕕᐊᓇᓐᖏᑎᓪᓗᒍ ᐃᓕᓐᓂᐊᕐᕕᒃ ᐅᐸᑦᑕᖅᑕ. ᐃᓕᓐᓂᐊᑦᑎᐊᕐᓂᖅ 
ᐊᔪᕐᓇᓲᖑᖕᒪᑦ, ᑭᓇᒥᐊᓗᑖᑦᑎᐊᒻᒪᕆᖕᒧᑦ ᐅᐳᒍᒪᑦᑎᐊᕐᓇᕈᓐᓃᓲᖑᖕᒪᑦ. ᐃᓕᓐᓂᐊᖅᑐᑦ ᒫᓐᓇ ᖃᓄᑭᐊᖅ 
ᒥᓂᔅᑕᐅᑎᓪᓗᑎᑦ ᖃᓄᑭᐊᖅ ᐸᕐᓇᒃᓯᒪᕕᓯ ᐅᐸᒍᒥᓇᑦᑎᐊᕐᓇᕈᒥᓇᖅᑐᒥᑦ, ᑲᔾᔮᕆᔪᓐᓇᖅᑕᒥ ᐊᒻᒪ 
ᐃᓕᑦᑎᕚᓪᓕᖅᑎᐊᕐᕈᒪᓇᖅᑐᒥᒃ. ᑕᐃᒪᓐᓇᐃᑦᑐᒥᒃ ᖃᓄᐃᑦᑐᓂᒃ ᐸᕐᓇᒃᓯᒪᕕᓯ ᐃᓕᓐᓂᐊᕐᓂᖅ ᖁᕕᐊᓇᖁᓪᓗᒍ, 
ᐃᓕᑦᑎᕚᓪᓕᕐᓇᖁᓪᓗᒍ ᑕᒪᒃᑯᐊ ᐅᐸᒍᒥᓇᖅᑎᓪᓗᒍ. ᑕᐃᒪᓐᓇᐃᑦᑐᒥᑦ ᖃᓄᑭᐊᖅ ᐸᕐᓇᒃᓯᒪᕕᓯ ᑕᕝᕙᓂ 
ᓯᕗᓂᕆᓂᐊᖅᑕᑦᑎᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ, ᒥᔅᑐ ᖁᐊᓴ.  
 
ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᑕᒪᓐᓇ ᐃᓱᒪᒌᓐᓇᖅᐸᒻᒥᒐᑯᑦᑕᐅᖅ, 
ᐅᐸᒍᒥᓇᑦᑎᐊᕐᓗᓂ ᑭᓯᐊᓂ ᑕᐃᒪ ᐃᓕᓐᓂᐊᖅᑐᖁᑎᕗᑦ ᐅᐸᑦᑎᐊᕈᓐᓇᕐᒪᑕ, ᑕᐅᑦᑐᐊᓗ ᐃᒪᓐᓇ ᐅᐸᒍᒥᓇᕐᓗᓂ 
ᑐᓐᖓᓇᕐᓗᓂᓗ. ᑕᒪᔾᔭ ᑖᒃᑯᐊ ᐅᖃᐅᓯᕆᖃᑦᑕᖅᓯᒪᓕᖅᑕᒃᑲ.  
 
ᐃᓕᓐᓂᐊᕐᕕᒃᐳᑦ ᑐᓐᖓᓇᑦᑎᐊᕆᐊᖃᕐᓂᖅᓴᐅᖕᒪᑦ, ᑐᓐᖓᓇᑦᑎᐊᕐᓗᓂ ᑭᒃᑯᑐᐃᓐᓇᕐᓄᑦ ᐊᖓᔪᖅᑳᖑᔪᓄᑦ, 
ᐃᓕᓐᓂᐊᖅᑐᖁᑎᑦᑎᓐᓄᑦ ᑕᒪᔾᔭᐅᖕᒪᑕ. ᑕᐃᒪ ᒫᓐᓇᒧᑦ ᑎᑭᖦᖢᒍ ᒪᑯᐊ ᐱᓕᕆᖃᑎᒌᖕᓂᖅ ᐊᖓᔪᖅᑳᕆᔭᐅᔪᓂᑦ 
ᐃᓚᒌᒃᑐᓂᒡᓗ ᖃᓄᖅ ᑕᐃᒪ ᓄᑕᖅᑲᖏᑦ ᑐᓐᖓᓱᒃᑎᐊᕐᓂᐊᕐᒪᑕ ᐃᓕᓐᓂᐊᕐᕕᑦᑎᓐᓂ ᖃᐅᔨᒪᓗᑎᒃ. 
ᐊᖓᔪᖅᑳᖏᑦ ᑐᓐᖓᓱᒃᑎᑕᐅᑦᑎᐊᖅᑐᐃᑦ. ᐊᖓᔪᖅᑳᖏᑦ ᑕᕝᕗᖓ ᐃᓕᓐᓂᐊᕐᕕᖕᒧᑦ ᑐᓐᖓᓱᒃᑎᐊᖅᑐᐃᑦ. 
ᑐᓐᖓᓱᑦᑎᐊᖅᐸᑕ ᐊᖓᔪᖅᑳᖏᑦ ᕿᑐᖓᖏᑦ ᑐᓐᖓᓱᑦᑎᐊᕐᓂᐊᕐᒥᖕᒪᑕ, ᑖᓐᓇᐅᖦᖤᖅᐳᖅ.  

ᐊᒻᒪᓗᑦᑕᐅᖅ ᐃᓕᓐᓂᐊᕐᕖᑦ ᑕᐅᑦᑐᐊ ᐃᓗᐊ ᐃᒪᓐᓇ ᓱᕉᓐᖏᑦᑎᐊᕐᓗᓂ, ᐅᖁᒃᓱᓐᓂᖏᓪᓗᓂ. ᒪᑯᐊ ᑕᒪᔾᔭ 
ᐃᓱᒪᒋᑦᑎᐊᕆᐊᖃᕐᒥᒐᑦᑎᒍ ᐃᒪᓐᓇ ᐊᑦᑕᕐᓇᓐᖏᑦᑎᐊᕐᓗᓂᓗ. ᓲᕐᓗ ᑕᐃᒪ ᒫᓐᓇᒧᑦ ᑎᑭᖦᖢᒍ 
ᐃᓕᓐᓂᐊᕐᕕᓕᒫᖅᐳᑦ ᑕᒪᕐᒥᑦᑎᐊᖅ ᐊᑦᑕᕐᓇᖅᑕᐃᓕᓂᕐᒧᑦ ᑐᕌᖓᔪᓂᑦ ᐋᖅᑭᒃᓯᕕᒋᓯᒪᓕᖅᑕᕗᑦ 
ᐊᑦᑕᕐᓇᖅᑕᐃᓕᒪᓂᕐᒧᑦ. ᑕᒪᔾᔭᐅᖕᒪᑕ ᐊᔾᔨᒌᓐᖏᑦᑐᑦ ᑐᓐᖓᓲᑎᐅᒃᑲᓐᓂᕈᓐᓇᖅᑐᐃᑦ ᐃᓕᓐᓂᐊᖅᑐᖁᑎᑦᑎᓐᓄᑦ.  
 
ᐊᒻᒪᓗ ᐃᒫᒃ ᓱᓇᓂᑦ ᐊᑐᐃᓐᓇᐅᕐᓂᖅᓴᐅᓕᕐᓗᑎᓗ ᒪᑯᐊ ᐅᖃᓕᒫᒐᒃᓴᐃᑦ ᐃᓄᒃᑎᑑᖅᑐᓂᑦ. ᑕᐃᒪ ᑕᕝᕗᖓ 
ᒥᓂᔅᑕᖑᓵᓚᐅᖅᑐᖓ ᑕᒪᒃᑯᐊ ᐊᒥᒐᖅᓯᕈᔪᖃᑦᑕᓚᐅᕐᒪᑕ ᑕᒪᒃᑯᓂᖓ ᐃᓕᓐᓂᐊᕈᑎᒃᓴᓂᒃ ᐃᓄᒃᑎᑑᖅᑐᑎᓂᒃ. 
ᐃᓕᓴᐃᔨᕗᑦ ᓲᕐᓗ ᐅᔾᔨᕐᓇᖅᐸᓚᐅᕐᒪᑦ ᐃᒻᒥᓂ ᑎᑎᕋᖅᖢᑎᒃ ᐃᓕᓴᐃᔾᔪᑎᒃᓴᒥᓂᒃ ᐃᒪᓐᓇᐃᑉᐸᓚᐅᕐᒪᑦ. ᒪᑯᐊ 
ᐃᓕᓴᐃᔩᑦᑕᐅᖅ ᑐᓐᖓᓱᑦᑎᐊᕐᓗᑎᒃ ᓱᓇᓂᑦ ᐊᑐᐃᓐᓇᐅᓕᕐᓗᑎᓪᓗ ᐊᑐᕆᐊᖃᖅᑕᒥᓂᒃ ᐃᓕᓐᓂᐊᕐᕕᖕᒥᓂ, 
ᐃᓕᓐᓂᐊᖅᑎᑦᑎᑎᐊᕈᓐᓇᓂᖅᓴᐅᕙᖕᒪᑕ ᓱᓇᖃᐅᑦᑎᐊᕐᓗᑎᒃ. ᑕᒪᔾᔭᖑᓇ ᐊᔾᔨᒌᓐᖏᒻᒪᑕ, ᐊᔾᔨᒌᓐᖏᑦᑐᓪᓚᕇᑦ 
ᖃᓄᖅ ᑐᓐᖓᓇᕐᓂᖅᓴᒥᑦ ᐃᓕᓐᓂᐊᕐᕕᕗᑦ ᐱᑕᖃᕆᐊᖃᕐᓂᖓᓂᑦ.  
 
ᑖᓐᓇ ᑕᕝᕙ ᐊᔾᔨᒌᓐᖏᑦᑐᒃᑯᑦ ᐃᑲᔪᕋᓱᒃᓯᒪᕗᒍᑦ ᑕᕝᕙ ᖃᓄᖅ ᐃᓕᓐᓂᐊᕐᕕᕗᑦ ᑐᓐᖓᓇᑦᑎᐊᒃᑲᓐᓂᕈᓐᓇᕐᒪᖔᑦ 
ᐃᓕᓐᓂᐊᖅᑐᖁᑎᑦᑎᓐᓄᑦ, ᐊᖓᔪᖅᑳᖏᓐᓄᑦ, ᐃᓕᓴᐃᔨᓄᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᖁᑎᒃᑲ ᑕᑯᓪᓗᒋᑦ, ᒥᔅᑐ ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᐅᒪᒐᒪᓕ ᐸᐃᕆᕖᑦ ᑮᓇᐅᔭᖅᑎᑕᐅᓂᖏᑦ 
ᐃᓕᓐᓂᐊᕐᓇᐅᑎᓪᓗᒍ ᑭᓯᐊᓂ ᒪᑐᐃᖓᓲᖑᓪᓗᑎ. ᑕᐃᒪᓕ ᐸᐃᕆᕖᑦ ᐊᐅᔭᒃᑯᑦ ᒪᑐᓯᒪᖃᑦᑕᕐᒪᑕ, ᑕᐃᒪᓕ 
ᐃᒪᓐᓇᐃᑦᑐᖃᖃᑦᑕᕐᒪᑦ ᐸᐃᕆᕕᒃᑕᖃᕈᓐᓃᕌᖓ ᐃᖅᑲᓇᐃᔭᕈᓐᓃᕆᐊᖃᖃᑦᑕᕐᒪᑕ. ᐱᓕᕆᕕᖓᓕᖃᐃ 
ᑮᓇᐅᔭᖃᖅᑎᑦᑎᓂᕐᒥᖃᐃ ᐊᕐᕌᒍᓕᒫᖅ ᒪᑐᐃᖓᖃᑦᑕᕐᓂᐊᕐᒪᑕ ᐃᓱᒪᒋᔭᐅᓯᒪᕚ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᖁᐊᓴ.  
 
ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᖁᔭᓐᓇᒦᒃ ᑖᓐᓇ ᒪᓕᒐᓕᐅᖅᑎᐅᖃᑎᒐ ᐊᐱᖅᑯᑎᖃᕐᒪᑦ 
ᑖᔅᓱᒥᖓ. ᐊᔾᔨᒌᓐᖏᑦᑐᓂᑦ ᑕᐃᒪ ᓲᖃᐃᒻᒪ ᐃᓱᒪᒃᓴᖅᓯᐅᕆᐊᖃᖃᑦᑕᖅᓯᒪᒐᑦᑕ ᖃᓄᖅ ᐱᐅᓯᕚᓪᓕᕈᓐᓇᕐᒪᖔᑕ 
ᓄᑕᖅᑲᕗᑦ. ᐊᖃᒍᑦ ᖃᐅᔨᒪᓂᐊᖅᐳᒍᑦ ᐃᓕᓐᓂᐊᖅᑐᓕᕆᓂᕐᒧᑦ ᐃᓕᓐᓂᐊᕐᓂᕐᒧᑦ. ᑖᓐᓇ ᐱᓕᕆᕝᕕᒋᔭᕋ 
ᑐᕌᖓᓪᓚᕆᖕᒪᑦ ᐊᒻᒪᓗ ᑕᒪᒃᑯᐊ ᐸᐃᕆᕝᕖᑦ. ᐸᐃᕆᕝᕖᑦ ᑕᒪᒃᑯᐊ ᐃᓱᒪᒋᓐᓂᖅᓴᐅᖃᑦᑕᖅᐸᕗᑦ 
ᐱᒋᐊᕈᑎᒋᔪᒪᓗᐊᖅᐸᕗᑦ ᐃᓕᓐᓂᐊᕆᐊᖁᔨᓪᓗᑕ, ᐃᓕᓐᓂᐊᕆᐊᖁᔨᓪᓗᑕ. ᐃᓕᓐᓂᐊᒃᑲᓐᓂᕈᓐᓇᕐᒪᖔᑕ ᑕᒪᒃᑯᐊ 
ᒪᒃᑯᒃᑐᖁᑎᕗᑦ ᕿᑐᕐᖓᖃᖅᑑᒐᓗᐊᑦ. ᑕᒪᒃᑯᓄᖓ ᑕᒪᒃᑯᐊ ᓯᕗᓪᓕᖅᐸᐅᑎᓪᓗᑎᒍᑦ.  
 
ᑖᓐᓇ ᑕᒡᕙ ᐅᕙᓂ ᒪᓕᒐᖅᑕᖃᕐᒥᖕᒪᑦ ᓱᕈᓰᑦ ᐸᖅᑭᔭᐅᓂᖏᓐᓄᑦ ᐊᑐᐊᒐᖅ. ᑖᓐᓇ ᑕᒡᕙ 
ᕿᒥᕐᕈᐊᖅᐸᓪᓕᐊᓕᕐᒥᒐᑦᑎᒍ ᒫᓐᓇᐅᔪᖅ, ᕿᒥᕐᕈᐊᖅᓯᒪᔭᕗᑦ ᑕᒪᒃᑯᓄᖓ ᐸᐃᕆᕕᖕᓄᑦ ᑐᕌᖓᓗᐊᕐᒪᑦ ᐃᒻᒪᖃ 
ᑕᐃᑰᓇ ᐊᓯᔾᔨᕈᓐᓇᖅᑕᒃᓴᕆᒐᓗᐊᖅᑕᓄᑦ. ᑭᓯᐊᓂ ᑖᓐᓇ ᕿᒥᕐᕈᐊᑦᑎᐊᕆᐊᖃᖅᑕᕗᓂᓛᒃ ᖃᓄᖅ ᑖᓐᓇ 
ᐊᐅᓚᒐᔭᕐᒪᖔᑦ ᒫᓐᓇᒧᑦ ᑎᑭᖦᖢᒍ ᑖᒃᑯᐊ ᓄᓇᓖᑦ ᐃᒻᒥᓂ ᑭᓯᐊᓂᓕ ᐃᒡᓗᕐᔪᐊᒥ ᓇᓂᓯᓚᐅᖅᑎᓪᓗᒋᑦ ᐅᕙᒍᑦ 
ᐊᐅᓚᔾᔪᑎᒃᓴᖓᓂ ᑐᓂᓯᔪᓐᓇᕋᑦᑕ ᒫᓐᓇᒧᑦ ᑎᑭᖦᖢᒍ. ᐃᒻᒪᖄ ᑕᒡᕘᓇ ᕿᒥᕐᕈᐊᒃᑲᓐᓂᕈᓐᓇᕋᓗᖅᐸᕗᑦ ᑕᐃᒪᓐᓇ 
ᑖᓐᓇ.  
 
ᐅᒃᐱᕆᑦᑎᐊᖅᖢᒍᓗ ᑕᐃᒪᓐᓇ ᐸᐃᕆᕝᕕᑦᑕᖃᐅᑦᓯᐊᖅᐸ ᓄᓇᓕᖕᓂᑦ ᓴᓇᔪᓐᓇᖅᓯᑦᑎᐊᕐᓗᑎᒡᓗ ᐃᓄᖁᑎᕗᑦ 
ᐃᒻᒪᖃ ᑖᓐᓇ ᐃᓛᒃᑯᑦ 23 ᒪᓕᖕᓂᖅᓴᐅᓕᕋᔭᕆᕙᕗᑦ ᑕᐃᒪᐃᓐᓇᐃᑦᑐᖅᑕᖃᖅᐸᑦ. ᑕᒪᔾᔭ ᑖᒃᑯᐊ 
ᐃᓱᒪᒋᒋᐊᖃᕋᔭᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᖁᑎᒃᑲ ᑕᑯᓪᓗᒋᑦ ᐊᑎᖁᑎᖃᕈᓐᓃᕋᒪ, ᒥᔅᑐ ᐋᖁᐊᖅ. 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ ᐊᒻᒪ ᒥᓂᔅᑕ ᖁᐊᓴ. ᐃᒪᓐᓇ ᖃᐅᔨᓯᒪᕖᑦ ᐃᒪᓐᓇ 
ᐱᔪᒪᓂᖃᓚᐅᖅᖢᑎᑦ ᑭᓯᐊᓂ ᖃᓄᑭᐊᖅ ᐱᔾᔪᑎᖃᖅᖢᓂ ᑖᓐᓇ ᑲᔪᓯᑎᑦᑐᓐᓇᕐᓂᖏᑦᑐᒍ ᐅᖃᐅᓯᕆᓯᒪᔭᐃᑦ 
ᐃᒪᓐᓇ ᐱᓕᕆᔾᔪᑎᒃᓴᖅᑕᖃᓐᖏᓗᐊᕐᓂᖓᓐᓄᑦ ᐊᓯᖏᓐᓂᓪᓘᓐᓃᑦ ᐱᔾᔪᑎᒃᓴᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᐅᔪᖅ, ᒥᔅᑕ ᖁᐊᓴ. 
 
ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ ᐊᐱᖅᑯᑎᑦᑎᐊᕙᒡᓚᕆᐅᔪᖅ ᐃᖅᑲᐃᒐᓱᒃᑲᓗᐊᕋᒪ. 
ᐃᓛᒃ, ᑕᒪᒃᑯᐊᓖᓛᒃ ᐱᒋᐊᕈᒪᓯᒪᔭᒃᑲ ᐊᒻᒪ ᒫᓐᓇᒧᑦ ᑎᑭᒃᖢᒍ ᑲᔪᓯᑎᓯᒪᓕᖅᑕᕗᑦ ᒫᓐᓇᒧᑦ ᓲᕐᓗ 
ᐅᖃᓕᒫᕆᐅᖅᓴᕐᓂᖅ ᒪᑯᐊᓗ ᐃᓕᓐᓂᐊᕐᕕᑦᑎᓐᓂ ᐅᖃᓕᒫᒐᒃᓴᓂᑦ ᐱᑕᖃᑦᓯᐊᕆᐊᖃᕐᓂᖓᓐᓂ resources 
ᑕᒪᒃᑯᐊ ᑕᒡᕙ ᑲᔪᓯᑦᑎᐊᖅᓯᒪᔪᐃᑦ, ᑲᔪᓯᑦᓯᐊᖅᓯᒪᔪᐃᑦ. 
 
ᑕᐃᒪ ᐃᒻᒪᖃ ᐅᓇ ᐊᑕᐅᓯᓗᐊᖅ ᐃᖅᑲᐅᒪᑐᐃᓐᓇᖅᐸᕋ ᑕᒪᓐᓇ ᑎᑎᕋᐅᓯᖅᐳᑦ. ᑎᑎᕋᐅᓯᖅᐳᑦ ᒫᓐᓇ 
ᕿᒥᕐᕈᐊᕋᓱᒃᑲᑦᑎᒃᑯᑦ ᐃᓕᓐᓂᐊᕐᕕᒻᒥ ᐊᑕᐅᓯᓐᖑᖁᒡᓗᒍ ᐱᔾᔪᑎᒋᒡᓗᒍ ᒪᕐᕉᓐᓂᒃ ᑎᑎᕋᐅᓰᖕᓂᒃ ᐊᑐᕋᑦᑕ 
ᐃᓕᓐᓂᐊᕐᕕᑦᑎᓐᓂ ᐊᑕᐅᓯᐅᓪᓗᐊᕋᓗᐊᖅᑎᓪᓗᒍ. ᑖᓐᓇ ᑕᒡᕙ ᐃᓱᒪᒋᓯᒪᔭᕋ ᓲᕐᓗ 
ᓱᒃᑲᓪᓕᕚᓪᓕᖅᓯᒪᒃᑲᓐᓂᐊᕐᔪᒃᑕᕗᑦ. ᓱᓇᐅᕝᕙ ᖃᐅᔨᒃᑲᓐᓂᕆᐊᖃᓪᓚᕆᒃᑲᑦᑕ ᐱᒋᐊᑲᐅᑎᒋᓂᕐᒥᑦ 
ᐃᓱᒪᒋᑲᐅᑎᒋᓚᐅᖅᑕᕋ ᐊᔪᕐᓇᔾᔮᖅᑐᒃᓴᐅᓐᖏᓚᖅ ᐊᖏᖅᑕᐅᑲᐅᑎᒋᓂᐊᖅᑐᔅᓴᐅᕗᖅ. ᐊᑕᐅᓯᕐᒥᑦ 
ᑎᑎᕋᐅᓯᖃᓕᕈᑦᑕ ᐊᑲᐅᓂᖅᓴᐅᖕᒪᑦ ᐃᓕᓐᓂᐊᕐᕕᑦᑎᓐᓂ. ᑭᓯᐊᓂ ᑕᒡᕙ ᑖᓐᓇ ᖃᐅᔨᒪᓪᓗᖓᓗ ᑕᒪᓐᓇ 
ᓈᒻᒪᒋᔭᐅᓐᖏᖃᑦᑕᖏᑦᑐᖅ ᐃᓚᖏᓐᓄᑦ. ᓲᕐᓗ ᑖᓐᓇ ᑕᒡᕙ ᓱᒃᑲᐃᒡᓕᕚᓪᓕᖅᑕᕋ 
ᑲᔪᓯᒋᐊᒃᑲᓐᓂᕈᒪᓪᓚᕆᓚᐅᖅᑕᕋ ᓱᒃᑲᐃᒡᓕᕚᓪᓕᐊᕐᔪᖅᓯᒪᔪᖅ. ᑖᓐᓇᑐᐊᐸᓗᒃ ᐃᖅᑲᐅᒪᔭᑐᐊᕋ. 
ᒪᓕᒐᓕᐅᖅᑎᐅᖃᑎᒐ ᑖᑦᓱᒥᖓ ᖃᐅᔨᑎᖦᖤᖅᐸᕋ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᐱᖅᑯᑎᒃᑲ ᑕᑯᒡᓗᒋᑦ, ᒥᔅᑐ ᐃᓄᒃ. 
 
ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑕᖅ ᒥᓂᔅᑐ. ᐱᓕᕆᐊᕆᓚᐅᖅᑕᔅᓯᓐᓄᑦ ᐅᑎᑲᐃᓐᓇᕐᓗᖓ ᐊᒻᒪᓗ ᓯᕗᕐᓕᕐᒥᒃ ᑕᐃᒃᑯᐊ 
ᐃᓕᓐᓂᐊᖅᑐᓕᕆᓂᐅᑉ ᐱᖁᔭᖏᓐᓂ ᑕᑯᓇᓚᐅᖅᑐᑦ ᖁᔭᒋᕙᑦᑎᒋᑦ. ᒪᓕᒐᓕᐅᖅᑎᑐᐃᓐᓇᐅᖃᑎᕗᓪᓗ ᑕᐃᒃᑯᐊ 
ᐊᒃᓱᒻᒪᕆᐊᓗᒃ ᐱᓕᕆᐊᒃᓴᖃᓚᐅᖅᑰᕋᔅ.ᓯ ᑕᒪᓐᓇ ᐃᓕᓐᓂᐊᖅᑐᓕᕆᓂᖅ ᐊᖏᔪᒻᒪᕇᐊᓘᖕᒪᑦ 
ᐊᒃᑐᐃᓂᖅᐹᖑᓪᓗᓂᓗ ᓄᓇᕗᒻᒥᐅᓕᒫᓂᒃ. ᑖᒃᑯᐊ ᐊᑐᓕᖁᔭᐅᔪᑦ ᐅᓄᑲᓪᓚᖕᒪᑕ.  
 
ᖃᐅᔨᒪᔪᖓ ᐅᒡᓗᒥ ᒥᓂᔅᑕᐅᓪᓗᓯ ᑐᓴᕈᒪᒐᔭᓐᖑᐊᖅᑕᑦᑎᓐᓂ ᐅᖃᓪᓚᒃᑐᓯ. ᓲᖃᐃᒻᒪ ᑕᑯᒥᓇᕈᒪᒐᔅᓯ ᐅᓪᓗᒥ 
ᑐᓴᕐᓂᕈᒪᓪᓗᓯᓗ ᐃᖅᑲᓇᐃᔮᔅᓯᓐᓂ ᐱᓕᕆᐊᖃᐃᓐᓇᕈᒪᒐᔅᓯ ᓲᖃᐃᒻᒪ.  
 
ᑕᐃᓐᓇ ᓱᓕᓪᓚᑦᑖᕐᓗᒍ ᐅᖃᓪᓚᑦᑖᕐᓗᒍ ᐃᓕᓐᓂᐊᖅᑐᓕᕆᔨᐅᓂᕐᓄᑦ ᒥᓂᔅᑕᐅᓗᑎᑦ ᐊᐱᕆᓚᐅᕐᓚᒋᑦ. ᑖᒃᑯᐊ 
ᐊᑐᓕᖁᔭᐅᔪᑦ ᐃᓱᒪᒋᓪᓚᑦᑖᕐᓗᒋᑦ, ᑐᓴᕈᒥᓇᕐᓂᑐᐃᓐᓇᖓᓅᖏᑦᑐᖅ. ᐃᓱᒪᒋᓪᓚᑦᑖᕐᓗᒋᑦ 
ᐊᑐᓕᕈᓐᓇᓪᓚᑦᑖᕐᓂᐊᕐᒪᖔᑕᓗ ᐃᓱᒪᒋᓇᓱᒡᓗᒋᑦ ᖃᓄᑭᐊᓐᖓᐃᑦ ᖃᔅᓯᓂᑭᐊᕐᖓᐃᑦ ᐊᕐᕌᒍᓂᒃ 
ᐊᑐᓕᖅᑐᐃᓐᓇᐅᐸᓗᒃᑲᖦᖤᕋᒥᒃ ᑕᑯᓇᒃᑕᐅᔭᕇᑦᑎᐊᓚᐅᖅᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ, ᒥᔅᑐ ᖁᐊᓴ. 
 
ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᑕᒪᑐᒥᖓ ᐊᐱᖅᑯᑎᖃᕋᕕᑦ. ᐄ ᑕᓐᓇ 
ᐊᔪᕐᓇᖏᑦᑐᑯᓘᔾᔮᖏᑦᑐᖅ ᓇᓗᓇᖏᑦᑐᖅ.  

ᐃᖅᑲᐅᒪᒍᑦᑕ ᑕᐃᓐᓇ ᓯᕗᓪᓕᖅᐹᖅ ᑕᐃᓐᓇ ᒪᓕᒐᐅᓚᐅᖅᑐᖅ ᑕᐃᑲᓂ 2009-2010-ᒥ ᐊᑐᕆᐊᓚᐅᕐᒪᑦ ᓱᓕ 
ᒫᓐᓇᒧᑦ ᑎᑭᖦᖢᒍ ᐃᓚᖏᑦ ᐊᑐᖅᓯᒪᖏᑦᑐᐃᑦ ᐅᑭᐅᓂᖃᐃ ᐃᒻᒪᖃ ᑕᓪᓕᒪᐸᓘᓕᖅᑐᐃᑦ. ᑖᓐᓇ ᒪᓕᒐᓕᐅᓕᕐᒪᑦ 
ᒪᑯᐊ ᑕᐅᑐᓗᐊᖅᖢᒋᑦ ᓄᓇᓕᖕᓂ ᐃᓕᓐᓂᐊᖅᑐᓕᕆᔩᑦ ᐊᑐᕆᐊᖃᓚᐅᖅᑕᖏᑦ ᓱᓕ ᐃᓚᖏᑦ 
ᐊᑐᓗᐊᓚᐅᖏᒻᒪᑕ. ᑕᐃᒪ ᑖᓐᓇ ᐱᔾᔪᑎᒋᓗᐊᖅᖢᒍ ᑕᐃᒪ ᕿᒥᕐᕈᐊᓕᕋᑦᑎᒍᑦ ᑖᓐᓇ ᐃᓕᓐᓂᐊᖅᑐᓕᕆᓂᕐᒧᑦ 
ᒪᓕᒐᖅ. ᑕᒪᒃᑯᐊ ᑕᕝᕙ ᑕᐅᑐᑦᑎᐊᓚᐅᖅᑕᕗᑦ ᓱᓇᑦ ᐊᑐᖅᑕᐅᓗᐊᕈᓐᓇᓚᐅᖏᓚᑦ. ᓱᓇᒥ ᐱᔾᔪᑎᖃᓗᐊᓚᐅᖅᐸᑦ 
ᓲᕐᓗ ᑕᒪᔾᔭ ᕿᒥᕐᕈᐊᑦᑎᐊᓚᐅᕋᑦᑎᒍᑦ ᑖᒃᑯᐊ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᒃᓴᒥᒃ ᕿᒥᕐᕈᐊᖅᑎᐅᑎᓪᓗᑕ.  
 
ᑕᐃᒪ ᑕᐃᒃᑯᐊ ᐋᖅᑭᒃᓱᖅᓯᒪᓇᓱᐊᖅᑕᕗᑦ ᐅᕝᕙᓘᓐᓃᑦ ᐱᒋᐊᖅᑕᐅᖁᔭᐅᔪᐃᑦ ᑖᒃᑯᓇᖓᑦ ᑲᑎᒪᔨᕋᓛᓂᑦ ᑕᐃᒪ 
ᖃᓄᖅᑑᖅᑕᐅᑦᑎᐊᕐᓂᐊᕐᒪᑕ ᐃᓕᓐᓂᐊᖅᑐᓕᕆᔨᒃᑯᓐᓂᑦ. ᑕᐃᒪ ᑖᒃᑯᐊ ᐃᒻᒪᖄ ᑕᐅᑐᓐᖑᐊᑐᐃᓐᓇᖅᐸᒃᑲᓕ 
ᒪᓕᒐᓐᖑᕋᓗᐊᖅᐸᑦ. ᑖᒃᑯᐊ ᑕᐃᒪ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᓐᓂᒃ ᓄᓇᓕᖕᓃᑦᑐᓂᒃ. ᑖᓐᓇ ᑕᕝᕙ ᓲᖃᐃᒻᒪ 
25-ᖑᖕᒪᑕ ᓄᓇᓖᑦ. ᑖᒃᑯᐊ ᑕᒡᕙ ᒪᓕᑦᑎᐊᕋᓗᐊᕐᒪᖔᑕ ᐃᒻᒪᖄ ᐅᑭᐅᓄᑦ ᖃᑦᓯᐊᕐᔪᖕᓄᑦ ᖃᑦᓯᒐᓇᖕᓄᑦ 
ᖃᐅᔨᓴᑦᑎᐊᕆᐊᖃᕐᓂᐊᖅᑕᕗᑦ. ᐃᓛᓐᓂᑦ ᑕᕝᕙᖓᑦᓴᐃᓐᓇᖅ ᒪᓕᒐᒃᑕᐅᖃᑦᑕᖏᒻᒪᑕ. 
ᖃᐅᔨᓴᒃᑲᓐᓂᕆᐊᖃᕋᔭᖃᖅᑐᒃᓴᐅᔪᒍᑦ. ᑖᒃᑯᐊ ᐱᒋᐊᖁᔭᐅᔪᐃᑦ ᐊᑐᕈᓐᓇᑦᑎᐊᕋᓗᐊᕐᒪᖔᑕ ᓲᕐᓗ ᓄᓇᓕᖕᓂ 
ᐱᓗᐊᖅᖢᒍ. ᐊᓯᖏᓪᓗ ᑕᒪᒃᑯᐊ ᐊᔪᕐᓇᖏᓐᓂᖅᓴᐅᓂᐊᖂᔨᕗᐃᑦ ᓲᕐᓗ ᐃᓕᓴᐃᔪᑦ ᐅᖃᐅᓯᒃᑯᑦ ᓱᓇᒥᒃ 
ᐅᖃᐅᓯᕐᒥ ᐊᑐᕐᓗᑎᒃ ᐃᓕᓐᓂᐊᖃᑦᑕᕐᓂᐊᖅᐸᑦ ᖃᓄᕐᓗ ᐊᑐᖅᑕᐅᓂᐊᕐᒪᖔᑦ. ᑖᓐᓇ ᐊᔪᕐᓇᓗᐊᔾᔮᖂᔨᒋᖏᑕᕋᓕ 
ᒫᓐᓇᒧᑦ ᑎᑭᖦᖢᒍ ᐱᖓᓱᓂᒃ ᐊᔾᔨᒌᖏᑦᑐᓂᒃ ᐊᑐᖃᑦᑕᕋᑦᑕ ᐃᓕᓴᐃᔪᑦ ᐅᖃᐅᓯᒃᑯᑦ. ᑖᓐᓇ ᐅᖃᐅᓯᖅ ᖃᓄᖅ 
ᐊᑐᖅᑕᐅᓂᐊᕐᒪᖔᑕ ᐊᑕᐅᓯᓐᖑᕈᓂ ᐃᒻᒪᖄ ᐊᔪᕐᓇᖏᓐᓂᖅᓴᐅᓂᐊᖅᑐᖅ ᓄᓇᓕᑦᑎᓐᓄᑦ 
ᐊᖏᖅᑕᐅᓂᖅᓴᐅᓗᑎᒡᓗ ᓲᕐᓗ ᑕᕝᕙ ᐊᔾᔨᒌᖏᑦᑐᐃᑦ.  
 
ᑕᒡᕙᓂ ᐱᒋᐊᖁᔭᐅᔪᐃᑦ ᓇᓗᓇᖏᑦᑐᖅ ᐃᓚᖏᑦ ᐅᑭᐅᓄᑦ ᖃᑦᓯᐊᕐᔪᖕᓄᑦ ᐱᒋᐊᑲᐅᑎᒋᔾᔮᖏᒻᒥᔪᐃᑦ ᑭᓯᐊᓂ 
ᐅᕙᖓ ᒥᓂᔅᑕᐅᑎᓪᓗᖓ ᑕᓐᓇ ᑕᕝᕙ ᖃᐅᔨᑦᑎᐊᕈᒪᓇᔭᕐᒥᔭᕋ. ᐃ, ᐅᖃᖅᑲᐅᑎᓪᓗᖓ ᓯᕗᓪᓕᖅᐹᒥᒃ 
ᐅᖃᓪᓚᓕᖅᖢᖓ. ᑕᐃᓐᓇ ᒪᓕᒐᐅᓵᓚᐅᖅᑐᖅ ᑕᐅᑐᓐᖑᐊᖅᖢᑎᒍᑦ ᐅᑭᐅᓂᒃ ᑕᓪᓕᒪᓂᒃ ᐱᐊᓂᒃᓯᒪᓕᕋᓗᐊᕐᒪᑦ 
ᐃᓚᖏᑦ ᓱᓕ ᒪᓕᒃᑕᐅᓯᒪᖏᒻᒪᑕ ᐱᔾᔪᑎᖃᐅᖅᖢᑎᒡᓗ ᖃᐅᔨᑦᑎᐊᖅᓯᒪᖅᑰᓕᖅᖢᑎᒍᓪᓗ ᓱᓇᒥᒃ 
ᐱᔾᔪᑎᖃᕐᒪᖔᑕ. ᐃ ᓇᓗᓇᖏᑦᑐᖅ ᑕᕝᕙᖓᑦᓴᐃᓐᓇᖅ ᑕᐃᑯᐊ ᒪᓕᒐᓐᖑᕋᓗᐊᖅᐸᑦ ᐃᓚᖏᑦ 
ᓴᖅᑭᑲᐅᑎᒋᔾᔮᖏᒻᒥᔪᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᑯᓐᓂᖏᒃᑯᒪ ᐊᑎᖁᑎᖃᖁᓐᓃᖅᑐᖓ. ᐃᓵᒃᑐᖃᖏᒻᒪᑦ ᑲᔪᓯᓗᑕ. ᑖᓐᓇ 
ᑭᖑᓪᓕᖅᐹᖑᓕᖅᑐᖅ. ᐅᓂᒃᑳᕐᓂᐊᕐᒥᔪᖅ ᐃᖅᑲᐃᑎᓐᓂᐊᖅᐸᒋᑦ ᐱᕕᖃᖅᑎᓐᓂᐊᕐᒥᒐᒃᑭᑦ 10 ᒥᓂᑦ. (ᑐᓵᔨᑎᒍᑦ) 
ᒥᓂᔅᑕᐅᔪᖅ, ᒥᔅ ᔩᓂ ᐅᒡᔪᒃ. 
 
ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒃᑲ 
ᓇᑦᓯᓕᖕᒥᐅᓪᓗ ᒫᓐᓇ ᖁᔭᓐᓇᒦᖄᕈᒪᔭᖃ ᓂᕈᐊᕋᔅᓴᓕᐅᓚᐅᖅᓯᒪᔪᖅ ᒥᓂᔅᑐᖑᕋᓱᒃᑎᓪᓗᖓ. ᐹᑦ ᐊᕐᓇᒃᑲᖅ 
ᐃᖃᓗᐃᑦ ᓂᐊᖁᓐᖑ ᒪᓕᒐᓕᐅᖅᑎᖓ ᐊᒻᒪ ᓯᕗᓕᖅᑎ ᑕᑉᑐᓇ ᒪᓕᒐᓕᐅᖅᑎᐅᖃᑎᒃᑲᓗ ᑎᒃᑯᐊᖅᓯᔪᒻᒪᑕ 
ᐃᓄᓕᕆᔨᒃᑯᓐᓄᑦ ᒥᓂᔅᑑᓂᐊᕐᓗᖓ. ᐊᒻᒪᑦᑕᐅᖅ ᐊᕐᓇᐃᑦ ᐱᔪᓐᓇᐅᑎᖏᓐᓄᑦ ᒥᓂᔅᑑᓂᐊᕐᒥᓗᖓ.  
 
ᐱᖓᔪᒋᓕᕋᑦᑎᒍᑦ ᐊᕐᕌᒍᒋᓪᓗᑎᓗᒍᑦ ᓯᕗᓂᑦᑎᓐᓄᑦ ᑕᑯᓐᓈᑦᑎᐊᕕᐅᑎᑦᑐᑕ ᐱᓕᕆᕕᑦᑎᓐᓂ. ᑖᒃᑯᐊ 
ᐃᓄᓕᕆᔨᒃᑯᑦ ᓄᓇᕗᑦᒥ ᐃᓄᓕᕆᔪᑎᓄᑦ ᑲᑎᕕᐅᔪᓐᓇᖅᑐᖅ, ᑕᐃᒫᓪᓗ ᐊᐅᓚᑦᑎᐊᕐᓗᑎᒃ 
ᓇᓗᓇᐃᖅᑐᐃᕕᐅᑦᑎᐊᕐᓗᑎᒃ ᐃᑲᔫᑎᐅᒍᓐᓇᖅᑐᓂᑦ ᐱᔨᑦᑎᕋᑦᑎᐊᕈᓐᓇᕐᓂᐊᕋᑦᑕ ᑎᑭᐅᑎᖃᑦᑕᕐᓗᑕ 
ᓄᓇᕗᑦᒥᐅᑕᕐᓄᑦ. ᐱᓕᕆᕕᒐ ᐊᔅᓱᕈᖅᑐᖅ ᑖᓐᓇ ᐊᐅᓪᓛᖅᓯᒪᓂᕗᑦ ᐋᖅᑭᑎᐊᖅᑎᒐᓱᑦᑐᒍ.  
 
ᐃᒃᓯᕙᐅᑖᖅ, ᐃᓄᓕᕆᔨᐅᓚᐅᖅᓯᒪᓪᓗᖓ, ᐊᓈᓇᒋᔭᐅᓪᓗᖓ ᕿᑐᕐᖓᖃᖅᑐᖓ ᐱᖓᓱᓂᑦ ᑐᑭᓯᓯᒪᒐᒪ ᑕᐃᒃᑯᐊ 
ᐃᖅᑲᓇᐃᔭᖅᑎᒋᕙᑦᑕᑦᑕ ᓵᓐᖓᕙᑦᑕᖏᓐᓂᑦ, ᐊᒻᒪᑦᑕᐅᖅ ᑕᐃᒃᑯᐊ ᐃᓚᒌᑦ ᐃᑲᔪᖅᑕᐅᔭᕆᐊᖃᖅᐸᑦᑐᐃᑦ 
ᐱᓕᕆᕕᕗᑦ ᐃᑲᔪᖃᑦᑕᖅᑐᑦ ᑕᐃᒃᑯᓄᖓ ᐊᐳᖅᑕᕈᑎᖃᖃᑦᑕᖅᑐᓄᑦ  

ᑕᒫᓂ ᒪᑭᒪᒐᓱᐊᖅᑐᑎᒃ. ᑕᒪᐅᓇ ᓴᖅᑮᖃᑦᑕᓂᒃᑯᑦ ᐃᑲᔫᑎᔅᓴᓂᒃ, ᐱᓕᕆᔪᑎᔅᓴᓂᒃ, ᐱᔨᑦᑎᕋᐅᑎᔅᓴᓂᑦ 
ᐊᔪᖅᓴᓗᐊᖃᑦᑕᖅᑐᓂᑦ ᐱᑦᑎᐊᓐᖏᖃᑦᑕᖏᑦᑐᓂᓪᓗ ᒥᑭᓪᓕᑎᕆᔪᑕᐅᒐᓱᑦᑐᓂ ᖃᑦᑏᓐᓇᕈᕐᔫᒥᑎᒍᑕᐅᒐᓱᑦᑐᓂ. 
ᑕᐃᒫᓪᓗ ᑭᒃᑯᓕᒫᑦᑎᐊᑦ ᐱᕕᖃᖅᑎᒐᓱᓪᓗᒋᑦ ᐃᓅᓯᖃᑦᑎᐊᖁᓪᓗᒋᑦ.  
 
ᐃᒃᓯᕙᐅᑖᖅ, ᑖᒃᑯᐊ ᐃᓄᓕᕆᔨᒃᑯᑦ ᐊᒻᒪᓗ ᓄᓇᕗᑦᒥ ᓯᓚᑦᑐᖅᓴᕐᕕᒃᑯᑦ ᐱᓕᕆᖃᑎᒋᓯᒪᔭᕗᑦ ᐃᓕᓐᓂᐊᕋᔅᓴᓂᒃ 
ᓴᖅᑮᓯᒪᓪᓗᑕ ᓂᖃᐃᑑᑎᔅᓴᓕᕆᔨᑦᑎᓐᓄᑦ. ᐃᖅᑲᓇᐃᔭᕆᐅᖅᓴᓂᖅ, ᐃᖅᑲᓇᐃᔭᕐᓂᕐᒧᑦ ᐊᑐᐃᓐᓇᕈᖅᓴᓂᖅ, ᓯᕗᒧᑦ 
ᐊᑉᓗᖅᑕᕐᓗ, ᐃᒻᒥᓂᒃ ᒪᑭᒪᒍᓐᓇᓂᑦᑎᓐᓂ ᐃᑲᔪᕐᓂᐅᓴᑐᐃᓐᓇᕐᓂᐊᖅᑐᖅ ᐱᓕᐅᒪᓴᖅᑎᑦᑎᖃᑦᑕᓂᑦᑎᒍᓪᓗ 
ᐃᖅᑲᓇᐃᔮᑖᐸᓪᓕᐊᒍᓐᓇᖃᑦᑕᓂᐊᕐᖓᑕ. ᓄᓇᕗᑦᒥᐅᑦ ᑕᐃᒃᑯᐊ ᐃᖅᑲᓇᐃᔭᕈᒪᓂᓖᑦ, 
ᐱᓕᒻᒪᔅᓴᖅᑎᑕᐅᕌᔪᓚᐅᕐᓗᑎᒃ ᐃᖅᑲᓇᐃᔭᖅᓯᒍᓐᓇᖅᑐᐃᑦ.  
 
ᑕᐃᒪᐃᑦᑐᓂᑦ ᐃᑲᔪᓲᖑᒐᑦᑕ ᐃᒻᒥᓂᒃ ᒪᑭᒪᒍᒪᒐᓱᐊᖅᑐᓂᑦ, ᐊᔪᖅᓴᕈᓐᓃᕈᒪᒐᓱᐊᖅᑐᓂ ᑕᒪᐅᓇ 
ᐃᖅᑲᓇᐃᔭᕆᐅᖅᓴᑎᑦᑎᓂᒃᑯᑦ ᓄᓇᕗᑦᒥ. ᐆᑦᑑᑎᒋᔪᓐᓇᖅᑕᕗᑦ ᐅᑯᐊ:  
 
 ᑮᓇᐅᔭᖅᑎᒍᑦ ᐃᑲᔪᕐᓂᖅᓴᐅᕙᓕᕋᑦᑕ ᓄᓇᕗᑦᒥ ᐃᓕᓐᓂᐊᖅᑎᐅᔪᓂᑦ 85 ᐳᓴᓐᑎ ᖁᕝᕙᕆᐊᖅᓯᒪᓪᓗᑎᓗᒍ, 

$3,700-ᖑᕙᔪᓪᓗᓂ $6,855-ᖑᓕᖅᑐᑦ ᐊᕐᕌᒍᑕᒫᑦ;  
 

 ᐃᖅᑲᓇᐃᔭᖅᓯᓐᓈᑦ ᓴᓇᔨᕈᕆᐅᖅᓴᔪᐃᑦ ᒪᓕᔅᓱᐊᕋᔅᓴᖃᕐᓂᖅᓴᐅᖁᓪᓗᒋᑦ ᐃᖅᑲᓇᐃᔭᖅᑎᓂᑦ ᐃᓕᓐᓂᐊᓯᓐᓈᑦ 
ᐊᒻᒪᑦᑕᐅᖅ ᑎᑎᕋᕐᓗᑎᒃ ᐃᓕᓐᓂᐊᕈᑎᒥᓂᒃ ᐱᔭᕇᕈᑎᔅᓴᖏᓐᓂ;  
 

 ᐃᑲᔪᖅᑕᐅᒍᓐᓇᖃᑦᑕᖅᓯᒪᔪᑦ $1,013,151-ᓂᑦ ᑲᓇᑕ-ᓄᓇᕗᑦ ᐃᖅᑲᓇᐃᔮᒃᓴᓄᑦ ᑮᓇᐅᔭᖃᐅᑎᒃᑯᑎᒍᑦ 
2015-16-ᒥ ᑮᓇᐅᔭᖃᖅᑎᑕᐅᒍᓐᓇᖅᓯᒪᓪᓗᑎᒃ ᐃᖅᑲᓇᐃᔭᖅᑎᑦᑎᔩᑦ ᐱᓕᒻᒪᒃᓴᐃᒍᑎᔅᓴᖏᓐᓂ 
ᐃᖅᑲᓇᐃᔭᖅᑎᑕᖏᓐᓄᑦ ᖁᕝᕙᕆᐊᕈᓐᓇᖃᑦᑕᓂᐊᕐᖓᑕ ᑮᓇᐅᔭᔅᓴᓂᖅᓴᐅᓕᕐᓗᑎᓪᓗ, ᐃᖅᑲᓇᐃᔮᒥᓂᓪᓗ 
ᐊᓯᐅᔨᓂᐅᓴᓐᖏᓂᖅᓴᐅᓕᕐᓗᑎᒃ.  

 
ᐃᒃᓯᕙᐅᑕᐅᖃᑕᐅᒻᒥᔪᖓ ᓄᓇᕗᑦᒥ ᐊᔪᖅᓴᓗᐊᖃᑦᑕᖅᑐᐃᑦ ᑲᑎᒪᔨᖏᓐᓄᑦ, ᑲᑐᔾᔨᖃᑎᖃᐃᓐᓇᖅᑐᒍᑦ 
ᖃᐅᔨᒐᓱᐊᖅᑐᑕ ᓱᒻᒪᑦ ᐊᔪᖅᓴᓗᐊᖅᑐᖃᖅᐸᒻᒪᖔᖅ ᓱᓕ. ᑎᓯᐱᕆᒥᑦ ᑲᑎᒪᓛᖅᑐᒍᑦ ᑕᓪᓕᒪᓄᑦ ᐊᕐᕌᒍᓄᑦ 
ᐸᕐᓇᐅᑎᕗᑦ ᑭᖑᓪᓕᖅᐹᖓᓂᑦ ᓴᖅᑭᔮᖅᑐᓕᕐᓗᑕ. ᓇᓗᓇᐃᖅᑐᐃᒍᑎᒋᓛᖅᑕᕗᑦ ᖃᓄᖅ ᑲᑐᔾᔨᖃᑎᒌᑦᑎᐊᕐᓗᑕ 
ᐱᓕᕆᐊᕆᒍᓐᓇᕐᒪᖔᖅᑎᒍ.  
 
ᐱᓕᕆᕕᖓ ᐊᔪᖅᓴᓗᐊᖃᑦᑕᖅᑐᓂ ᖃᑦᑏᓐᓇᕈᔫᒥᑎᑦᑎᒐᓱᐊᕐᓂᖅ $735,000 ᑮᓇᐅᔭᓂᑦ ᐊᑐᐃᓐᓇᕈᐃᓚᐅᖅᑐᖅ 
ᐊᖏᕐᕋᖃᓐᖏᑦᑐᓂᑦ ᐃᖃᓗᓐᓂ ᐃᑲᔫᕆᐊᕋᓱᐊᖅᑐᑕ, ᐊᒻᒪᑦᑕᐅᖅ ᐃᑲᓗᑦᑑᑦᑎᐊᕐᒥ ᒪᒥᓴᕐᕕᐅᔪᒥᒃ, ᐃᑲᔪᕋᓱᑦᑐᒋᑦ 
ᕿᒫᕕᓕᐅᕋᓱᐊᖅᑎᓪᓗᒋᑦ.  
 
ᐱᓕᕆᕕᒐᑦᑕᐅᖅ ᑭᖑᓪᓕᖅᐹᖓᓃᓕᕐᒥᔪᖅ ᓴᓇᕙᓪᓕᐊᓪᓗᑕ ᐊᖏᕐᕋᖃᓐᖏᑦᑐᓂᑦ ᓱᒋᐊᕈᑕᐅᒐᔭᖅᑐᓂᑦ 
ᐃᑲᔪᕆᐊᕈᑕᐅᒐᔭᖅᑐᓂᑦ, ᑮᓇᐅᔭᓂᒃ ᓴᖅᑮᒐᓱᐊᖅᑐᑕ. ᓄᓇᓕᓐᓂ ᐊᖏᕐᕋᖃᓐᖏᑦᑐᓂᑦ ᐱᒋᐊᖅᑎᑕᐅᒍᒪᔪᓄᑦ 
ᐃᑲᔫᑕᐅᒍᓐᓇᕋᔭᖅᑐᓂ.  
 
ᑕᐃᒃᑯᐊ ᐊᖏᕐᕋᖃᓐᖏᓪᓚᕆᑦᑎᐊᒻᒪᕆᑦᑐᐃᑦ ᒪᑯᓄᖓ ᐱᑦᑎᐊᖏᑦᑕᐅᓂᐅᓴᓂᖅᓴᐅᓲᖑᒻᒪᑕ, 
ᖁᓄᔪᕐᓂᐊᖅᑕᐅᓂᐅᓴᓂᖅᓴᐅᓲᖑᓪᓗᑎᓪᓗ. ᑕᐃᒫᒃ ᑕᕝᕙ ᓄᓇᕗᑦᒥᐅᓕᒫᑦᑎᐊᖅ ᑲᑉᐱᐊᓇᖅᑐᒦᖁᓇᒋᑦ 
ᐃᑲᔪᕋᓱᐸᑉᐸᕗᑦ. ᐊᓪᓚᕕᕗᓪᓗ ᐃᓪᓗᓕᕆᔨᕐᔪᐊᒃᑯᓐᓂᑦ ᐱᓕᕆᖃᑎᖃᖅᐸᒻᒥᔪᖅ ᑕᒪᒃᑯᐊ 
ᐊᖏᕐᕋᖃᓐᖏᑎᐊᒻᒪᕆᑦᑐᐃᑦ ᐱᓪᓗᒋᑦ.  

ᐃᒃᓯᕙᐅᑖᖅ, ᓯᕗᓕᖅᑎᐅᓪᓗᑕ ᐃᓚᒌᑦ ᐱᑦᑎᐊᖃᑦᑕᐅᑎᓐᖏᑦᑐᐃᑦ ᐃᑲᔪᖅᑎᐅᓪᓚᕆᑦᑐᑕ ᓄᓇᕗᑦᒧ 
ᓈᒻᒪᓈᖅᑐᓂᒃ ᐋᖅᑮᒐᓱᒃᓯᒪᔪᒍᑦ ᐊᒻᒪ ᐱᓕᕆᕕᕗᑦ ᐱᑦᑎᐊᖃᑦᑕᐅᑎᓐᖏᓐᓂᐅᔪᓂᑦ ᖃᓄᐃᑦᑐᓕᒫᓂᑦ 
ᐱᓕᕆᐊᖃᕋᓱᐃᓐᓇᖅᑐᒍᑦ ᖃᐅᑕᒫᑦ ᐃᖅᑲᓇᐃᔭᖅᑎᖃᓕᖅᑐᑕ ᑕᐃᒪᐃᑦᑐᓕᕆᔨᓂᒃ ᐃᓄᓕᕆᔨᓂᓪᓗ.  
 
ᐃᒃᓯᕙᐅᑖᖅ, ᐊᕐᕌᓂᑐᐊᖅ ᐱᓕᕆᕕᒐᑦᑕᐅᖅ $2,300,000 ᑮᓇᐅᔭᖃᖅᑎᑦᑎᓚᐅᕐᒥᔪᖅ ᑕᓪᓕᒪᓄᑦ 
ᕿᒫᕕᐅᖃᑦᑕᖅᑐᓄᑦ ᓄᓇᕗᑦᒥ ᐊᒻᒪ ᖁᓪᓕᖅ ᓄᓇᕗᑦ ᐱᑦᑎᐊᖅᑕᐅᖃᑦᑕᖅᓯᒪᖏᓐᓂᖏᑦ.  
 
ᑎᓯᐱᕆ 6-ᒥ ᖃᐃᖁᓛᖅᑲᓯ ᒪᓕᒐᓕᐅᖅᑎᐅᖃᑎᒃᑲ ᐃᑲᔪᖅᓰᔭᖅᑐᕐᓗᓯ. ᐃᑲᔪᖅᓰᕙᒃᑲᑦᑕ ᐃᓚᒌᓂᒃ 
ᐅᖃᖃᑎᒌᑎᑦᑎᖃᑦᑕᓂᕐᒥᒃ ᒪᒥᓴᖃᑦᑕᓂᕐᒥᓪᓗ ᑕᐃᒫᒃ ᖃᐅᔨᒪᒐᑦᑕ ᓄᓇᕗᑦᒥᐅᓕᒫᑦ 
ᐊᐅᓚᔾᔭᒋᐊᖃᑕᐅᒋᐊᖃᕐᖓᑕ ᑕᒪᓐᓇ ᐱᓪᓗᒍ.  
 
ᐃᒃᓯᕙᐅᑖᖅ, ᑕᖅᑭᓂᑦ ᐊᒡᒋᖅᑐᓂᒃ ᑲᑐᔾᔨᖃᑎᖃᑦᑐᑕᑦᑕᐅᖅ ᐱᕙᓪᓕᐊᔪᓕᕆᔨᑯᓐᓂᑦ ᐃᖏᕐᕋᔪᓕᕆᔨᒃᑯᓂᒃ 
ᐱᓕᕆᕕᒐ ᐃᓄᓕᕆᔨᒃᑯᓂ ᐃᑲᔪᕐᕕᐅᖃᑦᑕᖅᑐᓂᒃ ᕿᒥᕐᕈᔪᒍᑦ. ᓄᓇᓕᓐᓂ ᑲᑎᒪᑎᑦᑎᖃᑦᑕᖅᓯᒪᔪᒍᑦ 
ᓄᓇᕗᑦᒥᐅᓂᒃ ᐱᖃᑕᐅᑎᑦᑎᒐᓱᐊᖅᑐᑕ ᐋᖅᑭᒋᐊᕆᒐᓱᑦᑎᓪᓗᑕ ᐃᑲᔫᓯᐊᕐᓂᖅᑖᑎᑦᑎᓂᕆᕙᑦᑕᑎᓐᓂᒃ.  
 
ᐊᒥᓱᑦ ᐃᑲᔫᓯᐊᖃᑦᑕᖅᑐᐃᑦ ᐱᕕᖃᓕᖅᓯᒪᔪᐃᑦ ᐅᖃᐅᔾᔨᒍᓐᓇᖅᑐᑎᒃ ᖃᓄᖅ ᓄᓇᕘᕗᑦ 
ᐃᖏᕐᕋᓯᑎᒋᐊᕈᓐᓇᕐᒪᖔᑦᑎᒍᑦ ᐃᒻᒥᓂᒃ ᒪᑭᒪᒍᓐᓇᕐᓗᑕ ᐅᖃᐅᓯᐅᓯᒪᔪᑦ ᒪᓕᓪᓗᒋᑦ ᓯᕗᒧᑦ ᐊᑉᓗᒃᑕᒥ.  
ᑕᐃᒫᒃ ᑕᕝᕙ ᓇᓗᓇᐃᖅᓯᒍᓐᓇᖅᓯᒪᕗᒍᑦ ᓄᓇᓕᓐᓂ ᐱᒋᐊᖅᑎᑕᐅᒍᓐᓇᖅᑐᓂ ᐃᓕᓐᓂᐊᖅᑎᑕᐅᓗᑎᒃ 
ᐃᑲᔪᖅᓯᑕᐅᑦᑎᐊᕐᓗᑎᒃ. ᐃᖅᑲᓇᐃᔮᒧᑦ ᑐᕌᖓᔪᓄᑦ ᒪᑭᒪᐅᑎᓄᓪᓗ ᑐᕌᖓᔪᓄᑦ. ᐃᖅᑲᓇᐃᔭᕈᓐᓇᖅᑐᓄᑦ 
ᐃᓚᒋᔭᐅᒍᓐᓇᖅᓯᓛᕐᓗᑎᒃ.  
 
ᓇᓗᓇᐃᖅᑐᐃᕙᓪᓕᐊᖏᓐᓇᓂᐊᕐᒥᔪᒍᑦᑕᐅᖅ ᐃᓐᓇᑐᖃᕗᑦ ᐱᓪᓗᒋᑦ ᐊᖏᖅᓯᒪᒐᑦᑕ ᐊᑭᑦᑐᕆᐊᕆᓯᒪᓪᓗᑕ 
ᐃᓐᓇᑐᖃᓐᓄᑦ ᐃᑲᔫᑎᒋᕙᑦᑕᑎᓐᓂ. ᐊᖏᓪᓕᒋᐊᖅᓯᒪᒐᑦᑎᒍ $175-ᖑᕙᓚᐅᖅᑐᓂᒃ $200-ᖑᓕᖅᑐᓂ ᑕᖅᑭᑕᒫᑦ. 
ᐃᑉᐳᕈ 2015 ᐱᒋᐊᔪᓪᓗᓂ.  
 
ᓯᕗᓪᓕᐅᑎᑦᑎᕙᓪᓕᐊᑐᐃᓐᓇᕐᒥᒍᑦᑕᐅᖅ ᐃᖅᑲᓇᐃᔭᑎᑦᑕ ᐱᒍᓐᓇᕐᓂᖏᓐᓂᒃ ᐱᔨᑦᑎᕋᓐᓂᖅᓴᐅᖁᓗᒋᑦ 
ᐃᖅᑲᓇᐃᔭᓂᓪᓗ ᓴᖅᑮᓂᖅᓴᐅᖁᓪᓗᒋᑦ ᓄᓇᕗᑦᒥᐅᓄᑦ. ᐊᒻᒪᑦᑕᐅᖅ ᐃᑲᔪᕐᓂᕆᕙᑦᑕᑎᓐᓂᒃ 
ᐊᖏᓪᓕᕙᓪᓕᐊᒻᒥᔪᒍᑦ  ᐃᓄᓕᕆᔨᓂᒃ ᓄᓇᓕᓐᓂ. ᐆᑦᑑᑎᒋᓗᒍ ᐃᖅᑲᓇᐃᔭᖅᑎᖃᕋᓗᐊᕐᒪᖔᑕ 
ᖃᐅᔨᒪᑦᑎᐊᕋᓱᐊᖅᑐᒍᑦ ᓱᕈᓯᓕᕆᔩᑦ, ᓱᕈᓯᓛᓕᕆᔩᑦ ᓴᐳᔾᔭᐅᑦᑎᐊᖁᓪᓗᒋᑦ.  
 
ᐊᒻᒪᑦᑕᐅᖅ ᐸᐸᑕᐅᒋᐊᖃᓲᑦ, ᐊᖏᕐᕋᖃᑦᑎᑕᐅᒋᐊᖃᓲᑦ ᐃᓐᓇᐃᑦ, ᓱᕈᓰᓪᓗ, ᐃᓅᓱᒃᑐᐃᓪᓗ ᐱᐅᔪᓂᒃ 
ᐱᔨᑦᑎᕋᐅᑎᖃᓐᓂᐊᕐᖓᑕ ᐃᓄᓐᓄᓪᓗ ᐅᑉᐱᕆᔭᖏᓐᓂᒃ ᒪᓕᒃᑎᐊᕐᓗᑎᒃ. ᑕᒪᒃᑯᐊᓗ ᑮᓇᐅᔾᔭᔅᓴᓇᑎᒃ 
ᐃᑲᔪᖃᑦᑕᖅᑐᐊᓗᐃᑦ ᑲᑎᒪᔨᖏᓪᓗ ᐃᑲᔪᓪᓚᕆᑉᐸᒻᒪᑕ ᐃᖅᑲᓇᐃᔭᕐᓂᖏᑎᒍᑦ. ᐱᓕᕆᕕᕗᑦ 
ᑲᑐᔾᔨᖃᑎᖃᐃᓐᓇᓂᐊᖅᑐᑦ ᐊᓯᖏᓐᓂᒃ ᐱᓕᕆᕕᐅᔪᓂᒃ ᑎᒥᐅᔪᓂᓪᓗ. ᐃᑲᔫᑏᔅᓴᓂᒃ ᓴᖅᑮᖃᑦᑕᕐᓗᑕ ᓄᓇᓕᓐᓂ 
ᐊᖅᑭᒋᐊᕈᑎᔅᓴᓂᒃ ᐃᓛᒃᑯᓪᓗ ᐃᓄᐃᑦ ᐃᑲᔪᖅᑕᐅᔭᕆᐊᖃᓂᖏᑦ ᐃᑲᔪᕈᑎᔅᓴᓂᒃ ᓇᓂᓯᖃᑦᑕᕐᓗᑕ, 
ᓇᓂᓯᔾᔪᑎᖃᑦᑕᕐᓗᒋᑦ.  
 
ᐊᒻᒪᓗ ᑕᐃᒃᑯᐊ ᓱᓕᑦᑎᐊᓂᕐᒧᑦ ᑭᓪᓕᓯᓂᐊᕐᓂᐅᓯᒪᔪᐃᑦ ᑕᐃᑲᓐᖔᖅᑐᓂᒃ ᓈᒻᒪᑦᑐᓂᒃ ᐊᓈᓇᒃᑯᒋᒍᔭᐅᔪᓂᒃ 
ᐊᑖᑕᒃᑯᒋᔭᐅᔪᓄᑦ  

ᐃᓕᓴᑎᑦᑎᓂᐅᔪᓂᒃ ᑕᐃᒃᑯᐊ ᐃᓄᓐᖑᐃᓂᕐᒥᒃ ᐊᑐᕋᓱᓪᓗᑕ ᐊᒻᒪᓗᒃᑕᐅᖅ ᓄᓇᕗᑦᒥ 
ᑲᑎᒪᐅᑎᖃᖃᑦᑕᐃᓐᓇᕐᓗᑎᒃ ᐊᔪᖅᓴᓗᐊᖃᑦᑕᖅᑐᐃᑦ ᖃᑦᑏᓐᓇᕈᔾᔫᒥᒐᓱᐊᕐᓗᒋᑦ.  
 
ᐊᒻᒪᑦᑕᐅᖅ ᐃᖅᑲᓇᐃᔭᕆᐅᔅᓴᓂᒃᑯᑦ ᐸᐃᑉᐹᖅᑖᕋᓱᐊᖃᑦᑕᕆᐊᖃᓐᓃᑦ ᐱᔭᐅᒍᓐᓇᖃᑦᑕᓂᐊᕐᖓᑕ ᑲᓇᑕᒦᓛᒃ 
ᐱᔭᐅᒋᐊᖃᓲᑦ.  
 
ᑕᒪᐅᖔᓗ ᑎᑭᐅᑎᓯᒪᓕᕋᑦᑕ ᐊᕐᕌᒎᓐᓂᒃ ᒪᕐᕈᐃᓐᓇᑯᓘᓐᓂᒃ ᓇᓗᓐᖏᑎᐊᖅᑐᖓᑦᑕᐅᖅ ᑖᒃᑯᐊ ᑐᕌᒐᕗᑦ 
ᑎᑭᐅᑎᒍᓐᓇᓛᕋᑦᑎᒍ ᖃᐅᔨᒪᓇᖅᑑᒐᓗᐊᖅ ᐊᒥᓱᐊᓗᓐᓂᒃ ᓱᓕ ᐱᔭᔅᓴᖃᕋᑦᑕ. ᖁᔭᓕᓯᒪᓪᓚᕆᑦᑐᖓ 
ᐃᑲᔪᖅᓯᖅᑕᐅᖃᑦᑕᕋᒪ ᐅᓪᓗᒥᒧᑦ ᒪᓕᒐᓕᐅᖅᑎᐅᖃᑎᓐᓄᑦ ᑕᐃᒫᓪᓗ ᑕᑎᒋᔭᐅᒍᓐᓇᖅᓯᒪᒐᑦᑕ 
ᑭᒡᒐᑐᖅᑎᐅᓂᐊᕐᓗᑕ ᑭᒡᒐᑦᑐᐃᒐᓱᐃᓐᓇᓲᖑᒐᒪ ᓂᕈᐊᖅᑎᒋᓯᒪᔭᓐᓂᒃ ᓇᒥᓕᒫᑦᑎᐊᖅ. ᑕᐃᒫᓪᓗ ᐃᓱᒫᓗᒋᔭᐅᔪᐃᑦ 
ᐅᖃᐅᓯᕆᒐᓱᑉᐸᑦᑐᒋᑦ.  
 
ᐊᐱᖅᑯᑎᔅᓴᖃᓐᓂᕈᑦᓯ ᑐᓐᖓᓱᑦᑎᐸᔅᓯ ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᖁᑎᒃᑲ ᑕᑯᓪᓗᒋᑦ, ᒥᔅᑐ ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓄᓕᕆᔨᒃᑯᑦ ᒥᓂᔅᑕᖓᓐᓄᑦ ᐊᐱᖅᓱᕈᒪᓪᓗᖓ.  
 
ᖃᖓᑲᓪᓚᐅᓕᖅᑐᖅ ᑖᓐᓇ ᒥᓂᔅᑕ ᐊᐱᖅᓱᓚᐅᖅᓯᒪᒐᒃᑯ ᑕᒪᒃᑯᐊ ᐃᓄᓕᕆᔩᑦ ᓄᓇᓕᖕᓄᖓᖅᑕᐅᕙᒃᑐᑦ 
ᖃᓪᓗᓈᖏᓐᓇᓪᓚᕆᐅᓲᖒᖕᒪᑕ. ᐊᒻᒪᓗ ᐃᓕᖅᑯᓯᕆᔭᐅᐱᓪᓚᖏᑦᑎᐊᖅᑐᓂ ᐃᓄᖕᓂᒃ ᐃᓄᓕᕆᓲᖑᓪᓗᑎᒃ 
ᐊᔾᔨᒋᖏᕕᔾᔪᐊᖅᑕᖓᓂᒃ ᐃᓄᐃᑦ ᓄᓇᖁᑎᖓᓂᒃ ᓄᓇᓕᖕᒥ. ᐃᓄᓪᓚᕇᑦ ᐊᒥᓲᓂᖅᓴᐅᓪᓚᕆᑎᓪᓗᒋᑦ ᑕᒪᒃᑯᐊ 
ᐃᓄᓕᕆᔭᐅᔭᕆᐊᖃᖅᑐᑦ ᑕᐃᒪᓐᓇᐃᑦᑑᑎᓪᓗᒍ ᐊᐱᖅᓱᓚᐅᖅᓯᒪᒐᒪ ᑕᒪᒃᑯᐊ ᐃᓄᐃᑦ ᐃᓚᐅᔾᔫᒥᔪᓐᓇᕋᔭᕐᒪᖔᑕ 
ᐃᓄᓕᕆᑎᓪᓗᒋᑦ ᐃᓄᓕᕆᔩᑦ, ᐱᓗᐊᖅᑐᒥ ᖃᓪᓗᓈᖑᒑᖓᑕ.  
 
ᖃᓪᓗᓈᓪᓗ ᐃᓕᖅᑯᓯᖓ ᐃᓅᓯᖓ ᐃᓅᓪᓗ ᐃᓕᖅᑯᓯᖓ ᐃᓅᓯᖓᓗ ᐊᔾᔨᒌᓐᖏᓪᓚᕆᒻᒪᑎᒃ. 
ᑕᐃᒪᓐᓇᐃᑦᑑᑎᓪᓗᒍ ᐃᓄᐃᑦ ᑕᒪᒃᑯᐊ ᐃᓄᓪᓚᕇᑦ ᐱᓕᕆᐊᖑᖃᑦᑕᑎᓪᓗᒋᑦ ᐊᒃᓱᕈᓪᓚᕆᓲᖑᒻᒪᑕ ᑕᒪᒃᑯᐊ 
ᐃᓚᒋᔭᐅᔪᑦ ᑖᒃᑯᐊ ᐱᓕᕆᐊᖑᔪᑦ ᐃᓅᓯᖏᑦ ᓱᕋᑦᑕᐅᕙᓪᓕᐊᓕᕌᖓᑕ ᐃᓕᖅᑯᓯᖏᑦ. 
ᐃᑲᔪᖅᑕᐅᓇᓱᒃᑲᓗᐊᖅᖢᑎᒃ ᐃᓅᓯᖃᑎᒌᓐᖏᓗᐊᒧᑦ ᐃᓱᒪᖃᑎᒌᓐᖏᓗᐊᒧᑦ ᓱᕋᑦᑎᕆᓕᓲᖑᒻᒪᑦ 
ᑕᐃᒪᓐᓇᐃᑦᑑᖏᓪᓚᑦᑖᓲᖑᒻᒪᑦ.  
 
ᒥᓂᔅᑕᖃᐃ ᑕᕝᕙᓂ ᐅᑭᐅᓂ ᖃᐃᔪᓂᒃ ᐃᓱᒪᖃᖅᓯᒪᓐᖏᓚᖅ ᐃᓄᓐᓂᒃ ᐃᓄᓪᓚᕆᓐᓂᒃ ᖃᓪᓗᓈᑎᑐᑦ ᐃᒪᓐᓇ 
ᐃᓕᖅᑯᓯᖓᓂᒃ ᐊᑐᓐᖏᑦᑎᐊᖅᑐᒥᒃ ᑕᒪᒃᑯᐊ ᐃᓄᓕᕆᔩᑦ ᐃᑲᔪᖅᑎᑖᕈᓐᓇᖃᑦᑕᕈᓐᓇᕈᒫᕐᒪᖔᑕ ᐃᓅᓯᖏᓐᓂᒃ 
ᐃᓄᓪᓚᕆᐅᑉ ᐃᓅᓯᖏᓐᓂᒃ ᖃᐅᔨᒪᔾᔫᒥᔪᓂᒃ? ᑕᐃᒪᓐᓇᐃᑦᑐᓂᖃᐃ ᑕᐅᑐᖑᐊᖅᑕᖃᓐᖏᑎᐊᒻᒪᕆᑉᐳᖅ ᑕᕝᕙᓂ 
ᐅᑭᐅᓂ ᖃᐃᔪᒫᖅᑐᓂ? ᑐᑭᓯᓇᕐᓂᕈᒪ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑑᔪᖅ, ᒥᔅ ᐅᒡᔪᒃ.  
 
ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ ᑖᑉᓱᒥᖓ ᐊᐱᖅᑯᑎᕐᒪᑦ. 
ᑕᐃᒃᑯᐊ ᐅᕙᒍᑦ ᐃᓄᓕᕆᔨᒃᑯᑦ ᑭᓯᒥᐅᓐᖏᑦᑐᖅ  

ᓴᓇᔨᑭᓪᓕᐅᖃᑦᑕᕋᑉᑕ ᐃᓄᓐᓂᒃ ᐱᓕᐅᓯᒪᐃᓪᓗ ᓄᓇᖅᓰᓪᓗ ᐃᓕᓴᐃᔩᓪᓗ ᒐᕙᒪᓐᓄᑦ ᐊᒥᒐᖅᑐᒻᒪᕇᑦ. 
ᑎᑭᑕᐅᒐᔪᒃᖢᑕ ᑕᐃᒪᓐᓇ ᓴᓇᕕᐅᖃᑦᑕᖅᑐᒍᑦ.  
 
ᑕᐃᓐᓇ ᒥᓂᔅᑕᖑᖃᑕᐅᓂᐊᓕᕋᒪ ᐅᖄᓪᓚᔅᓯᒪᓕᕋᒪ ᐃᖅᑲᐅᒪᑦᑎᐊᖅᑐᖓ ᐅᕙᒍᑦ ᐃᓅᔪᒍᑦ 
ᒪᑭᓐᓇᓵᕆᐊᖃᓕᖅᑐᒍᑦ ᐱᔨᑦᑎᕆᐊᖃᓕᖅᑐᒍᑦ ᓄᐊᒃᑲᑎᑦᑎᓂᒃ ᑖᓐᓇ ᐅᑉᐱᕆᒻᒪᕆᑦᑕᕋ. ᐅᓂᕐᓗᑭᓴᖏᓪᓗᑕ 
ᐱᒻᒪᕆᓪᓗᑕ ᐃᖑᑕᓐᓄᐊᒃᑯᑦ ᓄᑕᕋᓐᓄᐊᒃᑯᑦ ᐃᓕᓴᕆᐊᖅᑎᓪᓗᑎᒍ ᐱᔨᑦᑎᖃᑦᑕᓂᐊᕐᒪᑕ. ᐱᔨᑦᑎᖃᑦᑕᓕᖅᐸᑕ 
ᑖᒃᑯᐊ ᒐᕙᒪᑦ ᐱᖁᔭᓂ ᒪᓕᒃᖢᑎᑦ ᓴᓂᑦᑕᐃᖃᑦᑕᕐᒪᑕ ᓲᕐᓗ ᐃᓄᓕᕆᔩᑦ ᓴᓇᒃᑲᐃᖃᑦᑕᕐᒪᑕ ᐱᖁᔭᓂᒃ ᑲᓇᑕᐅᑉ 
ᐱᖁᔭᓂᒃ ᓄᓇᕗᑦ ᐱᖁᔭᓂᒃ ᒪᓕᒃᖢᑎᑦ ᑖᒃᑯᐊ ᐃᓄᓕᕆᔾᔪᑏᑦ ᒪᓕᒐᖃᐅᕆᓪᓗᑎᑦ.   
 
ᑕᐅᓇᓂ ᓯᕗᓂᔅᓴᒥ ᐆᒃᑐᕈᒪᑉᐸᑕ ᐅᖃᖃᑎᖃᕈᓐᓇᖅᑐᒍᑦ ᑕᐃᒃᑯᐊ ᐆᒃᑑᑎᒋᓗᒋᑦ ᐊᖑᑎᓄᑦ ᒪᑭᓇᓱᐊᖅᑏᑦ. 
ᑲᑎᒪᖃᑎᒋᖃᑦᑕᓕᕋᑦᑎᒍ ᓴᓇᖃᑎᒋᔪᒪᓪᓗᑎᒍ ᐃᓄᓕᕆᓂᐅᑉ ᒥᔅᓵᓄᑦ. ᑕᐃᒃᑯᐊ ᐊᖑᑏᑦ ᒪᑭᓇᓱᐊᖅᑏᑦ 
ᓄᖅᑲᑎᑦᑎᔪᒪᕙᓪᓕᐊᒻᒪᑕ ᓴᐃᒪᓐᖏᓂᕐᒥᒃ ᓂᓐᖓᖃᑦᑕᓂᕐᒥᒃ ᑲᒪᓱᑦᑎᐊᓂᕐᒥᒃ ᐃᓅᓯᕐᒥᒃ. ᐄ, ᑖᓐᓇ ᓯᕗᓂᔅᓴᒥ 
ᑕᐅᑐᑦᑎᐊᖅᑕᕋ.  
 
ᑭᓯᐊᓂ ᐅᕙᒍᑦ ᑕᒫᓃᑦᑐᒍᑦ ᓄᓇᕗᒻᒥ ᓄᓇᕗᒻᒥᐅᑕᐅᔪᒍᑦ ᑎᑭᑕᐅᓐᖏᓐᓇᓂᐊᖅᑐᒍᑦ ᕿᑐᖓᖑᐊᒃᑯᑦ 
ᓯᕗᓂᔅᓴᓐᓈᖅᑐᑦ ᐃᓕᓴᑦᑖᖃᑦᑕᖏᑉᐸᑕ ᐱᖁᔭᓂᒃ ᖃᐅᔨᒪᓇᓱᐊᑦᑎᐊᖏᑉᐸᑕ ᐱᔨᑦᑎᕈᒪᓐᖏᑉᐸᑕ. ᑭᓯᐊᓂᓕ 
ᐅᑉᐱᕆᒐᑦᑎᒍ ᓇᓪᓕᒋᒐᑉᑎᒍ ᐊᔭᐅᖏᓐᓇᖅᑕᒃᑯ ᑕᐃᒪᓐᓇ ᓯᕗᓂᔅᓴᖃᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᒪᑉᓴᓛᒃ.  
 
ᒪᑉᓴᓚᒃ: ᖁᔭᓐᓇᒦᒃ. ᐃᓛᒃ ᑕᐃᒪ ᑕᒪᓐᓇ ᑕᑯᔪᒪᓐᓇᕐᓂᕐᓚᑦᑖᕐᒪᕆᓲᖑᒐᓗᐊᕐᒪᑦ ᐃᑲᔪᕐᓂᖃᓪᓚᑦᑖᕐᒪᕆᒐᔭᖅᑐᖅ 
ᓄᓇᓕᓐᓄᑦ ᐱᓗᐊᖅᑐᒥ ᒥᑭᑦᑐᓄᑦ ᓲᖃᐃᒻᒪᑦ ᐃᓚᒌᓗᓗᑦᑖᓪᓚᒻᒪᕆᐅᓕᓲᖑᒻᒪᑕ ᑕᕝᕙᓂ ᓄᓇᓖᑦ ᒥᑭᓐᓂᖅᓴᐃᑦ 
ᒥᑭᑦᑐᓂ. ᐃᓛᒃ ᑕᐃᒪᓐᓇᐃᑦᑑᑎᓪᓗᒍ ᒥᓂᔅᑕ ᐊᐱᕆᖅᑲᐅᒐᒪ, ᑕᒪᑐᒥᖓ ᑕᐅᑐᖅᑰᕆᔭᖃᖅᐸ ᓯᕗᓂᔅᓴᖃᖅᐸ 
ᑕᐃᒪᐃᑦᑑᓂᖅᐸᕋ ᖃᑯᒍᒃᑭᐊᖅ ᑕᒪᓐᓇ ᑕᐅᑐᖂᖅᐸᖓ ᖃᑯᒍ ᓴᖅᑭᑦᑐᓐᓇᕋᔭᕐᒪᖔᑦ?  
 
ᐃᓕᓐᓂᐊᖅᓯᒫᓂᖕᒪᑕ ᑕᒪᒃᑯᐊ ᐃᓄᐃᑦ ᐃᖕᒥᓂᒃ ᐃᓅᓯᕐᒥᓂᒃ ᐃᓕᓐᓂᐊᖅᓯᒪᔪᑦ ᐊᒥᓱᓪᓚᕆᐅᖕᒪᑕ 
ᐱᕈᖅᓴᔭᐅᓂᕐᒧᑦ ᐱᕈᖅᓴᔭᐅᑦᑎᐊᕐᓂᕐᒧᑦ ᐊᒻᒪᓗ ᐅᖃᓪᓚᖃᑎᒋᔭᐅᑦᑎᐊᕐᓂᕐᒧᑦ ᑕᐃᒪᓕ ᑕᐃᒪᓐᓇᐃᑦᑑᑎᓪᓗᒍ 
ᖃᓄᑭᐊᖅ ᒥᓂᔅᑕ ᑕᐅᑐᖂᖅᑕᖃᖅᐸ ᖃᑯᒍ ᑕᒪᓐᓇ ᐱᒋᐊᕈᓐᓇᕋᔭᕐᒪᖔᑦ ᑕᒡᕙᓂ ᓯᕗᓂᒃᓴᑦᑎᓐᓂ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑖᒻ ᒥᓂᔅᑕ, ᒥᔅ ᐅᒡᔪᒃ. 
 
ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᓗ ᒪᓕᒐᓕᐅᖅᑎᐅᖃᑎᒍ ᑖᑉᓱᒥᖓ 
ᐊᐱᖅᑯᑎᖃᕐᒪᑦ ᐃᓄᓕᕆᓂᐅᑉ ᒥᒃᓵᓄᑦ. ᐅᑭᐊᒃᓵᖅ  

ᐃᖃᓗᒃᑑᑦᑎᐊᒦᒃᑲᓗᐊᕋᑉᑕ ᑕᐃᒃᑯᐊ ᐃᓄᓕᕆᔨᐅᓂᕐᒧᑦ ᖁᓚᐅᖏᓐᖔᖅᑐᑦ ᐃᓄᒻᒪᕇᑦ ᐃᓕᓴᖅᐸᓪᓕᐊᓕᕐᒪᑕ 
ᐃᓄᓕᕆᓂᐅᓂᕐᒧᑦ ᑕᐃᒃᑯᐊ ᐃᑲᔫᑎᓪᓛᕐᓂᐊᖅ ᐱᔭᕇᕈᑎᒃ ᐱᔭᕇᑦᓯᐊᕈᑎᒃ. ᐱ ᐃᑲᔪᕈᒪᓂᖅᑎᒃᑯᒃᓗ 
ᐃᒃᐱᖕᓇᑦᓯᐊᖅᖢᑎᒃ.  
 
ᐆᒃᑑᑎᒋᓗᒍ ᑕᐃᒃᑯᐊ ᓄᑕᕋᓐᓄᐊᕐᓄᑦ ᓇᔪᖅᑕᐅᖃᑦᑕᖅᑐᑦ ᐃᓅᓱᒃᑐᓄᑦ ᒫᓐᓂᓗ ᐃᖃᓗᒃᑑᑦᑎᐊᕐᒥᓗ.ᑕᒫᓂ 
ᓄᓇᕗᒦᑦᑐᒐᓗᐃᑦ ᑭᓯᐊᓂ ᖃᑉᓗᓈᓂᑦ ᑕᐅᓇᓐᖓᑦ ᐊᐅᓚᑕᐅᔪᑦ ᑳᓐᑐᕌᒃᑕᐅᓯᒪᔪᑦ ᐅᕙᒍᑦ ᐃᓄᓕᕆᔨᓄᑦ 
ᒥᓂᔅᑕᐅᓪᓗᖓ ᑖᑉᑯᐊ ᓴᓇᕕᒃᑯᑦ ᐊᒃᑐᑎᖃᑦᑕᖅᑕᒃᑲ ᐱ ᖃᓄᕐᓕ ᓯᕗᓂᒃᓴᖃᕐᓂᐊᖅᐱᑕ ᑕᐅᓇᓐᖓᑦ 
ᑮᓇᐅᔭᓕᐅᖅᑎᑦᓯᖏᓐᓇᕐᓂᐊᖅᐱᑕ ᐅᕝᕙᓘᓐᓃᑦ ᓯᕗᓂᒃᓴᖃᕐᓂᐊᖅᐱᑕ ᐊᔭᐅᖅᐸᓪᓕᐊᓗᒋᑦ ᐃᓄᖁᑎᒃᐳᑦ 
ᑕᑉᑯᓂᖓ ᐱᒻᒪᕆᐅᔪᓂᒃ ᐊᐅᓚᑦᓯᕙᓪᓕᐊᓕᕐᓗᑕ?  
 
ᐃᓕᓴᐃᕙᓪᓕᐊᓪᓗᑕ ᐃᓄᖁᑎᑉᑎᑦᓂᒃ ᐃᓄᖁᑎᕗᑦ ᐱᖅᑯᓯᕐᒥᖕᓂᒃ ᖃᐅᔨᒪᖕᒪᑕ ᐱᖅᑯᓯᖅᑎᒃ ᒪᓕᒃᓗᒡᔪᒡᔪᒃ 
ᐃᖢᐊᕐᓂᖅᓴᕐᒥ ᐃᓄᓕᕆᔨᔪᓐᓇᕐᒪᑕ ᑕᐃᒪᓐᓇ ᐅᒃᐱᕆᔭᕋ ᓯᕗᓂᒃᓴᒥ ᑕᐅᑐᖕᓇᖅᓯᕙᓪᓕᐊᓂᐊᖅ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᐱᖅᑯᑎᒃᑲ ᑕᑯᓪᓗᒋᑦ, ᒥᔅᑐ ᕼᐃᒃᔅ. 
 
Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑎᒃᑲᓐᓂᐊᕐᔪᑯᓗᑲᐃᓐᓇᕐᓗᖓ ᐊᐱᖅᑯᑎᒌᓐᓇᖃᑦᑕᖅᑕᓐᓄᑦ 
ᒥᓂᔅᑕ ᐊᑯᓂᐊᓗᒃ ᑖᓐᓇ ᐊᐱᖅᑯᑎᒌᓐᓇᑦᑎᐊᕋᒃᑭᑦ ᑖᓐᓇ ᐃᓱᒪᒃᓴᖅᓯᐅᕈᑎᒋᔅᓲᔭᕆᐊᖃᕋᑖᕐᒪᒍ ᐊᓯᖏᓂᓛᒃ 
ᐊᐱᕆᑲᑕᑲᐃᓐᓇᕋᒃᑭᑦ ᖃᓄᖅ ᑕᐃᒪᓐᓇ ᐃᒻᒥᓂᒃ ᑕᑯᓐᓇᕐᓗᑎᒃ ᓇᐅᒃᑯᑦ ᓴᓐᖐᓐᓂᖃᕐᒪᖔᖅᐱᑦ 
ᓴᓐᖏᓂᖃᕐᒪᖔᖅᐱᓪᓘᓐᓃᑦ ᐃᒻᒥᓂᒃᓗ ᑕᑯᒋᐊᕐᓗᑎᑦ ᖃᓄᖅ ᐃᒃᐱᒍᓱᖕᒪᖔᖅᐱᑦ ᑭᓱᓂᒃ 
ᓯᕗᒧᐊᒃᑎᑦᑎᖕᒪᖔᖅᐱᑦ ᐊᐱᖅᑯᑎᒌᓐᓇᖅᓯᒪᒐᒃᑯ ᑖᓐᓇ ᑭᐅᔭᐅᕐᓚᖃᑦᑕᖅᑑᒐᓗᐊᖅ ᑭᐅᔭᐅᓪᓚᕆᓚᐅᖏᒻᒪᑦ ᓱᓕ. 
ᒥᓂᔅᑕᖃᐃ ᐊᑯᓂᑲᓪᓚᒃ ᐅᑕᖅᑭᔪᓐᓇᕋᑖᕐᒪᑦ ᐅᓪᓗᑯᑖᖑᖕᒪᑦ ᐃᓱᒪᒃᓴᖅᓯᐅᕈᑎᒋᔪᓐᓇᕐᒪᒍ ᐊᐱᕆᓂᐊᖅᑕᕋ 
ᖃᐅᔨᒪᔪᒃᓴᐅᖕᒪᑦ ᒥᓂᔅᑕᒧᑦ ᐊᐱᖅᑯᑎᒋᔭᕋ ᑐᓴᕈᒪᔭᕋ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᐅᔪᖅ, ᒥᔅ ᐅᒡᔪᒃ. ᒪᒥᐊᓇᖅ. ᐊᑏ ᐅᖃᒃᑲᓐᓂᓚᐅᕈᒃ. ᑭᓱᒥᒃ 
ᐊᐱᖅᑯᑎᖃᕋᕕᑦ? 
 
>>ᐃᓪᓚᖅᑐᑦ 
 
Hᐃᒃᔅ (ᑐᓵᔨᑎᒍᑦ): ᐅᖃᕆᐊᖃᕐᓂᐊᕋᓱᒋᕋᑖᖏᓐᓇᒻᒪ, ᖃᓄᕐᓕ ᓱᓕᑦᑎᐊᕐᓗᑎᑦ ᓇᓗᓇᐃᕈᓐᓇᖅᐱᑦ 
ᓴᓐᖏᓂᖅᑎᑦ ᓴᓐᖐᓐᓂᖅᑎᓪᓗ ᒥᓂᔅᑕᐅᓪᓗᑎᑦ ᒥᓂᔅᑐᓄᓪᓗ ᐃᓚᒋᔭᐅᑎᓪᓗᑎᑦ ᖃᓄᕐᓕ ᐃᒻᒥᓂᒃ 
ᓇᓗᓇᐃᕋᔭᖅᐱᑦ ᐱᓕᕆᑦᑎᐊᕐᒪᖔᖅᐱᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃ ᓂᐱᓕᐅᖅᑕᐅᖕᒪᑦ ᐅᖃᖁᖅᑲᐅᕙᒋᑦ. ᖁᔭᓐᓇᒦᒃ. ᒥᓂᔅᑕᐅᔪᖅ, ᒥᔅ 
ᐅᒡᔪᒃ. 
 
ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃ ᑕᑦᑐᐊ ᓴᓐᖏᓂᒃᑲ ᐅᕙᖓ ᓇᖕᒥᓂᖅ ᖃᐅᔨᒪᔭᒃᑲ 
ᓇᑦᓯᓕᖕᒥᐅᑕᐅᒐᒪ ᐊᕐᓇᐅᒐᒪ ᐃᓕᖃᓱᖏᓪᓗᖓᓗ ᓴᓐᖏᓂᑉᑲ ᑖᑉᑯᐊ. ᐊᓯᒃᑲᓪᓗ ᐃᓱᒪᒋᖄᖅᖢᒋᑦ ᐅᓇ 
ᐃᖢᐊᕐᓂᐊᖅᐸ ᐃᖢᐊᕐᓂᐊᖏᓚᖅ ᑖᑉᑯᐊ ᓴᓐᖏᓂᕆᔭᑉᑲ ᐅᕙᖓ ᓈᒻᒥᓂᒻᒪᕆᒃ ᖃᐅᔨᒪᔭᒃᑲ.  

ᓴᓐᖐᓐᓂᕆᔭᒃᑲ ᒥᓂᔅᑐᓯᒪᓕᖏᓐᓇᒪ ᑕᒻᒪᖃᑦᑕᕋᓗᐊᖃᒪ ᑕᒡᕙ ᑕᒻᒪᖃᑦᑕᕐᓂᒃᑲᓗ ᖃᐅᔨᒪᓪᓗᓯᐅᒃ ᑕᒡᕙ 
ᓴᓐᖐᓐᓂᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᕼᐃᒃᔅ. 
 
Hᐃᒃᔅ (ᑐᓵᔨᑎᔭᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐃᒻᒥᓂᒃ ᓱᓕ ᖃᐅᔨᓴᕐᓗᓂ ᐅᓂᒃᑳᖅᑐᖃᓚᐅᓐᖏᒻᒪᑦ 
ᑭᖑᓪᓕᖅᐹᖅ ᐊᐱᖅᑯᑎᒐ. ᐅᓪᓗᒥ ᐊᐱᖅᑎᒋᓂᐊᖅᑕᕋ ᑖᓐᓇ ᒥᓂᔅᑕᓕᒫᑦ ᑐᓵᖁᓇᐅᒐᓗᐊᑦ ᑖᔅᓱᒥᖓ 
ᐊᐱᖅᑯᑎᒋᔭᕐᓂᑦ ᒥᓂᔅᑕ ᐅᒡᔪᒃᒧᑦ ᐊᐱᖅᑯᑎᒋᓂᐊᖅᑕᕋ ᐃᓘᓐᓇᓕᒫᖏᓐᓂᑦ ᒥᓂᔅᑕᒧᑦ ᐊᑑᑎᖃᖅᑐᑦ ᑐᕌᖅᑐᑦ.  
 
ᐅᓄᖅᑐᐃᖅᓱᖅᑐᑎᒃ ᑐᒃᓯᕋᖃᑦᑕᖅᓯᒪᒐᒪ ᑐᓴᒐᒃᓴᓂᑦ ᐱᔪᒪᓪᓗᖓ ᐱᔾᔪᑎᐅᔪᒥᑦ ᐱᔾᔪᑎᖃᖅᑐᖓ 
ᓂᕈᐊᖅᑎᒋᓯᒪᔭᕋ ᑭᐅᔭᐅᖁᓪᓗᒍ, ᐊᑯᓂᐊᓗᒃ ᑭᐅᔭᐅᖃᑦᑕᖏᒻᒪᑦ. ᑖᒃᑯᐊ ᓲᕐᓗ ᐅᑉᐱᕈᓱᒍᓐᓃᖃᑦᑕᕐᒪᑕ 
ᒪᓕᒐᓕᐅᖅᑎᐅᓪᓗᖓ ᓲᕐᓗ ᐅᕙᖓ ᐅᑉᐱᕆᔭᐅᔪᓐᓃᕐᓗᖓ, ᓄᓇᕗᑦ ᒐᕙᒪᒃᑯᖓᓕ ᐃᓗᐃᑦᑑᓇᕐᓗᒍ.  
 
ᐅᕙᑦᑎᓐᓄᑦ ᑐᒃᓯᕋᖃᑦᑕᕐᒪᑕ ᐃᑲᔪᖅᑕᐅᔪᒪᓪᓗᑎᑦ ᑕᖅᑲᒃᑯᐊ, ᑐᓴᒐᒃᓴᓂᓪᓗ ᐱᔪᒪᓪᓗᑎᒃ ᑎᑎᕋᕐᕕᕗᑦ 
ᐊᑐᖅᑕᐅᓪᓗᑎ. ᑕᒪᒃᑯᐊ ᐱᔾᔪᑎᐅᔪᑦ ᐊᒃᓱᐊᓗᑦ ᑐᐊᕕᕐᓇᖃᑦᑕᕐᒪᑕ ᐃᓅᓯᖏᓐᓄᑦ, ᐱᔾᔪᑎᒋᓪᓗᒋᑦ ᑕᒪᒃᑯᐊ 
ᑐᒃᓯᕋᕌᖓᑕ ᑐᓴᒐᒃᓴᒥᑦ ᐃᕝᕕᓘᓐᓃᑦ ᖃᐅᔨᓴᖁᔭᐅᓪᓗᑎ ᑭᒡᒐᖅᑐᕐᓗᒍ ᓂᕈᐊᖅᑎᐅᖃᑕᐅᔪᖅ ᐅᕙᖓ 
ᑭᒡᒐᖅᑐᕐᓗᖓ. ᑭᓱᓂᑦ ᓯᕗᓪᓕᐅᔨᖃᑦᑕᖅᐱᑦ ᒪᓕᒐᓕᐅᖅᑏᑦ ᑐᒃᓯᕋᓕᕌᖓᑕ ᑕᐃᒪᐃᑦᑐᓂᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕼᐃᒃᔅ. ᖁᔭᓐᓇᒦᑦᑎᐊᖅᐸᒋᑦ ᐃᖅᑲᐃᑎᕋᑖᕋᕕᖓ ᑭᖑᓪᓕᖅᐹᒥ ᐊᐱᕆᓂᐊᓵᕋᕕᑦ, 
ᐊᒻᒪᓗ 8-ᒋᓕᖅᑕᖓᓂᑦ ᐊᐱᕆᒐᕕᑦ ᑕᐃᒫᖅᑎᓐᓂᐊᖅᑕᒋᑦ ᑖᓐᓇ ᑭᖑᓪᓕᖅᐹᕆᓪᓗᒍ. ᖁᔭᓐᓇᒦᒃ. ᒪᑖᒻ ᒥᓂᔅᑕ, 
ᒥᔅ ᐅᒡᔪᒃ.  
 
ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ ᑖᔅᓱᒥᖓ 
ᐊᐱᖅᑯᑎᖃᕐᒪᑦ. ᑕᐃᒃᑯᐊ ᒪᓕᒐᓕᐅᖅᑎᐅᔪᓯ ᐊᐱᕆᖃᑦᑕᕋᔅᓯ ᐃᓛᓐᓂ ᐅᖃᒪᑕᐅᓚᐃᒃᑐᓂᑦ.  
 
ᐱᖁᔭᕐᒥᓘᓐᓃᑦ ᐊᓯᕈᐃᔪᓐᓇᕋᑦᑕ ᑐᓴᖅᑎᑦᑎᒍᑦᑕ ᐃᓄᓕᕆᔪᑕᐅᔪᓂᒃ. ᑕᕝᕙ ᑖᓐᓇ ᑐᓴᖅᑎᑦᑎᖃᑦᑕᖏᓐᓂᖅ 
ᑐᓗᕈᑎᒋᖃᑦᑕᖅᑕᒃᑯᑦ. ᑭᕼᐊᓂ ᑐᑭᓯᖁᔭᐅᑦᑎᐊᖃᑦᑕᖅᑐᑎ ᕼᐅᒪᐅᔮᖓᑦ ᐱᖁᔭᖅ ᐅᓇ ᐱᔾᔪᑎᒋᓪᓗᒍ 
ᐅᖃᒪᑎᒋᓚᐃᑕᒃᑯᑦ. ᐃᓄᐃᑦ ᐃᓅᓯᑦ ᐃᓚᖓᒍᑦ ᑐᓴᖅᑕᐅᒋᐊᖃᓐᖏᒻᒪᑕ ᓄᑕᕋᐅᑉᐸᑕ ᐱᕙᓪᓛᖅᑐᓂ. 
ᐊᐱᖅᓱᐃᔨᒃᑰᖅᐸᑕᓘᓐᓃᑦ ᐱᕙᓪᓛᖅᑐᓂ ᑖᒃᑯᐊ ᐱᔾᔪᑕᐅᓗᑎᒃ.  
 
ᑕᐃᒪᑦᑕᐅᖅ ᒪᓕᒐᓕᐅᖅᑏᑦ ᐃᒻᒥᓂ ᐅᖃᕋᕼᐅᑎᖃᕐᓂᐊᕈᑎᒃ ᑖᓐᓇ ᐊᑎᓕᐅᕆᐊᖃᖅᑐᖅ ᐊᐱᖅᑯᑕᐅᔪᒪᒍᓂ 
ᐃᓄᒃ, consent form-ᒥ ᑕᐃᒍᖅᑕᐅᔪᖅ, ᐊᐱᖅᑯᑕᐅᒍᒪᒍᓂ ᑭᐅᔪᑕᐅᔪᒪᒍᓂ. ᑕᐃᒪᓐᓇ ᐃᓕᖅᑯᓯᖃᖅᑐᖅ 
ᐅᕙᖓᓕ ᑎᑎᕋᕐᕕᒐ ᑕᐃᒪᓐᓇᐃᑎᑕᕋ ᑕᒪᐃᑕ ᑲᒪᒋᔭᐅᑦᑎᐊᖁᓪᓗᒋᑦ ᑐᓴᖅᑕᐅᔪᒪᔪᑦ.  
 
ᐅᓗᕆᐊᓇᖅᑐᖃᖅᑰᖅᑐᒥᑦ ᑐᓴᕌᖓᑦᑕ ᑕᕝᕗᖓ ᒥᓂᔅᑕᐅᑉ ᑐᓪᓕᐊᓄᑦ ᑐᓂᑲᐅᑎᒋᖃᑦᑕᖅᑕᒃᑯᑦ. 
ᑎᑎᖃᖃᕐᓂᖅᐸᑦ ᖁᓕᓂ ᐅᓪᓗᓂ ᐱᕕᖃᖅᑎᑕᐅᔪᒍᑦ  

ᑭᐅᔪᓐᓇᕐᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᖁᑎᒃᑲ ᑕᑯᓪᓗᒋᑦ, ᒥᔅᑐ ᑕᐃᕕᑦ ᔪᐊᓇᓯ.  
 
ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᒋᑦ ᒥᓂᔅᑕ ᐅᒡᔪᒃ. ᐅᓇ ᓯᕗᓪᓕᖅᐹᒥ ᐊᐱᖅᑯᑎᒋᒍᒪᔭᕋ ᐊᓯᖓᓄᑦ 
ᒥᓂᔅᑕᒧᑦ ᐊᐱᕆᖅᑲᐅᔭᕋᐅᒐᓗᐊᖅ.  
 
ᑖᒃᑯᐊ ᒥᓂᔅᑕᐅᓪᓗᓯ ᐃᖅᑲᓇᐃᔭᖅᑎᖁᑎᒋᕙᑦᑕᓯ ᐊᐱᖅᓱᕈᓐᓇᕆᐊᖃᕋᔅᓯᐅ, ᐱᓕᕆᐊᕆᕙᑦᑕᖏᑦ ᐊᒻᒪᓗ ᓲᕐᓗ 
ᑐᓂᔭᐅᖃᑦᑕᖅᑐᑎᒃ ᐊᑐᓕᖁᔨᔾᔪᑎᓂᒃ ᐊᒻᒪᓗ ᐊᖏᖅᑎᑐᐃᓐᓇᐅᒋᐊᖃᖅᑐᒋᓐᖏᓇᔅᓯ ᑕᒪᒃᑯᓇᓐᖓᑦ 
ᑐᓂᔭᐅᕙᑦᑎᓪᓗᓯ ᐃᖅᑲᓇᐃᔭᖅᑎᖁᑎᔅᓯᓐᓄᑦ.  
 
ᐊᐱᕆᔪᒪᔭᒋᑦ ᐊᑐᓚᐅᖅᓯᒪᒻᒪᖔᖅᐱᑦ ᑕᐃᒫᒃ ᐃᖅᑲᓇᐃᔭᖅᑎᖁᑎᓐᓅᕕᑦ ᑐᓂᔭᐅᓯᒪᓪᓗᑎ ᐊᑐᓕᖁᔨᔪᑎᓂᒃ, 
ᓈᒻᒪᒋᓐᖏᑕᕐᓃᕕᑦ? ᐊᓯᐊᓂᓗ ᐋᖅᑭᒋᐊᕈᑎᓂᒃ ᐊᑐᓕᖁᔨᔪᑎᓂᓘᓐᓃᑦ ᑎᓕᐅᖅᑑᑎᒋᓕᖅᑐᒍ ᐱᓕᕆᔨᓐᓅᕕᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑖᒻ ᒥᓂᔅᑕ, ᒥᔅ ᐅᒡᔪᒃ.  
 
ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ ᑖᔅᓱᒥᖓ 
ᐊᐱᖅᑯᑎᖃᕐᒪᒃ, ᒪᕐᕉᒍᑎᓪᓗᑭᐊᖅ ᐱᖓᓲᒍᑎᓪᓗᑭᐊᖅ ᐊᐱᖅᑯᑏᑦ. ᐃᓛᒃ ᐳᐃᒍᕐᓂᐊᖅᑕᔅᓴᕆᕙᕋ.  
 
ᑖᒃᑯᐊ ᓴᓐᓇᕕᒃᑯᑦ, ᓴᓐᓇᕕᐅᔪᑦ ᒥᓂᔅᑕᐅᑉ ᑐᓪᓕᐊᑕ ᐊᑖᓃᑦᑐᑦ ᑲᑎᒪᖃᑎᒋᖃᑦᑕᕋᑦᑎᒍ ᐅᑯᐊ ᐊᑐᖅᑕᐅᒍᒪᔪᑦ, 
ᐅᑯᐊ ᓯᕗᓂᔅᓴᕆᒍᒪᔭᒃᑯᑦ ᐅᑯᐊ ᑮᓇᐅᔭᑦ ᐊᑐᕈᒪᔭᒃᑯᑦ ᑕᐃᒪᓐᓇ ᑲᑎᒪᖃᑦᑕᕋᑦᑕ. 
ᐊᖏᖅᑕᐅᒻᒪᕆᓐᓂᐊᓵᖅᑎᓪᓗᒍ ᐃᖢᐊᖅᓯᕙᔅᓴᐃᓂᒃ ᑲᑎᒪᖃᑦᑕᕋᑦᑕ.  
 
ᑖᓐᓇ ᓴᓇᐅᒐᕆᕕᓐᓂᕆᓪᓗᒍ ᐃᑲᔪᖅᑐᒻᒪᕆᒃ ᐅᕙᓐᓂᒃ ᖃᓄᖅ ᐃᖢᐊᖅᓯᑎᐊᕈᑎᔅᓴᐃᓂᒃ ᐃᒪᓐᓈᖅᓯᔪᓐᓇᕋᒪ 
ᐊᖏᖅᑕᐅᓚᑉᐸᑦ ᐊᖏᖅᑕᐅᖏᔾᔪᑖᑦ ᑐᑭᓯᑦᑎᐊᕈᓐᓇᕆᓪᓗᒍ.  
 
ᑖᒃᑯᐊ ᐃᓄᓕᕆᔩᑦ ᒪᓕᒐᕐᓄᑦ ᐊᑕᔪᑲᓂᓘᒻᒪᑕ ᐃᓄᓕᕆᔾᔪᑕᐅᔪᑦ ᐅᕝᕙᓘᓐᓃᑦ ᑕᐃᒃᑯᐊ ᐊᔪᖅᓴᐸᓪᓛᖅᑐᓄᑦ 
ᑲᑎᒪᕕᐅᕕᒃᑲ ᑕᐃᒃᑯᐊᓘᓐᓃᑦ ᐃᓄᓐᓄᑦ ᓇᔪᖅᑕᐅᖃᑦᑕᖅᑐᑦ ᓄᑕᖅᑲᓄᓪᓗ ᐃᓄᖏᓄᓪᓗ ᐃᓄᑐᖃᓄᓪᓗ. ᑕᐃᒪᑕ 
ᐊᑐᐊᒐᖃᕐᒪᑕ ᑖᒃᑯᐊ ᓯᕗᐊᓂ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓃᓪᓗᑎᑦ ᐃᓕᓴᖅᑐᓕᕆᔨᒃᑯᓃᓪᓗᑎᓪᓗ ᑲᑎᓪᓗᒋᑦ 
ᐃᖢᐊᖅᓴᐸᓪᓕᐊᒐᑦᑎᒍ.  
 
ᓱᓇᒥ ᐃᖢᐃᒃᓱᑲᓐᓇᓗᒻᒥ ᐅᓪᓗᒥᒧᑦ ᐊᖏᖅᑕᐅᓐᖏᔾᔪᑎᒥᒃ ᖃᐅᔨᒪᓐᖏᑦᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᔪᐊᓇᓯ.  
 
ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᒍᒪᓕᕐᒥᔭᕋᑦᑕᐅᖅ ᐊᓯᐊᓂᒃ. ᖃᐅᔨᒍᒪᔭᕋ ᖃᓄᕐᓕ ᐃᓄᐃᑦ ᐃᓕᖅᑯᓯᖓ 
ᐃᓚᒍᑦᓯᐅᑎᓯᒪᑎᑕᐅᒻᒪᖔᖅ  

ᐃᓄᓕᕆᔨᒃᑯᑦ ᐱᓕᕆᕝᕕᖓᓂᒃ ᐃᓕᓐᓂᒃ ᓯᕗᓕᖅᑎᖃᖅᑎᓪᓗᒋᑦ? ᖃᓄᑎᒋᓪᓗ ᐃᓚᐅᑎᒋᓯᒪᕙ ᐱᔨᑦᓯᕈᑏᑦ 
ᐱᓕᕆᐊᖑᕙᑦᑐᓪᓗ ᓄᓇᕗᒻᒥᐅᓄᑦ ᑐᕌᖓᑎᑕᐅᒋᐊᖃᖅᓯᒪᑎᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕᐅᔪᖅ, ᒥᔅ ᐅᒡᔪᒃ.  
 
ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ ᑖᑉᓱᒥᖓ 
ᐊᐱᖅᑯᑎᖃᕐᒪᑦ. ᑖᓐᓇ ᐃᓄᐃᑦ ᐃᓕᖅᑯᓯᐊ ᐃᓄᑐᐃᓐᓇᕐᓄᑦ ᓴᒃᑯᑕᐅᓯᒪᓐᖏᒃᑲᓗᐊᕐᒪᑦ ᓴᒃᑯᑕᐅᔪᑐ ᑕᐃᒪᓐᓇ 
ᐅᖃᒻᒪᑦᑕᐅᖃᑦᑕᕐᒪᑦ. ᐅᕙᖓ ᐃᓅᓪᓗᖓ ᐃᓕᖅᑯᓯᕋ ᐳᐃᒍᓚᐃᓐᓇᖅᐳᖅ.  
 
ᑭᓯᐊᓂᓕ ᑖᒻᓇ ᐃᓄᐃᑦ ᐃᓕᖅᑯᓯᐊ ᑕᐃᑲᓂ ᐱᖓᔪᐊᓐᓂ ᒐᕙᒪᒦᓪᓗᑕ ᑕᐃᓐᓇ (ᑐᓵᔨᑎᒍᑦ) ᓱᕈᓰᑦ ᐃᓚᒌᑦᑐᓪᓗ 
ᐱᔨᑦᑎᖅᑕᐅᓂᖏᓐᓄᑦ ᒪᓕᒐᖅ (ᑐᓵᔨᑎᒎᕈᓐᓃᖅᑐᖅ) ᕿᒥᕐᕈᑕᐅᕐᒪᑦ ᖃᑉᓯᓂᒃᑭᐊᖅ ᐱᖓᓱᓂᐅᔮᖅᑐᖅ ᐃᒃᑯᐊ 
ᐊᓯᔾᔩᒻᒪᑕ ᐃᓄᐃᑦ ᐃᓕᖅᑯᓯᐊ ᐱᔾᔪᑎᒋᓪᓗᒍ. ᑕᐃᓐᓇ ᐅᑭᐅᖅ ᐳᖅᑐᓯᒋᐊᖅᑕᐅᓗᓂ 25-ᒧᑦ.  
 
ᑕᐃᒃᑯᐊᓗ ᐃᓄᐃᑦ Societal Values ᑖᔅᓱᒧᖓ ᓴᓇᐅᒐᐅᑉ ᐃᓛᓐᓄᑦ ᐃᓄᓕᕆᔨᖑᖅᑐᖃᕐᓂᐊᖅᐸᑦ ᑖᒃᑯᐊ 
ᖃᐅᔨᒪᔭᐅᑦᑎᐊᕆᐊᖃᕆᓪᓗᑎᑦ ᐃᓄᐃᑦ Societal Values-ᕈᑕᐅᔪᑦ ᐱᓕᕆᓂᖅ ᐱᔨᑦᑎᕐᓂᖅ ᑐᓐᖓᓇᕐᓂᖅ 
ᑖᒃᑯᐊ ᖃᐅᔨᒪᔭᐅᑦᑎᐊᕆᐊᖃᕆᓪᓗᑎᑦ. ᑕᐃᒃᑯᐊᓗ ᐃᓄᓐᓄᕐᓂ ᐃᓕᓴᖅᑐᑦ ᑕᕝᕚᕈᑕᕆᔪᑦ ᐃᖃᓗᒃᑑᑦᑎᐊᕐᒥ. 
ᑕᐃᑰᓇᑦᑕᐅᖅ ᐃᓄᐃᑦ Societal Values ᐃᓕᓴᐅᑕᐅᕚᓪᓕᓕᕆᓪᓗᓂ. ᑕᕝᕘᓇ ᑖᓐᓇ ᖁᕕᐊᓇᖅᑐᖅ 
ᑐᓴᕈᒥᓇᖅᑐᖅ.  
 
ᑕᐃᒃᑯᐊᓗ ᐱᔨᑦᑎᖃᑦᑕᖅᑐᑦ ᐃᓄᓕᕆᔨᒃᑯᓐᓄᑦ ᐆᒃᑑᑎᒋᓗᒍ ᑕᐃᒃᑯᐊ ᓄᑕᖅᑲᓄᑦ ᐃᓅᓱᑦᑐᓄᑦ 
ᓇᔪᖅᑕᐅᖃᑦᑕᖅᑐᑦ. ᑕᐃᒃᑯᐊᓗ ᐃᓄᕐᓂᓄᑦ ᓇᔪᖅᑕᐅᖃᑦᑕᖅᑐᑦ ᑕᕝᕙᓂ ᑎᐊᑦᓇᐃᑦᑐᖃᕐᒪᑦ. ᑕᐃᒃᑯᐊᓗ 
ᐃᓄᑐᖃᕐᓄᑦ ᓇᔪᖅᑕᐅᖃᑦᑕᖅᑐᑦ. ᖃᑉᓗᓈᓃᑦᑐᕐᓗ ᑕᐃᒃᑯᐊ ᒪᕐᕉᒃ ᐳᓛᖅᑕᕋᓗᐊᒃᑲ ᐊᐅᔭᖅ. ᐳᓛᕌᖓᒃᑭᑦ 
ᐊᐱᕆᖃᑦᑕᖅᑕᒃᑲ ᖃᓄᖅ ᑕᕝᕙᓂ ᓴᓇᕕᔅᓯᓐᓂ ᐃᓄᐃᑦ ᐃᓕᖅᑯᓯᐊᓂ ᐃᓚᐅᑎᑦᑎᖃᑦᑕᖅᐱᓯ? ᑖᓐᓇ 
ᐱᑦᓴᐅᓯᕙᓪᓕᐊᒻᒪᑦ ᑕᕝᕘᓇ ᐊᑑᑎᔪᓐᓇᖅᑕᒃᑭᑦ ᑮᓇᐅᔭᖃᖅᑎᖅᐹᓪᓕᓕᕋᑉᑎᒍ ᑖᒃᑯᓄᖓ ᐊᑐᕈᒪᑉᐸᑕ ᐃᓄᐃᑦ 
ᐃᓕᖅᑯᓰᑦ ᖃᐅᔨᒪᔭᐅᕚᓪᓕᖁᓪᓗᒋᑦ ᐅᖃᐅᓯᒃᑯᑦ ᐅᕝᕙᓘᓐᓃᑦ ᒥᖅᓱᓂᒃᑯᑦ ᓴᓇᓐᖑᐊᓂᒃᑯᑦ ᑕᐃᒪᓐᓇ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᓕᒐᓕᐅᖅᑎ ᓇᓗᓇᐃᑦᑎᐊᕐᓂᐊᕋᒪ ᑖᓐᓇ ᐊᐱᕆᓂᐊᖅᑕᐃᑦ ᑭᖑᓪᓕᖅᐹᖑᓂᐊᕐᒪᑦ. 
8-ᖏᖅᓱᖅᖢᑎᑦ ᐊᐱᖅᓱᐊᓂᓕᕋᕕᑦ. ᒥᔅᑐ ᔪᐊᓇᓯ.  
 
ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ ᓇᓗᓇᐃᑦᑎᐊᕋᕕᐅᒃ ᑖᓐᓇ. ᑭᖑᓪᓕᖅᐹᒥ ᐊᐱᕆᒍᒪᓕᖅᑕᕋ ᑖᓐᓇ ᒥᓂᔅᑕ 
ᐃᓄᓕᕆᔨᒃᑯᓐᓄᑦ. ᓇᐅᒃᑯᑦ ᖃᓄᕐᓘᓐᓃᑦ ᑖᒃᑯᐊ ᐃᓄᓕᕆᔨᒃᑯᑦ ᐱᓕᕆᕕᒋᕙᑦᑕᖓ ᐱᕚᓪᓕᖅᓯᒪᓕᖅᑲᑦ 
ᒥᓂᔅᑕᕈᓚᐅᖅᓯᒪᒐᕕᓂᒃ ᑖᒃᑯᐊ ᐊᕐᕌᒎᒃ ᒪᕐᕉᒃ ᑭᖑᓂᑦᑎᓐᓂ ᕿᒥᕐᕈᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ, ᒥᔅ ᐅᒡᔪᒃ. 
 
ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃᓗ ᒪᓕᒐᓕᐅᖅᑎᐅᖃᑎᒐ ᑖᑉᓱᒥᖓ 
ᐊᐱᖅᑯᑎᖃᕐᒪᑦ ᐃ, ᑖᑦᑯᐊ ᐃᓄᓕᕆᔾᔪᑕᐅᔪᑦ ᕿᒥᕐᕈᖅᑕᐅᖏᓐᓇᕐᒪᑕ ᑕᒡᕘᓇ ᐱᑦᓴᐅᓯᕙᓪᓕᐊᓂᐊᕐᓂᖓ 
ᓂᕆᐅᒋᑦᓯᐊᖅᑕᕋ.  

ᐱ ᐅᑯᐊᓗ ᐊᒥᓱᓂᒃ ᑲᓐᑐᕌᒃᓯᒪᖃᑦᑕᕋᑉᑕ ᐃᓄᓕᕆᓂᕐᒧᑦ ᐊᒃᑐᐊᖓᓪᓗᑎᒃ ᑕᑉᑯᐊ ᕿᒥᕐᕈᑦᑎᐊᖅᖢᑎᒍ ᑕᒡᕗᖓ 
ᑭᒡᓕᓴᑦᑎᐊᖅᖢᒍ ᑖᒃᑯᐊ ᐊᖏᕈᑕᐅᔪᑦ ᒪᓕᒃᑕᐅᑦᑎᐊᖅᐹᑦ ᑕᒡᕙ ᑖᑉᑯᐊᑦ ᒪᕐᕈᕙᓪᓛᒃ ᖁᕕᐊᒋᓪᓗᐊᖅᑕᒃᑲ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᖁᑎᒃᑲ ᑕᑯᓪᓗᒋᑦ. ᒥᔅᑕ ᓲᔪᖅ. ᐊᒻᒪᓗ ᓇᓗᓇᐃᕈᒪᓪᓗᖓ ᐃᓕᖕᓄᑦ ᑖᓐᓇ 
ᐊᐱᖅᑯᑎᒋᓂᐊᖅᑕᐃᑦ ᑭᖑᓪᓕᖅᐹᖑᓂᐊᕐᒪᑦ 8 ᒋᓂᐊᓕᕐᒪᒍ ᐊᐱᖅᑯᑎᒋᓂᐊᖅᑕᐃᑦ. ᖁᔭᓐᓇᒦᒃ, ᒥᔅᑐ ᓲᔪᖅ. 
 
ᓲᔪᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᖅᑯᑎᒃᓴᖃᕐᒥᒐᒪ ᑖᔅᓱᒧᖓ ᐃᓄᓕᕆᔨᒃᑯᑦ ᒥᓂᔅᑕᖓᓐᓄᑦ. ᑕᐃᒪ ᑕᐃᒃᑯᐊ 
ᑐᓵᔪᑦ ᑕᐅᑐᖕᒪᑕ ᓂᕆᐅᖃᑦᑕᖅᖢᑎᒃᓗ ᑕᒪᑐᒥᖓ ᐃᓅᓯᓕᕆᔾᔪᓯᖅ ᑕᓐᓇ ᐅᕙᒍᑦ 
ᐋᖅᑭᒃᓱᖅᓯᒪᖏᑦᑎᐊᒻᒪᕆᒃᑕᑦᑎᓐᓂᒃ ᐊᑐᕈᓐᓇᖏᑕᑦᑎᓐᓂᒃᓘᓐᓃᑦ ᐃᓚᖓ ᑕᒪᒃᑯᐊ ᐅᕕᓂᖃᑎᒋᓐᖏᑕᑦᑕ 
ᒪᓕᒐᖏᓐᓂᒃ ᐅᓪᓗᒥ ᒪᓕᒃᑲᑦᑕ. ᑕᓐᓇ ᐊᐱᖅᑯᓱᖃᑦᑕᖅᓯᒪᑎᓪᓗᖓ ᑕᒪᑐᒥᖓ ᐅᓇ.  
 
ᑖᓐᓇ ᐃᓚᒌᖕᓂᓕᕆᔨᒃᑯᓐᓂᒃ ᑕᐃᒪᓐᓇ ᐱᖃᑖᓂ ᑕᐃᒍᖅᑕᐅᖕᒪᑦ ᐃᓄᓕᕆᔩᑦ. ᑖᓐᓇᐅᑎᓪᓗᒍ ᐃᒪᓐᓇ 
ᐅᖃᖃᑦᑕᖅᓯᒪᒐᒪ ᐃᓄᐃᑦ ᐃᓅᓯᓕᕆᔾᔪᓯᖓᑦ ᐃᓕᓴᕆᔭᐅᔾᔫᒥᖃᑕᐅᓚᐅᕐᓕ ᓲᕐᓗ ᐱᖅᑯᓯᓪᓚᑦᑖᖓ ᒪᓕᒃᓗᒍ 
ᐃᓄᐃᑦ ᖃᐅᔨᒪᓂᑐᖃᖏᑦ ᑖᓐᓇᐅᑎᓪᓗᒍ ᓱᓕ ᐱᕚᓪᓕᖅᓯᒪᔪᒥᒃ ᑕᒪᑐᒧᖓ ᐱᕐᓇᐅᒻᒥ ᐱᑕᖃᖃᑦᑕᑑᒐᓗᐊᖅ 
ᐱᔭᕐᓂᖏᑦᑐᕐᓗ ᑕᒪᓐᓇ ᖃᐅᔨᒪᔭᕋ.  
 
ᑕᒪᓐᓇᖃᐃ ᐅᖃᐅᓯᕆᖃᑦᑕᖅᑕᕗᑦ ᐃᓄᐃᑦ ᐱᖅᑯᓯᖓᑦ ᑕᕝᕙᖓᑦ ᐱᒋᐊᕐᓗᒍ ᒥᓂᔅᑕᐅᓂᕐᓂ ᐃᕝᕕᑦ ᐱᔪᓐᓇᕐᓃᑦ 
ᒪᓕᒃᓗᒍ ᑕᒪᓐᓇᖃᐃ ᐱᓕᕆᐊᕆᕙᓪᓕᐊᓂᐊᖅᐸᐃᑦ ᑕᒪᓐᓇ ᐃᓅᓯᓕᕆᔾᔪᓯᖅ ᐃᓚᐅᓪᓚᑦᑖᖁᓕᕐᓗᒍ ᐃᓄᐃᑦ 
ᐃᓅᓯᓕᕆᔾᔪᓯᖓᑦ ᒪᓕᒃᓗᒍ ᑕᒪᓐᓇᓕ ᖃᓄᖅ ᑐᑭᓯᑖᖅᓯᒪᕕᐅᒃ ᑕᕝᕙᓂ ᒥᓂᔅᑕᐅᑎᓪᓗᑎᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ, ᒥᔅ ᐅᒡᔪᒃ. 
 
ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃᓗ ᒪᓕᒐᓕᐅᖅᑎᐅᖃᑎᒐ ᑖᑉᓱᒥᖓ 
ᐊᐱᖅᑯᑎᖃᕐᒪᑦ. ᑕᐃᒃᑯᐊ ᐊᔪᖅᓴᖅᑕᐃᓕᔪᓕᕆᔨᒃᑯᑦ poverty reduction ᑲᑎᒪᖃᑦᑕᕐᒪᑕ NTIᑯᓪᓗ 
ᐊᖏᖅᓯᒪᒐᑦᑕ ᐊᔪᖅᓴᕈᑕᐅᔪᓂᒃ ᐃᓄᖁᑎᑉᑎᓐᓄᑦ ᑖᒻᓇ ᐊᔪᖅᓴᕈᑕᐅᔪᖅ ᑕᐃᑲᓂ ᑲᑎᒪᖃᑦᑕᖅᑎᓪᓗᒋᑦ 
ᑐᑭᑖᖅᓯᒪᖕᒪᑕ ᐊᔪᖅᓴᕈᑕᐅᖃᑦᑕᖅᑐᑦ ᓄᓇᖃᑎᑉᑎᖕᓄᑦ ᐃᓄᓐᖑᐃᓂᖅ ᐸᒥᖅᓴᐃᑦᓯᐊᕐᓂᖅ ᓄᓇᖃᑎᑉᑎᖕᓄᑦ 
ᐃᓕᓴᐅᑕᐅᕚᓪᓕᖃᑦᑕᕆᐊᖃᓕᖅᑐᑦ ᐃᓄᑐᖃᐃᑦ ᐊᑉᖁᑎᒋᓗᑎᒍᑦ. ᑕᐃᒪᓐᓇ ᓯᕗᓂᒃᓴᖃᕋᓱᐊᖅᑐᒍ ᑕᐃᒃᑯᐊ. 
 
ᑲᑎᒪᔪᒫᕐᒥᒐᑦᑕ ᑎᓴᑉᐸᐅᓕᖅᐸᑦ ᐃᖃᓗᒃᑑᑦᑎᐊᕐᒥ ᐊᔪᖅᓴᖅᑕᐃᓕᒪᔪᓕᕆᔨᒃᑯᑦ ᐊᑉᖁᑎᒋᓗᑎᒍᑦ ᑕᐃᑉᑯᐊ 
ᑕᓪᓕᒪᓄᑦ ᐅᑭᐅᓄᑦ ᐊᑐᕐᓂᐊᖅᑐᓂᒃ ᐃᓗᐊᖅᓴᐃᖕᒪᑕ ᑖᒻᓇ ᐱᒻᒪᕆᐅᖃᑕᐅᔪᖅ ᐃᓄᓐᖑᐃᓂᖅ ᒪᒥᓴᕐᓂᕐᓗ 
ᐃᓅᓯᖃᑦᓯᐊᕐᓂᕐᓗ ᑖᑦᑯᐊᑦ, ᐊᕐᕕᐊᓂ ᑲᑎᒪᖃᑦᑕᕋᓗᐊᕐᒪᑕ ᐃᓄᑐᖃᐃᑦ ᑕᐃᑉᑯᐊ ᐃᓄᓐᖑᐃᓂᕐᒥᑦ 
ᑐᑭᑖᖅᑎᑦᓯᔪᐊᓘᖕᒪᑕ ᐃᓄᑐᖃᐃᑦ ᑕᐃᑉᑯᐊ ᐃᓱᒪᒋᔭᐅᔪᑦ ᐃᓕᓴᐅᑕᐅᖁᔭᐅᔪᑦ ᑎᒍᒥᐊᑦᓯᐊᕈᒪᓂᐊᖅᑕᑉᑯᑦ, 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᖁᑎᒃᑲ ᑕᑯᓪᓗᒋᑦ, ᒥᔅᑐ ᓴᕕᑲᑖᖅ.  

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᓂᔅᑕ ᐊᐱᕆᔪᒪᔭᕋ ᐊᒃᖢᓗᐊᖅᑕᐃᓕᒪᓂᖅ. ᑖᓐᓇ 
ᐊᑕᐅᓯᐊᕐᓇᓂᐅᒃ ᓂᓪᓕᐅᑎᒋᖃᑦᑕᕐᒪᒍ ᑮᓇᐅᔭᑲᓪᓚᓂᓪᓗ ᐃᓕᓯᓯᒪᓪᓗᓂ ᑕᕝᕗᖓ. ᑖᓐᓇᖃᐃ 
ᐊᒃᖢᓗᐊᖅᑕᐃᓕᒪᓂᖅ ᐅᕝᕙᓘᓐᓃᑦ ᐊᒃᖢᔪᓐᓃᖅᐹᓪᓕᕐᓂᖅ ᐱᔾᔪᑎᒋᓪᓗᒍ ᑭᓱᓂᒃ ᐱᔾᔪᑎᖃᖅᐸ ᐃᒥᐊᓘᒻᒥᒃ, 
ᐋᖓᔮᕐᓇᖅᑐᓂᒃ ᑕᒪᒃᑯᓂᖓ ᐸᑎᖃᑦᑕᕐᓂᖅ ᑎᒥᐅᓪᓗ ᐅᐃᕆᓂᑯᖏᑦ ᑕᒪᒃᑯᐊ. ᖃᓄᖅᑑᕈᑎᒋᔭᐅᕙᓕᑭᐊᖅ 
ᑖᓐᓇ ᑖᔅᓱᒪᖓ ᒥᓂᔅᑕᕆᔭᐅᔪᒧᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᐅᔪᖅ, ᒥᔅ ᐅᒡᔪᒃ.  
 
ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ ᑖᑉᓱᒥᖓ 
ᐊᐱᖅᑯᑎᖃᕐᒪᑦ. ᑕᐃᒪ ᑖᒃᑯᐊ ᐊᔪᖅᓴᖅᑕᐃᓕᒪᓕᕆᔨᒃᑯᑦ Poverty Reduction-ᑯᑦ ᑲᑎᒪᖃᑦᑕᕐᒪᑕ ᑖᒃᑯᐊ 
ᐃᖢᐊᖅᓴᖅᓯᒪᒻᒪᑕ ᐃᒪᓐᓇ ᑲᑎᒪᖃᑦᑕᕐᓗᑎᑦ ᑐᑭᑖᕐᓗᑎᑦ. ᑖᒃᑯᐊ ᑐᑭᑖᖅᑐᑦ ᖃᓄᖅ ᐊᑐᖅᑕᐅᓂᐊᖅᐸᑦ ᒐᕙᒪᐅᑉ 
ᐃᓗᐊᓂ.  
 
ᐊᒥᓲᓪᓗᑕ ᐊᓕᖅᑭᓂᒃ ᐱᔭᒃᓴᖃᐅᕋᑉᑕ. ᑖᓐᓇ Addictions ᐅᖃᒻᒪᑕᐅᖃᑦᑕᕐᒪᑦ ᑖᒃᑯᐊ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᐅᓚᒻᒪᔾᔪᒃ. ᐃᓄᓕᕆᔨᒃᑯᑦ ᐊᐅᓚᓐᖏᒻᒪᔪᒃ ᑭᓯᐊᓂ ᐃᓚᐅᑦᑎᐊᕈᒪᔪᒍᑦ ᑕᐃᓐᓇ 
ᓴᖅᑭᓵᖅᑐᖅ (ᑐᓵᔨᑎᒍᑦ) ᐃᒻᒥᓃᖅᓯᒪᔪᑦ ᖃᐅᔨᓴᖅᑕᐅᓯᒪᓂᖏᓐᓄᑦ ᐊᑐᓕᖁᔭᓕᐊᕆᔭᐅᓯᒪᔪᖅ.  
 
(ᑐᓵᔨᑎᒎᕈᓐᓃᖅᑐᖅ) ᐃᓄᓕᕆᔨᒃᑯᑦ ᑎᑎᕋᖅᓯᒪᒻᒪᑕ ᐱᖓᓱᓂᒃ ᑲᖏᖅᖠᓂᕐᒥᓗ, ᐃᖃᓗᒃᑑᑦᑎᐊᕐᒥᓗ, 
ᐃᖃᓗᓐᓂᓗ ᓴᖅᑮᖁᔨᓪᓗᑎᑦ ᑖᒃᑯᓄᖓ ᐊᔪᓕᖅᓯᒪᔪᓄᑦ ᐃᑲᔪᖅᑕᐅᕕᔅᓴᒥᒃ. ᐅᕙᒍᑦ ᐃᓄᓕᕆᔨᐅᔪᒍᑦ 
ᐃᑲᔪᑦᑎᐊᕈᒪᔪᒍᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ ᑖᒃᑯᓂᖓ ᐃᖢᐊᖅᓴᐃᓕᖅᐸᑕ ᓇᑉᐸᐃᓕᖅᐸᑕ 
ᐃᑲᔪᖅᑕᐅᕕᒻᒥ. ᐃᓄᑐᖃᐃᑦ ᐃᒪᓐᓇ ᓇᕐᕈᓂᕐᒥᒃ ᓇᕐᕈᖃᑦᑕᖏᓐᓂᕐᒥᒃ ᓴᓐᖏᓂᖃᖅᑎᑏᓐᓇᕐᒪᑕ ᑕᐃᒪᓐᓇᑦᑕᐅᖅ 
ᐊᖅᑯᑎᖃᕈᒪᓂᐊᖅᑐᒍᑦ ᒪᒥᓴᐃᕕᒻᒥᓘᓐᓃᑦ ᐊᔪᓕᖅᑐᓄᓪᓘᓐᓃᑦ ᐃᑲᔪᖅᑕᐅᕕᔅᓴᒥᒃ.  
 
ᑕᐃᒃᑯᐊ Poverty Reduction ᑲᑎᒪᕖᑦ ᓄᓇᕗᑦ ᑐᓐᖓᕕᒃᑯᓪᓗ ᕼᐋᒻᓚᐅᔪᓪᓗ ᑕᒪᒃᑭᑎᐊᖅᖢᑎᒃ ᑲᑎᒪᖃᑦᑕᕐᒪᑕ 
ᑕᑯᔪᒪᔭᒥᓐᓂᒃ ᑲᑎᒻᒪᑎᖃᖃᑦᑕᕐᒪᑕ. ᑕᐃᒃᑯᐊ ᐱᖁᔨᕗᖔᕈᑏᑦ ᑕᐃᑲᓐᖓᑦ ᑎᒍᓗᑎᒍ ᑕᐃᑲᓂ ᐅᑭᐅᒃᑯᑦ 
ᑲᑎᒪᓕᕈᑦᑕ ᐃᒪᓐᓇ ᑐᑭᖃᕐᓂᐊᓕᖅᑐᖅ ᐱᖁᔭᕐᓗ ᑖᓐᓇ (ᑐᓵᔨᑎᒍᑦ) ᑕᓪᓕᒪᓄᑦ ᐊᕐᕌᒍᓄᑦ ᐸᕐᓇᐅᑎᒃ 
(ᑐᓵᔨᑎᒎᕈᓐᓃᖅᑐᖅ) ᑕᐅᑐᓐᓇᖅᓯᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᖁᑎᒃᑲ ᑕᑯᓪᓗᒋᑦ, ᒥᔅᑐ ᒥᑭᓐᖑᐊᖅ.  
 
ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ ᒥᓂᔅᑕᓗ. ᑕᒪᓐᓇ ᐃᓚᖓᒍᑦ ᐱᓕᕆᐊᕆᕙᓚᐅᖅᖢᒍ ᑐᑭᓯᐅᒪᑉᓗᖓᓗ 
ᐃᓚᖏᑦ ᑕᒪᓐᓇ ᐃᓄᓕᕆᔨᐅᓂᖅ ᐃᓄᓕᕆᓂᕐᓗ ᐱᔭᕆᐊᑐᓐᖏᒻᒪᑦ. ᐃᓚᖏᑦ ᐱᖁᔭᑦ ᐊᑐᖅᑕᐅᔭᕆᐊᖃᕐᒪᑕ 
ᒐᕙᒪᑐᖃᒃᑯᓃᖔᖅᓯᒪᔪᑦ ᐃᓚᖏᓪᓗ ᐱᖁᔭᑦ ᐊᑐᖅᑕᐅᔭᕆᐊᖃᕆᓪᓗᑎᑦ ᒐᕙᒪᒋᔭᑦᑎᓐᓂᒃ ᐊᒻᒪᓗ ᑕᐃᒪ 
ᒪᓕᒐᓕᐅᖅᑎᐅᖃᑎᒋᔭᒃᑲ ᐃᓚᖏᑦ ᐅᖃᑦᑕᖅᖢᑎᒃ ᑕᒪᓐᓇ ᐃᓄᐃᑦ ᖃᐅᔨᒪᔭᑐᖃᖓᑦ ᐋᖅᑮᒋᐊᖅᑕᕐᓂᖅ 
ᑕᒪᒃᑯᓂᖓ ᐊᒃᓱᕈᖅᖢᓂᒃ. 
 
ᑕᒪᓐᓇ ᒥᓂᔅᑑᓪᓗᑎᑦ ᓇᓗᓇᓐᖏᒻᒪᑦ ᒥᓂᔅᑐᕈᕋᕕᑦ ᒫᓐᓇᒧᑦ ᑎᑭᒃᖢᒍ ᑕᐃᒪ ᑖᒃᑯᓂᖓ ᒥᓂᔅᑑᒐᕕᑦ 
ᐃᓄᓕᕆᓂᕐᒧᑦ, ᒥᓂᔅᑑᑎᓪᓗᑎᓪᓕ ᐃᓕᑕᖅᓯᓯᒪᕕᑦ ᒫᓐᓇᒧᑦ ᑎᑭᒃᖢᒍ ᓱᓇᒥᒃ ᐱᓕᕆᐊᕆᓚᐅᖅᑕᓐᓂᒃ ᖃᓄᖅ 
ᑲᒪᒋᒋᐊᒃᑲᓂᖅᑑᓪᓗᐊᕋᔭᓚᐅᕐᓂᕐᒪᖔᕐᓂ ᖃᓄᕐᓗ ᐱᓕᕆᐊᕆᑦᓯᐊᕋᔭᓚᐅᕐᓂᕐᒪᖔᕐᓂ ᑕᐃᒪᓐᖓᓂᒃ 
ᒥᓂᔅᑕᕈᕋᕕᑦ? ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑑᔪᖅ, ᒥᔅ ᐅᒡᔪᒃ.  
 
ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ ᑖᑉᓱᒥᖓ 
ᐊᐱᖅᑯᑎᖃᕐᒪᑦ. ᑕᐃᒃᑯᐊ ᐱᒋᐊᓕᓵᖅᖢᖓ ᐅᕙᓐᖓ ᑕᐃᒃᑯᐊ ᐊᖏᕐᕋᖃᓐᖏᑦᑐᑦ. ᐊᒃᓱᕈᕐᓂᐸᓛᖏᓐᓄᑦ 
ᕿᒪᑦᑎᓯᒪᔫᔮᕈᑎᒋᔭᒃᑲᑦ ᓄᓇᕗᒻᒥᐅᑕᓄᑦ. ᑐᓴᖃᑦᑕᕋᑦᑕ ᐊᖏᕐᕋᖃᖃᑦᑕᖏᑦᑐᑦ ᐃᓚᒌᖑᔪᑦ ᐊᓂᑕᐅᔪᑦ. ᑖᒻᓇ 
ᓱᑲᐃᔾᔪᑎᒋᔭᕋ ᐅᕙᒻᓂ ᐃᑉᐱᒋᔪᖓ ᑖᒃᑯᐊ ᐊᔭᐅᓐᖏᐸᓪᓚᕋᒃᑭ ᓴᓇᔨᒃᑲ.  
 
ᑭᓯᐊᓂᑦᑕᐅᖅ ᐱᒋᐊᓕᓵᖅᖢᖓ ᑎᓴᒪᓂᐸᓗᒃᑐᑦ ᑐᖏᓕᖃᖅᓯᒪᓕᕋᒪ. ᐊᕐᕌᓂ ᐊᑕᐅᓯᓐᖑᖅᑐᖅ ᐊᑕᐅᓯᐅᓪᓗᓂ 
ᑖᓐᓇ. ᑖᓐᓇ ᐃᑲᔪᖅᑐᒐᓇᓗᒃ ᓴᓐᖏᔪᒥᒃ ᑐᖏᓕᖃᖅᑐᓂ ᑖᓐᓇᑦᑕᐅᖅ ᐃᓛᓐᓄ ᐱᔾᔪᑕᐅᔪᖅ. ᓴᓐᖏᔾᔪᑎᒋᔭᒪ 
ᐃᓛ.  
 
ᑕᐃᒃᑯᐊ ᐃᒡᓗᖃᓐᖏᑦᑐᑦ ᑕᐅᑐᒃᖢᒋᑦ ᐊᒃᑯᓇᕐᓂᖃᑦᑕᕐᒪᑕ. ᑖᓐᓇ ᓴᓐᖏᔾᔪᑎᒐ ᐊᒃᑯᓂᖏᓐᓂᕋ ᑕᕝᕘᓇ 
ᐃᒃᐱᓇᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᖁᑎᒃᑲ ᑕᑯᓪᓗᒋᑦ. ᒥᔅᑐ ᐋᖁᐊᖅ.  
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᒥᓂᔅᑕ ᐅᒡᔪᒃ. ᑕᐃᒪ ᒪᓕᒐᓕᐅᕐᕕᒻᒥ ᐅᑉᐱᕈᓱᑉᐸ 
ᒥᓂᔅᑑᓂᕐᓂᒃ, ᑭᓲᒐᔭᖅᐸᑦ ᐱᖓᓱᑦ ᐱᒻᒪᕆᐅᓛᕆᔭᑎᑦ ᓂᕈᐊᖅᑕᐅᓯᒪᓃᑦ ᐃᓱᓕᓐᓇᓱᓐᓂᖓᓂ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ, ᒥᔅ ᐅᒡᔪᒃ.  
 
ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ. ᐄ, ᑖᒃᑯᐊ ᓯᕗᓕᔾᔫᒻᒪᕆᖁᔭᒃᑲ ᑕᕝᕙᓃᓐᓂᕈᒪ ᓱᓕ Second Stage 
Housing for Women ᑕᒫᓂ (ᑐᓵᔨᑎᒎᑦ) ᐊᕐᓇᓄᑦ ᐃᒡᓗᔅᓴᐃᑦ (ᑐᓵᔨᑎᒎᕈᓐᓃᖅᑐᖅ) ᓄᓇᑦᓯᐊᕐᒥ 
ᒪᕐᕉᒻᒪᕆᐅᓕᖅᑐ ᐅᕙᒍᑦ ᓄᓇᕗᖑᔪᒍᑦ ᑕᕝᕙᓂ ᐃᖃᓗᒻᒥ ᐱᓗᐊᖅᑐᒥ 101 ᐳᓴᓐᑎ ᓇᔪᖅᑕᐅᖃᑦᑕᖅᑐᖅ 
ᕿᒫᕕᒃ ᑕᑉᐱᓇ ᒫᓂ ᐃᖃᓗᓐᓃᑐᖅ. ᐅᖓᑖᓄᑦ ᐊᑐᖅᑕᐅᖃᑦᑕᖅᑐᖅ. ᑖᓐᓇ ᖃᐅᔨᒪᓪᓗᒍ ᑐᐊᕕᕐᓇᖅᑑᑎᒋᔭᕋ 
Second Stage Housing for Women.  
 
ᑕᐃᓐᓇᑦᑕᐅᖅ ᑕᐃᒃᑯᐊ ᐊᖏᕐᕋᖃᖃᑦᑕᖏᑦᑐᑦ ᓯᕗᓪᓕᐅᑎᔪᒪᔭᒃᑲᑦᑕᐅᖅ ᐱᖓᓱᓂᒃ ᐊᐱᕆᒐᕕᑦ. ᑖᓐᓇ 
ᑐᒡᓕᕆᓪᓗᓂᐅᒃ ᑕᕝᕙᓂ ᐃᖃᓗᓐᓂ ᑮᓇᐅᔭᖅᑖᖅᑎᑕᐅᖃᑦᑕᕐᒪᑕ ᒐᕙᒪᑐᖃᒃᑯᓐᓂ ᐊᐅᓚᔪᑎᔅᓴᐃᑦᑕ ᐃᓛᓄᑦ. 
ᐃᖃᓗᓐᓂdᑎᐊᑦᓇᐃᑦᑐᖃᕈᓐᓇᖅᐸ ᓄᓇᕗᑦ ᐊᖏᕙᓪᓛᒻᒪᑦ ᓯᓚᑖᓄᑦᑕᐅᖅ ᑕᐃᒪᓐᓇ 
ᑮᓇᐅᔭᖅᑖᖅᑎᑕᐅᖃᑦᑕᖁᓪᓗᒋᑦ ᒐᕙᒪᑐᖃᒃᑯᓐᓂ Homelessness Partnering Strategy-ᒥ 
ᑕᐃᒍᖅᑕᐅᖃᑦᑕᖅᑐᖅ Designation-ᖃᖅᖢᑎᒃ ᑎᒃᑯᐊᖅᑕᐅᓯᒪᓗᑎᑦ ᑮᓇᐅᔭᖅᑖᖅᑎᑕᐅᔪᓐᓇᖅᑐᑦ ᑖᒻᓇ 
ᑐᒡᓕᕆᒐᔭᖅᑐᓂᐅᒃ.  
 
ᐱᖓᓱᒋᔮ, ᐊᒥᕐᕋᖅᑑᒻᒪᑕ ᐱᖓᓱᒋᔮᑦ ᑖᒃᑯᐊ ᐃᓄᑐᖃᓐᓃᑦ ᓇᔪᖅᑕᐅᕕᖃᑦᑎᐊᖁᓪᓗᒋᑦ Level 1 and 2 ᑖᒃᑯᐊ 
ᐊᐅᓚᕝᕕᖃᕋᑦᑎᒍ ᐊᖏᕈᓯᐅᖅᓯᒪᓪᓗᑕ.  

ᑖᒃᑯᐊ ᐱᕕᒃᑐᑦ ᑕᕝᕙ ᐅᖃᐅᓯᕆᕙᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᖁᑎᒃᑲ ᑕᑯᓪᓗᒋᑦ, ᒥᔅᑐ ᕿᔪᒃᑖᖅ.  
 
ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐃᓄᓕᕆᔨᒃᑯᓐᓄᑦ ᒥᓂᔅᑑᔪᖅ ᓯᕗᓪᓕᕐᒥ ᐊᐱᕆᔪᒪᓪᓗᒍ, ᑕᐃᒪ 
ᒪᓕᒐᓕᕆᔨᒃᑯᑦ ᒥᓂᔅᑕᖓᑦ ᐅᓂᒃᑳᑎᓪᓗᒍ ᐅᖃᖅᑲᐅᒻᒪᑦ ᑕᒪᓐᓇ ᑮᓇᐅᔾᔭᔅᓴᔭᕆᐊᖃᕐᓂᖅ ᐃᓄᐃᑦ ᓄᓇᖓᓐᓂᒃ 
ᐊᑦᑎᓛᖑᓕᓚᐅᕐᒪᑦ ᐊᑯᓂᐊᓘᒃ ᐃᓄᓕᕆᔨᒃᑯᓂᓪᓖᒡᒎᖅ ᓱᒃᑯᐊᕿᕙᑦᑐᓂᒃ ᐊᑦᑎᓂᖅᓴᐅᓕᓚᐅᕐᒪᑦ. ᑕᐃᒃᑯᐊ 
ᑮᓇᐅᔾᔭᔅᓴᓂᖅᓴᐅᓕᓚᐅᕐᖓᑕᒎᖅ ᑕᒪᒃᑯᐊ ᐃᓄᓕᕆᔨᒃᑯᓐᓄᑦ ᐃᑲᔪᖅᑕᐅᕙᑦᑐᑦ ᓱᒃᑯᐊᕿᕙᑦᑐᑦ. ᑕᒪᓐᓇᖃᐃ 
ᖃᐅᔨᒪᓕᕋᒥᐅᒃ ᑖᒃᑯᓄᖓ ᒪᓕᒐᓕᕆᔨᒃᑯᓐᓄᑦ ᐊᔭᐅᖅᑕᐅᔾᔪᑎᒋᕙᓕᓚᐅᖅᑲᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᐅᔪᖅ, ᒥᔅ ᐅᒡᔪᒃ.  
 
ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ ᑖᑉᓱᒥᖓ 
ᐊᐱᖅᑯᑎᖃᕐᒪᑦ. ᐊᐱᖅᑯᑖ ᑕᐃᒃᑯᐊ ᒪᓕᒐᓕᕆᔨᒃᑯᓐᓄᑦ ᓂᕿᔅᓴᖃᑦᑕᖅᑐᑦ ᐆᒃᑑᑎᒋᒻᒪᒋᑦ ᑮᓇᐅᔭᓕᐅᕐᓂᖅᓴᐅᔪᑦ 
ᓴᓇᒃᑲᓄᐊᖃᑦᑕᑐᓅᖓᓂᒃ. ᑖᓐᓇ ᑕᕝᕘᓇ ᑭᐅᒻᒪᕆᓐᓂᒃ ᐊᔪᖅᑕᕋ ᑭᓯᐊᓂ ᖃᐅᔨᒪᔪᒍᑦ ᐃᓄᓕᕆᔨᐅᓪᓗᑕ 
ᓂᕿᔅᓴᐅᑎᓂᒃ ᐊᐅᓪᓚᑦᑎᖃᑦᑕᖅᖢᑕ ᐊᓐᖑᒻᒪᑎᓐᖏᑦᑐᒍᑦ ᓂᕿᐅ ᐊᑮᓂᒃ.  
 
ᐊᔪᖅᓴᖃᑦᑕᑐᓪᓗ ᓄᓇᕗᒻᒥᐅᑕᐃᑦ ᓂᖃᐃᓪᓕᐅᖃᑦᑕᖅᑐᑦ. ᑲᓇᑕᒥᐅᑕᐅᓪᓗᑕ ᓂᖃᐃᓪᓕᐅᓂᖅᓴᐃᑑᖃᑦᑕᖅᑐᒍᑦ 
ᑖᒃᑯᐊ ᑮᓇᐅᔭᓕᐅᕐᓂᖅᓴᐅᔪᑦ ᐃᓱᒫᓗᒋᓗᐊᓐᖏᑕᒃᑲ Minimum wage. ᖁᕕᐊᓱᓯᓐᓇᖅᑐᖓᓕ 
ᐳᖅᑐᓯᒋᐊᖅᑕᐅᒻᒪᑦ. ᖃᐅᔨᓴᖅᑕᐅᖃᑦᑕᕐᒪᑕ ᓂᕿᔅᓴᖃᑦᑕᖅᑐᑦ ᓂᖃᐃᓪᓕᐅᖃᑦᑕᖅᑐᑦ ᑲᓇᑕ ᑕᐅᑐᒃᖢᒍ ᐅᕙᒍᑦ 
ᓂᖃᐃᓪᓕᐅᓂᖅᓴᐃᑦᑑᖃᑦᑕᖅᑐᒍᑦ ᓄᐊᖅᑲᑎᒃᑯᑦ ᓄᓇᕗᒻᒥᐅᑕᐃᑦ.  
 
ᑖᓐᓇ ᖃᐅᔨᒪᓪᓗᒍ ᐊᒡᒍᓇᕐᓇᖅᑐᖅ ᐃᑲᔪᕈᒪᓂᕐᒥᒃ ᖃᓄᖅ ᒐᕙᒪᑐᖃᒃᑯᓂᓪᓘᓐᓃᑦ ᐃᓱᒪᐃᓐᓇᖅᑐᒍᑦ ᐃᒪᓐᓇ 
ᑐᓴᖅᑎᑦᑎᓇᓱᐊᖏᓐᓇᖅᑐᒍᑦ ᐃᒪᓐᓇᐃᑦᑐᒍᑦ ᑎᐊᑦᓇᐃᖁᔨᓐᖏᓪᓗᑕ. ᑭᓯᐊᓂ ᐊᒥᓲᔪᒍᑦᑕᐅᖅ ᖃᐅᔨᒪᔪᒍᑦ 
ᑖᓐᓇᐃᑦᑐᐃᕈᓐᓇᖅᑐᒍᑦ ᐃᓕᓴᕐᓂᖅ ᐊᑐᑦᑎᐅᕈᑦᑎᒍ ᐃᓅᑦᑎᐊᕋᓱᐊᕐᓂᖅ ᐊᑐᑦᑎᐊᕈᑦᑎᒍ. ᒪᒥᓴᕆᐊᖃᕈᑦᑕ 
ᒪᒥᓴᕐᓗᑕ ᐊᑐᑦᑎᐊᕈᑦᑎᒍ. ᐃᒡᓗᐊᓄᑦᑕᐅᖅ ᐱᕕᖃᕐᒪᑦ ᑕᐃᒪᓐᓇ ᑭᐅᔪᓐᓇᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᕿᔪᒃᑖᖅ.  
 
ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᕐᓕ ᐅᖃᐅᓯᕆᔪᓐᓇᖅᐸᐅᖃᐃ ᐱᓕᕆᖃᑎᖃᕈᓐᓇᕐᓃᑦ 
ᒥᓂᔅᑕᐅᖃᑎᓐᓂᒃ ᐊᒻᒪ ᐃᒻᒥᓂᒃ ᐅᖃᐅᓯᕆᔪᓐᓇᖅᐱᑦ ᐱᓕᕆᖃᑎᖃᑦᑎᐊᐸᒻᒪᖔᖅᐱᑦ ᒥᓂᔅᑕᐅᖃᑎᓐᓂᒃ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᒥᓂᔅᑐ, ᒥᔅ ᐅᒡᔪᒃ.  
 
ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ ᐊᐱᕆᒻᒪᑦ ᑖᔅᓱᒥᖓ. 
ᒥᓂᔅᑕᖑᕌᖓᑉᑕ  

ᐃᑲᔪᖅᑎᒌᓪᓗᑕ ᑭᓯᐊᓂ ᐊᖏᖃᑎᒌᖏᐸᒃᑲᓗᐊᖅᖢᑕ ᑖᓐᓇ ᐃᑲᔪᖃᑎᒌᓐᓂᒃ ᑕᕝᕙᐅᖏᓐᓇᕐᒪᑦ. 
ᐊᖏᓐᖏᒃᑲᓗᐊᕈᑦᑕ ᐃᑲᔪᖅᑎᒌᓐᓂᕐᒥ ᓱᑕᖃᓚᐃᒻᒪᑕ. ᐊᐃᕙᓪᓗᑕᓘᓐᓃᑦ ᑕᕝᕗᖓ ᓴᐃᒻᒪᕐᓂᕐᒧᑦ ᑎᑮᓐᓇᖅᑐᒍᑦ 
ᓴᓇᖃᑎᖃᑦᑎᐊᖏᓐᓇᕋᓱᐊᖅᑐᒍᑦ ᑕᕝᕙᓂ ᒥᓂᔅᑑᓕᕌᖓᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕿᔪᒃᑖᖅ. ᐊᑎᖁᑎᖃᕈᓐᓃᕋᒪ. ᐃᓵᔅᓯᒪᔪᕕᓂᕐᒥᒃ ᑕᑯᓐᓂᖏᒃᑯᒪ. ᒥᔅᑕ 
ᒥᑭᓐᖑᐊᖅ ᐊᒻᒪᓗ ᓇᓗᓇᐃᖅᐸᒋᑦ ᑖᓐᓇ 8-ᒋᓕᕐᓂᐊᕐᒪᒍ ᐊᐱᖅᑯᑎᒋᓂᐊᖅᑕᐃᑦ ᑭᖑᓪᓕᖅᐹᖑᓂᐊᕐᒪᑦ. ᒥᔅᑐ 
ᒥᑭᓐᖑᐊᖅ.  
 
ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. ᑭᖑᓪᓕᖅᐹᕋ ᑖᓐᓇ ᐊᐱᖅᑯᑎᒋᓂᐊᕋᒐ ᒥᓂᔅᑑᔪᒧᑦ ᐊᕙᑎᓕᕆᓂᕐᒧᑦ 
ᑐᕌᖓᓂᐊᖅᑐᖅ. 
 
ᐃᒃᓯᕙᐅᑕᖅ: ᒥᔅ ᐅᒡᔪᒃ, ᒥᓂᔅᑕ, ᐊᐱᖅᓱᖅᑕᐅᓯᒪᒻᒪᑦ ᒫᓐᓇ ᑖᔅᓱᒧᖓᑐᐊᖅ ᐊᐱᖅᑯᑎᖃᖅᑐᖓ. ᖁᔭᓐᓇᒦᒃ.  
 
ᐊᐱᕆᔪᒪᔪᒥᒃ ᐃᓵᒃᓯᒪᔪᕕᓂᕐᒥᒃ ᑕᑯᓐᓂᖏᒃᑯᒪ ᓇᓗᓇᐃᖅᑐᖃᕐᓕ. ᐃᓵᑦᑐᖃᒃᑲᓂᓐᖏᒻᒪᑦ. ᑕᐃᒪ ᑖᒃᑯᐊ ᑕᒪᕐᒥᒃ 
ᒥᓂᔅᑕᐃᑦ ᐅᓂᒃᑳᖅᑕᖏᓐᓂᒃ ᑐᓵᓂᒃᑲᑦᑕ ᐊᒻᒪᓗ ᑭᖑᓪᓕᖅᐹᒥ ᐊᐱᕆᔪᒪᔪᖃᖅᐸ? ᒥᔅᑕ ᒥᑭᓐᖑᐊᖅ.  
 
ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. ᑖᓐᓇ ᑭᖑᓪᓕᖅᐹᖅ ᐊᐱᖅᑯᑎᒋᓂᐊᕋᒐ ᒥᓂᔅᑑᔪᒧᑦ ᐊᕙᑎᓕᕆᓂᕐᒧᑦ.  
 
ᓄᓇᕘᓗᒃᑖᖅ ᑕᐅᑐᒃᖢᒍ ᓄᓇᓖᑦ ᐊᒥᓲᒻᒪᑕ 25-ᖑᓪᓗᑎᑦ. ᐃᓚᖏᑦ ᐳᐃᔩᕐᓇᕐᓂᒃ ᓂᕐᔪᑎᖃᓐᖏᒻᒪᑕ ᑭᓯᐊᓂᓕ 
ᐃᓚᖏᑦ ᓄᓇᓖᑦ ᐸᕐᓇᓕᒃᐸᒃᑐᓂᒃ ᓂᕆᔭᔅᓴᖃᐅᕐᒪᑕ. ᑖᓐᓇᐅᑎᓪᓗᒍ ᒥᓂᔅᑕᐅᓪᓗᑎᑦ ᐅᑉᐱᕆᔭᐅᒍᕕᑦ, 
ᒥᓂᔅᑕᐅᒋᐊᖅᑎᑕᐅᒃᑲᓐᓂᕋᔭᕈᕕᑦ ᑕᒪᓐᓇ ᐃᓱᒪᒋᓇᔭᖅᐱᐅᒃ? ᒪ’ᓇ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ ᐊᕙᑎᓕᕆᔨᒃᑯᓐᓄᑦ, ᒥᔅᑐ ᒪᐃᒃ.  
 
ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ ᑖᔅᓱᒥᖓ ᐊᐱᕆᒻᒪᑦ. ᓄᓇᕗᑦ ᑕᑯᓪᓗᖑ 
ᐊᐅᓐᓂᖅᑐᔪᑲᓪᓚᐅᒻᒪᑦ ᐊᔾᔨᒌᓐᖏᑦᑐᓂᑦ ᐃᓕᖅᑯᓯᖃᐅᖅᑐᑦ ᐃᓕᖅᑯᓯᖃᕐᓂᖏᑦ ᐊᔾᔨᒌᓐᖏᓐᓂᖏᓐᓂ ᒪᓕᓪᓗᒍ 
ᑖᓐᓇ ᐊᑕᕕᒋᒐᒃᑯ, ᓇᖏᕐᕕᒋᒐᒃᑯ, ᐊᒻᒪᓗ ᑕᒪᒃᑯᐊ ᐃᓕᖅᑯᓯᖏᑦ ᐅᑉᐱᕆᔭᐃᓐᓇᕆᓪᓗᒋᑦ ᐊᔾᔨᒌᓐᖏᒃᑲᓗᐊᖅᑲᑕ 
ᐆᒪᔪᒧᑦ ᐱᔾᔪᑎᖃᖅᑲᑕ, ᐆᒪᔫᓚᐅᓱᖓᖅᑲᑦ ᐃᓅᑉ ᐃᓕᖅᑯᓯᖓᒍᑦ ᑖᓐᓇᓴᐃᓐᓇᐅᒻᒪᑦ. ᑕᒪᓐᓇ ᐱᔾᔪᑎᒋᓪᓗᒍ 
ᑕᐃᒪ ᑕᒪᒃᑯᐊ ᐆᒪᔪᐃᑦ ᐊᔾᔨᒌᓐᖏᓐᓂᖏᓐᓂᑦ ᐱᒐᓗᐊᖅᑐᒋᑦ ᐃᓄᐃᑦ ᐱᔪᒪᔭᖓ ᐅᓪᓗᒥᐅᓕᖅᑐᖅ 
ᐊᖏᖃᖅᑎᒌᒍᑏᑦ ᒪᓕᑦᑐᒋᑦ ᓄᓇᑖᕐᓂᕐᒧ ᓄᓇᕗᑖᕐᓂᕐᒧᑦ ᐊᖏᖃᑎᒌᒍᑏᑦ ᑕᑯᓐᓇᖅᑐᒋᑦ, ᐃᓚᒋᔭᐅᑐᐊᕈᓂ 
ᑖᔅᓱᒧᖓ ᐊᖏᖃᑎᒌᒍᑎᒧᑦ ᓄᓇᕗᑦ ᑐᓐᖓᕕᒃᑯᓐᓄᑦ ᐃᓚᒋᔭᐅᑐᐊᕈᓂ ᓇᒥᑐᐃᓐᓇᑦᑎᐊᖅ ᐊᓯᕙᕈᓐᓇᖅᑐᖅ, 
ᐊᖑᓇᓱᒍᓐᓇᖅᑐᖅ ᖃᓄᐃᑦᑐᑐᐃᓐᓇᑦᑎᐊᕐᒥ. ᑕᐃᒪ ᑕᒪᒃᑯᐊ ᐱᓪᓗᒋᑦ ᑕᐃᒪᐃᓕᖓᕕᒋᓂᐊᕋᒃᑯ ᑕᒪᓐᓇ ᑕᕝᕗᖓ 
ᐃᓕᔭᐅᒃᑲᓐᓂᕐᓂᕈᒪ, ᓈᒻᒪᒋᔭᐅᓐᓂᕈᒪ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᐃᓄᒃ.  
 
ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑎᑐᐃᓐᓇᐅᖃᑎᒃᑲ ᐱᕕᖃᑦᑎᐊᕋᓗᐊᖅᐳᓯ ᖃᐃᑎᔭᐅᒃᑲᓐᓂᕈᒪᒍᒪ 
ᐊᐱᖅᓲᑎᒋᔪᓐᓇᑕᔅᓯᓐᓂ, ᐱᖓᓱᐃᓐᓇᕐᓂᒃ ᐊᒥᐊᒃᑯᖃᕋᒪ.  

ᐃᒃᓯᕙᐅᑖᖅ, ᐃᒻᒪᖄ ᓯᕗᓕᖅᑎᒧᑦ ᐊᐱᕆᓚᐅᕐᓚᖓ ᐅᑯᐊ ᐊᑐᓂ ᒥᓂᔅᑕ . . . . 
 
ᐃᒃᓯᕙᐅᑕᖅ: ᒪᒥᐊᓇᖅ. ᒥᓂᔅᑕᓂᑦ ᐊᐱᖅᓱᕋᑦᑕ ᓯᕗᓕᖅᑎᒨᖏᑦᑐᖅ, ᑖᓐᓇ ᓯᕗᓕᖅᑎ ᐊᐱᖅᓱᖄᕋᓂᖅᑲᐅᒻᒪᑦ 
ᐱᖓᓱᐃᖅᓱᖅᑐᑕ ᐊᐱᖅᓱᖅᑲᐅᒐᔅᓯ, ᒫᓐᓇ ᒥᓂᔅᑕᓂᑦ ᐊᐱᖅᓱᕋᓱᐊᕋᔅᓯ 8-ᓂᑦ ᐊᐱᖅᑯᑎᖃᕈᓐᓇᖅᑐᓯ ᑖᒃᑯᓄᖓ 
ᒥᓂᔅᑕᐅᔪᓄᑦ. ᑖᓐᓇ ᓯᕗᓕᖅᑎ ᐊᐱᖅᓱᐊᓂᖅᑲᐅᔭᕗᑦ. ᒥᔅᑐ ᐃᓄᒃ.  
 
ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ ᑐᑭᓯᓂᕐᓗᓐᓂᕋᒪᓗ ᒪᒥᐊᕕᒋᕙᒋᑦ.  
 
ᐊᐱᕆᓚᐅᕐᓚᖓ. ᓇᓕᐊᓐᓄᑦᑐᕐᖓ? ᐃᓄᓕᕆᔨᒃᑯᑦ ᒥᓂᔅᑕᖓᓐᓄᑦ ᐊᐱᕆᓚᐅᕐᓚᖓ. ᖃᐅᔨᒪᒐᑦᑕ 
ᐅᖃᐅᓯᕆᖅᑲᐅᒐᕕᐅᓪᓗ ᒪᓕᒐᖃᖃᑦᑕᕆᐊᖃᕋᑦᑕ ᐱᖁᔭᓂᑦ ᓱᕋᐃᓐᖏᑦᑐᓂᒃ, ᖃᐅᔨᒪᓪᓗᖓᓗ ᑲᓇᑕᐅᑉ 
ᒪᓕᒐᖏᓐᓂᑦ ᓱᕋᐃᔭᕆᐊᖃᓐᖏᑦᑐᒍᑦ, ᖃᐅᔨᒪᓪᓗᖓᓗ ᐃᓅᑉ ᐃᒻᒥᒃᑯᑦ ᐱᔪᓐᓇᐅᑎᖏᓐᓂᑦ 
ᓱᕋᐃᔭᕆᐊᖃᓐᖏᑦᑐᒍᑦ, ᐅᖃᐅᓯᕆᖅᑲᐅᔭᕕᑦ ᐃᓚᖏᑦ.  
 
ᑭᓯᐊᓂ ᐆᒥᖓ ᐊᐱᕆᔪᒪᔪᖓ ᒪᑯᐊ ᒪᓕᒐᕋᓛᖑᓂᖅᓴᐅᔪᑦ ᐱᓕᕆᕝᕕᔅᓯ ᐃᓗᐊᓃᑦᑐᑦ policies-ᖑᓂᖅᓴᐅᔪᑦ. 
ᐅᕘᓇ ᓇᓗᖃᑦᑕᖅᐳᖓ ᐃᒪᓐᓇ, ᓲᕐᓗ ᒥᓂᔅᑕᓕᒫᑦ ᐅᓪᓗᒥ ᐅᖃᖅᓯᒪᔪᑦ ᐊᒻᒪᓗ ᖃᐅᔨᒪᔪᖓ ᐊᕐᕌᒍᓂᑦ 
ᑎᓴᒪᐃᓐᓇᕐᓂᒃ ᒪᓕᒐᓕᐅᖅᑎᐅᖃᑕᐅᔪᖓ, ᑐᑭᓯᔭᕇᓐᖏᑦᐊᒻᒪᕆᒃᑐᖓ ᓱᓕ ᖃᐅᔨᒪᔪᖓ.  
 
ᒥᓂᔅᑕᖑᔪᑦ ᐅᖃᖃᑦᑕᕐᒪᑕ ᓄᓇᕗᑦᒧᒡᒎᖅ ᐱᐅᓛᓂᒃ ᐋᖅᑭᒃᓯᓇᓱᒃᑲᑦᑕ, ᐱᓕᕆᕝᕕᓯᒎᖅ ᓄᓇᕗᑦᒧ ᐊᑲᐅᓛᓂᑦ 
ᐋᖅᑭᒃᓯᓇᓱᒻᒪᑕ. ᑐᑭᓕᐅᔨᔪᓐᓇᕋᒪ ᐅᓄᖅᑐᒻᒪᕆᐊᓗᓐᓂᒃ ᒪᓕᒐᐅᔪᓂᒃ ᓄᓇᕗᑦᒧ ᐊᑲᐅᓐᖏᓪᓚᕆᑦᑐᓂᒃ 
ᑐᓴᖃᑦᑕᖅᑕᓯ ᒥᓂᔅᑕᐅᓗᓯ ᐊᒻᒪᓗ ᐃᕝᕕ ᑐᓴᖃᑦᑕᖅᑕᐃᑦ ᐃᓚᔮᕇᓄᑦ ᒥᓂᔅᑕᐅᓪᓗᑎᒃ ᐃᓄᓕᕆᔨᒃᑯᓐᓄᑦ, 
ᐅᖃᐅᓯᐅᖃᑦᑕᖅᑐᑦ ᐃᓄᐃᑦ ᐱᖅᑯᓯᕆᓐᖏᓗᐊᖅᑖᓗᖏᓐᓂᑦ ᐃᓕᖅᑯᓯᖃᕐᒪᑦ ᐱᓕᕆᕖᑦ, ᐃᓄᓕᕆᔨᒃᑯᑦ.  
ᑕᐃᒪᐃᒃᑲᓗᐊᖅᑎᓪᓗᒍ ᐅᖃᖃᑦᑕᖅᑐᓯ ᒥᓂᔅᑕᐅᓪᓗᓯ ᓄᓇᕗᑦᒧᒎᖅ ᐊᑲᐅᓛᓂᑦ ᐋᖅᑭᒃᓯᓇᓱᖃᑦᑕᖅᑐᓯ.  
 
ᖃᓄᐃᒻᒪᓪᓕᒪᑯᐊ ᓄᓇᕗᑦᒧ ᐊᑲᐅᓐᖏᑦᑐᐊᓗᐃᑦ ᐋᖅᑭᖃᑦᑕᖅᐸᑦ, ᓴᖅᑭᖃᑦᑕᖅᐸᑦ? ᑭᐊ ᐋᖅᑭᖃᑦᑕᕐᒪᒋᑦ? 
ᒥᓂᔅᑕᐅᓪᓗᓯᓪᓗ, ᒥᓂᔅᑕᐅᓪᓗᑎᓪᓗ ᐅᖃᖅᐸᑦᑐᓯ ᓄᓇᕗᑦᒥᐅᓄᒡᒎᖅ ᐱᐅᓛᓂᒃ ᐋᖅᑭᓯᒪᓇᓱᑦᑐᑦ. ᖃᓄᐃᒻᒪᓪᓕ 
ᐊᑲᐅᓐᖏᑦᑐᐊᓘᓪᓗᑎᑦ ᓴᖅᑭᖃᑦᑕᖅᐸᑦ? ᑐᑭᓯᔪᒥᓇᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᐅᔪᖅ, ᒥᔅ ᐅᒡᔪᒃ.  
 
ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒪᓕᒐᓕᐅᖅᑎᐅᖃᑎᒐ ᐊᐱᕆᒻᒪᑦ ᑖᒃᑯᓂᖓ Policies 
ᐃᓄᐃᑦ ᐃᓕᖅᑯᓯᓄᑦ ᐃᕕᖅᑐᕆᓯᒪᓐᖏᒃᖢᓂᒋᑦ ᐅᖄᓪᓚᒻᒪᑦ ᓄᓇᕗᒻᒥᐅᑕᓄᓪᓗ ᐊᑐᖅᑕᐅᓂᐊᖅᑐᒥ 
ᐃᓄᓕᕆᔨᑦᑎᓐᓂ ᐱᑦᑕᐅᔭᓂᒃ ᐊᑐᕐᓂᐊᖅᑐᕆᓪᓗᑕ ᒥᓂᔅᑑᓪᓗᑕ ᐅᖄᓪᓚᖃᑦᑕᕋᑦᑕ.  
 
ᑖᒃᑯᐊ ᒐᕙᒪᖑᕋᑦᑕ ᐱᖁᔭᐃᑦ ᓄᓇᑦᓯᐊᕐᒥᒃ ᑎᒍᐊᕋᑦᑎᒍ ᐊᑐᕋᑦᑎᒍ ᓄᓇᕗᑦ ᒐᕙᒪᖓ ᐃᓅᓱᑐᓅᕐᒪᑦ  

ᑕᐅᓇᓂ ᓯᕗᓂᔅᓴᒥ ᐃᖢᐊᖅᓯᕙᓪᓕᐊ ᑖᒃᑯᐊ ᓄᑕᕋᖁᑎᒃᑯᑦ ᐃᓅᓱᑦᑑᑎᒃᑯᑦ ᒪᓕᒐᕐᓂᖅ ᐱᖁᔭᕐᓂᒃ 
ᖃᐅᔨᒪᕙᓪᓕᐊᓕᖅᑎᓪᓗᒋᑦ ᖃᐅᔨᒪᕙᓪᓕᐊᓃᑦ ᒪᓕᓪᓗᒋᑦ.  
 
ᐱᖁᔭᖑᖁᔨᑉᐸᑕ ᐅᖄᓪᓚᒍᓐᓇᕐᒪᑕ. ᐅᖄᓪᓚᒍᓐᓇᕐᒪᑕ ᒐᕙᒪᐅᔪᒍᓪᓗ ᐊᓯᔾᔩᔪᓐᓇᖅᑐᒍᑦ ᑲᑎᒪᖃᑎᖃᕐᓗᑕ. 
ᒪᓕᒐᓕᕆᔨᒃᑯᑦ ᑐᓐᖓᕕᒋᒻᒪᕆᖃᑦᑕᕋᑦᑎᒍ ᐱᖁᔭᐃᑦ ᒥᔅᓵᓄᑦ. ᐊᖏᖅᑕᐅᖏᒃᑯᑦᑕ ᐊᖏᖅᑕᐅᓚᐃᓪᓗᑕ 
ᐊᖏᖅᑕᐅᔪᓐᓇᕈᑦᑕ ᐊᖏᖅᑕᐅᔪᓐᓇᖅᖢᑕ. ᑕᕝᕘᓇ ᒪᓕᒐᓕᕆᓂᖅ ᓴᓇᐅᒃᑲᓐᓂᖅ ᓱᓇᑐᐃᓐᓇᕐᓄᑦ 
ᐃᓄᓕᕆᓂᕐᒧᑦ ᐊᒃᑐᐊᓂᐊᕐᒪᑦ ᐃᓅᑉᓗ ᐱᔪᓐᓇᐅᑖᓄᑦ ᐊᒃᑐᐊᖓᓪᓗᑎᑦ.  
 
ᑖᒻᓇ Policy ᓄᓇᕐᕈᑕᐅᖃᑦᑕᖅᑐᖅ ᐊᑐᐊᒐᕐᓂᖅ ᐊᑐᖅᑕᐅᖃᑦᑕᖅᑐᖅ ᖃᓄᖅ ᐊᓯᔾᔨᖅᑕᐅᓂᐊᖅᐸᑦ, 
ᑕᐃᒪᓐᓇᑦᑕᐅᖅ ᐊᖅᑯᑎᖃᕐᓗᓂ ᐅᓇ ᐊᓯᔾᔨᖅᑕᐅᔪᒪᔪᖅ ᑲᑎᒪᑕᐅᖃᑦᑕᕐᓗᓂ ᐃᖢᐊᕐᓂᖅᐹᖑᕙ ᓱᑯᓂ 
ᐱᖁᔭᐃᓂᖅ ᐊᓯᔾᔩᓂᐊᖏᑉᐸᑦ. ᒪᓕᒐᓕᕆᔨᒃᑯᑦᑕᐅᖅ ᑐᓐᖓᕕᒋᓗᒋᑦ ᑭᓯᐊᓂ ᖄᖏᖅᑐᓐᓇᕋᑦᑎᒍ. ᐃᓛ 
ᐃᖢᐃᖃᑦᑕᖅᑑᒐᓗᐃᑦ ᑕᒪᐃᓐᓄᑦ ᐃᖢᐃᖃᑦᑕᖏᒻᒪᑕ ᑕᐃᒪᓐᓇ ᑭᐅᔪᓐᓇᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᐃᓄᒃ.  
 
ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᕐᕉᓐᓂᒃ ᓱᓕ ᐊᐱᕆᔪᓐᓇᕋᒪ. ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ 
ᐊᐱᕆᓚᐅᕐᓚᖓ ᑭᐅᓂᐊᕐᒪᖔᓪᓕ.  
 
ᐃᓕᓐᓂᐊᖅᑐᓕᕆᓂᖅ ᖃᐅᔨᒪᓪᓗᖓ ᐅᖃᓲᖑᔪᒍᑦ ᐅᖃᖅᑐᖃᓲᕐᓗ ᐊᕐᕌᒍᓄᒡᒎᖅ 15-ᖏᓐᓇᑯᓗᓐᓄᑦ 
ᓄᓇᕗᖃᓕᖅᑐᒍᑦ. ᑭᓯᐊᓂᓕᐊᓯᑦ ᐅᕙᖓ ᑖᓐᓇ ᐊᔪᕈᑎᒋᓐᖑᕋᒃᑯ ᐱᔾᔪᑎᒋᓐᖑᕋᒃᑯᓕ ᐊᔪᕐᓂᕐᒧᑦ.  
 
ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ ᐊᐱᕆᓚᐅᕐᓚᒍ ᐅᖃᖃᑦᑕᕐᒪᑕ ᒥᓂᔅᑕᓕᒫᑦ ᒥᓂᔅᑕ ᐃᓚᐅᓪᓗᑎᑦ 
ᓄᓇᕗᒻᒧᒡᒎᖅ ᐊᑲᐅᓛᓂᒃ ᒪᓕᒐᖃᕆᐊᖃᕋᑦᑕ.  
 
ᐅᖃᖅᑲᐅᓪᓗᖓ ᖃᐅᔨᒪᑦᑎᐊᖅᖢᖓ ᑲᓇᑕᐅᑉ ᐱᖁᔭᖏᓐᓂᒃ ᓱᕋᐃᔭᕆᐊᖃᓐᖏᑦᑐᒍᑦ ᖃᐅᔨᒪᑦᑎᐊᖅᖢᖓ ᐃᓅᑉ 
ᐱᔪᓐᓇᐅᑎᖓᓂᒃ ᓱᕋᐃᔭᕆᐊᖃᓐᖏᑦᑐᒍᑦ. ᖃᐅᔨᒪᑦᑎᐊᖅᖢᖓ ᐊᓯᖏᓐᓂᒃ ᐱᖁᔭᓪᓚᑦᑖᓂᒃ 
ᓱᕋᐃᔭᕆᐊᖃᓐᖏᑦᑐᒍᑦ.  
 
ᑭᓯᐊᓂ ᓄᓇᕗᒻᒧᑦ ᐊᑲᐅᓪᓚᑦᑖᖅᑐᓂᒃ ᐱᓕᕆᕝᕖᑦ ᖃᓄᐃᒻᒪᑦ ᐃᓗᐊᓐᖏᑦᑐᐊᓘᓐᓂᒃ ᐃᓚᖃᖅᐸ ᐅᖃᖃᑦᑕᖅᖢᓯ 
ᓄᓇᕗᒻᒧᒡᒎᖅ ᐱᐅᓛᓂᒃ ᐋᖅᑭᓯᓇᓱᑦᑐᒍᑦ?  
 
ᑐᑭᓕᐅᔾᔨᓗᖓ ᐃᓕᓐᓂᐊᖅᑐᓕᕆᓂᕐᒥᒃ. ᓲᕐᓗ ᐊᕐᕌᒍᓂᒃ ᐅᓄᖅᑐᐊᓘᓐᓂᒃ ᐃᓕᓐᓂᐊᕆᐊᖅᐸᑦᑐᑦ 
ᓯᓚᑦᑐᖅᓴᕐᕕᒻᒧᑦ ᐊᑲᐅᓯᓚᐅᖅᓯᒪᓐᖏᑦᑐᑦ ᑮᓇᐅᔭᖅᑖᖃᑦᑕᕐᓂᖓᑦ. ᐱᔭᕆᐊᑭᖅᑰᔨᒐᓗᐊᕋ ᓱᓕᒍᑦᑕ.  
 
ᓄᓇᓖᑦ ᐅᖃᓚᐅᖅᖤᖅᐳᑦ ᖃᓄᐃᒻᒪᒡᒎᖅ ᓯᑎᐱᕆᓯᐅᑎ ᓈᓴᐅᑎ ᐊᑐᖅᑕᐅᔭᕆᐊᖃᖅᐸ ᓱᓕ ᐃᓕᓐᓂᐊᖅᑏᑦ 
ᐊᐅᓪᓚᖅᓯᒪᐅᖅᑎᓪᓗᒋᑦ? ᑕᕝᕙ  

ᐊᕐᕌᒍᓕᒫᒧᑦ ᑐᓐᖓᕕᐅᓂᐊᓕᖅᖢᑎᒃ. ᐃᒻᒪ ᓱᓕ ᐃᓕᓐᓂᐊᕈᓐᓇᖅᑐᑦ ᐊᐅᓪᓚᖅᓯᒪᖃᑕᐅᕗᑦ ᐊᖓᔪᖅᑳᒥᓐᓂᒃ 
ᐃᓚᒥᓐᓂᒃ ᐊᓯᖏᓪᓗ ᐃᓕᓐᓂᐊᕐᓂᐅᑉ ᐃᓗᐊᓂ.  
 
ᑕᕝᕙ ᐅᖃᖃᑦᑕᖅᖢᑕ ᒪᓕᒐᖃᕋᓱᑦᑐᒍᒡᒎᖅ ᓄᓇᕗᒻᒧᑦ ᐃᓗᐊᓛᒥᒃ. ᑖᒃᑯᐊᓕ ᐃᓗᐊᓐᖏᑦᑐᐊᓘᐃᑦ 
ᑐᓴᐃᓐᓇᐅᔭᖅᖢᑎᒍᑦ. ᑭᐅᖑᑯᐊ ᒪᓕᒐᓕᐊᕆᖃᑦᑕᕐᒪᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅᑐ ᖁᐊᓴ.  
 
ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐊᐱᖅᑯᑏᑦ ᐊᖏᔫᒐᓗᐊᖅᑎᓪᓗᒍ ᑭᓯᐊᓂ ᐅᕙᒍᑦ 
ᑕᒪᑦᑕᑦᑎᐊᖅ ᐅᕙᓂ ᐃᒃᓯᕚᖅᑐᑎᒍᑦ ᑕᐃᒫᒃ ᐊᑎᖃᖅᑎᑕᐅᕗᒍᑦ ᒪᓕᒐᓕᐅᖅᑎᐅᕗᒍᑦ. ᐅᕙᒍᑦ ᑕᕝᕙ 
ᒪᓕᒐᓕᐅᖅᑎᐅᒐᑦᑕ, ᑖᓐᓇ ᑕᕝᕙ ᐊᑎᕆᒐᑦᑎᒍ, ᒪᓕᒐᓕᐅᖅᑎ. ᑕᕝᕙ ᐊᑐᓂ ᐅᕙᒍᑦ ᑕᕝᕙ ᐅᕙᑦᑎᓐᓂᒃ 
ᑖᔅᓱᒥᖓ ᐊᐱᖅᑯᑎᖃᖅᐳᒍᑦ.  
 
ᐃᓛᒃ, ᐃᓚᖓᒍᑦ ᐃᒻᒪᖄ ᑖᔅᓱᒪ ᒪᓕᒐᓕᐅᖅᑎᐅᖃᑎᒪ ᐅᖄᔪᖅᑲᐅᔭᕋᓗᐊᖓ, ᐄ ᐅᑭᐅᓂᑦ 15-ᖏᓐᓇᕐᓂᑦ ᑕᒫᓂ 
ᓄᓇᕗᖃᓕᖅᑐᒍᑦ, ᒪᓕᒐᐃᓪᓗ ᓱᓕ ᑕᒪᔾᔭ ᐊᓯᔾᔨᖅᐸᓪᓕᐊᔭᕗᑦ. ᓲᕐᓗ ᒫᓐᓇᓵᖅᑕᐃᒪ ᖃᐅᔨᓯᒪᕗᒍᑦ ᑖᓐᓇ 
ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ ᒫᓐᓇ ᑕᕝᕙ ᕿᒥᕐᕈᐊᖅᑕᐅᓵᖅᐳᖅ, ᑕᒪᔾᔭᐅᒻᒪᑕ.  
 
ᓱᓕ ᒫᓐᓇᒧᑦ ᑎᑭᑦᑐᒍ ᒪᓕᒐᖅᑎᓐᓂᑦ ᓱᓕ ᕿᒥᕐᕈᐊᑲᑕᒋᐊᖃᕋᑦᑕ ᐱᑐᐃᓐᓇᐅᖏᒻᒪᑦ ᐅᕙᖓᓴᐃᓐᓇᖅ 
ᐋᖅᑭᒍᓐᓇᖏᑦᑐᖅ ᖃᐅᔨᒪᒐᑦᑕ ᐅᕙᒍᑦ ᑕᒪᑦᑕᑦᑎᐊᖅ. ᐊᒻᒪᓗ ᓯᕗᓪᓕᖅᐹᑦᑎᐊᕐᒥ ᐅᕙᒍᑦ ᑕᕝᕙ 
ᒪᓕᒐᓕᐅᖅᑎᐅᕗᒍᑦ. ᐃᕝᕕᓪᓗ, ᐅᕙᖓᓗ ᒪᓕᒐᓕᐅᖅᑎᐅᕗᒍᑦ. ᑕᕝᕙ ᐅᕙᒍᑦ ᑕᕝᕙ ᐊᓯᔾᔨᖅᑎᑦᑎᒍᓐᓇᖅᐳᒍᑦ.  
 
ᑕᐃᒪᓕ ᑕᐃᓐᓇ ᓯᑎᐱᕆ 30, ᐅᖃᐅᓯᕆᓗᐊᖅᑲᐅᔭᐃᑦ, ᒫᓐᓇᓕ ᑕᐃᒪ ᒫᓐᓇ ᑖᓐᓇ ᐅᕙᒍᑦ 
ᕿᒥᕐᕈᐊᑲᓐᓂᓕᕋᑦᑎᒍ. ᐃᒻᒪᖄ ᒪᕐᕈᐃᖅᓱᕐᓗᑕ ᐊᕐᕌᒎᑉ ᐃᓗᐊᓂ ᖃᑦᑎᐅᓪᓚᕆᐅᒻᒪᖔᑕ ᐃᓕᓐᓂᐊᖅᑐᑦ ᑖᒃᑯᐊ 
ᕿᒥᕐᕈᐊᖃᑦᑕᖔᕆᐊᖃᓕᖅᑕᕗᑦ. ᑖᓐᓇ ᑕᕝᕙ ᓲᕐᓗ ᑖᔅᓱᒥᖓᑐᐊᑯᓗᒃ, ᑖᓐᓇ ᐊᓯᔾᔨᕆᐊᕐᓂᐊᓕᕐᒥᔭᕗᑦ. 
ᕿᒥᕐᕈᐊᓕᖅᑕᕗᑦ ᐊᑕᐅᓰᑐᐃᓐᓇᖏᓪᓗᑕ ᐊᕐᕌᒍᒧᑦ ᓈᓴᐅᑎ ᖃᑦᑎᐅᒻᒪᖔᑕ ᐃᓕᓐᓂᐊᖅᑐᐃᑦ, ᒪᕐᕈᐃᕐᓗᑕ. ᑖᓐᓇ 
ᑕᕝᕙ ᐊᓯᔾᔨᕋᓱᓕᖅᑕᕗᑦ.  
 
ᐊᖏᖃᑎᒋᕙᒋᑦ ᐃᓚᖏ ᓱᓕ ᒪᓕᒐᐃᑦ ᓄᓇᕗᑦᒥᐅᓄᑦ ᓈᒻᒪᖏᑦᑐᑦ, ᑭᓯᐊᓂ ᐅᕙᒍᑦ ᑕᕝᕙ ᒪᓕᒐᓕᐅᖅᑎᐅᓪᓗᑕ 
ᐅᕙᒍᑦ ᑕᕝᕙ ᐋᖅᑭᓱᐃᔨᐅᒐᑦᑕ ᑕᒪᑐᒥᖓ. ᒪᓕᒐᓕᐅᖅᑎᐅᒐᑦᑕ ᐊᒻᒪᓗ ᐃᓚᖓᒍᑦᑕᐅᖅ ᓲᖃᐃᒻᒪ 
ᐊᕝᕕᐊᕈᑎᖃᓚᐅᐱᓪᓛᔪᐸᑉᐳᒍᖅᑲᐃ ᑲᓇᑕᐅᑉ, ᑲᓇᑕᒥᐅᑕᐅᒐᑦᑕᓗ ᑲᓇᑕᐅᓪᓗ ᒪᓕᒐᖓᓐᓂ ᒪᓕᒋᐊᖃᖅᐸᑭᓪᓗᑕ 
ᐃᒪᓐᓇᐃᒻᒪᑦ ᓲᖃᐃᒻᒪ ᑲᓇᑕᒥᐅᑕᐅᓪᓗᑕ.  
 
ᑭᓯᐊᓂ ᑕᒪᔾᔭ ᐅᕙᒍᑦ ᑕᕝᕙ ᐊᔪᓐᖏᑦᑎᐊᖅᐳᒍᑦ ᓱᓇᑐᐃᓐᓇᐃᑦ ᒪᓕᒐᐃᑦ ᐊᓯᔾᔨᕈᓐᓇᕋᑦᑎᒍ. ᐄᑦᑎᐊᖅ 
ᒪᓕᒐᓕᐅᖅᑎᐅᓂᕋᖅᑕᐅᕗᒍᑦ ᑕᕝᕙ ᐅᕙᒍᑦ, ᐊᔪᓐᖏᓐᓇᑦᑕ. ᑕᐃᒪ ᐃᓕᓐᓂᐊᖅᑐᓕᕆᓂᕐᒧᑦ ᑕᒪᔾᔭ 
ᕿᒥᕐᕈᐊᖅᑕᐅᑲᓐᓂᖅᐳᖅ, ᒪᓕᒐᓕᐅᖅᑎᐅᒐᑦᑕ ᐅᕙᒍᑦ ᑕᕝᕙ ᒪᓕᒐᓕᐅᖅᑎᐅᕗᒍᑦ ᐊᓯᕗᑦ 
ᒪᓕᒐᓕᐅᖅᑎᐅᖏᒻᒪᑕ.  

ᐅᕙᒍᑦ ᓂᕈᐊᖅᑕᐅᕙᑉᐳᒍᑦ ᒪᓕᒐᓕᐅᖅᑎᐅᖁᔭᐅᓪᓗᑕ. ᑖᓐᓇ ᐃᖅᑲᐅᒪᐃᓐᓇᕐᓂᐊᖅᑲᕗᑦ. ᐄᑦᑎᐊᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᐃᓄᒃ ᐊᒻᒪᓗ ᑭᖑᓪᓕᖅᐹᖅ 8-ᒋᓂᐊᓕᕐᒪᒍ ᐊᐱᖅᑯᑎᒋᔭᕕᑦ. ᒥᔅᑐ ᐃᓄᒃ.  
 
ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐃᑦᑎᔭᐅᒃᑲᓐᓂᓐᖏᒃᑯᒫ.  
 
>>ᐃᓪᓚᖅᑐᑦ 
 
ᐊᕙᑎᓕᕆᔨᒃᑯᓐᓄ ᒥᓂᔅᑕᒧᑦ ᐊᐱᕆᔪᒪᔪᖓ, ᐅᖃᐅᓯᕆᖅᑲᐅᔭᖓᓂᑦ ᑐᓐᖓᕕᖃᕐᓗᖓ. ᐃᓐᓇ ᐊᒻᒪ ᐃᓱᒪᒋᓪᓗᒍ 
ᐅᖃᐅᓯᕆᖅᑲᐅᔭᖓ ᐃᖅᑲᐃᖅᑲᐅᒻᒪᓂᓐᓇ ᑐᑭᑖᕋᓱᑦᑐᓂᒎᖅ ᐃᓱᒪᒋᔭᖃᖃᑦᑕᕆᐊᖃᕋᒥ ᐊᓯᒥᓂᒃ, ᐱᓗᐊᖅᑐᓂᓗ 
ᐃᖅᑲᖅᑲᐅᔭᖏᑦ CITES-ᒎᖅ. ᐆᒪᔪᓕᕆᔨᐅᑦᑎᐊᖏᒧᓪᓗᓯ ᑖᓐᓇ ᓇᓗᓪᓗᒍ ᐃᓄᒃᑎᑐᑦ, ᑐᑭᓯᐅᒪᓪᓚᒃᑕᕈᓗᒐᓗᐊᕋ 
ᑭᓲᒻᒪᖔᖅ. ᒥᓂᔅᑕ ᐅᖃᖅᑲᐅᒐᕕᑦ ᐊᑕᐅᓯᐊᕐᓇᑎᒃ ᑖᒃᑯᐊᒎᖅ ᓈᒻᒪᓴᖅᑐᑦ ᓇᓄᓕᕆᓂᐅᑉ ᒥᔅᓵᓄᑦ, ᓈᒻᒪᓴᖅᑐᑦ. 
ᒪᓕᒐᓕᐅᖅᑎᐅᒐᓗᐊᖅᑎᓪᓗᑕ ᐅᑯᐊ ᓈᒻᒪᒃᓴᕆᐊᖃᕐᓂᒥᒻᒪᑕ ᑕᐃᒪᓐᓇ ᑐᑭᓯᒐᒪ.  
 
ᐆᒥᖓ ᐊᐱᕆᔪᒪᔪᖓ ᐊᕙᑎᓕᕆᔨᒃᑯᓐᓄᑦ ᒥᓂᔅᑕᐅᓪᓗᑎᑦ ᑐᑭᓕᐅᑎᒋᓗᒍ ᓇᓄᓕᕆᓂᖅ, ᑐᑭᑖᖃᑦᑕᖅᐱᓪᓕ 
ᓄᓇᕗᑦᒥ ᐊᓯᐊᓃᑦᑐᑦ ᐃᓱᒪᒋᓪᓗᒋᑦ, ᓲᕐᓗ ᑐᑭᓕᐅᑎᖅᑲᐅᔭᐃᑦ cites ᓈᒻᒪᔅᓴᕆᐊᖃᕐᒪᑕᒎᖅ ᐃᓛᒃ 
ᓈᒻᒪᒃᓴᕐᒪᑕᒎᖅ ᒫᓐᓇ. ᑕᒪᒃᑯᐊ ᕿᒥᕐᕈᔭᐅᓂᕕᓃᑦ ᑐᓐᖓᕕᒋᓇᒋᑦ ᑕᐃᒃᑯᐊ ᖁᕕᐊᓱᖔᕆᐊᖃᕐᒪᑖ?  
 
ᐅᖃᐅᓯᕆᖅᑲᐅᔭᐃᑦ ᒪᓕᑦᑐᒍ, ᑕᐃᒪᓐᓇ ᐊᐱᕆᔪᑎᒋᕙᕋ. ᑐᑭᑖᕆᐊᖃᓕᕌᖓᕕᑦ ᓲᕐᓗ ᓇᓄᐃᑦ ᒥᔅᓵᓄᑦ 
ᑕᐃᒃᑯᐊᖔᖅ ᐃᓱᒪᒋᓪᓗᒋᑦ ᑐᑭᑖᕈᑎᖃᖃᑦᑕᖅᐱᑦ ᐅᖃᖅᑲᐅᒐᕕᑦ ᓈᒻᒪᓴᕐᒪᑕᒎᖅ ᒫᓐᓇ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ ᒥᓂᔅᑑᔪᖅ, ᒥᔅᑐ ᒪᐃᒃ.  
 
ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ. ᐊᖑᓇᓱᑦᑎᐅᓪᓗᖓ ᑕᐃᒪ ᑖᓐᓇ ᑭᐅᓂᐊᕋᒃᑯ ᐊᖑᓇᓱᑦᑎᐅᒐᒪ 
ᒥᓂᔅᑑᒐᓗᐊᖅᑐᖓ ᐊᓯᕙᓲᖑᒐᒪ. ᑕᒪᒃᑯᓂᖓ ᒪᓕᑦᑎᐊᖏᓐᓇᖅᑐᖓ ᖃᖓᓕᒫᖅ ᑕᐃᒪᓐᖓᑦ ᓯᕐᓈᖅᑏᑦ 
ᑲᑕᑦᑎᑎᒻᒪᑕ ᕿᓯᒻᒧᑦ ᓯᓚᕐᔪᐊᕐᒧᑦ ᑕᑯᓂᐊᖅᓯᒪᔪᖓ ᑕᐃᒪᓐᖓᑦ. ᐊᒥᓱᐃᓪᓗ ᐊᓯᕙᖅᑏᑦ ᑕᐃᒪᐃᑦᑐᑎᑦ.  
 
ᑕᐃᒪ ᐅᓇ ᑖᓐᓇ ᑭᐅᓂᐊᕋᒃᑯ, ᒥᓂᔅᑑᑦᑕᕋᒪ ᑕᕝᕙ ᒐᕙᒪᒃᑯᓐᓄᑦ ᐊᕙᑎᓕᕆᓂᕐᒧᑦ ᓇᓄᖅ ᐱᖃᓯᐅᑎᓪᓗᒍ. 
ᑲᓇᑕᒥᓗ ᐊᕙᑎᓕᕆᓂᕐᒧᑦ ᓇᓄᐃᑦ ᑲᒪᒋᔭᐅᕙᒃᑭᓪᓗᑎᑦ ᑕᐃᒪᐃᒻᒪᑦ.  

ᑕᕝᕙ ᓯᓚᕐᔪᐊᒥ ᒪᑐᔾᔭᐅᖃᑦᑕᕐᓂᑰᔪᒍᑦ ᒪᑭᒪᔾᔪᑎᓪᓚᕆᐊᓘᓐᓄᑦ ᐃᓄᓐᓄᑦ ᐊᓯᕙᖅᑎᓄᑦ. ᐊᑖᑕᒐ ᑕᑯᒐᒃᑯ 
ᓱᒃᑯᑕᐅᔪᖅ ᑕᐃᒃᑯᓄᖓ ᒫᓐᓇ ᓄᓇᑦᑕ ᓯᓚᑖᓃᖔᒻᒪᕆᑦᑐᓄᑦ. ᑕᐃᒪᓐᖓᓂᒃ ᓴᒃᑯᒍᒪᓯᒪᓐᖏᑕᕋ ᑖᓐᓇ 
ᕿᒥᕐᕈᐃᓇᕐᓂᐊᓕᖅᑕᕋ. ᐅᓇᑕᐃᓐᓇᓂᐊᖅᑐᖓ ᑕᒪᒃᑯᓂᖓ ᐊᓯᕙᖅᑎᐅᒐᒪ.  
 
ᑕᐃᒪ ᐅᖃᖅᑲᐅᕗᖓ ᑐᑭᓯᐊᑦᑎᐊᕆᔅᓯ ᐆᒥᖓ ᐅᖃᖅᑲᐅᔭᓐᓂᒃ, ᐊᐅᓪᓚᑦᑎᔾᔪᓯᕆᔭᕗᑦ ᐃᓄᐃᑦ ᖃᐅᔨᒪᔭᖓᓂᒃ 
ᖃᐅᔨᓴᖅᑎᓄᓪᓗ ᖃᐅᔨᔭᐅᓯᒪᔪᓂᒃ CITES-ᑯᑦ ᑲᑎᒪᔨᕋᓛᖏᑦ Animal Committee ᐊᓪᓕᐅᒻᒥᔪᓪᓕ CITES-
ᑯᓐᓂ. ᐅᓪᓗᒥ ᓇᓗᓇᐃᕈᓐᓇᓕᑕᐃᓐᓇᖅᑐᑦ ᓇᓄᓕᕆᔾᔪᑎᒋᔭᕗᑦ ᐃᓕᖅᑯᓯᕆᓕᖅᑕᕗᑦ ᒪᓕᒐᒃᑯᑦ ᓄᓇᕗᑦ 
ᐃᓗᐊᓂ ᑲᓇᑕᐅᑉ ᐃᓗᐊᓂ ᓯᕗᓪᓕᖅᐹᒥ ᓈᒻᒪᒋᔭᐅᓂᕋᖅᑕᐅᓪᓗᓂ.  
 
Animal Committee ᐊᑖᓃᑦᑐᑦ CITES ᐅᖃᖅᑲᐅᔪᖓ ᓈᒻᒪᔅᓴᕆᐅᖅᑐᑦ. ᐅᓇ ᑕᑯᓚᐅᕐᓚᕗᑦ, 
ᓴᒃᑯᓕᐅᑎᓂᐊᕐᓂᕋᖅᑐᒍ ᒪᓕᒐᓕᐅᕐᕕᒻᒥ CITES-ᒥᔅᓵᓄᑦ ᑕᒫᓂ ᑲᑎᒪᓂᖃᖅᑎᓪᓗᑕ ᓇᓗᓇᐃᓚᐅᖅᑕᕋ. 
ᓴᒃᑯᓕᐅᑎᓛᓕᕋᒃᑯ ᑖᓐᓇ ᐊᑭᕋᖅᑐᕋᓱᐊᖅᑲᑕ ᓇᓄᓕᕆᔾᔪᑎᒋᔭᑦᑎᓐᓂᒃ. ᐃᑲᔪᖅᑐᕐᓂᖓ ᓴᒃᑯᓕᐅᑎᓛᖅᑕᕋ 
ᐊᖑᓇᓱᒃᑏᑦ ᓇᓐᓄᐸᑦᑐᑦ ᓇᓄᕋᐃᔭᐃᓐᓇᕈᓐᓇᖁᓪᒋᑦ.  
 
ᑕᑯᓯᒪᒐᒃᑯ ᑕᐃᒫᒃ ᑖᓐᓇ ᓈᒻᒪᓴᖅᓯᒪᓂᕋᕐᓂᖓ ᓇᓄᓕᕆᔾᔪᑎᒋᔭᑦᑎᓐᓂ ᑕᒫᓂ ᑲᓇᑕᒥ. ᐅᖃᖅᐸᒃᑲᒪ 
ᓇᓄᓕᕆᔾᔪᓯᖃᕋᑦᑕ ᓄᓇᕗᓪᓗ ᐊᔾᔨᐅᖏᒻᒪᕆᒻᒪᑦ. ᓈᓚᑉᐸᑦᑐᒍᑦ ᑭᒃᑯᑐᐃᓐᓇᕐᓄᑦ ᑭᓯᐊᓂ ᑕᐃᒃᑯᐊ 
ᒪᑐᓯᔪᓐᓇᖅᑐᐃᑦ ᐅᐊᑦᑎᓂᖅᐹᕆᒋᐊᖃᖅᑕᕗᑦ ᐅᓪᓗᒥ.  
 
ᐆᑦᑑᑎᖃᖅᑲᐅᒐᒪ ᓇᑦᑎᓕᕆᓂᖅ ᒪᑐᔭᐅᓚᐅᖅᓯᒪᒻᒪᑦ. ᐃᓄᐃᑦ ᐃᓱᒪᔅᓱᑦᑎᐊᓚᐅᖅᑐᑦ ᑕᐃᑲᓂ 
ᐃᓄᓕᕆᔨᒃᑯᓐᓅᕆᐊᖃᓚᐅᓐᖏᑦᑐᑦ ᐊᒥᓲᓪᓗᑕ ᐃᓄᓕᕆᔨᒃᑯᓐᓄᑦ ᐃᑲᔪᖅᑕᐅᑎᒋᐊᖅᑐᕆᐊᖃᓚᐅᓐᖏᑦᑎᐊᖅᑐᒍᑦ 
ᓇᒻᒥᓂᖅ ᒪᑭᒪᑦᑎᐊᓚᐅᖅᑐᑦ ᐊᖑᑏᑦ ᓂᐅᕕᕈᒪᓕᕋᐃᒐᒥᓐ ᐆᒪᔪᖃᑦᑕᖅᑕᒥᓂᕐᒥᓂᒃ ᓂᐅᕐᕈᑎᒥᓂᕐᒥᓄᑦ 
ᑮᓇᐅᔭᓕᐅᖅᑐᑎᑦ.  
 
ᐅᖃᓐᖏᑦᑐᖓ ᑕᐃᒃᑯᐊ CITES- ᓯᕐᓈᖅᑎᐅᓂᕋᕐᓗᒋᑦ ᑭᓯᐊᓂ ᓯᓚᕐᔪᐊᕐᒥ ᓯᓚᕐᔪᐊᕐᒥᐅᑦ ᒐᕙᒪᐅᒐᒥ ᑲᑐᔾᔨᓪᓗᑎᑦ 
ᐱᕈᖅᑐᒥᓃᑦ ᐆᒪᔪᒥᓃᑦ ᓂᐅᕐᕈᑕᐅᓂᐊᖅᑲᑕ ᑲᒪᔨᐅᒐᒥᒃ. ᐅᖃᖅᑐᖓᓕ, ᑖᓐᓇ ᓴᓇᐅᒐᐅᔪᖅ ᑕᐃᒪᓐᖓᓂᒃ 
ᒐᕙᒪᒃᑯᓐᓄᑦ ᐆᒪᔪᓕᕆᔨᕐᔪᐊᑯᓐᓄᑦ ᓄᓇᕗᑦ ᑐᓐᖓᕕᒃᑯᓐᓄᑦ ᓄᓇᕗᑦ ᐃᓗᐊᓂ ᓇᓄᑦ ᒥᔅᓵᓄᑦ 
ᐅᖃᖅᑐᖃᑕᐃᓐᓇᖅᑐᖅ ᐃᖅᑯᓕᖅᑐᖃᑕᐃᓐᓇᖅᑐᖅ ᐃᓅᑉ ᖃᐅᔨᒪᓂᑐᖃᖓ ᐃᓚᐅᖃᑦᑕᖅᑐᖅ ᑕᕝᕙᓂ 
ᐃᖅᑯᓕᖅᑐᖃᑦᑕᓯᓐᓇᓕᖅᑐᖅ ᓈᒻᒪᔅᓴᕈᔪᑦᑐᒥᒃ.  
 
ᐅᖃᕋᓱᐊᖅᑯᒍᑦ ᑕᐃᒪᖓᑦ ᑕᕝᕙ ᐅᕙᒍᑦ ᓈᒻᒪᑦᑐᒍᑦ ᐆᒪᔪᓕᕆᔾᔪᑎᕗᑦ ᓈᒻᒪᑦᑐᑦ. ᑕᐃᒪᐃᓕᖓᔪᑐᖃᐅᔭᖅᑐᒍᑦ. 
ᑕᐃᒃᑯᐊ ᑐᓴᑦᑕᓯᓐᓇᓕᖅᑐᑦ ᑐᑭᓯᑦᑕᓯᓐᓇᓕᖅᑐᑦ.  
 
ᑕᕝᕙ ᑕᐃᒪᐃᓕᖓᖃᑕᐅᒐᒪ ᐊᓯᕙᖅᑎᐅᒐᒪ ᑕᐃᒪᓐᖓᓂᑦ ᐊᓯᕙᐃᓈᓗᖏᒃᑲᓗᐊᕐᒥᔪᖓ. ᑕᒪᓐᓇ ᐱᓪᓗᒍ ᑕᐃᒫᒃ 
ᓇᓗᓇᐃᕋᓱᐊᖅᑲᐅᔭᕋ CITES-ᖏᓐᓇᕐᒥᑦ ᓈᓚᓐᖏᑎᐊᖅᑐᖓ ᖃᐅᔨᒪᓂᐊᖅᑯᓯ. ᐊᓯᕙᖅᑎᒥᑦ ᐊᑕᐅᓯᕐᒥᑦ 
ᖃᐅᔨᒪᔭᖃᓐᖏᑦᑐᖓ ᑕᐃᒃᑯᓂᖓ ᓈᓚᑦᑐᒥᒃ. ᒥᓂᔅᑕᒥᑦ ᓈᓚᑦᑐᒥᑦ ᐊᑕᐅᓯᕐᒥᓘᓐᓃᑦ ᓈᓚᑦᑐᒥ 
ᖃᐅᔨᒪᖃᓐᖏᑦᑐᖓ.  

ᖃᐅᔨᒪᓂᐊᖅᑯᓯ ᐊᕙᑎᓕᕆᔨᒃᑯᓐᓄᑦ ᒥᓂᔅᑕᐅᑎᓪᓗᖓ ᓄᓇᕗᑦ ᓇᓄᓕᕆᔪᓯᕆᔭᖓ ᐅᓪᓗᒥ 
ᐋᖅᑭᒃᓯᒪᒐᓚᓪᓚᕆᑦᑐᖅ, ᓯᓚᕐᔪᐊᕐᒥ ᐱᐅᓂᖅᐹᖑᖅᑰᖅᑐᖅ ᐃᓕᓴᕆᔭᐅᑦᑕᓯᓐᓇᓕᖅᑐᖅ ᑕᐃᒪᓐᖓᓂᐊᓗᒃ 
ᐅᖃᐅᓯᕆᔭᕗᑦ, ᐃᑲᔪᖅᑐᑕᐅᒐᓛᑕᓯᓐᓇᓕᑕᐃᓐᓇᖅᑐᖅ.  
 
ᐆᒪᔪᐃᑦ ᐃᑉᐱᓇᕐᖓᑕ ᐅᕙᓐᓄᑦ, ᓱᒃᑯᑕᐅᓂᑰᒐᑦᑕ ᐃᒫᕈᔪᒃ ᐃᓚᖓᓂᑦ. ᑕᒪᓐᓇ ᑲᒪᒋᑦᑎᐊᕈᒪᓪᓗᒍ ᐊᓯᕙᖅᑏᑦ 
ᑐᓵᔪᑦ ᑕᐃᒃᑯᐊ ᑲᒪᑦᑎᐊᕋᓱᒃᑲᑦᑕ ᑲᔪᓯᖁᔨᓪᓗᑕ ᓄᖅᑲᖅᑎᑕᐅᓐᖏᓪᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᖁᑎᒃᑲ ᑕᑯᓪᓗᒋᑦ, ᒥᔅᑕ ᕿᔪᒃᑖᖅ.  
 
ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓱᓪᓕ ᓄᖒᑦᑎᓐᖏᑦᑐᖓ ᐊᐱᖅᑯᔅᓴᓂ.  
 
>>ᐃᓪᓚᖅᑐᑦ 
 
ᐋᓯᓪᓗ ᓯᓚᐃᒧᓪᓗ ᓄᖒᑎᓇᓵᓚᐅᕋᒪ ᐊᐱᖅᓱᕈᓐᓇᑎᐊᕐᓇᖓᓗ.  
 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᓯᕆᓂᐊᖅᑕᕋ ᐊᕙᑎᓕᕆᓂᕐᒧᑦ ᒥᓂᔅᑕᐅᔪᒧᑦ. ᐃᖏᕐᕋᔪᓕᕆᔨᒃᑯᓐᓄᑦ 
ᒥᓂᔅᑕᐅᔪᒧᑦ ᐊᐱᖅᑯᓯᕆᓪᓗᐊᖅᐸᓪᓚᐃᔭᕋᓗᐊᕋ ᐃᓚᖓᒍᑦ.  
 
ᑭᓯᐊᓂ ᖃᐅᔨᒪᔪᐃᓐᓇᐅᒐᑦᑕ ᑕᐃᒪ ᑲᖏᖅᑐᒑᐱᒻᒥᐅᑦ ᑭᒡᒐᖅᑐᕋᒃᑯ, ᑖᓐᓇ ᐱᔾᔪᑎᑐᐊᕆᔪᒪᓐᖏᑕᕋᓗᐊᕋ ᑭᓯᐊᓂ 
ᐊᒃᓱᕈᓪᓚᕆᖃᑦᑕᕐᖓᑕ.  
 
ᖃᐅᔨᒪᒐᑦᑕ ᑲᖏᖅᑐᒑᐱᒻᒥᐅᑦ ᓄᖅᑲᖓᑎᑦᑎᒐᓱᑦᑐᑦ ᖄᖅᑎᑦᑎᖃᑦᑕᖅᑐᓂᑦ ᐃᒪᐅ ᐊᑖᓂ, ᐊᑦᑕᕈᓱᒃᑐᑎᒃ 
ᓂᕐᔪᑎᓂᒃ. ᑖᓐᓇ ᐱᒻᒪᕆᐊᓗᒃ, ᓂᕐᔪᑏᑦ ᐆᒪᔪᐃᑦ ᓇᒥᑐᐃᓐᓈᖅᑐᑦ ᐃᒪᐅ ᖄᖓᓂ ᐊᑖᓂᓗ ᐱᓂᕐᓗᒃᑐᖃᖅᑲᑦ 
ᐊᔅᓱᐊᓗᒃ ᐊᑦᑐᖅᑕᐅᒐᔭᖅᑐᑦ. ᐊᒻᒪᓗ ᖃᐅᔨᒪᔪᐃᓐᓇᐅᔪᒍᑦ ᖄᖅᑎᑦᑎᖃᑦᑕᕐᓂᖅ ᓂᕐᔪᑎᓄᑦ ᐊᔅᓱᔪᐊᕌᓗᒃ 
ᑲᑉᐱᐊᒋᔭᐅᔪᖅ. ᐅᕙᒍᓕᒫᕌᓗᒃ ᐊᑦᑐᖅᑕᐅᒐᔭᖅᑐᒍᑦ ᕿᑭᖅᑖᓗᒻᒥᐅᖑᔪᑎᒍᑦ ᑕᐃᒃᑯᐊ ᐱᓂᕐᓗᒃᐸᑕ ᐅᕝᕙᓘᓐᓃᑦ 
ᖄᖅᑎᑦᑎᖃᑦᑕᕐᓂᖅ ᑲᔪᓰᓐᓇᓂᐊᖅᑲᑦ. 
 
ᑖᓐᓇᖃᐃ ᐊᕙᑎᓕᕆᔨᒃᑯᓐᓄᑦ ᒥᓂᔅᑕᐅᔪᖅ ᑕᒪᑐᒥᖓ ᐃᓱᒫᓗᒍᑎᖃᖃᑦᑕᖅᓯᒪᕙ ᓂᕐᔪᑏᑦ ᐊᑦᑐᖅᑕᐅᓂᐊᕐᓂᖏᑦ 
ᐱᔾᔪᑎᒋᓪᓗᒋᑦ? ᑲᖏᖅᑐᒑᐱᒻᒥᐅᑦ ᐊᔅᓱᕈᓪᓚᕆᒻᒪᑕ ᐃᖅᑲᖅᑐᐃᕕᒃᑰᖃᑦᑕᖅᑐᑦ, ᓂᕐᔪᑎᒥᓂᒃ ᐊᑦᑐᖅᑕᐅᖁᔨᓇᑎᒃ 
ᖄᖅᑎᑦᑎᖃᑦᑕᕐᓂᖅ ᐱᔾᔪᑕᐅᓪᓗᓂ. ᑕᒪᓐᓇᖃᐃ ᒥᓂᔅᑕᐅᑉ ᐃᓱᒫᓘᑎᒋᖃᓯᐅᑎᖃᑦᑕᖅᓯᒪᕙᐅᒃ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ ᒥᓂᔅᑕᐅᔪᖅ, ᒥᔅᑐ ᒪᐃᒃ.  
 
ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᒪᓕᒐᓕᐅᖅᑎᐅᖃᑎᒐ ᑖᔅᓱᒥᖓ ᐊᐱᕆᒻᒪᑦ. ᑕᒪᓐᓇ ᐃᖅᑲᖅᑐᐃᔩᑦ 
ᓵᖓᓂᕋᔭᑦᑎᓪᓗᒍ ᐱᓕᕆᕝᕕᒋᒋᐊᖓ ᒫᓐᓇ ᓇᓗᓇᖅᓯᒪᒻᒪᑦ, ᐃᖅᑲᖅᑐᐃᕕᒻᒦᕋᔭᐃᓐᓇᕐᖓᑦ. ᑐᑭᑖᓚᐅᖅᑎᓪᓗᒍ 
ᑕᒪᓐᓇ ᓇᓗᓇᓐᖏᓂᖅᓴᐅᒐᔭᖅᑐᖅ ᖃᓄᐃᓕᖓᕕᐅᒐᔭᕐᒪᖔᖅ.  

ᐊᒻᒪᓗ ᑕᒪᓐᓇ ᐱᓕᕆᓂᖅ ᑕᒫᓂ ᖁᑦᑎᒐᓚᑦᑐᒥ ᐊᕙᑎᓕᕆᔨᒃᑯᓪᓕ ᐅᕙᓐᓄᑦ ᒫᓐᓇ ᐊᑉᐸᓯᓗᐊᖅᑐᑦ, ᑕᒪᒃᑯᓄᖓ 
ᑭᓯᐊᓂ ᐊᖓᔪᖅᑲᐅᑎᐅᓂᖅᓴᓄᑦ ᑲᒪᒋᔭᐅᒋᐊᖅᑲᑦ ᓈᒻᒪᓂᖅᓴᖅ, ᓂᓪᓕᐅᑕᐅᑉᐸᓪᓗ.  
 
ᐃᖅᑲᖅᑐᐃᕕᒻᒦᒍᑎᖃᖅᑎᓪᓗᒋᑦ ᐱᔭᕐᓂᖏᓪᓚᕆᒻᒪᑦ ᖃᓄᐃᓕᖓᓂᐊᕐᓂᖏᑦ ᓇᓗᓇᖅᑎᓪᓗᒋᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᒻᒪᓗ ᓇᓗᓇᐃᕈᒪᕗᖓ ᐅᐊᑦᑎᐊᖅ ᑕᒪᓐᓇ ᐊᐱᖅᓲᑎ ᓯᕗᓪᓕᖅᐹᒥ 
ᐅᖃᐅᓯᐅᑎᓪᓗᒍ ᐅᓂᒃᑳᕐᓂᐊᓵᖅᑲᐅᑎᓪᓗᒋᑦ ᒥᓂᔅᑕᐃᑦ ᓄᓇᓖᑦ ᐊᑦᑐᖅᑕᐅᓂᖏᑕ ᒥᔅᓵᓄᑦ 
ᐊᐱᖅᓱᓗᐊᕐᕕᒋᓐᖏᓪᓗᑕ. ᑖᔅᓱᒪ ᒥᓂᔅᑕᐅᑉ ᐊᐅᓚᓂᕆᓪᓚᑦᑖᖅᑕᖓᓂᑦ ᐊᐱᖅᓱᖁᔨᖔᖅᑐᑕ.  
 
ᒥᔅᑕ ᕿᔪᒃᑖᖅ. ᖁᔭᓐᓇᒦᒃ. ᐊᑎᖁᑎᖃᕈᓐᓃᕋᒪ. ᑖᒃᑯᐊ ᒥᓂᔅᑕᐃᑦ ᐅᓂᒃᑳᖏᑦ ᒫᓐᓇ ᐃᓱᓕᒃᑕᕆᐊᖓᓂᑦ 
ᓈᒻᒪᒋᓚᐅᑲᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒫᓐᓇ ᓄᖅᑲᖓᓚᐅᐱᓪᓚᓐᓂᐊᕋᑦᑕ 10 ᒥᓂᔅᓯᒥᒃ. ᖁᔭᓐᓇᒦᒃ.  
 
>>ᑲᑎᒪᔩᑦ ᓄᖅᑲᖓᑲᐃᓐᓇᖅᑐᑦ 19:14-ᒥ ᐱᒋᐊᒃᑲᓐᓂᖅᑐᑎᓪᓗ 20:03-ᒥ 
 

ᓈᒻᒪᓴᕐᓂᕐᒥᒃ ᓂᕈᐊᕐᓂᖅ 
 
ᐃᒃᓯᕙᐅᑕᖅ: ᐅᑯᐊ ᖃᓪᓗᓈᑎᑐᑦ ᑎᑎᕋᖅᓯᒪᖕᒪᑕ ᓲᖃᐃᒻᒪ ᖃᓪᓗᓇᐅᔭᕐᓗᖓ ᐅᖃᓕᒫᕐᓂᐊᕋᒃᑭᑦ.  
 
(ᑐᓵᔨᑎᒍᑦ) ᓄᓇᕗᒻᒥ ᓯᕗᓕᐅᖅᑏᑦ ᕿᒥᕐᕈᓂᖏᑦ ᐅᑯᓂᖓ ᓇᓗᖅᑯᑎᓐᖏᑦᑐᑦ ᒥᓂᔅᑕᐃᑦ 
ᑲᑎᒪᔨᖏᓐᓃᓐᖔᖅᑐᓂ: ᐲᑕ ᑕᑉᑐᓇ, ᒫᓂᑲ ᐃᐊᓪ-ᑲᓇᔪᖅ, ᔪᐊᔾ ᖁᒃᓱᒃ, ᔮᓂ ᒪᐃᒃ, ᐹᓪ ᐅᑲᓕᖅ, ᑮᑦ ᐲᑕᓴᓐ, 
ᐹᓪ ᖁᐊᓴ. ᓄᓇᕗᒻᒥ ᓯᕗᓕᐅᖅᑏᑦ ᕿᒥᕐᕈᔨᖏᑦ ᓇᓗᖅᑯᑎᒋᔭᖏᑦ ᐅᑯᐊ ᒥᓂᔅᑕᐃᑦ ᑲᑎᒪᔨᖏᓐᓃᑦᑐᑦ: ᒥᔅ ᔩᓂ 
ᐅᒡᔪᒃ.  
 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᒪᓕᒐᓕᐅᖅᑏᑦ. ᑖᓐᓇ ᓂᕈᐊᖅᓴᕐᓂᖅ ᐱᐊᓂᖕᒪᑦ.  
 
ᑕᐃᒪ ᑕᕝᕙᓂ ᑲᑎᒪᔾᔪᑎᒃᓴᑦᑎᓐᓂ ᑖᓐᓇ ᒥᓂᔅᑕ ᒥᔅ ᐅᒡᔪᒃ ᓇᐃᑦᑑᒐᓗᐊᒥᑦ ᐅᖃᖁᓪᓗᒍ.  
 
ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐃᑦᓯᕙᐅᑖᖅ. ᓅᑦᑎᒋᐊᕈᒻᒥᒃ ᑕᑯᔪᒪᔪᖓ ᐊᕼᐃᕝᕕᖅᑕᐅᒍᒪᒍᒪ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᑦ ᓂᓪᓕᕈᒪᕚ? ᓯᕗᓕᖅᑎ ᑕᑉᑐᓇ.  

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐳᖓ ᓇᓗᖅᑯᑎᒋᔭᐅᖅᑲᐅᖏᓐᓇᒪ 
ᐊᒻᒪ ᐊᒃᓱᕉᑎᖃᑦᑎᐊᕐᓗᖓ ᐃᖅᑲᓇᐃᔮᒃᓴᖅᑖᕆᓯᒪᔭᒃᑲ ᐱᓕᕆᐊᕆᓇᓱᖕᓂᐊᖅᑕᒃᑲ ᓄᓇᕗᑦᒥᐅᑦ. ᑕᐃᒃᑯᐊ 
ᐃᓱᒪᒋᓗᒋᑦ. ᖁᔭᓐᓇᒦᕐᔪᐊᒻᒪᕆᐊᓗᒃ ᒪᓕᒐᓕᐅᖅᑎᐅᖃᑎᒃᑲ ᒥᓂᔅᑕᐅᒐᓗᐊᖅᐸᑕ, 
ᒪᓕᒐᓕᐅᖅᑎᑐᐃᓐᓇᐅᒐᓗᐊᖅᐸᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ ᖁᒃᓱᒃ.  
 
ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ ᐊᒻᒪᓗ ᐅᓐᓄᒃᑯᑦ ᓄᓇᕗᑦᒥᐅᖃᑎᒃᑲ ᐊᒻᒪᓗ 
ᒪᓕᒐᓕᐅᖅᑎᐅᖃᑎᒃᑲ ᒪ̀ᓈᖅᖢᒋᑦ, ᐊᒻᒪᓗ ᑕᐃᒪᓐᓇᑦᑕᐅᖅ ᓯᕗᓕᖅᑎᑐᑦ ᐃᓱᒪᖃᕋᒪ 
ᐱᓕᕆᖃᑎᒌᒋᐊᒃᑲᓐᓂᕐᓂᐊᕋᒃᑭᑦ, ᐅᖃᕈᒪᑐᐃᓐᓇᖅᐳᖓ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᐅᔪᖅ, ᒥᔅ ᐃᐊᓪ-ᑲᓇᔪᖅ.  
 
ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᓂᑯᕕᓪᓗᖓᑦᑕᐅᖅ ᐃᒃᓯᕙᐅᑖᖅ. ᖁᔭᓐᓇᒦᑦᑎᐊᖃᒃᑲ 
ᒪᓕᒐᓕᐅᖅᑎᐅᖃᑎᓕᒫᒃᑲ ᑕᐃᒫᒃ ᓱᓕᔪᔅᓴᕐᒪᑕ ᐅᕙᓐᓂᑦ ᑲᔪᓯᒋᐊᕐᓂᕐᒥᒃ ᐊᒃᓱᕈᒃᑲᓂᕐᓂᐊᖅᑯᖓ ᐊᕐᕌᒎ ᒪᕐᕉᒃ, 
ᐊᒻᒪ ᓂᕆᐅᒃᑐᖓ ᐃᖅᑲᓇᐃᔭᖃᑎᒌᑦᑎᐊᕐᓂᐊᕐᓂᑎᓐᓂᒃ ᑲᔪᓯᕙᓪᓕᐊᓗᓂ ᑭᓯᐊᓂ ᑕᐃᒫᒃ, ᐃᑲᔪᖃᑎᒌᓪᓗᓂ 
ᐱᒍᓐᓇᕐᒪᑦ, ᑖᓐᓇᓗ ᒐᕙᒪᒋᔭᕗᑦ ᑕᐃᒫᒃ ᓂᕆᐅᒋᒋᓪᓗᒍ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᐅᔪᖅ, ᒥᔅᑕ ᖁᐊᓴ.  
 
ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᕈᒪᑐᐃᓐᓇᖅᐳᖓ ᑕᒪᓐᓇ ᐅᒃᐱᕆᔭᐅᓂᖅᐳᑦ 
ᐱᔾᔪᑎᒋᓪᓗᒍ. ᑕᒪᓐᓇᐃᓛᒃ ᐃᓕᓐᓂᐊᖅᑐᓕᕆᓂᖅ ᑕᒪᓐᓇ ᑲᔪᓯᑎᒍᒪᐃᓐᓇᑦᑎᐊᖅᓯᒪᒐᒃᑯ ᐱᔾᔪᑎᒋᓪᓗᒍ 
ᐱᒻᒪᕆᐊᓘᖕᒪᑦ. ᓄᑕᖅᑲᕗᑦ ᓯᕗᓂᒃᓴᕆᑎᓪᓗᑎᒍᑦ ᑕᒪᓐᓇ ᑲᔪᓯᑏᓐᓇᑦᑎᐊᕐᓂᐊᖅᐸᕋ ᐊᒻᒪᓗ ᑖᒃᑯᐊ 
ᐃᓕᓐᓂᐊᖅᑐᖁᑎᕗᓂᓛᒃ ᐃᓕᓴᐃᔨᕗᓪᓗ ᓴᓇᔨᕗᓪᓗ. ᑖᒃᑯᐊ ᓈᒻᒪᑦᑎᐊᖅᑐᒥᒃ ᑲᔪᓯᑎᑦᑎᐊᖁᑐᐃᓐᓇᑦᑎᐊᕆᕙᒃᑲ 
ᐊᒻᒪᓗ ᐃᓕᔅᓯᓐᓂᒃ ᑕᕝᕙ ᐃᑲᔪᖅᑕᐅᑦᑎᐊᕐᒥᓗᑕ. ᑕᐃᒪᓐᓇ ᓴᓇᖃᑎᒌᓪᓗᑕ ᑲᔪᓯᑦᑎᐊᕐᓂᐊᕐᒥᒐᑦᑕ 
ᐅᑭᐅᖑᓂᐊᖅᑐᓂᒃ ᒪᕐᕉᖕᓂᒃ ᑕᒫᓂ ᖃᐃᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᐅᔪᖅ, ᒥᔅᑐ ᒪᐃᒃ.  
 
ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒃᑲ ᐅᑉᐱᕈᓱᓐᓂᓯ ᐅᕙᓐᓂ 
ᑲᔪᓯᑎᑦᑎᐊᕈᒪᓂᐊᕆᕙᕋ. (ᑐᓵᔨᑎᒍᑦ) ᐊᒻᒪᓗ ᐃᖅᑲᓇᐃᔭᐃᓐᓇᕋᓱᓐᓂᐊᖅᐳᖓ ᑕᐃᒃᑯᐊ ᐱᔪᒪᔭᓯ 
ᓴᖅᑭᔮᖅᑎᒃᑲᓐᓂᕋᓱᓐᓂᐊᕋᒃᑭ, ᓴᐳᒻᒥᐅᑎᓯᒪᓗᒋᓪᓗ ᓄᓇᕗᑦᒥᐅᑦ ᐃᓱᒪᒋᓗᒋᑦ, ᐃᒪᐃᑦ ᓄᓇᐃᑦ ᐊᒻᒪᓗ 
ᐊᕙᑎᕗᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᐅᔪᖅ, ᒥᔅᑐ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᖓᑦᑕᐅᖅ ᖁᔭᓐᓇᒦᕈᒪᖕᒥᔪᖓ 
ᒪᓕᒐᓕᐅᖅᑎᐅᖃᑎᓕᒫᓐᓂᒃ ᐊᒃᓱᕉᑎᒌᓐᓇᕐᓂᐊᖅᐸᒃᑲ ᑕᐃᒃᑯᐊ ᑮᓇᐅᔭᖁᑎᒋᔭᕗᑦ, ᖁᓪᓕᒃᑯᑦ ᐊᒻᒪᓗ 
ᐱᓕᕆᐊᕆᓗᒋᑦ ᑕᐃᒃᑯᐊ ᓱᓕᓂᐊᕐᓂᕐᒧᑦ ᑎᒥᓐᖑᖅᑎᑕᐅᓯᒪᔪᑦ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᐅᔪᖅ, ᒥᔅᑐ ᐅᑲᓕᖅ.  

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓕᑦᑎᐊᖅᑯᖓ ᑕᕝᕙᓂ ᒐᕙᒪᒃᑯᑎᓐᓂ 
ᐃᓕᓯᒪᒃᑲᓂᕐᓂᐊᕋᒪ. ᖃᐅᔨᒪᔪᓯ ᖃᓄᓕᒫᖅ ᐱᔪᓐᓇᐅᑎᒃᑲ ᐊᑐᕐᓗᒋᑦ ᓄᒃᑎᕆᖃᑦᑕᓂᐊᕐᒥᔪᖓ, ᐊᔅᓱᕈᕖᖓᕐᓗᖓ 
ᑭᒡᒐᑐᖅᑕᐃᓐᓇᕆᒐᓱᓪᓗᓯ ᖃᓗᓕᒫᖅ, ᑕᐃᒫᒃ ᑖᓐᓇ ᓄᖅᑲᔮᓐᖏᑦᑐᖅ ᐊᒻᒪᓗ ᐅᐱᒍᓱᑉᐳᖓ ᑕᐃᒫᒃ 
ᐅᑉᐱᕆᔭᐅᓐᖑᐊᑕᖅᓯᓇᕐᒥᒐᒪ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᖏᖃᑎᒌᖅᐱᓯ ᐅᑯᐊ ᐸᐃᑉᐹᑦ ᓂᕈᐊᕈᑕᐅᖅᑲᐅᔪᑦ ᐃᒋᑕᐅᖁᓪᓗᒋᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᔪᓐᓇᕐᓂᕋ ᐊᑐᖅᖢᒍ ᐱᖁᔨᕗᖔᕈᑦ ᓈᓴᐅᑎᓕᒃ 7 - 4(3), ᑕᐃᒪ 
ᑲᑎᒪᕐᔪᐊᕐᓂᖅ 9:00 ᐅᓐᓄᒃ ᐱᒋᐊᒃᑲᓐᓂᕐᓂᐊᖅᑐᖅ. ᖁᔭᓐᓇᒦᒃ.  
 
>>ᓄᖅᑲᖅᑐᑦ 20:10-ᒥ 


